
ABSTRAK 

Terenang merupakan tembikar tradisional yang menjadi warisan kraf tangan negeri 

Pahang. Tembikar ini dihasilkan oleh penggiat-penggiat tempatan di Kampung Pasir 

Durian dan Temin Kraf, Jerantut. Walau bagaimana pun tiada dokumentasi yang 

terperinci tentang pembuatan tembikar terenang di Temin Kraf berbanding kegiatan di 

Kampung Pasir Durian. Oleh itu kajian ini bertujuan untuk mengkaji kaedah pembuatan 

dan jasad tembikar terenang di Temin Kraf serta menganalisis nilai estetika pada dua 

aspek ini. Kajian ini adalah berbentuk etnografi secara kualitatif. Bagi mencapai 

objektif kajian, pengutipan data telah menggunakan kaedah pemerhatian, temu bual, 

analisis artifak, ujian makmal dan perisian PhiMatrix. Pemerhatian dibuat terhadap 

kaedah pembuatan dan analisis artifak yang bertujuan untuk menganalisis jasad 

tembikar terenang. Temu bual terhadap penggiat-penggiat pula dijalankan semasa 

proses pembuatan dan analisis jasad tembikar terenang. Ujian makmal di SIRIM dan 

UMP bertujuan untuk menganalisis kandungan dan klasifikasi tanah. Analisis grid 

PhiMatrix pula untuk menganalisis nisbah keemasan pada jasad tembikar terenang. Data 

dianalisis secara deskriptif dan interpretasi menggabungkan tiga peringkat analisis seni 

visual iaitu deskripsi (pemerian), analisis, interpretasi dan juga penilaian. Dapatan 

kajian menunjukkan kaedah pembuatan tembikar terenang di Temin Kraf pada masa 

kini menggunakan teknologi moden dengan bantuan alatan seperti blunger, ball mill, 

acuan tuang dan tanur gas. Dari aspek nilai estetika, kajian ini mendapati kaedah 

pembuatan tembikar terenang mempunyai nilai estetika iaitu prinsip halus yang boleh 

diperhatikan melalui kemahiran pembuatan dan kejujuran dalam pemilihan bahan. 

Dapatan analisis pada jasad tembikar terenang menunjukkan terdapat nilai-nilai estetika 

seperti prinsip halus, prinsip berguna, prinsip bersatu, prinsip berlawan dan prinsip 

bermakna. Prinsip halus, prinsip bermakna, prinsip bersatu, prinsip berlawan dan 

prinsip berlambang terdapat pada reka bentuk dan dekorasi jasad tembikar terenang. 

Prinsip berguna pula terdapat pada nilai fungsi. Dapatan analisis PhiMatrix mendapati 

reka bentuk dan motif terapan bersesuaian dengan nisbah keemasan. Perubahan kaedah 

pembuatan membolehkan reka bentuk asal dapat dipelihara dan melahirkan tembikar 

terenang dimensi baharu. Secara tidak langsung perubahan ini akan memperkayakan 

lagi nilai estetika pada tembikar terenang. Oleh itu usaha Temin Kraf melestarikan 

warisan khazanah negeri Pahang perlu mendapat sokongan terutamanya pihak berkaitan 

supaya terus kekal dan bertahan sehingga hari ini. 

ABSTRACT 

Terenang is a traditional pottery that has become a heritage of the Pahang state 

handicrafts. The pottery was produced by local craftsmen in Kampung Pasir Durian and 

Temin Craft, Jerantut. However, there is no detailed documentation on the terenang 

pottery at Temin Kraf compared with activities in Kampung Pasir Durian. Therefore, 

this study aims to investigate the method of making and the body of terenang pottery in 

Temin Kraf and analyzing the aesthetic values in these two aspects. This study is 

qualitative in ethnography. In order to achieve the objective of the study, data collection 

has used observation, interviews, artifact analysis, laboratory tests and PhiMatrix 

software. Observation was made on the method of making and analyzing artifacts aimed 

at analyzing the terenang pottery body. Interviews with craftsmen were also carried out 

during the process of making and analyzing the terenang pottery body. Laboratory tests 

at SIRIM and UMP aim to analyze soil content and classification. PhiMatrix grid 

analysis is also to analyze the golden ratio of the terenang pottery body. The data were 

analyzed descriptively and interpreted combine three stages of visual art analysis, 

description, analysis and interpretation. The findings show that the terenang pottery 

making method at Temin Kraf is now using modern technology with the help of tools 

such as blunger, ball mill, molding and gas kiln. From the aspect of aesthetic value, this 

study found that the method of manufacture of terenang pottery contains aesthetic value 

which is a fine principle that can be observed through manufacturing skills and honesty 

in material selection. Analysis findings on the terenang pottery bodies show that there 

are aesthetic values such as the subtle principles, useful principles, united principles, 

opposing principles and meaningful principles. Fine principles, meaningful principles, 

united principles, opposing principles and emblazoned principles are in the design and 

decoration of the fragrant pottery body. Useful principles are also present in function 

values. PhiMatrix analysis finds that the design and applied motifs are compatible with 

the golden ratio. Changes in manufacturing methods allow for original designs to be 

preserved and to produced new dimension of terenang pottery. Indirectly this change 

will further enrich the aesthetic value of the terenang pottery. Therefore, Temin Kraf 

efforts to preserve the heritage of the Pahang state need to be supported by the relevant 

parties in order to survive and survive until today. 

BAB 1 

 

 

PENGENALAN 

1.1 Pengenalan 

Bab ini akan menerangkan tentang latar belakang kajian yang turut menyentuh 

penyataan masalah, objektif kajian, persoalan kajian, kepentingan kajian, kepentingan 

kajian, skop kajian dan definisi istilah. 

1.2 Latar Belakang Kajian 

Dari catatan sejarah menunjukkan bahawa negeri Pahang kaya dengan warisan 

khazanah budaya seperti hasil pertukangan tangan atau kraf tangan yang dihasilkan 

untuk memenuhi keperluan utiliti dan perhiasan.  Hasil kraf tangan ini selalunya 

mempunyai kepentingan bersesuaian dengan perubahan dan perkembangan semasa.  Ia 

adalah sebahagian daripada identiti yang menyerlahkan warisan produk kraf tangan 

tradisional Melayu (Marzita, Sadiah dan Jamilah, 2007) serta merupakan sendi kesenian 

kepada kebudayaan bangsa Melayu.  Siti Norkhalbi (2014) menyatakan hasil kraf 

tangan merupakan perlambangan identiti budaya dan bangsa yang mempunyai 

kepentingan simbolik.  Barangan kraf adalah merupakan bukti utama yang menjadi 

peninggalan atau kesan warisan yang berkaitan ekspresi budaya (Schlereth, 1985) dan 

mencerminkan budaya serta tradisi rantau tertentu (Mohsin, Yang, Song & Yang, 2018).  

Seni kraf tangan tradisional merupakan warisan kepandaian tukang yang disampaikan 

secara lisan dari generasi kepada satu generasi.  Berdasarkan sejarah, manusia mula 

mencipta barangan kraf di antara 8000 tahun sebelum Masihi (Baharuddin, 2002) tetapi 

Siti Norkhalbi (2014) menyatakan keupayaan manusia untuk membuat barangan kraf 

adalah jauh lebih awal sebelum mereka mula mencipta tulisan.  Kraf tangan pada masa 

dahulu adalah satu alat praktikal yang digunakan oleh seluruh lapisan masyarakat untuk 

memudahkan urusan kehidupan seharian.  Contohnya, tudung saji mengkuang menjadi 

alat untuk menutup makanan manakala bekas tembikar untuk menyimpan air minuman.  

Hasil kraf tangan selalu dikaitkan dengan nilai-nilai estetika yang terdapat di dalamnya 

dan kewujudan pelbagai jenis barangan kraf tangan tradisional sehingga kini merupakan 

bukti kelestarian kreativiti dan nilai-nilai estetika kesenian bangsa Melayu.  Nilai-nilai 

ini juga mencerminkan budaya dan bangsa masyarakat yang menghasilkannya.   

Pihak kerajaan telah mengambil pelbagai inisiatif untuk meneruskan 

kemandirian barangan kraf tangan tradisional Melayu antaranya dengan usaha mengenal 

pasti pasaran baharu sehingga ke luar negara, mewujudkan pusat latihan dan inkubator 

serta memperkenalkan teknologi baharu dalam kaedah penghasilan.  Ini jelas 

menunjukkan pihak kerajaan sangat prihatin terhadap masa depan kraf tangan tempatan 

negara ini (Hamdzun, Nasruddin, Norhasliyana dan Siti Maryam, 2018).  Bidang kraf 

tangan juga telah dikategorikan sebagai satu skop di dalam industri kreatif negara oleh 

Kementerian Penerangan Komunikasi dan Kebudayaan yang menjadikannya sebagai 

sebahagian daripada Dasar Industri Kreatif Negara.  Usaha berterusan seperti ini dilihat 

sebagai satu langkah dari pihak kerajaan yang bertujuan untuk mempertahankan kraf 

tangan tradisional daripada pupus ditelan zaman.  Ia juga dilihat sebagai pemangkin 

untuk penghasilan produk yang lebih kreatif dan menggalakkan penglibatan generasi 

baharu.  Bagaimanapun kesinambungan pengeluaran kraf tangan adalah bergantung 

penuh kepada penggunaan khazanah warisan ini dalam kalangan masyarakat.  

Tanggungjawab ini harus dipikul oleh semua pihak, termasuk pihak kerajaan dan semua 

ahli masyarakat, bagi memastikan budaya ini tidak pupus ditelan arus perubahan zaman 

(Siti Norkhalbi, 2014).  Pada satu sudut keutuhan kraf tangan tempatan adalah 

merupakan perlambangan tentang identiti dan budaya bangsa Melayu seperti yang 

ditekankan oleh Jeniri (2016) yang menyatakan setiap produk kraf tangan mempunyai 

sejarah, kepentingan dan kegunaannya tersendiri tetapi semakin lenyap kerana kesan 

pengaruh kemodenan. 

Glosari Seni Kraf terbitan DBP menyatakan kraf tangan tradisional tempatan 

terdiri daripada sepuluh sub bidang, iaitu seni tembikar, corak dan motif, seni tenun, 

seni tekat dan sulam, seni anyam, seni batik, seni ukir, keris, permainan tradisional 

gasing dan wau.  Ini menunjukkan orang Melayu di negara ini kaya  dengan warisan 

seni kraf yang diwarisi sejak zaman-berzaman.  Tembikar tradisional merupakan antara 

produk kraf tangan tempatan yang masih bertahan kewujudannya sehingga hari ini.  Ia 

merupakan barangan kraf tangan yang menjadi peninggalan warisan dari satu generasi 

ke satu generasi adalah merupakan kerja seni yang melibatkan usaha kerja tangan dan 

memerlukan kebijaksanaan daya cipta serta kreativiti individu.  Hamdzun (2013) 

menyatakan tembikar membolehkan manusia meluahkan ilham seninya dalam bentuk 

yang unik kerana ia diperbuat daripada tanah liat yang bersifat lembut semasa basah dan 

menjadi keras setelah dikeringkan atau dibakar.  Sifat tanah yang lembut akan 

merakamkan kehalusan dan keindahan hasil kerja tangan pembuat tembikar yang sangat 

tinggi nilainya dari sudut kesenian. 

Oleh itu tembikar boleh dikategorikan sebagai satu hasil seni seperti seni khat, 

seni ukir, seni bina, seni lukis, seni tari, seni lakon, seni muzik dan seni 

mempertahankan diri yang memerlukan kemahiran, kreativiti, kepakaran, daya 

pemikiran dan pengetahuan berhubung dengan alam dan kehidupan.  Haziyah, Salmah, 

Rahilah, Hapsah dan Aminuddin. (2009) menyatakan seni merujuk kepada reka bentuk 

dan karya sesuatu kraf atau produk yang dihasilkan oleh seniman yang menyenangkan 

khalayak.  Pernyataan ini menunjukkan tembikar tradisional sebagai satu objek seni 

yang mempunyai nilai-nilai keindahan yang menjadikannya menarik untuk diamati.  

Untuk mewujudkan ciri-ciri keindahan merupakan satu kemahiran yang sangat halus 

dan berseni.  Hamdzun (2012) menyatakan kehalusan adalah salah satu peraturan dalam 

menilai estetika hasil karya dan ia merupakan sesuatu yang boleh dilihat, didengar, 

disentuh dan dirasai dalam naluri setiap individu yang menghayatinya.  Pada jasad 

tembikar tradisional terkandung kehalusan dan kebijaksanaan kerja tangan pembuat 

tembikar yang menggubah unsur-unsur seni dan bahan asas semula jadi menjadi objek 

yang indah, menarik perhatian dan berfungsi.  

Sejarah seni tembikar di Malaysia dipercayai telah bermula semenjak zaman 

neolitik melalui bukti arkeologi dengan penemuan barangan tembikar.  Pelbagai 

penemuan di tapak carigali  arkeologi seperti di Ulu Tembeling, Pahang; Gua Cha, 

Kelantan; Bukit Tambun, Perak; Bukit Tengku Lembu, Perlis; dan Gua Niah, Sarawak. 

(Siti Zainon, 1989; Shamsu, 2005) yang menjadi bukti dan petunjuk kepada penggunaan 

barangan tembikar.  Pada zaman dahulu tujuan penghasilan tembikar adalah sebagai alat 

utiliti yang berperanan untuk membantu dan memudahkan urusan harian manusia 

seperti menyimpan air minuman, memasak, perubatan dan sebagainya.  Asyaari (2010) 

menyatakan semenjak manusia mula pandai bercucuk tanam, tembikar tanah liat 

menjadi satu peralatan yang dapat membantu kehidupan seharian untuk menampung, 

memasak dan menyimpan makanan serta minuman.  Ia turut menyerlahkan kehalusan 

kesenian dan keindahan yang menjadi pelengkap kepada peranannya sebagai alat yang 

berfungsi.  Tajol (2012) menyatakan tembikar tradisional terkenal dengan fungsi utiliti 

dan terkandung makna estetika. 

Jika dilihat dari aspek estetika yang dirakamkan pada jasad tembikar tradisional, 

menunjukkan kemahiran manusia terdahulu menyesuaikan fungsi dan hiasan luaran 

untuk kegunaan harian.  Hiasan reka corak pada permukaan tembikar menyerlahkan 

keindahan dan dilengkapi dengan fungsi yang menjadikan ia sesuatu yang lebih indah 

serta sempurna.  Menurut Enoch dan Ab Aziz (2015a) pembuatan tembikar berupaya 

merekonstruksi tingkah laku dan kegiatan masyarakat yang menciptanya, pemikiran, 

kosmologi, kepercayaan dan nilai estetika termasuk jenis teknologi yang digunakan.  

Rupa bentuk tembikar adalah didasarkan kepada fungsi gunaannya untuk menakung air, 

sebagai bekas minuman, bekas makanan, dan menyimpan bahan-bahan makanan dalam 

jangka masa panjang seperti jeruk dan pekasam yang dicipta sesuai dengan fungsinya 

pada zaman itu.  Rekaannya begitu sederhana dan dibuat secara spontan, menurut 

Norton (1956) bentuk tembikar dibuat dengan bantuan batu bulat atau jalinan bakul 

yang diperbuat dari tali atau rotan sebagai acuan.  Apabila kecekapan tangan dalam 

membentuk telah dikuasai, para tukang mula membuat dan menghasilkan rupa yang 

pelbagai.  Rupa bentuk tembikar dikeraskan melalui sistem semula jadi iaitu dengan 

menggunakan sinar matahari dan kemudiannya unggunan api digunakan untuk 

membakarkan.  

Dalam dunia tembikar tradisional Melayu di Semenanjung Malaysia terdapat 

pelbagai jenis tembikar yang diusahakan.  Perusahaan atau kegiatan penghasilan 

tembikar tradisional menjadi satu identiti bagi sesebuah negeri yang memberikan 

sumbangan besar dalam merakam ketamadunan bangsa di negara ini.  Ini kerana tidak 

semua negeri di Malaysia mempunyai perusahaan tembikar tradisional yang diwarisi 

secara turun temurun.  Terdapat negeri-negeri yang telah pupus sepenuhnya warisan ini 

seperti di Alor Merah, Kedah dan Sungai Dua, Pulau Pinang (Tajul Shuhaizam, 2007).  

Menurut Syed Ahmad (1992) perusahaan seni pasu yang berpusat di Alor Merah 

bermula pada awal abad 20 lagi.  Perusahaan ini kemudiannya berpindah ke Sungai 

Dua, Seberang Prai dan diusahakan oleh dua orang pembuat pasu.  Kepupusan sebegini 

merupakan satu kerugian yang besar pada warisan seni tembikar tradisional tempatan 

serta kerugian dari sudut ilmu bagi generasi muda di Malaysia.  Keindahan tembikar 

tradisional tempatan juga tidak dapat dinikmati dan dikenali oleh generasi masa kini.   

Walau bagaimanapun masih terdapat beberapa pusat dan tempat yang 

menjalankan pembuatan tembikar secara tradisional di beberapa negeri di Semenanjung 

Malaysia iaitu di Perak, Kelantan dan Pahang.  Setiap hasilan tembikar tradisional yang 

dihasilkan di ketiga-tiga negeri ini mempunyai keunikan yang menyerlah terutamanya 

dari segi reka bentuk.  Hamdzun (2013) menyatakan setiap tembikar mempunyai ciri-

ciri khas yang boleh diperhatikan daripada bentuk yang unik dan tersendiri serta 

beridentitikan elemen estetika yang terbina daripada kehalusan kesenian bangsa 

Melayu.  Tembikar Mambong yang dihasilkan di Kampung Jelapang, Mambong di 

Kelantan menunjukkan bentuk-bentuk yang menekankan sifat semula jadi bahan iaitu 

tanah liat tetapi tembikar yang dihasilkan dari Perak menonjolkan teknik menggunakan 

tangan bagi menghasilkan pelbagai bentuk labu tanah seperti di Sayong dan Pulau Tiga, 

manakala tembikar yang berasal dari Tembeling, Pahang pula menyerupai bentuk yang 

bersifat logam.  Melalui tiga lokasi ini dikeluarkan pelbagai bentuk-bentuk tembikar 

tradisional Melayu yang unik dan indah (Salwa, 2008) (Jadual 1.1). 

 

Jadual 1.1 Lokasi Kegiatan Tembikar Tradisional di Semenanjung Malaysia 

Jenis 

Tembikar 

Tradisional 

Kg. Kepala 

Bendang, 

Sayong 

Kg. Pulau Tiga, 

Tanjung Tualang 

Kg. Jelapang, 

Mambong 

Kg. Pasir 

Durian, Kuala 

Tembeling 

Labu     

Labu Gubah  - - - 

Belanga  -   

Geluk    - 

Buyong    - 

Perasapan   -  

Kukusan  - - - 

Periok Air   - - 

Periok Nasi - - - - 

Terenang - - -  

 

Sumber: Salwa (2008) 

Terenang adalah tembikar tradisional negeri Pahang yang menjadi produk 

warisan negeri sama seperti labu sayong dan labu Pulau Tiga yang terkenal di Perak.  

Azmi, Mohammad Lutfi dan Tarmiji (2010) menyatakan setiap hasilan tembikar 

tradisional yang menjadi warisan negeri-negeri di Malaysia mempunyai ciri-ciri yang 

tersendiri dan unik, yang berkait rapat dengan adat resam dan kepercayaan tempatan, 

serta bahan mentah tanah liat yang digunakan dan cara penghasilan.  Berdasarkan 

Jadual 1.1 juga dapat diperhatikan tembikar terenang merupakan satu-satunya produk 

tembikar tradisional yang dihasilkan Pahang dan tidak ditemui di negeri-negeri lain di 

negara ini.  Tembikar terenang dianggap sebagai satu hasil kerja kraf tangan yang 

menjadi identiti unggul bagi kegiatan tembikar tradisional di negeri Pahang sama seperti 

tembikar labu sayong yang terkenal di Perak.  Tembikar terenang merupakan antara 

hasilan tembikar Tembeling selain daripada belanga dan perasapan.  Kewujudan 

tembikar tradisional juga menunjukkan wujudnya kegiatan penghasilan tembikar ini di 

negeri Pahang seperti yang dinyatakan oleh Evans (1922) pada awal tahun 1900-an di 

Kuala Tembeling Pahang telah terdapat beberapa bengkel yang menghasilkan tembikar 

di sepanjang Sungai Tembeling.  

Tembikar terenang mempunyai keunikan tersendiri berbanding produk-produk 

lain tembikar Tembeling.  Bentuk tembikar terenang lebih menarik dengan mempunyai 

tudung dan  pelapik seperti pinggan serta berkaki.  Terdapat penulisan-penulisan lepas 

yang menyatakan kewujudan awal tembikar tradisional ini di negeri Pahang misalnya 

seperti yang dinyatakan Tun Seri Lanang dalam Sulalatus Salatin (1612)  yang 

menyatakan : 

“Barang maklumlah Duli yang Dipertuan, inilah banyak 

bilangan harta hamba sahaya patik itu yang disuratkan 

tiga hari tiga malam, pertama-tama harta patik itu talam 

tiada berbibir lagi pasu satu, dan bokor pecah atas 

terenang Pahang….” 

Malahan nama tembikar terenang ada dinyatakan dalam peribahasa lama Melayu 

dan Indonesia yang berbunyi : 

“Air dalam terenang” 

Peribahasa ini membawa pengertian suatu kehidupan yang tenang, damai dan 

tenteram.  Bentuk tembikar terenang juga mempengaruhi rekaan pada peralatan istiadat 

diraja negeri Pahang tetapi diperbuat daripada bahan perak (Rajah 1.1).  Ini 

menunjukkan tembikar terenang juga mempunyai peranan dalam sejarah negeri Pahang 

terutamanya dari sudut warisan negeri dan kesenian bangsa Melayu. 

Penghasilan tembikar terenang menjadi sumber ekonomi yang membantu 

memperbaiki status ekonomi para penggiat.  Di samping itu, hasil kraf tangan ini juga 

mempunyai kepentingan simbolik, seperti memberikan perlambangan identiti budaya 

dan bangsa yang seharusnya dapat terus kekal dinikmati dan digunakan oleh semua.  

Keindahan tembikar terenang terletak pada reka bentuk dan reka coraknya yang 

terserlah dan mempunyai tarikan yang kuat.  Keindahan yang wujud ini menunjukkan 

kebijaksanaan para penggiat menyulam peranan fungsi dan nilai-nilai estetika menjadi 

satu walaupun teknologi dan kaedah pembuatan yang dipraktikkan adalah bersifat 

tradisional iaitu menggunakan kemahiran tangan sepenuhnya.  Walau bagaimanapun 

arus perubahan pemodenan dalam proses pembuatan tembikar juga turut melibatkan 

tembikar terenang.  Ibrahim dan Sahaimi (2005) menyatakan faktor modenisasi 

mengakibatkan tembikar tradisional turut sama berubah daripada bersifat tradisional 

kepada yang bersifat komersil.  Oleh itu perubahan dalam teknologi dan kaedah 

pembuatan akan memberikan impak yang positif untuk mewujudkan nilai pasaran tetapi 

yang lebih utama meneruskan kegiatan dari pupus. 

 

 

Rajah 1.1 Tembikar Terenang yang Diperbuat dari Bahan Perak sebagai Peralatan Istiadat 

Diraja Negeri Pahang 

Sumber: http://www.dirajapahang.my/portaldiraja/ 

Kegiatan penghasilan tembikar terenang di Kampung Pasir Durian sudah berada 

di penghujungnya kerana disebabkan oleh beberapa faktor.  Kegiatan di sini 

berkembang dengan sangat perlahan dan tidak mampu melahirkan penggiat-penggiat 

muda dalam kalangan anak tempatan untuk meneruskan kegiatan ini.  Perkembangan 

situasi ini jauh berbeza dengan kegiatan penghasilan labu sayong,  Azmi et al. (2010) 

mendapati terdapat pertambahan sekitar 100 orang penggiat yang menghasilkan labu 

sayong.  Ini disebabkan dari perubahan kaedah penghasilan yang dilakukan oleh Pusat 

Kemajuan Kraftangan Malaysia (PKKM).  Perubahan kaedah dari menggunakan kaedah 

tradisional kepada kaedah moden memberikan kesan yang positif dan berjaya memacu 

kegiatan ini untuk maju serta berdaya saing.  Ini dapat diperhatikan di pameran-pameran 

kraf yang dianjurkan oleh PKKM yang di dominasi oleh pengusaha-pengusaha dari 

negeri Perak sahaja seperti yang boleh diperhatikan semasa Hari Kraf Kebangsaan 

anjuran PKKM pada setiap tahun.  Untuk pameran Hari Kraf Kebangsaan pada 2016 

dan 2017 misalnya tiada wakil pengusaha dari negeri Pahang yang turut serta di tapak 

yang disediakan. 

Golongan muda pada masa kini juga tidak berminat untuk mendalami kegiatan 

penghasilan tembikar terenang secara tradisional dengan bersungguh-sungguh dan 

tekun.  Suresh (2018) menyatakan golongan ini menganggap kegiatan ini  ketinggalan 

zaman dan tidak mampu memberikan pulangan yang lumayan.  Ketiadaan pewaris 

dalam kalangan generasi baharu akan menyebabkan ilmu penghasilan tembikar 

tradisional akan hilang begitu sahaja.  Mohamed Anwar (2009) menyatakan faktor ini 

disebabkan oleh konsep pemasaran kebudayaan (cultural marketing) oleh agensi-agensi 

kerajaan hanya terbatas dalam bidang promosi pelancongan atau di kalangan golongan 

dewasa dan mereka tidak menjadikan pembinaan khalayak, misalnya pendidikan seni di 

peringkat sekolah dan institut pengajian tinggi, sebagai agenda utama yang berterusan.  

Kesedaran yang rendah di kalangan anak-anak muda terhadap kepentingan kegiatan 

penghasilan tembikar terenang tradisional sangat memberikan kesan terhadap 

perkembangan dan kelestarian tembikar ini sebagai produk kraf warisan negeri.  

Peningkatan kos sara hidup yang kian meningkat menyebabkan anak-anak muda 

memilih untuk mendapatkan pekerjaan yang memberikan pendapatan tetap dan 

terjamin. 

Kebanyakan penggiat di Kampung Pasir Durian sudah berhenti sepenuhnya dari 

bergiat aktif untuk menghasilkan tembikar terenang.  Ini disebabkan oleh faktor usia 

yang semakin meningkat dan keadaan kesihatan yang tidak mengizinkan.  Malah ramai 

yang sudah meninggal dunia.  Zahirah (2016) menyatakan hanya tinggal seorang sahaja 

pengusaha yang bergiat aktif iaitu Hajah Noriah tetapi pada akhir tahun 2016 beliau 

sudah berhenti sepenuhnya bergiat dan memenuhi undangan.  Oleh itu hanya tinggal 

penggiat-penggiat yang sudah tidak aktif di Kampung Pasir Durian seperti Hajah 

Hamidah yang hanya memenuhi permintaan pelawat atau penyelidik untuk 

menunjukkan penghasilan tembikar terenang secara tradisional.  Ketiadaan pewaris ini 

akan menyebabkan warisan pusaka ini pupus perlahan-lahan dan kelestarian juga 

terhenti. 

Tembikar terenang juga dihasilkan di Temin Kraf yang merupakan satu-satunya 

perusahaan yang menghasilkan tembikar di negeri Pahang selain Kampung Pasir 

Durian.  Temin Kraf merupakan perusahaan SDSI (Satu Desa Satu Industri) bagi daerah 

Jerantut yang menghasilkan seramik dan tembikar yang berorientasikan tembikar 

tradisional Tembeling iaitu terenang dan belanga dalam bentuk kraf dan cenderahati.  

Kewujudan Temin Kraf bukanlah menjadi pesaing tetapi menjadi penyokong kepada 

kegiatan tembikar tradisional di Pahang.  Zahirah (2016) menyatakan Temin Kraf 

membantu pengusaha di Kampung Pasir Durian dari pelbagai segi dalam penghasilan 

tembikar terenang seperti menyediakan gok untuk pembakaran.  Ini kerana terdapat 

pengusaha di Temin Kraf yang berasal dari Kampung Pasir Durian.  Dari sudut lain, 

kerjasama antara Temin Kraf dan Kampung Pasir Durian ini adalah penting untuk 

mengangkat tembikar terenang sebagai warisan tempatan dan menjamin kelestarian. 

1.3 Permasalahan Kajian 

Di negeri Pahang, Kampung Pasir Durian dikenali sebagai satu-satunya tempat 

kegiatan penghasilan tembikar tradisional iaitu tembikar Tembeling.  Ini kerana ia 

sering menjadi rujukan dalam penulisan-penulisan terdahulu terutamanya dalam bentuk 

penulisan ilmiah.  Terenang merupakan antara produk tembikar Tembeling selain 

daripada belanga dan perasapan.  Antara kajian-kajian terdahulu yang mengkaji tentang 

tembikar terenang dan tembikar Tembeling telah dibuat oleh Evans (1922) bertajuk 

“The Pottery Industry at Kuala Tembeling” dan Biles (1922) dengan artikel yang 

bertajuk “Malay Potting Industry at Pasir Durian” yang di terbitkan di dalam jurnal 

bertajuk Journal of the F.M.S Museum vol. IX.  Penulisan tempatan yang terawal ditulis 

oleh Mohd Mokhtar (1979) yang memperkatakan tentang lokasi, proses dan pasaran 

tembikar dari Kampung Pasir Durian.  Terdapat juga penulisan yang dihasilkan oleh 

Perbadanan Kemajuan Kraftangan Malaysia (PKKM) diterbitkan pada tahun 2005 

bertajuk “Tembikar Tradisional” oleh Ibrahim dan Shahaimi (2005) yang menerangkan 



10 

tentang tembikar terenang.  Selain itu kajian mengenai kegiatan penghasilan tembikar 

terenang telah dihasilkan dalam bentuk penulisan akademik seperti laporan 

penyelidikan, tesis sarjana dan kedoktoran seperti laporan penyelidikan oleh Zainal dan 

Oskar Hasdinor (2006) bertajuk “Pembangunan Jasad Terracotta bagi Pengusahaan 

Seramik di Negeri Pahang”, tesis kedoktoran Salwa (2011) yang bertajuk 

“Kesinambungan Perubahan Pemerian Jasad dan Rupa Tembikar Pra Sejarah kepada 

Tembikar Tradisi Melayu”, Mohammad Fazly (2008) yang bertajuk “Tembikar 

Tembeling Pahang sebagai Ekspresi Kesinambungan Warisan Budaya”, Nurul Izzah 

(2011) dengan tajuk “Seni Tembikar Tradisional Terenang Pahang Tradisi dan 

Perubahannya”, Zahrim (2013) bertajuk “Unsur Reka Cipta Melayu dalam Tembikar 

Terenang : Suatu Kajian Kes” dan penulisan terkini oleh Zahirah (2016) bertajuk 

“Keindahan Tembikar Melayu Tradisional Kampung Pasir Durian”. 

Keseluruhan penulisan ini didapati masih lagi memfokuskan pada kajian 

lapangan di Kampung Pasir Durian sebagai perbincangan utama dan tidak menjelaskan 

secara menyeluruh tentang peranan Temin Kraf sebagai salah satu kegiatan utama yang 

masih bergerak hingga kini.  Namun nama Temin Kraf ada dinyatakan di dalam 

penulisan Zainal dan Oskar Hasdinor (2006), Nurul Izzah (2011) dan Zahirah (2016) 

tetapi tidak secara menyeluruh.  Zainal dan Oskar Hasdinor (2006) memperkatakan 

tentang penggunaan bahan, Nurul Izzah (2011) membicarakan tentang perubahan tradisi 

dan Zahirah (2016) pula memperkatakan sepintas lalu tentang Temin Kraf sebagai satu 

perusahaan di bawah program SDSI (satu desa satu industri) yang menghasilkan 

seramik dan tembikar berorientasikan tembikar tradisional Tembeling iaitu tembikar 

terenang dan belanga dalam bentuk kraf dan cenderahati.  Penulisan dahulu juga tidak 

menyentuh nilai estetika pada tembikar terenang dengan menyeluruh.  Kajian oleh 

Zahirah (2016) hanya memfokuskan kajian terhadap keindahan tembikar Tembeling.  

Walaupun ada disentuh tentang tembikar terenang yang dihasilkan di Temin Kraf tetapi 

tidak menyentuh tentang nilai estetika dengan meluas.  Oleh itu ini menimbulkan 

persoalan adakah tembikar terenang yang dihasilkan di Temin Kraf mempunyai nilai 

estetika seperti juga tembikar terenang yang dihasilkan di Kampung Pasir Durian.  

Misalnya, kajian terhadap labu sayong yang dihasilkan dengan kaedah moden oleh 

Hamdzun (2010) membuktikan nilai estetika masih lagi wujud malah dipelbagaikan 

walaupun kaedah pembuatan telah berubah dan ini menafikan kebimbangan oleh Azmi 

et al. (2010) tentang kesan kaedah moden terhadap warisan tembikar tradisional. 

Jika dilihat dari segi kronologi tahun penghasilan yang dinyatakan, kajian 

mengenai pembuatan tembikar terenang di Temin Kraf ini adalah terhad kerana kajian 

terdahulu hanya tertumpu terhadap pembuatan secara tradisional di Kampung Pasir 

Durian sahaja.  Kekosongan ruang kajian terhadap tembikar terenang yang dihasilkan di 

Temin Kraf perlu diisi supaya kefahaman tentang perkembangan tembikar tradisional 

negeri Pahang dapat dilengkapkan terutamanya berkaitan kaedah pembuatan dan nilai 

estetika.  Oleh itu berdasarkan isu yang dikenal pasti, terdapat keperluan untuk 

mengkaji dan mendokumentasikan secara terperinci tentang tembikar terenang di Temin 

Kraf pada masa kini bermula dari proses awal hingga akhir secara menyeluruh dengan 

memberi fokus terhadap kaedah pembuatan dan mengenal pasti nilai-nilai estetika.  Ini 

kerana kajian terdahulu juga tidak membangkitkan isu berkaitan nilai-nilai estetika pada 

tembikar terenang yang dihasilkan di Temin Kraf.  Kajian ini juga diharapkan akan 

memberikan sumbangan pengetahuan baharu untuk melengkapkan kajian-kajian 

terdahulu yang mengkaji kegiatan tembikar Tembeling di Kampung Pasir Durian dan 

menjadi panduan serta rujukan kepada penyelidik, pelajar, pihak perbadanan kraf dan 

kesenian serta kepada masyarakat umum. 

1.4 Objektif Kajian 

Penyelidikan ini merangkumi tiga objektif seperti berikut : 

i. Mengenal pasti kaedah pembuatan dan jasad tembikar terenang di Temin Kraf 

pada masa kini. 

ii. Menganalisis nilai estetika yang terdapat dalam kaedah pembuatan tembikar 

terenang di Temin Kraf. 

iii. Menganalisis nilai estetika yang terdapat pada jasad tembikar terenang yang 

dihasilkan di Temin Kraf.  

 

1.5 Persoalan Kajian 

Bagi merumuskan permasalahan dalam kajian ini terdapat tiga persoalan utama 

iaitu : 

i. Bagaimanakah kaedah pembuatan dan jasad tembikar terenang di Temin Kraf 

pada masa kini ? 

ii. Apakah nilai estetika yang terdapat dalam kaedah pembuatan tembikar terenang 

di Temin Kraf ? 

iii. Apakah nilai estetika yang terdapat pada jasad tembikar terenang yang 

dihasilkan di Temin Kraf ? 

 

1.6 Kepentingan Kajian 

Kajian ini penting kerana dilaksanakan untuk mengkaji tembikar terenang dan 

nilai estetika selain daripada yang dihasilkan oleh penggiat di Kampung Pasir Durian 

iaitu di Temin Kraf.  Kajian-kajian terdahulu sering mengemukakan penulisan tentang 

tembikar tradisional di Perak terutama di Sayong.  Bagaimanapun kajian terhadap 

perkembangan kegiatan tembikar tradisional di negeri Pahang tidak banyak dilakukan 

dan ini telah mengakibatkan kesinambungan pengenalan dan pemahaman tentang 

hasilan tembikar tradisional dari Pahang kurang difahami.  Kajian terhadap tembikar 

tradisional di Pahang dari pelbagai aspek terutamanya elemen estetika adalah penting 

untuk dijadikan penjana kepada pembangunan identiti dan warisan negeri. Hal ini 

meliputi penyebaran pengetahuan dan pemahaman tentang elemen-elemen dalam 

tembikar tradisional di Pahang.  Hasil kajian ini dapat disumbangkan dalam beberapa 

usaha seperti berikut: 

Hasil kajian ini dapat memberi sumbangan kepada ilmu pengetahuan dalam 

perkembangan tembikar tradisional Tembeling.  Terdapat pelbagai usaha penulisan 

dalam bentuk akademik dan dokumentasi yang dihasilkan berkaitan tembikar 

Tembeling tetapi batas kajian masih bertumpu di sekitar di Kampung Pasir Durian dan 

maklumat yang terhad berkaitan Temin Kraf.  Oleh itu diharapkan dapatan kajian ini 

dapat mengisi kelompangan yang wujud pada kajian berkaitan tembikar tradisional 

Tembeling dan dapat melengkapkan kajian-kajian lepas serta menambahkan khazanah 

budaya yang diharapkan dapat membantu pihak-pihak berkaitan seperti kementerian 

dalam merangka usaha-usaha yang boleh membantu kegiatan tembikar tradisional 

terenang daripada pupus.  Wan Abdul Kadir (2005) menyatakan perkembangan 

ekonomi yang pesat di negara ini memberikan kesan negatif terhadap budaya tradisi 

Melayu.  Ini kerana dalam usaha orang Melayu meningkatkan kedudukan ekonomi 

mereka dengan melibatkan diri dalam pembangunan menyebabkan nilai-nilai tradisi 

diketepikan.  Pengaruh nilai-nilai moden seperti penggunaan alatan moden yang lebih 

terkini dan berkesan menyebabkan tembikar tradisional seperti terenang semakin 

dilupakan terutamanya oleh orang Melayu.  

Kajian ini juga diharapkan dapat memberi kesedaran dan kefahaman bahawa 

tembikar tradisional terenang adalah warisan kesenian negeri Pahang yang perlu 

dilestarikan seiring dengan produk kraf lain di negeri ini seperti Tenun Pahang yang 

tersohor.  Setiap negeri di Semenanjung Malaysia kaya dengan khazanah hasil kerja 

tangan bangsa Melayu yang menyimpan keindahan susur galur budaya serta 

mempunyai keunikan tersendiri.  Kewujudan kegiatan perusahaan tembikar di negeri 

Pahang menunjukkan tamadun manusia wujud di negeri ini sejak awal lagi.  

Bagaimanapun kegiatan penghasilan tembikar tradisional di Pahang yang hanya 

tertumpu di daerah Jerantut didapati semakin terpencil berbanding negeri Perak.  Labu 

sayong misalnya amat dikenali di seluruh Malaysia berbanding tembikar terenang.  

Oleh itu kajian yang ini adalah diharapkan dapat memberi kesedaran pada pihak 

berkaitan budaya di negeri Pahang tentang usaha-usaha melestarikan tembikar 

Tembeling terutamanya tembikar terenang memerlukan pewaris dari anak negeri bagi 

mengelakkan ia pupus perlahan-lahan tanpa disedari.  Oleh itu usaha penyelidikan 

diharap dapat menyelamatkan warisan negeri Pahang ini dari terus hilang dari mata 

umum. 

Mengangkat nama Temin Kraf di mata masyarakat sebagai pihak yang 

bertanggungjawab yang meneruskan usaha kegiatan penghasilan tembikar terenang. 

Selain itu kajian ini diharapkan dapat mengangkat usaha-usaha yang dilakukan oleh 

pihak lain iaitu seperti Temin Kraf yang dilihat berusaha dengan gigih untuk 

melestarikan tembikar Tembeling serta memastikan kemandirian ia di dalam arus 

pemodenan.  Pada masa yang sama diharapkan kajian ini dapat memberi impak 

terhadap kegiatan penghasilan tembikar Tembeling ke mata umum.  Ini kerana ramai 

yang tidak mengetahui kewujudan kegiatan tembikar tradisi di negeri Pahang.  

Mengkaji sejauh mana Temin Kraf mengekalkan nilai-nilai estetika tembikar tradisional 

terenang yang diwarisi daripada Kampung Pasir Durian. 

Seterusnya dengan kesedaran dan kefahaman yang menyeluruh tentang kesenian 

dalam kehidupan masyarakat Melayu, kajian ini diharapkan dapat membantu 

meningkatkan tahap kesenian Melayu dalam pembinaan kurikulum di sekolah, di 

institut pengajian tinggi awam dan PKKM.  Usaha-usaha untuk menjawab persoalan 

kajian juga diharapkan dapat melihat perkembangan perusahaan tembikar tradisional di 

negeri Pahang. 

1.7 Skop Kajian 

Kajian memberi tumpuan kepada tembikar terenang di Temin Kraf dari aspek 

nilai estetika.  Kajian terhadap nilai estetika ini sangat penting kerana ia dapat melihat 

perkembangan kegiatan tembikar terenang secara tidak langsung.  Bagaimanapun kajian 

estetika yang dijalankan masih berdasarkan teori kajian yang telah dikenal pasti sebagai 

teras utama penghasilan tembikar seperti terenang boleh dibahagikan kepada dua iaitu 

proses kreatif dan proses artistik.  Di dalam proses artistik akan melibatkan latar 

belakang penyelidikan dan sejarah lokasi serta proses pembuatan.  Manakala proses 

artistik pula akan melibatkan rupa bentuk, motif fungsi kegunaan dan aspek estetika 

yang memberi pendefinisian kepada tembikar tradisional Kampung Pasir Durian ini. 

Beberapa faktor tertentu dihadkan untuk membataskan skop kajian. Faktor-

faktor tersebut ialah: 

1.7.1 Batasan Masa  

Tempoh kajian ini dijalankan adalah selama 12 bulan, iaitu dari November 2015 

hingga Oktober 2016. Oleh itu, dapatan kajian ini hanya menggambarkan dapatan 

semasa yang berlaku ketika itu.  Ia tidak boleh di generalisasi kepada keadaan yang lain  

Pengkaji perlu membuat perancangan yang dapat memastikan segala data yang 

diperlukan dapat diperoleh sesuai dengan sasaran masa yang ditetapkan. Ini diharapkan 

dapat menjimatkan masa dan perbelanjaan serta pada masa yang sama kajian dapat 

dilaksanakan. 

1.7.2 Batasan Tempat  

Penyelidikan ini hanya akan menumpukan kepada pembuatan dan perusahaan 

tembikar terenang di Temin Kraf yang terletak di daerah Jerantut, Pahang sahaja.  

Temin Kraf merupakan satu-satunya perusahaan pembuatan tembikar yang masih 

bergerak di negeri Pahang selain daripada kegiatan di Kampung Pasir Durian.  Kajian 

dan penulisan lepas banyak menyentuh tentang kegiatan penghasilan tembikar 

tradisional terenang di Kampung Pasir Durian tetapi tidak menyentuh dengan meluas 

peranan yang dimainkan Temin Kraf sebagai satu pihak yang bertanggungjawab 

melestarikan kegiatan tembikar tradisi negeri Pahang. 

1.7.3 Batasan Informan  

Kajian ini hanya melibatkan dua orang informan yang mengerakkan Temin Kraf 

pada masa kini yang terlibat secara langsung dengan pembuatan tembikar terenang.  

Kajian akan memberi fokus terhadap tembikar terenang dengan mengkaji proses 

penghasilan, reka bentuk, reka corak dan fungsi.  Kajian ini hanya melibatkan informan 

yang mempunyai kaitan dengan tembikar tradisional Melayu.  Oleh itu, peserta kajian 

ini hanya mewakili sampel ini dan tidak boleh mewakili sampel lain walaupun di lokasi 

yang sama. 

1.7.4 Batasan Artifak 

Kajian ini hanya akan mengkaji sampel tembikar terenang yang dihasilkan di 

Temin Kraf.  Ini adalah berdasarkan objektif kajian yang ingin dicapai.  Sampel 

tembikar terenang yang dipilih ini dikaji dari awal proses pembuatan sehinggalah 

kepada aspek-aspek berkaitan reka bentuk, dekorasi dan fungsi. 

1.8 Rumusan 

Tembikar terenang masih dianggap sebagai satu produk tradisional, tetapi dari 

segi seni dan proses penciptaannya secara keseluruhan kini bukanlah merupakan suatu 

bentuk kraf tangan Melayu yang benar-benar tradisional dan asli.  Pengukuran dapat 

dibuat kerana teknik moden menjadikan tembikar terenang hanyalah asli dari segi tanah 

dan tampaknya, tetapi dari segi seni pembuatannya ia adalah sudah menggunakan teknik 

moden.  Namun nilai estetika yang terkandung dalam kaedah pembuatan dan jasad 

tembikar terenang merupakan aspek penting yang diwarisi dan di lestari turun temurun. 

BAB 2 

 

 

SOROTAN LITERATUR 

2.1 Pengenalan  

Bab ini akan membuat huraian tentang tembikar terenang dengan memberi 

tumpuan pada kaedah pembuatan dan jasad serta teori yang digunakan dalam kajian.  Di 

samping itu, kajian-kajian lepas yang relevan dengan kajian ini juga turut dibentangkan 

dan dibincangkan. 

2.2 Tembikar Terenang  

Kedatangan Islam pada kurun ke-14 Masihi telah membawa perubahan besar 

terhadap budaya dan pemikiran bangsa Melayu yang telah memberi kesan yang 

mendalam terhadap perkembangan kesenian dan seni rupa Melayu di Semenanjung 

Malaysia (Yazid, 2016).  Kewujudan tembikar sebagai satu hasil kraf tangan telah 

bermula sejak zaman berzaman dan sehingga kini masih terdapat kegiatan penghasilan 

tembikar yang boleh dikenal pasti di beberapa tempat di Malaysia.  Ibrahim dan 

Sahaimi (2005), menyatakan pembuatan tembikar secara tradisional masih berterusan di 

Semenanjung Malaysia, terutama di Kuala Tembeling, Pahang, Kampung Mambong, 

Kelantan, Sayong, dan Pulau Tiga, Perak manakala di Perlis (Kampung Kechor), Pulau 

Pinang (Sungai Dua) dan Kedah (Alor Merah) perusahaan ini telah pun pupus.  Usaha 

mencari dan mengkaji sejarah tembikar pada peringkat awal di negara ini telah 

dipelopori oleh bangsa asing seperti Evans (1918-31), Callenfels (1928), Sieveking 

(1955), dan Peacock (1959) yang tertumpu di negeri Perak (Azmi et al., 2010).  Di 

samping itu terdapat bukti-bukti penemuan barangan tembikar atau serpihan tembikar 

zaman awal di tapak-tapak ekskavasi seperti di Gua Bewah, Kenyir, Gua Taat, Gua Cha 

(Kelantan), Bukit Tengku Lembu (Perlis), Gua Gelanggi, Gunung Senyum Ulu 

Tembeling (Pahang), Kuala Selinsing, Lembah Lenggong, Bukit Tambun (Perak), 

Kodiang, (Kedah) dan Gua Niah (Sarawak) sejak awal kurun ke-20 (Siti Zainon, 1989; 

Shamsu, 2005 dan Asyaari, 2010).  Tembikar dihasilkan bukan hanya untuk berfungsi 

tetapi memuaskan kehendak penciptanya untuk menyerlahkan keindahan dan kehalusan 

hasil kerja tangan.  Tembikar adalah sebahagian bukti utama dalam kajian tamadun dan 

evolusi manusia.  Salwa (2008) menyatakan tembikar merupakan anugerah alam yang 

terjelma seiring dengan ketamadunan serta perkembangan dan keperluan kehidupan 

manusia sejagat.  Penciptaan dan penggunaan tembikar juga menandakan satu 

perubahan dramatik dalam penggunaan dan pengambilan makanan yang membolehkan 

pengeluaran makanan berskala besar dan untuk tujuan simpanan. 

Ham Rabeah (2007) menyatakan secara tradisinya di dalam masyarakat Melayu, 

tembikar biasanya merupakan kerja wanita yang akan dilakukan apabila urusan harian 

telah selesai atau selepas sahaja musim menuai disudahkan dan ketika sawah belum siap 

dibajak.  Tembikar Melayu kebiasaannya berbentuk bulat di bahagian bawah bertujuan 

untuk menampung air.  Ia unik kerana terdapat dekorasi geometri yang diterap atau 

ukiran kayu yang diukir.  Reka bentuk dan reka corak yang terdapat pada setiap 

tembikar tradisional mempamerkan keunikan penciptaan pandai tukang Melayu.  

Peribahasa Melayu ada mengatakan “Hendaklah seperti tembikar, pecah satu pecah 

semuanya” yang bermaksud hendaklah hidup dalam muafakat; senang sama-sama 

senang, susah sama-sama susah.  Melalui peribahasa Melayu ini, dapat dibuat 

kesimpulan bahawa tembikar mempunyai peranan yang penting dalam kehidupan orang 

Melayu pada masa lampau.   

Penghasilan tembikar pada asalnya adalah sekadar aktiviti untuk menghabiskan 

masa lapang tukang-tukang wanita dengan menguli dan menempa labu, buyung atau 

geluk (Siti Zainon, 1985).  Terdapat pelbagai bentuk dan jenis tembikar yang dihasilkan 

dan kebanyakannya mempunyai ciri-ciri untuk tujuan kegunaan harian.  Barangan 

tembikar tradisional yang dihasilkan di setiap negeri dalam Malaysia boleh dibezakan 

setiap satunya melalui reka corak, reka bentuk atau warnanya.  Ini kerana setiap negeri 

mempunyai teknik pembuatan tersendiri yang dipengaruhi oleh budaya dan latar 

belakang si pembuat.  Terdapat pelbagai jenis tembikar yang dihasilkan secara turun 

menurun antaranya buyung, jambangan, geluk, labu dan bekas perasapan. 

2.2.1 Perspektif Kajian Tembikar 

Bahagian ini akan menyentuh perspektif kajian tembikar yang dinyatakan oleh 

Hamdzun (2012), Arnold (1985) dan Fauziah (2006) dalam Salwa (2011). yang 

menekankan lima perkara dalam kajian tembikar iaitu proses penyediaan tanah, 

pembuatan reka bentuk, pembuatan dekorasi, pembakaran dan fungsi.  Oleh itu 

kerangka asas sorotan literatur ini adalah berdasarkan gabungan asas-asas yang 

dinyatakan di atas yang dikumpulkan kepada dua bahagian iaitu kaedah pembuatan dan 

jasad terenang (Jadual 2.1). 

 

Jadual 2.1 Perbandingan Pengkajian Tembikar 

Hamdzun (2012) Arnold (1985) Fauziah (2006) dalam 

Salwa (2011) 

Penyediaan Tanah 

Pembuatan Reka Bentuk 

Pembuatan Dekorasi 

Pembakaran 

Fungsi 

Kajian Komposisi 

Klasifikasi Tembikar 

Analisis Dekorasi 

Kreatif 

Artistik 

 

Kajian berkaitan tembikar oleh Hamdzun (2012) pula menekankan aspek proses 

yang melibatkan proses penyediaan tanah, pembuatan reka bentuk, pembuatan dekorasi, 

pembakaran dan fungsi.  Arnold (1985) menyatakan kajian berkaitan tembikar adalah 

berdasarkan dua perspektif yang luas iaitu perspektif analitis dan perspektif ekologi.  

Kajian ini akan menjelaskan perspektif analitis dalam kajian tembikar.  Perspektif 

analitis menurut Arnold (1985) akan mengkaji serpihan tembikar yang menjadi atribut 

berkaitan proses budaya atau sejarah budaya.  Penganalisis arkeologi dan pengkaji 

tembikar dalam kajian analitis menggunakan tiga pendekatan untuk mengkaji tembikar 

iaitu kajian komposisi, klasifikasi tembikar dan analisis dekorasi. 

2.2.1.1 Kajian Komposisi 

Kajian ini juga dikenali sebagai analisis teknologi yang meneroka sifat-sifat 

yang terdapat dalam komposisi berbanding cara tembikar dibentuk atau dihias (Rice, 

2006).  Perkembangan teknologi terkini membolehkan ahli fizik memperkenalkan 

kaedah yang lebih tepat dan cepat untuk menganalisis kandungan komposisi 

terutamanya berdasarkan sifat atom dan sifat elektronik.  Shepard (1985) berpendapat 

teknologi ini berguna dalam mengenal pasti bendasing dan memberikan analisis unsur 

dengan lengkap.  Contoh-contoh teknologi ini termasuklah spektroskopi pelepasan 

(emission spectroscopy) yang digunakan dalam kajian arkeologi tembikar untuk 

menganalisis pigmen dan kajian berkaitan bahan seperti simen serta kaedah penting 

yang digunakan untuk menganalisis mineralogi iaitu penggunaan mineralogi optik 

(optical mineralogy) dan pembelauan sinar-X (X-ray diffraction).  Kaedah ini sangat 

berkesan kerana dapat menentukan komposisi mineralogi dengan butiran perincian yang 

tepat untuk tujuan analisis optik (Shepard, 1985).  

2.2.1.2 Klasifikasi Tembikar 

Pendekatan klasifikasi melibatkan kajian tembikar (bentuk) dan mengumpulkan 

bekas-bekas berkaitan budaya tertentu berdasarkan tempoh masa tertentu (Rice, 2006).  

Klasifikasi yang dibuat adalah berdasarkan ciri-ciri asas bentuk seperti perkadaran 

(proportion) tembikar dan kontur.  Perkadaran dikira dan dinyatakan sebagai nisbah 

manakala kontur dinyatakan dengan analisis sifat umum kontur atau membandingkan 

bentuk tertentu dengan angka geometri (Shepard, 1985). Untuk mengkaji kontur bekas, 

Birkhoff (1933) telah memperkenalkan empat ciri atau titik iaitu titik akhir (end point - 

EP) lengkung pada tapak dan bibir, titik ketajaman menegak (vertical tangency - VT) 

yang merupakan titik diameter maksimum pada bentuk sfera dan diameter minimum 

pada bentuk hiperbola, titik infleksi (inflection point - IP) iaitu titik di mana 

kelengkungan berubah dari cekung ke cembung dan sebaliknya dan titik sudut (corner 

point - CP) di mana arah perubahan tangen tiba-tiba berubah (Shepard, 1985) (Rajah 

2.1).  Berdasarkan ciri-ciri titik bekas di atas, barangan tembikar boleh dibahagikan 

kepada empat bentuk kontur iaitu kontur mudah (simple), kontur komposit (composite), 

kontur fleksibel (inflected) dan kontur kompleks (complex).  Kontur mudah mempunyai 

dua titik akhir (EP) dan satu titik ketajaman menegak (VT), kontur komposit 

mempunyai titik sudut (CP) tetapi tiada titik infleksi (IP), kontur fleksibel mempunyai 

titik infleksi (IP) dan kontur kompleks mempunyai dua atau lebih titik sudut (CP) atau 

titik infleksi (IP) (Rajah 2.2). 

Rajah 2.1 Ciri-ciri Titik Bekas  

Sumber: Birkhoff (1933) 

 

 

Rajah 2.2 Konsep Bentuk Kontur  

Sumber: Shepard (1985) 

Berdasarkan konsep bentuk kontur di atas, Shepard (1985) telah menggariskan 

tiga sistem klasifikasi bentuk umum iaitu bekas dengan bentuk tanpa had, bekas dengan 

bentuk mudah dan terhad dan bekas bentuk bebas terhad.  Bekas dengan bentuk tanpa 

had mempunyai bukaan mulut dan titik akhir vertikal yang cenderung ke arah luar serta 

tidak mempunyai titik infleksi (IP) pada kontur.  Bekas dengan bentuk ringkas dan 

terhad mempunyai tangen pada titik akhir (EP) yang cenderung ke dalam dan juga tidak 

mempunyai titik infleksi (IP) pada kontur.  Bekas dengan bentuk bebas terhad pula 

mempunyai titik sudut (CP) di pangkal leher dan titik infleksi (IP) pada profil kontur 

(Rajah 2.3).   

Kontur 
Mudah 

Kontur 
Fleksible 

Kontur 
Komposit 

Kontur 
Kompleks 

Rajah 2.3 Sistem Klasifikasi Bentuk Umum  

Sumber: Shepard (1985) 

Enoch (2015b) telah meringkaskan klasifikasi bentuk (bekas) di atas 

berdasarkan struktur, konsep geometri, kategori fungsi dan bentuk kontur (Jadual 2.2). 

 

Jadual 2.2 Klasifikasi Bekas 

Klasifikasi  

Bentuk 

Bekas dengan Bentuk 

Tanpa Had 

Bekas dengan Bentuk 

Ringkas dan Terhad 

Bekas dengan Bentuk 

Bebas Terhad 

Kelas 

Struktur 

Bukaan tanpa had 

 

Bukaan terhad 

 

Leher dengan pelbagai 

bukaan 

 

Konsep 

Geometri 

Diameter bukaan kurang 

daripada diameter maksimum 

bekas 

Bukaan mempunyai 

diameter maksimum 

bekas 

Pangkal leher ditandakan 

dengan titik sudut (CP) 

atau titik infeksi (IP) 

Kategori 

Fungsi 

Sesuai untuk semua tujuan 

yang memerlukan 

penggunaan tangan di dalam 

bekas 

Sesuai untuk tujuan 

penyimpanan bahan di 

dalamnya 

Sesuai untuk bekas cecair 

dan leher memudahkan 

penuangan 

Bentuk 

Kontur 

Mudah, komposit, fleksibel 

dan kompleks 

Mudah, komposit, 

fleksibel dan kompleks 

Komposit, fleksibel 

 dan kompleks 

 

Sumber: Enoch (2015b) 

Bekas dengan Bentuk Tanpa Had 

Bekas dengan Bentuk Ringkas dan Terhad 

Bekas dengan Bentuk Bebas Terhad 

2.2.1.3 Analisis Dekorasi 

Seni tembikar memberi wawasan tentang kehidupan dan psikologi seseorang 

dengan kualitinya (Rice, 2006).  Oleh itu, reka bentuk tembikar adalah penting dalam 

kajian perkembangan seni dekoratif.  Menurut Shepard (1985) dua media reka bentuk 

tembikar yang berbeza (plastik dan grafik) memberikan rekod yang kaya dan bervariasi. 

Mempelajari motif hiasan dan gaya tembikar sama ada dinyatakan dalam lukisan atau 

hiasan plastik telah memberikan gambaran tentang gaya hidup masyarakat serta persepsi 

estetik dan sistem ideologi mereka (Rice, 2006).  Menurut Shepard (1985) hiasan 

tembikar menunjukkan percubaan awal, hasil kerja pakar, keupayaan menyalin dan 

ekspresi pencipta.  Walaupun Shepard (1985) menekankan rekaan dekorasi adalah 

bidang yang menarik dan luas untuk diteroka tetapi terdapat perbezaan antara kajian 

reka bentuk tembikar sebagai hasil seni dan pengklasifikasian jenis (Grieder, 1964).  

Kajian tembikar merupakan seni yang memberikan tumpuan terhadap kualiti estetik 

yang meliputi perkadaran (proportion) dan hubungan setiap bahagian (Shepard, 1985).  

Oleh itu kualiti estetik dinilai berdasarkan tahap kepatuhan (conformity) pada bahagian 

reka bentuk tertentu tembikar. 

Kajian oleh Arnold (1985) telah menekankan tiga pendekatan untuk mengkaji 

tembikar iaitu kajian komposisi, klasifikasi tembikar dan analisis dekorasi tetapi kajian 

oleh Fauziah (2006) dalam Salwa (2011) pula menekankan dua bahagian dalam kajian 

tembikar iaitu proses kreatif dan proses artistik.  Proses kreatif meliputi proses kreatif, 

penyelidikan data latar belakang sejarah lokasi (research on historical data), komposisi 

tanah liat (component of clay), teknik pembuatan (techniques of making), teknik 

pembakaran (types of firing) dan dekorasi permukaan (surface decorations).  Proses 

artistik pula menekankan proses transformasi seni reka (design) produk, penerapan 

elemen dan prinsip seni reka serta fungsi dan kegunaan (function and practicality). 

2.2.2 Definisi Tembikar  

Kata nama tembikar adalah sinonim dengan porselin dan seramik.  Kamus 

Dewan Edisi keempat (2005) mentakrifkan tembikar sebagai barang daripada tanah liat 

yang dibakar dan bergilap (cawan, mangkuk, pinggan, dan lain-lain), seramik; serpihan 

(pinggan, periuk, dan lain-lain), beling, tembereng.  Glosari Budaya Malaysia: Seni 

Tembikar (1992) memberi takrifan tembikar sebagai jasad tempaan yang sudah siap 

sama ada bersepuh atau tidak.  Sepuhan bermakna bahan kemasan tempa yang berupa 

cecair yang digunakan untuk menyadur jasad tempaan dan sepuhan pula bermaksud 

kemasan pada permukaan jasad tempaan dengan menggunakan sepuhan.  Menurut Ham 

Rabeah (1997) penggunaan terminologi seramik mengandungi maksud yang lebih luas 

merangkumi segala jenis barangan hasil tanah liat, yang berfungsi atau tidak, tradisional 

atau moden seperti jubin, paip, barangan dapur, sanitary ware, segala produk seni 

kreatif seramik seperti barangan hiasan termasuklah barangan tembikar.  Perkataan 

seramik juga membawa maksud bahan mentah yang digunakan dan hasil produk.  

Terminologi “tembikar’ pula lebih digunakan pada zaman dahulu yang bermaksud 

produk kraf tangan yang berfungsi, diperbuat dari tanah liat dan dihasilkan dalam 

jumlah yang terhad. 

Seramik merupakan tanah liat yang direka bentuk kemudiannya dibakar pada 

suhu yang tertentu mengikut jenis tanah liat yang digunakan (Savage dan Newman, 

2000).  Tanah liat yang diproses, diuli dan dibentuk dengan teknik tertentu.  Dalam 

keadaan kering tanah liat ini dibakar dalam dapur khas (tanur). Pada suhu pembakaran 

melebihi 800°C tindak balas kimia berlaku dan mengubah ciri-ciri kimia tanah liat 

untuk membentuk suatu objek baharu yang disebut seramik (Tajul Ariffin, 2005).  Di 

dalam Ensiklopedia umum laman web DBP merumuskan tembikar sebagai sejenis 

barang hiasan berguna yang dibuat daripada tanah liat bakar.  Ia terdiri daripada karya 

seni yang bernilai yang dicipta oleh pembuat tembikar profesional hingga kepada 

tempat abuk rokok dan lain-lain benda mudah yang dibuat oleh pembuat tembikar 

amatur.  Di samping itu, barang tembikar termasuk juga set makan malam, jambangan, 

dan lain-lain barang rumah.  Ensiklopedia Sejarah dan Kebudayaan Melayu (1999) pula 

menyatakan tembikar digunakan sebagai penakung air, bekas minuman, bekas makanan, 

tempat simpanan jeruk atau pekasam, untuk upacara dan perayaan, perasapan dan 

perembunan untuk perubatan serta bagi tujuan pertabalan sultan bagi adat persiraman 

diraja.   

Salwa (2011) menyatakan tembikar adalah merupakan produk yang dibuat dari 

tanah liat dan dibentuk bagi menghasilkan pelbagai bentuk dan rupa serta dibakar sama 

ada di licau atau tidak di licau dengan julat suhu yang berbeza serta ianya merujuk 

produk bagi kegunaan utiliti.  Beliau mentakrifkan tembikar pra sejarah dan tembikar 

tradisional Melayu yang dibakar di antara suhu 600˚C hingga 900˚C sebagai seramik.  

Syed Ahmad (1992) menyatakan di Malaysia, tembikar dikelaskan mengikut ciri-ciri 

tertentu seperti dinyatakan oleh bentuk tembikar Melayu boleh dibahagikan kepada tiga 

aliran bentuk asas yang jelas, iaitu aliran pertama menunjukkan bentuk yang 

menekankan sifat semula jadi bahan tanah liat dan teknik penggunaan tanah.  Bentuk 

wujud melalui penyatuan kuasa bahan dan ruang.  Aliran kedua pula diilhamkan dari 

labu asli dan berkembang dengan bentuk-bentuk labu yang dihasilkan di Sayong dan 

Pulau Tiga Perak.  Aliran ketiga adalah merupakan bentuk sifat barangan logam seperti 

tembikar terenang dari Tembeling Pahang.  Pernyataan ini selaras dengan pandangan  

Nurul Aisyah, Humin dan Salbiah. (2018) menyatakan tembikar merupakan satu elemen 

penting dalam pembuatan seramik yang perlu diterokai dan dihargai sebagai satu 

warisan yang mencerminkan identiti dan budaya suku atau bangsa yang menciptanya. 

 

 

 

Rajah 2.4 Tembikar Jomon 

Sumber: https://www.pinterest.es/pin/553450241689605010/ 

Sejarah telah membuktikan bahawa seni tembikar ialah hasil pertukangan yang 

paling awal dikesan dalam perkembangan tamadun manusia.  Tembikar dicipta oleh 

masyarakat terawal bagi memenuhi keperluan asas dalam kehidupan harian dan 

keperluan rohaniah dan mula menggunakan tanah liat sebagai bahan untuk 

menghasilkan bekas makanan dan cecair.  Tembikar merupakan salah satu objek seni 

yang tertua sekali pernah dihasilkan oleh manusia sejak zaman pra sejarah lagi 

berdasarkan penemuan tembikar atau seramik yang terawal berbentuk figura dijumpai 

oleh ahli arkeologi yang dipercayai pada masa dahulu digunakan sebagai objek 

https://www.pinterest.es/pin/553450241689605010/

kepercayaan terhadap kesuburan dan digunakan semasa upacara-upacara tertentu.  

Produk seramik yang tertua di dunia dijumpai oleh ahli arkeologi adalah produk zaman 

Jomon (Rajah 2.4), Jepun iaitu bertarikh 10,000 sebelum Masihi yang merupakan pasu 

yang dihasilkan berbentuk tinggi, bertapak kecil dan terdapat dekorasi jalinan tali-tali 

halus pada permukaannya.  Zahirah (2016) menyatakan rekaan tembikar Jomon adalah 

unik kerana berbentuk patung-patung yang mirip kepada makhluk asing sehingga 

menimbulkan andaian bahawa ia mempunyai kaitan dengan makhluk asing.  Jomon 

bermaksud dekorasi bertali digunakan untuk menghias tembikar dengan melekapkan 

corak tali pada tembikar sebelum ia dibakar. 

Tembikar mula digunakan di negara ini sejak zaman Neolitik lagi yang 

diistilahkan oleh para pengkaji sebagai primitive pottery (Siti Zainon, 2018).  Teknologi 

pembuatan tembikar Neolitik di negara ini dipercayai berkembang sekitar 5000-6000 

tahun berdasarkan kajian dan penemuan di tapak Bukit Tengku Lembu, Kodiang, Gua 

Cha, gua-gua di Lenggong, Gua Kecil, Gua Sagu dan Jenderam Hilir yang 

menunjukkan tembikar dihasilkan berdekatan dengan tapak dan sumber tanah liat 

tempatan (Chia 1997).  Zuliskandar, Mohd Mokhtar dan Chia (2018) menyatakan 

tembikar neolitik di Semenanjung Malaysia adalah merupakan jenis tembikar yang 

maju dari segi teknik dan corak pembuatannya yang berkembang kerana menggunakan 

teknologi baharu.  Kegunaan utama tembikar purba ini adalah untuk keperluan seharian 

seperti memasak dan menyimpan makanan di samping dijadikan bekas untuk mengisi 

air. Reka corak yang mudah dan ringkas seperti garisan dan lorekan menjadi ragam hias 

pada permukaan tembikar purba. 

Ham Rabaeh (2007) menyatakan terdapat empat jenis bentuk utama tembikar 

tradisional Melayu  iaitu labu yang berbentuk seperti buah labu yang berfungsi sebagai 

bekas air, belanga iaitu rekaan periuk yang digunakan untuk memasak, buyung  yang 

merupakan balang air  dan terenang  iaitu sejenis bekas air.  Manakala Kendi pula 

merupakan bekas air yang digunakan untuk tujuan menghidangkan air, perubatan dan 

ritual.  Secara umumnya selain daripada terenang terdapat dua jenis tembikar tradisional 

tempatan di Semenanjung Malaysia iaitu labu sayong dan tembikar Mambong.  Labu 

sayong merupakan produk tembikar tradisional tempatan yang paling dikenali ramai.  

Tembikar ini dihasilkan di beberapa tempat di negeri Perak yang mempunyai pusat 

perusahaan seni tembikar Melayu tradisional yang terbesar di Malaysia iaitu di 

Lenggong atau hulu Sungai. Perak, kedua di Sayong, Kuala Kangsar, ketiga di Pulau 

Tiga, hilir Sungai Perak dan Bukit Gantang (Wray, 1903).  Dua pusat utama pembuatan 

tembikar tersebut adalah di Mukim Sayong dan Pulau Tiga yang terletak dalam daerah 

Kuala Kangsar (Hamdzun dan Narimah, 2012, Azmi et al., 2010).  Tembikar tradisional 

Mambong pula telah dikesan kewujudannya sejak tahun 1868 di Kampong Mambong 

(Tajul Shuhaizam, 2007).  Kampong Mambong terletak di persisiran Sungai Galas 

dalam daerah Jajahan Kuala Krai, Kelantan.  Jika di Perak, labu sayong menjadi 

tumpuan kerana ia mempunyai identiti unggul berdasarkan aspek reka bentuk dan 

ragam hias (Hamdzun dan Narimah, 2012).  Keunikan tembikar Mambong pula 

berdasarkan aspek kepelbagaian produk yang dihasilkan seperti bekas perasapan, 

buyung, geluk, geluk bertangkai, belanga dan periuk kukusan yang menunjukkan 

kemahiran dan kebijaksanaan pemikiran masyarakat di Kampong Mambong sebagai 

alat keperluan fizikal dan rohani (Tajul Shuhaizam, 2007).   

2.2.3 Definisi Terenang 

Kamus Dewan Edisi Keempat (2005) mendefinisikan terenang sebagai sejenis 

kendi air yang bertutup dibuat daripada tanah liat.  Tembikar memainkan peranan yang 

penting dalam kehidupan orang Melayu pada masa lampau sehingga ia digunakan 

sebagai perlambangan dalam peribahasa.  Tun Seri Lanang dalam Sulalatus Salatin 

(1612) menyatakan: 

“Barang maklumlah Duli yang Dipertuan, inilah banyak 

bilangan harta hamba sahaya patik itu yang disuratkan 

tiga hari tiga malam, pertama-tama harta patik itu talam 

tiada berbibir lagi pasu satu, dan bokor pecah atas 

terenang Pahang. Sumbing satu, dan pinggan retak China 

satu, dan mangkuk retak satu, dan piring karang satu, 

dan periuk tembaga satu putus bibirnya, dan belanga 

Keling tembaga satu; dan budak tiga orang-seorang si 

Berkat namanya, berkayuh di buritan, lagi membawa 

pedang; Selamat seorang namanya, duduk menimba 

ruang, lagi membawa epok, lagi membawa pengudat.” 

Pernyataan ini menunjukkan bahawa tembikar merupakan barang dagangan 

utama yang dibawa dalam proses urus niaga para pedagang.  Di samping itu, Tun Seri 

Lanang juga turut menyentuh mengenai kewujudan terenang Pahang sebagai salah satu 

peralatan yang telah digunakan oleh orang Melayu sejak sekian lama.  Di negeri 

Pahang, terenang merupakan salah satu produk tembikar Tembeling selain daripada 

belanga, bekas perasapan dan tempayan.  Syed Ahmad (2007) menyatakan tembikar 



27 

terenang mempunyai bentuk yang elegan dengan perkadaran yang unik berdasarkan 

bekas tembaga seperti yang dihasilkan di Kelantan dan Terengganu.  Leher cekung 

terenang melengkung keluar, memberikan kontras dengan badan berbentuk cembung 

dan tajam serta motif bunga disusun secara mendatar pada badan dan menegak pada 

leher.  Tembikar terenang dihasilkan daripada tanah liat dan dihiasi dengan motif-motif 

tradisional tempatan untuk menyerlahkan identiti tempat asal pembuatannya dan 

mempunyai bentuknya tersendiri.  Ia berfungsi untuk kegunaan perubatan tradisional 

seperti upacara jampi serapah bagi mengisi air mawar asli sebagai ubat penawar dan 

mengangkut serta menyimpan air.  Jika terenang yang telah digunakan dan dikeringkan 

dengan diletakkan di atas para, dipercayai air yang dimasukkan ke dalamnya akan 

sentiasa sejuk dan berbau wangi.  

Asal usul nama terenang juga dipercayai wujud berdasarkan adat dan budaya 

masyarakat di Kuala Tembeling.  Zahirah (2016) menyatakan bahawa kata “terenang” 

berasal dari perkataan tunang.  Pada masa dahulu tembikar terenang sering digunakan 

sebagai bekas cincin untuk upacara merisik dan meminang sebagai adat sebelum 

melangsungkan perkahwinan.  Dipercayai ada seorang jejaka yang mahu menyunting 

gadis idaman hatinya.  Apabila rombongan dihantar untuk merisik si gadis, didapati 

cincin yang hendak dijadikan sebagai tanda tidak mempunyai bekas yang sesuai untuk 

diletakkan.  Kebetulan ketika itu memang telah diperbuatkan sebuah tembikar atau 

terenang yang pada asalnya hendak dijadikan sebagai bekas perasap dan tempayan.  

Bekas tersebut kemudian dijadikan bekas untuk meletakkan cincin pertunangan 

tersebut.  Lama-kelamaan sebutan ini berubah menjadi “terenang” yang juga 

dipengaruhi oleh dialek tempatan.  Maka bermula dari peristiwa tersebut tembikar di 

situ digelar sebagai terenang. Nama terenang juga dipercayai wujud kerana sifatnya 

yang terenang-renang atau timbul di atas permukaan air sewaktu berlaku banjir besar di 

Kuala Tembeling. 

2.2.4 Sejarah, Latar Lokasi Tembeling dan Tembikar Terenang 

Pahang Darul Makmur adalah sebuah negeri yang terbesar di Semenanjung 

Malaysia dengan keluasan 35,515 kilometer persegi.  Ia terdiri daripada sebelas daerah 

iaitu Kuantan, Pekan, Maran, Rompin, Bera, Temerloh, Jerantut, Bentong, Raub, Lipis 

dan Cameron Highlands (Rajah 2.4).  Negeri Pahang kaya dengan sejarah ketamadunan 

manusia berdasarkan ahli kaji purba menyatakan manusia zaman batu pertengahan yang 

mendiami Pahang tinggal di gua batu dan gua-gua di gunung-ganang negeri ini dan 

mereka adalah kumpulan yang mula-mula datang ke Semenanjung Tanah Melayu dan 

Tanah Besar Benua Asia.  Rombongan Melayu Proto mendiami semenanjung termasuk 

Pahang dan pulau-pulau Nusantara ialah dalam lingkungan 3,000 atau 2,000 sebelum 

Masihi (Hall, 1964).  Pahang juga kaya dengan warisan kebudayaan seperti seni 

persembahan yang merangkumi tarian, nyanyian dan gurindam, tenun Pahang, ukiran 

kayu, tembikar dan sebagainya. 

 

 

 

Rajah 2.4 Peta Negeri Pahang yang Menunjukkan 11 Daerah. 

Sumber: Portal Diraja Pahang 

Tembeling atau Lembah Tembeling terletak di daerah Jerantut, Pahang terbahagi 

kepada dua kawasan iaitu Ulu Tembeling dan Kuala Tembeling.  Berdasarkan sejarah, 

di sebelah timur dikaitkan dengan Kota Gelanggi melalui Sungai Lego, Sungai 

Lembing, Kuantan, hingga ke Paka di Terengganu melalui Sungai Sepia (anak sungai 

Tembeling).  Seterusnya ia melangkaui ke Pulai di Kelantan melalui Sungai Sat (anak 

sungai Tembeling).  Di sebelah baratnya pula dikaitkan dengan tempat bersejarah 

seperti Sungai Merbok dan Sungai Petani di Kedah dan seterusnya ke Siam. (Mohd 

Mokhtar 1979).  Tembeling mempunyai hasil keluaran seperti gam kuning, kayu laka, 

gaharu, cendana, kapur barus, sepang kederang, gading gajah dan sumbu badak serta  

mengimport barangan dari luar seperti sutera, kain kapas, arak, beras, gandum, gula, 

pinggan mangkuk (porselin dan earthenware), emas, perak, dan gangsa.  Ini 

membuktikan telah wujud perdagangan dua hala yang melibatkan pertukaran barang di 

antara negeri China, Siam serta negeri-negeri sekitar yang lain. 

Linehan (1936) mengistilahkan penduduk awal Tembeling sebagai penduduk 

pra-Melaka yang merupakan keturunan awal penduduk sebelum kerajaan Melayu 

Melaka.  Melaka sebelum menjadi sebuah empayar besar, telah wujud kerajaan Melayu 

lain seperti Sri Vijaya di Palembang.  Pada abad ke tujuh Masihi dalam catatan China 

ada sebuah kerajaan bernama San Fo-tsi yang mana ini turut disahkan oleh Coedes 

sebagai kerajaan Sri Vijaya di Palembang.  Linehan (1936) membuat pernyataan 

bahawa penduduk pra-Melaka di Pahang adalah seperti berikut:  

“The pre-Malaccan people of Pahang lived by mining 

gold, tin, and iron and planting rice. They left many 

traces irrigation works, mine workings, remains of brick 

buildings, specimens of Sawankalok pottery, and probably 

the pottery industry at Kuala Tembeling which have 

survive through the years to the present day. The pre-

Malaccans occupied the Tembeling. They can be traced 

as far as south of Merchong. They extended into the 

Pahang and the Jelai their tracks can be found along lake 

Chini up to the head-waters of the Rompin; in the old 

Selinsing mines scoops of palas wood used by them have 

been discovered. They left numerous relics in gold-

working at Tresang and Sempore.They made their way to 

the Bebar. They establish settlements at Jeram Kuai (Koi) 

and Jong Berlaboh on the Tembeling, at Lubok Pelang, 

Lubok Paku, at Chini, at Langgar, at Pengkalan Durian 

in Ulu Bebar, at Pura and elsewhere. Their occupation is 

commemorated by the nomenclature of places such as 

Chini, Parit Siam, Tambak Siam, Lubang Siam (or 

Lumbong Siam) and Sungai Lego(Ligor) a tributary of the 

Tekam in the vicinity of Kota Gelanggi”.  

Berdasarkan catatan Linehan ini dapat dirumuskan bahawa, penduduk awal 

Pahang, bukan sahaja di Tembeling adalah penduduk pra-Melaka yang bergerak 

bertebaran ke serata negeri Pahang untuk membuat penempatan.  Kawasan penempatan 

utama adalah mengikut aliran sungai dan mengusahakan pelbagai pekerjaan. 

Kegiatan tembikar tradisional Pahang telah dikenal pasti wujud hanya di daerah 

Jerantut iaitu di Kampung Pasir Durian yang terletak di tepi Sungai Tembeling (Rajah 

2.5).  Kegiatan penghasilan tembikar Tembeling bermula di Kampung Pasir Durian 

yang terletak di persisiran Sungai Tembeling Jerantut, Pahang iaitu berada di tebing 

kanan mudik Kuala Tembeling.  Perjalanan jalan darat ke kampung ini memakan masa 

sekitar 45 minit iaitu kira-kira 37 km dari bandar Jerantut.  Jalan ini melalui FELDA 

Padang Piol yang menghubungkan Taman Negara.  Ia boleh juga dilawati dengan 

menaiki bot melalui Kuala Tembeling yang akan memakan masa kira-kira 15 minit.  

Kampung-kampung yang terdapat di sekitar Kampung Pasir Durian ialah Kampung 

Pasir Tambang, Kampung Merting, Kampung Cebong dan Kampung Jong Berlabuh.  

Kampung-kampung ini pada masa dahulu ada menghasilkan tembikar secara individu 

dengan menggunakan tanah liat yang diperoleh dari Kampung Pasir Durian.  Asal-usul 

nama Kampung Pasir Durian, menurut Haji Abdul Rahman b. Khatib Dollah, bekas 

ketua kampung tersebut, pada zaman dahulu di tebing sungai kampung ini terdapat 

banyak pokok durian.  Setiap orang yang menghilir atau mudik akan berhenti 

mengambil buah durian yang jatuh di atas pasir sungai, hingga akhirnya terkenal tempat 

persinggahan itu dengan Kampung Pasir Durian.  Kampung ini terkenal dengan 

perusahaan tanah liat Tembeling pada suatu masa dahulu.  

 

  

 

Rajah 2.5 Pertemuan Sungai Tembeling dan Sungai Jelai membentuk Sungai Pahang di 

Kuala Tembeling (Kampung Pasir Durian terletak di seberang sungai) 

Sungai Tembeling merupakan kawasan tapak arkeologi yang dipercayai bermula 

dari zaman prasejarah telah membawa banyak penemuan tapak prasejarah yang 

mengandungi artifak kebudayaan neolitik dan logam.  Banjir besar sekitar tahun 1926 

dan 1927 telah mendedahkan banyak artifak prasejarah yang bercampur dengan batu 

kerikil sungai.  Terdapat 12 tapak arkeologi di sepanjang Sungai Tembeling iaitu 

Nyong, Batu Pasir Garam, Teluk Lubuk Puai, Bukit Jong, Kampung Pagi, Kampung 

Bantal, Jeram Koi, Bukit Komel, Kampung Mat Daling, Kampung Gusai dan Kampung 

Pengau. 

Tapak-tapak ini mendedahkan beberapa jenis jumpaan iaitu alat batu, tembikar 

dan alat logam.  Seramik yang ditemui di Tembeling terdiri daripada kepingan tembikar 

tanah dan seramik perdagangan.  Kepingan tembikar tanah merupakan jumpaan utama, 

di tapak Jeram Koi misalnya ditemui sejumlah  kepingan tembikar tanah dan penemuan 

ini mempunyai hubungan dengan alat batu neolitik dan juga alat logam di tapak-tapak 

yang dijalankan ekskavasi.  Kepingan yang ditemui terdiri daripada tembikar tanda tali, 

tanpa lakaran dan bersalut merah.  Seramik perdagangan seperti porselin dan tembikar 

batu dari China dan Siam juga ditemui.  Tapak-tapak seperti Nyong dan Bukit Komel 

telah mendedahkan seramik seumpamanya.  Sejarah Tembeling di sebelah timurnya 

mempunyai kaitan dengan Kota Gelanggi melalui Sungai Lembing di Kuantan, Paka, 

Terengganu melalui Sungai Sepia (anak Sungai Tembeling).  Di sebelah baratnya, 

Tembeling dikaitkan dengan tempat-tempat bersejarah seperti Sungai Merbok dan 

Sungai Petani di Kedah seterusnya ke Siam.  Catatan yang telah dibuat oleh Wang Ta-

yuan (1349) menyatakan; 

“Tembeling ada mempunyai pemerintahannya sendiri. Ia 

mengeluarkan hasil tempatan seperti gam kuning, kayu 

laka, gaharu, cendana, kapur barus, sepak kederang, 

gading gajah, sumbu badak dan mengimport sutera, kain 

kapas, arak, beras, gandum, gula, pinggan mangkuk, 

mangkuk emas, mangkuk perak dan barang-barang 

daripada gangsa”. 

Berdasarkan sumber ini menunjukkan masyarakat tempatan berkecimpung 

dalam perusahaan kecil (cottage industry) membuat barangan siap daripada bahan-

bahan mentah tempatan seperti membuat barangan dari tanah liat di kampung-kampung 

sepanjang Sungai Tembeling seperti Kampung Labu, Kampung Cebong, Kampung Jong 

Berlabuh dan Kampung Pasir Durian di bahagian Kuala Tembeling. 

Kajian Evans (1922) melaporkan tentang terdapat beberapa bengkel yang 

mengusahakan tembikar tanah liat di Kuala Tembeling.  Malah Evans juga menemukan 

serpihan tembikar di Kuala Nyong dan Hulu Sepia, Lembah Tembeling  yang 

menunjukkan teknologi dan tembikar yang ditemui mempunyai persamaan dengan 

tembikar yang dihasilkan di Kampung Pasir Durian berdasarkan teknik dan jenis 

dekorasi.  Suresh (2016) menyatakan berdasarkan dapatan Evans (1922) ini 

menunjukkan tradisi pembuatan tembikar di Kuala Tembeling telah berusia sekitar 100 

tahun (awal 1920-an hingga 2014). 

Tembikar Tembeling yang dihasilkan oleh pandai tanah di Kampung Pasir 

Durian terdiri daripada enam jenis produk iaitu terenang, belanga, tempat bara atau 

perasapan, periuk tanah, bekas pembakar kuih dan buah delima Zahirah, (2016).  

Dapatan kajian oleh Salwa (2011) pula menyenaraikan labu, belanga, perasapan, kendi, 

periuk air, periuk nasi dan terenang sebagai produk Tembikar Tembeling.  

Bagaimanapun kajian awal oleh Mohd Mokhtar (1979) menjelaskan terdapat enam jenis 

produk yang dikeluarkan oleh penggiat di Kampung Pasir Durian semasa diuruskan 

oleh Koperasi Industri Kampung iaitu terenang Tanah dalam saiz besar dan kecil, 

belanga Tembeling, periuk tanah, labu air dan bekas habuk rokok.  Perbezaan kecil 

nama jenis produk ini adalah kerana sumber kajian Zahirah (2016) adalah berdasarkan 

dapatan di Muzium Sultan Abu Bakar, Pekan. 

Pada tahun 1919, pihak British telah merizabkan tanah seluas 2.4 hektar (6 ekar) 

dan ianya dinamakan ‘tanah miskin’.  Bentuk sempadan tanah itu bersegi lima.  

Kawasan ini dikenali dengan nama Sungai Periuk kerana terdapat sungai berhampiran 

dan nama periuk pula berdasarkan kegiatan penduduk kampung yang membuat belanga.  

Ia terletak kira-kira 3.25 dari kampung ini.  Tanah di kawasan rizab ini dipercayai 

mengandungi sejenis tanah liat yang paling sesuai untuk membuat terenang, periuk, 

belanga Tembeling.  Sebelum tanah kawasan ini dirizabkan ianya telah digunakan 

semenjak turun temurun.  Di atas tanah ini dibiarkan tumbuh anak-anak pokok dengan 

meliar.  Ianya amat berguna bagi melindungi bumi dari cahaya matahari dan 

mengelakkan daripada proses hakisan.  Namun begitu banjir pada tahun 1926 (banjir 

merah), 1931 dan 1970 telah banyak mengubah struktur dan keadaan kandungan tanah. 

Kementerian Pembangunan Negara dan Luar Bandar telah memilih Kampung 

Pasir Durian bagi menubuhkan sebuah industri kampung memandangkan kemahiran 

membuat tanah liat di kampung ini begitu terkenal serta mempunyai potensi untuk 

berkembang.  Untuk tujuan itu satu peruntukan khas telah diberikan.  Penubuhan 

koperasi dan bengkel tanah liat telah diusahakan oleh Pejabat Daerah Jerantut, Kemas, 

Jabatan Pembangunan Koperasi dan Perbadanan Kemajuan Kraf tangan Malaysia 

cawangan negeri Pahang yang terletak di Songsang, Temerloh.  Oleh itu ia dikenali 

dengan nama Projek Koperasi Industri Kampung Pasir Durian.  Untuk tujuan itu sebuah 

bengkel telah dibina di atas tanah bilik mantan ketua kampung, Tuan Haji Abdul 

Rahman bin Khatib Dollah.  Bengkel ini mendapat bantuan mesin daripada 

Kementerian Negara dan Luar Bandar melalui Kemas iaitu mesin membentuk, mesin 

pusing kuasa tangan dan mesin pusing kuasa kaki.  Selain dari itu bengkel ini juga 

dibekalkan dengan dapur, jana kuasa elektrik dan almari.  Bangunan bengkel dibina 

dengan harga RM12,963.00.  Sebahagian kos peralatan yang didahulukan di atas 

ditanggung oleh pihak koperasi.  Di bawah projek ini para penghasil tembikar sekitar 

Kampung Pasir Durian disatukan di bawah satu pengurusan.  Langkah ini antaranya 

akan memudahkan pemasaran barangan serta mendapat keuntungan yang lebih.  Ketika 

di awal penubuhannya terdapat 43 orang ahli, 11 orang ahli jawatankuasa dan seorang 

pengurus.   

Pada 5 April 1985, koperasi ini telah dirasmikan oleh Perdana Menteri ketika 

itu, Datuk Seri Dr. Mahathir Mohammad.  Barangan yang dihasilkan ialah terenang 

besar, terenang kecil, belanga, periuk, buyung dan bekas habuk rokok yang dipasarkan 

di Rumah Karyaneka Pahang di Kuala Lumpur dan Karyaneka Negeri di Kuantan, Balai 

Seni Visual Negara, tempahan-tempahan tempatan, pelancong-pelancong dan 

permintaan individu.  Walau bagaimanapun koperasi ini didapati sudah tidak lagi 

beroperasi disebabkan oleh faktor seperti tiada kesediaan dalam kalangan penggiat 

untuk berubah terutamanya daripada segi penggunaan teknologi pembuatan terkini 

dengan penggunaan peralatan moden, penambahbaikan ragam hias serta tatacara 

perniagaan yang lebih sistematik.  Selain itu, faktor fungsi tembikar yang terhad kepada 

pengguna berbanding alatan moden yang diperbuat daripada plastik turut menyumbang 

kepada kemerosotan penghasilan tembikar ini.  Hal ini juga dapat dikaitkan dengan 

sikap para penggiat lebih selesa dengan kaedah tradisional dan tiada usaha untuk 

membuat penyelidikan pembangunan dalam produk tembikar yang mereka buat.   

Pada tahun 1929 hingga tahun 1939 telah ada beberapa tokoh yang bergiat 

menghasilkan tembikar Tembeling iaitu Selamah bt Haji Busu, Mee bt Haji Aman, Siti 

Hajar bt Hj Aman dan Awang Mat Yassin bin Wok.  Hasil kerja tangan yang sudah 

disiapkan akan dibawa oleh Khatib Dollah bin Haji Mat Sen, Talib bin Ibrahim, Wan 

Sulaiman bin Wan Kotil dengan menggunakan rakit buluh dari Kuala Tembeling ke 

pekan-pekan sehari di Pulau Tawar, Kerdau, Temerloh, Durian Tawar, Kertau, Chenor 

sehinggalah sampai ke daerah Pekan yang memakan masa 10 hingga 18 hari.  Harga 

setiap tembikar ialah di antara 50 sen hingga RM 2.50 sen atau menggunakan sistem 

barter iaitu dengan membuat pertukaran barang-barang keperluan tertentu.  Melalui 

kajian Salwa (2008) telah mengenal pasti enam orang penggiat yang menghasilkan 

tembikar Tembeling iaitu Puan Noriah bt Mohd Ali, Puan Jinah bt Hj Ahmad, Jamilah 

bt Md Lui, Puan Hamidah@Kamariah bt Talib, Puan Mas Salamah bt Hj Salleh dan 

Puan Mas Kalsom bt Hj Salleh.  Dapatan kajian ini hampir sama dengan dapatan oleh 

Zahirah (2016) tetapi didapati pada akhir tahun 2015 atau awal 2016 penggiat terakhir 

Hajah Noriah binti Mohd Ali akhirnya telah bersara sepenuhnya atas faktor usia dan 

kesihatan yang tidak mengizinkan. 

2.2.4.1 Adiguru Kraf Tembikar Tembeling 

Adiguru merupakan satu pengiktirafan yang diberikan kepada tukang-tukang 

kraf yang berkemahiran dalam bidang masing-masing.  Ianya diwujudkan oleh PKKM 

melalui Skim Adiguru Kraf selaras dengan Seksyen 7(1) (a) dan 7(2), Akta 222, Akta 

Perbadanan Kemajuan Kraf tangan Malaysia.  Pengiktirafan ini merupakan usaha 

PKKM untuk memastikan kesinambungan kraf warisan dapat dinikmati, dihayati dan 

dipelajari oleh generasi seterusnya.  Anugerah ini mula diperkenalkan pada tahun 1987 

dan sehingga tahun 2007 dan sudah 24 orang adiguru dari pelbagai bidang telah 

diberikan pengiktirafan.  Adiguru yang dipilih menunjukkan ciri-ciri keterampilan dan 

kewibawaan dalam meningkat serta mengembangkan seni kraf yang dihasilkan.  

Adiguru juga menunjukkan kepakaran yang tinggi, kreatif dan inovatif serta mempunyai 

ketokohan dan kepimpinan dalam memartabatkan seni kraf. 

Bagi pembuatan tembikar Tembeling, Hajah Manja Ali telah dilantik sebagai 

Adiguru Kraf Tembikar Tembeling dalam bidang ini pada tahun 1991.  Beliau juga 

merupakan Tokoh Kraf Negeri Pahang yang diiktiraf oleh Kerajaan Negeri Pahang dan 

Kraf tangan Malaysia Cawangan Pahang pada tahun 1990.  Hajah Manja Ali dilahirkan 

pada tahun 1921 di Kampung Kenerak, Kuala Tembeling, Pahang.  Kemahiran 

membuat tembikar ini diwarisi daripada kedua orang tuanya.  Beliau berpindah ke 

Kampung Pasir Durian setelah mendirikan rumahtangga dan meneruskan kegiatan 

membuat tembikar.  Kepakaran Hajah Manja dapat dilihat pada kemampuannya 

menerapkan motif-motif tersendiri yang menjadi identiti pada belanga dan terenang 

yang beliau hasilkan.  Motif-motif yang sering beliau gunakan ialah tapak pelanduk, 

pucuk rebung, bulan sabit, bunga pecah empat, bunga samba dan motif dongdek. 

Selepas Hajah Manja terdapat seorang lagi Adiguru dalam penghasilan 

Tembikar Tembeling iaitu Noriah binti Mohd Ali yang dilahirkan di Kampung Pasir 

Durian pada 19 Oktober 1934. Beliau mewarisi kemahiran pembuatan tembikar 

Tembeling daripada ibu mertuanya, Sepian binti Mat Amin.  Kraftangan Malaysia telah 

melantik beliau sebagai Adiguru Kraf Tembikar Tembeling pada tahun 2006.  Beliau 

berkemahiran menghasilkan tembikar seperti terenang, belanga, pasu dan bekas buah 

dalam pelbagai bentuk, saiz dan jenis berdasarkan permintaan pembeli.  Oleh kerana 

kemahiran yang tinggi dalam penghasilan Tembikar Tembeling menyebabkan beliau 

sering diundang untuk mengadakan demonstrasi dan mendapat tempahan daripada 

jabatan kerajaan, muzium-muzium dan penduduk sekitar negeri Pahang.  Beliau juga 

sering menerima lawatan daripada pengunjung dari dalam atau luar negara ke 

bengkelnya.  Antara motif-motif yang sering digunakan Hajah Noriah untuk menghiasi 

permukaan tembikar ialah seperti bunga sambar, tampuk manggis, tapak pelanduk, 

tapak itik, pucuk rebung, bunga kelopak, belalang cucuk, bunga pecah empat dan bunga 

kipas menggunakan cop motif kayu bunga yang dihasilkan sendiri. 

Kemahiran membuat tembikar Tembeling terutamanya terenang menyebabkan 

mereka sering menerima jemputan demonstrasi dan tempahan dari pelbagai pihak.  

Bagaimanapun Hajah Manja Ali sudah lama meninggal dunia dan Puan Noriah pula 

sudah tidak begitu aktif menghasilkan tembikar terenang kerana faktor usia.  Walau 

bagaimanapun, usaha-usaha kedua-dua tokoh telah diteruskan oleh pihak Temin Kraf 

dalam usaha memelihara kemahiran dan kesenian pembuatan tembikar terenang melalui 

pelbagai latihan dan demonstrasi terenang dan tembikar Tembeling.  

2.3 Kaedah Pembuatan Tembikar Terenang secara Tradisional 

Kamus Dewan (2005) mendefinisikan perkataan kaedah bermaksud cara atau 

aturan (membuat sesuatu), hukum atau prinsip.  Sesuatu kaedah terdiri daripada sesuatu 

siri tindakan yang sistematik dan tersusun untuk mencapai sesuatu matlamat.  

Penghasilan pula didefinisikan sebagai proses, cara atau perbuatan menghasilkan.  Oleh 

itu kaedah penghasilan boleh ditafsirkan sebagai cara menghasilkan sesuatu dengan 

sistematik dan tersusun.  Gandingan perkataan kaedah dan penghasilan membayangkan 

satu proses yang tersusun atau teratur diutamakan untuk menghasilkan sesuatu yang 

terancang.  Perkataan penghasilan juga mempunyai makna yang sama dengan 

pembuatan.  Kedua-dua perkataan ini menunjukkan proses pengeluaran sesuatu benda 

atau perkara.  Setiap barangan kraf tangan mempunyai kaedah penghasilan tersendiri 

yang  merupakan langkah awal yang penting dalam proses membentuk barangan 

tersebut.   

Ham Rabeah (1997) menyatakan seiring dengan perkembangan sejarah dan 

budaya, manusia telah mula membuat kajian yang lebih mendalam terhadap jenis-jenis 

bahan tanah liat dan telah juga mendalami pelbagai kaedah pembentukan serta teknik 

pembakaran dengan tujuan memberi lebih kualiti dan meningkatkan mutu produk atau 

barangan hasilan bahan itu.  Kajian sedemikian telah membawa kepada satu 

perkembangan teknologi tanah liat yang amat luas serata dunia.  Salwa (2008) 

menyatakan dengan hanya menggunakan teknologi yang sangat sederhana, manusia 

terdahulu berjaya menonjolkan hasil kreativiti yang bermutu tinggi dalam penghasilan 

tembikar.  Teknologi yang sederhana ini merupakan pembuatan tembikar menggunakan 

teknik binaan tangan (hand building), badan jasad dilicinkan dengan menggunakan batu 

dan dekorasi dihasilkan dengan cop tali dan kulit kerang (Cooper, 2000).   

Mohd Khairi (2010) menyatakan terdapat tiga kaedah penghasilan tembikar 

berdasarkan Cooper (2000) yang berkaitan dengan kewujudan produk tembikar terawal 

manusia iaitu, kaedah pendiangan yang menyatakan lubang tempat api kawasan 

pendiangan yang menyebabkan tanah pendiangan (tanah liat) yang terdedah menjadi 

keras, kesan dari pembakaran dan berbentuk seperti produk tembikar.  Kedua ialah 

kaedah bakul yang berpendapat masyarakat dahulu dipercayai menggunakan bakul yang 

diperbuat daripada bahan tumbuhan yang dilumurkan tanah liat basah pada permukaan 

bakul tersebut untuk memastikan ia bersifat kalis air.  Setelah ia kering keseluruhannya, 

bakul tersebut diletakkan ke dalam api dan akan menyebabkan bahan tumbuhan yang 

digunakan terbakar dan meninggalkan hanya tanah liat keras berbentuk bakul seramik.  

Kaedah figura pula mempercayai masyarakat dahulu menggunakan figura-figura yang 

diperbuat dari tanah liat untuk upacara tertentu dan berkemungkinan menggunakan 

bersama unggun api.  Figura-figura tanah liat berkemungkinan dimasukkan ke dalam 

api sebagai upacara dan menyebabkan berlaku perubahan vitrifikasi (perubahan menjadi 

kaca) pada jasad figura seramik.  Pengalaman ini menyebabkan mereka menggunakan 

bahan tanah liat sebagai medium untuk menghasilkan produk tembikar bagi kegunaan 

harian mereka.  Walau bagaimanapun menurut Cooper (2000) penghasilan tembikar 

sebagai peralatan harian hanya dimulakan setelah masyarakat ini tidak lagi 

mengamalkan kehidupan berpindah-randah dari satu tempat ke tempat. yang lain.  

Mereka telah mula menetap secara kekal di tempat-tempat tertentu hingga beranak-

pinak dan mengamalkan kehidupan bertani sebagai satu cara hidup, ini menyebabkan 

timbul ilham untuk menghasilkan alat utiliti  yang berupaya menyimpan makanan serta 

cecair. 

 

 

 

 

Rajah 2.6 Aliran dalam Proses Penghasilan Tembikar Tradisional di                       

Kampung Pasir Durian 

 

Sumber: Mohd Mokhtar (1979) 

Kaedah penghasilan tembikar tradisional secara umumnya terdiri daripada empat 

langkah utama  iaitu bermula proses penyediaan tanah, proses membentuk tembikar, 

dekorasi permukaan dan pembakaran tembikar Hamdzun (2012).  Namun proses 

penyediaan terenang secara tradisional mempunyai istilah khas bagi aktiviti-aktiviti 

dalam pembuatan terenang (Rajah 2.6) seperti mencanai, menempa, mengecap, 

mengokot dan mengesek.  Aktiviti-aktiviti ini boleh dibahagi berdasarkan empat kaedah 

seperti yang dinyatakan di atas. 

2.3.1 Penyediaan Tanah  

Tanah merupakan bahan utama dalam penghasilan tembikar tradisional.  Kualiti 

tanah memainkan peranan penting dalam pembentukan tembikar.  Menurut Kamus 

Pelajar Edisi Kedua tanah liat ditakrifkan tanah yang lekat apabila basah dan menjadi 

keras apabila dipanaskan.  Kamus Dwibahasa Bahasa Inggeris-Bahasa Melayu Edisi 

Kedua DBP mentakrifkan clay sebagai tanah liat iaitu tanah lembut dan boleh dilentur-

lentur tetapi tidak mudah hancur.  Siti Zainon (1985) pula menyatakan warna labu 

ditentukan oleh bahan asas iaitu tanah liat.  Glosari Budaya Malaysia: Seni Tembikar 

(1992) mengistilahkan tanah liat sebagai tanah liat liut yang merupakan bahan tempa 

yang berupa tanah liat yang tidak terlalu kental atau tidak terlalu cair.  Kegiatan 

membuat tembikar amat dipengaruhi oleh kualiti tanah liat yang merupakan bahan 

utama pembuatan tembikar.  Kajian oleh Khairul Nizar, Mohd Hazreek dan Zaihasra 

(2007) menemukan tanah liat merupakan tanah berbutir halus disebabkan oleh 

kandungan zarah yang terlalu kecil.  Secara umumnya, tanah liat di dominasi oleh 

zarah-zarah yang mempunyai saiz kurang daripada 0.002 mm dan keadaannya yang 

boleh berubah bentuk.  Ia terbentuk daripada kombinasi antara tanah liat dan lumpur 

dan kandungan lumpur di dalamnya hampir 50%.  Pada amnya, tanah liat jarang wujud 

dalam keadaan tulen, tetapi kebiasaannya ia bercampur dengan kelodak, pasir halus dan 

koloid (< 0.001 mm).  Struktur tanah liat dapat dikenal pasti dalam keadaan terselerak, 

berbuku, book house, turbo statik, dan tanah jeleket semula jadi.  Tanah liat mempunyai 

permukaan yang agak besar dan daya permukaan adalah penting dalam menentukan 

susunan keping tanah liat semasa pengenapan. 

Secara umum tanah liat yang bermutu adalah yang terletak di bahagian 

berhampiran dengan sungai (Azmi et al., 2010).  Kajian terdahulu yang dijalankan di 

seluruh dunia mendapati pembuat tembikar bergantung pada sumber tanah liat yang 

berdekatan dan menjelajah tidak lebih daripada tujuh kilometer untuk mendapatkan 

sumber tersebut (Azmi et al., 2010).  Kajian yang lepas menunjukkan tiga tempat 

penghasilan tembikar tradisional di Perak terletak berhampiran dengan sungai iaitu di 

Lenggong, Sayong dan Pulau Tiga.  Kampung Mambong pula berhampiran Sungai 

Galas.  Zainal dan Oskar Hasdinor (2006) menyatakan kebanyakan daripada pengusaha 

seramik ini memproses dan menghasilkan sendiri bahan-bahan asas, terutamanya tanah 

liat terracotta.   

Tajul Shuhaizam (2010) memberikan takrifan tanah liat sebagai bahan daripada 

satu sumber tetapi apabila tanah liat yang berbeza daripada berbagai-bagai jenis sumber 

dan mineral dicampurkan ia akan diklasifikasikan sebagai jasad tanah liat.  Ianya 

membezakan istilah tanah liat dan jasad tanah liat.  Ini kerana terdapat empat komponen 

yang membentuk jenis jasad tanah liat iaitu filler, plasticizer, opener dan vitrifier.  

Setiap satu komponen ini mempunyai peranan iaitu filler merupakan komponen utama 

dan terbesar dalam pembentukan campuran jasad tanah liat.  Plasticizer pula merupakan 

komponen ball clay (bentonit) yang membolehkan jasad tanah liat mempunyai sifat 

plastik.  Opener pula merupakan satu komponen yang terdiri daripada kuarza, fire clay, 

sand dan grog.  Ia merupakan komponen pelengkap kepada jasad tanah liat dan 

memberi kesan tekstur serta menjadikan jasad tanah liat mudah digunakan.  Vitrifier 

terbentuk dari silica, feldspars, nepheline, syenite, whiting dan talc yang menjadi satu 

komponen yang akan cair apabila dibakar pada takat suhu tertentu.  Ia bertindak 

memegang komponen-komponen lain dan membentuk jasad tanah liat yang kuat dan 

tetap. 

Secara saintifik, tanah liat termasuk dalam kategori hidro silikat alumina.  Sifat 

fizikal tanah liat seperti plastik bila dalam keadaan basah, keras bila kering, dan bila 

dibakar menjadi padat dan kuat.  Jasad tanah liat mengandungi mineral-mineral khas 

seperti kaolinit, ilite, atalphugite dan beberapa jenis mineral lain yang memberikan sifat 

keplastikan kepada tanah liat.  Campuran pelbagai mineral ini akan membentuk jasad 

tanah liat yang terdiri daripada empat komponen utama iaitu filler, plasticizer, opener 

dan vitrifier.  Tanah liat merupakan bahan utama dalam pembuatan seramik tradisional.  

Berdasarkan komposisi tanah liat dan suhu pembakaran, seramik tradisional dapat 

dibezakan kepada tembikar (terracotta), gerabah (earthenware), seramik batu 

(stoneware), dan porselin (porcelain).  Terracotta atau tembikar adalah produk yang 

bahan baku dari tanah liat dengan pembakaran sekitar 1000
o
C.  Gerabah adalah produk 



40 

yang bahan baku dari tanah liat dengan pembakaran 1200
o
C.  Seramik batu adalah tanah 

liat dengan campuran bahan lain di antaranya kuarza dan air, dibakar sampai suhu 

1200
o
C-2000

o
C.  Porselin dibuat dari bahan yang mirip dengan seramik tetapi akan 

mulai matang pada pembakaran 1500
o
C. 

Hamdzun dan Narimah (2013) menyatakan proses penyediaan tanah liat di 

Sayong, Mambong dan Kampung Pasir Durian adalah hampir sama.  Proses awal 

bermula dengan tanah liat yang diambil dari dasar sungai yang kemudiannya dijemur 

untuk dikeringkan.  Pada masa yang sama proses mengasingkan tanah liat dari bahan-

bahan asing seperti sampah, batu, serpihan akar kayu dilakukan supaya tembikar tidak 

pecah semasa proses pembakaran.  Tanah liat yang kering kemudian akan ditumbuk 

menjadi tepung dengan menggunakan lesung kaki lalu di ayak.  Proses mengayak akan 

membolehkan bahan asing yang lebih halus seperti batu, pasir dan serpihan kayu 

dikenal pasti dan diasingkan.  Proses ini dilakukan berulang kali untuk mendapatkan 

tepung tanah liat yang bersih.  Tepung tanah liat akan diperam dalam pasu berair selama 

tiga hari sehingga tanah mendap ke dasar pasu.  Air dibuang dan mendapan tanah liat 

yang liut dan lembut dibiarkan pada permukaan plaster Paris (Plaster Of Paris) selama 

beberapa hari.  Tanah liat akan diuli sehingga menjadi doh yang lembut dan liat.  Tanah 

liat yang telah diproses disimpan dalam tempayan bertutup atau beg plastik untuk 

kegunaan kelak.  Sebelum membentuk tembikar, tanah liat hendaklah diuli beberapa 

kali supaya tiada gelembung udara dan batu kecil yang akan meretakkan tembikar 

ketika dibakar/pecah. 

2.3.1.1 Menggali Tanah 

Di Kampung Pasir Durian, tanah liat yang dikenali sebagai “tanah miskin” dari 

kawasan rizab digunakan untuk menghasilkan tembikar terenang.  Menurut Ivor H.H 

Evans (1922) tanah liat yang digunakan bagi penghasilan tembikar adalah asalnya 

berwarna kuning sebelum dibakar dan diperoleh dari bawah lapisan-lapisan batu di 

tempat yang dikenali dengan nama Pasir Durian.  Salwa (2011) pula menyatakan 

bahawa ciri-ciri tanah yang baik untuk menghasilkan tembikar Tembeling ialah tanah 

yang apabila terkena mata cangkul akan kelihatan berkilat, tanah yang digali dengan 

cok seolah-olah menarik ketika ditarik naik, tanah tersebut akan melekat semasa dipicit 

dan tidak berderai apabila dikepal atau digenggam.  Walau bagaimanapun pandangan 

ini terdapat perbezaan kecil pendapat Ibrahim dan Sahaimi (2005) yang menyatakan 

bahawa tanah liat yang juga dikenali sebagai tanah Tembeling oleh penduduk setempat 

biasanya berwarna coklat kekuningan, mudah berderai apabila dipicit dalam proses 

pembuatan terenang.  Ciri-ciri tanah yang dinyatakan di atas adalah sama seperti 

dapatan Zainal dan Oskar Hasdinor (2006) yang mengatakan bahawa penghasilan 

tembikar tradisional tempatan adalah berasaskan sumber tanah liat iaitu terracotta.   

Beberapa proses dan petua mesti dilalui ketika mengambil tanah liat.  Orang 

pertama yang memasuki kawasan tanah liat mestilah memakai ulan yang dililit pada 

pinggang, tangan dan leher.  Ulan merupakan sejenis pokok menjalar yang tumbuh 

meliar dan didapati di sekitar kawasan tersebut.  Mengikut kepercayaan penduduk 

kampung, pantang ini harus diikuti supaya pengambil tanah tadi tidak tersesat, diganggu 

‘penjaga’ atau ‘penunggu hutan’.  Ritual ini dikatakan diwarisi dari penduduk kaum 

orang asli yang dikatakan mempunyai kaitan dengan pembuatan tembikar di Tembeling.  

Bunga ulan turut dijadikan motif ketika menghias permukaan belanga dan terenang.  

Motif bunga ulan ini berbentuk huruf ‘S’ turut digunakan di dalam motif ukiran kayu 

dan juga songket yang lebih dikenali dengan motif ‘itik pulang petang’.  Mengambil 

tanah liat juga mengikut kesesuaian hari tertentu sahaja.  Tanah liat akan diambil pada 

hari Ahad dan Khamis secara bergotong royong.  Jika digali pada hari Rabu, dipercayai 

barangan tembikar yang dihasilkan kelak akan pecah.  Amalan ini telah lama dilakukan 

oleh pembuat tembikar di sini mengikut tradisi nenek moyang mereka.  Pembuat 

tembikar ini percaya pada hari-hari tersebut tanah berisi.  Tanah liat yang didapati nanti 

sangat sesuai dibuat tembikar.  Kini pengambilan tanah liat tidak lagi mengikut pantang 

larang sepenuhnya.  Pencarian dimulakan dengan membaca kalimah Basmalah dan 

surah Al-Fatihah dan memberi salam kepada Awang Leleh untuk mengambil tanah liat. 

Proses pengambilan tanah liat biasanya akan bermula dari pagi hingga ke 

petang.  Kebiasaannya kerja-kerja mencari dan mengali tanah dilakukan oleh lelaki 

secara gotong royong.  Lubang sedalam 1 hingga 2 meter digali menggunakan cangkul 

atau penggali dan tugasan ini hanya boleh dilakukan oleh orang lelaki sahaja.  Setiap 

lelaki yang mengali tanah liat ini sangat mahir mengenali jenis tanah yang dikehendaki, 

di mana batu, pasir dan kayu hendaklah diasingkan.  Berdasarkan kajian oleh Salwa 

(2011) dan Zahirah (2016) untuk mengetahui tanah liat yang baik, tanah liat apabila 

dicangkul, ia kelihatan berkilat dan melekat pada mata cangkul.  Selain itu juga jika 

mata penggali tanah yang di panggil ‘cok’ tercucuk pada tanah liat dan apabila di tarik 

ke atas, ia akan melekat dan menarik cok tersebut. Selain itu ia juga melekat di jari 

apabila di picit.  Tanah yang baik berwarna kekuningan dan berpasir yang digelar tanah 

pamah rambai.  Terdapat juga tanah yang berwarna hitam.  Lubang yang digali ada dua 

jenis iaitu lubang yang memanjang melintang dan lubang dalam ke bawah seperti 

telaga.  Bagi tugas-tugas lain pula seperti pengumpulan, pembersihan, pengadunan dan 

sebagainya, semua tugasan tersebut dilakukan oleh wanita.   

Setelah tanah liat dijumpai, hanya tanah liat tulen sahaja diisikan ke dalam 

ambung iaitu sejenis bakul anyaman buluh (digalas di belakang badan) dan dibawa 

balik.  Bakul ini ditarik naik menggunakan tali.  Selepas beberapa ketika upih serta 

pungkis akan digunakan untuk kerja-kerja menaikkan tanah.  Tanah liat yang telah di 

angkut dari belukar di bawah pulang dan dijemur kering.  Penduduk kampung 

membenarkan sesiapa sahaja di situ untuk mengambil tanah yang telah dikhaskan ini 

untuk membuat tembikar.  Tanah liat Sayong dan Mambong pula perlu digali terlebih 

dahulu untuk mendapatkan tanah liat yang liut sifatnya dan mempunyai keplastikan 

yang tinggi iaitu mempunyai daya keliutan yang tinggi.  Tanah akan dimasukkan ke 

dalam guni plastik dan ditarik ke atas menggunakan tali.  Oleh kerana pandai tanah 

sudah semakin berusia, mereka mengupah sahaja penduduk untuk mengambil tanah 

dengan upah lima belas ringgit seguni.  Menurut Salwa (2011) dan Zahirah (2016) ada 

pantang larang ketika mengambil tanah liat iaitu wanita yang di dalam keadaan haid 

tidak dibenarkan menggali tanah liat.  Di percayai ini boleh merosakkan tembikar kelak 

seperti retak dan mudah pecah. Kentut juga di larang semasa menggali tanah liat.  Ini 

dikhuatiri tembikar akan pecah semasa proses pembakaran. 

Di dalam istilah seramik moden, keadaan tembikar pecah semasa pembakaran 

adalah disebabkan oleh gelembung udara (air bubble) yang terperangkap di dalam tanah 

liat.  Apabila gelembung udara yang terperangkap di dalam jasad tembikar semakin 

mengembang kerana kenaikan suhu panas, dinding tembikar akan retak dan pecah.  

Perkara ini berlaku apabila tanah liat tidak diuli dengan sempurna serta mengandungi 

benda asing.  Tanah di kawasan ini berwarna kuning kecoklatan, apabila dibakar ia akan 

berwarna perang kekuningan.  Namun ada juga yang mendakwa dahulunya tembikar ini 

dihasilkan menggunakan tanah liat hitam.  Ini terbukti dengan adanya koleksi terenang 

di Muzium Taiping di Perak, Muzium Sultan Abu Bakar Pekan dan Muzium Johor serta 

koleksi simpanan peribadi penggiat.  Selain menggunakan tanah liat yang berwarna 

hitam, tembikar hitam juga boleh disebabkan oleh kayu api yang membakar tembikar 

tersebut lembap.  Apabila kayu api lembap, ia akan menghasilkan jelaga yang 



43 

menyebabkan badan tembikar yang sedang dibakar itu menjadi hitam yang dikenali 

dengan ‘bakar hitam’ (Zahirah, 2016). 

2.3.1.2 Merendam Tanah 

Tanah liat akan di rendam di dalam takung air yang diperbuat dari kayu pulai 

atau tin semalaman untuk melembutkan serta mengasingkan benda asing seperti daun 

kering dan ranting kayu.  Tanah liat yang lembut dikeluarkan dari rendaman dan ditapis 

untuk membuang batu-batu kecil kemudian ia diletak di atas yang asalnya diperbuat 

daripada kayu tetapi kini boleh dibuat dari plaster Paris.  Ia berbentuk bulat dan 

mendatar yang berfungsi untuk meletakkan tanah liat cair bagi meresap dan 

mengurangkan kandungan air dalam tanah.  Dulunya tanah liat diletak di atas papan 

atau ‘badang’ untuk mengeringkan air.  Badang pula merupakan  papan alas yang boleh 

berpusing.  Tanah liat yang sudah lembut akan ditumbuk menggunakan papan alas 

setebal 8-10 cm yang biasanya diperbuat dari kayu tualang dan antan pula bergaris pusat 

sebesar 8 cm dan 1 cm panjang.  Tanah liat di kawasan tanah rizab miskin adalah 

berwarna perang gelap.  Apabila berlaku proses pembakaran tanah tersebut berubah 

warna kepada perang kekuningan.  Pada satu ketika dahulu tembikar terenang juga 

dihasilkan menggunakan tanah berwarna hitam.(Salwa, 2011).  

2.3.1.3 Menumbuk Tanah 

Mengikut cara dahulu tanah liat akan ditumbuk sehingga halus dan dikeringkan.  

Kerja menumbuk tanah ini dilakukan oleh kaum lelaki sahaja sepertimana usaha-usaha 

awal penggalian tanah.  Pengusaha menggunakan lesung indik dan menumbuk tanah liat 

kering.  Setelah lumat, ia di ayak lalu dibancuh dengan air supaya lembut dan mudah 

dibentuk.  

2.3.1.4 Pantang Larang dan Kepercayaan 

Penggiat-penggiat tembikar di Kampung Pasir Durian amat berpegang teguh 

pada pantang larang yang mesti dipatuhi ketika mengambil tanah liat.  Setiap lelaki 

yang pergi mengambil tanah liat perlu memakai gelang seperti tangkal.  Tangkal ini 

diperbuat daripada akar kayu yang dikenali sebagai ulan.  Semasa berada di dalam 

lubang yang digali tidak dibenarkan membuang angin (kentut) kerana dikhuatiri tidak 

akan menemui tanah yang dikehendaki.  Mereka yang tidak patuh pada pantang larang 

selalunya tidak akan berjumpa dengan sejenis tanah yang dicari. 

Mereka yang terlibat mengambil tanah ini perlu mempunyai niat yang baik, jika 

mereka mempunyai niat yang jahat seperti mencuri tanah di kawasan tersebut biasanya 

tidak akan menemui tanah liat yang dikehendaki walau mengali sedalam mana pun.  

tanah liat juga perlu diambil oleh ahli sahaja iaitu mereka yang terlibat dengan 

penghasilan tembikar Tembeling ini sahaja.  Jika bukan ahli atau orang luar yang 

mengambil tanah tersebut, dipercayai tembikar akan hancur semasa ataupun selepas 

proses pembakaran.  Ketika proses pembakaran juga dilarang membuang angin kerana 

ia mungkin akan menyebabkan tembikar akan bocor ketika proses pembakaran. 

2.3.1.5 Analisis Saintifik Tanah  

Penggiat tembikar tradisional menggunakan pengalaman untuk mengenal pasti 

tanah liat yang baik dan berdasarkan amalan turun temurun berpandukan alam serta 

kepercayaan mistik seperti menyeru semangat tanah untuk timbul.  Tanah yang bagus 

adalah sesuai untuk dijadikan tembikar.  Oleh itu jika tembikar yang dihasilkan rosak 

semasa proses penghasilan, penggiat tembikar tradisional percaya ia disebabkan oleh 

kualiti tanah dan juga ketidakpatuhan pada amalan turun temurun.  Namun hal ini jarang 

sekali berlaku kerana berpandukan pengalaman, penggiat dapat menghasilkan tembikar 

dengan menggunakan tanah yang berkualiti baik.  Berdasarkan faktor pengalaman ini, 

walaupun penggiat tidak mempunyai pengetahuan saintifik tetapi mereka dapat 

mengenal pasti tanah yang bagus dan sesuai.  Untuk mengetahui komposisi bahan kimia 

yang hadir di dalam tanah liat dari ‘tanah miskin’ yang digunakan untuk di kampung 

Pasir Durian, satu ujian pengecutan tanah liat dan ujian struktur bahan perlu dijalankan.  

Zahirah (2016) telah melakukan ujian ke atas sampel tanah yang digunakan untuk 

membuat tembikar Tembeling. 

Zahirah (2016) membuktikan melalui ujian makmal tanah yang miskin yang 

diperoleh dari Kampung Pasir Durian yang digunakan untuk menghasilkan Tembikar 

Tembeling mempunyai kualiti yang baik.  Ini dibuktikan melalui analisis saintifik pada 

tanah dapat yang dilakukan dengan menggunakan ujian pengecutan tanah liat, analisis 

XRD (pembelauan Sinar-X), analisis EDX, ujian XRF dan ujian FESEM (Mikroskop 

Elektron Imbasan Lapangan Medan).  Ujian pengecutan tanah liat bertujuan menguji 

kandungan air maksimum bagi tanah yang mengalami kehilangan air dan tidak 

mengakibatkan pengurangan isi padu tanah.  Terdapat dua kaedah untuk menentukan 

had kecutan iaitu kaedah linear dan kaedah isi padu.  Ujian XRD adalah bertujuan untuk 

menentukan kehadiran komponen mineral yang hadir dengan kaedah imbasan sinar-X 

monokramatik dengan panjang gelombang (λ) tertentu.  Analisis EDX ialah untuk 

mengetahui komposisi elemen-elemen pada sampel yang dianalisis.  Ujian XRF pula 

bertujuan untuk mengetahui kandungan mineral di dalam sampel tanah liat.  Ujian 

FESEM yang digunakan dapat menghasilkan imej mikro struktur pada pembesaran 

yang lebih tinggi dengan resolusi yang sesuai. 

Ujian pengecutan tanah liat menunjukkan pengecutan di antara 5% hingga 20% 

iaitu selepas pengeringan dan pembakaran.  Analisis XRD (pembelauan Sinar-X) 

menunjukkan dalam tanah liat tersebut terdapat dua fasa yang melengkapkan 

pembentukan tanah liat Kampung Pasir Durian.  Fasa utama terdiri dari pada albite, dan 

fasa ke dua adalah orthoclase yang menunjukkan kehadiran elemen utama iaitu natrium, 

silika dan aluminium yang setara dengan keputusan XRF.  Analisis EDX terhadap jasad 

subtrat yang menunjukkan kehadiran elemen Silika yang tinggi dalam tanah liat 

tersebut.  Ini menunjukkan bahawa ia sejajar dengan ujian XRX.  Ujian XRF 

menunjukkan kehadiran silika yang tinggi iaitu 56.8% dan diikuti oleh aluminium iaitu 

19.9% serta sodium silika yang  menunjukkan kehadiran sebanyak 1.97% dan Oksida 

alkali juga hadir dalam jumlah yang kecil.  Silika adalah pengisi yang digunakan untuk 

memudahkan pembentukan dan pembakaran porselin serta memperbaiki sifat-sifat 

produk siap dengan mengurangkan kadar kecutan.  Aluminium di dalam tanah liat 

berfungsi untuk melengkapkan pembentukan mullite dan juga untuk meningkatkan 

kekuatan lenturan porselin.  Ujian FESEM menunjukkan kehadiran kepingan-kepingan 

partikel yang bercantum bersama membentuk ketulan agglomerates.  Walau 

bagaimanapun analisis oleh Zahirah (2016) tidak merumuskan dengan menyeluruh 

dapatan ujian makmal yang dijalankan.  Oleh itu data-data yang diperoleh hanya 

berdasarkan ujian-ujian yang dijalankan tidak menunjukkan kualiti tanah yang diuji 

dengan menyeluruh. 

2.3.2 Pembentukan Jasad  

Proses pembuatan tembikar boleh dibahagikan kepada beberapa langkah iaitu 

bermula dari proses menempa tanah liat, membentuk jasad, proses mengokot atau 

mengikir dan proses meluru. 

2.3.2.1 Menempa Tanah Liat 

Tembikar tanah yang dibuat dengan tangan menggunakan teknik dan peralatan 

tradisional adalah salah satu warisan budaya masyarakat Melayu di negara ini (Suresh, 

2018).  Hamdzun dan Narimah (2013) menyatakan teknik picit cubit dan lingkaran 

menggunakan tangan merupakan cara terbaik untuk menghasilkan tembikar tradisional 

seperti labu tanah (clay pitcher), terenang and Mambong.  Picit cubit merupakan kaedah 

membentuk jasad tempaan dengan memicit, mencubit dan  menambah tanah liat liut 

sedikit demi sedikit sehingga menjadi bentuk jasad tempaan (Glosari Budaya Malaysia: 

Seni Tembikar, 1992).  Peralatan asas yang diperlukan untuk proses ini ialah pinggan 

ayan atau meja putar, sudip buluh dan kayu penepek.  Membentuk tembikar tradisional 

perlu melalui beberapa peringkat iaitu membina badan tembikar, membuat tapak, 

menyambungkan tapak dengan badan labu, membuat muncung, menyambungkan 

bahagian leher dan muncung, menyambungkan bahagian badan dengan leher dan 

muncung.  Pada masa dahulu tanah yang sudah lumat ditumbuk dan serbuk tanah liat 

yang siap dibancuh akan diuli seperti menguli tepung.  Apabila tanah liat tersebut sudah 

lembut kemudiannya akan ditempa dengan tangan menggunakan badang beralaskan 

papan alas. 

2.3.2.2 Membentuk Jasad 

Teknik picit dan cubit merupakan kaedah tradisional yang digunakan dalam 

mendapatkan bentuk terenang.  Menurut Hamdzun (2012) teknik ini adalah digunakan 

juga untuk menghasilkan labu tanah dan tembikar Mambong.  Hamdzun dan Narimah 

(2013) menyatakan proses pembuatan tembikar tradisional seperti terenang, labu 

sayong, tembikar Mambong adalah hampir sama.  Kaedah ini memerlukan pinggan atau 

meja putar untuk memudahkan proses membina dinding tembikar.  Kemahiran 

menggunakan kedua belah tangan untuk membentuk dan memusingkan pinggan akan 

membolehkan proses berjalan dengan lancar.  Irfan (2018) menyatakan kemahiran 

penggiat membentuk objek menggunakan bahan tempatan adalah dipengaruhi oleh 

penggunaan teknik kraf tempatan.   

Penggunaan penepek atau sudip kayu dipraktikkan bagi menepek permukaan 

dinding dengan tujuan akan memadatkan dan meratakan permukaan luar dinding 

tembikar.  Proses ini dilaksanakan selepas proses membentuk keseluruhan siap 

dijalankan.  Selanjutnya, anak batu berbentuk lesung kecil pula digunakan dalam proses 

penerapan di bahagian tapak dengan menolak secara perlahan dari bahagian dalam 

supaya ia melengkung ke bawah (Ibrahim dan Sahaimi, 2005).  Proses menguka pula 

bertujuan mengikis bahagian dalam dengan menggunakan kukur.  Bagi mendapatkan 

permukaan terenang yang berkilat batu sungai digosokkan pada permukaan tembikar.  

Pengkaji mendapati tangkai dan pelapik adalah bentuk tambahan yang dibuat kemudian 

bagi melengkapkan bentuk terenang. 

Proses awal menggunakan teknik cubit picit merupakan teknik pembuatan 

tembikar yang paling asas dan digunakan sejak zaman prasejarah (Warsaw 2005 dalam 

Zahirah, 2016).  Tanah dibentuk menjadi bebola terlebih dahulu dan diletakkan di atas 

alat pemusing dan ditekan di tengahnya dengan ibu jari.  Fungsi alat pemusing adalah 

untuk mendapatkan keseimbangan bentuk dan ketebalan dinding tanah liat yang 

dibentuk.  Semasa proses pembentukan itu alat pemusing dipusing-pusingkan perlahan 

sambil tangan sebelah lagi terus membentuk tembikar. 

2.3.2.3 Mengokot/mengikir 

Setelah mendapat bentuk terenang yang sempurna di bahagian luarnya, bahagian 

dalam pula dikemaskan dengan mengikis perlahan-lahan lebihan tanah liat dengan 

gelungan besi kecil dikenali sebagai besi pengokot.  Mengokot perlu dilakukan dengan 

berhati-hati supaya tidak menghakis tanah liat di bahagian dalam dengan banyak dan 

akan menyebabkan terenang tembus di bahagian dasarnya.  Alternatif alatan lain 

digunakan adalah sudu besi. 

2.3.2.4 Meluru (Menggosok/mengesek) 

Meluru ialah perbuatan menggosok atau menggilap permukaan terenang supaya 

berkilat atau bercahaya.  Proses ini dinamakan meluru dilakukan setelah terenang 

dikikis di bahagian dalam dan bahagian luar bawah, ia akan digilap dengan batu sungai 

untuk menutup liang pori tanah liat.  Pada bahagian leher terenang, ia di luru dengan 

batu yang mempunyai permukaan yang kasar terlebih dahulu.  Batu ini bersaiz kecil 

lebih kurang dua inci panjang dan dua inci lebar.  Batu berbentuk leper ini digosok 

sekeliling permukaan leher tembikar sehingga liang pori tanah tertutup rapat.  

Kemudian batu dengan permukaan halus pula digunakan untuk meluru sehinggalah 

permukaan belanga atau terenang berkilat.  Lagi lama permukaan tembikar di luru ia 

membuatkan permukaan tembikar berkilat seperti disapu licau.  Batu sungai sahaja yang 

sesuai untuk dijadikan batu luru.  Batu yang dibeli di kedai seperti nurseri tanaman, 

tidak sesuai untuk dijadikan batu luru kerana lebih ringan.  

Tembikar terenang yang di luru adalah lebih tahan lama dan tidak mudah tiris 

jika disimpan air di dalamnya.  Untuk mendapatkan permukaan tembikar yang cantik 

ketika melakukan proses meluru, arah batu digeser ke permukaan mestilah dari 

bahagian bawah membawa ke atas dalam pergerakan satu hala.  Jika dilakukan dua hala, 

permukaan tembikar lebih lambat untuk dilicinkan dan tidak menarik.  Proses meluru 

atau menggilap ini memakan masa satu hari.  Ia dilakukan dengan perlahan dan berhati-

hati memandangkan tanah liat yang separa kering itu rapuh dan mudah pecah. 

2.3.3 Penghasilan Dekorasi 

Dekorasi memainkan peranan yang penting selain bentuk yang menjadi 

sebahagian daripada elemen yang membentuk keindahan sesuatu reka bentuk.  Menurut 

Kamus Dewan Edisi Keempat (2005) dekorasi membawa maksud hiasan atau gambar 

hiasan.  Dekorasi merupakan perkataan yang wujud dari perkataan Bahasa Inggeris iaitu 

decoration yang membawa maksud hiasan.  Kamus Pelajar Edisi Kedua menyatakan 

hiasan ditakrifkan sebagai hasil menghias dan Kamus Dewan Edisi Keempat pula 

memberi maksud hiasan sebagai segala yang digunakan untuk menghiasi sesuatu.   

Takrifan yang diberikan oleh Kamus Merriam-Webster dapat diterjemahkan 

sebagai dekorasi merupakan satu perbuatan menambahkan sesuatu pada satu benda 

untuk membuatkan benda tersebut lebih menarik.  Oleh itu dalam kegiatan tembikar 

tradisional dapatlah dikatakan bahawa dekorasi merupakan satu perbuatan menambah 

dan menghias permukaan tembikar dengan sesuatu yang dirancang seperti motif-motif 

tertentu bagi membuatkan ia lebih menarik.  

2.3.3.1 Menerap Motif  

Proses penerapan motif pada permukaan terenang dibuat menggunakan tangan 

setelah jasad mulai separuh kering.  Ini memudahkan kesan motif ditinggalkan dan 

disusun pada bahagian-bahagian yang telah ditentukan.  Proses menerap motif ini tidak 

memakan masa yang lama untuk dibuat dan bergantung pada saiz terenang.  Oleh itu 

kemahiran penggiat sangat memainkan peranan yang penting untuk menerap motif dan 

menentukan motif-motif yang membentuk corak bersesuaian dan indah dari segi nilai 

estetika (Hamdzun dan Narimah, 2012).  Kajian terdahulu oleh Salwa (2011) dan Tajul 

Shuhaizam (2007) juga menyatakan penerapan motif pada tembikar tradisional 

dilakukan dengan bantuan kemahiran tangan. 

Hiasan motif pada terenang diberikan penekanan yang lebih berbanding 

tembikar Tembeling yang lain seperti periuk tanah atau belanga kerana fungsinya 

sebagai tempat menyimpan air minuman yang kebiasaannya diletakkan di sudut dalam 

rumah (Zahirah, 2016).  Periuk tanah atau belanga tidak perlu diberi hiasan yang 

berlebihan kerana digunakan untuk memasak di atas dapur kayu.  Asap dan jelaga dari 

dapur kayu akan menenggelamkan motif yang diterap.   

Peletakan motif menggunakan kayu bunga yang berbentuk batang atau rod yang 

diukir di hujungnya.  Motif-motif adalah berdasarkan pengaruh dan pengamatan dari 

alam sekeliling seperti bunga-bungaan, daun, haiwan serta kosmos.  Motif yang 

digunakan pada tembikar tradisional terenang diambil dari motif yang biasa digunakan 

dalam kesenian Melayu seperti pucuk rebung, bunga pecah empat, tampuk manggis dan 

lain-lain lagi (Salwa, 2011 dan Zahirah, 2016).  Selain itu terdapat motif-motif lain yang 

digunakan seperti bunga ‘dong gek’, bunga pecah tiga, bunga pecah empat, pucuk 

rebung, tampuk manggis, bunga sambau, bunga kipas, bunga pecah enam, bunga pecah 

lapan, bunga ‘S’, bunga kundur, sat lekuk (bentuk hati), tapak itik, tapak pelanduk, 

bunga kelopak (bunga kening), dan bunga cekik leher.  Pengaruh alam sekeliling sangat 

berperanan menentukan jenis-jenis motif yang dihasilkan untuk diterap pada permukaan 

tembikar terenang.  

2.3.4 Pembakaran  

Tujuan pembakaran adalah untuk mengeraskan dan membolehkan tembikar 

digunakan mengikut tujuan ia dihasilkan.  Rhodes (1968) menyatakan pembakaran 

adalah proses yang akan menyebabkan perubahan sifat tanah liat iaitu bentuk, kekuatan, 

kekerasan dan warna.  Terdapat pelbagai kaedah pembakaran tembikar sama ada secara 

tradisional atau menggunakan tanur.  Kaedah pembakaran tembikar memainkan peranan 

yang penting dalam mewujudkan kesan warna yang akan menghiasi jasad tembikar. 

2.3.4.1 Pengeringan  

Sebelum proses pembakaran dimulakan, fizikal terenang perlulah kering 

keseluruhannya.  Ini kerana terenang yang tidak kering sepenuhnya akan bertindak balas 

semasa proses pembakaran seperti pecah dan sebagainya.  Keadaan ini akan memberi 

kesan pada tembikar lain di sekelilingnya dalam tanur yang mengakibatkan tembikar 

lain rosak seperti pecah.  Tembikar terenang yang sudah dikeringkan pada suhu bilik di 

tempat teduh dan disusun mengikut kaedah pembakaran yang digunakan.  Biasanya 

tembikar ini diletakkan di tempat yang lebih tinggi seperti rak di dinding rumah untuk 

mengelakkan gangguan fizikal seperti dilanggar dan sebagainya.  Pengeringan terenang 

dilakukan selama empat atau lima hari dan tempoh ini bergantung kepada saiz.  

Tembikar terenang yang bersaiz besar tempoh pengeringannya lebih lama.  Lebih lama 

tempoh hari pengeringan adalah lebih baik.  Seperti tembikar tradisional lain terenang 

juga tidak akan dijemur terus di bawah sinar matahari kerana akan menyebabkan 

terenang kering mengejut dan akan retak.  Ini kerana dinding terenang yang nipis akan 

mengering dengan cepat, manakala ada bahagian yang tebal seperti bahagian tapak yang 

lambat kering.  Zahirah (2016) menyatakan partikel tanah liat yang belum kering akan 

menarik partikel tanah liat telah kering menjadikan dinding itu retak.  

2.3.4.2 Proses Pembakaran 

Pembakaran tembikar di Tembeling dulunya dilakukan dengan teknik 

pembakaran dedah. Tembikar yang benar-benar kering sahaja yang boleh di bakar.  

teknik pembakaran ini dikenali dengan gelaran ‘bakar keling mati’ dalam kalangan 

penduduk kampung.  Bagi teknik pembakaran dedah, kayu yang sesuai digunakan iaitu 

dahan-dahan kayu yang cukup kering sebesar lengan kanak-kanak akan dipotong 

mengikut saiz objek yang akan dibakar.  Daun kelapa kering diletakkan di atas tanah 

dan kayu akan disusun di atasnya dalam bentuk empat segi bertindih-tindih dan 

berselang-seli.  Tembikar yang akan dibakar pula akan diletakkan di tengah-tengah 

susunan kayu tersebut.  Pembakaran dimulakan dengan membakar daun kelapa.  Api 

tersebut akan dibiarkan marak sehingga semua kayu tersebut hangus dan menghasilkan 

bara yang akan diketepikan supaya tidak terkena tembikar.  Tindakan ini adalah untuk 

mengelakkan tompok-tompok hitam terbakar tinggal pada pasu.  Tempoh pembakaran 

terbuka dilakukan sama ada empat atau lima jam.  Tembikar yang telah masak atau 

dibakar dengan sempurna akan dijentik atau diketuk. Jika mengeluarkan bunyi 

‘berdenting’, tembikar tersebut telah mencapai tahap matang.  Apabila pembakaran 

selesai, tembikar akan dibiarkan sejuk secara semula jadi dan kemudian disimpan.  

Tembikar tradisional di negara ini adalah merupakan tembikar tanah yang 

dibakar pada suhu rendah kurang dari 1100°C.  Tembikar tanah atau earthenware 

mempunyai sifat jasad yang poros yang boleh meresap air.  Zahirah (2016) menyatakan 

ada kriteria yang menetapkan jika tanah liat ini dibakar dan peratus keporosan kurang 

dari 5% ia adalah earthenware. Tembikar batu atau stoneware pula bersifat keras, kuat 

dan vitrified memerlukan suhu pembakaran tinggi melebihi 1200°C.  Tembikar tanah 

melalui proses pembakaran yang rendah iaitu di antara 350°C-1000°C. Ia bersifat poros 

dan menyerap air. Oleh itu lazimnya bahagian bawah tembikar tanah akan dilumur 

dengan damar atau getah jantung pisang untuk menghalang daripada menyerap cecair 

yang tersimpan di dalamnya.   

Di Kampung Pasir Durian kaedah pembakaran menggunakan gok atau tanur 

juga digunakan tetapi banyak gok yang dibina telah terbiar dan tidak digunakan lagi.  

Gok dibina daripada batu-bata dan proses pembakaran menggunakan kayu.  Penggiat di 

sini seperti Hajah Noriah Ali ketika masih aktif akan mendapatkan bantuan Temin Kraf 

bagi tujuan pembakaran menggunakan tanur gas.  Kajian oleh Zahirah (2016) mendapati 

tembikar tanah yang berwarna hitam adalah hasil dari kesan pembakaran yang 

dinamakan bakar hitam.  Ia berlaku di mana kayu yang basah digunakan sebagai bahan 

untuk tujuan proses pembakaran.  Karbon yang terhasil ketika proses pembakaran kayu 

yang basah telah menyebabkan perubahan warna pada permukaan tembikar terenang 

(Salwa, 2011). 

Hamdzun (2012) menyatakan teknik pembakaran Pulau Tiga bermula dengan 

tembikar dipanaskan pada unggun api sehingga benar-benar kering.  Tembikar 

kemudian dimasukkan ke dalam bara api untuk mendapatkan kesan warna kehitaman.  

Sapuan damar dibuat pada bahagian bawah tembikar yang masih panas supaya ia kalis 

air.  Teknik pembakaran Sayong pula tembikar yang telah dibakar akan dimasukkan 

serta merta ke dalam sekam padi untuk menghitamkan.  Bahagian bawah tembikar 

disapu dengan damar untuk mengelakkannya daripada telap air.  Siti Zainon (1985) 

menyatakan proses pembakaran secara tanur dedah akan menentukan warna-warna labu 

yang dihasilkan selain daripada bahan asas iaitu tanah.   

2.4 Jasad Tembikar Terenang Tradisional 

Menurut Kamus Dewan Edisi Empat, jasad membawa erti sesuatu yang wujud 

yang boleh dipegang atau dilihat.  Kajian terdahulu oleh Zainal dan Oskar Hasdinor 

(2006), Tajul Shuhaizam (2007), Salwa (2011), Hamdzun (2012) dan Zahirah (2016) 

merujuk keseluruhan reka bentuk tembikar sebagai satu jasad.  Tiga aspek yang 

membentuk jasad tembikar terenang iaitu reka bentuk, dekorasi dan fungsi. 

2.4.1 Reka Bentuk Jasad  

Reka bentuk merupakan aspek yang penting bagi penghasilan produk kraf.  

Miller (2005) dalam Nur Fadhliah, Nor Azah, Siti Sabariah dan Norhayati (2016) 

menyatakan reka bentuk adalah kombinasi komponen atau elemen yang penting dalam 

atribut produk selain inovasi, penyesuaian, mutu kerja, harga dan imej.  Tembikar 

terenang mempunyai reka bentuk unik iaitu cengkung pada bahagian leher dan cembung 

pada bahagian badan boleh dibahagikan kepada beberapa bahagian.   

 

 

Rajah 2.7 Bahagian-bahagian Tembikar Terenang  

Sumber: Koleksi Temin Kraf (2015) 

Secara umumnya reka bentuk tembikar terenang yang asal dibuat tanpa penutup 

dan tanpa pelapik tetapi di Kampung Pasir Durian tembikar terenang disertakan dengan 

penutup dan pelapik (Rajah 2.7).  Salwa (2011) menyatakan umumnya tembikar 

terenang boleh dibahagikan kepada tiga bahagian utama iaitu penutup, badan dan 

pelapik.  Tembikar ini tidak mempunyai saiz yang standard kerana ia hanya dikenali 

dengan nama terenang besar atau terenang kecil berdasarkan saiz yang dilihat.  Saiz 

tembikar terenang yang tidak seragam ini sebenarnya disebabkan oleh teknik pembuatan 

menggunakan tangan yang bergantung pada penggiat.  Tanah liat juga tidak pernah 

ditimbang untuk mendapatkan berat dan saiz yang seragam dalam proses pembuatan.  

Kemahiran yang terbina melalui aktiviti pembuatan setiap hari menyebabkan penggiat 

dapat mengagak berat tanah dan saiz tembikar yang akan disiapkan.  Setiap tembikar 

terenang yang dihasilkan oleh penggiat di sini walaupun kelihatan sama reka bentuknya 

tetapi mempunyai perbezaan dari segi air tangan pembuatnya (Zahirah, 2016). 

 

Jadual 2.3 Anggaran Dimensi Terenang Tradisional 

Bahagian Terenang Besar Terenang Kecil 

Garis pusat mulut 16.6 cm 15.9 cm 

Lilitan mulut 52.1 cm 49.5 cm 

Tinggi 20.9 cm 15.2 cm 

Ukur lilit leher 34.3 cm 38.2 cm 

Ukur lilit badan 71.0 cm 69.9 cm 

Ukur lilit bahagian bawah (tapak) 83.8 cm 69.7 cm 

Muatan 5.2 kg 3.1 kg 

 

Sumber: Mohd Mokhtar (1979) 

Mohd Mokhtar (1979) dan Zahirah (2016) telah mengkategorikan terenang yang 

dihasilkan di Kampung Pasir Durian kepada terenang Besar dan terenang Kecil.  

Berdasarkan Jadual 2.3, Mohd Mokhtar (1979) telah membuat anggaran dimensi 

terenang.  Bagaimanapun tembikar terenang buatan penggiat-penggiat terdahulu 

mempunyai saiz yang lebih besar, ringan, tidak disertakan penutup, tiada pelapik dan 

kebanyakannya berwarna hitam (Rajah 2.8). 

Rajah 2.8 Tembikar Terenang Lama tanpa Tudung dan Pelapik 

Sumber: Koleksi Temin Kraf (2015) 

2.4.1.1 Teori Reka Bentuk 

Pembuatan tembikar merupakan satu kemahiran untuk menghasilkan reka 

bentuk yang memanipulasi sifat tanah yang lembut.  Proses mereka bentuk melibatkan 

kemahiran kerja tangan dan pemikiran bagi mendapatkan sesuatu rekaan yang diingini 

sama ada dalam bentuk 2D dan 3D.  Reka dapat didefinisikan sebagai satu proses 

menghasilkan sesuatu ciptaan yang baharu bermaksud dari ilham dan idea sendiri atau 

memperbaharui sesuatu yang lama menjadi sesuatu yang kreatif dan inovatif.  

Seterusnya, bentuk dapat didefinisikan sebagai sesuatu ciptaan yang menggunakan sains 

dan matematik dan melalui proses kejuruteraan.  Reka bentuk biasa diterjemahkan 

sebagai seni terapan, seni bina, dan berbagai pencapaian kreatif lainnya.  Perkataan reka 

bentuk boleh digunakan sama ada sebagai kata kerja mahupun kata nama.  Berdasarkan 

kata kerja, reka bentuk bermakna proses untuk membuat dan menciptakan objek baharu.  

Dari sudut kata nama, reka bentuk digunakan untuk menyebut hasil akhir dari sebuah 

proses kreatif, sama ada sebagai sebuah rencana, kertas kerja, persembahan, model atau 

berbentuk objek nyata.  Haziyah (2010) dan Zahirah (2016) menyatakan reka bentuk 

adalah berkaitan dengan fungsi gunaan dan juga fungsi hiasan yang menekankan proses 

penghasilan yang praktikal dan elemen keindahan.  Proses perekaan pada umumnya 

memperkatakan aspek fungsi, estetika dan berbagai macam aspek lainnya, yang 

biasanya maklumat diperoleh daripada kajian, pemikiran dan dari reka bentuk yang 

terdahulu. 

https://ms.wikipedia.org/wiki/Seni
https://ms.wikipedia.org/wiki/Seni_bina
https://ms.wikipedia.org/wiki/Kata_nama
https://ms.wikipedia.org/wiki/Kata_kerja

Teknik pembuatan melibatkan proses reka bentuk yang menjadi asas utama 

dalam membentuk identiti produk visual.  Perkataan reka bentuk mempunyai perkaitan 

dengan kaedah penghasilan.  Reka didefinisikan sebagai satu proses menghasilkan 

sesuatu ciptaan yang baharu bermaksud dari ilham dan idea sendiri atau memperbaharui 

sesuatu yang lama menjadi sesuatu yang kreatif dan inovatif.  Bentuk didefinisikan 

sebagai sesuatu ciptaan yang menggunakan sains dan matematik dan melalui proses 

kejuruteraan. Bentuk yang di maksudkan di sini ialah sesuatu yang dihasilkan untuk 

kegunaan ekonomi.  Reka bentuk menurut Kamus Inggeris Melayu Dewan Edisi 

Ringkas (1995) diterjemahkan sebagai design yang juga ditakrifkan sebagai corak dan 

seni reka bentuk.  Menurut Kamus Dewan Edisi Keempat (2005) reka bentuk adalah 

rancangan (corak, bentuk dan sebagainya) yang menunjukkan susunan, struktur atau 

aspek-aspek sesuatu (binaan dan sebagainya). 

Di dalam proses menghasilkan karya, tiga perkara utama perlu dititikberatkan 

iaitu memikir, melihat dan membuat.  Oleh itu reka bentuk boleh ditakrifkan  sebagai 

suatu aturan susunan perancangan bahan dalam konteks penghasilan semua produk.  Ia 

bukan satu proses yang berlaku secara spontan tetapi ia merupakan aktiviti yang 

melibatkan proses-proses tertentu yang tercetus dari kesedaran mengenai sesuatu 

masalah yang dihadapi dan memerlukan penyelesaian.  Dapat dirumuskan bahawa reka 

bentuk itu adalah melibatkan dua perkara penting iaitu proses dan produk.  Proses 

adalah satu siri perubahan yang berlaku secara semula jadi, satu siri tindakan yang 

dilakukan untuk membuat, menghasilkan atau mencapai sesuatu, kaedah teknik operasi 

yang digunakan dalam industri untuk membuat sesuatu.  Produk pula ditakrifkan 

sebagai sesuatu yang dikeluarkan oleh kilang atau yang ditawarkan oleh institusi dan 

sebagainya. 

2.4.2 Dekorasi  

Peletakan dekorasi dapat menjadikan sesebuah karya lebih menarik pada 

pandangan visual dan mendatangkan perasaan keterpegunan kepada pemerhati yang 

melihat.  Menurut Grottanelli (1971) dalam Hamdzun (2012), hiasan atau ornamen 

merupakan motif dalam karya seni yang dihasilkan secara berulang-ulang supaya 

terlihat akan idea pengkarya.  Dekorasi dapat menyempurnakan dan menambahkan lagi 

nilai estetika yang terdapat pada permukaan terenang.  Zulkfli, Dzul Haimi dan 

Hamidon (2016) menyatakan tahap kesenian, kreativiti, gaya dan identiti mencerminkan 

artistik para pengkarya atau tukang yang menghasilkan dekorasi. 

2.4.2.1 Teori Reka Corak 

Motif merupakan rupa atau bentuk asas dalam suatu rekaan atau gubahan yang 

terdiri daripada motif flora, fauna, geometri dan organik.  Jamilah dan Noor Hanita 

(2017) menyatakan alam semula jadi dan sekeliling selalu menjadi subjek pilihan untuk 

menghasilkan dekorasi.  Corak pula adalah susunan motif sama ada secara teratur, 

terancang atau secara bebas. Oleh itu, corak terdiri daripada corak terancang dan corak 

tidak terancang.  Corak juga boleh terbentuk daripada motif tidak bebas atau corak tidak 

terancang.  Kehidupan orang Melayu didapati sangat dipengaruhi sekeliling mereka dan 

ini mempengaruhi motif-motif yang dipilih untuk menghiasi permukaan tembikar yang 

dihasilkan, misalnya dalam seni ukiran kayu, Abdul Halim (1986) menyatakan unsur-

unsur dalam seni ukiran kayu Melayu sangat dipengaruhi oleh beberapa faktor yang 

berkaitan dengan cara hidup seperti adat resam, kepercayaan agama, alam persekitaran 

semula jadi, iklim dan juga topografi.  Pemilihan unsur ini disesuaikan dengan 

kehendak perseorangan dan masyarakat supaya tidak bertentangan dengan tata adat 

resam masyarakat Melayu.  Hasnah dan Norazlina (2010) menyatakan persepsi orang 

Melayu terhadap alam sekeliling tergambar dalam penamaan istilah seni kraf yang 

berasaskan flora, fauna, kosmos, geometri dan istilah yang berasaskan Al Quran, Hadis 

dan kata-kata hikmah.  Zulkifli et al. (2016) menyatakan masyarakat Melayu penuh 

dengan elemen artistik dan kemewahan budaya yang mencerminkan kemantapan 

tamadun Melayu. 

Menurut Abd. Rasid dan Ahmadrashidi (2012) motif merupakan bentuk-bentuk 

corak dan dijadikan ragam hias kepada barangan seni seperti fabrik, ukiran, tembikar, 

anyaman dan seni tembaga.  Ragam hias merupakan seni hias yang membawa makna 

dalam membentuk dan mengayakan keindahan hingga terhasilnya satu bentuk 

perhiasan.  Hiasan pula merupakan suatu komponen yang mempunyai nilai estetika di 

dalamnya terkandung falsafah dan kepercayaan serta pandangan umum yang 

berlandaskan nilai kebudayaan suatu masyarakat (Zakaria, 1993) (Haziyah et al., 2009). 

Secara asas terdapat tiga teknik yang digunakan untuk menghias tembikar iaitu 

teknik menekan/terapan (stamping), teknik kelar/guris (incising) dan teknik mengikis/ 

mengukir (carving).  Kajian oleh Tajul Shuhaizam (2007) terhadap tembikar Mambong 

juga mengenal pasti lima teknik hiasan yang digunakan iaitu  teknik terapan, teknik 

goresan, teknik tampalan timbul, teknik gosok dan teknik tebuk tembus.  Dapatan ini 

menunjukkan tembikar tradisional Melayu menggunakan pelbagai teknik-teknik untuk 

menghias tembikar kecuali teknik gosok yang tidak diaplikasikan pada tembikar sayong 

atau tembikar Tembeling.  Gabungan teknik hiasan dapat menonjolkan tembikar 

tradisional lebih indah, unik dan menarik berbanding menggunakan hanya satu teknik 

sahaja.  Merujuk kepada penghasilan labu sayong, Siti Zainon (1985) menyatakan 

bentuk dan gaya hiasan yang dicipta adalah berdasarkan sumber alam iaitu motif 

tumbuhan dan unggas contohnya, gelang Puyuh (dua garis timbul atau turis yang 

melingkar di bahagian badan labu), balung kuku (garis memancar bentuk setengah 

bulatan), motif kecil tumbuhan geometri teknik goresan atau tampalan (pucuk rebung, 

bunga cengkih, bunga kundur, bunga lawang, bunga pecah empat, bunga pecah lapan 

dan bunga tanjung), panai (jaluran timbul disusun menyerong atau tegak) dan tali air 

(jaluran cekung yang menimbulkan kesan cembung). 

Walau bagaimanapun Hamdzun (2012) menyatakan terdapat sembilan jenis 

teknik dekorasi tembikar tradisional iaitu terapan kayu tera, ukiran, goresan, ukiran 

tebuk tembus, engob (engobe) atau slip putih berwarna, hiasan slip (slip trailing), 

terapan pada hiasan slip, lakaran pen marker dan teknik semburan cat.  Bagaimanapun 

Alan dan Gill (1986) menyatakan dekorasi secara asasnya di dalam seni tembikar terdiri 

daripada mengupam (burnishing), hiasan teraan (impressed decoration), garisan torehan 

(incised line), hiasan benam (inlay), majolika (majolica), lukisan slip (slip painting), 

hiasan slip (slip trailing), sgrafito (sgraffito), sepuhan (under glaze) dan kaedah lilin 

kalis (wax resist).  Ibrahim dan Sahaimi (2005) menekankan empat teknik bagi 

menghias tembikar tradisional iaitu teknik memeterai atau tekan, teknik ukiran, teknik 

tampal dan teknik tebuk.  Teknik-teknik merupakan kaedah moden dan terkini untuk 

menghias tembikar dan memberi nilai tambah kepada keindahannya.  Di dalam seni 

tembikar Melayu Tradisional sama ada di Sayong, Pulau Tiga, Mambong atau 

Kampung Pasir Durian didapati motif-motif yang sering dikesan ialah pucuk rebung, 

bunga padi, bunga tanjung, bunga lawang, bunga pecah empat, bunga keduduk, susur 

kelapa, siku keluang dan cakar ayam (Jadual 2.4). 

Jadual 2.4 Ilustrasi Motif-motif pada Tembikar Tradisional 

Labu Sayong Mambong 

Hamdzun (2013) menyatakan motif pada tembikar tradisional Melayu boleh 

dibahagikan kepada tiga kumpulan motif iaitu motif berasaskan flora, motif berasakan 

fauna dan motif berasaskan abjad (Jadual 2.5). 

Terdapat dua kaedah yang digunakan untuk menghias permukaan tembikar 

terenang iaitu penggunaan kayu bunga untuk menghasilkan corak dan teknik goresan 

pada permukaan untuk mendapatkan motif-motif tertentu.  Tembikar terenang dihiasi 

dengan motif-motif tempatan untuk menyerlahkan identiti tempat asal pembuatannya.  

Motif yang menghasilkan corak pada permukaan tembikar terenang adalah hasil 

daripada hujung kayu pengecap yang diukir.  Kayu pengecap tersebut diperbuat dari 

kayu-kayu yang tahan lama seperti kayu hanyut yang dijumpai di tepi sungai.  Proses 

mengecap ini memerlukan pengalaman dan kemahiran bagi memastikan motif yang 

dicap mengelilingi badan terenang tidak akan bertindih.  Salwa (2011) telah 

mengumpulkan 30 jenis motif dekorasi pada tembikar terenang dari penggiat tetapi 

hanya 21 motif atau bunga yang dikenal pasti namanya (Jadual 2.6).  

 

Jadual 2.5 Motif Tembikar Tradisional Melayu 

Motif Berasaskan Flora Motif Berasaskan Fauna Motif Berasaskan Abjad 

Pucuk Rebung Siku Keluang Huruf X 

Bunga Lawang Gelang Puyuh Huruf S 

Bunga Kundur Garisan Panai Huruf C 

Susur Kelapa Cakar Ayam Huruf V 

Bunga Cengkih Tapak Rusa  

Bunga Tanjung Tulang Ikan  

Bunga Kedudut   

Bunga Pecah Empat   

Bunga Padi   

Bunga Tanjung   

Sulur Bayung   

Bunga Bilah   

Bunga Samba   

 

Sumber: Hamdzun (2013) 

Reka corak yang terdapat pada tembikar terenang adalah terdiri daripada 

beberapa motif seperti pucuk rebung, bunga kekwa, titik-titik besar, bulan sabit, siku 

keluang, ladam kuda, motif X dan motif bulatan.  Pada bahagian badannya terdapat 

motif pucuk rebung, bunga kekwa dan titik besar yang disusun selari secara melintang.  

Manakala bahagian leher dan bibir terenang pula diterapkan dengan motif bulan sabit.  

Keindahan motif lebih menonjol dengan badan terenang  yang berwarna hitam yang 

terhasil apabila di benam ke dalam sekam padi setelah melalui proses pembakaran.  

Pada bahagian tepinya mempunyai bentuk yang berlekuk-lekuk dan motif siku keluang. 

Manakala pada badan tembikar pula terdapat motif sayap helang dan beberapa motif 

lain seperti siku keluang dan ladam kuda.  Gabungan motif-motif ini telah menghasilkan 

satu ragam hias yang baharu dan kelihatan lebih menarik.  Di bahagian leher dan mulut 

terenang pula terdapat motif huruf X, ladam kuda, bulatan dan pucuk rebung yang 

diukir sehingga menghasilkan corak timbul.  Daun tutak bersaiz lebar digunakan untuk 

membalut tembikar yang telah siap.  Tembikar yang dibalut dimasukkan ke dalam bidai 

iaitu sejenis buluh yang dijalin dijadikan bekas bagi mengisi tembikar dibalut. dibawa 

ke atas rakit melalui sungai untuk dipasarkan. 

 

Jadual 2.6 Nama Motif-motif pada Bahagian-bahagian Tembikar Tradisional Terenang 

 

Sumber: Salwa (2011) 

Terdapat juga kesan-kesan yang menggunakan bahan terbuang seperti skru dan 

tudung pen.  Skru digelekkan bahagian yang bergerigis untuk diletakkan pada mulut 

terenang.  Kesan ini hanya terjadi secara spontan apabila pembuat tembikar ini mencari-

cari motif yang sesuai untuk menutup ruang kosong yang ada.  Motif bunga-bungaan 

diletakkan pada badan tembikar apabila selesai proses meluru.  Bunga utama yang di 

letakkan pada badan terenang atau belanga ialah bunga ‘dong ngek’.  Alatan yang 

digunakan untuk menekap motif di badan tembikar menggunakan kayu merbau dan 

buluh yang di ukir motif di hujungnya.  Kayu yang berukuran lapan sentimeter panjang 

ini di tekapkan ke permukaan tembikar yang masih lembap. 

Tidak semua bahagian tembikar terenang akan diterap dengan motif hiasan 

kecuali di bahagian penutup, bibir, leher dan bahagian dada.  Kesemua bahagian tadi 

dihias motif bunga penuh iaitu dengan mengulang-ulang motif yang sama sehingga 

Bahagian Motif 

Penutup Bunga Sambar 

Bunga Kipas 

Bibir Picit Penyek 

Balung Kuku 

Birai Bunga Kelopak 

Alur Nibong 

Leher Pucuk Rebung (3 garis) 

Potong Wajik 

Titik 

Dada Pucuk Rebung 

Bunga Padi 

Belalang Secucuk 

Potong Wajik 

Bunga Sambas 

Bunga Kelopak 

Alur Nibong Berselang Pecah 4 

Bulan Sabit 

Tali Air Balung Kuku 

Buntut Bunga Padi 

Garis Keluk 

mengelilingi tembikar tersebut.  Namun demikian antara bahagian dada hingga ke 

bawah badan, ianya diberi sedikit sahaja hiasan motif dan adakalanya dibiarkan kosong 

sahaja tanpa sebarang motif.  Bahagian alas tembikar terenang hanya dihias di bahagian 

tepinya sahaja dan bahagian lain dibiarkan kosong tanpa motif.  Tambahan pula 

bahagian ini akan terlindung apabila tembikar terenang di letakkan di atasnya. 

Meletakkan motif bunga juga mempunyai peraturannya.  Jika tidak di susun 

mengikut hierarki, motif di badan tembikar akan kelihatan tidak seimbang.  

Keseimbangan yang di maksudkan ialah urutan saiz bunga mestilah mengikut 

kesesuaian saiz tembikar.  Sebagai contoh susunan motif pada tembikar terenang, 

mestilah di mulakan dengan motif bunga-bunga kecil dahulu.  Semakin hiasan 

menuruni badan tembikar terenang saiz bunga motif menjadi semakin besar dan hiasan 

motif dimatikan dengan bunga samba di pertengahan badan tembikar terenang. Selain 

bahagian badan, penutup juga diletakkan motif.  Penutup belanga atau tembikar 

terenang lazimnya tidak diletakkan motif yang terlalu sarat.  Memadai dengan terapan 

motif pucuk rebung, tapak pelanduk dan bunga pecah empat. 

2.4.3 Fungsi  

Di alam Melayu, tembikar digunakan untuk keperluan harian sebagai alat 

perkakasan di dapur untuk memasak dan penyimpanan makanan serta minuman. 

Mengikut kepercayaan orang Melayu terdahulu, air yang disimpan dalam bekas 

tembikar menjadi lebih sejuk dan makanan yang dimasak dalam tembikar lebih enak 

dan mempunyai aroma tersendiri.  Yazid (2016) menyatakan pengkaryaan reka bentuk 

produk pada awal adalah berdasarkan keperluan untuk kegunaan harian yang 

menekankan rupa bentuk asas yang disesuaikan dengan kegunaannya sahaja.  Oleh 

kerana kehidupan semula jadi, masyarakat Melayu mula mencipta dan mengolah bahan-

bahan yang terdapat di persekitaran mereka hingga mewujudkan bentuk-bentuk seni 

rupa kraf tangan yang berfungsi (Siti Zainon, 1985).  Weitz (1970) memetik kata-kata 

Fry yang membicarakan tentang konsep keindahan dalam seni menyatakan bahawa 

objek yang dicipta untuk menimbulkan rasa indah mempunyai fungsi yang bukan sahaja 

digunakan bahkan juga melahirkan rasa yang menggembirakan dan menyenangkan hati. 

Prinsip estetika Melayu yang dinyatakan oleh Zakaria (1989) membincangkan 

prinsip berguna yang wujud pada tembikar tradisional Melayu.  Beliau menyatakan 

tembikar bukan sahaja berfungsi  tetapi bersifat sederhana dan indah bentuknya.  Ini 

merujuk kepada kegunaan tembikar menyebabkan ia boleh digunakan oleh semua 

seperti dalam amalan kenduri yang menjadikan ia dipinjam atas sifat fungsinya.  Oleh 

kerana tembikar berfungsi seperti satu bekas yang menampung kandungan tertentu, 

rekaannya dihasilkan dengan pelbagai bentuk yang berdasarkan kandungan yang akan 

diisi.  Tembikar tradisional terdahulu dihasilkan dengan tujuan sebagai satu bekas yang 

boleh memuatkan bahan-bahan dalam bentuk cecair seperti bekas minuman, makanan 

seperti gulai dan juga bahan-bahan seperti kemenyan dan arang untuk perasapan.   

Faure (1921) menyatakan fungsi peralatan dan perkakasan yang dicipta adalah 

diutamakan sebelum nilai seni diberi perhatian.  Peringkat awalnya tembikar dicipta 

untuk fungsi harian dan ritual.  Fungsinya amat jelas sebagai peralatan kegunaan untuk 

membantu memudahkan kehidupan.  Pada awalnya penggunaan tembikar ini tidak 

menitik beratkan hiasan luaran barangan tersebut.  Fungsi utamanya hanyalah sebagai 

peralatan kegunaan harian yang memudahkan kehidupan manusia pada ketika itu.  

Tembikar Mambong misalnya berfungsi sebagai bekas untuk menampung dan 

menyejukkan air (K. Ahmad dan Julie Juliewatty, 2016).  Namun seiring dengan 

perkembangan masa dan zaman, selain mereka cipta manusia mula menitikberatkan 

aspek kecantikan dan keindahan pada rekaan dan ciptaan mereka.  Apatah lagi 

sekiranya fungsi ciptaan tersebut memainkan peranan utama dalam kepercayaan 

spiritual manusia.  Memetik huraian oleh S. Yanagi dalam Sulaiman (1997), dalam 

keindahan kraf, keindahan akan dikenal pasti melalui fungsinya.  Keindahan itu lahir 

dari kegunaannya. kraf yang tiada fungsinya akan hilang keindahannya.  Malahan kata 

Yanagi lagi, apa-apa yang dibuat itu tidak boleh berdiri dengan sendirinya sekiranya 

diabaikan fungsinya. 

Masyarakat dahulu terutamanya di Kampung Pasir Durian dan sekitarnya akan 

menggunakan tembikar terenang sebagai bekas jampi air tawar oleh bomoh yang 

bertujuan untuk mengubati pesakit. Air yang telah dijampi ini akan dibuat sebagai air 

minum, menjeram kepala atau mandian untuk pesakit.  Tembikar terenang berfungsi 

untuk kegunaan perubatan tradisional seperti upacara jampi serapah bagi mengisi air 

mawar asli sebagai ubat penawar dan mengangkut serta bekas menyimpan air.  Jika 

tembikar terenang yang telah digunakan dikeringkan dengan diletak di atas para, 

dipercayai air yang dimasukkan ke dalamnya akan sentiasa sejuk dan berbau wangi.  

Tembikar terenang turut digunakan dalam upacara ritual mandi bunga.  Air di dalam 

tembikar terenang akan dicampurkan dengan tujuh jenis bunga dan dimandikan kepada 

anak dara umumnya anak dara yang belum berkahwin untuk mempercepatkan jodoh.  

Tembikar terenang juga dipercayai pada asalnya digunakan sebagai bekas untuk 

meletakkan cincin sewaktu istiadat peminangan.  Segenggam tanah liat dibentuk bulat 

dan dilekukkan di tengahnya untuk meletakkan cincin.  Perkataan ‘terenang’ itu berasal 

dipercayai dari perkataan tunang.  Lama kelamaan ia berubah mengikut dialek tempatan 

menjadi perkataan terenang.  Selain itu tembikar terenang turut digunakan dalam adat 

istiadat di raja seperti “Usungan diraja”.  Penjawat lelaki akan membawa terenang yang 

dihiasi emas atau perak.  Manakala di dalam istiadat pertabalan di raja penjawat wanita 

akan membawa terenang dan juga kembuk.  

Peredaran masa turut mempengaruhi pembentukan sesuatu karya seni.  Begitu 

juga apa yang berlaku pada tembikar terenang.  Pada peringkat awal penghasilannya 

tembikar terenang dibuat tanpa mempunyai penutup dan alas di bahagian bawahnya.  

Saiznya lebih besar daripada tembikar terenang yang dihasilkan kini.  Fungsi utama 

tembikar terenang asalnya untuk mengangkut air dari sungai.  Oleh yang demikian 

tembikar terenang yang terdahulu tidak mempunyai penutup. Penutup direka oleh 

pembuat tembikar yang terkemudian untuk menyimpan air minuman di dalam rumah 

dan menghindar air tersebut dari dimasuki serangga atau cicak.  Berdasarkan 

perkembangan masa, fungsi asal tembikar terenang sebagai bekas atau tabung air 

semakin terpinggir dan dilupakan.  Hal ini berlaku kerana terdapat banyak persaingan 

produk moden yang dihasilkan seperti botol plastik, besen dan sebagainya di pasaran.  

Selain itu menurut Suresh (2018) persaingan dengan tembikar moden juga merupakan 

faktor utama yang menyebabkan penggiat tembikar tradisional menghentikan kegiatan 

kerana tidak mampu untuk bersaing. 

2.5 Nilai Estetika Tembikar Tradisional 

Tembikar tradisional merupakan satu objek seni yang mengandungi nilai 

estetika seperti objek seni yang lain.  Walau bagaimanapun setiap objek seni 

mengandungi nilai estetika yang tersendiri.  Zakaria (1989) menyatakan estetika Melayu 

bertunjangkan tradisi menjadi teras objek-objek seni kraf tangan tempatan.  Ab Aziz 

(2012) meletakkan kesenian dalam objek seni berdasarkan kepada dua faktor utama 

iaitu unsur fizikal di mana bahan dan bentuk diilhamkan dan nilai estetika dalam aspek 

nilai seni yang tersirat dan tersurat.  Ibrahim dan Sahaimi (2005) menyatakan nilai 

estetika tembikar tradisional tidak dipandang tinggi oleh orang ramai menyebabkan 

pasaran permintaannya kecil dan tidak anjal.  Tinjauan yang dibuat oleh Azmi et 

al.(2010) melalui pengusaha tembikar tradisional di Kuala Kangsar dan pihak PKKM 

mendapati kegiatan membuat tembikar adalah begitu pesat dan mendatangkan 

keuntungan yang tinggi kepada pihak pengusaha terutamanya melalui kejayaan PKKM 

cawangan Perak mendidik dan memberi galakan serta bantuan kepada pengusaha-

pengusaha di Kuala Kangsar untuk memajukan industri tersebut.  Sudah tentu aspek 

estetika diberikan penekanan dalam meningkatkan margin keuntungan perniagaan 

tembikar tradisional di Kuala Kangsar.  Nilai estetika yang baik merupakan hasil dari 

nilai seni yang tinggi tercetus melalui proses pemikiran intelektual. 

Malaysia mempunyai sumber budaya yang kreatif dan luas dalam bidang kraf 

tangan yang boleh dimajukan dan diterokai kerana setiap produk kraf tangan kaya 

dengan nilai-nilai estetika dan unik.  Produk kraf tangan tradisional tempatan 

merupakan cerminan kehalusan kerja tangan masyarakat terdahulu.  Kraf tangan 

mempunyai gabungan tiga ciri utama iaitu hasil keluaran, kepercayaan budaya dan 

agama serta keperluan tradisional yang mewujudkan satu nilai estetika serta bersifat 

sederhana dan tidak terlalu kompleks seperti keluaran lain (Chamhuri, Ahmad & Abdul 

Hamid, 1990).  Kraf tangan Malaysia telah membahagikan industri kraf kepada 

beberapa sektor iaitu; batik, ukiran kayu, produk kraf tembaga, songket, mengkuang, 

kraf buluh, tembikar, barangan kemas, kristal, dan barangan kulit.  PKKM, 

mentakrifkan kraf tangan sebagai kerja penghasilan peralatan berguna atau hiasan 

dengan menggunakan tangan sepenuhnya atau perkakas ringkas sahaja.  Kegiatan 

berkaitan kraf tangan selalunya diusahakan secara perseorangan atau kecil-kecilan dan 

hasil yang dikeluarkan selalunya berkaitan dengan kebudayaan atau keagamaan.  

Menurut Akta 222-Akta Perbadanan Kemajuan Kraftangan Malaysia 1979 menyatakan: 

“Keluaran Kraftangan” ertinya apa-apa keluaran artistik 

yang mempunyai daya tarikan kebudayaan atau 

tradisional dan adalah hasil dari sesuatu proses yang 

bergantung semata-mata atau sebahagiannya kepada 

kemahiran tangan dan termasuklah apa-apa keluaran 

batik; dan “keluaran batik” ertinya apa-apa barang, 

walau bagaimanapun dihasilkan, yang mempunyai reka 

bentuk batik pada atau di mana-mana bahagiannya.   

Akta Perbadanan Kraftangan Malaysia atau akta 222 bermatlamatkan untuk 

memelihara kraf tangan tradisional dan mempertingkatkan aktiviti kraf untuk 

menjadikan sebuah industri yang lebih kompetitif (Kraftangan Malaysia, 2008).  

Menurut United Nations Conference on Trade (UNCTD) (1964) dalam Mohammad 

Fauzi, Shahriman dan Azhari, (2010) menyatakan barangan yang dihasilkan dengan 

menggunakan kemahiran tangan dikeluarkan dengan atau tanpa menggunakan alat atau 

peralatan mudah yang dijalankan secara sendiri atau tidak langsung oleh pengusaha-

pengusaha kraf.  Chamhuri et al. (1990) menyatakan kraf tangan merupakan semua 

barangan seni yang menjadi tarikan masyarakat atau mempunyai tarikan unsur 

tradisional yang menunjukkan proses pembentukan.  Pembentukan dengan 

menggunakan kemahiran tangan boleh juga meliputi penggunaan mesin atau alat-alat 

yang ada.  Ia bukan sahaja berfungsi tetapi terkandung nilai-nilai estetika di sebalik 

penghasilannya yang menjadikan ia sesuatu yang menyenangkan apabila dilihat. 

Ab Aziz (2012) menyatakan nilai estetika dalam konteks seni kraf dan 

pertukangan orang Melayu adalah merujuk kepada kesempurnaan pembuatan hasil 

tangan dari sudut keindahan visualnya yang disesuaikan dengan fungsi barangan yang 

dicipta.  Bagaimanapun Othman, Zainal Abidin, Mohammad Nazzri Ahmad dan Anis, 

(2006) menyatakan terdapat empat aspek yang perlu diutamakan pada penghasilan kraf 

iaitu aspek rupa bentuk yang menekankan nilai formalisme, aspek utiliti iaitu fungsinya 

secara praktikal, aspek makna iaitu nilai ritual dan aspek estetika yang menyentuh isi 

kandungan serta keindahan yang tercetus bila melihatnya.  Ini dapat dilihat pada 

penghasilan tekstil seperti batik dan songket yang menampakkan kehalusan tampak 

yang mencetus nilai estetika di sebaliknya.  Begitu juga nilai estetika yang terdapat pada 

rumah tradisional Melayu.  Ia bukan sahaja bergantung pada visualnya tetapi suasana 

landskap dan peliharaan ternakan juga merupakan unsur yang diambil kira dalam 

kesejahteraan kehidupan harian (Ab Aziz, 2012). 

2.5.1 Definisi dan Konsep Estetika 

Pengertian estetika secara umumnya adalah berkaitan dengan keindahan dan 

kecantikan.  Di sekeliling kita terdapat pelbagai objek-objek yang indah seperti bunga-

bungaan yang cantik, pemandangan yang indah, pemandangan laut yang terbentang luas 

dan alunan kicau burung yang merdu yang menjadi elemen-elemen keindahan alam.  

Cantik, indah, baik, merdu dan perkataan-perkataan yang seerti dengannya selalu 

digunakan untuk merujuk kepada kualiti estetika.  Di samping keindahan alam, manusia 

sering berusaha mencipta dan menterjemahkan keindahan dalam bentuk karya-karya 

seni yang memaparkan nilai-nilai keindahan yang dirakam oleh pancaindera mereka.  

Keindahan hasil kerja tangan ini menjadi satu warisan yang diperturunkan kepada 

generasi seterusnya untuk dilestarikan dari kepupusan ditelan zaman.  Oleh itu nilai-

nilai estetika yang ada pada objek seni seperti tembikar tradisional merupakan 

terjemahan rasa dan jiwa penggiat yang diluahkan dalam proses pembuatan.  

Istilah aesthetic atau estetika di dalam bahasa Melayu pada awalnya telah 

dikemukakan oleh ahli falsafah Jerman, Alexander Baumgarten (1714-1762) pada 

pertengahan abad ke 18 di dalam buku Aesthetica (1750) yang bertujuan untuk 

membicarakan tentang teori berkaitan keindahan seni.  Pengertian ini kemudiannya 

berkembang dan pada akhirnya ia dianggap sebagai satu ilmu pengetahuan tentang seni.  

Perkataan estetika diambil dari bahasa Yunani iaitu aisthetikos atau aishtanomai yang 

bermaksud sensitif atau mengamati dengan pancaindera.  The Liang Gie (1983) 

mentafsirkan perkataan ini sebagai  hal-hal yang dapat diserap oleh pancaindera (sense 

perception).  Ia berkembang daripada perkataan aisthannesthai yang membawa maksud 

tanggapan (to perceive).  

Kamus Dewan (2005) mentakrifkan estetika sebagai satu cabang bidang falsafah 

yang mengkaji konsep berkaitan dengan keindahan, cita rasa dan lain-lain.  Kamus 

Besar Indonesia (1993) pula menyatakan dua erti estetika iaitu cabang falsafah yang 

menelaah dan membahaskan tentang seni dan keindahan serta tanggapan manusia 

terhadapnya serta kepekaan terhadap seni dan keindahan.  Menurut The Oxford 

Dictionary of Art (1994), estetika bermaksud falsafah atau teori tentang cita rasa atau 

persepsi tentang kecantikan dalam alam dan seni.  Estetika merupakan cabang bidang 

falsafah yang mengkaji tentang keindahan yang terdapat dalam alam semula jadi 

mahupun yang telah diterjemahkan dalam bentuk karya seni ataupun sastera (Arbai’e 

dan Madiawati, 2011).  Sedangkan menurut Hassan (1990) pula estetika adalah cabang 

falsafah yang menelaah dan menembus keindahan, cara menguji dan nisbah dari 

keindahan tersebut dengan perasaan dan tradisi atas penilaian dan apresiasi keindahan 

sebagai suatu kategori yang terpisah dari logik dan etika.   

Djelantik (1999) menyatakan estetika adalah suatu ilmu yang mempelajari 

segala sesuatu yang berkaitan dengan keindahan, mempelajari semua aspek dari apa 

yang disebut sebagai keindahan.  Secara prinsipnya estetika bertujuan untuk mengkaji 

suatu keindahan objek sama ada  keindahan yang dicipta oleh Tuhan atau keindahan 

yang dicipta oleh manusia (Irfa’ina, 2012).  Menurut Zakaria (2012) sebuah catan 

contohnya, perkara pertama yang diperhatikan adalah warna-warnanya sehingga 

mengerakkan kita mengira jumlah warna-warna yang digunakan.  Perkara kedua yang 

diperhatikan adalah hal benda yang dilukis dan yang ketiga, kita akan mengandaikan 

apa yang ingin disampaikan oleh pelukis kepada audiens.  Apabila ketiga-tiga perkara 

berlaku ini bermakna kita sudah bertindak balas sebagai pemerhati yang aktif terhadap 

catan itu.  Di mana kita bertanya dan menyoal, tanpa jaminan adanya jawapan. 

Secara asasnya estetika bukan sahaja cara untuk menikmati keindahan tetapi 

usaha untuk memahami keindahan.  Ini kerana menurut Zakaria (2012) estetika 

merupakan perasaan selesa dikenali sebagai indah yang akan lahir apabila memandang 

sejumlah warna dan bentuk, sama ada sumbernya dari alam semula jadi atau pun dari 

alam hasil karya manusia.  Kepuasan dari proses melihat ini akan menimbulkan 

persoalan kenapa yang membawa manusia untuk cuba memahami perasaan tersebut.  

Persoalan yang wujud ini merupakan proses memahami tentang keindahan.  Inilah teras 

kepada seluruh persoalan mengenai keindahan itu di mana pemerhati bertanyakan diri 

sendiri untuk mendapatkan jawapan, natijah daripada deria-deria yang meresapi 

perasaan tersebut terutama deria pandang atau visual (Zakaria, 2012).  

Oleh yang demikian jelas menunjukkan keindahan dan seni merupakan dua 

elemen penting yang menjadi kata kunci utama yang membentuk istilah estetika.  

Apabila membicarakan makna estetika, ia akan turut melibatkan perihal keindahan.  

Apakah itu keindahan?  Keindahan yang diciptakan Tuhan berupa matahari, padi dan 

kapas, sedangkan keindahan yang diciptakan manusia adalah perwujudan baharu yang 

mengambil inspirasi dari alam. Manusia meniru objek matahari, padi dan kapas menjadi 

gambar motif matahari, gambar motif padi, dan gambar motif kapas manusia (Irfa’ina, 

2012).  Keindahan berasal dari kata indah.  Indah membawa maksud cantik, bagus 

benar, permai, elok, molek dan selalunya indah dikaitkan dengan bidang kesenian.  

Keindahan adalah sifat dari sesuatu yang memberi kita rasa senang apabila melihatnya.  

Oleh itu keindahan merupakan sesuatu yang memperkatakan tentang perihal indah, 

kecantikan dan keelokan.   

Menurut asal usul perkataan, keindahan dalam perkataan bahasa Inggeris 

bermakna ‘beautiful’, dalam bahasa Perancis ‘beau’, manakala dalam bahasa Itali dan 

Sepanyol ‘bello’ yang berasal dari perkataan Latin ‘bellum’.  Akar katanya adalah 

‘bonum’ yang bererti kebaikan, kemudian mempunyai bentuk pengecilan menjadi 

‘bonellum’ dan terakhir dipendekkan sehingga ditulis ‘bellum’.  Oleh itu individu perlu 

tahu membezakan di antara keindahan sebagai sesuatu yang abstrak dan sebagai sesuatu 

karya atau perkara yang indah.  Kamus Dwibahasa Bahasa Inggeris dan Bahasa Melayu 

Edisi Kedua DBP menyatakan keindahan diterjemahkan dalam bahasa Inggeris 

bermakna beauty.  Ia juga membawa makna kecantikan, kejelitaan.  Menurut The Liang 

Gie dalam bukunya “Garis Besar Estetika”, di dalam bahasa Latin, keindahan 

diterjemahkan dari kata bellum.  Akar katanya adalah bonum yang membawa pengertian 

kebaikan, kemudian mempunyai bentuk pengecilan menjadi bonellum dan terakhir 

dipendekkan sehingga ditulis sebagai bellum.   

Seni pula membawa erti indah, halus, lembut, senang didengar atau di tutur, 

senang dilihat dan menenangkan sesuatu.  Dalam bahasa Inggeris disebut sebagai ‘art’ 

yang berasal dari bahasa Yunani, yang bermakna kecekapan dan kebolehan.  Seni dari 

segi istilah juga bermaksud sesuatu yang halus ada perkaitan dengan saiz.  Menurut 

Kamus Dewan Bahasa dan Pustaka Edisi Ketiga, (2007), seni membawa maksud halus 

iaitu kecil, elok, tipis dan halus, enak didengar iaitu mengenai suara, comel bentuk 

badan.  Perkataan ini juga mewakili karya termasuklah sajak, lukisan, muzik dan lain-

lain lagi yang dicipta dengan bakat atau kecekapan atau hasil kebolehan mencipta 

sesuatu yang indah. 

Seni boleh dimaksudkan sebagai berbagai bentuk kemahiran praktikal yang 

mempunyai unsur-unsur keindahan seperti seni mempertahankan diri, seni tari, seni 

muzik, seni drama, seni sastera, termasuklah seni lukis, seni arca, seni tembikar, seni 

khat, seni bina dan banyak lagi.  Maka seni juga boleh dikaitkan dengan nilai estetika 

yang dilahirkan oleh seseorang pencipta atau pereka seni.  Jika dikaitkan dengan 

maksud estetika, seni adalah aktiviti untuk melahirkan sesuatu bentuk yang indah.  Oleh 

itu seni boleh diterima sebagai sesuatu yang indah dan secara konsep indah itu 

seharusnya merangkumi kesempurnaan.  Sesuatu yang sempurna seharusnya memiliki 

nilai-nilai indah.  Untuk mendapatkan sesuatu yang sempurna dan indah merupakan 

suatu bidang ilmu dan kemahiran yang perlu dipelajari menerusi suatu sistem 

pendidikan.  Setiap disiplin mestilah mempunyai hakikat ilmunya sama ada dalam 

bentuk teori atau amali.  Seni itu adalah suatu bidang ilmu yang merangkumi kedua-dua 

hakikat ilmu itu.  Oleh itu jelaslah seni mempunyai perkaitan dengan keindahan dan 

boleh dibahagikan kepada beberapa bentuk berdasarkan perlakuan yang mendominasi 

sesuatu aktiviti seni itu.  Jika seni muzik lebih menumpukan kepada deria pendengaran, 

seni tari lebih tertumpu kepada pergerakan dan seni drama lebih berfokus pada lakonan.  

Manakala seni yang melibatkan deria penglihatan atau pengamatan dari segi istilahnya 

dinamakan sebagai seni tampak, seni lukis, seni reka atau seni halus. 

Seni memenuhi keperluan-keperluan naluri estetik dan fizikal manusia yang 

dipengaruhi oleh faktor-faktor keagamaan, kebudayaan, ruang, masa dan keadaan 

tertentu.  Seni mempunyai pelbagai peranan yang bersifat psikologi dan sosiologi dan 

mempunyai hubungan dengan seni visual, seni muzik, seni tari, seni mempertahankan 

diri, seni bina dan pelbagai ciptaan yang lain.  Manusia melahirkan sesebuah hasil seni 

melalui perasaan, pengalaman dan rangsangan dan dilahirkan melalui hasil seni.  Seni 

terjelma daripada penjanaan fikiran yang kreatif, contohnya pengukir akan melahirkan 

perasaan atau pengalaman pada hasil ukiran, manakala penyair merakamkan perasaan 

atau sesuatu mesej pada penyampaian dalam bait-bait sajak.  Pelukis pula melahirkan 

mesej atau pengalaman melalui palitan warna pada permukaan kanvas.  Walaupun 

berbagai istilah yang digunakan, pada umumnya semua istilah tersebut menyentuh 

aspek pengamatan iaitu istilah yang merangkumi keseluruhan maksud iaitu seni tampak. 

Munro (1943) menyatakan keindahan objek seni bukan hanya pada bentuk yang 

ditonjolkan tetapi juga kandungan yang tersembunyi yang bersatu membentuk nilai 

estetika.  Sudah tentu untuk mewujudkan keindahan pada karya atau objek seni juga 

melibatkan deria.  Dalam hal ini, Feldman (1967) melihat estetika sebagai ilmu 

pengetahuan pengamatan atau ilmu pengetahuan panca indera, mengacu pada kesan-

kesan panca indera.  Demikian juga dengan J. Addison (1879), memadankan estetika 

dengan teori cita rasa.  Estetika sebagai ilmu pengetahuan berdasarkan pada kegiatan 

dari pengamatan yang dilakukan dengan menggunakan lima panca indera dalam 

mengamati karya seni.  Setiap individu akan menggunakan kesemua pancaindera untuk 

mendapatkan kesan yang ditimbulkan sama ada dari kesan warna, ruang, tekstur, dan 

sebagainya.  Setelah mendapatkan kesan dari karya seni yang diamati, maka individu 

tersebut dapat merasakan unsur keindahan yang terdapat pada karya tersebut.  

Keindahan merupakan sesuatu yang bersifat relatif di mana ia bergantung pada selera 

atau cita rasa masing-masing.  Selera atau cita rasa yang dimaksudkan adalah 

kecenderungan menyukai sesuatu atau hal-hal yang pernah dialami.  Oleh itu 

kecenderungan ini melibatkan kesedaran estetika dari dalam jiwa yang berkembang 

hasil daripada ketelitian dan rangsangan ingin menumbuhkan cita rasa peribadi tukang 

atau seniman itu sendiri (Siti Zainon, 1989). 

Dalam realiti berbudaya, masyarakat Melayu memerlukan peralatan dan bahan 

yang digunakan untuk tujuan menghasilkan artifak seni melalui beberapa proses seni 

seperti pertukangan, anyaman, ukiran, tenunan dan sebagainya yang tergolong dalam 

seni rupa atau seni tampak yang melambangkan peningkatan pemikiran orang Melayu 

berhubung teknologi seni mereka yang terhasil melalui pengadaptasian dengan alam 

sekeliling serta pengaruh luar (Asyaari, 2010).  Justeru itu perbincangan mengenai 

estetika yang melibatkan karya seni adalah lebih jelas dan boleh dinikmati terus secara 

visual jika ia memberi makna.  Apabila persoalan estetika dibahaskan, secara langsung 

persoalan kesenian dan nilai keindahan akan disentuh.  Ini kerana nilai estetika itu 

sendiri adalah seni.  Herbert Read merumuskan bahawa keindahan adalah kesatuan dan 

hubungan-hubungan bentuk yang terdapat di antara pengalaman-pengalaman deria 

manusia.  Thomas Aquinas (1225-1274) mengatakan bahawa keindahan adalah sesuatu 

yang menyenangkan apabila ia dilihat.  Khalil Gibran seorang penyair dan penulis 

mengungkapkan bahawa keindahan adalah sesuatu yang menarik jiwa dan merupakan 

cinta yang tidak memberi namun menerima.  Menurut Baumgarten, keindahan adalah 

keseluruhan yang merupakan susunan yang teratur dari bahagian-bahagian yang saling 

berhubungan satu sama lain atau dengan keseluruhan itu sendiri.  Abd. Rasid dan 

Ahmadrashidi (2012) menyatakan pengertian estetika adalah sangat luas yang 

merangkumi sejarah seni, apresiasi seni dan juga kritikan seni.  Mohd Taib (2004) 

menjelaskan setiap budaya akan menentukan tradisi estetika sendiri seperti dilihat pada 

orang Barat dan Jepun.  Dalam budaya Melayu memang telah wujud konsep keindahan 

yang dapat dilihat melalui penciptaan pelbagai bentuk seni yang pastinya ada dorongan 

keindahan di belakangnya seperti penciptaan anyaman, tembikar, ukiran kayu dan 

kesusasteraan ada tradisi estetika.  Ini menjelaskan estetika telah menjadi sebahagian 

dari tradisi dan budaya dalam mempengaruhi penciptaan produk seni. 

Pernyataan-pernyataan di atas dapat dirumuskan bahawa estetika adalah ilmu 

yang membicarakan keindahan iaitu yang merupakan gabungan dari ilmu pengetahuan 

dan falsafah.  Nilai estetika di dalam bidang seni kraf dan pertukangan orang Melayu 

boleh ditafsirkan sebagai kesempurnaan pembuatan hasil tangan dari aspek keindahan 

visualnya yang disesuaikan dengan fungsi barangan yang dicipta (Ab Aziz, 2012).  

Kesenian menurut Asyaari (1998) mempunyai erti sangat luas tetapi secara umumnya ia 

bermaksud sesuatu hasil ciptaan manusia yang memiliki nilai-nilai estetika dalam 

komposisi, ekspresi dan hiasan yang dominan dan dalam hal-hal yang tertentu 

mengambil kira aspek utiliti.  Keindahan gubahan dan pengolahan motif sesuatu kraf 

tangan itu menjadikan ia sebagai hasil seni.  Ia digolongkan sebagai seni visual kerana 

kandungannya, iaitu objek-objek, motif, gubahan atau susunan, boleh mendapat tindak 

balas penghayatan yang diistilahkan sebagai estetika.  Lazimnya, hasil produk yang 

digunakan seharian, seperti baju, seluar, samping, selipar dan lain-lain lagi, oleh itu 

tidak disedari kewujudan nilai estetika.  Pengertian estetika ini sangat luas sehingga kita 

perlu mengetahui sejarah seni, apresiasi seni dan juga kritikan seni. 

Pada akhirnya pembahasan estetika akan berhubungan dengan elemen deria 

yang dikaitkan dengan rasa.  Dengan demikian estetika merupakan satu teori yang 

meliputi penyelidikan mengenai sesuatu yang indah dan prinsip-prinsip yang mendasari 

seni serta pengalaman yang berkaitan dengan seni, masalah yang berkaitan dengan 

penciptaan seni, penilaian terhadap seni dan perenungan atas seni. 

2.5.2 Prinsip Estetika Melayu 

Di dalam mengkaji nilai estetika, terdapat pelbagai teori yang boleh digunakan 

sebagai kerangka yang menjadi panduan penyelidikan.  Untuk kajian ini yang mengkaji 

barangan tembikar tradisional yang dihasilkan oleh pengusaha Melayu adalah wajar 

ianya dilihat melalui estetika Melayu.  Syed Zulflida (2004) telah menggariskan enam 

asas prinsip estetika Melayu untuk menerangkan, menganalisis dan menilai barangan 

kraf yang dihasilkan pengkarya Melayu iaitu pertalian dengan alam semula jadi, utiliti 

barangan kraf, kesatuan, kontra, simbol serta harmoni dan keseimbangan.  Produk kraf 

yang dihasilkan adalah refleksi daripada pemerhatian pengkarya terhadap keindahan, 

bentuk dan kehidupan sekeliling.  Ku Zam Zam (1984) menekankan keindahan dalam 

seni rupa Melayu terbahagi kepada tiga nilai iaitu nilai kehalusan, kesesuaian, dan 

keaslian.  Walau bagaimanapun kajian ini menekankan nilai estetika Melayu oleh 

Zakaria (1989) yang telah menggariskan enam prinsip yang boleh digunakan untuk 

melihat objek seni tradisional Melayu.  Prinsip-prinsip tersebut adalah halus, berguna, 

bersatu, berlawan, berlambang dan bermakna (Rajah 2.9). 

Rajah 2.9 Prinsip Estetika Melayu  

Sumber: Zakaria Ali (1989) 

2.5.2.1 Prinsip Halus 

Secara asasnya, kesenian Melayu menekankan kesan kehalusan (Hasnah dan 

Norazlina, 2010).  Halus merujuk kepada pemilihan yang sesuai untuk bentuk dan 

bahan. Berdasarkan kualiti ekstrinsik seni tradisional Melayu, halus merujuk kepada 

kehalusan objek atau subjek serta pilihan bahan (Jadual 2.7).  Sebagai contoh adalah 

tidak sesuai untuk melaksanakan ukiran pada sebuah rumah tradisional Melayu dengan 

menggunakan bahan logam.  Ini akan mencerminkan sikap tidak sensitif terhadap sifat 

objek dan juga bahan-bahan.  Ini kerana prinsip halus merupakan proses rohani yang 

datang daripada alam semula jadi.  Proses penghasilan produk seni pula adalah peniruan 

daripada keindahan alam semula jadi dan adakalanya proses reka bentuk ini hanya dapat 

diketahui dari nama atau tajuk hasil seni yang diilhamkan dari alam semula jadi.   

Menurut tesaurus Pusat Rujukan Persuratan Melayu Dewan Bahasa dan Pustaka, 

halus merupakan satu kata adjektif yang sinonim dengan beberapa perkataan bahasa 

Melayu iaitu seni sinonim dengan kecil dan renik.  Jika dilihat dari konteks kulit ia 

sinonim dengan licin, gebu, lembut, rapi, elok.  Dalam konteks kelakuan ia sinonim 

dengan bersopan, bersantun, sopan santun, beradab, bertertib, elok, baik, lemah lembut 

dan halim.  Dalam konteks kerja seni sinonim dengan rapi, sempurna, kemas, cermat, 

teliti, elok, bagus.  Ia juga sinonim dalam konteks sindiran iaitu tidak langsung, tidak 

terus terang, berlapik dan beralas.  Akhirnya dalam konteks suara bersinonim dengan 

lembut, lunak, merdu, gemeresik, indah dan sedap.  Terjemahan ke bahasa Inggeris, 

perkataan seni membawa makna fine yang boleh diterjemahkan sebagai elok, baik atau 

teliti (precise, detail, exact).  Perkataan ini boleh dirujuk pada perbuatan dan 

pengalaman yang membentuk sesuatu yang ditafsirkan sebagai indah pada objek seni. 

 

Jadual 2.7 Makna dan Definisi Halus 

Makna Halus Definisi 

Berhati-hati Membuat pekerjaan dengan cermat pertimbangan yang teliti, beringat-

ingat 

Seni Karya yang dicipta dengan bakat, kebolehan kecekapan mencipta 

sesuatu yang indah-indah 

Bilis Kecil 

Cermat Teliti dan sabar, dengan penuh minat, bersih, rapi, hati-hati 

Comel Menarik serta kecil 

Elok Kacak 

Kecil-kecilan Tidak kasar, ringan 

Klimis Licin 

Lemah lembut Lentuk liuk, tidak kaku 

Sama rata Bahagian kiri kanan sama, seimbang 

Tersembunyi Tersirat 

 

Sumber: Hamdzun dan Narimah (2012) 

Prinsip ini merujuk kepada dua faktor iaitu pertama berkaitan cara pembuatan 

dan kedua perihal kejujuran pada bahan.  Sikap acuh tidak acuh, tidak berfikir dengan 

betul, tidak berminat sangat, tidak berbakat, tidak mahir dan tidak tahu teknik menurut 

Zakaria (1989)yang  akan meninggalkan kesan kepada penyudahan sesuatu objek yang 

diolah.  Prinsip halus merupakan suatu proses pembatinan bentuk-bentuk dari alam 

semula jadi di dalam hidup, sikap dan karya bangsa Melayu.  Kehalusan dapat dilihat 

http://prpm.dbp.gov.my/Search.aspx?k=rapi
http://prpm.dbp.gov.my/Search.aspx?k=sempurna
http://prpm.dbp.gov.my/Search.aspx?k=kemas
http://prpm.dbp.gov.my/Search.aspx?k=cermat
http://prpm.dbp.gov.my/Search.aspx?k=teliti
http://prpm.dbp.gov.my/Search.aspx?k=elok
http://prpm.dbp.gov.my/Search.aspx?k=bagus
http://prpm.dbp.gov.my/Search.aspx?k=tidak+langsung
http://prpm.dbp.gov.my/Search.aspx?k=tidak+terus+terang
http://prpm.dbp.gov.my/Search.aspx?k=tidak+terus+terang
http://prpm.dbp.gov.my/Search.aspx?k=berlapik
http://prpm.dbp.gov.my/Search.aspx?k=beralas
http://prpm.dbp.gov.my/Search.aspx?k=suara
http://prpm.dbp.gov.my/Search.aspx?k=lembut
http://prpm.dbp.gov.my/Search.aspx?k=lunak
http://prpm.dbp.gov.my/Search.aspx?k=merdu
http://prpm.dbp.gov.my/Search.aspx?k=gemersik
http://prpm.dbp.gov.my/Search.aspx?k=indah
http://prpm.dbp.gov.my/Search.aspx?k=sedap

pada bentuk yang terhasil dan pemilihan bahan yang betul disesuaikan dengan bentuk 

kerja tangan yang dihasilkan contohnya seperti keris, parang, senduk, bangau, nisan, 

tembikar dan ukiran bangau pada kepala perahu.  Zakaria (1989) menekankan kehalusan 

hasil karya wujud kerana terdapat penyesuaian yang jitu di antara idea dengan bahan. 

Berdasarkan Ku Zam Zam (1984) halus boleh dilihat berdasarkan dua aspek 

iaitu pada perbuatan dan produk yang dihasilkan.  Kehalusan pada perbuatan 

ditunjukkan melalui kemahiran pembuatan yang dapat dilihat berdasarkan aspek-aspek 

bijak, cermat atau teliti (berhati-hati), fokus (tumpuan), bersungguh-sungguh (tekun) 

dan kesabaran (tenang).  Kehalusan pada produk dilihat berdasarkan aspek-aspek halus, 

tidak besar, tidak kasar, lembut dan licin sifat fizikalnya.  Hamdzun dan Narimah (2012) 

telah menambahkan aspek berat dalam prinsip kehalusan.  Produk yang tidak berat atau 

ringan akan memudahkan ia berfungsi dengan baik.  Dalam konteks labu sayong, 

segelintir pembeli gemar menimbang-nimbang tembikar labu dengan tangan untuk 

memilih labu sayong yang ringan.  Ini kerana jasad labu yang berat akan bertambah 

apabila diisi air dan ini akan menyukarkan semasa proses menuang air.  Oleh itu aspek 

berat merupakan ciri-ciri kehalusan tersirat yang terkandung pada labu sayong. 

2.5.2.2 Prinsip Berguna 

Prinsip bijak juga melihat bahawa dalam pemikiran masyarakat Melayu setiap 

barangan seni yang dihasilkan haruslah mempunyai fungsi kegunaannya. Malahan 

berdasarkan sejarah awal perkembangan seni didapati bahawa mereka menciptakan 

sesuatu peralatan untuk tujuan digunakan kemudian ia akan dihiasi untuk 

mencantikkannya. 

Prinsip berguna merujuk kepada fungsi objek dan mengikut fungsi yang 

ditetapkan. Prinsip berguna dalam hasil kerja tangan Melayu merujuk kepada fungsi 

objek seni tertentu seperti tudung salji (tudung saji) dan alat pengupas kelapa (Kukur 

kelapa) tidak hanya dicipta untuk keseronokan atau kecantikan, tetapi juga untuk tujuan 

tertentu dalam kehidupan seharian. Dalam konteks itu, seni tradisional Melayu 

mengambil kira tentang cantik dan berguna.  

Estetika mengambil kira sesuatu bentuk itu sebagai bentuk, seperti sebuah 

mangkuk.  Jika ia berhias maka ia akan cantik tetapi jika tidak berhias, ia dianggap 

kurang cantik tetapi yang menentukan sesuatu bentuk itu bernilai atau tidak bergantung 

kepada fungsinya, yakni, sebagai satu bekas untuk bahan makanan atau minuman 

(Zakaria, 2012).  Menurut Kamus Dewan Edisi Keempat, berguna ditakrifkan sebagai 

berfaedah, bermanfaat, mendatangkan faedah atau manfaat.  Objek seni dibuat bertujuan 

bukan hanya sekadar mendapatkan satu objek yang sedap dipandang atau selesa 

dipegang.  Zakaria (1989) menyatakan objek yang berfungsi bertindak sebagai 

sebahagian dari satu keseluruhan.  Objek seni yang dibuat bukan untuk kegunaan 

seorang sahaja tetapi boleh juga digunakan oleh orang lain.  Oleh itu berguna boleh 

bererti sebagai fungsi ataupun berfungsi.  Fungsi produk seni boleh dilihat dari tiga 

aspek iaitu fungsi peribadi, fungsi sosial dan fungsi fizikal.  Fungsi peribadi merujuk 

kepada peranan pengkarya dalam berkomunikasi menggunakan produk seni dengan 

masyarakat.  Pengkarya akan mengangkat sesuatu tema yang menjadi hal benda produk 

seni dan dinikmati oleh masyarakat dengan pelbagai persepsi.  Bagi pengkarya, ini 

merupakan suatu kesempatan atau ruang untuk menunjukkan pandangan peribadinya 

dalam menanggapi sesuatu yang dihadapi.  Pengertian fungsi sosial pula ialah 

merupakan kecenderungan atau usaha untuk mempengaruhi tingkah laku kelompok 

manusia.  Terdapat karya-karya seni yang digunakan untuk tujuan pemujaan, 

penghargaan, melepaskan kemarahan, protes, kritik dan sebagainya.  Dengan kata lain 

seni visual dapat berfungsi untuk mempengaruhi tingkah laku manusia, mengubah cara 

berfikir dan juga perasaan serta mempengaruhi tindakan.  Fungsi fizikal ialah merujuk 

kepada penggunaan produk seni untuk memudahkan urusan seharian manusia.  Prinsip 

berguna pada objek seni dapat dilihat seperti pada kukur untuk mengukur kelapa, 

tudung saji untuk menutup makanan, keris sebagai senjata dan lambang, ukiran di 

tangga, tingkap dan dinding sebagai hiasan permukaan dan tembikar yang digunakan 

untuk mengisi air atau makanan. 

Aristotle (384-322 B.C) menunjang empat prinsip estetika.  Prinsip pertama 

bernama mimesis, yakni, meniru atau imitasi, baik dalam catan, puisi, lakonan, atau 

muzik.  Untuk lukisan, warna dan bentuk untuk merakam keserupaan.  Prinsip kedua 

bernama aksi badan untuk melakonkan watak yang baik, atau watak yang jahat, baik 

dalam teater tragedi di mana hero atau heroin mati, atau teater komedi di mana watak 

lawak mendapat peranan utama secara kebetulan.  Prinsip ketiga ialah adanya jalinan 

naratif, urutan yang bercerita dengan adegan permulaan, adegan pertengahan dan 

adegan terakhir.  Setiap persembahan mesti mempunyai plot, watak baik dan watak 

jahat, suasana pertarungan, buah2 fikiran yang tersusun, suara mencerminkan watak.  

Prinsip keempat diberi nama catharsis, iaitu pemerhati atau penonton mengalami 

perasaan puas dan lega bila selesai menonton sebuah teater, atau menikmati sebuah 

catan.  Catan itu boleh yang realistik, atau yang abstrak. 

Untuk mendapatkan catharsis itu, Aristotle menyenaraikan 6 ciri iaitu 

keseimbangan (balance), bersahaja (naturalness), berguna (functional), pemusatan 

(centrality), kesinambungan (sequence), ketertiban (orderliness) (Zakaria, 2012). 

i. Ciri Ergonomik 

Ergonomik merupakan satu elemen yang penting di dalam proses mereka bentuk 

dan penghasilan barangan kraf seperti tembikar.  Ergonomik berasal dari perkataan 

Greek 'ergo' dan 'nomos' yang membawa makna peraturan bekerja (the law of work).  

Ergonomics Society UK (1984) mendefinisikan ergonomik bertujuan untuk memastikan 

sesuatu peralatan, kemudahan, proses dan sistem yang digunakan oleh manusia semasa 

melakukan sesuatu aktiviti atau/dan berinteraksi sesuai dan serasi dengan mereka.  Ini 

bertujuan untuk memastikan setiap kerja dapat dilakukan dengan selesa, selamat, dan 

berkesan.  Muhammad Fauzi et. al (2010) menjelaskan ciri ergonomik memastikan 

kemampuan penggunaan dan kualiti kerja terhadap sesuatu tugasan dan peralatan yang 

terlibat dapat dioptimumkan pengeluarannya (output).   

Ergonomik lebih bergantung kepada keupayaan manusia kerana mereka bentuk 

sesebuah produk perlu disesuaikan dengan ciri-ciri fizikal manusia yang mengambil kira 

aspek pergerakan aktiviti manusia, pandangan, pemikiran dan lain-lain (De 

Montmollin,1995).  Pandangan ini disokong oleh Zahirah (2016) dalam kajian terhadap 

tembikar tradisional yang menyatakan ciri ergonomik pada reka bentuk tembikar adalah 

berdasarkan saiz, fungsi dan keperluan. Reka bentuk tembikar yang cengkung dan 

cembung di bahagian tertentu akan memudahkan ia dipegang, dikepit atau dikelek. 

Kesan lekukan. yang terdapat pada badan akan memudahkan cengkaman jari, tidak licin 

dan juga memberi keseimbangan kepada tembikar tersebut untuk mengangkut kuantiti 

air yang banyak. 

Prinsip berguna dalam estetika Melayu meliputi fungsi, keindahan dan 

ergonomik.  Elemen-elemen ini bersatu menjadikan produk kraf yang dihasilkan 

memberikan nilai yang unik untuk dimiliki.  Creusen dan Schoormans (2005) 

menyatakan ciri-ciri seperti nilai estetika, fungsi dan ergonomik akan memberikan 

kesan terhadap proses penilaian serta pilihan pengguna.  Kemahiran dan pengalaman 

penggiat kraf serta kesedaran estetik akan menghasilkan satu produk kraf yang 

menggabungkan ciri-ciri penting ini. 

2.5.2.3 Prinsip Bersatu 

Prinsip bersatu dari sudut warisan Melayu ia mewakili kerumitan dan kehalusan 

motif serta corak dalam seni tradisional Melayu misalnya seperti yang terdapat pada 

batik, ukiran kayu dan seni bina.  Dalam seni visual prinsip kesatuan estetika Melayu 

boleh dilihat melalui kerumitan dan kehalusan bentuk serta kandungan dalam kerja-

kerja seni. Prinsip-prinsip bersatu telah digunakan di sini untuk menunjukkan integrasi 

dan perpaduan antara bentuk dan kandungan. Dengan aplikasi prinsip bersatu ini 

membolehkan tema dan cerita dapat disampaikan dengan lebih jelas. 

Kamus Dewan Edisi Keempat menyatakan bersatu membawa maksud 

bergabung menjadi satu, bertaut atau bertemu (menjadi satu yang lebih besar), bersebati 

(menjadi satu), hati bermuafakat benar, seia sekata dan duduk bersama (sebagai suami 

isteri).  Zakaria (1989) menjelaskan bersatu adalah soal perkaitan.  Konsep bersatu  

terhad kepada unitnya sendiri sahaja di mana ianya mewujudkan perkaitan dan integrasi 

di antara dan di dalam unit tersebut.  Ianya merupakan salah satu asas seni reka di dalam 

prinsip rekaan iaitu kesatuan.  Kesatuan bermaksud satu tema atau satu idea bagi semua 

unsur dalam sesuatu gubahan.  Kesatuan dalam sesuatu hasil seni memperlihatkan 

keberkesanan penggunaan unsur seni dan prinsip rekaan media dan teknik yang 

digabungkan dan disepadukan untuk mewujudkan kesan tampak yang sempurna.  Ia 

dapat menimbulkan suasana yang tenteram, teratur dan selesa.  Dewitt H. Parker 

menyatakan setiap unsur dalam karya seni adalah perlu dalam membentuk nilai karya 

dan karya tersebut tidak mengandungi unsur-unsur yang tidak perlukan, sebaliknya 

hanya mengandungi semua yang diperlukan sahaja.  Secara keseluruhannya nilai bagi 

sesuatu karya bergantung pada hubungan timbal balik dari unsur-unsur tersebut, iaitu 

setiap unsur memerlukan, menanggapi, dan menurut unsur yang lainnya.  Menurut 

Arbai’e dan Madiawati (2011) terdapat tiga aspek yang penting terdapat dalam model 

persepsi estetika iaitu perkara (matter), bentuk (form) dan penyataan (expression).  

Ketiga-tiga unsur ini saling berkaitan di antara satu sama lain dalam penghasilan karya 

seni untuk membentuk satu kesatuan dalam penghayatan estetika dan memperoleh 

pengalaman estetika.  

2.5.2.4 Prinsip Berlawan 

Unsur-unsur berlawanan dalam seni tradisional Melayu merujuk kepada 

pelbagai kualiti yang mewujudkan rasa keharmonian.  Ini boleh dianalisis melalui 

permukaan yang berbeza-beza ukiran kayu atau jenis flora dan fauna motif dalam batik.  

Ia juga digambarkan melalui warna dan bentuk.  Dalam seni visual, kontras adalah 

elemen yang dicipta dengan menggunakan unsur-unsur yang bercanggah dengan satu 

sama lain.  Seorang pengkarya boleh mengambil kontras sebagai alat, untuk 

mengarahkan perhatian penonton ke satu titik tertentu menarik dalam karya. 

Dapat didefinisikan kewujudan pertentangan yang terkawal antara dua atau lebih 

jenis permukaan seperti licin, kusut, gerutu, lekuk, beralun, berombak, junam dan kesat.  

Keadaan ini mewujudkan kesan visual yang janggal dan suasana yang tegang.  

Pertentangan dalam prinsip rekaan seni visual merupakan elemen kontra.  Elemen 

kontra mudah dikesan serta diwujudkan apabila salah satu daripada unsur-unsur seni.  

Misalnya warna mempunyai ciri-ciri yang menunjukkan pertentangan di antara satu 

sama lain untuk memberikan kesan yang menarik pada sesuatu karya yang telah 

dihasilkan.  Dalam erti kata lain, kontra adalah berkait rapat dengan prinsip rekaan 

seperti penegasan, iaitu lebih tinggi kadar kontra, maka lebih menyerlah penegasan 

dalam sesuatu karya seni yang dihasilkan.  Kontra boleh wujud melalui perbezaan saiz, 

warna, bentuk, rupa, jalinan dan garisan.  Penegasan pula adalah merupakan sesuatu 

yang boleh memberi tumpuan kepada pemerhatian tampak.  Penegasan pada sesuatu 

objek pada alam semula jadi dapat berfungsi dengan sepenuhnya sekiranya objek 

tersebut dapat menarik perhatian seseorang apabila melihat atau memerhati objek 

tersebut.  Ia sememangnya dapat menonjolkan sesuatu unsur atau objek dalam sesuatu 

hasil karya yang dapat menarik perhatian.  Prinsip ini menekankan aspek bahan yang 

boleh dimanipulasikan untuk mewujudkan ketegangan (stress) pada karya.  Ianya bukan 

sesuatu yang negatif dalam penghasilan karya tetapi ianya juga sesuatu yang positif 

kepada karya dan audiens. Zakaria (2012) menyatakan estetik juga mengambil kira 

tentang keutuhan bahan iaitu mengekalkan sesuatu bahan seperti batu-bata, terdedah 

dan tidak di plaster.  Maksud pernyataan ini jika warna dinding sebuah bangunan 

berwarna merah tua akan semakin cantik apabila usianya semakin meningkat.  Ini 

kerana warna merah tua itu dikepung dengan garis melintang yang panjang iaitu simen 

berwarna kelabu tidak dicat. 

Bagaimanapun sifat berlawanan bukan hanya diwujudkan oleh bahan tetapi ada 

pada unsur seni dan prinsip rekaan.  Dalam catan, fenomena estetika wujud apabila 

terjadinya kontra warna misalnya gelap kontranya terang, putih dengan hitam.  Elemen 

kontra ini akan mewujudkan warna penggenap contohnya antara warna hijau muda dan 

merah tua.  Jika merah dan hijau dicampurkan maka terhasil  warna coklat yang neutral 

atau luntur.  Dalam estetika ada istilah warna panas dan warna sejuk, atau suhu warna.  

Dari warna merah yang panas ke warna biru yang sejuk boleh terjadi taburan warna, 

kesan warna (effect), warna harmoni, keamatan (intensity) warna, skema warna.  

Gabungan warna-warna tersebut itulah yang dapat dihayati oleh mata pemerhati yang 

celik visual.  Pemerhati yang buta visual tidak dapat melihat perbezaan warna yang 

halus ini.  Individu begini hanya nampak warna kelabu walaupun taburan warna itu ada 

kelompok merah dan kelompok putih.  Ada pelukis bermain dengan hanya satu warna 

seperti hijau bila dia melukis adegan dalam hutan yang penuh dengan dedaun.  Dia 

mengadun warna supaya hijau itu berbeza dari satu kelompok ke kelompok yang lain.  

Dengan adanya taburan warna yang luas itu maka terhindar dari persembahan warna 

yang hampir sama yang tidak menarik, berbanding dengan taburan warna yang kontra 

yang lebih menarik. (Zakaria, 2012). 

2.5.2.5 Prinsip Berlambang 

Prinsip berlambang mendedahkan makna simbolik objek tertentu.  Dalam 

konteks ini, seni tradisional Melayu tidak hanya mempunyai fungsi fizikal tetapi ia juga 

merangkumi makna tertentu yang berkaitan dengan sejarah, budaya dan kepercayaan 

orang Melayu.  Menurut Sharifah Fatimah (1984) yang menyatakan simbol merupakan 

wahyu dari tahap yang tertinggi, wujud dalam tahap yang rendah dan melaluinya 

manusia dapat dibawa kembali ke alam yang tinggi itu.  Untuk memahami simbol, 

seorang itu harus menerima hakikat struktur susun lapis alam dan keadaan kewujudan 

yang berbilang. 

Berdasarkan Kamus Dewan Edisi Keempat lambang merupakan satu kata nama 

yang ditakrifkan sebagai tanda yang menyatakan atau mengenalkan sesuatu (seperti 

bendera, lencana, dan lain-lain), simbol, isyarat, pelambang, perlambang, status harta 

benda dan sebagainya yang dianggap sebagai tanda yang menunjukkan kekayaan, 

prestij, kedudukan sosial yang tinggi dan sebagai seseorang.  Berlambang pula 

membawa erti mempunyai atau memakai lambang.  Zakaria (1989) menyatakan 

lambang adalah faktor yang akan menentukan penyatuan antara isi dan bentuk serta 

pengetahuan berkaitan asal-usul tentang sesuatu objek seni.  Misalnya keris merupakan 

lambang dan maruah bangsa Melayu walaupun nilainya sebagai senjata sudah terhad.  

Prinsip simbolisme mendedahkan makna simbolik objek tertentu.  Dalam konteks 

kesenian tradisional Melayu tidak hanya berfungsi secara fizikal tetapi juga ia 

merangkumi makna tertentu yang berkaitan dengan sejarah, budaya dan kepercayaan 

bangsa Melayu (Nurkhazilah dan Zalina, 2013).  Manusia mampu menghasilkan objek 

dengan tangannya untuk kegunaan seharian yang juga menjadi bentuk simbolik dengan 

identiti dan makna yang tidak bertentangan dengan ajaran Islam (Zumahiran, Nurul 

Syala, Mazlina, Nurul Hamiruddin dan Lukman, 2013).  Mohd Sabrizaa dan Sufian 

(2008) menyatakan simbol dalam elemen estetika sebagai simbol darjat, simbol 

kepahlawanan pendekar, simbol kewujudan makhluk yang lebih tinggi dalam dunia 

kerohanian, simbol penjaga rumah, simbol penyeri dan simbol kesuburan. 

2.5.2.6 Prinsip Bermakna 

Setiap satu objek seni mempunyai makna sama ada intrinsik atau ekstrinsik.  

Nilai ekstrinsik (instrumental value/contributory value), iaitu sifat baik dari suatu benda 

yang dipandang dari segi peranan membantu memberi sifat baik tersebut.  Nilai intrinsik 

pula (consumatory) iaitu sifat baik dalam diri suatu benda demi kepentingan benda 

tersebut.  Nilai intrinsik ialah kebenaran, keindahan dan kebaikan.  Zakaria (1989) 

menjelaskan intrinsik sebagai sesuatu yang boleh dilihat pada sesuatu objek seni seperti) 

ukiran bunga yang dapat dikenal pasti motif bunganya, kaligrafi yang jelas huruf 

tulisannya (dicat, diukir, dipahat, diatur, digubah menjadi sesuatu yang boleh dibaca 

tetapi pada masa yang sama mempunyai keindahan seni yang memberi makna yang 

baik.  Ekstrinsik pula memerlukan seseorang yang mempunyai pengetahuan dan 

kemahiran dalam bidang seni untuk menerangkan maksud dan makna yang terkandung 

dalam sesuatu objek seni.  Oleh itu pada satu objek kraf tradisional berdasarkan prinsip 

ini dua nilai yang dapat diperhatikan iaitu nilai luaran yang boleh diperhatikan secara 

tampak dan nilai dalaman yang memerlukan tafsiran yang mendalam berdasarkan 

kefahaman pada ilmu berkaitan atau bertanya pada penggiat.  Ku Zam Zam (1984) 

menyatakan sebagai objek yang berfungsi tidak dapat dipisahkan daripada aspek 

pemaknaan.  Simbolisme pemakaian songket juga dapat dilihat melalui penggunaan 

motif, pelbagai motif yang diletakkan pada songket mengandungi maknanya yang 

tersendiri. 

Berdasarkan nilai estetika yang dinyatakan oleh Zakaria (1989) dapatlah 

dirumuskan penggunaan setiap prinsip terhadap objek seni atau kraf yang dihasilkan.  

Prinsip halus boleh diperhatikan pada keseluruhan aktiviti pembuatan, reka bentuk, 

dekorasi dan fungsi.  Prinsip berguna hanya dapat dilihat pada fungsi.  Prinsip bersatu, 

berlawan, berlambang dan bermakna terserlah pada reka bentuk, dekorasi dan fungsi 

barangan seni atau kraf yang dihasilkan.  Pembahagian ini dapat diperhatikan pada 

Jadual 2.8 di bawah. 

 

Jadual 2.8 Penggunaan Prinsip Estetika Zakaria Ali (1989) berdasarkan objek kraf 

Prinsip Estetika Pembuatan Reka bentuk Dekorasi Fungsi 

Halus    - 

Berguna - - -  

Bersatu - -  - 

Berlawan - -  - 

Berlambang -   - 

Bermakna -   - 

 

2.5.3 Estetika Tembikar Terenang 

Secara visual nilai estetika menjadi satu elemen yang penting dalam satu reka 

bentuk produk kraf tradisional.  Seni ukiran Melayu misalnya merupakan salah satu 

khazanah estetika yang ulung kerana di dalamnya terkandung proses naratif mengenai 

alam semula jadi, kepercayaan, kehidupan dan dapat melahirkan hubungan antara 

manusia dengan Penciptanya.  Syed Ahmad (1992) menyatakan karya seni dianggap 

sebagai objek yang ‘ideal’ kerana membawa seseorang itu dari alam biasa ke alam 

estetika dan pengalaman itu menyerap dalam pengamatan estetika.  Pernyataan ini selari 

dengan Hamdzun (2002) yang menyatakan kraf tangan adalah bayangan terhadap 

kehalusan gaya hidup yang dapat dilihat melalui hasil kraf yang dihasilkan yang juga 

membayangkan etika atau tingkah laku orang Melayu yang bersifat sabar, tekun, teliti, 

bersungguh-sungguh dalam melakukan sesuatu perkara.  Berdasarkan pandangan di atas 

jelas sekali nilai estetika yang tinggi dapat diperhatikan pada kehalusan hasil kerja kraf 

tangan yang dapat menarik perhatian dan menyentuh emosi.  Untuk mencapai tahap ini 

adalah menjadi kemestian bagi penggiat menghasilkan  kraf tangan yang sempurna atau 

pun ideal.  Oleh itu kemahiran yang dimiliki penggiat juga memainkan peranan 

memberikan kesan estetika pada produk kraf seawal proses pembuatan hingga akhir. 

Wau tradisional misalnya merupakan produk kraf tangan tradisional yang 

mempunyai nilai estetika yang tinggi berdasarkan kehalusan gubahan motif yang 

membentuk corak hiasan dan bentuknya yang unik.  Kehalusan gubahan motif 

menggunakan kaedah “sobek” atas kertas yang memerlukan kemahiran tangan yang 

tinggi dan mengambil masa untuk disiapkan (Rosiah dan Mohd Azhar, 2011).  Keris 

pula dicipta dengan menggabungkan bahan kayu dan logam yang menampakkan nilai 

estetika keris dilihat dari bilah, dengan tempaan struktur besi yang berlengkok indah, 

pamor dengan berbagai pola dan keindahan garapan pada setiap bahagian.  Bustomi 

(2013) menyatakan ini akan menimbulkan pancaran keindahan bagi yang melihatnya 

seperti sampir, ukiran pada hulu keris, mendak dan sarung keris yang merupakan 

bahagian yang menzahirkan nilai estetika sebuah keris.  Di dalam seni tekstil Melayu, 

Othman et al. (2006) menyatakan perbincangan tentang estetika tidak boleh lari dari 

membicarakan hiasan atau dekorasi yang diwakili oleh motif yang diberikan pelbagai 

nama dan rupa.  Setiap motif pula mempunyai falsafah yang mengandungi nilai jati diri, 

kemasyarakatan dan nilai kepercayaan yang turut menerima nilai-nilai mistik.  Ini 

menunjukkan dekorasi yang terdiri daripada motif-motif menghiasi produk kraf adalah 

merupakan elemen yang menampakkan nilai estetika dan mempunyai makna serta 

falsafah yang tidak sekadar menjadi alat yang berfungsi sahaja. 

Tembikar terenang adalah hasil seni kerja tangan yang dicipta untuk tujuan 

utiliti tetapi digubah dengan memasukkan unsur-unsur seni bagi memberi bentuk yang 

indah, bermakna dan menarik perhatian.  Penciptaan tembikar ini menuntut kemahiran 

penggunaan tanah sejak dari proses awal hinggalah terhasil produk akhir memerlukan 

suntikan nilai estetika demi untuk memberikan reka bentuk yang indah dan menarik.  

Zahirah (2016) menyatakan keindahan tembikar terenang boleh dilihat berdasarkan 

pada lima aspek iaitu proses pembuatan, bahan yang digunakan, reka bentuk, reka corak 

dan fungsi.  Dapatan kajian ini menyokong pernyataan oleh Fauziah (2006) dalam 

Salwa (2011) yang menyatakan aspek-aspek ini penting untuk melihat keindahan 

tembikar tradisional.  Keindahan proses pembuatan ialah berdasarkan kepakaran 

menghasilkan tembikar terenang yang mempunyai reka bentuk yang unik dan sukar 

dibuat menggunakan tangan.  Keindahan bahan pula berdasarkan kepakaran mengenal 

bahan dan proses mendapatkan bahan tersebut.  Proses mengambil tanah juga 

mempunyai keunikan kerana mempunyai amalan dan pantang larang yang tersendiri.  

Keindahan reka bentuk tembikar terenang pula berdasarkan bentuk yang unik dan 

berfungsi memenuhi keperluan yang dirancang.  Keindahan reka corak dalam kajian 

Zahirah (2016) merujuk kepada susunan dan peletakan motif menjadi corak yang 

bermakna.  Motif-motif yang dipilih pula mempunyai hubungan dengan alam sekeliling 

seperti motif bunga dan daun, motif haiwan serta motif kosmik.  Keindahan fungsi pula 

berdasarkan tembikar terenang yang dihasilkan dapat berfungsi memenuhi menyimpan 

air dan dipelbagaikan berdasarkan keperluan semasa. 

Di sini terlihat kepakaran penggiat kerana bijak membentuk tembikar terenang 

dengan baik walaupun dihasilkan dengan saiz besar dan mempunyai rupa bentuk yang 

rumit dengan bentuk cembung serta cekung.  Zahirah (2016) menyatakan kepakaran 

membuat ini bukan boleh didapati dalam jangka masa yang pendek kerana ia kebolehan 

yang dipelajari, diasah dalam jangka masa yang lama.  Oleh itu kebolehan membuat 

tembikar terenang ini merupakan satu kemahiran individu yang mewujudkan keunikan 

pada reka bentuk tembikar terenang berdasarkan pada individu yang membuat.  Bentuk 

tembikar terenang masih kekal tetapi ada keunikan yang wujud yang menampakkan 

kemahiran individu atau penggiat yang membuatnya.  Keunikan ini menampakkan 

kehalusan kerja yang menjadikan tembikar terenang itu indah dipandang mata.  

Walaupun bentuk asas tembikar tersebut kelihatan sama tetapi ia tetap berbeza dari segi 

menguruskannya semasa proses pembuatan berlaku, kemasannya, cara meluru, cara 

meletakkan motif serta cara membakarnya (Zahirah, 2016). 

Bahan utama tanah yang digunakan untuk membuat tembikar terenang 

mempunyai keistimewaannya yang menjadikan fizikal terenang indah dan menarik.  

Tembikar terenang yang dihasilkan menggunakan tanah yang diambil dari kawasan 

penggalian tanah liat diberi nama ‘Tanah Miskin’.  Kawasan tanah ini merupakan 

lapang yang dikhaskan untuk penghasilan tembikar tanpa ada larangan khas.  Walau 

bagaimanapun ada pantang larang dan kepercayaan untuk mengambil tanah dari 

kawasan ini (Jadual 2.9).  Pantang larang ini menjadikan terenang lebih unik dan 

menarik kerana bagi tembikar tradisional seperti dari Sayong dan Mambong, proses 

mengambil tanah dimulakan dengan meminta izin dari datuk nenek terlebih dahulu 

tetapi sekarang ia sudah tidak diamalkan lagi. 

Jadual 2.9 Pantang larang Proses Mengambil Tanah di Kampung Pasir Durian 

Lokasi Pantang Larang 

Kampung. Pasir Durian, 

Kuala Tembeling 

a) Penggalian tanah dilakukan pada hari Ahad dan Khamis. 

b) Menyeru pada Awang Mata Merah 

c) Tidak boleh kentut semasa penggalian 

d) Tembikar tidak dibakar pada hari Rabu kerana mungkin 

akan retak. 

 

Ujian makmal yang dijalankan ke atas ‘Tanah Miskin’ ini membuktikan tanah 

liat ini sangat sesuai untuk penghasilan tembikar menggunakan teknik buatan tangan 

kerana komponen silika yang tinggi memudahkan pembentukan dan pembakaran 

porselin serta mengurangkan kecutan (Zahirah, 2016).  Tanah ini juga berwarna 

kekuningan berpasir digelar ‘tanah pamah rambai’.  Ini dinyatakan dalam kajian Ivor 

H.H Evans (1922), yang menyatakan bahawa tanah liat yang digunakan bagi 

penghasilan tembikar adalah asalnya berwarna kuning sebelum dibakar.  Ibrahim dan 

Sahaimi (2005) pula menyatakan bahawa tanah liat yang juga dikenali sebagai tanah 

Tembeling oleh penduduk setempat biasanya berwarna coklat kekuningan.  Tanah ini 

akan menghasilkan terenang mempunyai warna kekuningan jika melepasi proses 

pembakaran secara tradisional.  Malahan pembakaran menggunakan tanur gas juga 

menunjukkan terenang masih menyerlahkan warna kekuningan yang menarik (Rajah 

2.10). 

 

 

Rajah 2.10 Terenang Tradisional yang dibakar menggunakan Tanur Gas 

Reka bentuk tembikar terenang disesuaikan dengan fungsinya sebagai bekas 

penyimpan air dan digunakan untuk memasak makanan seperti nasi.  Reka bentuk 

terenang ada mempunyai persamaan dengan bentuk bekas yang diperbuat dari tembaga 

yang berasal dari Terengganu dan Kelantan seperti yang ditekankan oleh Syed Ahmad 

(1992) yang menyatakan terenang merupakan salah satu jenis pasu yang paling menarik 

terutama dari segi bentuk yang tegas dan tepat, menyerupai barang yang diperbuat 

daripada logam (tembaga).  Zahirah (2016) menyatakan pelapik terenang yang dibuat 

oleh pembuat tembikar dikatakan adalah inspirasi dari ‘baki’ tembaga iaitu bekas 

tembaga berkaki yang lazimnya diletakkan tepak sirih atau sebagai alas dulang hantaran 

dalam upacara perkahwinan Melayu.  Pelapik terenang merupakan tambahan yang 

dihasilkan oleh penggiat-penggiat di Kampung Pasir Durian untuk menstabilkan 

tembikar terenang supaya tidak terbalik semasa diletakkan.  Ini kerana reka bentuk awal 

tembikar terenang pada bahagian bawahnya lebih bulat dan dibuat tanpa pengalas.  

Selain daripada pelapik, penutup bertangkai atau tangkai juga direka supaya air yang 

disimpan itu tidak dimasuki kotoran atau serangga. 

Reka bentuk tembikar terenang yang sebenarnya hanyalah  mempunyai satu saiz 

seragam sahaja yang dikenali sebagai terenang besar yang sesuai dengan fungsi dan 

keperluannya.  Zahirah (2016) menyatakan terdapat banyak lekukan yang ergonomik 

pada  bentuknya yang memudahkan ianya dipegang, dikepit atau dikelek di pinggang.  

Ini kerana fungsi tembikar terenang sebagai bekas untuk mengangkut air pada kuantiti 

yang banyak memerlukan lekukan yang terdapat pada badan tembikar bagi 

memudahkan cengkaman jari, tidak licin dan juga memberi keseimbangan kepada 

tembikar tersebut.  Dinding tembikar terenang tradisional dibuat dengan tidak terlalu 

tebal supaya apabila diisi air atau bahan berkaitan ia tidak menjadi terlalu berat.  Jelas 

sekali penggiat terdahulu bijak merancang reka bentuk walaupun sekadar untuk 

memenuhi keperluan kehidupan mereka.  Walaupun reka bentuk tembikar hanya untuk 

keperluan utiliti tetapi penggiat cuba menonjolkan keindahan yang diamati dari alam 

sekeliling tetapi dibuat dengan tidak berlebihan dan bersifat sederhana (Zahirah, 2016 

dan Azmi et al., 2010). 

Syed Ahmad (1992) berpendapat kehalusan labu sayong telah wujud sejak ia 

dihasilkan secara tradisi lagi dan menurut beliau; labu dihias dengan hiasan timbul 

tegak, berbentuk garis panjang, hiasan timbul gelang puyuh yang mengelilingi pasu dan 

hiasan tekanan bunga renek yang disusun dalam bilangan yang teratur dengan cermat 

dan halus, mewujudkan karya yang bersifat tenteram.  Peletakan reka corak yang terdiri 

daripada motif-motif yang bersumberkan alam melambangkan kehalusan kerja tangan 



86 

dan pemikiran penggiat tembikar.  Seni kraf tangan merupakan karya seni yang 

biasanya dihasilkan secara terancang dengan pengisian tertentu yang menggambarkan 

identiti pencipta dan masyarakat yang mengawalnya (Hasnah dan Norazlina, 2010).  

Identiti pencipta dan masyarakat terhasil dari pengaruh sekeliling yang mewarnai 

kehidupan setiap hari.  Hasnah dan Norazlina (2010) turut bersetuju orang Melayu 

sering memerhatikan alam sekeliling untuk mencari idea dan ilham bagi mengisi 

kesenian yang melahirkan inspirasi bagi menghasilkan sesuatu barangan yang indah 

daripada pelbagai sumber.  Kenyataan ini selari dengan Hamdzun (2002) yang 

menyatakan elemen alam sekitar merupakan motif penting dalam kraf tangan Melayu.  

Zahirah (2016) telah mengkategorikan motif-motif yang menghias permukaan 

terenang kepada tiga kumpulan iaitu motif bunga dan daun, motif haiwan dan motif 

kosmik.  Motif-motif yang digunakan untuk menghiasi barangan kraf tangan 

melambangkan jati diri Melayu yang mengandungi nilai-nilai seni keindahan dan 

kehalusan tradisi budaya Melayu (Nazlina & Norhayati, 2006).  Terenang tradisional 

menggunakan kaedah terapan untuk menghias permukaan dengan motif-motif yang 

sesuai.  Terapan di laku menggunakan kayu bunga yang diukir pada hujung.  Proses 

menghias terenang dengan motif-motif merupakan satu kemahiran yang tinggi kerana ia 

menuntut gabungan pengalaman dan pengetahuan untuk menyesuaikan motif-motif 

menjadi corak yang bermakna.  Motif-motif itu biasanya akan disusun secara mendatar, 

baris demi baris dan berulang-ulang pada bahagian mulut, bibir, leher, dada dan badan 

terenang.  Penyusunan motif-motif juga terhad agar ciri keaslian permukaan terenang 

yang licin lebih terserlah.  Reka corak yang tidak memenuhi permukaan menjadikan 

pemerhati boleh menghayati keseluruhan bentuk terenang dengan jelas.  Bahagian 

tengah badan terenang akan dibiarkan kosong atau diletakkan hiasan motif yang 

minimum.  Hamdzun dan Narimah (2012)  menyatakan reka bentuk terenang dan hiasan 

reka corak yang seimbang berjaya mewujudkan perasaan tenang kepada sesiapa 

memandangnya.  

Motif hiasan yang tersusun indah juga bertindak sebagai kesan jalinan yang akan 

memudahkan bahagian-bahagian yang dihiasi motif dipegang. Zahirah (2016) 

menyatakan motif bunga samba yang disusun rapat di bahagian leher terenang akan 

memainkan peranan sebagai jalinan yang memberi kesan permukaan kesat terutama 

apabila terenang dipenuhi air, bahagian tersebut tidak licin dan tidak mudah tergelincir 

dari tangan.  Jelas sekali susunan ulangan motif-motif yang begitu sistematik dan 

berdisiplin menunjukkan etika pembuat corak tersebut merupakan seorang yang sabar, 

teliti dan berjiwa halus  (Hamdzun dan Narimah, 2012). 

Pada zaman dahulu, permintaan untuk tembikar tradisional seperti terenang 

adalah sentiasa baik kerana ia merupakan alat kegunaan harian yang berfungsi untuk 

memudahkan urusan terutama untuk mengisi air bagi tujuan-tujuan seperti untuk 

minuman, perubatan, masakan dan sebagainya.  Kebanyakan pembeli tembikar 

tradisional sekarang juga membelinya bukan lagi kerana fungsinya tetapi kerana nilai 

intrinsik yang ada pada tembikar tersebut (Ibrahim & Sahaimi, 2005).  Tembikar 

terenang yang digunakan untuk menyimpan air minuman mempunyai keistimewaannya 

tersendiri.  Air yang disimpan di dalam terenang akan berasa sejuk dari air biasa.  Selain 

itu, apabila diminum dipercayai boleh menyegarkan tubuh badan.  Justeru itu, ini juga 

merupakan simbol intelektual orang Melayu terdahulu yang berjaya menghasilkan satu 

bekas yang menampung air dan berkhasiat semula jadi.  Fungsi terenang sebagai barang 

utiliti dalam masyarakat juga semakin kurang kelihatan.  Keadaan ini sebenarnya sangat 

membimbangkan kerana dikhuatiri akan menyebabkan  kegiatan ini semakin terancam 

dan berkemungkinan akan pupus.  Sekiranya perkara ini berlaku, hilanglah satu lagi 

khazanah warisan yang merupakan identiti negeri Pahang.   

Seni kraf tangan tradisional adalah jati diri kepada bangsa Melayu. Abd. Rasid 

dan Ahmadrashidi (2012) menyatakan seni kraf tangan adalah lambang, moto dan wajah 

kepada bangsa Melayu.  Oleh itu menjadi satu tanggungjawab besar bagi bangsa 

pewaris mempertahan dan melestarikan kesenian ini dari tenggelam dibawa oleh arus 

globalisasi pemodenan masa kini.  Mohd Arof (2007) menyatakan budaya Melayu 

adalah merupakan antara budaya yang terbesar di Asia selain dari budaya Turki, budaya 

Mongolia, budaya Tibet, budaya Cina dan budaya Jepun.  Seni kraf tangan adalah 

komponen yang membentuk budaya selain agama dan politik, adat istiadat, bahasa, 

perkakas, pakaian, bangunan, dan hasil seni.  Keindahan alam sekitar jelas menjadi 

sendi yang mempengaruhi proses penghasilan produk kraf tangan tradisional Melayu.  

Terdapat banyak kajian-kajian lepas yang mengkaji elemen estetika produk kraf tangan 

tradisional.  Setiap kajian akan membicarakan hal estetika sebagai latar penulisan atau 

sebagai kajian kecil yang membentuk sesuatu produk. 

Tembikar tradisional juga mempunyai keindahannya yang tersendiri walaupun 

tujuan asasnya ialah sebagai satu alat yang berfungsi.  Tampak reka bentuk dan reka 

corak menunjukkan kebijaksanaan kerja tangan si pembuat menyatukan elemen fungsi 

dan aspek estetika untuk menghasilkan satu alat yang melengkapi keperluan manusia.  

Di dalam membuat kajian berkaitan tembikar tradisional labu sayong, Hamdzun (2011) 

telah mencadangkan satu kerangka yang dinamakan sebagai Nilai Estetika Labu Sayong 

(NELS) (Rajah 2.10).  Kajian oleh Hamdzun (2010) mengkategorikan nilai estetika 

tembikar tradisional seperti labu sayong boleh dilihat berdasarkan empat elemen iaitu 

bentuk tampak atau kesatuan, rasa atau kehalusan, unsur alam atau keanekaan motif dan 

kepenggunaan atau kesesuaian fungsi.  Elemen-elemen ini juga berkemungkinan wujud 

di dalam tembikar tradisional lain seperti tembikar Mambong dan terutamanya terenang.  

Hamdzun (2012) menyatakan tembikar tradisional tempatan seperti labu sayong, 

Tembikar Mambong dan terenang mempunyai kaedah atau teknologi penghasilan yang 

hampir sama sahaja.   

2.5.3.1 Kehalusan 

Kehalusan merupakan salah satu peraturan dalam menilai estetika sesuatu hasil 

karya. Secara amnya, kehalusan dalam bidang seni merupakan sesuatu yang boleh 

dilihat, didengar, disentuh dan dirasai dalam naluri setiap individu yang menghayatinya 

(Hamdzun & Narimah, 2012).  Zakaria (1989) juga meletakkan prinsip halus dalam 

melihat hasil karya seni.  Contohnya, kehalusan dalam pelbagai bidang kesenian 

Melayu tradisional boleh dinilai bermacam cara.  Bidang seni tarian Melayu tradisional, 

kehalusannya dapat dilihat melalui lemah gemalai dan lenggang lenggok gerak tari yang 

dihasilkan oleh penari-penari.  Begitu juga dalam seni tampak seperti catan yang 

berupaya menyampaikan apa yang ada dalam fikiran pengkarya melalui imaginasi 

disampaikan melalui bentuk-bentuk imej yang terhasil daripada campuran palitan 

pelbagai warna dengan teliti sehingga berjaya menyampaikan maksud yang halus dan 

tersirat.  Apabila bentuk nyata telah siap ia sebenarnya dapat menterjemahkan tahap 

kehalusan reka bentuk hasil karyanya.   

Knobler (1985) menyatakan kehalusan reka bentuk dan penggunaan bahantara 

juga dikatakan sebagai prinsip bijak pereka kraf tangan tradisional.  Bagaimana pula 

kita menginterpretasikan kehalusan pada kraf tangan? Apabila melihat hasil kraf tangan 

Melayu tradisional seperti ukiran, tenunan, anyaman atau tembikar, kadang kala kita 

akan menyatakan ‘halus ukirannya’, ‘halus tenunannya’, ‘halus coraknya’.  Oleh itu 

perkataan yang keluar daripada mulut ini merupakan penilaian ukuran nilai estetika 

yang ada pada karya seni itu tanpa disedari.  Inilah adalah merupakan ekspresi menilai 

estetik pada karya seni yang paling mudah sekali dan secara spontan (Hamdzun, 2013).  

Berdasarkan kenyataan ini boleh dikatakan bahawa perkataan halus seolah-olah sudah 

sinonim dalam jiwa orang Melayu sebagai tindak balas apabila kagum melihat sesuatu 

karya seni.  Berdasarkan kenyataan ini untuk konteks pembuatan tembikar, nilai estetika 

sebenarnya bergabung dengan kehalusan tembikar dan dapat dipersembahkan melalui 

pengolahan tanah liat, kemahiran membuat reka bentuk labu, ragam hias dan warna 

tembikar itu sendiri.  

2.5.3.2 Kesesuaian Fungsi 

Pada peringkat awal, tembikar dihasilkan untuk keperluan asas seperti pinggan 

dan bekas air yang dibentuk spontan bersesuaian dengan fungsi semasa.  Sumber alam 

sekitar menyumbang ke arah pembuatan alat-alatan bagi memenuhi keperluan seharian.  

Manusia berusaha menggunakan alam sekitar untuk melengkapkan kehidupan mereka, 

pada masa yang sama berfungsi ke arah kesejahteraan dan keselesaan hidup (Maharam, 

2002).  Ekoran itu pelbagai alatan telah dicipta berdasarkan fungsinya yang mudah 

seperti barangan kraf tangan sehingga hasil barangan yang kompleks untuk senjata dan 

perabot. 

2.5.3.3 Keanekaan Motif 

Dekorasi yang terdapat pada permukaan tembikar merupakan hiasan yang dapat 

menyempurnakan dan menambahkan lagi nilai estetika.  Tidak dinafikan bahawa 

estetika boleh menghasilkan motif dan corak yang halus melalui aspek ketelitian. 

Namun begitu apakah faktor yang boleh mewujudkan ketelitian ini pada diri pengkarya 

seni itu sendiri. Sepertimana yang pernah diperkatakan oleh Johann Joachim 

Winckelmann (1850), estetika melibatkan tiga perkara iaitu ketelitian, kuantiti dan 

kualiti yang boleh diwujudkan dengan menggunakan pancaindera, akal fikiran dan 

emosi dalaman manusia.  Namun begitu ketiga-tiga perkara itu dapat diwujudkan dalam 

diri seseorang jika ia mempunyai minat yang mendalam terhadap seni yang diceburinya.  

Berteraskan faktor minat itu maka seorang seniman akan cuba mempelajari mencipta 

sesuatu yang mempunyai ciri-ciri estetik berdasarkan pengalaman dan pendidikan yang 

diperoleh (Norton, 2000).  Dengan itu faktor minat merupakan asas kepada mendalami, 

memahami dan menghasilkan nilai estetik. 

Menurut beliau lagi, motif yang dihasilkan mempunyai konsep kehalusannya 

tersendiri dengan mengutamakan kelembutan atau unsur plastik pada susunan corak dan 

ketelitian ketika mengukir motif. Konsep kelembutan pada susunan corak yang 

dimaksudkan beliau adalah motif yang dihasilkan mestilah kelihatan beraliran atau 

‘bergerak’ dan antara motif-motifnya seolah-olah bersambungan antara satu sama lain. 

Ketelitian mengukir motif merupakan faktor utama menghasilkan corak yang halus 

dengan cara jarak antara motif-motifnya mestilah sama dan liuk lentuk juga mestilah 

melentik dengan bersahaja. Konsep pergerakan yang diaplikasikan sama ada bergerak 

ke bawah atau mendatar  

2.5.3.4 Kesatuan  

Kesatuan yang boleh dilihat dengan ketara adalah prinsip rekaan-pergerakan dan 

unsur seni-rupa.  Prinsip pergerakan berlaku pada susunan corak manakala rupa adalah 

rupa motif yang diukir.  Terbuktilah bahawa untuk mendapat reka corak yang halus lagi 

lembut amatlah penting gabungan emosi pengukir dengan motif yang diukir.  Motif itu 

diulang-ulang sehingga menjadi satu komposisi corak yang mempunyai nilai- nilai 

estetik yang tinggi. 

2.5.4 Penerapan Elemen dan Prinsip Rekaan dalam Tembikar Tradisional 

Asas seni reka terdiri daripada unsur seni dan prinsip rekaan.  Unsur seni terdiri 

daripada garisan, warna, jalinan, rupa, bentuk, dan ruang.  Prinsip rekaan pula terdiri 

daripada pergerakan, imbangan, harmoni, kontra, penegasan, kepelbagaian, dan 

kesatuan.  Elemen-elemen ini merupakan asas untuk semua reka bentuk dicipta.  Namun 

jika hanya dengan unsur-unsur seni sahaja, ia tidak akan dapat membentuk sebuah karya 

yang baik tanpa diorganisasikan mengikut prinsip-prinsip rekaan.  Woon (1997) 

menyatakan setiap hasil kerja seni tampak walau semudah mana pun mengandungi 

sekurang-kurangnya dua unsur seni.  Gabungan unsur-unsur seni dan prinsip-prinsip 

rekaan mewujudkan asas seni reka dan menjadikan sesuatu hasil karya lengkap dan 

mempunyai nilai estetika yang tinggi (Wallschlaeger, Snyder dan Morgan, 1992).  Oleh 

itu asas seni reka adalah merupakan teras untuk menghasilkan semua bidang dalam 

penghasilan seni visual dan  memainkan peranan yang penting dalam kritikan seni dan 

apresiasi karya visual.  Setiap karya atau produk seni mempunyai asas seni reka yang 

merupakan kerangka utama dalam proses penghasilan termasuklah dalam penghasilan 

produk kraf tangan seperti tembikar tradisional.  Hamdzun (2010) menekankan 

kepentingan asas seni reka yang berkaitan dengan penghasilan tembikar labu sayong. 

Kehalusan kerja tangan penggiat tembikar tradisional dilihat pada kemampuan 

mereka menggabungjalinkan unsur-unsur seni dan prinsip rekaan pada produk yang 

dihasilkan.  Keunikan terenang ialah pada bentuk dan rupa motif yang menghiasi 

bahagian-bahagian tertentu pada tembikar terenang.  Bentuk terenang adalah unik dalam 

menerapkan identiti tempatan iaitu penyesuaian fungsi dengan bentuk.  Motif-motif 

tertentu pula disesuaikan pada bentuk terenang yang dibuat dengan teliti sehingga 

menonjolkan kehalusan dan mutu kerja tangan penggiat.  Daripada segi penerapan  

motif, tidak kesemuanya diterap pada badan terenang.  Pada bahagian-bahagian tertentu, 

terdapat ruang-ruang kosong seperti pada bahagian badan terenang menjadi pemisah 

atau ruang yang memberikan penegasan.  Daripada segi warna pula, warna terenang 

yang dihasilkan secara tradisional lebih gelap berbanding yang dihasilkan di Temin 

Kraf.  Hal ini mungkin disebabkan oleh proses penghasilan dan pemilihan bahan tanah 

yang turut mempengaruhi kandungan dan komposisi tanah tersebut. 

Unsur seni merupakan elemen-elemen bahasa seni visual.  Ia merupakan aspek 

penting dalam penciptaan dan pemahaman karya seni visual.  Pemahaman secara teori 

dan praktikal dapat mempengaruhi penghasilan dan pemahaman sesuatu karya seni 

visual.  Unsur seni terdiri daripada garisan, rupa, bentuk, jalinan, ruang dan warna.  

Shahriman, Mohammad Hariri & Zaidi (2013) pula menyatakan nilai juga merupakan 

elemen kepada unsur seni.  Mohd Johari (2006) menyatakan unsur-unsur seni sahaja 

masih belum cukup untuk menghasilkan karya visual tanpa melibatkan prinsip rekaan 

yang menjadi pelengkap dan mewujudkan nilai-nilai estetika.  Prinsip rekaan merujuk 

kepada kaedah dan teknik susunan atau pengolahan unsur-unsur seni iaitu garisan, rupa, 

bentuk, jalinan, ruang dan warna untuk menimbulkan gambaran tertentu.  Secara 

asasnya terdapat tujuh prinsip rekaan iaitu imbangan, harmoni, kesatuan, kepelbagaian, 

penegasan, kontra dan pergerakan.  Abd. Rasid (2014) pula menambah elemen-elemen 

seperti kadar banding, penekanan, rentak dan isi padu juga sebagai elemen dalam 

prinsip rekaan.  Shahriman et al. (2013) pula menambah elemen rentak dan corak di 

dalam asas prinsip rekaan.  Di dalam penghasilan karya visual prinsip rekaan digunakan 

untuk mengolah unsur seni supaya menjadi sesuatu yang menarik dan merupakan 

tatacara  yang penting untuk menyesuaikan unsur-unsur seni bagi mendapatkan satu 

hasil karya yang bermutu (Mohd  Johari, 2006). 

2.5.5 Nisbah Keemasan  

Nisbah keemasan dikenali dengan nama golden ratio atau golden section atau 

the divine proportion adalah kaedah yang telah digunakan sejak zaman dahulu.  

Beberapa teori menyatakan bahawa bangsa Mesir telah menggunakan teori ini dalam 

proses untuk membangunkan piramid yang kemudiannya disempurnakan oleh kajian 

lanjutan oleh para tokoh dari Yunani seperti Plato dan Euclid.  Sebutan the divine 

proportion sendiri mulai digunakan pada abad ke-16 oleh Leonardo Da Vinci dalam 

disertasi Luca Pacioli (1509) yang berjudul ‘De Divina Proportione’ yang mengulas 

tentang perhitungan matematik pada perkadaran benda-benda yang kemudian dijelaskan 

melalui ilustrasi artistik gambar-gambar Da Vinci.  Hubungan Phi, 1,618:1, yang 

dikenali sebagai Golden Section (nisbah keemasan) dan perkadaran Ilahi (divine 

proportion), telah lama digunakan oleh artis, arkitek, pereka, jurutera, pemuzik, 

jurugambar, pemahat, dan ahli bedah untuk mencapai keunggulan dalam keputusan 

mereka. 

Nisbah keemasan merupakan teori yang menggunakan pendekatan geometri 

untuk mengenal pasti keindahan yang dilihat secara visual.  Untuk menghargai 

kecantikan, adalah dicadangkan bahawa minda manusia berfungsi terhadap bahagian 

yang harmoni dengan nisbah keemasan.  Perkadaran ini adalah sama dengan nisbah 1: 

1.618 yang mempunyai lambang “phi” (Φ) i dengan nilai yang menghampiri 1.618 iaitu 

nisbah keemasan (golden ratio) (Rajah 2.11).  Meisner (2012a) menyatakan phi wujud 

dalam kehidupan dan alam semesta adalah hasil alam semula jadi yang paling berkesan 

serta reka bentuk sejagat yang menunjukkan kebesaran Tuhan.  Nisbah, atau 

perkadaran, ditentukan oleh phi (1.618) dikenali oleh orang Yunani sebagai 

"membahagikan garisan dalam nisbah ekstrem dan min" dan kepada pengkarya zaman 

Renaisans sebagai "Perkadaran Ilahi" (Divine Proportion) selain nisbah keemasan 

(Golden Ratio) (Meisner, 2012b; Meisner, 2012c).  Kewujudan phi yang meluas dalam 

semua yang kita lihat dan pengalaman akan mencipta rasa keseimbangan, keharmonian 

dan kecantikan dalam reka bentuk semua yang kita dapati dalam alam semula jadi.  

Tidak hairanlah bahawa manusia akan menggunakan perkadaran yang sama seperti ini 

untuk mencapai keseimbangan, keharmonian dan kecantikan dalam ciptaan seni, seni 

bina, warna, reka bentuk, komposisi, ruang dan bahkan muzik sendiri. 

 



93 

 

Rajah 2.11 Formula Nisbah Keemasan 

Dalam geometri, phi muncul pada dimensi binaan dasar yang menempatkan segi 

tiga, persegi atau pentagon, di dalam lingkaran di mana nisbah AC ke AB adalah phi 

(1,618) (Rajah 2.12). 

 

 

Rajah 2.12 Nisbah Keemasan pada Dimensi Binaan Dasar Segi Tiga, Segi Empat Sama dan 

Pentagon 

Meisner (2014a, 2014b) menyatakan sama seperti nisbah keemasan yang 

terdapat dalam reka bentuk dan keindahan alam semula jadi, ia juga boleh digunakan 

untuk mencapai kecantikan, keseimbangan dan harmoni dalam karya seni dan reka 

bentuk.  Nisbah keemasan boleh digunakan dalam cara yang lebih elegan untuk 

mewujudkan kesan estetika dan keharmonian visual pada karya seni dan reka bentuk. 

Seperti yang dapat diperhatikan pada karya-karya seni beberapa pelukis hebat dunia 

(Rajah 2.13 dan Rajah 2.14). 

Rajah 2.13  Nisbah Keemasan pada karya Leonardo da Vinci, The Last Supper 

 

 

Rajah 2.14  Nisbah Keemasan pada karya Georges Pierre Seurat,  Bathers at Asnières  

Sumber: https://www.goldennumber.net/art-composition-design/ 

 

Nisbah Keemasan bukan sahaja terdapat pada karya-karya seni tetapi ia boleh 

juga ditemui pada makhluk hidup di sekitar kita.  Menurut Akhtaruzzaman dan Shafie 

(2011) dalam Jung dan Badke-Schaub (2017) nisbah keemasan akan menyenangkan 

sensasi deria manusia dan tidak terhad kepada kecantikan estetik tetapi juga didapati 

juga pada alam semula jadi.  Ia boleh diperhatikan pada kadar pembahagian yang 

seimbang antara bahagian badan berdasarkan nisbah yang ideal.  Nisbah Keemasan 

pada ikan lumba-lumba dapat diperhatikan sirip (garisan kuning-hijau) yang sangat 

jelas.  Pola bulatan pada rama-rama berada tepat di atas garisan nisbah (garisan 

melintang dan menegak). Jarak di antara lingkaran cangkerang kelihatan teratur dengan 

nisbah keemasan.  Bahagian tubuh ikan didapati berada jatuh pada titik nisbah 

keemasan.  Selain dari itu nisbah keemasan terdapat pada tubuh badan manusia dan 

pada kenderaan seperti kereta ( Rajah 2.15). 

 

 

 

Rajah 2.15 Nisbah Keemasan  pada Alam Semula Jadi dan Benda Buatan Manusia 

Sumber : https://geometryarchitecture.wordpress.com/2014/04/ 

2.6 Sorotan Kajian Lepas 

Terdapat pelbagai kajian yang telah dijalankan ke atas tembikar tradisional sama 

ada dalam negara mahupun luar negara.  Penyelidik mendapati wujud banyak kajian-

kajian yang telah dilakukan pengkaji tempatan bagi mengkaji tembikar tradisional di 

seluruh Malaysia.  Dalam sorotan kajian berkaitan tembikar tradisional terenang, 

penyelidik mengenal pasti kajian-kajian lepas yang boleh dibahagikan kepada beberapa 

kumpulan kata kunci berdasarkan fokus kajian iaitu kajian berdasarkan tembikar 

Tembeling dan terenang, kajian berdasarkan tembikar-tembikar tradisional lain 

terutamanya yang berada di Semenanjung Malaysia seperti di Mambong, Kelantan dan  

Sayong, Perak serta kajian estetika pada tembikar tradisional tempatan.  Antara dapatan 

kajian tersebut dinyatakan di bawah. 

Penulisan terawal berkaitan pembuatan tembikar tradisional di Kuala Tembeling 

dibuat oleh  Evans pada tahun 1922 di dalam jurnal The Pottery Industry at Kuala 

Tembeling dan Biles pada tahun 1956 di dalam jurnal The Historical of Malayan 

volume 3 tetapi penulisan ini hanya menyentuh dengan ringkas tentang proses 

pembuatan tembikar di Kampong Pasir Durian.  Kajian ilmiah seterusnya berkaitan 

tembikar Tembeling yang ditulis dalam Bahasa Melayu dihasilkan oleh Mohd Mokhtar 

(1979) yang bertajuk “Perusahaan Tanah Liat Tembeling di Kampung Pasir Durian 

Kuala Tembeling, Jerantut, Pahang” yang menyentuh tentang proses pembuatan dan 

cabaran yang di hadapi oleh pembuat tembikar pada masa itu.  Penulisan ini 

memberikan banyak maklumat dan pendedahan yang jelas tentang kegiatan tembikar 

Tembeling. 

Kajian seterusnya di dalam bentuk laporan penyelidikan bertajuk “Pembangunan 

Jasad Terracotta bagi Pengusahaan Seramik di Negeri Pahang” dilaksanakan oleh Zainal 

dan Oskar Hasdinor (2006).  Kajian ini hanya membuat perbandingan di antara bahan 

utama pembuatan seramik iaitu tanah jenis terracotta yang diambil dari Sungai 

Lembing, Kampung Pasir Buaya dan Temin Kraf.  Dapatan kajian menunjukkan sampel 

tanah yang digunakan mempunyai potensi untuk digunakan untuk memajukan 

perusahaan tembikar tradisional di Pahang.  Sumber utama tanah terracotta yang 

diperoleh dari Temin Kraf dalam kajian ini diambil dari Kampung Pasir Durian.  Oleh 

itu perlu ada kajian untuk mengkaji tanah yang digunakan oleh Temin Kraf pada masa 

kini. 

Kajian bertajuk Tembikar Tembeling Pahang Sebagai Ekspresi Kesinambungan 

Warisan Budaya disediakan oleh Mohammad Fazly (2008) didapati memberi fokus 

pada Kampung Pasir Durian dan memberi fokus beberapa informan yang berkaitan 

dengan kegiatan tembikar Tembeling di Kampung Pasir Durian.  Walau bagaimanapun 

kajian ini tidak mengkaji pembuatan terenang di Temin Kraf dengan menyeluruh.  Ini 

kerana Temin Kraf merupakan penggiat tunggal di Pahang yang masih meneruskan 

usaha yang dijalankan di Kampung Pasir Durian. 

“Kesinambungan Perubahan Pemerian Jasad dan Rupa Tembikar Pra Sejarah 

kepada Tembikar Tradisi Melayu”, merupakan satu penulisan berbentuk akademik 

peringkat kedoktoran oleh Salwa (2011)  yang membantu banyak pihak.  Kajian ini ada 

membuat kajian kes terhadap pembuatan tembikar Tembeling di Kampung Pasir Durian 

tetapi tidak menyentuh tentang Temin Kraf serta terenang yang dihasilkan. 

Kajian oleh Azmi et al. (2010) terhadap tembikar labu sayong di Kuala Kangsar 

pula mengkaji aspek warisan yang menumpukan proses pembuatan dan reka bentuk.  

Kajian oleh Nurul Izzah (2011) bertajuk Seni Tembikar Tradisional terenang Pahang 

Tradisi Dan Perubahannya merupakan satu-satunya kajian akademik yang memisahkan 

terenang dan tembikar Tembeling (2011).  Fokus kajian beliau meliputi Kampung Pasir 

Durian dan Temin Kraf tetapi kajian tidak memberi penekanan terhadap usaha 

pelestarian oleh Temin Kraf dengan menyeluruh.  Penulisan masih terikat dengan 

kegiatan tembikar di Kampung Pasir Durian.  Walaupun kajian ini ada menyentuh 

tentang pembuatan terenang di Temin Kraf tetapi tidak menyentuh tentang nilai-nilai 

estetika yang menjadi sebahagian daripada kesan tampak yang menjadi terenang indah. 

Kajian oleh Zahrim (2013) bertajuk Unsur Reka Cipta Melayu Dalam Tembikar 

Terenang: Suatu Kajian Kes, masih lagi memfokuskan pada lapangan kajian di 

Kampung Pasir Durian tetapi hanya mendapatkan maklumat pemerhatian dan temu bual 

daripada seorang informan sahaja iaitu Hajah Noriah.  Pengkaji tidak menjustifikasikan 

unsur reka cipta Melayu dengan jelas.  Kajian ini tidak menyatakan tentang peranan 

Temin Kraf dan pembuatan tembikar terenang di situ.   

Hamdzun et al., (2012) dalam kajian berbentuk jurnal bertajuk Technology and 

Production Process of Malay Traditional Heritage Pottery telah mengenal pasti 

persamaan yang wujud dalam proses pengeluaran tembikar tradisional serta mengkaji 

teknologi yang digunakan oleh penggiat-penggiat tembikar tradisional Semenanjung 

Malaysia di Perak, Pahang dan Kelantan.  Secara asasnya menurut pengkaji setiap 

penggiat tembikar tradisional yang masih memilih kaedah tradisional. 



98 

Kajian oleh Folasayo Enoch Olalere (2015) yang bertajuk Sustaining Cultural 

Continuity of Kelantan Heritage Pottery Through Rapid Prototyping Technology and 

Cultural Design terhadap tembikar Mambong yang menjadi warisan negeri Kelantan 

membincang usaha yang perlu diambil untuk mengekalkan kesinambungan tembikar 

warisan Kelantan melalui teknologi dan reka bentuk baharu.  Kajian ini mencadangkan 

penggunaan mengukur keindahan tembikar menggunakan nisbah keemasan (golden 

ratio) berbantukan perisian PhiMatrix. 

Zahirah (2016) menyatakan keindahan Tembikar Tembeling yang terdiri 

daripada belanga, perasapan dan terenang boleh dilihat berdasarkan elemen-elemen 

seperti bahan yang digunakan iaitu tanah, proses pembuatan, reka bentuk, reka corak 

dan fungsi.  Bagaimanapun kajian ini hanya memperkatakan tembikar Tembeling tanpa 

sampel yang spesifik.  Kajian ini juga hanya memperkatakan keindahan belanga dan 

terenang yang dihasilkan dari Kampung Pasir Durian.  Walaupun ada dinyatakan 

tentang pembuatan terenang di Temin Kraf tetapi ianya tidak menyentuh dengan 

menyeluruh terutama nilai-nilai estetika terenang yang dihasilkan dari situ.  Kajian oleh 

Hamdzun (2010) terhadap labu sayong misalnya walaupun hanya menyentuh tentang 

teknologi tetapi ia masih lagi merumuskan nilai estetika yang wujud pada akhir kajian.  

Bagaimanapun kajian ini ada menyatakan tentang masalah utama berkaitan tentang 

ketiadaan pewaris dari Kampung Pasir Durian untuk meneruskan warisan ini. 

Berdasarkan sorotan kajian lepas menunjukkan sudah terdapat kajian-kajian 

yang mengkaji tentang tembikar terenang atau tembikar Tembeling dilakukan.  Walau 

bagaimanapun kajian-kajian lepas ini masih memberi tumpuan terhadap pembuatan 

terenang di Kampung Pasir Durian.  Ini dapat dilihat kajian oleh Salwa (2011), Nurul 

(2011) dan Zahirah (2016).  Kajian-kajian ini tidak menyentuh dengan menyeluruh 

pembuatan terenang di Temin Kraf terutamanya berkaitan dengan nilai-nilai estetika.  

Oleh itu menjadi keperluan bagi kajian ini untuk mengisi kekosongan untuk mengkaji 

usaha-usaha yang dijalankan di Temin Kraf untuk melestarikan pembuatan terenang 

diwarisi dari Kampung Pasir Durian.  Aspek berkaitan nilai estetika perlu dikaji kerana 

Temin Kraf meneruskan usaha yang ditinggalkan oleh penggiat-penggiat di Kampung 

Pasir Durian.  Kajian berkaitan nilai estetika tembikar tradisional Melayu juga tidak 

banyak dilakukan kecuali oleh Tajul Shuhaizam (2007) yang mengkaji tentang estetika 

tembikar Mambong dan Hamdzun (2011) yang mengkaji tentang nilai estetika labu 

sayong yang di hasil menggunakan kaedah moden. 

2.7 Kerangka Konseptual Kajian 

Kerangka konseptual kajian ini bermula dengan mengkaji tembikar terenang 

yang mengandungi dua perkara berkaitan iaitu kaedah pembuatan tembikar terenang 

dan jasad tembikar terenang (Fauziah, 2006) dalam Sawa (2011).  Kaedah pembuatan 

merujuk kepada proses penghasilan yang bermula dari proses penyediaan tanah, proses 

pembentukan jasad, proses penghasilan dekorasi dan proses pembakaran. Manakala 

jasad tembikar terenang pula berkaitan reka bentuk, dekorasi dan fungsi.  Kaedah 

pembuatan dan jasad tembikar terenang tersebut dikaji berasaskan Prinsip Estetika 

Melayu oleh Zakaria (1989) yang meliputi enam prinsip iaitu halus, berguna, bersatu, 

berlawan, berlambang dan bermakna.  

 

 

Rajah 2.16 Kerangka Konseptual Kajian Adaptasi Gabungan Prinsip Estetika oleh Zakaria 

(1989) dan Bidang Penciptaan Produk Seramik (Kaedah Pembuatan dan Jasad) 

oleh Fauziah, (2006) dalam Salwa(2011) 

Berdasarkan kerangka konseptual (Rajah 2.16), metodologi kajian ini telah 

dirangka seperti huraian berikut.  Pada peringkat awal, kajian ini akan membuat tinjauan 

terhadap kaedah pembuatan dan jasad tembikar terenang yang dihasilkan di Temin Kraf.  

Langkah seterusnya akan kajian ini akan meneliti kaedah pembuatan dan jasad tembikar 

terenang berdasarkan nilai-nilai estetika berdasarkan prinsip estetika Zakaria (1989) 

merujuk kepada prinsip halus, berguna, bersatu, berlawan, berlambang dan bermakna.  

Kajian akan meneliti setiap aspek dalam kaedah pembuatan bermula dari penyediaan 

tanah, pembentukan jasad, penghasilan dekorasi dan pembakaran.  Diikuti dengan 

kajian terhadap sampel jasad tembikar terenang dari Temin Kraf berdasarkan aspek reka 

bentuk, dekorasi dan fungsi.  Kerangka konseptual di atas menjelaskan tiga perkara 

utama dalam kajian ini yang akan disentuh iaitu kaedah pembuatan, jasad tembikar 

terenang dan nilai estetika.  

2.8 Rumusan 

Keseluruhan sorotan kajian di dalam bab ini merangkumi pelbagai topik untuk 

memberi kefahaman yang koheren mengenai konteks yang berkaitan dengan kajian ini.  

Konteks yang dikenal pasti berkaitan tembikar terenang dan konteks nilai estetika 

adalah mencerminkan kepentingan penyelidikan ini. 

Berdasarkan perbincangan sorotan kajian dapatlah dikelaskan sudah terdapat 

kajian-kajian dan penulisan lepas terhadap tembikar tradisional Melayu sama ada di 

Perak, Kelantan atau Pahang.  Penulisan tentang labu sayong jelas mendominasi kajian 

tembikar tradisional tempatan dan ini diikuti oleh tembikar Tembeling dan Mambong.  

Kajian terhadap tembikar Tembeling boleh dianggap masih terlalu kurang dan tidak 

konsisten dari segi garis masa dalam mencatat perkembangan kegiatan tembikar di 

Tembeling terutamanya di Kampung Pasir Durian.  Namun penulisan lepas didapati 

terus menjadikan kegiatan tembikar di situ sebagai satu fokus utama dalam kajian 

terutama penulisan yang dijalankan dalam sekitar tahun 2000 hingga kini.  Hasilnya 

kebanyakan perbincangan dan topik penulisan berlegar pada subjek yang sama dan 

seperti tidak menggambarkan realiti sebenar.  Adalah tidak lengkap pada pandangan 

pengkaji jika penulisan ilmiah yang mengkaji kegiatan tembikar Tembeling pada masa 

kini mengabaikan aspek perkembangan dan kelestarian tembikar ini tanpa menyatakan 

sumbangan Temin Kraf.  Walaupun ada penulisan yang menyatakan aktiviti Temin Kraf 

tetapi dibuat dengan tidak menyeluruh dan mengabaikan data-data penting. 

Sorotan kajian juga menunjukkan kewujudan tembikar Melayu tradisional di 

Kampung Pasir Durian adalah menjadi pelengkap kepada kesenian hasil tanah yang 

boleh dibanggakan kerana memaparkan kebijaksanaan penggiat yang menghasilkan 

rekaan yang unik dan dikagumi (Zahirah, 2016).  Sehingga hari ini hanya Temin Kraf 

sahaja satu-satunya perusahaan yang masih meneruskan warisan pembuatan terenang 

dan tembikar Tembeling.  Keadaan begini sangat membimbangkan kerana dikhuatiri 

kesenian ini akan lupus begitu sahaja.  Peredaran masa telah menjadikan fungsi 

terenang semakin terhad mengikut keperluan masyarakat.  Tembikar terenang 

merupakan sebahagian daripada kesenian tembikar tradisional Melayu dan mempunyai 

kekuatan dari aspek estetika seperti rupa bentuk luarannya, reka corak dan, aspek 

falsafah yang memberikan tarikan tersendiri.  Walaupun nilai estetika tembikar 

tradisional dikatakan tidak dipandang tinggi oleh orang ramai yang menyebabkan 

permintaannya kecil dan tidak anjal (Ibrahim & Sahaimi, 2005).  Sejarah asal-usul dan 

perkembangan kegiatan membuat tembikar tradisional yang begitu unik dan istimewa 

haruslah menjadi kebanggaan bukan sahaja kepada orang Melayu bahkan rakyat 

Malaysia keseluruhannya.  Kraf tangan membuat tembikar tradisional adalah salah satu 

warisan seni dan sejarah Malaysia yang harus dipertahankan, bukan hanya dilihat dan 

dipentingkan dari aspek komersialnya sahaja. 

BAB 3 

 

 

METODOLOGI KAJIAN 

3.1 Pengenalan 

Bab ini akan menerangkan tentang metodologi dalam mencapai objektif kajian 

dan menjawab persoalan kajian.  Reka bentuk kajian, prosedur dan pengumpulan data 

akan dihuraikan dengan lebih terperinci.  Prosedur analisis data, sampel analisis data 

turut disertakan bagi memberikan gambaran tentang cara-cara data kajian dianalisis. 

3.2 Reka Bentuk Kajian 

Reka bentuk dalam sesuatu kajian merujuk kepada perancangan yang disediakan 

untuk menjalankan penyelidikan (Bogdan & Biklen, 1998; Yin, 1994).  Terdapat 

pelbagai pandangan yang berbeza mengenai reka bentuk kajian.  Menurut (Kerlinger, 

1973) reka bentuk kajian berfungsi sebagai panduan dalam suatu penyelidikan untuk 

mencari jawapan yang jelas terhadap persoalan-persoalan kajian.  Bryman (2008) pula 

menyatakan reka bentuk kajian adalah kerangka yang diguna oleh sesebuah kajian bagi 

mengutip dan menganalisis data.  Perancangan adalah penting untuk memandu pengkaji 

menjalankan penyelidikannya. Pelaksanaan sesuatu perancangan penyelidikan akan 

melibatkan aktiviti pemilihan kaedah kajian, pensampelan, pengumpulan data, 

menganalisis dan menulis laporan kajian. Secara jelasnya di sini reka bentuk kajian 

berfungsi sebagai panduan dalam membantu pengkaji dalam proses memungut, 

menganalisis dan membuat pentafsiran hasil daripada penyelidikan yang dijalankan. 

Dalam kajian ini, penyelidikan kualitatif telah dipilih dengan menggunakan 

pendekatan kajian etnografi yang lebih berfokus untuk memahami fenomena sosial 

daripada perspektif penglibatan pengkaji dan informan dalam kajian (Gay & Airasian, 

2003).  Penyelidikan kualitatif merujuk kepada kajian yang dihasilkan daripada data 

deskriptif yang diperoleh berdasarkan catatan atau pengucapan dan pemerhatian 

terhadap tingkah laku seseorang (Taylor & Bogdan, 1984). Menurut Meng (2005), 

pendekatan kualitatif adalah satu proses inkuiri untuk meneroka permasalahan sosial. 

Penyelidik cuba membina gambaran holistik terhadap sesuatu situasi, peristiwa atau 

fenomena yang kompleks.  Rasional pemilihan penyelidikan kualitatif adalah untuk 

menambahkan pengetahuan dan lebih memahami tingkah laku manusia serta 

pengalaman mereka (Bogdan & Biklen,1998).  Penyelidikan kualitatif tidak bertujuan 

untuk membuat justifikasi terhadap sesuatu situasi atau kes sebaliknya untuk memahami 

proses tentang bagaimana seseorang memberikan makna terhadap perkara yang dikaji. 

Oleh itu, pendekatan penyelidikan ini sesuai untuk meneroka dan memahami pandangan 

informan kajian terhadap isu-isu dan proses yang berlaku dalam situasi sebenar (Meng, 

2005). 

Kaedah kualitatif etnografi bagi kajian ini dipilih berdasarkan kepada ciri-ciri 

yang terdapat dalam kajian yang sedang dibuat iaitu dijalankan dalam situasi sebenar 

yang memerlukan penyelidik menjalankan kerja lapangan.  Kajian dilakukan pada 

persekitaran semula jadi atau di tapak kajian (Gay & Airasian, 2003).  Dalam erti kata 

lain, kajian ini merupakan satu kajian terhadap persekitaran yang berlaku secara semula 

jadi dalam persekitarannya.  Istilah persekitaran semula jadi ini bermaksud pemboleh 

ubah yang dikaji itu berada di dalam keadaan semula jadi dan persekitarannya tidak 

dikawal oleh penyelidik (Sabitha, 2005).  

Creswell (1988) dalam Othman (2014) menyatakan etnografi merupakan 

metodologi untuk kajian deskriptif tentang budaya dan manusia (Jadual 3.1).  Tarwotjo 

(1994) menyatakan kajian etnografi tertakluk kepada unsur-unsur seperti lokasi, 

lingkungan alam, dan demografi, sejarah kebudayaan sesuatu suku/ bangsa: naskhah 

kuno, cerita rakyat dan lain-lain, bahasa: lisan, tulisan, loghat, sistem teknologi sesuatu 

bangsa yang dikaji (alatan dan lain-lain), sistem ekonomi, organisasi sosial, sistem 

pengetahuan, agama dan kepercayaan, kesenian dan perubahan dalam masyarakat.  

Menurut Sabitha (2005), etnografi juga dianggap sebagai satu kajian yang paling asas 

dalam penyelidikan sosial.  Kadang kala ia juga didefinisikan sebagai penjelasan 

bertulis mengenai sesuatu budaya tentang adat, kepercayaan, tingkah laku yang 

berdasarkan kepada maklumat-maklumat yang dikumpulkan dari kajian lapangan.  Ia 

adalah kajian deskriptif ke atas budaya, sub-budaya, institusi atau kumpulan sesebuah 

masyarakat.  

 

Jadual 3.1 Dimensi Kajian Etnografi 

Dimensi 

Kajian 

Etnografi 

Fokus Asal-usul 

Disiplin 

Pengumpulan 

Data 

Analisis Data Bentuk 

Naratif 

Menjelas dan 

menginterpretasikan 

kelompok budaya 

dan sosial  

 Antropologi 

 Budaya 

 Sosiologi 

 Pemerhatian 

 Temu bual 

 Artifak 

Dalam tempoh 

yang panjang di 

lapangan kajian (6 

bulan hingga 1 

tahun) 

 Deskripsi 

 Analisis 

 Interpretasi 

Deskripsi 

tentang 

perlakuan 

budaya 

kelompok 

atau individu 

 

Sumber: Creswell (1988) dalam Othman (2014) 

Kajian ini akan mengkaji kaedah pembuatan dan jasad tembikar terenang serta 

nilai estetika pada kedua perkara ini yang dihasilkan di Temin Kraf.  Peserta kajian 

terdiri pengusaha tembikar terenang.  Pengumpulan data bagi penyelidikan ini dibuat 

melalui proses pemerhatian turut serta (participant observation) yang merupakan satu 

proses penyelidikan yang lebih fleksibel dan berubah mengikut konteks serta realiti 

sesuatu fenomena.  Pengumpulan data akan ditetapkan oleh batas kajian dengan 

menumpukan kepada fokus kajian.  Kajian ini melibatkan interaksi yang mesra dan 

bersemuka di antara pengkaji dan informan (Gay & Airasian, 2003), iaitu semasa proses 

mengumpul maklumat, pengkaji akan melibatkan diri secara langsung dalam proses 

pembuatan tembikar terenang.  Ini kerana pengkaji itu sendiri adalah merupakan 

instrumen kepada kajiannya (Massey, 1998).  Penglibatan pengkaji di lapangan akan 

mengambil masa di antara enam hingga 12 bulan.  Interaksi bersemuka yang digunakan 

adalah kaedah temu bual dan pemerhatian.  Pengkaji akan banyak bertanyakan soalan 

kepada informan dan mengulangi persoalan yang dinyatakan supaya informan jelas 

akan tujuan soalan tersebut.  Selain daripada itu, pengkaji juga harus mampu membuat 

informan mengembangkan jawapan yang diberikan untuk mendapatkan gambaran yang 

sebenar (Sabitha, 2005).  Oleh itu, kehadiran pengkaji di kawasan kajian adalah penting 

di sepanjang jangka masa membuat pemerhatian untuk mendapatkan data penyelidikan 

(Massey, 1998).  Dengan cara ini, kaedah pembuatan, jasad dan nilai estetika tembikar 

terenang dapat dikaji dalam konteks ia berlaku untuk memberi gambaran secara holistik. 

3.2.1 Prosedur Menjalankan Kajian 

Prosedur untuk mendapatkan data yang berkaitan kajian ini adalah berpandukan 

objektif yang telah dikenal pasti dan juga untuk menjawab persoalan kajian yang telah 

dicetuskan.  Ketiga-tiga objektif kajian membentuk langkah-langkah yang perlu 

dilaksanakan sebagai panduan dan juga berdasarkan kajian-kajian lepas seperti yang 

telah dijalankan oleh Tajul (2007), Salwa (2011), Hamdzun (2012) dan Zahirah (2016) 

yang menyarankan proses mengutip data perlu dimulakan dari awal hinggalah akhir 

proses penghasilan tembikar.  Namun bukan semua langkah-langkah penghasilan 

menggunakan kaedah yang sama untuk mendapatkan data.  Oleh itu objektif kajian 

berperanan menentukan kaedah yang akan digunakan bagi mencapai sasaran yang ingin 

dicapai dalam kajian.  Proses untuk mendapatkan data untuk kajian ini bermula dengan 

berjalan serentak. 

Prosedur dan proses pengumpulan data untuk kajian ini adalah berdasarkan 

objektif yang ingin dicapai dan menjawab persoalan kajian mengikut fasa pelaksanaan 

kajian yang telah dirancang (Rajah 3.1).  Tajul (2007) menyatakan terdapat beberapa 

prosedur yang perlu dilakukan dalam memungut data bagi menetapkan sempadan kajian 

iaitu lokasi kajian, peserta kajian, perkara yang diperhatikan dan ditemu bual serta 

tempoh kajian.  Sebelum menjalankan penyelidikan ini, pengkaji telah menjalankan 

beberapa siri lawatan ke Temin Kraf dan Kampung Pasir Durian.  Lawatan juga telah 

dibuat ke Muzium Sultan Abu Bakar di Pekan, Pahang dan Pusat Kraftangan, Jalan 

Conlay.  Tujuan lawatan ini dilaksanakan adalah untuk melihat dengan lebih dekat lagi 

kegiatan penghasilan dan koleksi-koleksi tembikar tradisional terenang serta membuat 

perancangan untuk menjayakan penyelidikan.  Lawatan ini juga bertujuan untuk 

memahami situasi dan menyesuaikan proses kajian dengan objektif dan persoalan kajian 

yang telah dirancang.  Semasa lawatan, pengkaji telah mendapatkan maklumat-

maklumat berkaitan penyelidikan dan digunakan sebagai data awal  penyelidikan.  

Bagaimanapun dalam merancang penyelidikan ini, prosedur dan proses pengumpulan 

data perlulah dirancang dan dipatuhi. 

Langkah seterusnya pengkaji mengadakan perbincangan dengan pengusaha 

untuk mencari masa dan tarikh yang sesuai untuk mengumpulkan data-data utama yang 

diperlukan.  Ini adalah untuk mengelakkan pertembungan dengan program-program 

atau aktiviti yang berkemungkinan akan mengganggu kelicinan kajian ini.  Pengusaha 

selalu terlibat dengan aktiviti kraf untuk tujuan jualan produk atau demonstrasi sama 

ada undangan daripada pihak kerajaan atau swasta.  Terdapat juga lawatan ke tapak 

lapangan oleh pengunjung-pengunjung dari luar yang ingin melihat atau mempelajari 

pembuatan tembikar. 

 

 

 

Rajah 3.1 Fasa Pelaksanaan Kajian 

3.3 Pensampelan Kajian 

Kaedah pensampelan dalam kajian ini melibatkan pemilihan informan kajian 

yang terdiri daripada pengusaha-pengusaha tembikar terenang di Temin Kraf, artifak 

kajian yang merupakan tembikar terenang dan tempat kajian seperti huraian di bawah. 

3.3.1 Pengusaha Tembikar Terenang 

Kajian ini akan menggunakan pensampelan bertujuan (purposive sampling) 

berdasarkan cadangan Gay & Airasian (2003) yang bermaksud sampel kajian dipilih 

dengan tujuan tertentu.  Fokus kajian ini adalah  kecil, iaitu hanya melibatkan satu set 

atau kumpulan manusia pada skala yang kecil.  Malahan di dalam penyelidikan sejarah 

kehidupan, ia mungkin hanya melibatkan seorang individu (Hammersley, 1998). Kajian 

ini melibatkan informan yang merupakan dua orang pengusaha yang masih bergiat aktif 

meneruskan perusahaan tembikar di Temin Kraf, Jerantut, Pahang (Jadual 3.2).  

Informan pertama, Encik Mohammad bin Zakaria menguruskan penghasilan tembikar 

dan tembikar terenang yang bertumpu di bengkel Temin Kraf.  Informan kedua, Encik 

Zainal bin Idris pula memberi tumpuan bahagian promosi dan perhubungan.  Kedua-dua 

informan ini mempunyai kemahiran yang luas dalam penghasilan tembikar terenang 

secara tradisional dan moden.  Mereka juga merupakan pengusaha kraf tembikar 

tunggal yang masih bergiat aktif di negeri Pahang.  Kegiatan penghasilan tembikar 

tradisional di Kampung Pasir Durian sudah lama terhenti. 

 

Jadual 3.2 Profil Informan Kajian 

 

Nama Umur Pendidikan Tempat Asal Pengalaman 

Mohammad bin Zakaria 48 tahun SPM Kampung Pasir Durian 30 tahun 

Zainal bin Idris  51tahun SPM Kampung Temin 33 tahun 

 

Perkara-perkara yang akan ditemu bual adalah berdasarkan objektif dan 

persoalan kajian yang meliputi perkara-perkara yang diperhatikan seperti yang telah 

dinyatakan di atas dan menjelaskan persoalan utama kajian iaitu berkaitan estetika 

tembikar terenang.  Informan yang terlibat dengan kegiatan penghasilan tembikar 

terenang akan ditemu bual dalam setiap sesi proses penghasilan tembikar. 

 

3.3.2 Tembikar Terenang  

Kajian ini akan memberi tumpuan kepada proses penghasilan dan jasad tembikar 

terenang bermula dari awal sehinggalah ke proses akhir penghasilan.  Di dalam proses 

penghasilan tembikar tradisional perkara-perkara yang patut diberikan perhatian 

menurut Hamdzun (2013) ialah empat aspek pembuatan utama, iaitu yang pertama, 

penyediaan tanah menggunakan kudrat manusia dan mesin pengisar tanah.  Aspek 

kedua iaitu pembentukan jasad tembikar yang menggunakan jari jemari dan acuan, 

manakala aspek ketiga pula penghasilan ragam hias dengan menggunakan pelbagai 

peralatan.  Aspek keempat ialah teknologi pembakaran dengan cara dedah dan tanur.  

Selain itu aspek fungsi juga diberi perhatian dalam kajian ini.   

 

Jadual 3.3 Sampel Tembikar Terenang 

Sampel Label 

T1 

 

 

 

   

T1A T1B T1C 

T2 

 

 

 

 

 

 

  

T2A T2B  

T3 

 

 

 

 

 

 

  

T3A T3B  

T4 

 

 

 

 

 

 

  

T4A T4B  

T5 

 

 

 

   

T5A T5B  

TT 

 

 

 

 

 

 

  

TTK TTB  

TK 

 

 

 

 

 

 

  

TK   

 

Empat belas sampel tembikar terenang diperoleh daripada pengusaha (Jadual 

3.3). Sampel ini kemudiannya dibahagikan kepada tujuh kumpulan berdasarkan acuan 

tuang yang digunakan untuk menghasilkan tembikar terenang ini.  Setiap kumpulan 

mempunyai satu hingga tiga buah tembikar terenang.  Kumpulan-kumpulan ini 

dilabelkan sebagai T1, T2, T3, T4, T5, TT (terenang Teko) dan TK (terenang Kendi).  

Tembikar terenang dalam setiap kumpulan pula telah dinamakan mengikut singkatan 

nama kumpulan dan diikuti abjad A, B atau C berdasarkan dekorasi yang digunakan.  

Tembikar terenang yang dihiaskan dengan kaedah terapan akan berada di awal jadual. 

Untuk terenang teko, label TTK dan TTB merujuk kepada terenang teko kecil dan 

terenang teko besar. 

3.3.3 Tempat Kajian 

Kajian ini akan memberikan tumpuan utama terhadap kegiatan penghasilan 

tembikar tradisional terenang di Temin Kraf yang terletak di Kampung Temin.  Jarak 

kampung ini kira-kira 5 km dari bandar Jerantut iaitu di sebelah kiri jalan utama menuju 

ke daerah Temerloh di belakang Masjid Kampung Temin berhampiran Pusat Pertanian.  

Lokasinya terletak 1 kilometer dari jalan utama di belakang masjid tersebut.  Keluasan 

keseluruhan Jerantut ini adalah 7,563.46 km persegi dan merupakan daerah yang 

terbesar di antara 11 daerah di dalam negeri Pahang.  Perusahaan Temin Kraf terletak di 

sebelah kiri jalan utama ke daerah Temerloh.  Kampung Temin merupakan sebuah 

kampung Melayu yang terletak di pinggir bandar.  Ia  berada di dalam Mukim Pulau 

Tawar, salah satu dari 9 mukim yang membentuk daerah Jerantut.   

Aktiviti pengumpulan data telah dijalankan selama 12 bulan (November 2015 

hingga Oktober 2016). merangkumi keseluruhan aktiviti dari kajian awal hingga akhir 

termasuk tinjauan ke perpustakaan, pengumpulan data dan lain-lain.  Walaupun tempoh 

kajian lapangan dapat dipendekkan atau dipanjangkan mengikut keperluan kajian 

(Jorgensen, 1989) tetapi jangka masa yang ditetapkan tertakluk sehingga data yang 

dikumpulkan itu mencukupi. 

3.4 Pengumpulan data 

Hammersey (1998) menyatakan pendekatan kepada pengumpulan data dalam 

kajian etnografi adalah tidak berstruktur, iaitu ia tidak mengikut sepenuhnya 

perancangan yang teliti seperti yang disediakan di awal kajian.  Begitu juga dengan 

klasifikasi atau kategori-kategori yang digunakan untuk menginterpretasikan apa yang 

dikatakan oleh orang ramai, ianya tidak diberikan atau ditetapkan di peringkat awal 

kajian tetapi ini tidak bermaksud penyelidikan ini tidak bersistematik, ianya hanya 

bermaksud data yang diambil adalah dalam bentuk data-data mentah.  Iaitu data yang 

diperoleh boleh sebanyak mungkin dan ianya diperoleh dalam tempoh masa yang 

realistik.  Penyelidikan ini lebih bebas daripada jenis penyelidikan yang lain.  

Kebebasan penyelidikan ini adalah merujuk kepada pemilihan kaedah dalam 

mengumpul data.  Kajian ini lebih fleksibel berbanding dengan lain-lain bentuk kajian 

(Sabitha, 2005).  Massey (1998), ahli penyelidik etnografi menekankan bahawa kita 

berada dalam dunia sosial  dan untuk memahami tingkah laku, nilai-nilai dan maksud 

mana-mana individu atau kumpulan yang dikaji, latar belakang budayanya perlu 

diambil kira.  Ini juga disokong oleh Hammersley (1998) iaitu kajian ini mengambil 

kira semua tingkah laku sosial di dalam sesuatu kawasan, kejadian atau persekitaran.  

Oleh itu, kajian ini memberi perhatian yang seimbang di antara perkara-perkara yang di 

anggap remeh berkenaan dengan kehidupan seharian seseorang dengan  struktur sosial 

yang lebih luas.   

Pelbagai pendekatan berbeza selalu digunakan dalam kajian kualitatif tetapi 

aktiviti pengumpulan data yang dilakukan sama ada daripada salah satu atau ketiga-tiga 

jenis sumber iaitu dokumen, pemerhatian dan temu bual (Merriam, 1998; Glesne & 

Peshkin, 1992 dan Patton, 1990).  Dalam kajian ini, proses pengumpulan data untuk 

tujuan menjawab semua soalan dalam kajian ini telah menggunakan ketiga-tiga sumber 

utama pengumpulan data seperti yang dinyatakan di atas telah digunakan.  Sebagai 

tambahan, ujian makmal dan analisis PhiMatrix juga digunakan untuk menguji bahan 

tanah yang digunakan dan menganalisis jasad tembikar terenang.  Senarai semak dan 

catatan lapangan disediakan untuk proses pemerhatian dan temu bual.  Menurut Bogdan 

dan Biklen (1998) catatan lapangan terdiri daripada dua jenis, iaitu deskriptif dan 

refleksi.  Deskriptif merujuk kepada catatan mengenai gambaran latar, orang, tingkah 

laku dan perbualan yang telah diperhatikan manakala refleksi pula adalah sebahagian 

daripada pemikiran pemerhati, idea dan persoalannya.  Aktiviti pengumpulan data 

berpandukan ketetapan dalam kerangka konsep kajian ini. 

Kajian ini melibatkan maklumat dan data yang diperoleh daripada pengusaha 

yang terlibat dengan aktiviti penghasilan tembikar terenang yang merupakan satu objek 

seni.  Tjetjep Rohendi Rohidi dan Abdul Halim (2015) menyatakan dalam pengumpulan 

data seni ada tiga aspek asas dari pengalaman-pengalaman manusia yang perlu 

diperhatikan iaitu: 

i. Karya seni yang dicipta atau di apresiasi. 

ii. Apa yang diketahui oleh orang atau mereka yang terlibat dalam kegiatan seni. 

iii. Apa yang dilakukan mereka dalam peristiwa dan persekitaran pada satu masa 

dan tempat tertentu. 

 

Bagi mendapatkan data-data dari sumber yang dinyatakan di atas beberapa 

instrumen telah dikenal pasti bersesuaian dengan pelaksanaan penyelidikan secara 

kualitatif dengan pendekatan etnografi.  Data sekunder berupa teori dan fakta pula 

diperoleh daripada kajian perpustakaan.  Pengkaji telah membuat rujukan daripada 

buku, jurnal, tesis dan kertas kerja di beberapa buah perpustakaan.  Kajian ini 

dilaksanakan dengan mencari dan mengumpulkan maklumat yang diperoleh dari 

sumber data prima dan sekunder sebagai panduan untuk memahami serta mengenal 

pasti estetika tembikar tradisional terenang.  Berdasarkan pemahaman tersebut pengkaji 

mengambil langkah dengan mengumpulkan sampel-sampel tembikar terenang yang 

diperoleh dari Temin Kraf.  Sampel-sampel ini, disusun dan dikategorikan mengikut 

jenisnya.  Proses ini adalah untuk tujuan analisis dan mengenal pasti reka bentuk, 

dekorasi dan fungsi yang terdapat pada setiap tembikar terenang yang telah 

dikumpulkan.  Proses penyelidikan ini juga menggunakan kaedah temu bual untuk 

memudahkan serta membantu pengkaji mengenal pasti proses penghasilan tembikar 

terenang.  Temu bual ini mengiringi kaedah pemerhatian bagi setiap proses penghasilan 

tembikar terenang dan analisis artifak jasad tembikar terenang.  Kaedah pemerhatian 

dan analisis artifak adalah sangat penting bagi memahami proses keseluruhan 

penghasilan dan jasad tembikar terenang. 

 

Jadual 3.4 Matriks Pengumpulan dan Analisis Data 

Objektif Kajian 
Kaedah Pengumpulan Data 

P T AA UM PM 

i. Mengkaji kaedah pembuatan dan jasad tembikar 

terenang di Temin Kraf pada masa kini. 
● ● ● 

  

ii. Menganalisis nilai estetika yang terdapat dalam 

kaedah pembuatan tembikar terenang di Temin 

Kraf. 

● ●  ●  

iii. Menganalisis nilai estetika yang terdapat pada 

jasad tembikar terenang yang dihasilkan di 

Temin Kraf.  

 ● ●  ● 

*P = Pemerhatian, T= Temu bual, AA = Analisis Artifak, UM = Ujian Makmal, PM = 

PhiMatrix 

Objektif kajian yang pertama bertujuan untuk mengkaji kaedah penghasilan dan 

jasad tembikar terenang pada masa kini.  Untuk mendapatkan data, tiga kaedah telah 

dikenal pasti iatu pemerhatian, temu bual dan analisis artifak.  Kaedah pertama ialah 

pemerhatian turut serta dipilih bagi mengalami kaedah penghasilan tembikar terenang.  

Pemerhatian turut serta membolehkan pengkaji turut serta dalam proses penciptaan 

tembikar.  Dengan cara ini pengkaji dapat merasai, mendekati dan memahami proses 

penciptaan dengan lebih mendalam.  Pengkaji menggunakan nota lapangan untuk 

mencatat apa yang diperhatikan.  Kaedah temu bual digunakan bagi menyokong data 

berkaitan pemerhatian.  Persoalan yang diajukan adalah berkaitan kaedah yang 

dijalankan bagi mendapatkan maklumat berkaitan kaedah yang digunakan.  Selain itu 

kaedah analisis artifak dijalankan bagi menganalisis tembikar terenang yang terhasil 

dari kaedah yang digunakan kini. 

Objektif kajian kedua dijalankan untuk menganalisis nilai-nilai estetika dalam 

kaedah pembuatan tembikar terenang iaitu proses penghasilan, proses reka bentuk, 

proses reka corak dan fungsi.  Kaedah yang digunakan bagi mengumpulkan data adalah 

pemerhatian dan temu bual.  Kaedah pemerhatian secara turut serta dijalankan bermula 

dari awal proses pembuatan sehinggalah tembikar terenang terhasil.  Kaedah temu bual 

dilaksanakan ke atas informan iaitu para pengusaha tembikar Temin Kraf.  Oleh itu bagi 

menjayakan objektif ini, pengkaji akan mendapatkan kerjasama dari informan kajian 

untuk mewujudkan suasana proses pembuatan tembikar terenang.  Semasa menjayakan 

proses ini, pengkaji akan menggunakan kaedah-kaedah yang dirancang untuk 

mendapatkan maklumat yang dikehendaki.  Selain itu ujian makmal juga digunakan 

untuk mendapatkan data berkaitan bahan tanah yang digunakan di Temin Kraf. 

Objektif kajian yang ketiga adalah bertujuan untuk menganalisis nilai-nilai 

estetika pada jasad tembikar terenang.  Tiga kaedah digunakan bagi mencapai objektif 

ketiga ini.  Kaedah pertama ialah menjalankan analisis artifak ke atas sampel tembikar 

terenang yang sudah dihasilkan.  Sampel tembikar terenang diperoleh dari Temin Kraf.  

Kaedah seterusnya ialah dengan menemu bual informan yang terdiri dari pengusaha 

tentang dapatan analisis artifak dan nilai-nilai estetika.  Analisis menggunakan perisian 

PhiMatrix dijalankan dengan menggunakan sumber seperti gambar foto tembikar 

terenang bagi mendapatkan nilai nisbah keemasan (golden ratio) pada tembikar 

terenang.  Analisis artifak juga disokong dengan nota lapangan yang dibuat semasa 

pemerhatian. 

3.4.1 Pemerhatian 

Kaedah pemerhatian adalah kaedah yang digunakan untuk mengamati sesuatu, 

seseorang, suatu persekitaran, atau situasi secara berfokus dan terperinci serta mencatat 

dengan tepat (Abdul Halim, Tjetjep Rohendi Rohidi, Mohd Nasir dan Syed Osman, 

2015).  Pemerhatian selalu digunakan untuk merujuk kepada aktiviti kajian yang 

bertujuan untuk mengetahui perkara yang dilakukan oleh seseorang (Bernard, 2006).  

Menurut Patton (1990), data daripada pemerhatian mengandungi gambaran yang 

terperinci tentang aktiviti, perlakuan serta pelbagai interaksi interpersonal dan proses 

organisasi yang menjadi sebahagian dari pengalaman manusia yang dapat dilihat.   

Tjetjep Rohendi Rohidi dan Abdul Halim (2015) menyatakan beberapa perkara 

yang perlu diperhatikan oleh penyelidik semasa melaksanakan proses pemerhatian iaitu 

karya seni atau objek yang dihasilkan melibatkan juga alat dan bahan yang digunakan, 

ruang atau tempat, pelaku iaitu merangkumi ciri-ciri tertentu yang diperhatikan semasa 

proses interaksi, kegiatan atau aktiviti, waktu, peristiwa, tujuan dan perasaan.  Melalui 

pemerhatian, hubungan pengkaji dan informan akan menjadi rapat dan dengan itu 

mereka boleh menjelaskan lagi hasil pemerhatian.  Pemerhatian berasal daripada kajian 

etnografi yang bertujuan mempelajari perspektif populasi yang dikaji dalam konteks 

peserta kajian sendiri.  Pemerhatian merupakan satu cara untuk mendapatkan data 

penyelidikan secara terus dan semula jadi dan ia boleh dilakukan menerusi tiga cara 

iaitu pemerhatian tidak turut serta, pemerhatian turut serta dan pemerhatian separa turut 

serta.  Dalam kajian ini, pengkaji bertindak sebagai pemerhati turut serta dan bersama 

terlibat dengan aktiviti penghasilan tembikar terenang dilaksanakan oleh pengusaha. 

Dalam kajian ini pengkaji perlu pergi ke lapangan yang dikaji iaitu di Temin 

Kraf untuk mendapatkan jawapan kepada persoalan kajian.  Informan boleh terus 

bertingkah laku secara biasa dalam persekitaran tersebut  Sebagai persediaan kepada 

proses pemerhatian, pengkaji perlu mengenal pasti perkara-perkara yang dapat 

memberikan maklumat terbanyak kepadanya.  Penggunaan kaedah pemerhatian turut 

serta misalnya membolehkan pengkaji membina hubungan dan berinteraksi dengan 

individu-individu dalam persekitaran kajian yang boleh membantu pengkaji memahami 

fenomena-fenomena yang diperhatikannya.  Jadual 3.5 menunjukkan tarikh pemerhatian 

dilaksanakan dalam tempoh 6 bulan yang dijalankan bersama-sama pengusaha. 

Jadual 3.5 Perlaksanaan Pengumpulan Data Pemerhatian Turut Serta 

Perkara Nama Informan Tarikh Pemerhatian  Tempoh 

Proses Mengambil Tanah Mohammad bin Zakaria  11 Nov 2015 1 Hari 

Proses Penyediaan Tanah i. Mohammad bin 

Zakaria  

ii. Zainal bin Idris 

14 Nov 2015 

15 Nov 2015 

28 Nov 2015 

29 Nov 2015 

4 Hari 

Proses Membentuk Jasad 

(Reka Bentuk) 

i. Mohammad bin 

Zakaria 

ii. Zainal bin Idris 

3 Jan 2016 

4 Jan 2016 

30 Jan 2016 

31 Jan 2016 

12 Mac 2016 

20 Mac 2016 

11 Jun 2016 

6 Hari 

Proses Dekorasi (Reka 

Corak) 

Mohammad bin Zakaria 30 Jan 2016 

31 Jan 2016 

27 Feb 2016 

28 Feb 2016 

11 Jun 2016 

5 Hari  

Proses Pembakaran i. Mohammad bin 

Zakaria  

ii. Zainal bin Idris 

16 Apr 2016 

17 Apr 2016 

18 Mei 2016 

19 Mei 2016 

11 Jun 2016 

5 Hari 

 

Semasa berada di lapangan pengkaji akan mencatat segala maklumat yang 

diperoleh dalam buku nota lapangan.  Othman (2014) menyatakan semasa menjalankan 

kajian, penyelidik akan terlibat dalam pelbagai pemerhatian yang memerlukan protokol 

atau borang untuk merekodkan maklumat pemerhatian.  Maklumat ini diperoleh melalui 

pemerhatian tingkah laku, perbualan dan juga peristiwa yang berlaku di persekitaran 

tersebut.  Maklumat yang diperoleh dari media massa di kawasan tersebut juga boleh 

dijadikan sumber data.  Walaupun selalunya data pemerhatian adalah dalam bentuk 

teks, catatan juga boleh dilakukan dalam bentuk rajah dan peta minda (untuk 

menggambarkan sesuatu hubungan, kronologi peristiwa, kedudukan kuasa, dan lain-

lain).  Dalam proses ini, pengkaji perlu sentiasa berhati-hati mencatatkan 

pemerhatiannya secara empirikal tanpa melakukan interpretasi mengikut nilai pengkaji 

sendiri. 

Catatan lapangan dibuat sepanjang pemerhatian dengan mencatat semua aktiviti 

dalam bentuk kata-kata dan pergerakan fizikal yang dilakukan oleh pengusaha.  

Tumpuan yang diberikan semasa membuat catatan lapangan adalah berdasarkan objektif 

kajian iaitu berkaitan kaedah penghasilan yang diamalkan dari peringkat awal hinggalah 

jasad tembikar terenang terhasil.  Di samping itu pengkaji juga menyediakan senarai 

semak untuk menyemak langkah-langkah yang dilaksanakan.  Senarai semak yang 

disediakan mengandungi kaedah penghasilan secara tradisional dan moden seperti yang 

dinyatakan dalam kajian literatur.   

3.4.2 Temu bual 

Temu bual merupakan satu pertemuan lisan sama ada secara berdepan atau atas 

talian (on-line) di mana setiap orang mengeluarkan maklumat, mengemukakan 

pandangan atau kepercayaan antara satu sama lain.  Temu bual bukan sekadar bertujuan 

untuk mendapatkan jawapan daripada soalan atau untuk menguji hipotesis tetapi lebih 

kepada untuk memahami pengalaman seseorang dan makna yang diberikan terhadap 

pengalaman mereka (Seidman, 1998; Patton, 1990).  Selain itu, temu bual bertujuan 

untuk menyelami apa yang ada dalam minda seseorang terutama tentang perkara-

perkara yang tidak dapat diperhatikan secara langsung.  Dengan kata lain, temu bual 

adalah percubaan untuk memahami apa yang difikirkan oleh seseorang melalui 

pengucapannya.  Patton (1990) mengatakan, data daripada temu bual mengandungi 

petikan kata-kata seseorang secara langsung tentang pengalaman, pandangan, perasaan 

dan pengetahuan mereka.  Temu bual adalah bersesuaian dengan kajian ini untuk 

bersemuka dengan informan kajian secara langsung.  Siti Mastura (2017) menyatakan 

temu bual melalui kajian etnografi akan dapat mewujud dan mengukuhkan hubungan di 

antara pengkaji dan informan kajian. 

Dalam kajian ini temu bual yang digunakan ialah temu bual  mendalam yang 

bersifat luas, tidak berstruktur yang dilakukan terhadap informan (Kamarul Azmi, 

2012).  Melalui kaedah ini seseorang pengkaji boleh memperoleh kefahaman yang 

meluas dan sempurna tentang kajian.  Sebelum sesi temu bual dijalankan di lapangan, 

penyelidik akan menyediakan senarai soalan yang berkaitan dengan persoalan kajian 

dan kerangka konseptual yang telah dikenal pasti.  Temu bual untuk kajian ini diadakan 

serentak dengan proses pemerhatian.  Semasa proses pembuatan tembikar terenang, 

pengkaji akan menemu bual informan soalan-soalan yang berkaitan dan membuat 

catatan.  Walaupun temu bual tidak berstruktur dijalankan tetapi soalan-soalan yang 

diajukan masih lagi mengikut kerangka konseptual yang telah dirancangkan.  Temu 

bual juga digunakan untuk mendapatkan data-data yang menyokong analisis artifak ang 

dilakukan terhadap sampel-sampel tembikar terenang yang telah dikumpulkan.  Jadual 

3.6 menunjukkan perlaksanaan temu bual yang dijalankan bersama dengan proses 

pemerhatian. 

 

Jadual 3.6 Perlaksanaan Pengumpulan Data Temu bual 

Perkara Nama Informan Tarikh Temu bual 

Proses Penyediaan 

Tanah 

i. Mohammad bin Zakaria  

ii. Zainal bin Idris 

11 Nov 2015 

14 Nov 2015 

15 Nov 2015 

28 Nov 2015 

29 Nov 2015 

Proses Membentuk 

Jasad (Reka Bentuk) 

i. Mohammad bin Zakaria  

ii. Zainal bin Idris 

3 Jan 2016 

4 Jan 2016 

30 Jan 2016 

31 Jan 2016 

12 Mac 2016 

20 Mac 2016 

11 Jun 2016 

Proses Dekorasi 

(Reka Corak) 

Mohammad bin Zakaria  30 Jan 2016 

31 Jan 2016 

27 Feb 2016 

28 Feb 2016 

11 Jun 2016 

Proses Pembakaran i. Mohammad bin Zakaria  

ii. Zainal bin Idris 

16 Apr 2016 

17 Apr 2016 

18 Mei 2016 

19 Mei 2016 

11 Jun 2016 

Fungsi tembikar 

terenang 

i. Mohammad bin Zakaria  

ii. Zainal bin Idris 

3 Jan 2016 

4 Jan 2016 

30 Jan 2016 

31 Jan 2016 

12 Mac 2016 

20 Mac 2016 

11 Jun 2016 

 

3.4.3 Analisis Artifak 

Penggunaan bukti dokumen merupakan salah satu cara pengumpulan data dalam 

pendekatan kualitatif.  Merriam (1998) membahagikan dokumen kepada tiga jenis iaitu 

dokumen atau rekod awam, dokumen peribadi dan bahan-bahan berbentuk fizikal 

(artifak).  Othman (2014) menyatakan dokumen-dokumen yang disediakan oleh 

penyelidik juga merupakan bahan yang boleh menjadi kajian.  Oleh itu data dokumen 

yang terdiri daripada rekod awam, dokumen peribadi, bahan fizikal, dokumen yang 

dijana oleh penyelidik, bahan-bahan visual, catatan lapangan (catatan deskriptif dan 

refleksi) berupaya memperkukuhkan lagi data yang dipungut pada awal iaitu data temu 

bual dan pemerhatian.  Siti Mastura (2017) menyatakan analisis artifak telah terbukti 

berkesan oleh ilmuwan etnografi seperti Lin (2007), DeWalt dan DeWalt, (2002) serta 

Fetterman (2010). 

Bagi mendapatkan data dari tembikar terenang, kajian akan mengumpulkan 

sejumlah 14 buah artifak jasad tembikar terenang dari pengusaha di Temin Kraf.  

Pengkaji mengkategorikan tembikar terenang yang dikumpul berdasarkan saiz dan 

acuan yang digunakan serta pandangan dari pengusaha di Temin Kraf.  Tembikar 

terenang yang dikumpulkan adalah yang dihasilkan antara pertengahan tahun 2015 

hingga pertengahan tahun 2016 berdasarkan maklumat dari pengusaha.  Tindakan ini 

dilakukan bagi mengelakkan maklumat analisis yang tidak terkawal dan kajian lebih 

fokus.  Selain dari tembikar terenang, alatan yang digunakan dalam proses penghasilan 

juga dikaji. 

Selain itu dalam usaha untuk mendapatkan data-data yang menyokong kajian, 

kunjungan ke perpustakaan perlu dijalankan.  Antara perpustakaan yang dikunjungi bagi 

mendapatkan bahan-bahan bacaan berbentuk jurnal, tesis, buku ialah Perpustakaan 

Universiti Malaysia Pahang, Perpustakaan Hamzah Sendut Universiti Sains Malaysia, 

Perpustakaan Tun Seri Lanang Universiti Kebangsaan Malaysia, Perpustakaan Tuanku 

Bainun, Universiti Pendidikan Sultan Idris dan Pusat Sumber Al-Kindi IPG Kampus 

Tengku Ampuan Afzan.  Data sekunder juga diperoleh melalui carian internet seperti 

dari Google, Google Scholar dan eprints universiti-universiti tempatan. 

3.4.4 Ujian Makmal 

Ujian makmal secara saintifik ke atas tanah liat bertujuan untuk membuktikan 

bahawa tanah yang digunakan di Temin Kraf adalah bagus dan sesuai untuk dijadikan 

tembikar dengan mengetahui kandungan mineral tanah liat.  Zahirah (2016) menyatakan 

ujian makmal dapat membuktikan kemahiran pengusaha memilih dan mencari tanah yang 

sesuai dan terbaik untuk digunakan.  Oleh itu penyelidikan secara saintifik dilakukan oleh 

pihak di Pusat Teknologi Seramik, SIRIM Berhad (Standards and Industrial Research 

Institute of Malaysia Berhad), Shah Alam dan Fakulti Kejuruteraan Awam dan Sumber 

Alam, Universiti Malaysia Pahang.  Kaedah kajian ini adalah berbentuk kuantitatif 

sepenuhnya, di mana kebanyakan eksperimen dijalankan.  Analisis komposisi tanah 

yang dilaksanakan bermula dengan ujian kandungan tanah dan diikuti dengan ujian 

klasifikasi tanah (Jadual 3.7). 

 

Jadual 3.7 Perlaksanaan Pengumpulan Data Ujian Makmal 

Perkara Nama Institusi Tarikh Hantar Sampel Tarikh Keputusan  

Ujian Kandungan 

Tanah 
SIRIM, Shah Alam 8 Jun 2016 21 Jun 2016 

Ujian Klasifikasi 

Tanah 
Makmal UMP 15 Julai 2016 26 Ogos 2016 

 

3.4.4.1 Ujian Kandungan Tanah 

Dua jenis ujian yang dilaksanakan ke atas sampel tanah dalam proses analisis 

kandungan tanah iaitu XRF dan XRD.  Analisis kandungan tanah dijalankan oleh pihak 

SIRIM dengan menggunakan kaedah-kaedah berikut: 

i. Analisis Komposisi Kimia (Chemical Composition Analysis) menggunakan 

Shimadzu XRF-1700, X-Ray Fluorescence Spectrometer (XRF) 

ii. Analisis Kandungan Mineral (Crystalline (Mineral) Phase Analysis) 

menggunakan Rigaku D/max-IIC, X-Ray Diffractometer (XRD) 

 

Tujuan analisis ini adalah untuk pencirian bahan-bahan yang terkandung di 

dalam sampel tanah yang digunakan di Temin Kraf.  

3.4.4.2 Ujian Klasifikasi Tanah 

Ujian peringkat kedua pula iaitu ujian klasifikasi tanah liat yang dijalankan oleh 

Universiti Malaysia Pahang (UMP), Gambang.  Tanah berbutir halus seperti tanah liat 

mempunyai ciri keplastikan dan berkaitan rapat dengan kandungan air.  Pada kandungan 

lembapan yang sangat rendah tanah lebih berkelakuan pepejal dan bila kandungan 

lembapan yang sangat tinggi ia bersifat cecair.  Oleh itu pada asasnya kelakuan tanah 

boleh dibahagikan kepada empat peringkat bergantung kepada kandungan lembapan 

iaitu pepejal, separa pepejal, plastik dan cecair.  Perubahan dari setiap peringkat fasa 

tersebut dinamakan had kecut, had plastik dan had cecair.  Had-had ini dikenali sebagai 

had Atterberg atau had konsistensi yang dijumpai pada awal tahun 1900an oleh seorang 

ahli sains Sweden bernama Atterberg yang merupakan satu kaedah untuk menerangkan 

konsistensi tanah berbutir halus dengan perubahan kandungan lembapan.  Had 

Atterberg ini amat penting untuk menentukan keplastikan tanah dalam pengelasan tanah 

dan mengenali sifat-sifat bahan.  Melalui ujian-ujian ini sifat-sifat tanah yang digunakan 

dapat dikenal pasti.  Tiga jenis ujian yang dijalankan iaitu: 

i. Ujian Had Cecair (Liquid Limit) 

Satu sampel tanah yang telah dikeringkan di dalam ketuhar dan di ayak dengan 

ayak bersaiz 0.425 mm dicampur dengan air suling sehingga menjadi ketekalan kaku.  

Sebahagian daripada sampel tersebut kemudian dimasukkan ke dalam mangkuk meter 

tusuk (penetrometer) dan dipotong searas dengan bahagian atas mangkuk.  Kun meter 

tusuk diketatkan setelah bahagian hujung kun bersentuhan dengan permukaan tanah.  

Pengetat dilepaskan dan kun dibiarkan menusuk tanah selama 5 saat.  Jumlah 

penusukan akan ditunjukkan melalui bacaan meter.  Penusukan ini diulang beberapa 

kali sehingga bacaan tusukan menjadi sama dan bacaan ini dicatatkan.  Pada keadaan 

ini, kandungan lembapan tanah di dalam mangkuk akan ditentukan.  Prosedur yang 

sama akan diulang semula setelah sedikit air suling ditambah kepada tanah.  Dengan ini, 

satu hubungan antara kandungan lembapan dengan penusukan dapat diplotkan.  Satu 

garisan dapat dilukis melalui titik-titik tersebut dan kandungan lembapan ketika 

penusukan 20 mm diambil sebagai had cecair. 

ii. Ujian Had Plastik (Plastic Limit) 

Had plastik ialah kandungan air minimum bagi tanah yang boleh diuli kepada 

diameter 3 mm tanpa terlerai.  Had plastik boleh ditentukan dengan mengambil sampel 

tanah kering lebih kurang 20 gram yang telah di ayak dengan ayak bersaiz 0.425 mm, 

dicampurkan dengan air suling dan diadunkan sehingga membentuk sebiji bebola.  

Bebola tanah ini digelek dengan tangan di atas permukaan kaca dengan tekanan yang 

mencukupi untuk membentuk bebenang.  Apabila diameter bebenang tersebut menjadi 3 

mm, tanah tersebut akan diuli semula dan kemudian digelek sekali lagi.  Proses ini 

diteruskan sehingga bebenang tersebut pecah ketika diameter 3 mm.  Pada ketika ini, 

kandungan lembapan akan ditentukan.  Prosedur ini hendaklah dijalankan dua kali 

untuk memperoleh nilai purata bagi kandungan lembapan.  Kandungan lembapan ini 

dikira sebagai had plastik sampel tanah tersebut. 

iii. Ujian Had Kecut (Shrinkage Limit) 

Had kecutan ialah kandungan air maksimum bagi tanah yang mengalami 

kehilangan air seterusnya tidak mengakibatkan pengurangan isi padu tanah.  Terdapat 

dua kaedah untuk menentukan had kecutan iaitu kaedah linear dan kaedah isi padu.  Di 

dalam kajian ini kaedah kecutan linear telah digunakan oleh pihak makmal di UMP.  

Sampel tanah lebih kurang 150 gram yang melepasi ayak saiz 0.425 mm dicampurkan 

dengan air suling sehingga membentuk satu campuran yang homogen.  Kuantiti air 

semasa campuran adalah kandungan air pada had cecair.  Sampel kemudian dimasukkan 

ke dalam acuan separa bulatan (acuan had kecutan) yang mempunyai ukuran panjang 

140 mm dan berjejari 12.5 mm.  Langkah berjaga-jaga diperlukan supaya tidak ada 

udara terperangkap dalam sampel.  Sampel tanah dibiarkan kering pada suhu 60
o
C 

sehingga kelihatan jelas berlaku kecutan dalam acuan dan pengeringan diteruskan pada 

suhu 105
o
C sehingga pengecutan lengkap.  Sampel kemudian dibiarkan sejuk dan 

panjang sampel tanah diukur.   

3.4.5 Analisis PhiMatrix 

Analisis ini melibatkan penggunaan perisian khas komputer yang dikenali 

dengan nama PhiMatrix™ Golden Ratio Design and Analysis Software 

(www.phimatrix.com/download-golden-ratio-design/) (Rajah 3.2).  Perisian ini dibina 

berasaskan teori nisbah keemasan (golden ratio) yang berfungsi untuk mengenal pasti 

keindahan pada objek-objek.  Penggunaan PhiMatrix memungkinkan analisis ke atas 

gambar dengan  menerapkan sifat Golden Ratio (Phi = 1.618) dan perkadaran 

(proportion) lain untuk setiap gambar atau susun atur (layout). PhiMatrix 

memperkenalkan bahagian phi yang boleh didapati pada DNA, kerang laut, tumbuh-

tumbuhan, haiwan dan wajah manusia dan sebagainya.  Enoch, Ab Aziz & Abu Hassan 

(2014) menyatakan penggunaan perisian komputer yang menggunakan prinsip nisbah 

keemasan (Phi) dapat membantu mengenal pasti keindahan, keharmonian dan imbangan 

semula jadi yang terdapat pada objek seni.  Wan Zaiyana dan Zakiyah (2016) 

menjelaskan terdapat nisbah matematik pada alam semula jadi yang digunakan pada 

reka bentuk objek seni.   

 

http://www.phimatrix.com/download-golden-ratio-design/

(i) (ii) 

 

Rajah 3.2 (i) Paparan PhiMatrix menggunakan Window                                                   

(ii) Pilihan templat yang disediakan dalam perisian PhiMatrix 

Perisian ini menyediakan berbagai jenis pilihan acuan atau templat yang 

berbentuk grid, diagonal atau lingkaran dan sebagainya berdasarkan perkadaran nisbah 

keemasan (Rajah 3.3).   

 

 

Rajah 3.3 Contoh Penggunaan Templat pada Sampel Tembikar Terenang 

Melalui analisis ini membolehkan ketepatan nisbah keemasan pada reka bentuk 

dan dekorasi tembikar terenang dikenal pasti berdasarkan kajian Enoch et al. (2014).  

Data yang diperoleh melalui analisis PhiMatrix akan diguna untuk mendapatkan nisbah 

keemasan menggunakan formula nisbah keemasan seperti rajah 3.4. 

  

a 

b 

a 

b 

Penunjuk: 

a = VT, b = VT – EP2, a+b = 

EP2 

 

Rajah 3.4 Formula Analisis PhiMatrix Jasad Tembikar Terenang 

Bagi menganalisis susunan motif pada jasad tembikar terenang, formula yang 

digunakan seperti yang dicadangkan oleh Enoch et al. (2014) iaitu dengan mengenal 

pasti nilai bagi setiap garisan matriks vertikal dan horizontal menggunakan perisian 

PhiMatrixs (Rajah 3.5). 

 

 

Rajah 3.5 Formula Analisis PhiMatrix Susunan Motif pada Tembikar Terenang 

3.5 Analisis Data 

Kajian ini merupakan satu kajian kualitatif dan deskriptif yang dijalankan dalam 

suasana sebenar dan latar semula jadi yang menjadikan penyelidik sebagai instrumen 

utama dalam pengumpulan data dan menganalisisnya secara induktif dalam bentuk 

gambar, gambar rajah serta perkataan.  Proses analisis memberi fokus kepada makna 

yang dibuat oleh informan dan diterjemahkan ke dalam bentuk perkataan.  

a1 b1 c1 

a 

b 

c 

Vertikal = b1/a1 dan c1/b1 

Horizontal=b/a dan c/b 

a 

b 

Kajian ini menggunakan konsep kebudayaan sebagai kaca mata untuk 

menginterpretasikan keputusan yang diperoleh untuk memahami isu yang dikaji (Gay & 

Airasian, 2003).  Dalam kajian ini analisis data dilakukan secara deskriptif kualitatif dan 

interpretasi.  Data dianalisis secara deskriptif berlandaskan prinsip-prinsip estetika yang 

dinyatakan oleh Zakaria (1989) iaitu halus, berguna, bersatu, berlawan, bermakna dan 

berlambang.  Data pemerhatian, temu bual, analisis dokumen, ujian makmal dan analisis 

PhiMatrix disusun berdasarkan persoalan kajian yang telah dirancang berdasarkan 

Jadual 3.8.  

 

Jadual 3.8 Analisis Data 

Persoalan Kajian Deskripsi Analisis Interpretasi 

i. Bagaimanakah kaedah pembuatan dan 

jasad tembikar terenang di Temin Kraf 

pada masa kini ?  

      

ii. Apakah nilai estetika yang terdapat dalam 

kaedah pembuatan tembikar terenang di 

Temin Kraf ? 

      

iii. Apakah nilai estetika yang terdapat pada 

jasad tembikar terenang yang dihasilkan 

di Temin Kraf ? 

      

 

Terdapat pelbagai kaedah untuk menganalisis hasil seni.  Analisis kajian ini 

lebih berbentuk kualitatif yang menggabungkan tiga peringkat analisis seni visual iaitu: 

deskripsi (pemerian), analisis dan juga interpretasi seperti yang dinyatakan oleh 

Feldman (1967); Creswell (1998) dan Ragans (2000). 

i. Deskripsi (Pemerian) 

Deskripsi memberi fokus utama terhadap apa yang terdapat pada sesuatu lakaran 

motif contohnya apa yang terdapat pada sesuatu motif seperti ukurannya termasuklah 

lebar dan tinggi.  Ia adalah proses untuk mengenal dengan jelas bentuk format yang 

digunakan dan di mana digunakan.   

Di dalam kajian ini melalui dapatan pemerhatian, temu bual dan analisis artifak 

kaedah penghasilan dan jasad tembikar terenang akan diperincikan.  Bagi kaedah 

penghasilan penerangan adalah berkaitan penyediaan tanah, pembuatan jasad, 

penghasilan dekorasi dan pembakaran.  Jasad tembikar terenang pula perincian 

deskripsi adalah tentang reka bentuk, dekorasi dan fungsi. 

ii. Analisis  

Analisis ialah kajian dengan mendalam setiap karya visual termasuk analisis 

untuk mengenali kandungan asas-asas seni rekaan seperti garisan, rupa, bentuk, warna, 

ruang dan jalinan.  Ia juga membuat analisis tentang prinsip rekaan seperti 

keseimbangan, harmoni, ulangan, kesatuan, kepelbagaian, rentak, kadar banding, arah 

dan pergerakan.  Dapatan kajian dibuat dalam bentuk jadual berbantukan gambar-

gambar berkaitan.  

iii. Interpretasi 

Penterjemahan interpretasi iaitu membuat tanggapan, andaian, agakan, bayangan 

yang ada hubung kait dengan dapatan yang rasional terhadap motif.  Dalam konteks ini 

andaian boleh dibuat tentang teknik yang digunakan, bahan yang digunakan dan emosi 

dalam penghasilan iaitu emosi budaya pada masa itu.  Pengalaman bagi menghasilkan 

dan kreativiti yang wujud. 

3.5.1 Analisis Data Pemerhatian 

Membuat ringkasan adalah satu proses dalam penganalisisan data semasa 

pengumpulan data (Miles & Huberman, 1994).  Proses membuat ringkasan bermula 

dengan membaca semula catatan lapangan yang dibuat semasa temu bual  dan 

pemerhatian.  Catatan lapangan yang lengkap dan transkrip temu bual kemudiannya 

diringkaskan menggunakan contact summary sheet (Miles & Huberman, 1994).  

Ringkasan tersebut memuatkan maklumat asas tentang peserta kajian, sintesis data, 

maklumat tentang pemerhatian dan temu bual dengan memberi perhatian.  Setiap 

ringkasan mengandungi perkara yang gagal didapati dan perkara yang perlu diberi 

perhatian seterusnya. 

Selain membuat ringkasan, catatan refleksi turut dibuat menyerupai renungan 

tentang apa yang dilihat semasa pemerhatian dan renungan semula semasa menulis 

catatan lapangan.  Catatan refleksi ini adalah ringkas mengandungi reaksi penyelidik 

dari segi perasaan, pemikiran dan pandangan yang dibuat dalam catatan lapangan dan 

penulisan catatan lapangan yang lengkap.  Catatan memo merupakan satu lagi teknik 

yang digunakan semasa pengumpulan data lazimnya ditulis ketika membuat analisis 

data.  Catatan memo adalah ringkasan cetusan idea terdiri daripada frasa dan ayat yang 

menunjukkan konsep-konsep yang terfikir oleh penyelidik.  Idea-idea ini kemudiannya 

dikembangkan dan dikaitkan dengan data-data lain. 

Data pemerhatian dalam bentuk nota-nota ringkas perlu dikembangkan secepat 

mungkin supaya dapat memberi maklumat lengkap sebelum dianalisis.  Data ini perlu 

ditulis atau ditaip kepada data naratif yang menerangkan peristiwa yang telah berlaku, 

pembelajaran yang diperoleh daripada pemerhatian tersebut dan mengenal pasti soalan 

yang akan ditanya seterusnya jika data yang diperoleh belum memuaskan.  Pengkaji 

perlu menyemak semula data naratif tersebut, memasukkan komen-komen terakhir 

untuk mengukuhkan data pemerhatian tersebut. 

Data pemerhatian dalam pelbagai bentuk ini sentiasa dirujuk untuk menyokong 

satu sama lain di sepanjang kajian ini.  Data pemerhatian dapat membantu pengkaji 

memahami perspektif dan tingkah laku peserta dari konteks budaya dan persekitaran 

peserta semasa dalam proses temu bual dan kumpulan fokus.  Dengan merujuk kepada 

data pemerhatian, pengkaji boleh mengukuhkan reka bentuk instrumen temu bual, 

menjimatkan masa dan mengelakkan kesilapan-kesilapan sepanjang kajian tersebut.  

3.5.2 Analisis Data Temu Bual 

Sesi temu bual dijalankan dengan merakam dan menulis percakapan pengusaha.  

Temu bual dibuat semasa membuat pemerhatian terhadap kaedah pembuatan tembikar 

terenang dan mendapatkan maklumat berkaitan analisis artifak yang dilakukan.  Data 

temu bual akan dikaji berulang kali dengan membuat transkrip. Merriam (1998) 

menyatakan transkrip yang dibuat adalah pangkalan data yang terbaik untuk dianalisis.  

Transkrip temu bual ini kemudian disemak kandungannya bersama informan untuk 

membuat pengesahan.  Data temu bual ini digunakan untuk menyokong dapatan 

pemerhatian dan analisis artifak yang dilakukan terhadap sampel tembikar terenang. 

3.5.3 Analisis Data Analisis Artifak 

Dokumen berbentuk artifak untuk kajian ini iaitu tembikar terenang dipinjamkan 

oleh pihak Temin Kraf yang merupakan produk-produk yang dihasilkan, koleksi 

persendirian iaitu tembikar terenang lama dan terenang yang dihasilkan oleh Hajah 

Noriah.  Semua dokumen yang diperoleh akan diteliti dan dicatatkan maklumat yang 

berkaitan dengan kajian ini.  Kesemua data yang diperoleh daripada penelitian dokumen 

ini akan dirujuk sebagai bandingan dengan data daripada pemerhatian serta data temu 

bual 

3.5.4 Analisis Data Ujian Makmal 

Analisis sampel tanah dijalankan di makmal SIRIM, Shah Alam dan Makmal 

UMP bagi mendapatkan data tanah secara saintifik.  Sampel tanah yang diambil dari 

Temin Kraf akan diberikan kepada dua makmal ini dan ujian makmal dapat disiapkan 

dalam tempoh daripada satu bulan.  Dapatan ujian disediakan dalam bentuk laporan 

yang mengandungi maklumat-maklumat berkaitan sampel tanah. 

3.5.5 Analisis Data PhiMatrix 

Analisis PhiMatrix menggunakan perisian yang dimuat turun secara dalam talian 

dari laman PhiMatrix™ Golden Ratio Design and Analysis Software 

(www.phimatrix.com/download-golden-ratio-design/).  Kaedah menganalisis dibuat 

dengan menggunakan gambar-gambar foto tembikar terenang yang diambil secara 

pandangan sisi untuk memudahkan penggunaan matriks yang disediakan dalam 

perisian.  Templat matriks yang digunakan dalam kajian ini berbentuk segi empat tepat 

yang mengandungi tiga garis vertikal dan tiga garis horizontal berdasarkan perkadaran 

Phi (nisbah keemasan).  Gambar foto akan ditindih dengan templat untuk mendapatkan 

perkadaran nisbah keemasan.  Analisis ini akan mengadaptasi kaedah yang digunakan 

oleh Enoch (2012) dan Wan Zaiyana dan Zakiyah (2016) bagi mendapatkan nilai nisbah 

keemasan untuk reka bentuk, motif dan corak tembikar terenang.  Meisner (n.d) dalam 

Enoch dan Ab Aziz (2015a) menyatakan nilai nisbah keemasan yang diperoleh antara 

1.61 hingga 1.62 boleh dianggap masih menepati nilai keemasan iaitu 1.618.  

3.6 Kesahan dan Kebolehpercayaan Kajian 

Kesahan dan kebolehpercayaan merujuk kepada dua aspek yang berbeza 

terhadap sesuatu kajian.  Creswell dan Miller (2000) mendefinisikan kesahan sebagai 

ketepatan pernyataan atau penjelasan dalam mewakili realiti informan tentang sesuatu 

fenomena sosial.  Ini menjelaskan maksud kesahan adalah menekankan sama ada data 

yang dipersembahkan sebagaimana yang dikehendaki oleh peserta kajian (Gay, 1996).  

Oleh itu, dalam kajian ini semua direct quotation telah dikekalkan seperti pengucapan 

asal informan kecuali penerangan yang dibuat mengenai sesuatu maksud yang tidak 

jelas.  Selain itu, informan kajian yang terlibat telah diminta menyemak semula (counter 

check) data dan maklumat yang telah dianalisis seperti cadangan Creswell (1998) dan 

Miles dan Huberman (1994).  Jika informan kajian bersetuju dengan interpretasi 

http://www.phimatrix.com/download-golden-ratio-design/

pengkaji, ia akan menunjukkan kesahan dalam dapatan.  Dapatan kajian ini juga telah 

dibandingkan dengan dapatan dalam kajian lampau sebagai satu cara mendapat 

pengesahan selaras dengan pandangan (Strauss dan Corbin, 1990).  Jika hasilnya sama 

seperti yang telah dibaca, dapatan tersebut dianggap sah tetapi jika sebaliknya, 

justifikasi akan dinyatakan meliputi sebab, bagaimana dan mengapa dapatan tersebut 

berbeza. 

Secara umum kebolehpercayaan merujuk kepada sejauh mana dapatan kajian 

boleh diulang dan dengan andaian bahawa kajian ulangan akan memperoleh dapatan 

yang hampir sama (Babbie, 1998; Merriam, 1998).  Othman (2014) menyatakan konsep 

kebolehpercayaan dalam konteks penyelidikan kualitatif adalah berkait dengan soal 

kebolehsandaran dan ketekalan keputusan atau hasil daripada data yang dikumpulkan.  

Dalam kajian ini pelbagai sumber telah digunakan untuk mengumpul data kajian ini 

seperti catatan lapangan daripada pemerhatian, temu bual dan analisis artifak untuk 

memastikan keputusan adalah tekal. 

Keberadaan pengkaji di lapangan dalam tempoh yang panjang telah memberi 

peluang untuk mengadakan pemerhatian berulang kali dilakukan. Penglibatan secara 

langsung ini juga telah membina hubungan yang baik dengan informan iaitu pengusaha 

tembikar terenang yang mendorong keselesaan untuk memberikan maklumat.  Ini juga 

menambahkan lagi kebolehpercayaan kajian ini kerana di samping kaedah pemerhatian, 

kaedah lain seperti temu bual dan analisis artifak dapat dijalankan dengan baik dan 

penglibatan informan untuk mengesahkan ketepatan serta kesesuaian data yang 

diperoleh boleh dilakukan secara berterusan sepanjang kajian. 

3.7 Rumusan 

Secara keseluruhan, bab ini telah menghuraikan metodologi kajian yang 

meliputi reka bentuk kajian, pensampelan, kaedah pengumpulan dan proses 

penganalisisan data.  Kaedah etnografi secara kualitatif telah dipilih untuk menjawab 

persoalan kajian ini seperti yang dibincangkan dalam Bab 1.  Semua data yang telah 

dipungut dan dapatan daripada analisisnya akan ditunjuk dan dijelaskan dalam bab 

berikutnya. 

BAB 4 

 

 

KAEDAH PEMBUATAN DAN JASAD TEMBIKAR TERENANG DI TEMIN 

KRAF PADA MASA KINI 

4.1 Pengenalan  

Bab ini akan membincangkan dapatan kajian yang dibuat berdasarkan 

pemerhatian, temu bual dan analisis dokumen untuk menjawab persoalan kajian yang 

pertama iaitu berkaitan kaedah pembuatan dan jasad tembikar terenang di Temin Kraf 

pada masa kini. 

4.2 Kaedah Pembuatan Tembikar Terenang Pada Masa Kini 

Kaedah pembuatan merupakan proses yang terpenting dalam penghasilan 

tembikar terenang.  Berdasarkan dapatan kajian satu carta alir proses pembuatan 

tembikar terenang telah disediakan seperti Rajah 4.1.  Perbincangan bahagian ini adalah 

meliputi penyediaan tanah, pembuatan jasad, dekorasi permukaan dan proses 

pembakaran (Fauziah, 2006) dalam Salwa (2011).  Bahagian ini juga turut 

membincangkan latar belakang penggiat dan Temin Kraf berasaskan perspektif ekologi 

(Arnold, 1985) yang menyentuh perkara berkaitan cuaca dan iklim, konflik penjadualan, 

tahap sedentari, permintaan dan kelestarian. 

Rajah 4.1 Aliran Proses Pembuatan Tembikar Terenang di Temin Kraf 

PEMBUATAN  

JASAD 

Tanah liat dan air 

1 tong drum (300kg) = 1 jam 

Di dalam tong drum selama 1 bulan 

Bahan Mentah 

Bahan Mentah Kisar (Blend) 

Bahan Mentah Peram (Ageing) 

Bahan Mentah Acuan (Mould) 

Bahan Mentah Trimming 

Bahan Mentah 

Pemeriksaan 

Kualiti 

Tidak Lulus 

Lukis/Warna (Stamping) 

Bahan Mentah 

DEKORASI 

Lulus 

Proses Semula 

Bahan Mentah 

Pengeringan  

Bahan Mentah Selama 12 jam pada 1100˚C 

Selama 12 jam  

Tidak Lulus 
Buang/Lupus 

Bahan 

Mentah 
Lulus 

Bakar (Firing) 

Bahan Mentah Penyejukan (Cooling) 

Bahan Mentah 

Pembungkusan 

Bahan Mentah Stor/Serahan 

Bahan Mentah 

Pemeriksaan 

Akhir 

PEMBAKARAN 

PENYEDIAAN  

TANAH 

4.2.1 Latar Belakang Pengusaha dan Temin Kraf  

Temin Kraf merupakan satu-satunya perusahaan tempatan yang masih 

meneruskan kegiatan pembuatan tembikar tradisional di negeri Pahang.  Terdapat dua 

orang pengusaha yang masih meneruskan perusahaan ini di situ.  Encik Mohammad bin 

Zakaria mempunyai pengalaman luas berkaitan pembuatan tembikar tradisional negeri 

Pahang kerana beliau sendiri berasal dari Kampung Pasir Durian.  Encik Mohammad 

belajar tentang ilmu tembikar di Kuala Kangsar selama 2 tahun (1987-1988).  Beliau 

juga telah belajar terus dari penggiat-penggiat tembikar tradisional di Pasir Durian 

(1989-1993).  Beliau menimba pengetahuan dari 9 orang penggiat iaitu Hajah Noriah, 

Zabedah, Jamilah, Manja, Siti Nor, Zainab, Mahebbah, Fatimah dan Halimah.  dan 

kemudian telah diberi peluang menuntut ilmu berkaitan tembikar di Jepun selama 1 

tahun sekitar tahun 1993 hingga 1994 atas tajaan pihak PPKM.  Apabila kembali dari 

Jepun, beliau telah memulakan perusahaan secara persendirian di Kuala Tembeling dan 

ia bergerak selama 6 tahun.  Beliau mempunyai pengalaman membuat tembikar selama 

30 tahun. 

Encik Zainal bin Idris memulakan kegiatan menghasilkan tembikar bersama 

abang beliau di Kampung Temin iaitu bersebelahan rumah ibu mereka.  Beliau 

mendapat pendedahan tentang kemahiran membuat tembikar dari pihak Kraftangan 

Malaysia di Kuala Kangsar.  Beliau juga mempelajari membuat tembikar secara 

tradisional di Kampung Pasir Durian dan mempunyai pengalaman membuat tembikar 

selama 33 tahun. 

Pada asalnya Temin Kraf bermula dari dua perusahaan kecil di Kampung Kuala 

Tembeling dan Kampung Temin pada tahun 1988.  Kegiatan di Kampung Kuala 

Tembeling diusahakan oleh Encik Encik Mohammad bin Zakaria manakala di 

Kampung Temin oleh Encik Zainal bin Idris.  Encik Mohammad bin Zakaria berasal 

dari Kampung Pasir Durian.  Kegiatan ini akhirnya disatukan di lokasi baharu di 

Kampung Temin atas tanah kerajaan pada tahun 2003 dan didaftarkan pada tahun 2004.  

Di sini Temin Kraf telah berkembang dengan menerima bantuan seperti bangunan 

bengkel dan bilik pameran.  Bengkel tersebut dilengkapi peralatan berskala sederhana 

seperti tanur (kiln), mesin pengisar (ball mill), pengering acuan (mould dryer), roda 

pemutar (potter wheel), mesin godak (blunger), capah (banding wheel), mesin uli nyah 

udara (pug mill) dan pemampat udar (air compressor).  Selain tembikar terenang, 

Temin Kraf juga menghasilkan pasu pelbagai saiz, labu sayong, bekas telor, belanga 

dan kajian reka bentuk tembikar. 

Perusahaan tembikar di Kampung Temin bermula dengan usaha dari Zul bin 

Idris sekitar tahun 1983.  Perusahaan ini dijayakan di kawasan bengkel yang didirikan 

bersebelahan rumah ibu beliau di Kampung Temin.  Zul bin Idris merupakan pelajar 

lepasan ITM dalam bidang seramik.  Sebaik tamat dari pengajian beliau juga telah 

menuntut ilmu penghasilan tembikar tradisional Tembeling dari penggiat-penggiat di 

Kampung Pasir Durian.  Selepas beberapa tahun perusahaan ini diteruskan pula oleh 

adik beliau Zainal bin Idris bersama beberapa orang rakan iaitu Yusri bin Hitam, Anuar 

bin Hassan dan Rosidah binti Hassan apabila beliau mengambil keputusan untuk 

berhijrah ke Pulau Langkawi.  Zainal bin Idris dan Anuar bin Hassan mendapat 

pendedahan berkaitan tembikar dari Perbadanan Kraftangan Malaysia cawangan Perak 

di Kuala Kangsar.  Temin Kraf kemudiannya telah diurus oleh Zainal dan Anuar sahaja 

apabila Yusri mendapat peluang pekerjaan lain.  Selepas tahun 2000 Temin Kraf telah 

bergabung dengan seorang pengusaha tembikar yang bergerak secara persendirian di 

Kampung Kuala Tembeling dikenali dengan nama Mohammad bin Zakaria.  Beliau 

menjalankan kegiatan di kampung tersebut dengan menumpang di bengkel perusahaan 

buluh. 

Temin Kraf mula didaftarkan pada 2004 dan berpindah ke kawasan yang lebih 

luas di sediakan oleh pihak kerajaan (Rajah 4.2).  Semenjak awal penubuhannya Temin 

Kraf mendapat sambutan positif dari masyarakat setempat dan luar.  Perusahaan ini 

mendapat sokongan yang baik dari pihak Kraftangan Malaysia dan telah menerima 

kunjungan dari pelawat dari dalam dan luar negara untuk tujuan seperti demonstrasi, 

pembelajaran, tempahan dan sebagainya.  Bengkel ini juga menerima lawatan dari 

bekas menteri besar Pahang iaitu Datuk Khalil Yaakob pada tahun 1995.  Temin Kraf 

menyediakan peluang pekerjaan dan latihan kepada belia-belia tempatan untuk 

mempelajari kemahiran tembikar.  Bengkel kerap diadakan dan dijayakan oleh guru dan 

murid-murid yang bakal menghadapi peperiksaan atau sebagai asas pengenalan kepada 

tembikar.  

Rajah 4.2 Perkembangan Perusahaan Temin Kraf (1988-2016) 

Perusahaan ini pada awalnya dibiayai dengan modal sendiri tetapi sepanjang 

perkembangan pembangunannya, ia telah mendapat banyak bantuan pembiayaan dari 

badan-badan kerajaan seperti Perbadanan Kemajuan Kraftangan Malaysia (Pahang). 

RISDA dan Pejabat Daerah Jerantut.  Penempatan semula Temin Kraf di satu tempat 

baharu lebih kurang 5 km daripada tempat asal telah memberi ruang yang lebih luas 

untuk pengusaha membuat pengeluaran pada skala yang besar dengan menggunakan 

teknologi moden pada proses penghasilan. 

Nama Temin Kraf adalah berdasarkan nama Kampung Temin di mana tempat 

perusahaan ini dijalankan manakala perkataan kraf merujuk kepada kegiatan perusahaan 

yang menghasilkan hasil kerja tangan yang berasaskan tanah iaitu tembikar.  Tumpuan 

kegiatan bukan hanya menghasilkan tembikar tradisional sahaja tetapi juga tembikar 

moden bagi memenuhi permintaan pengguna.  Perusahaan ini merupakan program Satu 

Daerah Satu Industri (SDSI) di bawah Kementerian Kemajuan Luar Bandar dan 

Wilayah.  SDSI bertujuan untuk memajukan perusahaan yang mempunyai sumber 

setempat bagi menggerakkan ekonomi sesebuah daerah dengan menggalakkan 

penglibatan usahawan sebagai penjana utama industri desa.  Penempatan semula Temin 

Kraf di satu tempat yang dikhaskan oleh kerajaan bertujuan untuk memodenkan 

pengeluaran dan pembuatan tembikar terenang serta tembikar tradisional lain yang 

menjadi warisan negeri Pahang.  Penggunaan teknologi moden telah dipraktikkan bagi 

mengubah amalan kegiatan lama yang diwarisi dari penggiat terdahulu. 

Temin Kraf terletak 7 kilometer dari pusat bandar Jerantut iaitu di sebelah kiri 

jalan menuju ke daerah Temerloh di belakang Masjid Kampung Temin berhampiran 

Pusat Pertanian (Rajah 4.3).  Lokasinya terletak 1 kilometer dari jalan utama di 

belakang masjid tersebut.  Kampung Temin merupakan kampung tersusun yang terletak 

di pinggir bandar.  Ia berada di dalam Mukim Pulau Tawar, salah satu dari 9 mukim 

yang membentuk daerah Jerantut.  Kampung Pasir Durian dan Temin Kraf berada di 

dalam daerah yang sama tetapi jarak di antara kedua-dua tempat ini adalah 36 kilometer 

dan mengambil masa sekitar 45 minit untuk dihubungi.  Jalan utama yang 

menghubungkan antara dua tempat ini juga agak tidak sempurna kerana berada di dalam 

kawasan tanah rancangan (FELDA) dan jalan kampung. 

 

 
 

Rajah 4.3 Peta ke Temin Kraf (B) dari bandar Jerantut (A) 

 

Sumber:  Google Earth 

Penghasilan tembikar terenang di Temin Kraf dianggar telah diusahakan selama 

lebih kurang 33 tahun iaitu bermula dengan bengkel kecil pada sekitar tahun 1983.  

Walaupun kegiatan hanya bertumpu di Kampung Temin tetapi ia sudah berpindah dari 

lokasi asal di dalam kawasan kampung tersebut.  Di lokasi baharu, saiz bengkel yang 

disediakan adalah lebih besar dan dilengkapi dengan bilik pameran (Rajah 4.4).  Selain 

itu turut disediakan kemudahan alatan seperti mesin yang lebih moden untuk membantu 

proses pengeluaran.  Perusahaan Temin Kraf dijalankan di atas tanah kerajaan yang 

berkeluasan dua ekar.  Keseluruhan pembangunan perusahaan hanya melibatkan 

setengah ekar dari keluasan tanah yang diperuntukkan.  Di atas tanah tersebut dibina 

sebuah bengkel dan sebuah bilik pameran. 

Pengeluaran tembikar terenang di Temin Kraf tidak berhadapan dengan masalah 

cuaca kerana aktiviti dijalankan di dalam kawasan bengkel yang telah dibahagikan 

mengikut sub bahagian tertentu yang memudahkan proses pembuatan dan pengeluaran.  

Menurut Encik Mohammad (2015, temu bual) tempat yang disediakan dengan bantuan 

kerajaan ini membolehkan pembuatan terenang dan tembikar lain dapat diteruskan 

walaupun dalam keadaan cuaca yang tidak mengizinkan.  Encik Zainal (2015, temu 

bual) pula menyatakan cuaca dan iklim tidak mengganggu proses pembuatan dan 

pengeluaran terenang.  Ini kerana penggunaan teknologi moden menjadikan proses 

pembuatan dan pengeluaran mudah diuruskan mengikut perancangan.  Aktiviti di 

bengkel tetap dapat diteruskan walaupun cuaca berubah mendadak. 

 

 

Rajah 4.4 Temin Kraf: (A) Bilik Pameran dan (B) Bengkel 

A 

B 

Selain dari membuat tembikar terenang, Encik Mohammad dan Encik Zainal 

juga menjalankan kerja-kerja lain bagi menambah pendapatan.  Menurut Encik 

Mohammad (2015, temu bual), beliau juga melakukan kerja-kerja sampingan seperti 

mengimpal besi, mengusahakan tanah dengan tanaman sawit dan menghasilkan tanur 

untuk pasaran tempatan.  Encik Zainal pula menjalankan kerja-kerja kontrak kerajaan 

dengan membekalkan perkhidmatan yang dikehendaki.  Bagaimanapun pembuatan 

tembikar terenang dan tembikar lain tetap diutamakan kerana tempahan tetap ada 

walaupun permintaan tidak menentu.  Oleh itu kerja-kerja sampingan tidak mengganggu 

proses pembuatan terenang. 

Sebelum menjalankan aktiviti di Temin Kraf, Encik Mohammad telah bermula 

awal secara persendirian di Kampung Pasir Durian.  Di Kampung tersebut beliau telah 

mempelajari teknik pembuatan terenang dan tembikar-tembikar lain daripada ibu 

saudaranya dan penggiat-penggiat lain.  Menurut Encik Mohammad (2015, temu bual) 

beliau kemudian telah menyewa bengkel kecil di Kampung Kuala Tahan yang terletak 

di seberang Sungai Pahang tidak jauh dari Kampung Pasir Durian.  Encik Mohammad 

kemudian telah menyertai perusahaan Temin Kraf di kawasan yang telah disediakan 

oleh pihak kerajaan.  Encik Zainal memulakan aktiviti awal menghasilkan tembikar 

berhampiran kawasan rumahnya yang terletak tidak jauh daripada tapak bengkel 

sekarang di Kampung Temin.  Apabila kerajaan menyediakan bengkel di tapak baharu, 

beliau telah bergerak memulakan aktiviti di situ. 

Proses menjual tembikar terenang ada beberapa cara iaitu secara tempahan, 

jualan di galeri (show room) Temin Kraf, dihantar ke pusat kraf, expo dan pameran.  

Bagaimanapun tempahan merupakan cara paling kerap dilakukan untuk menjual 

terenang.  Para pembeli tembikar terenang bukan sahaja datang dari penduduk tempatan 

malah dari luar negeri Pahang.  Pada masa kini tempahan adalah tidak menentu dan 

pasaran semakin mengecil.  Keuntungan penjualan tembikar terenang untuk lima tahun 

kebelakangan ini antara tahun 2011 hingga 2015 adalah semakin menurun dan tidak 

menentu.  Keuntungan dalam satu bulan pada anggaran kasar ialah di antara RM500 

hingga RM1000 dan bergantung pada permintaan semasa. 

Pembuatan tembikar di Temin Kraf dijalankan di kawasan khas yang 

dibangunkan oleh pihak kerajaan.  Ini dapat diperhatikan pada kemudahan bangunan 

yang dibina dan kemudahan alatan yang digunakan untuk tujuan pembuatan tembikar 

terenang.  Bengkel yang didirikan di Temin Kraf terdiri daripada 3 bangunan.  

Bangunan tersebut terdiri daripada bengkel utama yang mengandungi pejabat dan 

kawasan kerja, stor untuk menyimpan acuan dan proses tanah dan bilik pameran yang 

bertujuan untuk mempamerkan produk siap untuk dijual.  Bengkel ini juga disediakan 

tempat letak kereta dan bas untuk tujuan kemudahan bagi pelawat yang datang untuk 

tujuan lawatan, urusan pembelian, demonstrasi dan sebagainya.  Keseluruhannya Temin 

Kraf dibangunkan di atas tanah yang berkeluasan dua ekar dan persekitaran yang sangat 

sesuai untuk dihubungi sama ada ke bandar Jerantut, Kuantan (Ibu negeri Pahang) dan 

ke Kuala Lumpur.  Kedudukan ini akan membantu menjimatkan kos pengangkutan dan 

membolehkan terenang dipasarkan dengan segera. 

 

 

Rajah 4.5 Pelan Susun Atur Bengkel di Temin Kraf 

Sumber: Temin Kraf 

Temin Kraf bukan sahaja menghasilkan tembikar terenang tetapi kegiatan di sini 

juga menjurus pada penghasilan tembikar Tembeling seperti belanga dan tembikar 

moden.  Penghasilan pelbagai jenis tembikar adalah bertujuan untuk memenuhi 

permintaan pengguna dan penggemar tembikar.  Rajah 4.5 menunjukkan pelan susun 

atur di dalam bengkel dan bangunan di Temin Kraf.  Pelan ini juga menunjukkan 

susunan yang teratur dan sistematik bagi tujuan memudahkan pengeluaran tembikar 

terenang dan tembikar lain.  Selain itu juga pelan ini menunjukkan proses pembuatan di 

Temin Kraf dibantu dengan kaedah moden menggunakan acuan.  Ini dapat dilihat 

berdasarkan terdapat bahagian untuk pembuatan acuan/tuangan, mesin pengering (dryer 

machine), sepuhan (glazing) dan tanur. 

4.2.1.1 Hubungan Temin Kraf dan Kegiatan Tembikar di Kampung Pasir 

Durian 

Kewujudan perusahaan membuat tembikar di Kampung Pasir Durian telah 

mencetus keinginan beberapa orang anak muda tempatan sama ada dari dalam kampung 

itu sendiri atau dari sekitar tempat di Jerantut untuk bergiat menghasilkan tembikar.   

 

 

Rajah 4.6 Susur Galur Hubungan Penggiat dan Pengusaha di Temin Kraf                       

dan Kampung Pasir Durian 

Individu yang menubuhkan Temin Kraf iaitu Encik Zul bin Idris tidak 

mempunyai sebarang pertalian hubungan kekeluargaan dengan penggiat di Kampung 

Pasir Durian tetapi beliau mengambil peluang untuk menambah pengetahuan dan 

kemahiran daripada penggiat-penggiat dari Kampung ini.  Encik Mohammad bin 

Zakaria yang masih aktif kini mengerakkan Temin Kraf merupakan satu-satunya 

individu yang mempunyai pertalian kekeluargaan dengan salah seorang penggiat di 

Kampung Pasir Durian malah beliau dibesarkan di kampung tersebut.  Berdasarkan 

Rajah 4.6 menunjukkan, Encik Mohammad merupakan anak saudara kepada Hajah Siti 

Noor binti Haji Pilus yang berkahwin dengan Wan Sulaiman bin Wan Kotil (Rajah 4.7). 

 

 

Rajah 4.7 (i) Encik Mohammad dan Hajah Siti Nor binti Haji Pilus                                 

(ii) Wan Sulaiman bin Wan Kotil 

Sumber: Temin Kraf 

Suami Siti Noor merupakan individu yang mengumpul dan menjual barangan 

tembikar dari Kampung Pasir Durian dengan menelusuri Sungai Pahang dan singgah di 

pekan-pekan kecil di tebing sungai seperti Chenor sehingga membawa ke daerah Pekan.  

Siti Noor binti Haji Pilus merupakan kakak kepada emak Encik Mohammad iaitu 

So’oma binti Haji Pilus.  Siti Noor mewarisi kemahiran membuat tembikar daripada ibu 

beliau, Siti Hajar binti Haji Aman. Menurut Encik Mohammad walaupun kemahiran 

membuat tembikar ada diturunkan kepada para sepupu beliau, anak kepada Hajah Siti 

Noor tetapi ianya tidak diteruskan atas berbagai alasan. 

i) ii) 

4.2.2 Penyediaan Tanah  

Proses penyediaan tanah melalui tiga fasa aktiviti yang bermula dengan aktiviti 

pengambilan tanah, pemprosesan tanah dan penyediaan slip.  Proses ini adalah penting 

kerana tanah adalah bahan sumber utama kepada kegiatan ini.  Tanah akan membentuk 

fizikal jasad tembikar terenang yang dihasilkan.  Proses penyediaan tanah ini 

memerlukan kepakaran pengusaha untuk menentukan kesesuaian tanah yang boleh 

digunakan untuk dibentuk menjadi jasad tembikar terenang.  Proses penyediaan tanah di 

Temin Kraf bermula dengan  aktiviti mengali tanah dan pemprosesan tanah 

(penghasilan slip) seperti yang dibincangkan seperti berikut. 

4.2.2.1 Pengambilan Tanah 

Dapatan pemerhatian mendapati aktiviti pengambilan tanah di Temin Kraf 

dijalankan di lokasi yang dikenal pasti yang berhampiran dengan kawasan bengkel 

dalam lingkungan jarak 2 hingga 5 km sahaja (Rajah 4.8).  Lokasi ini terletak di tepi 

jalan dalam kawasan kebun kelapa sawit.  Tanah yang digunakan ini merupakan tanah 

dari kawasan berpaya.  Proses mengambil tanah ini menggunakan bantuan jentolak 

untuk mengaut tanah pada kedalaman 2 hingga 6 kaki.  

 

 

Rajah 4.8 Lokasi Sumber Tanah: (A) Temin Kraf dan (B) Sumber Tanah 

A 

B 

Proses mengambil tanah liat bukan berlaku secara berkala tetapi mengikut 

keperluan permintaan dan keadaan semasa.  Jentolak digunakan untuk mengorek dan 

memasukkan tanah ke dalam lori kecil untuk dibawa ke bengkel.  Kedua-dua kenderaan 

ini disewa oleh Temin Kraf kerana penggunaannya tidak kerap.  Penggunaan jentolak 

adalah bertujuan untuk memudahkan proses penggalian yang menjangkau sehingga 

kedalaman 6 kaki.  Jenis tanah yang diambil adalah merupakan tanah lembap di 

kawasan berpaya yang akan memudahkan kerja-kerja penggalian.  Tanah ini akan 

dibiarkan berhampiran mesin pemprosesan bagi memudahkan aliran kerja dijalankan 

dengan mudah.  Tanah yang terbiar ini akhirnya menjadi keras dan kering serta dalam 

keadaan bercampur aduk dengan bendasing seperti kayu, batu dan sebagainya (Rajah 

4.9).  Pemisahan bendasing yang kasar dilakukan secara manual oleh pengusaha sama 

ada semasa proses mengambil tanah atau sebelum pemprosesan tanah dijalankan.  

Berdasarkan pengalaman, pengusaha mendapati penggunaan tanah dari sekitar bengkel 

adalah sesuai dengan kaedah yang diamalkan, serta mudah diperoleh jika diperlukan. 

 

 

Rajah 4.9 Tanah dibiarkan di tempat yang dikhaskan sebelum diproses 

Pengusaha di Temin Kraf tidak lagi menggunakan sumber tanah dari Kampung 

Pasir Durian yang hanya dikhaskan kepada para penggiat di kampung tersebut sahaja.  

Oleh kerana Temin Kraf terletak luar dari kawasan kampung ini adalah tidak wajar 

untuk terus menggunakan tanah itu.  Kegiatan penghasilan tembikar tradisional di 

Kampung Pasir Durian juga sudah terhenti, kawasan ini sudah terbiar dan diteroka 

untuk aktiviti pertanian di kawasan pinggirannya.  Oleh itu menjadi satu isu jika 

mengambil tanah tanpa kebenaran untuk melalui tanah orang lain.  Pengambilan tanah 

di sini juga memerlukan amalan kepercayaan lama yang sesuai untuk penyediaan 

terenang dalam jumlah yang sederhana dan tidak praktikal untuk diamalkan lagi oleh 

Temin Kraf. 

Menurut Encik Mohammad (2015, temu bual), tanah yang diambil dari lokasi 

boleh digunakan dalam tempoh setahun tetapi keadaan ini juga bergantung pada jumlah 

permintaan.  Kebiasaannya tanah diambil dalam jumlah yang banyak iaitu sekitar 5 

hingga 10 tan.  Beliau juga menyatakan sememangnya tanah memainkan peranan 

penting dalam penyediaan tembikar terenang.  Tanah yang digunakan oleh penggiat-

penggiat dari Kampung Pasir Durian menyebabkan tembikar yang dihasilkan akan 

kelihatan warnanya seperti kekuningan dan menjadi identiti tembikar terenang.  Oleh itu 

aktiviti mengambil tanah ini merupakan satu proses yang berterusan untuk mendapatkan 

tanah yang bersesuaian.  Tanah yang digunakan di Temin Kraf pada masa kini secara 

asasnya adalah bersesuaian dengan kaedah moden yang menggunakan acuan tuang. 

Encik Zainal (2015, temu bual) menyatakan adalah tidak praktikal untuk terus 

menggunakan tanah rizab dari Kampung Pasir Durian yang hanya diperuntukkan untuk 

penggiat di kampung tersebut.  Pemilihan tanah yang digunakan di Temin Kraf 

sekarang, telah melalui beberapa proses percubaan dan ujian sebelum digunakan untuk 

penghasilan tembikar terenang.  Selain itu terdapat beberapa faktor yang menyebabkan 

pengusaha di Temin Kraf untuk tidak lagi menggunakan tanah dari Kampung Pasir 

Durian ialah jarak di antara dua tempat ini agak jauh dan penggunaan sumber tanah dari 

kawasan berdekatan dapat menjimatkan masa kos pengeluaran dan masa. 

Dapatan kajian menunjukkan pengambilan tanah di Temin Kraf menggunakan 

kaedah moden dan tidak lagi mengamalkan kepercayaan terdahulu yang menggunakan 

jampi serapah dan tangkal untuk mendapat sumber tanah yang bersesuaian.  Temin Kraf 

juga tidak menggunakan sumber tanah dari Kampung Pasir Durian tetapi telah 

mengenal pasti sumber yang berhampiran dengan bengkel.  Walaupun kualiti tanah ini 

berbeza tetapi ia bersesuaian dengan kaedah acuan tuang yang digunakan.  Perubahan 

dalam proses mengambil tanah ini disebabkan jumlah pengeluaran di Temin Kraf 

adalah lebih besar dan bersesuaian dengan kaedah moden yang digunakan. 

4.2.2.2 Pemprosesan Tanah  dan Penghasilan Slip 

Berdasarkan pemerhatian terhadap aktiviti pemprosesan tanah mendapati proses 

ini menggunakan kaedah moden berbantukan mesin untuk memproses tanah.  

Penggunaan kaedah moden berbantukan alat dan bahan adalah penting untuk 

memudahkan penyediaan tanah liat untuk diproses dengan segera dan disesuaikan 

dengan kaedah acuan tuang yang digunakan.  Penggunaan alatan moden juga dapat 

membantu pengusaha menguji kesesuaian tanah yang digunakan untuk menghasilkan 

terenang.  Bahan-bahan tambahan yang dimasukkan ke dalam tanah semasa proses awal 

dapat menghasilkan tanah liat yang lebih sesuai dan kuat dengan kaedah moden serta 

mempunyai ciri-ciri yang unik seperti warna dan tekstur. 

Penggunaan mesin pengisar (ball mill) ini memudahkan penghancuran tanah 

dengan lebih halus (Rajah 4.10).  Terdapat 2 buah mesin pengisar yang digunakan dan 

mampu menampung berat kandungan di antara 50 kg dan 300 kg.  Proses ini mengambil 

masa sehingga 6 jam bagi menghancurkan dan mencampurkan sebatian tanah.  Mesin 

ini juga digunakan untuk membuat cecair sepuhan atau sepuhan (glaze).  Penggunaan 

mesin memerlukan bahan-bahan tertentu untuk dicampurkan sekali dalam tanah mentah. 

 

 

Rajah 4.10 Mesin Pengisar (Ball Mill) 

Jadual 4.1 menunjukkan alat dan bahan yang digunakan untuk pemprosesan 

tanah.  Mesin pengisar berfungsi untuk menggaul, mengisar dan menghaluskan 

campuran tanah dan bahan-bahan lain bagi menghasilkan slip.  Tanah dimasukkan ke 

dalam mesin pengisar melalui lubang khas yang terdapat di bahagian tengah badan 

mesin oleh penggiat dan pada masa yang sama bahan-bahan yang tidak diperlukan 

seperti kayu-kayu kecil akan dibuang (Rajah 4.11). 

 

Jadual 4.1 Alat dan Bahan untuk Proses Penyediaan Tanah 

Penyediaan Tanah Alat Bahan 

Pemprosesan Tanah Mesin Kisar (Ball Mill) Tanah Bakar (Grog), Pasir (Silika), Sodium 

Silikat, Air 

Penyediaan Slip Blunger Air 

 

 

Rajah 4.11 Proses Memasukkan Tanah ke dalam Mesin Pengisar 

Mesin pengisar ini bertindak menghancurkan dan menghalusi kandungan tanah 

dan bendasing dengan menggunakan bola-bola seramik (Rajah 4.12) serta menyebatikan 

bahan-bahan yang telah dicampurkan.  Bola-bola seramik ini akan menghancurkan 

kandungan tanah (Rajah 4.13).  Bahan-bahan asing yang tidak hancur akan mendap ke 

bawah.  Tanah yang diproses dalam mesin ini untuk tempoh yang lama akan lebih halus 

kualitinya kerana tanah yang di adun dengan lebih lama di dalam mesin ini akan dapat 

dihancurkan dengan baik dan akan bercampur dengan bahan-bahan lain yang telah 

dimasukkan.  Ini akan menghasilkan slip yang mempunyai kualiti yang baik untuk 

menghasilkan tembikar terenang dengan kaedah acuan tuang. 

Rajah 4.12 Bola Seramik di dalam Mesin Pengisar 

 

 

Rajah 4.13 Keadaan di dalam Mesin Pengisar dan Fungsi Bola Seramik Mengadunkan Air 

dan Tanah Liat 

Jadual 4.2 menunjukkan bahan-bahan yang akan dicampurkan bersama tanah di 

dalam mesin pengisar iaitu pasir (silika) , tanah bakar/grog (serpihan tembikar yang 

rosak dan pecah semasa pembakaran pertama) air dan sodium silikat (Rajah 4.14). 

 

Jadual 4.2 Kandungan Campuran Bahan untuk Penghasilan Slip  

Bahan Jumlah 

Tanah 100 Kg 

Tanah Bakar (Grog) 25kg 

Pasir (Silika) 25kg 

Sodium Silikat 1 Liter 

Air 60 Liter 

Rajah 4.14 Tanah Bakar/Grog dan Sodium Silikat 

Tujuan proses ini ialah membolehkan sebatian tanah yang lebih kuat akan 

terhasil.  Bahan-bahan ini akan dimasukkan ke dalam mesin pengisar mengikut sukatan 

tertentu.  Apabila pemprosesan tanah menggunakan mesin pengisar selesai, tanah dalam 

bentuk cecair pekat akan dikeluarkan dan seterusnya akan melalui proses pemeraman 

dalam tong bersaiz besar.  Proses pemeraman akan menyebabkan bendasing yang tidak 

hancur sepenuhnya akan mendap ke dasar tong yang digunakan. 

 

 

Rajah 4.15 Mesin Godak (Blunger) yang digunakan di Temin Kraf 

Mesin godak (Rajah 4.15) pula berfungsi untuk menyediakan tanah liat cair atau 

slip dengan mengaulkan tanah liat dengan air agar sebati dan mengacau sebatian slip 

supaya tidak mendap.  Mesin ini di gerak menggunakan kuasa elektrik.  Tanah yang  

digunakan diambil dari tong pemeraman. 

Tanah yang sudah diproses akan melalui proses pemeraman dan akan dijadikan 

slip untuk tujuan penghasilan tembikar terenang. 

i. Pemeraman 

Tanah yang sudah diproses akan diperam dalam tong dalam tempoh satu bulan 

setelah diproses menggunakan mesin pengisar ((Rajah 4.16).  Pemeraman adalah 

bertujuan untuk membiarkan bendasing yang tidak hancur dalam tanah yang berbentuk 

cecair akan mendap ke bahagian bawah tong.  Ini membolehkan tanah yang lebih bersih 

dapat diperoleh untuk dijadikan slip.  Kebiasaannya proses pemeraman tanah dilakukan 

selepas tanah diproses menggunakan mesin ball mill.  Tanah yang diperam akan 

diproses sekali lagi dalam mesin godak untuk mendapatkan slip.   

 

 

Rajah 4.16 Tanah Slip akan diperam selepas dikeluarkan dari Mesin Pengisar 

ii. Penghasilan Slip 

Penggunaan acuan tuang memerlukan keadaan tanah dalam keadaan cair atau 

lebih dikenali sebagai slip.  Tembikar terenang yang dihasilkan dengan kaedah acuan 

tuang sangat bergantung pada kualiti slip yang dihasilkan.  Ini kerana bancuhan slip 

yang dihasilkan akan mempengaruhi pembentukan jasad tembikar terenang walaupun 

ianya terbentuk berdasarkan acuan tuang yang disediakan.  Slip yang terlalu cair akan 

mengambil masa yang lama untuk membentuk jasad terenang dan mengambil masa juga 

untuk proses pengeringan.  Keadaan slip yang terlalu cair juga memaksa pengusaha 

mengambil langkah yang lebih berhati-hati semasa membuka acuan tuang.  Kualiti slip 

yang kurang baik akan menyebabkan jasad terenang menggelinding atau rosak pada 

bahagian-bahagian yang mempunyai lengkungan seperti dada dan tapak. 

Proses penyediaan slip bermula dengan memindahkan tanah yang telah diperam 

ke dalam mesin adun (Rajah 4.17).  Tanah cair yang telah diperam ini akan  

dicampurkan dengan air bagi mengurangkan kepekatannya.  Mesin adun berfungsi 

untuk menyebatikan slip yang pekat dan air.  Nisbah adunan untuk membuat slip adalah 

60% tanah liat dan 40% air supaya pemutar mesin dapat bergerak dan tanah dapat 

diadunkan dengan sempurna.  Sodium silikat dimasukkan ke dalam adunan sedikit demi 

sedikit hingga kelikatan slip yang dikehendaki tercapai.  Bahan ini bertindak sebagai 

agen yang mencairkan tanah liat dan mengapungkan partikel-partikel halus tanah dalam 

adunan supaya tidak mendap ke bahagian bawah mesin adun.  Proses mengisar ini 

mengambil masa sekitar 1 jam atau lebih.  Bagi menentukan kelikatan slip yang sesuai  

pengalaman pengusaha memainkan peranan yang penting walaupun ada disediakan 

tolok pengukur kelikatan slip. 

 

 

Rajah 4.17 Proses Menyebatikan Tanah dan Air di dalam Mesin Adun 

Apabila proses ini selesai, slip akan ditapis lagi untuk menapis bendasing-

bendasing yang tidak hancur (Rajah 4.18).  Proses menapis ini dibuat berulang kali dari 

peringkat awal bagi mengelakkan bendasing terlepas dan menjadi sebahagian daripada 

produk.  Semasa proses pembakaran bendasing yang terbakar mungkin akan bertindak 

balas pada suhu yang tinggi dan merosakkan terenang yang sedang dibakar.  Oleh itu 

ketelitian pengusaha sangat memainkan peranan yang penting untuk mengelakkan 

kerugian dan membuat kerja yang sama berulang kali, slip akan dicedok dari tangki 

mesin adun dan ditapis ke dalam besen.  Semasa proses penuangan ini dapat 

diperhatikan masih terdapat lebihan bendasing yang lebih halus terkumpul pada 

bahagian bawah penapis.  Walaupun secara asasnya bendasing yang halus ini akan 

terurai semasa suhu pembakaran yang tinggi. 

 

 

Rajah 4.18 Proses Menapis Slip untuk Memisahkan Bendasing 

Encik Mohammad (2015, temu bual) menyatakan penyediaan slip merupakan 

proses yang penting untuk mendapatkan reka bentuk tembikar terenang.  Jika slip tidak 

disediakan dengan betul maka ia akan mempengaruhi pembentukan jasad tembikar 

terenang dalam acuan tuang.  Pengalaman lepas banyak membantu meningkatkan 

kemahiran penyediaan slip.  Penyediaan slip juga merupakan satu proses uji kaji untuk 

pengusaha memahami struktur tanah dan kesan penggunaan bahan-bahan campuran 

untuk membentuk tembikar terenang secara acuan.  Menurut Encik Zainal (2015, temu 

bual) tanah mempunyai pelbagai jenis dan sifat, oleh itu pengusaha perlu memahami 

situasi ini kerana sumber bekalan yang beliau gunakan bukan hanya datang dari satu 

kawasan sahaja. 

Dapatan kajian menunjukkan pemprosesan tanah yang dibuat di Temin Kraf 

tidak lagi mengamalkan kaedah tradisional.  Penggunaan mesin  telah dapat membantu 

memudahkan pemprosesan tanah dilakukan dengan pantas dan menghasilkan tanah 

proses yang mempunyai kualiti yang baik.  Penggunaan mesin juga adalah disebabkan 

oleh penggunaan kaedah acuan tuang yang memerlukan tanah cair atau slip untuk 

menghasilkan tembikar terenang. 

4.2.3 Pembuatan Jasad  

Proses pembuatan jasad tembikar terenang melalui tiga fasa berturutan yang 

bermula dengan proses acuan, proses kemasan dan proses pengeringan.  Proses 

pembuatan tembikar terenang di Temin Kraf adalah berbeza dengan yang diamalkan di 

Kampung Pasir Durian.  Pembentukan jasad tembikar terenang merupakan satu proses 

yang penting untuk mendapatkan reka bentuk yang betul melalui kaedah acuan tuang. 

4.2.3.1 Proses Acuan 

Berdasarkan pemerhatian telah dikenal pasti alat dan bahan yang digunakan 

untuk proses pembentukan jasad (Jadual 4.3).  Kemudahan alatan terdiri daripada meja, 

mesin pengering, mesin pembuatan acuan, rak, tanur dan ditempatkan di bengkel utama.  

Kemudahan yang disediakan ini bertujuan untuk memudahkan pembuatan tembikar 

terenang dan produk tembikar lain dibuat dengan sistematik dan tersusun.  

 

Jadual 4.3 Alat dan Bahan untuk Proses Membentuk Jasad 

Membentuk Jasad Alat Bahan 

Pembuatan Jasad Acuan Tuang Tanah liat proses 

Pengeringan - - 

Kemasan Alat ukiran, pisau, span, mesin lempar alin, 

throwing wheel 

Air 

 

Proses ini bertujuan untuk menghasilkan jasad tembikar menggunakan acuan 

tuang.  Acuan ini dibuat oleh pengusaha mengikut reka bentuk jasad tembikar terenang 

yang dikehendaki.  Acuan tuang merupakan alat utama di dalam proses penghasilan 

tembikar terenang.  Acuan ini yang diperbuat dari Plaster of Paris (POP) yang 

merupakan batu gipsum telah diproses menjadi serbuk dan ia juga dikenali sebagai 

gypsum plaster.  Di Temin Kraf terdapat beberapa jenis acuan digunakan yang 

membolehkan tembikar terenang dihasilkan dengan pelbagai saiz dan bentuk (Jadual 

4.4). 

 

Jadual.4.4 Contoh-contoh Reka Bentuk Acuan 

Kumpulan Terenang Reka Bentuk Acuan 

T1  

 

 

 

 

 T2  

 

 

T3   

T4   

TK   

 

i. Proses Pembuatan Acuan Tembikar Terenang  

Penghasilan acuan tuang iaitu bermula dengan pembentukan model.  Blok acuan 

ini dihasilkan daripada model tembikar terenang.  Satu blok acuan berkemungkinan 

terdiri daripada beberapa bahagian iaitu blok bahagian kiri, kanan dan bahagian tapak 

jika model yang digunakan itu kecil.  Jika model tembikar terenang besar, blok-blok 

bahagian mungkin lebih banyak untuk mengurangkan produk tersangkut di dalam 

acuan.  Blok acuan kecil lebih mudah dihasilkan kerana ia mudah di kendalikan.  Alatan 

yang diperlukan ialah empat keping papan yang mempunyai permukaan yang licin, 

bancuhan POP, sabun khas dan tali pengikat. 

Sebelum proses membuat acuan dimulakan, satu model asal tembikar terenang 

diperlukan sebagai induk.  Model tembikar terenang ini berdasarkan saiz yang 

dirancang dan diperbuat dari plaster Paris atau pun tanah liat.  Plaster Paris merupakan 

sejenis serbuk gipsum yang akan dilarutkan untuk dijadikan blok acuan tuang.  Bentuk 

model tembikar terenang ini adalah padat dan menitikberatkan ketepatan dari segi reka 

bentuk luaran kerana ia akan mempengaruhi bentuk acuan.  Oleh itu pengusaha perlu 

teliti semasa menghasilkan model tembikar terenang yang dikehendaki.  Sebelum 

menghasilkan model tembikar terenang, satu bongkah di sedia menggunakan bahan 

plaster Paris.  Bongkah ini akan diletakkan pada mesin pemutar yang dikenali sebagai 

jolly jigger.  Untuk mendapatkan bentuk tembikar terenang, pengusaha akan 

menggunakan kaedah larikan dan beberapa alatan seperti pahat dengan pelbagai saiz. 

Sebelum memulakan proses membuat acuan, model akan disapu dengan sejenis 

sabun khas supaya ia tidak akan melekat dengan plaster Paris semasa proses 

pengeringan untuk mendapatkan blok acuan.  Garisan pemisah yang simetri akan 

dilukis secara vertikal pada badan model tembikar terenang.  Model kemudian akan 

dibenamkan ke dalam permukaan tanah liat sehingga ke paras garisan simetri yang telah 

dilukis.  Papan-papan akan diikat sekelilingnya menggunakan tali atau pun getah supaya 

stabil.  Pada bahagian bucu papan akan di tutup menggunakan tanah liat supaya cairan 

plaster Paris tidak mengalir keluar apabila dituangkan ke dalam kepungan papan-papan 

tersebut. 

Sebuah baldi yang mengandungi air disediakan untuk membancuh plaster Paris 

mengikut nisbah 1:3 iaitu satu bahagian plaster Paris bersamaan 3 bahagian air.  Walau 

bagaimanapun jumlah plaster Paris yang digunakan adalah mengikut saiz model 

tembikar terenang yang dihasilkan.  Serbuk plaster Paris akan ditaburkan ke dalam baldi 

yang mengandungi air dengan perlahan-lahan untuk mengelakkan udara terperangkap.  

Bancuhan plaster Paris dan air kemudiannya akan dikacau selama dua atau tiga minit 

sehingga sebati dan tiada ketulan.  Bancuhan plaster Paris yang sudah sebati akan 

dituangkan ke atas model yang telah dibuat kepungan papan sehingga menutupi 

keseluruhan model.  Proses penuangan dilakukan dengan berhati-hati untuk 

mendapatkan blok yang sempurna.  Tebal dinding blok plaster Paris ini dari dinding 

model dianggarkan tiga inci sahaja.  Jika blok plaster Paris ini terlalu tebal, acuan akan 

menjadi lebih berat dan sukar dikendalikan. 

Bancuhan plaster Paris yang menutupi bahagian model akan diratakan perlahan-

lahan.  Ia semakin mengeras dan permukaannya terasa panas.  Apabila ia telah sejuk, ini 

menunjukkan bancuhan itu telah keras sepenuhnya.  Kepungan papan dibuka dan 

bahagian permukaan acuan diratakan dengan penyagat.  Bahagian ini ialah blok pertama 

acuan.  

Apabila bahagian blok pertama acuan siap, ia diterbalikkan dan akan kelihatan 

sebahagian lagi model yang tertanam di dalam tanah liat.  Tanah liat itu dikeluarkan, 

tinggal bahagian model yang masih terdedah dan sebahagian lagi telah berada di dalam 

acuan blok bahagian pertama.  Model tidak dikeluarkan dari blok acuan tersebut, ia 

dibersihkan dan di sapu dengan sabun khas untuk membina blok acuan bahagian kedua 

pula.  Di penjuru permukaan blok bahagian pertama itu di buat dua atau tiga lubang 

kekunci untuk menjadikan dua blok acuan itu kelak rapat dan kemas.  Untuk membina 

blok acuan kedua, proses yang sama ketika membina blok acuan pertama diulang.  Di 

bahagian mulut model terenang telah di buat satu saluran yang di panggil spare yang 

berfungsi sebagai saluran untuk menuang cecair tanah liat apabila proses mengacu 

terenang kelak. 

Apabila kedua-dua blok telah siap, kesemua permukaan acuan diratakan.  Ia 

dipisahkan dari pada blok bahagian pertama dengan bahagian kedua untuk 

mengeluarkan model tembikar terenang yang masih ada di dalam blok acuan.  Acuan ini 

dibersihkan terlebih dahulu dengan air suam untuk menghilangkan sabun khas yang 

menyelaputi permukaan blok acuan.  Ia dijemur kering untuk memastikan kadar serapan 

cecair yang baik ketika proses mengacu kelak.  Setelah itu terhasil blok acuan dua 

bahagian yang boleh menghasilkan dua puluh hingga tiga puluh buah tembikar 

terenang. 

Pengusaha di Temin Kraf telah melakukan beberapa percubaan menghasilkan 

acuan tembikar terenang dan beberapa pengubahsuaian telah dilakukan untuk 

mendapatkan bentuk yang tepat dan sesuai dengan teknik, bahan dan bentuk.  

Diperhatikan pada bahagian leher, dada, dan buntut tembikar terenang telah dilakukan 

pengubahsuaian dengan mengurangkan kadar lengkungan dan cengkung.  Walau 

bagaimanapun perubahan yang dilakukan tidak mengubah reka bentuk asal tembikar 

terenang.  Perubahan ini dilakukan kerana semasa acuan tuang dibuka didapati 

bahagian-bahagian tertentu akan rosak atau menggelinding yang akan merosakkan 

bentuk keseluruhan  Ini akan mengganggu proses pengeluaran.  Oleh itu pembentukan 

tembikar terenang pada peringkat model memainkan peranan yang penting.  Permukaan 

model tembikar terenang akan dilicinkan supaya tidak terdapat timbulan atau lekukan 

yang akan memberi kesan kepada acuan yang akan dihasilkan.  Model yang siap akan 

dikeringkan sebelum proses membuat acuan dimulakan. 

ii. Proses Penghasilan Tembikar terenang Menggunakan Acuan Tuang 

Kaedah acuan tuang memerlukan pengusaha membuat perancangan yang teliti 

untuk membolehkan penuangan slip dapat dibuat dengan baik.  Di sini memperlihatkan 

ketelitian pengusaha mencantum dan menyusun acuan dalam barisan dengan cermat 

bagi memudahkan proses penuangan.  Sebelum slip dituangkan, acuan akan disediakan 

dan disusun di atas para bagi memudahkan proses penuangan.  Acuan tuang perlu 

dicantumkan dengan betul dan tepat bagi memastikan bentuk yang dihasilkan tidak 

rosak atau ketara kecacatannya (Rajah 4.19).  Mencantumkan acuan yang terdiri dari 

dua hingga empat bahagian blok mengikut saiz memerlukan kepekaan pengusaha pada 

bentuk yang akan terhasil.  Jika acuan dicantumkan tidak betul akan mewujudkan 

garisan tidak rata pada cantuman tembikar terenang yang terbentuk.  Penggunaan 

kaedah acuan tuang sememangnya akan mewujudkan garisan cantuman tetapi jika 

garisan ini terlalu ketara, ia akan mengambil masa untuk dikemaskan.  Acuan yang 

dicantumkan akan diikat dengan getah yang diperbuat dari tiub motosikal.  Penggunaan 

pengikat getah dari tiub motosikal adalah lebih kuat untuk mencantumkan bahagian-

bahagian acuan.  Pengusaha akan memeriksa berulang kali sama ada di luar atau di 

dalam acuan bagi memastikan acuan berada pada kedudukan yang betul. 

Acuan disusun sebelah menyebelah bagi memudahkan proses menuang slip 

dilakukan dengan teratur serta memudahkan pergerakan pengusaha semasa menuang 

slip.  Kebiasaannya acuan akan disusun di atas para setinggi tiga kaki.  Slip yang 

dicedok dari besen akan dituang ke dalam acuan sehingga penuh (Rajah 4.20).  Proses 

ini akan diulang sehingga semua acuan telah diisi dengan slip.  Acuan ini akan 

dibiarkan dan slip akan meresap ke dinding acuan dalam tempoh di antara 30 minit 

hingga 2 jam.  Dalam selang masa tertentu pengusaha akan memeriksa setiap acuan 

supaya ketebalan yang dikehendaki terhasil.  Slip akan ditambah jika berkurangan. 

Rajah 4.19 Proses Penyediaan Acuan Tuang  

 

 

Rajah 4.20 Proses Menuang Slip ke dalam Acuan 

Setelah ketebalan yang dikehendaki kelihatan iaitu setebal 3mm, acuan akan 

diterbalikkan dan lebihan slip dari acuan akan mengalir keluar ke dalam bekas yang 

telah disediakan (Rajah 4.21).  Acuan dibiarkan keadaan bertelungkup untuk tempoh 30 

minit.  Semasa proses ini, jasad tembikar terenang sudah terbentuk dan proses 

pengeringan berlaku perlahan-lahan mengikut suhu bilik. 

Selepas 30 minit bertelungkup, acuan akan dibuka perlahan-lahan bagi 

mengeluarkan tembikar terenang yang telah terbentuk (Rajah 4.22).  Sebaik sahaja 

dibuka bentuk tembikar terenang akan kelihatan.  Semasa proses ini pengusaha akan 

melaksanakannya dengan perlahan dan teliti supaya bentuk tembikar terenang tidak 



155 

rosak disebabkan kecuaian semasa membuka acuan kerana tembikar terenang yang 

dikeluarkan masih dalam keadaan lembap.  Sentuhan terus pada permukaan tembikar 

terenang perlu dielakkan kerana akan meninggalkan kesan  cap jari.  Tembikar terenang 

akan dibiarkan dalam tempoh sekitar 30 minit untuk pengeringan semula jadi pada suhu 

bilik.  Sebaik sahaja tembikar terenang dikeluarkan dari acuan, ia akan melalui proses 

kemasan dan pengeringan secara semula jadi pada suhu bilik (Rajah 4.23). 

 

 

Rajah 4.21 Proses mengeluarkan lebihan Slip dan Pengeringan dalam  Acuan Tuang 

 

 

Rajah 4.22 Proses Mengeluarkan Jasad dari Acuan Tuang 

Perbuatan mengeluarkan tembikar terenang daripada perlu dilakukan dengan 

berhati-hati dan teliti untuk mengelakkan jasad yang sudah terbentuk rosak dengan tidak 

sengaja (Rajah 4.24).  Ini kerana tanah belum lagi kering dan tidak kuat strukturnya.  

Oleh itu pengusaha melakukan proses ini dengan sangat cermat untuk mengelakkan 

kerosakan pada tembikar terenang. 

 

 

Rajah 4.23 Jasad Tembikar Terenang  setelah dikeluarkan dari Acuan Tuang 

.

 
 

 

Rajah 4.24 Terenang Saiz Besar yang Rosak dalam Acuan Tuang 

Encik Mohammad (2016, temu bual) menyatakan penghasilan tembikar terenang 

menggunakan teknik acuan tuang adalah lebih menjimatkan masa dan dapat 

menghasilkan produk dalam masa yang singkat dengan jumlah yang besar.  Teknik 

acuan merupakan teknologi moden yang telah mengubah cara pengusaha menghasilkan 

tembikar dan terbukti telah berjaya diamalkan di Sayong.  Menurut beliau proses 

penghasilan tembikar terenang di Temin Kraf pada masa kini sangat bergantung pada 

teknik ini.  Kebanyakan acuan tuang yang ada di Temin Kraf merupakan acuan yang 

telah lama dihasilkan tetapi masih lagi baik keadaannya.  Penghasilan acuan baharu 

hanya akan dibuat jika acuan sedia ada rosak atau untuk menyediakan reka bentuk 

baharu.  Tembikar terenang yang dihasilkan secara acuan hanya mempunyai dua 

bahagian iaitu tudung atau penutup serta tidak mempunyai pelapik seperti tembikar 

terenang tradisional tetapi pelapik akan dibuat jika ada permintaan dan keperluan.  

Pembuatan terenang secara acuan tuang menurut Encik Mohammad (2016, temu bual) 

adalah sukar pada peringkat awal.  Ini kerana tembikar terenang mempunyai reka 

bentuk yang unik yang terdiri daripada permukaan luar yang cembung dan bahagian 

bawah yang rendah tetapi mudah melendut jika slip yang dihasilkan tidak betul. 

Encik Zainal (2016, temu bual) menyatakan penghasilan tembikar terenang di 

Temin Kraf sangat bergantung penuh pada teknik acuan tuang.  Kebanyakan acuan yang 

ada di Temin Kraf merupakan acuan yang telah lama beliau hasilkan tetapi masih lagi 

elok keadaannya.  Penghasilan acuan hanya dipraktikkan jika acuan sedia ada rosak atau 

menyediakan reka bentuk baharu.  Encik Zainal (2016, temu bual) menyatakan acuan 

tuang yang digunakan mampu bertahan sehingga 100 kali tuangan dan masih boleh 

digunakan jika ia diguna dengan cermat.  Penggunaan acuan membolehkan tembikar 

terenang dihasilkan pada jumlah pengeluaran yang lebih besar berdasarkan permintaan 

pengguna.  Menurut beliau beberapa percubaan menghasilkan acuan tembikar terenang 

dengan beberapa pengubahsuaian dilakukan untuk mendapatkan bentuk yang tepat dan 

bersesuaian dengan teknik acuan, bahan dan bentuk yang digunakan.  Ini dapat 

diperhatikan pada bahagian leher, dada, dan buntut tembikar terenang telah diubahsuai 

dengan sangat minima untuk mengurangkan kadar lengkungan dan cengkung untuk 

memastikan bentuk yang diperoleh dari acuan tidak berubah terutama pada bahagian-

bahagian yang dinyatakan.  Perubahan yang dibuat ini juga kerana  apabila acuan 

dibuka didapati bahagian-bahagian yang dinyatakan jatuh atau roboh.  Ini akan 

merosakkan bentuk keseluruhan dan mengganggu proses pengeluaran.  Oleh itu 

pembentukan tembikar pada peringkat model memainkan peranan yang penting.  

Permukaan model tembikar terenang juga akan dilicinkan supaya tidak terdapat 

timbulan, lekukan atau jalinan yang akan memberi kesan kepada acuan yang akan 

dihasilkan. 

Dapatan kajian menunjukkan kaedah penghasilan tembikar terenang di Temin 

Kraf menggunakan kaedah acuan tuang.  Kaedah ini adalah berbeza dengan kaedah 

yang diamalkan di Kampung Pasir Durian yang menggunakan kaedah picit dan cubit.  

Kaedah tradisional ini mengambil masa yang agak lama untuk menyiapkan satu jasad 

tembikar terenang berbanding dengan penggunaan acuan tuang membolehkan tembikar 

terenang dihasilkan dengan jumlah yang banyak, saiz yang pelbagai dan reka bentuk 

dengan rekaan baharu.  Kajian juga menunjukkan pengusaha lebih selesa menggunakan 

acuan tuang kerana dapat membantu memudahkan pengeluaran tembikar terenang bagi 

memenuhi permintaan yang besar. 

4.2.3.2 Kemasan 

Tembikar terenang yang dikeluarkan dari acuan akan melalui proses kemasan 

(trimming) bagi mendapatkan bentuk yang dikehendaki (Rajah 4.25).  Proses ini 

dilakukan untuk mengemas dan membuang lebihan tanah yang tidak diperlukan yang 

terjadi semasa proses pembentukan dalam acuan.  Garisan cantuman atau garis tuangan 

(seam line) yang ada pada permukaan tembikar terenang, kesan dari cantuman acuan 

perlu diperhalusi sehingga hilang menggunakan alat seperti pelarik dan disapu dengan 

air menggunakan span supaya tidak jelas menonjol dan tidak mengganggu dekorasi 

serta bentuk.  Ini bertujuan untuk mengurangkan kesan acuan semasa pembuatan yang 

boleh mengurangkan elemen keaslian (originality) terutama pada pembeli yang 

mengharapkan pembuatan tembikar terenang adalah hasilan tangan sepenuhnya.   

 

 

Rajah 4.25 Penggunaan Mesin Lempar Alin untuk Kemasan Jasad 

Proses membuang lebihan ini dilakukan dengan teliti supaya tidak mencacat dan 

merosakkan bentuk tembikar terenang (Rajah 4.26). Kehalusan kerja tangan ini dapat 

diperhatikan pada kesan potongan yang sempurna.  Penggunaan span lembap juga dapat 

menghapuskan kesan garisan dan menghapuskan kesan potongan.  Proses ini juga bagi 

mendapatkan permukaan tembikar terenang yang lebih licin dan semula jadi seperti 

tembikar terenang tradisional yang di hasil menggunakan tangan.  Bagi 

mempercepatkan kerja ini, pengusaha akan menggunakan mesin lempar alin yang 

mengurangkan sentuhan terus pada tembikar terenang yang masih lembap. 

 

 

Rajah 4.26 Proses Kemasan 

Penggunaan  mesin  lempar alin semasa pembuatan tembikar terenang pula 

membantu memudahkan proses pembersihan dan mengemas selepas tembikar terenang 

dikeluarkan daripada acuan dan proses menghias seperti mengecat.  Mesin ini bergerak 

menggunakan tenaga manusia dan menggunakan elektrik.  Mesin ini akan berputar 

mengikut pusingan jam dan pengusaha perlu menggunakan kemahiran tangan untuk 

membentuk tanah yang berada di atas pusingan piring mesin untuk mendapatkan bentuk 

yang diingini.  Di Temin Kraf mesin ini digunakan oleh Encik Mohammad (2016, temu 

bual) untuk mengemas dan membersihkan jasad tembikar terenang setelah ia 

dikeluarkan dari acuan.  Penggunaan mesin ini dapat memudahkan kerja pengemasan 

dilakukan dengan pantas.  Sebelum penggunaan mesin ini lebihan tanah pada tembikar 

terenang dibuang menggunakan alatan seperti pisau.  Selain itu mesin ini juga 

digunakan untuk menyapu cat pada permukaan tembikar terenang. 

Encik Mohammad (2016, temu bual) menyatakan proses kemasan adalah 

penting untuk membentuk tembikar terenang bagi mendapatkan bentuk yang asal.  

Lebihan tanah jika tidak dibuang akan menjadi sebahagian reka bentuk tembikar 

terenang.  Oleh itu proses ini tidak boleh dipandang remeh.  Encik Zainal (2016, temu 

bual) menyatakan proses ini memerlukan kemahiran pengusaha menguasai reka bentuk 

asal tembikar terenang.  Jika lebihan tanah dibuang tanpa pengetahuan yang jelas akan 

menyebabkan reka bentuk asal tembikar terenang rosak dan ini akan membuang masa 

sahaja. 

Dapatan kajian menunjukkan proses ini merupakan langkah penting yang perlu 

dilakukan sebaik sahaja dikeluarkan dari acuan.  Sebaik sahaja dikeluarkan, bentuk 

terenang belum lagi sempurna.  Oleh itu kemasan perlu dilakukan untuk membuang 

lebihan tanah.  Proses kemasan juga dilakukan pada tembikar terenang yang dibuat 

secara tradisional dengan menepuk, mengokot dan meluru bahagian luar serta dalam 

terenang.  Terdapat perbezaan cara membuat kemasan di antara tembikar terenang yang 

dihasilkan secara moden dan tradisional tetapi tujuannya adalah sama untuk 

mendapatkan bentuk tembikar terenang yang betul. 

4.2.3.3 Pengeringan 

Proses pengeringan berlaku pada dua peringkat iaitu di dalam acuan dan 

pengeringan setelah jasad tembikar terenang dikeluarkan dari acuan tuang.  Proses 

pengeringan acuan berlaku apabila ketebalan jasad tembikar mula kelihatan, di mana 

plaster acuan mula menyerap air dalam kandungan slip dan lebihan slip kemudian 

dikeluarkan.  Sebaik sahaja proses kemasan selesai, tembikar terenang akan dibiarkan 

kering pada suhu bilik.  Pengeringan terenang tidak memakan masa yang lama kerana 

bahagian dinding yang mempunyai ketebalan yang sama membolehkan pengeringan 

berlaku dengan serentak.  Pada peringkat awal pengeringan, jasad tembikar terenang 

tidak dibiarkan terlalu kering kerana perlu melalui proses dekorasi permukaan.  

Pengeringan merupakan proses penting sebelum tembikar terenang dibakar dalam tanur 

gas.  Pengusaha akan memastikan tembikar terenang akan kering sepenuhnya sebelum 

pembakaran dimulakan.  Kebiasaannya tembikar terenang akan disalai dalam tanur 

supaya kering sepenuhnya.   

Tembikar terenang yang telah siap dibiarkan kering pada suhu bilik di tempat 

yang teduh dan tinggi seperti rak untuk mengelakkan daripada sentuhan fizikal yang 

tidak sengaja (Rajah 4.27).  Pengeringan tembikar terenang yang telah siap dilakukan 

selama empat atau lima hari.  Tempoh pengeringan bergantung kepada saiz.  Tembikar 

terenang yang bersaiz besar tempoh masa pengeringannya adalah lebih lama.  Tembikar 

terenang tidak dibiarkan kering dengan mengejut seperti menjemur di bawah sinar 

matahari secara terus kerana ini akan menyebabkan ia retak.  Partikel tanah liat yang 

belum kering akan menarik partikel tanah liat telah kering menjadikan dinding itu retak.  

Dinding tembikar terenang yang nipis akan mengering dengan cepat, manakala ada 

bahagian yang tebal seperti bahagian tapak yang lambat kering. 

 

 

Rajah 4.27 Proses Pengeringan 

Menurut Encik Mohammad (2016, temu bual) proses pengeringan bergantung 

pada saiz tembikar.  Tembikar terenang yang lebih besar saiznya akan mengambil masa 

yang lama dibiarkan dalam acuan sebelum dikeluarkan.  Ini kerana bentuk tembikar 

terenang mudah runtuh atau jatuh (istilah yang diberi oleh Encik Mohammad) jika tidak 

kering dengan sempurna.  Permukaan yang terlalu lembap atau kering agar sukar untuk 

dihias terutamanya jika dihias dengan teknik terapan.  Jika permukaan tembikar 

terenang masih lembap, sentuhan pada permukaan perlu diminimumkan untuk 

mengelakkan tinggalan bekas cap jari dan jika terlalu kering akan menyukarkan proses 

dekorasi.  Encik Zainal (2016, temu bual) menyatakan pengeringan awal adalah proses 

transit di antara proses acuan dan proses dekorasi.  Pengeringan yang dilakukan di 

dalam kawasan bengkel di atas rak-rak yang telah disediakan mengikut suhu bilik.  Ini 

membolehkan tembikar terenang dapat melalui proses ini dengan baik dan sempurna. 

Dapatan kajian menunjukkan proses pengeringan di Temin Kraf masih 

meneruskan kaedah terdahulu.  Tembikar terenang akan dibiarkan di atas rak-rak untuk 

tempoh tertentu sehingga kering. Proses ini tidak melibatkan sebarang teknologi moden 

kerana kaedah pengeringan secara semula jadi mengikut suhu bilik akan dapat 

menghasilkan pengeringan yang lebih sempurna. 

4.2.3.4 Pemeriksaan Kualiti 

Pembuatan tembikar terenang di Temin Kraf dihasilkan dengan jumlah yang 

bergantung pada permintaan pembeli.  Oleh itu pengusaha perlu memastikan jasad 

tembikar terenang yang terhasil menepati spesifikasi yang dirancang dan yang 

dikehendaki oleh pembeli.  Berdasarkan pemerhatian yang dibuat mendapati 

pemeriksaan kualiti dijalankan semasa jasad tembikar terenang sudah mula terbentuk 

pada dinding acuan.  Ia merupakan satu proses yang berterusan hinggalah kepada proses 

terakhir iaitu proses pembakaran.  Pemeriksaan dilakukan pada setiap acuan dan jasad 

yang sudah siap supaya tembikar terenang yang baik dari segi kualiti reka bentuk dapat 

dihasilkan. 

Menurut Encik Mohammad (2016, temu bual) pemeriksaan kualiti setiap jasad 

adalah penting bagi memastikan reka bentuk tembikar terenang tidak mengalami 

sebarang perubahan besar yang menimbulkan persepsi salah.  Jasad yang terbentuk di 

dalam acuan boleh mengalami kecacatan atau kerosakan terutamanya jika formula 

bancuhan slip terlalu cair.  Oleh itu semasa slip membentuk jasad di dalam acuan, 

proses ini perlu dipantau.  Antara kerosakan yang sering berlaku ialah bahagian dada 

dan tapak yang menggelinding.  Encik Zainal (2016, temu bual) pula menyatakan 

proses pemeriksaan kualiti akan dapat mengesan kelemahan dalam penyediaan tanah 

terutamanya penyediaan slip.  Walaupun penggunaan acuan menjamin reka bentuk yang 

standard dihasilkan tetapi faktor slip juga mempengaruhi reka bentuk akhir yang 

terhasil.  Beliau menambah sebolehnya jumlah tembikar terenang yang rosak adalah 

sifar, oleh itu ketelitian semasa peringkat awal proses pengeluaran adalah sangat 

penting. 

Dapatan kajian menunjukkan pemeriksaan kualiti dibuat berdasarkan 

pengalaman pengusaha untuk mengenal pasti sebarang kerosakan pada jasad tembikar 

terenang.  Penggunaan acuan membolehkan kerosakan pada jasad tembikar terenang 

adalah rendah.  Penggunaan acuan dapat menghasilkan produk yang berkualiti tetapi 

bancuhan slip yang dibuat oleh pengusaha perlu konsisten dan sesuai dengan kaedah 

yang digunakan.  

4.2.4 Penghasilan Dekorasi 

Penghasilan dekorasi merupakan langkah yang penting untuk meningkatkan 

keindahan tampak tembikar terenang  Setiap teknik dekorasi mempunyai cara untuk 

dihasilkan menggunakan kemahiran pengusaha dan penumpuan yang tinggi.  

Berdasarkan pemerhatian didapati penghasilan dekorasi tembikar terenang di Temin 

Kraf adalah lebih kreatif dan inovatif kerana penggunaan acuan tuang dapat 

meningkatkan jumlah penghasilan dalam variasi saiz.  Ini membolehkan pengusaha 

menghasilkan dekorasi tembikar terenang dengan pilihan hiasan yang sesuai.  Kajian ini 

mengenal pasti kaedah penghasilan dekorasi yang digunakan di Temin Kraf iaitu 

terapan, ukiran, engob dan sepuhan.  Teknik terapan ialah teknik lama yang diwarisi 

dari Kampung Pasir Durian.  Teknik ukiran merupakan penyesuaian teknik ukiran kayu 

dan pengaruh dari teknik ukiran yang digunakan oleh penggiat-penggiat di Perak.  

Engob pula teknik menyapu warna sebagai latar sebagai penegasan bagi ukiran motif.  

Teknik sepuhan pula satu cara menyalut keseluruhan tembikar terenang dengan cecair 

berkaca dan dibakar yang menjadi permukaan tembikar terenang berkilat.  Jelas sekali 

penggunaan acuan tuang mengerakkan pengusaha untuk berani melakukan eksperimen 

mengindahkan lagi tampak tembikar terenang.  Ini kerana dengan kaedah acuan tuang, 

tembikar terenang dapat dihasilkan dengan banyak dan segera dengan masa singkat.  

 

Jadual 4.5 Alat dan Bahan untuk Proses Dekorasi 

Proses Dekorasi Alat Bahan 

Gigi Jawa Rod kayu, pen - 

Terapan Kayu Bunga/Kayu Terapan - 

Ukiran Alat Pengukir - 

Engob Berus Warna  

Sepuhan Berus, baldi Bancuhan Sepuhan 

Lain-lain/bukan motif Tudung ubat gigi, pen, mata gergaji besi - 

 Berdasarkan pemerhatian telah dikenal pasti alat dan bahan yang digunakan 

semasa proses dekorasi (Jadual 4.5).  Alatan untuk tujuan dekorasi adalah bergantung 

kepada jenis teknik yang akan digunakan.  Alat utama yang digunakan untuk menghias 

permukaan tembikar terenang adalah kayu bunga (Rajah 4.28).  Kayu ini merupakan 

sejenis batang kayu yang mempunyai ukiran di hujungnya.  Pada masa dahulu kayu 

bunga diperbuat daripada kayu keras yang didapati dari kayu-kayu hanyut di sekitar 

kawasan tebing sungai Tembeling.  Kayu-kayu hanyut ini mempunyai sifat keras dan 

tahan yang sangat bersesuaian dijadikan sebagai kayu bunga.  Kayu bunga akan 

menerap motif pada bahagian-bahagian yang dikenal pasti pada tembikar terenang. 

 

 

Rajah 4.28 Himpunan Kayu Bunga atau Kayu Terapan 

Penutup atau tudung ubat gigi yang mempunyai garisan-garisan timbul akan 

meninggalkan kesan garisan terutamanya pada bahagian mulut tembikar terenang.  Mata 

pen digunakan untuk menghasilkan titik-titik pada bahagian tertentu.  Alat ukir 

digunakan untuk mengukir motif seperti daun atau bunga pada bahagian badan atau 

tudung tembikar terenang.  Proses mengecat warna pada permukaan tembikar terenang 

melibatkan bahan utama iaitu cat.  Capah digunakan untuk memudah dan 

mempercepatkan proses kerja.  Cat yang digunakan dalam proses ini terdiri dari tiga 

jenis warna iaitu kelabu, merah dan putih.  Warna merah menjadi garisan luar dan 

warna putih di bahagian dalam yang akan menimbulkan motif ukiran.  Jenis cat yang 

digunakan dalam proses ini merupakan bahan yang dihasilkan sendiri oleh Encik 

Mohammad atau yang dibeli.  Cat yang berwarna merah dihasilkan dari tanah yang 

mengandungi bijih besi dan cat berwarna putih serta kelabu mengandungi kaolin.  

Sepuh adalah proses menyadur tembikar terenang dengan lapisan kaca.  Cecair yang 

digunakan untuk tujuan sepuhan mengandungi bahan-bahan tertentu seperti silica, 

potash feldspar, whiting, serta red iron oxide atau cobalt blue untuk memberikan warna 

pada licau tersebut. 

4.2.4.1 Penghasilan Gigi Jawa  

Gigi Jawa dibuat pada tepi bahagian mulut ketika tembikar terenang masih 

lembap iaitu dengan menekankan alat berbentuk rod seperti pensel, pen atau bilah buluh 

untuk mendapatkan kesan separuh bulat  (Rajah 4.29).  Gigi Jawa merupakan hiasan 

yang menjadi identiti yang unik pada tembikar terenang.  Proses menekan batang rod 

mengelilingi bahagian bibir tembikar terenang merupakan satu kehalusan dan kepakaran 

yang dimiliki oleh pengusaha melalui pengalaman pembuatan yang lama dan berulang.  

Untuk memastikan gigi Jawa tidak bertindih pada akhir proses memerlukan pengamatan 

dan ketelitian.  Batang rod juga ditekan sederhana kuat tetapi cukup untuk 

meninggalkan kesan pada bahagian bibir.  Bila ia semakin banyak tersusun, 

menampakkan kehalusan kerja tangan pengusaha di mana jarak antara lekuk separuh 

bulat ini seragam dan tidak bertindih.  Siri lekuk ini membentuk satu susunan seperti 

mata gear yang sempurna jika dilihat dari pandangan atas. 

 

 

Rajah 4.29 Proses Menghasilkan Hiasan Gigi Jawa 

Untuk memulakan proses penghasilan, pengusaha akan menggunakan capah 

yang merupakan alat tempa yang berbentuk bulat dan leper di permukaannya.  Alat ini 

mempunyai kaki bertapak dan boleh diputar menggunakan tangan akan digunakan 

untuk tujuan menghias permukaan tembikar terenang.  Penggunaan capah dapat 

mengelakkan sentuhan terus antara tangan dan permukaan tembikar terenang yang 

masih lembap.  Sentuhan terus akan meninggalkan kesan cap jari pada permukaan yang 

lembap.  Capah akan digerakkan perlahan menggunakan tangan seraya kedua belah 

tangan menekan batang berbentuk rod pad bahagian bibir.  Kedua-dua tangan 

pengusaha akan mengawal tekanan supaya susunan lekuk gigi Jawa pada bibir tembikar 

terenang adalah seragam.  Lekuk gigi Jawa yang tidak seragam akan mencacatkan 

tembikar terenang dan menampakkan kelemahan pengusaha menghasilkan mutu kerja 

yang baik.  Jika peletakan gigi Jawa ini diletakkan pada setiap terenang pada jumlah 

yang banyak, pengusaha perlu lebih pantas dan memastikan keseragaman hasil kerja. 

Encik Mohammad (2016, temu bual) menyatakan dekorasi gigi Jawa merupakan 

satu hiasan yang diwarisi daripada penggiat terdahulu dan menjadi identiti unik 

tembikar terenang.  Hiasan ini agak rumit untuk dihasilkan kerana peletakan hiasan ini 

pada bahagian mulut perlu teliti supaya tidak bertindih pada bahagian penghujung yang 

menemukan lekukan akhir dan awal gigi Jawa.  Encik Zainal (2016, temu bual)  pula 

menyatakan walaupun dekorasi ini nampak mudah untuk dihasilkan tetapi memerlukan 

kepakaran bagi memastikan lekukan yang dihasilkan tidak bertindih dan menampakkan 

susunan yang seragam terutamanya pada bahagian mulut.  Pembuatan gigi Jawa hanya 

menggunakan batang berbentuk rod dan kepakaran pengusaha. 

Dapatan kajian menunjukkan pembuatan dekorasi ini hanya dilakukan oleh 

pengusaha menggunakan tangan mereka dan capah untuk memudahkan tembikar 

terenang digerakkan sambil tangan menekan rod kayu pada bahagian mulut.  Kaedah ini 

sama seperti yang diamalkan oleh penggiat-penggiat terdahulu di Kampung Pasir 

Durian. 

4.2.4.2 Penghasilan Terapan 

Teknik terapan merupakan teknik utama dalam menghias tembikar terenang 

yang diwarisi daripada Kampung Pasir Durian.  Teknik ini memerlukan alatan untuk 

meninggalkan kesan pada permukaan dan bahagian tertentu tembikar terenang.  Ketika 

ini permukaan tembikar terenang masih dalam keadaan lembap dan ini akan 

memudahkan kerja-kerja menerap.  Ini kerana ianya lebih mudah dibuat semasa ini dan 

proses dekorasi dapat disiapkan dengan cepat.  Proses terapan dibuat menggunakan 

tangan yang menuntut proses kemahiran, pengetahuan dan pengalaman yang disatukan 

untuk menterjemahkan idea hiasan yang diingini (Rajah 4.30). 

Rajah 4.30 i) Proses Terapan pada Bahagian Mulut                                                                      

ii) Proses Terapan pada Bahagian Dada,                                                               

iii) ProsesTerapan pada Bahagian Tangkai dan Tudung 

Oleh kerana proses dekorasi juga dilakukan semasa tembikar terenang masih 

lagi dalam keadaan lembap dan boleh menyebabkan meninggalkan kesan jika dipegang 

dan disentuh, pengusaha akan menggunakan capah yang membolehkan proses menghias 

dilakukan tanpa memegang tembikar terenang.  Pengusaha menggunakan koleksi motif 

kayu bunga yang diwarisi dari Kampung Pasir Durian.  Temin Kraf juga menempah 

kayu bunga yang dibuat khas daripada PKKM cawangan Temerloh.  Ini kerana terdapat 

kayu bunga yang diwarisi semakin tidak jelas motifnya dan rosak.  Dapatan di atas 

i) 

ii) 

iii) 

mendapati gaya peletakan motif masih tidak berubah dan tiada perubahan baharu 

dilakukan. 

Encik Mohammad (2016, temu bual) menjelaskan dekorasi terapan ini 

merupakan warisan daripada tembikar terenang yang dibuat oleh penggiat-penggiat 

terdahulu.  Teknik ini dilakukan tanpa bantuan teknologi tetapi memerlukan kayu bunga 

untuk meninggalkan kesan motif pada bahagian tembikar terenang yang hendak dihias. 

Beliau menyatakan untuk menentukan peletakan dan susunan motif terapan, pengusaha 

banyak dipengaruhi oleh gaya yang dipraktikkan pada permukaan tembikar terenang 

yang dibuat oleh penggiat terdahulu dan mengekalkan keaslian teknik terapan yang 

menghiasi permukaan tembikar terenang.  Menurut Encik Zainal (2016, temu bual) 

terdapat pelbagai motif yang digunakan untuk menghias permukaan tembikar terenang 

Tradisional di Kampung Pasir Durian tetapi motif-motif yang digunakan di Temin Kraf 

agak terhad kerana kayu-kayu bunga yang ada dalam simpanan Temin Kraf dikumpul 

dari bekas penggiat di Kampung Pasir Durian dan yang diwarisi oleh Encik 

Mohammad. 

Dapatan kajian mendapati motif ini dihasilkan sama seperti gigi Jawa iaitu 

dengan menggunakan kayu bunga dan capah.  Kemahiran pengusaha untuk meletak dan 

menyusun motif pada permukaan tembikar terenang memainkan peranan yang penting.  

Kayu bunga yang digunakan di Temin Kraf adalah diwarisi daripada penggiat di 

Kampung Pasir Durian, ditempah khas dan dibuat oleh pengusaha.  Peletakan motif ini 

tidak memerlukan sebarang bantuan teknologi.  Kepakaran pengusaha menyusun motif 

sebelah menyebelah dan baris demi baris dengan kemas memberikan kesan terhadap 

keindahan tembikar terenang. 

4.2.4.3 Penghasilan Ukiran 

Teknik ukiran pada permukaan tembikar terenang merupakan pengaruh daripada 

ukiran layang dalam seni ukiran kayu tempatan.  Proses mengukir dilakukan semasa 

keadaan permukaan tembikar terenang masih dalam keadaan lembap.  Bagi 

menimbulkan motif yang diukir, latar telah dicat dengan pilihan warna tertentu seperti 

merah dan putih (Rajah 4.31).  Kerja mengukir melibatkan penumpuan dan kemahiran 

pengusaha untuk mengelakkan sebarang kesilapan yang boleh mencacatkan permukaan 

tembikar terenang.  Hanya satu motif sahaja dikenal pasti yang digunakan iaitu motif 

sehelai daun yang digunakan pada labu sayong yang dihasilkan di Perak. 

Encik Mohammad (2016, temu bual) menyatakan teknik ukiran ini diilhamkan 

daripada ukiran kayu iaitu ukiran secara layang.  Sifat tanah yang lembut memudahkan 

teknik ini dilakukan dan saiz motif disesuaikan dengan fizikal jasad tembikar terenang.  

Idea ini diperoleh dari kajian dan pengalaman melihat penggunaan teknik ukiran pada 

tembikar tradisional lain seperti labu sayong.  Teknik ini memerlukan kemahiran untuk 

mengawal pergerakan tangan menggunakan alat seperti pisau lorek untuk mengukir 

motif yang diingini.  Encik Zainal (2016, temu bual) menyatakan teknik ini merupakan 

asas dekorasi yang dipelajari daripada semasa belajar di Perak yang memerlukan latihan 

dan kesabaran.  Motif yang dipilih adalah seperti daun.  Teknik ini tidak sukar untuk 

dibuat tetapi memerlukan kemahiran tangan dan memahami struktur motif yang 

dihasilkan.  

 

 

Rajah 4.31 Proses Mengukir Motif  

Dapatan kajian menunjukkan teknik ini memerlukan kemahiran tangan untuk 

menggunakan pisau lorek atau alat pengukir untuk mengukir di atas permukaan 

tembikar terenang yang masih lembap.  Motif ini tidak disusun berulang kali seperti 

motif-motif teknik terapan tetapi pengulangan hanya dibuat pada bahagian tertentu 

seperti tudung dan badan. 

4.2.4.4 Penghasilan Engob 

Engob ialah slip yang dicampurkan dengan warna oksida yang boleh 

diaplikasikan pada permukaan tembikar dengan dua cara.  Pertama, cairan engob 

dimasukkan ke dalam alat penyuntik getah (rubber syringes). Kedua, sapuan dengan 

menggunakan berus pada permukaan tembikar.  Engob amat sesuai diaplikasikan pada 

permukaan tembikar terenang semasa separa kering kerana air yang terkandung dalam 

engob tidak menyerap terlalu cepat pada permukaan tembikar terenang.  Proses 

menyapu engob pada permukaan dilakukan semasa tembikar terenang berada pada 

keadaan separuh basah iaitu semasa proses pengeringan secara semula jadi.  Mesin 

lempar alin digunakan bagi mendapatkan hasil permukaan engob yang rata dan kemas 

(Rajah 4.32).  Tembikar terenang diletakkan di atas mesin lempar alin akan disapukan 

warna dengan menggunakan berus pada bahagian ditetapkan. Proses ini dilakukan 

sebelum motif diukir pada permukaan.  Satu lapisan warna merah akan disapu terlebih 

dahulu sebagai latar dan dikeringkan selepas itu warna putih akan ditindih ke atas warna 

merah tersebut.  Warna merah dijadikan garisan sempadan antara warna putih. 

 

 

 

Rajah 4.32 Penghasilan Engob Berbantukan Roda Pemutar 

Encik Mohammad (2016, temu bual) menyatakan penggunaan engob sebagai 

pewarna latar adalah merupakan dipengaruhi oleh dekorasi yang dibuat pada tembikar-

tembikar moden.  Sapuan warna akan menyerlahkan motif ukiran pada permukaan 

tembikar terenang.  Ianya mewujudkan perbezaan tampak berbanding tembikar terenang 

tradisional.  Encik Zainal (2016, temu bual) menyatakan penggunaan teknik ini dapat 

mempelbagaikan pilihan dekorasi dan memenuhi permintaan pembeli terhadap tembikar 

terenang. 



171 

Dapatan kajian menunjukkan kaedah ini hanya menggunakan sapuan berus pada 

permukaan dan capah yang digunakan untuk mengerakkan tembikar terenang secara 

putaran.  Ketelitian pengusaha akan menghasilkan hiasan engob yang kebas dan 

menyerlahkan motif ukiran. 

4.2.4.5 Penghasilan Sepuhan 

Penggunaan salutan sepuhan (glazing) pada tembikar bukanlah sesuatu yang 

asing dalam bidang seramik ini dibuktikan dengan penemuan tembikar-tembikar dari 

tapak arkeologi terutamanya Cina yang sememangnya sedia disepuh.  Teknik ini juga 

dikenali sebagai teknik sapuan licau.  Proses ini merupakan proses menyapu licau yang 

merupakan cairan kaca pada jasad tembikar untuk memberikan ketahanan.  Licau boleh 

ditakrifkan sebagai komposisi kaca yang digunakan untuk menyepuh barangan tembikar 

dan sebagainya, atau lapisan  kaca yang menyaluti jasad dengan tujuan sama ada untuk 

menghias atau menjadikan ia tidak telap dan boleh menganggapnya sebagai kaca dalam 

maksud yang luas.  Licau (glaze) mengandungi campuran silika dan asid borik.  Di 

Temin Kraf proses ini dilakukan dengan dua cara iaitu: 

i. Mencelup 

Proses celupan akan dibuat dalam cecair sepuhan yang disediakan dalam bekas 

yang bersaiz besar.  Proses celupan boleh dibuat lebih dari satu warna dan ini 

bergantung pada perancangan yang dibuat.  Kaedah ini merupakan kaedah yang paling 

mudah.  Licau perlu mempunyai kelikatan dan saiz partikel yang sesuai sebelum 

digunakan.  Kaedah ini selalunya digunakan untuk produk-produk yang kecil seperti 

pinggan dan cawan.  Kaedah mencelup dilakukan dengan mencelup keseluruhan objek 

porselin ke dalam cairan licau.  Ketebalan lapisan licau bergantung kepada penyerapan 

objek tembikar terenang, kelikatan licau yang konsisten serta kadar celupan yang lama. 

ii. Sapuan Berus 

Proses sepuhan dibuat menggunakan berus tetapi bergantung pada saiz tembikar 

terenang.  Kaedah ini biasanya digunakan untuk menutupi permukaan objek yang tidak 

licin bagi menghasilkan permukaan yang lebih menarik.  Proses sapuan berus dibuat ke 

bahagian yang dikehendaki.  Untuk mendapatkan sapuan yang rata dan tepat di seluruh 

bahagian jasad tembikar terenang penggiat akan menggunakan capah.  Sapuan warna 

boleh dibuat lebih dari satu warna bergantung pada perancangan yang dibuat.  

Keperluan untuk melakukan sepuhan pada tembikar terenang adalah untuk 

mempelbagaikan pilihan selain daripada untuk menambahkan lagi kualiti keindahan.  

Selain daripada menggunakan hiasan motif untuk mengindahkan permukaan tembikar 

terenang penggunaan teknik sepuhan boleh mempelbagaikan warna dan memberikan 

kesan tampak kilauan yang menampakkan tembikar terenang lebih berkualiti.   

Penghasilan teknik sepuhan bermula dengan pembakaran tembikar terenang 

pada peringkat biskut. Setelah selesai sahaja pembakaran tembikar terenang akan 

dibiarkan sejuk mengikut suhu bilik dan dikeluarkan untuk tujuan proses sepuhan.  

Sapuan sepuhan pada permukaan akan dilakukan sebaik sahaja jasad tembikar terenang 

sejuk.  Pembakaran akan dilakukan sekali lagi pada suhu yang lebih tinggi mencecah 

1000˚C-1200˚C.  Sepuhan tidak hanya dilakukan pada tembikar terenang yang kosong 

tetapi ianya juga dibuat pada tembikar terenang yang mempunyai hiasan motif.  

Menurut Encik Mohammad (2016, temu bual) teknik ini memberikan keindahan 

yang berbeza berbanding teknik lain.  Ini kerana salutan kaca dapat memberikan kesan 

tampak yang bersifat moden dan baharu.  Penggunaan pelbagai warna sepuhan 

menjadikan tembikar terenang kelihatan lebih indah tampaknya.  Beliau mencampurkan 

bahan-bahan tertentu untuk mempelbagaikan warna sepuhan yang akan disapukan pada 

tembikar terenang.  Warna licau bergantung kepada bahan campuran semasa bancuhan 

licau tersebut.   

Encik Zainal (2016, temu bual) menyatakan kemahiran dan dekorasi ini 

dipelajari melalui pelajar-pelajar dari institusi tempatan yang menjalankan amali di 

Temin Kraf.  Penggunaan sepuhan dapat mempelbagaikan pilihan dekorasi dan 

memodenkan teknik hiasan yang digunakan.  Walaupun teknik ini agak sukar tetapi 

amat sesuai untuk menghiasi permukaan jasad tembikar terenang. 

Dapatan kajian menunjukkan dekorasi sepuhan menggunakan licau ini adalah 

pengaruh daripada hiasan moden yang dapat memberikan kesan tampak yang indah 

pada tembikar terenang.  Teknik ini memerlukan kemahiran pengusaha menghasilkan 

campuran licau dan merancang peletakan pada permukaan tembikar terenang. 

4.2.5 Pembakaran 

Proses pembakaran merupakan langkah terakhir yang terpenting sebelum 

tembikar terenang sampai ke tangan pembeli.  Proses ini merupakan peringkat terakhir 

untuk menyempurnakan reka bentuk tembikar terenang yang telah dihasilkan.  Proses 

pembakaran di Temin Kraf menggunakan kaedah moden iaitu menggunakan tanur gas.  

Penggunaan tanur gas dapat menghasilkan pembakaran yang lebih seragam dengan suhu 

yang tinggi sehingga 1200°C.   

4.2.5.1 Proses Pembakaran 

Berdasarkan pemerhatian telah dikenal pasti alat dan bahan yang digunakan 

untuk membantu proses pembakaran (Jadual 4.6).  Penggunaan tanur gas adalah lebih 

mudah diselenggarakan berbanding tanur elektrik kerana kosnya lebih murah.  Bat 

merupakan alas yang diperbuat daripada plaster Paris yang digunakan untuk meletakkan 

tembikar terenang dan tembikar lain di atasnya yang membolehkan penyusunan dibuat 

secara bertingkat di dalam tanur (Rajah 4.33).  Ruang dalam tanur dapat dimanfaatkan 

sepenuhnya untuk tujuan pembakaran dan mengelakkan pembaziran bahan bakar.  Bat 

juga membolehkan pembakaran dilakukan dengan sempurna misalnya pembakaran 

tembikar bersepuh dapat dilakukan dengan baik. 

 

Jadual 4.6 Alat dan Bahan untuk Proses Pembakaran 

Proses Pembakaran Alat Bahan 

Susunan dalam Tanur Bat - 

Proses Pembakaran Tanur Gas Gas 

 

Tanur gas dibina oleh pengusaha dapat menjimatkan kos dan menepati kehendak 

berdasarkan keperluan di bengkel.  Tanur ini dibina oleh pengusaha berdasarkan 

pengalaman dan kemahiran setelah lama bergiat dalam pembuatan penghasilan tembikar 

(Rajah 4.34).  Tanur yang kini digunakan di Temin Kraf mampu memuatkan tembikar 

lain serta tembikar terenang sehingga 200 buah dalam satu proses pembakaran tetapi ini 

bergantung pada saiz tembikar.  Selain itu tanur juga digunakan untuk menyalai 

tembikar sebelum dibakar bagi memastikan ia kering. 

Rajah 4.33 Peletakan Bat dalam Tanur 

Terdapat beberapa jenis tanur gas buatan sendiri yang digunakan di Temin Kraf.  

Ianya terdiri dari tanur yang bersaiz besar yang mampu memuatkan pelbagai jenis dan 

saiz tembikar termasuk tembikar terenang serta tanur bersaiz kecil yang biasanya 

digunakan untuk membakar tembikar bersaiz kecil.  Kebiasaannya tanur bersaiz kecil 

akan digunakan apabila jumlah tembikar yang dibakar dalam jumlah yang sedikit.  

Bagaimanapun Temin Kraf hanya menggunakan pembakaran menggunakan gas sahaja 

untuk menjimatkan kos pengeluaran dan memudah penyelenggaraan tanur.  Penyusunan 

dalam Tanur 

 

 

 

Rajah 4.34 Tanur Gas yang digunakan di Temin Kraf 

Sebelum proses pembakaran dimulakan, tembikar terenang dan tembikar lain 

akan disusun di dalam tanur.  Susunan yang betul akan dapat memastikan pembakaran 

yang dan dapat menyelamatkan tembikar dari rosak semasa proses dijalankan.  Susunan 

tembikar di dalam tanur diletakkan secara bertingkat-tingkat (Rajah 4.35).  Setiap 

tingkat dipisahkan oleh kepingan bat.  Keadaan susunan dalam tanur tidak terlalu padat 

dan dibiarkan ada ruang di antara dinding dan tembikar supaya memudahkan peredaran 

udara dan pembakaran yang sekata.  Pembakaran tembikar terenang kebiasaannya akan 

dimulakan dengan pembakaran biskut (bisq) pada suhu  800°C.  Pembakaran peringkat 

biskut akan diikuti pembakaran sepuhan iaitu berdasarkan perancangan oleh penggiat. 

 

 

Rajah 4.35 Susunan Tembikar Terenang dan Tembikar lain di dalam Tanur  

i. Suhu Pembakaran 

Suhu pembakaran tembikar terenang menggunakan tanur gas adalah sama 

seperti tembikar lain iaitu sekitar 1000°C.  Tembikar terenang yang dihasilkan secara 

teknik acuan tidak menggunakan teknik pembakaran terbuka seperti tembikar terenang 

tradisional.  Terdapat dua jenis kaedah pembakaran iaitu pembakaran pertama yang di 

kenali sebagai pembakaran biskut (bisq firing) suhu pembakaran di antara 800°C-

1000°C.  Pembakaran ini memakan masa empat atau lima jam dan ianya perlu dipantau 

dengan menjaga butang kawalan api untuk menjaga kenaikan suhu.  Selepas tanur 

menyejuk, tembikar terenang akan dikeluarkan.   

Pembakaran kedua pula adalah untuk pembakaran tembikar terenang yang telah 

disapukan bancuhan licau.  Pembakaran licau bertujuan untuk menghablurkan licau 

menjadi lapisan kaca di atas permukaan tembikar terenang yang memerlukan kadar 

suhu yang tinggi mencecah sehingga 1200 ˚C.  Pembakaran licau kebiasaannya 

mengambil masa yang lebih lama daripada pembakaran biskut untuk membenarkan 

licau matang sepenuhnya tetapi ini bergantung pada jenis tanah liat yang digunakan 

sebagai jasad tembikar terenang.  Tembikar terenang yang disapukan dengan licau pada 

bahagian tapak perlu dibersihkan.  Ini kerana semasa proses pembakaran, licau pada 

jasad tembikar terenang akan melebur.  Jika bahan ini meleleh sehingga ke bahagian 

tapak akan menyebabkan tembikar terenang melekat pada bat dan terpaksa dipecahkan 

kerana tidak boleh lagi digunakan.  

ii. Tempoh Pembakaran 

Pembakaran tembikar terenang dilakukan bersama-sama dengan produk 

tembikar lain memakan masa sehingga 8 jam.  Terdapat perbezaan di antara 

pembakaran secara tradisional dan moden dalam pelbagai aspek.  Pembakaran tembikar 

terenang di Kampung Pasir Durian menggunakan dua kaedah iaitu pembakaran terbuka 

secara tradisional yang dikenali sebagai ‘bakar keling mati’ dalam kalangan penduduk 

kampung dan penggunaan gok (tanur). 

Berdasarkan temu bual dengan pengusaha, Encik Mohammad (2016, temu bual) 

menyatakan kadar suhu boleh memberi kesan terhadap penampilan warna tembikar 

terenang.  Suhu yang ditentukan akan menyebabkan terhasilnya warna yang berbeza 

disebabkan kesan haba yang berubah mengikut suhu.  Suhu yang lebih tinggi didapati 

akan memberi kesan terhadap warna asli luar tembikar terenang.  Menurut Encik 

Mohammad adakala beliau sengaja membuat pembakaran biskut melebihi suhu 1000 ˚C 

untuk mendapatkan pembakaran biskut  yang menyebabkan  penampilan warna 

tembikar terenang dan tembikar lain lebih gelap sedikit.  Terdapat perbezaan yang 

wujud di antara pembakaran moden dan tradisional yang merangkumi bahan, kaedah, 

tempoh dan suhu.  Penggunaan gas membolehkan pembakaran dilakukan dengan lebih 

sekata dan terkawal.  Beliau juga membantu pihak penggiat dari Kampung Pasir Durian 

seperti Hajah Noriah untuk membakar tembikar terenang dan belanga tradisional yang 

telah disiapkan.  Pembakaran menggunakan tanur gas memberi kesan yang lebih baik 

terhadap tembikar terenang yang dihasilkan dari Kampung Pasir Durian dan Temin 

Kraf. 

Encik Zainal (2016, temu bual) menyatakan warna pada jasad tembikar terenang 

sangat mempengaruhi pembelian pengguna.  Tembikar terenang yang berwarna hitam 

memberi persepsi ia masih mengekalkan elemen-elemen tradisional.  Begitu juga jika 

tembikar terenang yang masih mengekalkan warna jingga tanah menampakkan keaslian 

dan menonjolkan asal usul tembikar tersebut dari Kampung Pasir Durian.  Oleh itu 

kemahiran pengusaha semasa proses pembakaran adalah penting kerana ia akan 

menentukan produk akhir yang akan terhasil.  Encik Zainal (2016, temu bual) 

menyatakan pembakaran tradisional atau moden mempunyai kelebihan masing-masing. 

Dapatan kajian kaedah pembakaran yang diamalkan di Temin Kraf ini adalah 

jauh berbeza seperti yang dilakukan di Kampung Pasir Durian yang membakar 

menggunakan kaedah tradisional iaitu pembakaran yang terdedah.  Pembakaran 

tembikar terenang di Temin Kraf menggunakan pembakaran tanur gas atau tanur 

elektrik.  Kajian mendapati pembakaran menggunakan tanur gas ini dapat melakukan 

pembakaran yang lebih sempurna.  Ini dapat dilihat pada perubahan warna tanah 

(biskut) dan bunyi tembikar terenang jika dijentik adalah lebih padat. 

4.2.5.2 Penyejukan 

Proses penyejukan bertujuan untuk membiarkan tembikar terenang menurunkan 

suhu secara semula jadi akibat dari proses pembakaran.  Pintu tanur akan dibiarkan 

terbuka dan tembikar terenang akan dibiarkan sejuk perlahan-perlahan mengikut suhu 

bilik.   

Menurut Encik Mohammad (2016, temu bual) kebiasaannya beliau akan 

membiarkan untuk tempoh semalaman untuk memastikan proses ini berlaku dengan 

sempurna.  Encik Zainal (2016, temu bual) menyatakan proses ini penting untuk 

memastikan tembikar terenang dapat digunakan. 

Dapatan kajian proses ini memerlukan tembikar dibiarkan sejuk dengan 

perlahan-lahan pada suhu bilik.  Penyejukan secara semula jadi ini mengelakkan suhu 

panas turun dengan mendadak dan akan memberi kesan pada tembikar terenang. 

4.2.5.3 Pemeriksaan Akhir 

Sebaik sahaja proses penyejukan selesai, tembikar terenang akan dibawa keluar 

dari tanur dan pada masa yang sama pemeriksaan akhir akan dilakukan.  Pemeriksaan 

ini bertujuan untuk memastikan tiada berlaku sebarang kerosakan pada tembikar 

terenang semasa proses pembakaran.  Oleh itu pemeriksaan akhir adalah penting untuk 

menjamin kualiti produk yang dihasilkan terjamin dan bermutu. 

Encik Mohammad (2016, temu bual) menyatakan pemeriksaan akhir dapat 

menjamin hanya tembikar terenang yang dihasilkan menepati kualiti yang ditetapkan.  

Encik Zainal (2016, temu bual) menyatakan pemeriksaan akhir merupakan proses 

penting bagi memastikan hanya tembikar terenang yang berkualiti dapat sampai ke 

tangan pembeli. 

Dapatan kajian menunjukkan proses ini dilakukan dengan kemahiran pengusaha 

dengan melihat dan meneliti tembikar terenang.  Proses ini merupakan satu kawalan 

kualiti yang memastikan tembikar terenang yang dikeluarkan menepati standard yang 

ditetapkan. 

4.2.6 Proses-proses lain dalam Penghasilan Tembikar Terenang 

Selain daripada proses-proses yang dinyatakan di atas, penghasilan tembikar 

terenang secara acuan juga melibatkan beberapa proses lain seperti proses semula, 

buang/lupus, pembungkusan dan stor serahan.  Walaupun proses-proses ini tidak 

terletak dalam kerangka utama tetapi memberikan kesan terhadap penghasilan tembikar. 

4.2.6.1 Proses Semula 

Proses ini dilakukan selepas sahaja proses pemeriksaan kualiti selesai dilakukan.  

Pemeriksaan kualiti bertujuan untuk memastikan tembikar terenang yang dihasilkan 

menepati standard yang dikehendaki.  Bagaimanapun terdapat juga tembikar terenang 

yang rosak apabila dikeluarkan daripada acuan.  Tembikar terenang yang rosak akan 

disisihkan dan akan dijadikan semula sebagai slip melalui mesin kisar.  Proses ini 

memaksimumkan penggunaan tanah dan menjimatkan kos.   

Menurut Encik Mohammad (2016, temu bual) kebiasaannya tembikar terenang 

yang rosak jasad adalah disebabkan oleh beberapa faktor iaitu formula slip yang tidak 

sesuai, jasad belum mengeras kerana acuan dibuka terlalu awal dan terdapat bahagian 

tembikar terenang yang mempunyai lengkuk yang rumit seperti bahagian dada mudah 

menggelinding.  Encik Zainal (2016, temu bual) menyatakan proses semula dapat 

menjimatkan masa pemprosesan tanah. 

Dapatan kajian menunjukkan proses ini akan dilakukan jika kerosakan berlaku 

pada jasad tembikar terenang dikenal pasti berdasarkan pemeriksaan kualiti setelah 

dikeluarkan dari acuan.  

4.2.6.2 Buang/Lupus 

Proses buang atau lupus dilakukan selepas sahaja pemeriksaan akhir dibuat 

selepas sahaja proses pembakaran akhir selesai.  Pemeriksaan akhir merupakan proses 

untuk mengenal pasti tembikar terenang yang tidak menepati standard sebaik sahaja  

proses pembakaran selesai dilakukan.  Jika tembikar terenang yang dibakar rosak 

semasa pembakaran biskut ia akan dijadikan grog yang merupakan jasad tembikar yang 

dihancurkan dan dijadikan campuran bersama tanah liat dalam mesin pengisar. 

Encik Mohammad (2016, temu bual) menyatakan kebiasaannya tembikar 

terenang atau tembikar yang dilupuskan adalah sangat minima.  Kerosakan sebelum 

pembakaran dapat dikurangkan tetapi kesan pembakaran di dalam tanur boleh 

memberikan kesan yang tidak dijangka pada tembikar terenang.  Oleh itu kemahiran 

dan pengalaman adalah memainkan peranan yang sangat penting.  Encik Zainal (2016, 

temu bual) menyatakan tembikar terenang yang rosak kebiasaannya akan ditentukan 

pada peratus kerosakan tersebut.  Jika menjejaskan reka bentuk dan dekorasi maka ia 

akan dibuang. 

Dapatan kajian mendapati buang atau pelupusan ini setelah tembikar terenang 

yang dibakar rosak semasa proses pembakaran. 

4.2.6.3 Pembungkusan 

Pembungkusan bertujuan menjadi tembikar terenang yang sudah siap kelihatan 

lebih menarik untuk dijual kepada umum.  Pembungkusan juga memudahkan tembikar 

disusun dengan sistematik bagi mengelakkan kerosakan yang menjejaskan fizikal jasad.  

Tembikar terenang yang dihasilkan di Temin Kraf dibungkus menggunakan kotak yang 

telah ditempah khas.  Kotak pembungkusan ini mempunyai ciri-ciri penjenamaan yang 

menarik kerana mendapat khidmat nasihat secara profesional. 

Menurut Encik Mohammad (2016, temu bual) pembungkusan menjadikan 

tembikar terenang lebih bermakna dan menarik perhatian pengguna.  Untuk 

menyediakan kotak pembungkusan yang berkualiti, Temin Kraf mendapat nasihat 

daripada penyedia khidmat pembungkusan yang berpengalaman.  Encik Zainal (2016, 

temu bual) menyatakan pembungkusan adalah penting kerana ia akan membina identiti 

produk yang baik untuk pengeluaran tembikar di Temin Kraf. 

Dapatan kajian menunjukkan proses pembungkusan dibuat merupakan usaha 

untuk memasarkan jenama tembikar yang dihasilkan di Temin Kraf.  Jika dahulu 

tembikar dijual tanpa dibuat pembungkusan yang sistematik tetapi kini pembungkusan 

dapat memberikan gambaran kualiti produk dan penjenamaan pada tembikar terenang.  

4.2.6.4 Stor/Serahan 

Stor atau serahan ialah proses menyimpan tembikar terenang yang siap 

dibungkus sebelum dipasarkan kepada pengguna.  Serahan pula ialah proses tembikar 

terenang dipasarkan atau dijual kepada pengguna. 

Menurut Encik Mohammad (2016, temu bual) penyimpanan di dalam stor dapat 

adalah bertujuan untuk mengelakkan tembikar terenang rosak dan satu bilik telah 

disediakan sebagai stor di Temin Kraf.  Encik Zainal (2016, temu bual) menyatakan 

kebiasaannya tidak akan berlaku lambakan dalam stor kerana tembikar terenang akan 

disimpan sementara sebelum sampai ke tangan pembeli. 

Dapatan kajian mendapati stor atau serahan dilakukan secara sistematik supaya 

tembikar dan tembikar terenang yang dihasilkan sampai pada pengguna yang 

menempah tepat pada masanya. 

4.3 Jasad Tembikar Terenang Pada Masa Kini 

Setelah melalui proses di atas, hasil akhir daripada proses pembuatan ialah jasad 

tembikar terenang.  Aspek-aspek yang dapat diperhatikan pada jasad tembikar terenang 

ialah reka bentuk, dekorasi dan fungsi.  Bahagian seterusnya kajian ini akan 

membincangkan tiga aspek berkaitan jasad tembikar terenang ini. 

4.3.1 Reka Bentuk 

Reka bentuk merupakan struktur penting yang memberikan keunikan identiti 

tampak pada tembikar terenang.  Di Temin Kraf, penggunaan acuan tuang 

membolehkan tembikar terenang dihasilkan dengan pelbagai saiz yang bersesuaian.  

Bahagian ini akan membincangkan bahagian, dimensi dan jenis reka bentuk tembikar 

terenang. 

4.3.1.1 Bahagian-bahagian Reka Bentuk Tembikar terenang 

Dapatan melalui analisis mendapati bahagian reka bentuk tembikar terenang 

terdiri daripada sembilan bahagian seperti yang dilihat pada Rajah 4.36, iaitu tangkai, 

tudung, mulut, bibir, leher, badan, tali air, buntut dan tapak.  Sampel tembikar terenang 

yang dikumpulkan didapati tidak mempunyai pelapik tetapi ia boleh dihasilkan jika ada 

permintaan daripada pembeli.  Pelapik juga dihasilkan melalui kaedah acuan tuang. 

 

 

Rajah 4.36 Bahagian-bahagian Tembikar Terenang yang dihasilkan di Temin Kraf 

i. Tangkai 

Tangkai juga dikenali sebagai jambul.  Bahagian ini berada di atas tudung.  

Rekaan tangkai mempunyai reka bentuk yang unik berdasarkan hasil tangan pengusaha 

yang menghasilkannya.  Kebiasaannya tangkai diinspirasikan daripada pengamatan 

pengusaha daripada sekeliling mereka.  Tangkai terhasil menggunakan acuan yang 

digunakan untuk menghasilkan tudung.  Tangkai ini kemudiannya akan dibentuk oleh 

pengusaha mengikut permintaan atau berdasarkan reka bentuk lepas.   

Analisis yang dibuat menunjukkan terdapat lima jenis rekaan tangkai tembikar 

terenang yang direka berdasarkan bentuk-bentuk tertentu.  Bentuk-bentuk tersebut ialah 

tangkai separuh bulat, tangkai putik bunga 1 dan 2, tangkai bulat dan tangkai bulat 

Tangkai 

berleher.  Reka bentuk tangkai ini boleh dikategorikan berdasar sumber-sumber yang 

mempengaruhi rekaan seperti bentuk geometri dan bentuk flora.   

 

 

Jadual 4.7 Analisis Tangkai Tembikar Terenang 

Kumpulan 

Terenang 

Tangkai Tembikar Terenang 

Separuh 

Bulat 

Putik 

Bunga 1 

Putik 

Bunga 2 
Bulat 

Separuh 

Bulat 

Berleher 

T1      

T1C     

T2  

 

 

 

   

 T2A    

T3  

 

 

    

  T3A   

    

 

 

 

  T3B   

T4  

 

 

    

  T4A   

     

  T4B   

T5 

 

     

   T5A  

TT  

 

 

    

    TTB 

 



183 

Dapatan kajian menunjukkan reka bentuk flora sangat mempengaruhi rekaan 

tangkai yang dihasilkan.  Terdapat dua jenis bentuk putik bunga yang dihasilkan.  

Bentuk pertama lebih menepati asas organik reka bentuk putik bunga dan reka bentuk 

kedua berbentuk geometri tetapi masih mengekalkan ciri-ciri putik bunga.  Bentuk 

geometri bulat, separuh bulat dan batang adalah bertujuan untuk memudahkan 

penggunaan iaitu untuk memegang tangkai.  Berdasarkan Jadual 4.7 menunjukkan 

analisis reka bentuk tangkai bagi semua sampel tembikar terenang yang telah 

dikumpulkan. 

1. Tangkai Separuh Bulat 

Rekaan tangkai ini hanya digunakan pada T1C. Ianya mendapat pengaruh 

bentuk geometri dan merupakan satu rekaan yang bertujuan untuk memudahkan hujung 

jari memegang bagi mengangkat tudung.  Rekaan tersebut dipadankan dengan saiz T1C 

yang merupakan antara tembikar terenang yang paling kecil dalam kumpulan sampel 

yang dikumpul.  

2. Tangkai Putik Bunga 1 

Rekaan tangkai ini kelihatan seperti putik bunga Melur.  Hanya T2A sahaja yang 

menggunakan rekaan ini.  Pengaruh alam semula jadi jelas menjadi inspirasi penggiat 

untuk menghasilkan rekaan ini. 

3. Tangkai Putik Bunga 2 

Penggunaan putik ini dapat dilihat pada T3A, T3B, T4A dan T4B.  Bentuknya 

menyerupai putik bunga tetapi berbeza dengan putik bunga 1 seperti di atas.  

Bagaimanapun tangkai putik bunga ini kelihatan lebih berbentuk geometri dan 

menghilangkan maknanya secara intrinsik. 

4. Tangkai Bulat 

Bentuk tangkai seperti sebuah bulatan tetapi tidak sepenuhnya.  Bentuk seperti 

ini memudahkan hujung jari memegang untuk mengangkat tudung.  Bentuk bulat 

merupakan bentuk geometri mula diperkenalkan di Temin Kraf untuk mewujudkan 

kepelbagaian dalam reka bentuk tangkai. 

5. Tangkai Separuh Bulat Berleher 

Bentuk separuh bulatan ini adalah seperti bentuk bulatan tetapi mempunyai leher 

sebagai penegasan kepada bentuk bulat.  Ianya memudahkan jari memegang jika 

diangkat bahagian tudung.   

Jika dibandingkan reka bentuk tangkai yang dihasilkan di Temin Kraf dengan 

tembikar terenang tradisional yang dihasilkan oleh Hajah Noriah (Rajah 4.37) terdapat 

perbezaan yang boleh diperhatikan iaitu rekaan tangkai yang kelihatan seperti terputus 

dan rata di bahagian hujungnya. 

 

 

 

Rajah 4.37 Rekaan Tangkai oleh Penggiat-penggiat Kampung Pasir Durian 

ii. Tudung 

Tudung merupakan bahagian atas yang akan menutup mulut tembikar terenang.  

Pada asasnya tudung direka untuk melindungi minuman atau makanan yang diletakkan 

di dalam tembikar terenang.  Kesemua rekaan tudung tembikar terenang di Temin Kraf 

dihasilkan dengan kaedah acuan tuang.  Didapati setiap sampel tembikar terenang yang 

dikumpulkan untuk kajian ini boleh dibahagi kepada dua kategori iaitu yang 

mempunyai tudung dan tidak bertudung.  Setiap tudung yang dihasilkan mempunyai 

tangkai di atas permukaan tudung.  Walaupun tudung hanya digunakan untuk tujuan 

menutup tetapi setiap rekaan mempunyai perbezaan mengikut kesesuaian mulut dan 

badan tembikar terenang. 

Dapatan kajian telah mengenal pasti empat rekaan tudung yang dihasilkan iaitu 

permukaan condong, permukaan hampir rata, permukaan cembung dan permukaan 

bertingkat.  Tudung dengan permukaan condong berbentuk demikian kerana 

disesuaikan dengan diameter bukaan mulut tembikar terenang. Tudung permukaan 

hampir rata merupakan rekaan baharu untuk memberi kelainan berbanding tudung lama. 

Tudung dengan permukaan cembung merupakan rekaan yang masih mengekalkan 

pengaruh lama dan rekaan bertingkat menunjukkan kreativiti pengusaha untuk 

mengindahkan permukaan tudung dan berbeza dari gaya rekaan tudung tembikar 

terenang tradisional terdahulu. 

 

Jadual 4.8 Analisis Tudung Tembikar Terenang 

Diperhatikan setiap penutup yang dikaji mempunyai tangkai seperti kumpulan 

tembikar terenang T2, T3 dan T4 yang mempunyai reka bentuk tangkai seperti kudup 

bunga yang belum mekar tetapi rekaan tangkai untuk T2A kelihatan sedikit berbeza 

dengan bentuk yang organik.  Bagi kumpulan tembikar terenang T1 dan T5, tangkai 

yang dihasilkan sangat berbeza.  Tangkai T1C kelihatan seperti separuh bulatan untuk 

disesuaikan dengan saiz tudung dan reka bentuk badan yang kecil dan tudung T5A pula 

kelihatan seperti bulatan penuh.  Tudung untuk tembikar TTB kelihatan seperti bulatan 

yang bertujuan untuk memudahkan dipegang ketika dibuka.  Berdasarkan Jadual 4.8 

menunjukkan analisis reka bentuk tudung bagi semua sampel tembikar terenang yang 

telah dikumpulkan. 

1. Tudung dengan Permukaan Cembung 

Tudung ini merupakan kesinambungan pengaruh rekaan daripada Kampung 

Pasir Durian terutamanya tembikar terenang yang dibuat oleh Hajah Noriah.  Tudung 

cembung menampakkan keseluruhan rekaan tembikar terenang bermula daripada 

bahagian atas hinggalah ke bahagian bawah. 

2. Tudung dengan Permukaan Berlapis 

Penggunaan acuan tuang untuk menghasilkan tudung membolehkan tudung 

dengan rekaan berlapis dihasilkan.  Ia merupakan kreativiti daripada penggiat Temin 

Kraf untuk menghasilkan rekaan sendiri untuk disesuaikan dengan rekaan hari ini.  

Rekaan tudung berlapis adalah digunakan tembikar terenang berbentuk teko.  Tudung 

ini akan memberi keunikan pada rekaan teko tersebut. 

3. Tudung dengan Permukaan Condong 

Tudung bersaiz kecil ini dengan permukaan yang rata dengan kecondongan yang 

jelas di buat untuk menyesuaikan mulut tembikar terenang dan menampakkan tangkai 

apabila diletakkan sekali. 

4. Tudung dengan Permukaan Hampir Rata 

Rekaan tudung ini adalah sangat berbeza dengan tudung tembikar terenang yang 

dihasilkan dari Kampung Pasir Durian.  Ia kelihatan hampir rata tetapi dihiasi dengan 

tangkai bentuk putik bunga sebagai penegasan visual.  Apabila diletakkan bersekali 

dengan tembikar terenang ia akan menimbulkan tangkai dengan jelas berbanding 

tudung. 

 

 

 

Rajah 4.38 Reka Bentuk Tudung Tembikar Terenang Lama 

Jika dibandingkan reka bentuk tudung yang dihasilkan di Temin Kraf dengan 

tembikar terenang tradisional yang dihasilkan oleh Hajah Noriah (Rajah 4.38) terdapat 

perbezaan yang boleh diperhatikan iaitu pada permukaan tudung yang lebih cembung.  

Reka bentuk tudung tembikar terenang di Temin Kraf yang agak berbeza disebabkan 

oleh penyesuaian dengan teknik acuan yang digunakan.  Didapati tudung dihasilkan 

pada darjah kecondongan yang rendah iaitu tidak terlalu cembung.  Kadar kecondongan 

permukaan yang rendah dapat mengelakkan permukaan melendut semasa proses 

pengeringan.  Pengeluaran yang terhad memudahkan penggiat memantau proses 

pengeluaran dari aspek reka bentuk. 

iii. Mulut 

Mulut adalah bahagian paling atas tembikar terenang yang terdedah.  

Berdasarkan Jadual 4.9 menunjukkan analisis reka bentuk mulut bagi semua sampel 

yang telah dikumpulkan.  Kajian telah mengenal pasti 3 jenis rekaan reka bentuk yang 

dihasilkan di Temin Kraf.  Rekaan itu ialah rekaan mulut tanpa hiasan, rekaan mulut 

rata dan rekaan mulut dalam tinggi. 

Jadual 4.9 Analisis Reka Bentuk Mulut Tembikar Terenang 

Kumpulan 

Terenang 

Reka Bentuk Mulut Tembikar Terenang 

Mulut Tanpa Hiasan Mulut Rata Mulut Dalam Tinggi 

1. Mulut tanpa Hiasan 

Rekaan mulut tanpa hiasan tidak terdapat sebarang rekaan dan hiasan motif.  

Bahagian ini dikemaskan semasa membuang lebihan tanah selepas proses pengeringan.  

Penghasilan dibuat berbantukan mesin lempar alin atau capah untuk mengemaskan 

bahagian mulut tembikar terenang dengan menggunakan span basah. 

2. Mulut Rata 

Rekaan mulut rata kelihatan rata sahaja tetapi dengan hiasan corak pada 

bahagian yang rata tersebut.  Rekaan mulut tinggi dalam kelihatan seperti ada satu 

bahagian yang kelihatan lebih tinggi di bahagian dalam mulut. 

3. Mulut dalam Tinggi 

Rekaan mulut ini dibentuk dengan menggunakan mesin lempar aling sebaik 

sahaja tembikar terenang dikeluarkan daripada acuan.  Mulut gaya ini mengekalkan 

rekaan yang dipengaruhi daripada penggiat-penggiat di Kampung Pasir Durian. 

Berdasarkan reka bentuk tembikar terenang terdahulu, didapati bahagian mulut 

boleh dibahagikan kepada tiga bahagian iaitu bahagian luar, tengah dan dalam.  

Bahagian mulut luar kebiasaannya akan dihias dengan gigi Jawa atau kosong dan 

bahagian dalam dihias dengan motif-motif tertentu.  Terdapat rekaan mulut dalam yang 

dibiarkan kosong atau dengan hiasan motif dan mulut dalam yang tinggi bahagian 

dindingnya.  Rajah 4.39 menunjukkan tembikar terenang lama dan tembikar terenang 

buatan Hajah Noriah menggunakan gaya rekaan dengan mulut dalam yang lebih tinggi. 

 

 

 

Rajah 4.39 Reka Bentuk Mulut Tembikar Terenang Lama dan Terenang                      

buatan Hajah Noriah 

iv. Leher 

Leher merupakan bahagian berbentuk silinder yang menyambungkan dada 

tembikar terenang.  Berdasarkan Jadual 4.10 menunjukkan analisis reka bentuk leher 

bagi semua sampel tembikar terenang yang telah dikumpulkan.  Temin Kraf 

mempunyai dua jenis gaya rekaan leher dan secara visual tembikar terenang Temin Kraf 

masih mengekalkan reka bentuk tembikar terenang Kampung Pasir Durian, iaitu: 

 

Jadual 4.10 Analisis Reka Bentuk Leher Tembikar Terenang 

Kumpulan 

Terenang 

Leher Tembikar Terenang 

Leher Tinggi Leher Sambung 

1. Leher Tinggi 

Jarak di antara mulut dan dada tembikar terenang dipisahkan oleh leher yang 

kelihatan agak tinggi.  Pada bahagian tersebut akan dibiarkan kosong atau dihiasi 

dengan motif-motif yang bersesuaian bagi menimbulkan keindahan. 

2. Leher Sambung 

Leher  tembikar terenang kelihatan terus bersambung antara bahagian dada dan 

mulut.  Rekaan ini dibuat pada T5A untuk mengelakkan bahagian dada runtuh atau 

melendut ketika di dalam acuan.  Ini akan merosakkan reka bentuk tembikar terenang 

secara keseluruhan. 

Reka bentuk leher tembikar terenang (Rajah 4.40) yang menjadi koleksi Temin 

Kraf kelihatan seperti mengembang ke atas seperti bunga yang sedang mekar.  

Tembikar terenang (i) mempunyai saiz batang leher yang kelihatan lebih panjang 

berbanding tembikar terenang (ii) dan (iii). Batang leher (i) juga kelihatan tidak 

bersambung terus dengan bahagian dada berbanding tembikar terenang (ii) dan (iii) 

yang kelihatan bersambung terus dari bahagian dada kerana panjang leher yang pendek. 

 

 

Rajah 4.40 Reka Bentuk Leher:  i) Terenang Lama, ii) dan iii) Terenang                          

buatan Hajah Noriah 

v. Tali air 

Jasad tembikar Melayu sering di sempadan dengan satu garisan atau ukiran yang 

dikenali sebagai ‘tali air’.  Ianya merupakan satu garisan atau ukiran yang timbul yang 

mengelilingi bahagian tertentu permukaan tembikar terenang.  Bagi tembikar terenang, 

tali air akan menjadi persempadanan bahagian dada, leher, badan dan buntut.  Di 

sesetengah tempat di Sayong, tali air juga dipanggil sebagai ‘gelang puyuh’.  Tali air 

dihasilkan menggunakan buluh dengan membuat garisan atau menggunakan lingkaran 

tanah liat halus dan ditampal di dada atau di bawah leher tembikar terenang. Selain 

i) ii) iii) 

daripada tali air susunan motif juga digunakan untuk mewujudkan persempadanan 

bahagian.   

 

Jadual 4.11 Analisis Tali Air pada  Tembikar Terenang 

Kumpulan Terenang Dekorasi Tali air 

Pada awalnya, hiasan tali air menyerupai bentuk asal tali seperti yang terdapat 

pada artifak tembikar Neolitik.  Tali air ini menjadi sempadan yang memisahkan 

bahagian-bahagian tembikar terenang dan selalunya akan diletakkan pada bahagian 

dada, bawah leher dan bawah badan tembikar terenang.  Pembuatan tembikar terenang 

di Kampung Pasir Durian dilakukan dengan menggunakan buluh untuk membuat 

garisan dalam dan berlekuk atau tampalan lingkaran tanah liat halus pada dada atau 

bawah leher tembikar.  Berdasarkan  

Jadual 4.11 menunjukkan analisis reka bentuk tali air bagi semua sampel 

tembikar terenang yang telah dikumpulkan.  Kesemua sampel tembikar terenang kajian 

ini mempunyai tali air yang boleh diperhatikan di antara bahagian leher-dada dan 

badan-buntut.  Ia kelihatan tidak menyerlah tetapi tali air menjadi sebahagian daripada 

reka bentuk tembikar terenang yang perlu ada walaupun dihasilkan secara acuan.  Tali 

air juga diletakkan di bahagian bawah badan tembikar terenang yang membahagikan 

antara bahagian badan dan bahagian dasar serta kaki tembikar terenang.  Bahagian dasar 

tembikar terenang tidak rata tetapi kelihatan terangkat kerana lingkaran kakinya yang 

kecil.  Ini memberikan bentuk yang elegan kepada tembikar terenang.  Selain itu, fungsi 

tali air di bahagian ini untuk memberi kestabilan kepada bentuk tembikar terenang.  Tali 

air ini ditekan dengan motif ‘silang pangkah’ atau ‘tapak bajang’ dan memberikan 

tekstur yang timbul pada tembikar terenang tersebut. 

Dapatan kajian menunjukkan hiasan tali air ada dibuat pada reka bentuk sampel 

tembikar terenang yang dikumpulkan akan lebih menyerlah apabila motif diletakkan di 

atasnya seperti T5B dan TK yang diletakkan motif terapan di atasnya. 

 

 

Rajah 4.41 Reka Bentuk Tali Air pada Terenang Lama dan Terenang buatan                      

Hajah Noriah  

Jika dibandingkan reka bentuk Tali Air yang dihasilkan di Temin Kraf dengan 

terenang lama dan yang dihasilkan oleh Hajah Noriah terdapat perbezaan yang boleh 

diperhatikan iaitu rekaan Tali Air yang lebih menonjol (Rajah 4.41).  Tali air ini dibuat 

Tali Air 



194 

daripada lingkaran tanah liat halus dan ditempelkan ke badan tembikar.  Tanah liat yang 

di gentel panjang dilingkarkan kemudiannya ditekapkan menggunakan kayu kecil atau 

buluh yang membentuk kelim atau tali.  Tali air ini menentukan had sempadan 

terutamanya dalam peletakan motif bunga hiasan.  

vi. Dada 

Berdasarkan Jadual 4.12 menunjukkan analisis reka bentuk dada bagi semua 

sampel tembikar terenang yang telah dikumpulkan Bahagian dada merupakan rekaan 

yang paling sukar dalam pembuatan tembikar terenang, sama ada dibuat menggunakan 

tangan atau acuan tuang.  Bahagian ini mudah rosak atau runtuh jika tidak dibuat 

dengan teliti.  Dada tembikar terenang merupakan bahagian yang paling lemah kerana 

semasa proses pengeringan, bahagian akan memberikan masalah seperti retak, pecah 

dan menggelinding (warping).  Oleh itu penghasilan tembikar terenang menggunakan 

slip, menggalakkan penggiat menghasilkan formula sendiri untuk mendapatkan struktur 

dada yang lebih kuat bersesuaian dengan kaedah yang digunakan.  Pada peringkat awal 

penghasilan model dan acuan, penggiat perlu memberikan perhatian pada bahagian ini.  

Usaha untuk meniru reka bentuk dada dari reka bentuk terdahulu merupakan satu proses 

yang mencabar.  Bahagian ini juga kebiasaannya banyak dihiasi dengan motif-motif 

kerana ia merupakan bahagian yang lebih menonjol. 

Dapatan kajian menunjukkan kesemua sampel tembikar terenang mempunyai 

rekaan dada yang hampir sama.  Hanya terdapat satu gaya rekaan dada iaitu berbentuk 

cembung dan condong.  Ini memudahkan penggiat mengawal reka bentuk tembikar 

terenang daripada rosak semasa di dalam acuan atau sebaik sahaja dikeluarkan daripada 

acuan.  Reka bentuk dada tembikar terenang kesemuanya dibuat dengan rekaan 

cembung dan condong yang kelihatan hampir sama seperti yang dihasilkan oleh 

penggiat dari Kampung Pasir Durian (Rajah 4.42).  Untuk mendapatkan bahagian dada 

dalam penghasilan menggunakan acuan tuang memerlukan bentuk yang tepat dan 

sebatian tanah yang betul.  Ini kerana bahagian ini mudah runtuh di dalam acuan semasa 

proses pengeringan.  Penghasilan secara tradisional juga sangat menitikberatkan 

bahagian ini kerana darjah kecondongan dada jika tidak dikawal akan mudah runtuh dan 

retak.   

Jadual 4.12 Analisis Reka Bentuk Dada Tembikar Terenang 

Kumpulan 

Terenang 

Dada Tembikar Terenang 

Cembung dan Condong 

Dada tembikar terenang lama dan tembikar terenang yang dihasilkan oleh Hajah 

Noriah menunjukkan ada perbezaan rekaan.  Dada tembikar terenang terdahulu lebih 

rata, manakala dada yang dibuat oleh Hajah Noriah sangat cembung.  Adalah sukar 

untuk Temin Kraf, meniru kedua-dua rekaan ini.  Perkara yang perlu diambil kira ialah 

sifat dan fizikal tanah yang perlu diberi perhatian.  Oleh sebab itu sedikit perubahan 

perlu dibuat dengan menyesuaikan reka bentuk dan bahan.  Perubahan dibuat tidaklah 

terlalu ketara tetapi masih mengekalkan asas reka bentuk tembikar terenang.  Perubahan 

ini juga membentuk identiti tembikar terenang yang dikeluarkan dari Temin Kraf. 

Rajah 4.42 Reka Bentuk Dada: i) Terenang Lama, ii) dan iii) Terenang                        

buatan Hajah Noriah 

vii. Badan 

Berdasarkan Jadual 4.13 menunjukkan analisis reka bentuk badan bagi semua 

sampel tembikar terenang yang telah dikumpulkan.   

 

Jadual 4.13 Analisis Reka Bentuk Badan Tembikar Terenang 

Kumpulan 

Terenang 
Badan Tembikar Terenang 

i) ii) iii) 

Badan merupakan bahagian yang terletak selepas dada.  Kebiasaannya bahagian 

ini dihias dengan sangat minima atau langsung dibiarkan kosong tanpa hiasan corak.  

Bahagian ini juga mudah rosak seperti bahagian dada.  Oleh itu formula slip perlu 

sesuai supaya reka bentuk yang dikehendaki dapat dihasilkan.  Didapati tidak terdapat 

perbezaan yang ketara bentuk-bentuk sampel badan tembikar terenang yang 

dikumpulkan.  Kesemuanya mempunyai rekaan badan yang hampir sama mewarisi 

bentuk tembikar terenang terdahulu.  Penggunaan kaedah acuan tuang membolehkan 

reka bentuk badan yang sama diperoleh walaupun saiz tembikar terenang yang berbeza 

dihasilkan.  Bahagian badan berakhir disempadani oleh garisan tali air yang 

memisahkan bahagian buntut.  Badan tembikar terenang perlu lebih kukuh dan lebar 

untuk menyokong bahagian atas yang terdiri daripada bahagian dada, leher dan mulut. 

 

Analisis reka bentuk badan sampel tembikar terenang lama mendapati, ketiga-

tiga mempunyai rekaan yang hampir sama. Bentuk badan kelihatan mengembang 

selaras dengan bentuk dada yang cembung (Rajah 4.43). 

 

 

Rajah 4.43 Reka Bentuk Badan: i) Terenang Lama, ii) dan iii) Terenang                                

buatan Hajah Noriah 

Didapati tidak banyak perubahan yang dilakukan terhadap badan tembikar 

terenang kerana Temin Kraf cuba untuk mengekalkan rekaan badan yang dibuat oleh 

penggiat terdahulu.  Rekaan badan perlu mampu menampung bahagian yang ada di 

atasnya serta saling berkaitan antaranya agar tidak mewujudkan kejanggalan yang 

ketara. 

viii. Buntut 

Bahagian paling bawah dan tidak dihias dengan motif.  Bahagian ini penting 

untuk mengimbang tembikar terenang dari jatuh.  Oleh sebab itu ada sesetengah 

i) ii) iii) 

tembikar terenang akan disertakan dengan tapak.  Bahagian tapak terletak di bahagian 

bawah punggung.  Dalam kajian ini tidak semua sampel mempunyai tapak.  

Berdasarkan Jadual 4.14 menunjukkan analisis reka bentuk buntut bagi semua sampel 

tembikar terenang yang telah dikumpulkan. 

 

Jadual 4.14 Analisis Reka Bentuk Buntut Tembikar Terenang 

Kumpulan 

Terenang 
Jenis 

Buntut Tembikar Terenang 

Tapak Tanpa Tapak 

Analisis sampel mendapati terdapat dua jenis reka bentuk yang dihasilkan iaitu 

rekaan buntut bertapak dan tanpa tapak.  11 buah sampel menggunakan tapak pada 

bahagian buntut kecuali untuk kumpulan T5 dan TK di mana rekaan buntut diakhiri 

tanpa buntut tetapi dengan tapak yang lebih besar.  Didapati daripada jadual buntut 

tembikar terenang yang dihasilkan sama ada dalam rekaan yang cembung tetapi tidak 

terlalu memanjang ke bawah dan buntut yang lebih memanjang ke bawah tetapi 

peletakan tapak bergantung pada acuan tuang yang digunakan atau penggiat boleh 

menambahkan bahagian kecil ini selepas tembikar terenang dikeluarkan dari acuan.  

Penambahan ini bergantung pada jumlah pengeluaran dan kebiasaannya ia boleh 

dilakukan jika pengeluaran rendah.  Berdasarkan sampel yang diperoleh didapati 

terdapat perbezaan pada bahagian ini iaitu reka bentuk bahagian buntut tembikar 

terenang lama kelihatan lebih cembung (Rajah (i)) tetapi untuk tembikar terenang (ii) 

dan (iii) kadar cembung kelihatan tidak ketara.  Sampel-sampel reka bentuk ini 

mempunyai tapak pada bahagian bawah. Tapak yang berbentuk bulat ini membolehkan 

keadaan tembikar terenang secara visual kelihatan seperti terapung.  Ukur lilit tapak ini 

lebih kecil sedikit dari bahagian mulut. 

Reka bentuk pada bahagian buntut tembikar terenang yang dihasilkan di Temin 

Kraf boleh dibahagikan kepada 2 jenis rekaan iaitu: 

1. Tapak 

Tembikar terenang  yang  bertapak  mempunyai  bahagian  buntut  yang  

cembung  dan cembung yang hampir rata.  Bahagian buntut yang cembung boleh 

diperhatikan pada kumpulan 2 dan 6.  Bahagian buntut lebih cembung dan memanjang 

ke bawah yang kelihatan lebih ruang.  Bagi kumpulan 1, rekaan buntut kelihatan lebih 

pendek berbanding kumpulan 2 dan 6.  Bahagian buntut cembung yang hampir rata pula 

terdapat pada kumpulan 3 dan 4.  Ia kelihatan hampir rata atau sedikit cembung. 

2. Tanpa Tapak 

Tembikar terenang tanpa tapak boleh diperhatikan pada kumpulan 5 dan 7.  

Buntut lebih cembung dan rata di bahagian bawah.  Rekaan menampakkan seperti 

bahagian tersebut boleh mengisi isian yang pada jumlah yang besar.  Rekaan buntut 

yang menirus ke bawah yang diakhiri dengan bahagian rata  yang luas membolehkan 

tembikar terenang diletakkan dengan stabil. 

Rekaan tapak tembikar terenang yang dihasilkan di Temin Kraf masih 

mengekalkan rekaan tapak terdahulu iaitu mempunyai tapak (Rajah 4.44).  Tapak yang 

kecil ini berupaya menampung keseluruhan reka bentuk tembikar terenang dan 

menstabilkan ia walaupun tidak disertakan dengan pelapik.  Tembikar terenang yang 

tidak bertapak pula dibuat pada tembikar terenang yang bersaiz besar.  Ketiadaan tapak 

ini mewujudkan satu kelainan dari rekaan.  Bagaimanapun rekaan tanpa tapak dibuat 

agar dapat menampung keseluruhan reka bentuk tembikar terenang dan mewujudkan 

keunikan asal tembikar terenang yang mengecil ke bawah. 

 

 

Rajah 4.44 Reka Bentuk Buntut: i) Terenang Lama  ii) Terenang buatan                       

Hajah Noriah 

Encik Mohammad (2016, temu bual) menyatakan walaupun kaedah pembuatan 

tembikar terenang dilakukan perubahan tetapi reka bentuk asal tembikar terenang masih 

terus dikekalkan.  Ini kerana setiap tembikar terenang mempunyai reka bentuk unik dan 

menjadi identiti yang membezakan tembikar ini dengan tembikar tradisional lain.  Oleh 

itu jika terdapat perubahan dilakukan pada reka bentuk terenang adalah terlalu kecil 

untuk disesuaikan dengan kaedah pembuatan yang digunakan.  Terdapat bahagian 

seperti leher, dada dan buntut tembikar yang dibuat pengubahsuaian yang minima untuk 

disesuaikan dengan kaedah acuan tuang.  Encik Mohammad (2016, temu bual) 

menyatakan terdapat bahagian yang dihasilkan adalah rekaan dengan identiti Temin 

Kraf seperti bahagian tangkai dan tudung.  Menurut Encik Zainal (2016, temu bual)  

walaupun pada peringkat awal, perubahan kaedah pembuatan adalah sangat mencabar 

untuk menyesuaikan reka bentuk dengan kaedah acuan tuang tetapi akhirnya reka 

bentuk tembikar terenang yang diingini dapat dikekalkan dengan identiti Temin Kraf. 

Dapatan kajian mendapati, Temin Kraf masih mengekalkan reka bentuk 

tembikar terenang terdahulu.  Ini dapat diperhatikan pada bahagian-bahagian tembikar 

ini yang masih meneruskan reka bentuk terdahulu walaupun dibuat menggunakan 

kaedah acuan tuang.  Walau bagaimanapun tembikar terenang yang dihasilkan tidak 

disertakan sekali dengan bahagian pelapik.  Ini membezakan tembikar terenang yang 

dikeluarkan oleh Temin Kraf dan Kampung Pasir Durian.  Usaha mengekalkan reka 

bentuk asal ini adalah untuk mengekalkan identiti tembikar terenang yang menjadi 

warisan. 

i) ii) 

4.3.1.2 Dimensi Jasad Terenang 

Jadual 4.15 menunjukkan dimensi sampel jasad tembikar terenang yang 

berdasarkan garis pusat mulut, ukur lilit mulut, tinggi, ukur lilit leher, ukur lilit badan, 

ukur lilit tapak dan berat.  Kaedah acuan tuang membolehkan tembikar terenang 

dihasilkan dengan pelbagai saiz dan bentuk.  Walaupun tembikar terenang mempunyai 

rekaan yang sama tetapi dari segi dimensi menunjukkan setiap satu mempunyai 

perbezaan tetapi tidak ketara.  Perbezaan dimensi yang kecil ini terjadi semasa proses 

kemasan dan dekorasi.  Semasa proses kemasan ada lebihan tanah yang akan dibuang 

dan  terdapat bahagian yang akan dibentuk oleh pengusaha.  Proses dekorasi juga akan 

membezakan dimensi tembikar terenang, misalnya penggunaan sepuhan akan 

menyebabkan berat tembikar terenang akan semakin bertambah.  Ini dapat diperhatikan 

pada perbezaan berat di antara kumpulan tembikar terenang 1 iaitu T1A dan T1B 

mempunyai berat yang sama iaitu 60 gram tetapi T1C mempunyai berat 80 gram.  

Penggunaan acuan tuang jelas dapat membantu pengeluaran tembikar terenang secara 

standard dan terkawal. 

Menurut Encik Mohammad (2016, temu bual) pembeli kebiasaannya akan 

menimbang-nimbang dengan tangan mereka untuk memilih tembikar terenang yang 

ringan.  Alasan yang diberikan, tembikar terenang yang berat akan bertambah berat 

apabila diisi air dan ini menyukarkan penggunaan seperti semasa menuang air.  

Penggunaan slip dan acuan tuang membolehkan dimensi tembikar terenang dikawal dan 

dirancang dengan sistematik.  Tembikar terenang yang dihasilkan dengan tidak terlalu 

berat dan tidak menyukarkan penggunaan.  Encik Zainal (2016, temu bual) menyatakan 

dimensi setiap tembikar terenang yang dihasilkan dapat distandardkan apabila 

penggunaan kaedah acuan dipraktikkan tetapi pengusaha juga akan membuat perubahan 

yang tidak ketara jika ada permintaan khas daripada pembeli yang membeli secara 

pukal.  Tembikar terenang yang mempunyai dimensi standard mengikut kumpulan ini 

memudahkan pengusaha mengenal pasti kecenderungan pembelian pembeli.  Maklumat 

yang diperoleh membantu pengusaha menghasilkan tembikar terenang yang dapat 

memenuhi permintaan. 

Jadual 4.15 Dimensi Jasad Tembikar Terenang 

Kumpulan 

Terenang 
Jenis 

Dimensi Jasad 

Garis 

Pusat 

Mulut 

(cm) 

Ukur 

Lilit 

Mulut 

(cm) 

Tinggi (cm) 

Ukur 

Lilit 

Leher 

(cm) 

Ukur 

Lilit 

Badan 

(cm) 

Ukur 

Lilit 

Tapak 

(cm) 

Berat 

(g) 

T1 T1A 2.1 13.5 5.8 12.7 20.2 12.1 60g 

T1B 2.1 13.6 5.8 12.5  20.2 12.1 60g 

T1C 2 12.4 5.1 (*7) 12 18.5 11.5 80g 

T2 T2A 2.75 17.6 7.5 15 26 14.7 360g 

T2B 3.25 20.9 7.9 (*10.8) 18 30.5 16.5  140g 

T3 T3A 4.5 28.3 10.7 (*13) 21.7 42.8 18.3 600g 

T3B 4.5 29 *10.6 (12.9) 22.7 43 19  740g 

T4 T4A 5 31.3 11.3 (*14.5) 24.3 46.4 20.5 580g 

T4B 5 31.3 11.3 (*14.5) 24.3 46.4 20.5 580g 

T5 T5A 5.5 41 18.5 (*21) 28 68.5 36 1.9kg 

T5B 6.5 41.8 18.9 30 68.8 36 2.2kg 

TT TTK 3.25 21 8.3 18.1 30.5 17.5 200g 

TTB 4.85 30.2 11.9 (*16.1) 24.7 50 28.3 800g 

TK TK 6.5 41.8 18.7 30 68.8 36 1.9kg 

*Ukuran terenang dan tudung. 

 

Dapatan ini menunjukkan penggunaan acuan tuang membolehkan tembikar 

terenang dihasilkan dengan pelbagai saiz dan rekaan.  Berat tembikar terenang juga 

boleh diselaraskan dan dikawal agar tidak terlalu berat.  Berat jasad tembikar terenang 

hampir sama kerana keseragaman lapisan dinding tanah liat.  Ini kerana slip dibiarkan 

kering pada dinding acuan plaster Paris antara 5mm hingga 8mm berjaya menjadikan 

setiap tembikar terenang mempunyai purata berat yang hampir sama.  Aspek berat jasad 

tembikar terenang walaupun seperti sesuatu yang remeh tetapi berdasarkan temu bual 

mendapati pengusaha menekankan perkara ini kerana kehendak pembeli yang mesti 

diberikan perhatian. 

4.3.1.3 Jenis-jenis Reka Bentuk 

Didapati semua sampel tembikar terenang yang dikumpulkan dalam kajian ini 

tidak mempunyai alas atau pelapik tidak seperti yang disediakan di Kampung Pasir 

Durian.  Sememangnya reka bentuk tembikar terenang asal tidak dilengkapi dengan 

tudung dan pelapik.  Tembikar terenang juga mengekalkan rekaan terdahulu iaitu kendi 

dan menambah rekaan baharu iaitu teko.  Jadual 4.16 menunjukkan jenis-jenis reka 

bentuk bagi semua sampel tembikar terenang yang telah dikenal pasti.   

Jadual 4.16 Jenis-jenis Reka Bentuk Tembikar Terenang 

Kumpulan 

Terenang 

Jenis-jenis Reka Bentuk Tembikar Terenang 

Tanpa tudung dan pelapik Bertudung Kendi Teko 

T1  

 

 

 

  

A C   

 

 

   

B    

T2  

 

 

 

  

A B   

T3   

 

  

 A   

  

 

  

 B   

T4   

 

  

 A   

  

 

  

 B   

T5  

 

 

 

  

B A   

TT     

   TTK 

   
 

   TTB 

TK     

   TK  

 

Melalui kajian ini tembikar terenang yang dihasilkan di Temin Kraf boleh 

dibahagikan kepada empat jenis kumpulan reka bentuk iaitu: 

i. Reka bentuk tanpa tudung dan pelapik  

ii. Reka bentuk dengan tudung 

iii.  Reka bentuk kendi 

iv. Reka bentuk teko 

 

Encik Mohammad (2016, temu bual) menyatakan reka bentuk tembikar terenang 

yang dihasilkan di Temin Kraf disertakan dengan tudung dan pelapik, dihasilkan tanpa 

tudung dan pelapik dan dihasilkan dengan rekaan teko dan kendi.  Kepelbagaian rekaan 

ini membolehkan pasaran tembikar terenang diperluaskan.  Encik Zainal (2016, temu 

bual) pula menyatakan reka bentuk terenang terdahulu terutamanya yang dihasilkan di 

Kampung Pasir Durian menjadi rujukan untuk penghasilan tembikar terenang di Temin 

Kraf.  Ada pelbagai saiz dan rekaan acuan tuang telah dihasilkan untuk menghasilkan 

tembikar terenang untuk dipasarkan. 

Dapatan ini menunjukkan penggunaan acuan tuang membolehkan tembikar 

terenang dihasilkan dengan pelbagai pilihan reka bentuk.  Reka bentuk asal tembikar 

terenang dapat dikekalkan dan reka bentuk lama serta baharu dapat dihasilkan seperti 

kendi serta teko.  Walau bagaimanapun tembikar terenang yang dihasilkan tidak 

disertakan dengan pelapik atau alas seperti yang dihasilkan di Kampung Pasir Durian. 

4.3.2 Dekorasi 

Dekorasi merupakan elemen penting untuk mengindahkan jasad tembikar 

terenang.  Dekorasi pada jasad tembikar terenang di Temin Kraf tidak hanya 

meneruskan warisan teknik terapan sahaja tetapi dipelbagaikan dan disesuaikan dengan 

keadaan semasa.  Bahagian seterusnya akan membincangkan jenis-jenis dekorasi 

tembikar terenang. 

4.3.2.1 Jenis-jenis Dekorasi 

Berdasarkan pemerhatian yang dijalankan mendapati terdapat lima jenis gaya 

dekorasi yang digunakan dan disesuaikan oleh penggiat ke atas permukaan jasad 

tembikar terenang. Gaya hiasan ini juga bergantung pada kebijaksanaan penggiat 

mengadunkan pengalaman dan kreativiti atau memenuhi permintaan yang ditempah 

oleh pembeli. 

Jadual 4.17 Dekorasi Tembikar Terenang 

Kumpulan  

Terenang 
Jenis 

Dekorasi 

Gigi 

Jawa 
Terapan 

Sapuan 

Warna 
Ukiran Sepuhan 

T1 T1A - - - - - 

T1B -  - - - 

T1C - - - -  

T2 T2A   - -  

T2B - -   - 

T3 T3A                                                          - - - 

T3B   - -  

T4 T4A   - - - 

T4B - -   - 

T5 T5A   - - - 

T5B   - -  

TT TTK - - - -  

TTB - - - -  

TK TK   - -  

 

Kajian menunjukkan hiasan gigi Jawa dan terapan masih digunakan untuk 

menghias tembikar terenang.  Dekorasi ini merupakan warisan yang diperturunkan dari 

Kampung Pasir Durian dan menjadikan tembikar terenang yang dihasilkan lebih 

berharga dari sudut keindahan dan keaslian produk.  Teknik dekorasi baharu yang 

dipraktikkan pada tembikar moden juga digunakan seperti sapuan warna, ukiran dan 

sepuhan.  Penggunaan hiasan ini memberikan kesan tampak yang berbeza dan lebih 

segar pada penampilan tembikar terenang serta memenuhi permintaan semasa. 

Jadual 4.17 menunjukkan tembikar terenang yang dihasilkan di Temin Kraf 

menggunakan pelbagai dekorasi bagi mengindahkan jasad tembikar terenang.  Tembikar 

terenang masih mengekalkan penggunaan teknik terapan kayu bunga kerana ia 

merupakan warisan daripada tembikar terenang terdahulu. 

i. Gigi Jawa 

Hiasan pada bahagian tepi di bibir tembikar terenang dinamakan sebagai gigi 

Jawa (Rajah 4.45).  Tiada rekod jelas sama ada dalam bentuk penulisan atau lisan yang 

menyatakan tentang asal usul gaya hiasan ini.  Tembikar terenang yang dihasilkan dari 

Kampung Pasir Durian diperhatikan gigi Jawa juga diletakkan pada tangkai, leher dan 

badan.  Rekaannya seperti gigi gear memberikan keunikan pada tembikar terenang.  

Didapati tembikar yang dihasilkan di Mambong dan Sayong tidak menggunakan hiasan 

ini.  Pembuatan menyusun gigi Jawa mengelilingi mulut tembikar terenang memerlukan 

kemahiran untuk menyesuaikan dan menjarakkan setiap lekuk yang dihasilkan supaya 

tidak bertindih pada pengakhirannya.  Jika ini berlaku akan menyebabkan tembikar 

terenang kelihatan kurang sempurna dan tidak cermat.  Gigi Jawa juga diletakkan pada 

tangkai tembikar terenang (Rajah 4.46). 

 

 

Rajah 4.45 Gigi Jawa pada Bahagian Mulut 

 

 

Rajah 4.46 Gigi Jawa pada Bahagian Tangkai 

Sumber : Zahirah (2016) 

ii. Terapan 

Terapan menghasilkan motif pada permukaan tembikar terenang yang masih 

lembap menggunakan kayu bunga atau kayu tera (Rajah 4.47).  Motif yang diulang pada 

permukaan tembikar terenang akan menghasilkan corak yang akan menambahkan 

keindahan dari segi reka corak dan reka bentuk.  Kaedah terapan merupakan kaedah 

tradisional yang diwarisi dari penggiat-penggiat di Kampung Pasir Durian, malah 

terdapat kayu bunga yang digunakan di Temin Kraf adalah dipinjam atau diberi kepada 



207 

Encik Mohammad dari penggiat di sana.  Kajian ini telah mengenal pasti 15 jenis kayu 

bunga yang membolehkan proses terapan dibuat dengan baik berdasarkan Jadual 4.18 di 

bawah. 

 

 

Rajah 4.47 Teknik Terapan pada Bahagian Dada 

 

Jadual 4.18 Jenis-jenis Motif Terapan 

Flora Fauna Kosmik Mistik Huruf Manusia Motif dari Alat 

Bunga Kipas Tapak 

Pelanduk 

Bulan 

Sabit 

Tapak 

Bajang 

Y Bunga 

Tubuh 

Garisan Berulang 

Bunga Padi Itik Pulang 

Petang 

    Mata  

Gergaji 

Bunga 

Semalu 

     Titik 

Bunga 

Meranti 

      

 

iii. Ukiran 

Ukiran merupakan satu teknik yang sering digunakan dalam kerja kayu untuk 

menghasilkan motif-motif yang bermakna (Rajah 4.48).  Ukiran layang yang 

dipraktikkan pada tembikar terenang semasa jasad dalam keadaan separuh basah 

merupakan satu teknik baharu yang digunakan oleh Temin Kraf.  Ukiran ini lebih 

mudah berbanding ukiran tebuk tembus yang memakan masa dan menuntut kemahiran 

daripada penggiat.  Motif daun yang digunakan merupakan pengaruh daripada motif 

yang digunakan untuk menghias tembikar-tembikar di Perak terutamanya labu sayong.  

Penggunaan teknik ini memberikan satu kelainan pada penampilan tembikar terenang 

dan merupakan satu usaha menambahkan dekorasi baharu tetapi masih mengekalkan 

teknik warisan bangsa Melayu. 

i) Peletakan Ukiran ii) Pandangan Sisi Badan  iii) Pandangan Atas 

 

Rajah 4.48 Ukiran pada Bahagian Tudung dan Badan 

iv. Engob 

Engob merupakan slip yang dicampurkan dengan warna oksida (Rajah 4.49).  

Kaedah ini dibuat pada terenang dengan menggunakan sapuan berus pada permukaan 

tembikar terenang yang separa kering kerana air yang terkandung dalam engob tidak 

menyerap terlalu cepat pada permukaan tanah liat.  Ia bukan satu hiasan dominan untuk 

mengindahkan tembikar terenang tetapi menjadi latar untuk menimbulkan motif agar 

lebih menonjol secara visual.  Warna yang digunakan tidaklah terlalu menyerlah tetapi 

peletakan pada badan dan tudung tembikar terenang diapit oleh dua garisan gelap dan 

tebal menjadikan ia menarik dipandang mata.  Pilihan warna yang digunakan 

kebiasaannya putih, coklat dan coklat muda.  Penggunaan engob sebagai pewarna latar 

berjaya membantu menyerlahkan lagi kehalusan dan keterampilan rupa corak pada 

permukaan tembikar terenang. 

 

 

Rajah 4.49 Engob pada Bahagian Badan 

v. Sepuhan 

Sepuhan merupakan satu dekorasi yang digunakan untuk menyadur tembikar 

dengan lapisan kaca (Rajah 4.50).  Selain sepuhan ia juga dikenali sebagai sepuhan dan 

licau.  Hasil sepuhan menjadikan permukaan tembikar lebih menyerlah dan berkilat.  

Sepuhan merupakan teknik baharu yang digunakan untuk mengindahkan tembikar 

terenang.  Kebiasaannya tembikar yang disepuh dilihat pada tembikar-tembikar moden.  

Tembikar terenang terdahulu tidak disepuh kerana teknik ini belum popular dalam 

kalangan penggiat dan tidak ada kemahiran untuk penggunaannya serta ia bukan 

warisan tembikar Melayu.  Penggunaan sepuhan dengan warna tertentu menjadikan 

penampilan visual tembikar terenang berbeza dengan tembikar dari Kampung Pasir 

Durian.  Kemahiran menggunakan sepuhan dipelajari oleh penggiat daripada pelajar-

pelajar pusat pengajian tempatan yang menjalani latihan di Temin Kraf.  Walaupun ia 

masih pada tahap eksperimentasi untuk mendapatkan formulasi yang betul dan sesuai 

tetapi teknik ini semakin kerap digunakan kerana mendapat menarik perhatian dari 

pembeli.  Ia juga merupakan satu langkah yang diambil untuk memodenkan teknik 

dekorasi tembikar terenang supaya lebih sesuai dengan keadaan hari ini.  Perubahan 

kaedah pembuatan menyebabkan pertambahan cara menghias tembikar terenang yang 

dipengaruhi oleh teknik-teknik terkini atau teknik kraf lain.  Jika dahulu keindahan 

tembikar terenang dirujuk pada reka corak dari terapan motif  tetapi kini dekorasi 

tembikar terenang diberikan sentuhan moden. 

 

 

Rajah 4.50 Tembikar Terenang yang Disepuh Keseluruhannya 

Encik Mohammad (2016, temu bual) menyatakan perubahan kaedah pembuatan 

yang digunakan telah memboleh dekorasi yang digunakan untuk menghiasi tembikar 

terenang dapat dipelbagaikan dan dekorasi lama dapat diteruskan.  Penambahan 

dekorasi baharu adalah penting untuk menambah nilai tembikar terenang untuk tujuan 

dipasarkan.  Encik Zainal (2016, temu bual) berpendapat jika tembikar terenang hanya 

mengekalkan dekorasi lama tanpa mencuba dekorasi baharu akan menyebabkan 

tembikar ini ketinggalan berbanding tembikar tradisional lain terutamanya labu sayong.  

Kepelbagaian dekorasi adalah merupakan identiti untuk produk tembikar terenang yang 

dihasilkan di Temin Kraf. 

Dapatan kajian mendapati terdapat penambahan dekorasi baharu yang digunakan 

untuk menghias jasad tembikar terenang.  Perubahan kaedah pembuatan membolehkan 

pengusaha mencuba dekorasi baharu yang sesuai untuk mengindahkan tembikar 

terenang.  Penggunaan dekorasi baharu juga adalah berdasarkan kejayaan yang 

dilakukan oleh pengusaha di Perak yang berjaya mempelbagaikan dekorasi baharu pada 

labu sayong.  Dekorasi lama menggunakan terapan kayu bunga masih lagi diteruskan 

sebagai identiti utama bagi tembikar terenang. 

4.3.3 Fungsi  

Bahagian ini akan membincangkan dapatan analisis berdasarkan analisis artifak 

dan temu bual dengan pengusaha.  Berdasarkan pemerhatian mendapati penggunaan 

teknologi moden dalam kaedah pembuatan membolehkan tembikar terenang dihasilkan 

dalam pelbagai saiz dan rekaan.  Ini menyebabkan fungsi terenang boleh dipelbagaikan 

dan disesuaikan mengikut kehendak pengguna masa kini.  Zakaria (1989) menyatakan 

fungsi sesuatu barangan kraf atau objek seni adalah berdasarkan kebolehgunaan dan 

indah apabila dilihat.  Berdasarkan Jadual 4.20, fungsi terenang boleh dibahagikan 

kepada tiga iaitu fungsi utiliti, fungsi seni dan fungsi ritual. 

4.3.3.1 Jenis-jenis Fungsi 

Penggunaan acuan tuang membolehkan fungsi tembikar terenang dipelbagaikan 

berdasarkan saiz dan rekaan yang dihasilkan.  Fungsi-fungsi tersebut boleh dibahagikan 

kepada 3 iaitu:  

i. Fungsi Utiliti 

Kumpulan terenang 1 (T1) hingga kumpulan terenang 4 (T4) mempunyai fungsi 

yang sama iaitu untuk tujuan hiasan dalaman, cenderahati dan hobi.  Untuk kumpulan 

terenang 5 (T5) hingga terenang Kendi menunjukkan terdapat pertambahan fungsi iaitu 

tembikar terenang digunakan sebagai bekas minuman, perubatan tradisional, 

kepercayaan mistik dan alat dalam tarian.   

1. Bekas minuman/Makanan 

Walaupun penggunaan tembikar terenang sebagai bekas minuman atau makanan 

semakin sukar untuk ditemui pada masa kini atas sebab saingan dari bekas-bekas yang 

diperbuat dari bahan plastik tetapi masih wujud individu atau organisasi tertentu yang 

mendapatkan tembikar terenang untuk digunakan atas tujuan peribadi, restoran dan 

kesihatan.  Sememangnya fungsi asal tembikar terenang untuk digunakan sebagai bekas 

yang menampung air tetapi pengguna hari ini masih ada yang berpegang pada adat dan 

kepercayaan dahulu. 

ii. Fungsi Seni 

1. Hiasan Dalaman 

Berdasarkan Jadual 4.19, semua reka bentuk tembikar terenang yang dihasilkan 

disesuaikan untuk tujuan perhiasan iaitu di ruang-ruang tertentu sama ada di rumah, 

pejabat dan sebagainya. Ini kerana menggunakan tembikar terenang sebagai barang 

perhiasan akan memberikan kesan yang kontra dan beridentiti. Kontra merujuk kepada 

bentuk, corak dan warna. Penggunaan tembikar terenang dalam ruangan tertentu di 

kediaman menunjukkan kecintaan terhadap nilai-nilai kemelayuan pada pengguna. 

 

Jadual 4.19 Analisis Fungsi Tembikar Terenang 

Kumpulan 

Terenang 

Fungsi Tembikar Terenang 

Utiliti Seni Ritual 

T1 T1A   - 

T1B   - 

T1C   - 

T2 T2A   - 

T2B   - 

T3 T3A   - 

T3B   - 

T4 T4A   - 

T4B   - 

T5 T5A   - 

T5B    
TT TTK    

TTB    
TK TK   - 

2. Fungsi Baharu (Alat dalam Tarian) 

Tembikar terenang digunakan sebagai sebahagian dari persembahan untuk tarian 

yang dikenali sebagai Tarian terenang (Rajah 4.51).  Temin Kraf menerima tempahan 

tembikar terenang yang dihasilkan lebih ringan untuk memudahkan pergerakan tarian.  

Gerak tari ini di asas oleh Kumpulan Kesenian Jabatan Kebudayaan dan Kesenian 

Negara (KKJKKN) Negeri Pahang.  Tarian irama asli ini dipersembahkan pada Inspitari 

2011 yang merupakan karya baharu dengan mengadaptasi cara penggunaan tembikar 

terenang dalam perubatan tradisional serta berhasrat untuk terus mengekalkan warisan 

kraf Negeri Pahang ini.   

Tembikar terenang juga boleh dijadikan lampu hiasan bilik tidur. Walaupun 

perkara ini masih pada peringkat idea tetapi ianya merupakan satu dimensi baharu untuk 

mempelbagaikan fungsi tembikar terenang untuk memperkenalkan bentuknya pada 

umum. Ini dapat diperhatikan tembikar-tembikar yang dijadikan sebagai lampu hiasan. 

 

 

Rajah 4.51 Pergerakan dalam Tarian Terenang 

Sumber: https://www.youtube.com/watch?v=_nzeU53JR1g 

3. Hobi 

Berdasarkan pengalaman Encik Mohammad mengikuti Hari Kraf Kebangsaan 

setiap tahun sama ada membuat demonstrasi atau menjual barangan didapati tembikar 

terenang juga dicari oleh individu-individu yang berminat dengan reka bentuk kraf 

tangan Melayu terutama tembikar untuk dikumpulkan sebagai koleksi peribadi.  Mereka 

menjadikan minat ini sebagai hobi sampingan bagi mengisi masa lapang atau dibuat 

secara sepenuh masa. 

4. Cenderahati/Hadiah 

Setiap jenis tembikar terenang boleh dijadikan sebagai cenderahati atau hadiah 

untuk majlis-majlis tertentu seperti perkahwinan, perasmian dan sebagainya.  Tembikar 

terenang bersaiz kecil digunakan untuk mengisi wangian seperti bunga rampai atau 

gula-gula dalam majlis perkahwinan manakala tembikar terenang yang bersaiz besar 

dijadikan cenderahati atau hadiah untuk individu-individu yang ada kedudukan setelah 

merasmikan majlis. 

iii. Fungsi Ritual 

1. Kepercayaan Mistik  

Oleh kerana tembikar terenang masih mengekalkan lagi reka bentuk asalnya dan 

dihias dengan gaya lama, didapati masih ada individu yang mencari tembikar terenang 

untuk digunakan untuk tujuan-tujuan yang bertentangan dengan agama Islam.  

Tembikar terenang menjadi alat untuk tujuan pemujaan yang berbentuk mistik.  Amalan 

ini adalah syirik di dalam Islam kerana menyekutukan Allah.  Menurut Encik 

Mohammad beliau mengelak untuk menjual tembikar terenang pada individu yang 

membeli dengan tujuan terpesong. 

2. Perubatan Tradisional 

Orang dahulu percaya air yang disimpan di dalam bekas yang diperbuat daripada 

tanah rasanya lebih, dingin, nyaman dan enak.  Ini mungkin disebabkan oleh faktor 

bahan yang digunakan mempunyai pengaruh yang kuat dalam kehidupan seharian.  Air 

yang disimpan dalam tembikar terenang lebih semula jadi rasanya berbanding air yang 

disejukkan dalam peti sejuk.  Air ini disifatkan mampu mengubat penyakit dari dalam. 

Menurut Encik Mohammad (2016, temu bual) pada masa kini fungsi tembikar 

terenang tidak lagi hanya sebagai bekas yang digunakan untuk menyimpan air tetapi 

telah dipelbagaikan mengikut kesesuaian dan kehendak pengguna.  Tembikar terenang 

tidak boleh terus menjadi sebagai bekas air sahaja tetapi fungsinya perlu bersesuaian 

dengan masa kini supaya kekal menjadi bekas bersifat utilitarian.  Encik Zainal (2016, 

temu bual) menyatakan adalah sukar untuk tembikar terenang kekal pada fungsi asalnya 

kerana kini telah wujud persaingan baharu daripada bekas-bekas air yang diperbuat 

daripada plastik.  Perubahan fungsi adalah bersifat semasa tetapi reka bentuk dan 

dekorasi terdahulu masih perlu dipertahankan. 

Dapatan kajian menunjukkan fungsi tembikar terenang pada masa kini semakin 

luwes kerana boleh disesuaikan berdasarkan kehendak pengusaha atau pembeli.  

Kepelbagaian fungsi menjadi tembikar terenang terus relevan dengan keadaan masa kini 

dan pada masa yang sama kekal sebagai bekas yang berfungsi untuk menampung air di 

dalamnya.  

4.4 Rumusan 

Bahagian ini adalah rumusan keseluruhan dapatan kajian dengan merujuk 

kepada persoalan soalan kajian 1, iaitu keseluruhannya menunjukkan kaedah pembuatan 

dan jasad terenang yang dihasilkan pada masa kini.  Dapatan kajian jelas menunjukkan 

kaedah pembuatan di Temin Kraf yang menggunakan kaedah acuan tuang sudah 

mengubah kaedah pembuatan yang diwarisi daripada Kampung Pasir Durian yang 

menghasilkan tembikar terenang menggunakan tangan teknik cubit dan picit.  Walaupun 

kaedah pembuatan sudah berubah tetapi melalui kajian didapati tiada perubahan besar 

dilakukan pada reka bentuk jasad terenang.  Berdasarkan analisis artifak didapati reka 

bentuk tembikar terenang yang dihasilkan di Temin Kraf masih lagi mengekalkan 

pengaruh reka bentuk dari Kampung Pasir Durian.  Namun untuk memenuhi kehendak 

pasaran dan reka bentuk moden, pelbagai dekorasi telah digunakan untuk 

mengindahkan dan memberi makna baharu pada tembikar terenang.  Namun dekorasi 

lama menggunakan terapan kayu bunga masih terus dikekalkan.  Fungsi tembikar 

terenang juga telah dipelbagaikan untuk disesuaikan dengan keperluan semasa.  Ini 

menunjukkan perubahan teknologi dalam kaedah pembuatan membolehkan tembikar 

terenang dapat terus di lestari dengan perubahan semasa. 

BAB 5 

 

 

NILAI ESTETIKA DALAM KAEDAH PEMBUATAN TEMBIKAR TERENANG 

5.1 Pengenalan  

Bab ini akan membincang analisis nilai estetika dalam kaedah pembuatan 

tembikar terenang berdasarkan proses penyediaan tanah, proses pembentukan jasad, 

proses penghasilan dekorasi dan proses pembakaran.  Dapatan analisis di interpretasi 

berdasarkan teori estetika Zakaria (1989) yang mengandungi prinsip-prinsip halus, 

berguna, bersatu, berlawan, bermakna dan berlambang. 

5.2 Analisis Nilai Estetika dalam Kaedah Pembuatan Tembikar Terenang  

Bahagian ini akan menganalisis nilai estetika dalam kaedah pembuatan tembikar 

terenang melalui proses penyediaan tanah (komposisi), proses pembuatan jasad, proses 

penghasilan dekorasi pada permukaan dan proses pembakaran.  Nilai estetika dalam 

pembuatan objek seni atau kraf adalah berdasarkan prinsip halus yang dapat 

diperhatikan pada tingkah laku atau perbuatan pengusaha (Zakaria, 1989).  Hamdzun 

(2002) menyatakan hasil kerja tangan dapat membayangkan etika atau tingkah laku 

orang Melayu yang bersifat sabar, tekun, teliti, bersungguh-sungguh dalam melakukan 

sesuatu perkara dan mencerminkan tamadun yang dicapai oleh nenek moyang mereka.  

Jadual 5.1 menunjukkan prinsip halus yang dikenal pasti berdasarkan penyediaan tanah, 

pembuatan jasad, penghasilan dekorasi dan pembakaran. 

Jadual 5.1 Nilai Estetika dalam Kaedah Pembuatan Tembikar Terenang 

Kaedah 

Pembuatan 

Nilai Estetika 

Halus Berguna Bersatu Berlawan Berlambang Bermakna 

Penyediaan Tanah   - - -   - 

Pembuatan Jasad    - - -   - 

Penghasilan 

Dekorasi 
  

- - - 
  

- 

Pembakaran    - - -   - 

 

5.2.1 Nilai Estetika dalam Proses Penyediaan Tanah 

Bahagian ini akan menganalisis nilai estetika dalam proses penyediaan tanah 

iaitu prinsip halus. 

5.2.1.1 Prinsip Halus dalam Proses Penyediaan Tanah 

Prinsip halus yang terdiri dari kemahiran dan kejujuran pada bahan yang 

berkaitan dengan aspek pemilihan tanah, penggunaan bahan baharu dan penghasilan slip 

(Jadual 5.2). 

 

Jadual 5.2 Analisis Prinsip Halus dalam Proses Penyediaan Tanah 

Proses Penyediaan 

Tanah 

Dapatan Pemerhatian 

Kemahiran  Kejujuran pada Bahan 

Pemilihan Tanah     
Bahan Baharu   - 

Penghasilan Slip   - 

 

i. Kemahiran dalam Penyediaan Tanah 

Kemahiran dalam proses penyediaan tanah dapat dilihat berdasarkan pemilihan 

tanah, bahan baharu dan penghasilan slip seperti di bawah: 

1. Pemilihan Tanah 

Untuk mengekalkan reka bentuk asal memerlukan kemahiran menyesuaikan 

bahan yang digunakan iaitu tanah.  Ini kerana untuk menghasilkan tembikar terenang 

secara acuan tuang, pengusaha perlu mengenal pasti tanah yang menghampiri ciri-ciri 

tanah seperti yang digunakan di Kampung Pasir Durian.  Walaupun usaha ini agak 

sukar kerana kaedah yang berbeza tetapi tanah yang diadun dengan formula tersendiri 

dapat menghasilkan rekaan akhir yang menepati reka bentuk jasad tembikar terenang.  

Reka bentuk jasad tembikar terenang mempunyai bahagian cembung dan lekuk yang 

sukar untuk dibentuk.  Terdapat juga bahagian yang mendatar condong seperti di 

bahagian bawah (buntut) yang boleh merekah dan rosak terutama semasa proses 

dikeluarkan dari acuan dan pengeringan.  Usaha ini berjaya menemukan penggunaan 

tanah liat dari paya berhampiran bengkel sebagai bahan asas untuk membuat slip.  Ini 

menyebabkan pengusaha tidak menggunakan tanah yang dibeli dari pembekal kerana 

mereka telah mampu menyediakan sendiri slip tersebut.  Kejayaan ini menunjukkan 

kesungguhan pengusaha yang berusaha untuk mengenal pasti jenis tanah yang sesuai 

untuk kaedah acuan tuang.  Kualiti tanah yang dikenal pasti tidak memberi kesan 

perubahan yang tidak terlalu besar hingga menjejaskan asas rekaan tembikar terenang, 

misalnya warna dan reka bentuk asal masih dapat dikekalkan (Rajah 5.1).   

 

 

Rajah 5.1 Kesesuaian Bahan  

Encik Mohammad (2015, temu bual) menyatakan bahan utama iaitu tanah 

merupakan faktor terpenting dalam pembuatan tembikar terenang.  Masalah utama yang 

dihadapi oleh pengusaha di Temin Kraf ialah untuk mengenal pasti sumber tanah yang 

mempunyai kualiti seperti yang digunakan di Kampung Pasir Durian.  Tanah untuk 

tujuan penghasilan tembikar di kampung ini diiktiraf mempunyai kualiti yang baik 

untuk tujuan pembuatan tembikar terenang dan tembikar lain.  Oleh itu pengusaha di 

Temin Kraf mengambil masa untuk mengenal pasti tanah yang sesuai untuk 

menghasilkan tembikar terenang terutamanya dari aspek yang menepati reka bentuk 

tembikar terenang dan kaedah yang digunakan.  Encik Zainal (2015, temu bual) 

menyatakan tanah yang digunakan kini setelah diproses dapat disesuaikan dengan reka 

bentuk tembikar terenang melalui kaedah acuan yang dipraktikkan.  Pengalaman 

terdahulu terlibat dalam penghasilan tembikar terenang dari peringkat awal hingga akhir 

sangat membantu pengusaha untuk menentukan kualiti tanah yang sesuai 

2. Menguji bahan baharu  

Hasil dapatan pemerhatian mendapati penggunaan bahan baharu di dalam 

penghasilan tembikar terenang berdasarkan proses percubaan menggunakan bahan 

baharu sebagai campuran bahan dalam tanah yang telah diproses.  Walau bagaimanapun 

pengusaha tidak mencatatkan kadar penggunaan baharu tersebut.  Mereka hanya 

bersandarkan pengalaman dan melakukan percubaan tersebut berulang kali.  Di Temin 

Kraf, bahan yang digunakan sebagai campuran bersama tanah yang sudah diproses ialah 

tanah bijih besi (Rajah 5.2).  Tanah ini memberikan kesan warna merah yang gelap pada 

tembikar terenang.  Tanah bijih besi jika tidak dikawal jumlah sukatan campurannya 

akan menambahkan berat pada jasad.  Bijih besi juga digunakan sebagai bahan 

tambahan untuk mendapatkan warna asal tembikar terenang yang diperbuat dari tanah 

miskin di Kampung Pasir Durian yang merupakan sejenis tanah terracotta. 

Oleh kerana penggunaan acuan tuang dapat menghasilkan tembikar terenang 

dalam jumlah yang banyak dan singkat, ini telah menggalakkan pengusaha melakukan 

inovasi terhadap bahan, reka bentuk dan dekorasi tembikar terenang.  Inovasi terhadap 

bahan dapat dilihat berdasarkan penggunaan bahan seperti campuran bijih besi dan 

campuran pasir sungai ke dalam sebatian tanah yang diproses.  Pengusaha 

menggunakan bahan baharu yang dicampurkan bersama tanah bagi mendapatkan hasil 

yang memberikan kelainan pada tampak tembikar terenang.  Bahan-bahan yang pernah 

dicuba untuk mendapatkan kesan warna semula jadi pada tanah ialah penggunaan bijih 

besi.  Bahan ini menyebabkan tembikar terenang yang dihasilkan berwarna kemerahan 

dan menambahkan berat. 

 

 

 

Rajah 5.2 Tembikar Terenang yang dihasilkan dengan Campuran Bijih Besi 

Sumber: http://smanre.mygeoportal.gov.my/smanre/mineral/bijihbesi.php 

Encik Mohammad (2015, temu bual) menyatakan penggunaan teknologi moden 

dalam pembuatan tembikar terenang membolehkan pengusaha menguji jenis-jenis tanah 

tertentu untuk mendapatkan kesan tampak yang dikehendaki.  Misalnya campuran tanah 

yang mengandungi bijih besi akan memberikan kesan tampak berwarna kemerahan.  

Kesan penggunaan campuran bijih besi ini menjadikan tembikar terenang lebih berat 

walaupun dibuat pada saiz yang sederhana.  Encik Zainal (2015, temu bual) berpendapat 

penggunaan campuran bijih besi merupakan satu pembaharuan tetapi ia masih di 

peringkat percubaan.  Ia memberikan kesan tampak yang berbeza tetapi ia juga 

kelihatan janggal kerana warna merahnya terlalu menonjol.  

3. Penghasilan slip  

Hasil dapatan melalui pemerhatian mendapati kehalusan pemprosesan tanah 

dapat dilihat berdasarkan proses penyediaan slip yang merupakan bahan penting dalam 

pembentukan jasad tembikar terenang.  Berdasarkan dapatan kajian pada Bab 4 

mendapati slip yang dihasilkan sangat mempengaruhi jasad tembikar terenang yang 

dihasilkan.  Kandungan bahan lain dalam campuran tersebut seperti natrium silikat, 

boleh ditambah kepada slip untuk menyuraikan zarah bahan mentah.  Ini membolehkan 

kandungan pepejal yang lebih tinggi yang akan digunakan, atau membenarkan slip yang 

http://smanre.mygeoportal.gov.my/smanre/mineral/bijihbesi.php

cair boleh dihasilkan dengan meminimumkan air supaya kadar pengecutan, pengeringan 

dapat diminimumkan semasa proses mengacu.  Untuk mengatasi masalah ini, 

pengusaha mengambil dua pendekatan iaitu memudahkan reka bentuk asal tembikar 

terenang tetapi masih mengekalkan kerangka asas untuk memudahkan ia diacukan.  

Pendekatan kedua ialah menghasilkan formula slip yang bersesuaian dengan kaedah 

acuan.  Bahagian dada dan badan tembikar terenang merupakan bahagian yang paling 

lemah kerana semasa proses pengeringan, bahagian inilah yang akan memberikan retak, 

pecah di bahagian tapaknya dan menggelinding (warping).  Pengusaha melakukan 

percubaan berulang kali bagi mendapatkan formula slip yang betul dan sesuai. 

Dapatan analisis artifak menunjukkan secara asasnya reka bentuk jasad tembikar 

terenang masih lagi sama di antara keduanya tetapi terdapat perbezaan yang dibuat 

untuk menyesuaikan teknik yang digunakan dan formula slip yang disesuaikan.  

Bahagian leher, dada dan buntut tembikar terenang Temin Kraf telah dipermudahkan 

untuk mendapatkan rekaan jasad yang betul.  Leher dipanjangkan, dada dikurangkan 

kecembungan dan bahagian buntut tidak terlalu mendatar kecondongan ia dan disokong 

dengan tapak.  Tembikar terenang juga tidak terlalu lebar berbanding tembikar terenang 

Kampung Pasir Durian.  Formula slip yang digunakan juga menggunakan tanah paya 

bagi membolehkan rekaan jasad lebih kukuh semasa proses pembuatan dan 

pengeringan. 

Dari sudut penghasilan slip, Encik Mohammad (2015, temu bual) menyatakan 

bahagian dada dan badan tembikar terenang merupakan bahagian yang paling lemah 

kerana semasa proses pengeringan, bahagian ini mudah retak, pecah pada bahagian 

tapak dan menggelinding (warping).  Oleh itu pengusaha akan menghasilkan formula 

sendiri untuk slip tanah liat bagi mendapatkan hasil acuan tembikar terenang yang 

sempurna.  Encik Zainal (2015, temu bual)  menyatakan pengusaha membuat beberapa 

percubaan untuk mendapatkan formulasi slip yang sesuai agar hasil tembikar yang di 

acu tidak retak atau menggelinding.  Hasilnya tanah liat dari paya telah dikenal pasti 

sebagai bahan asas  untuk membuat slip.  Ini menyebabkan pengusaha tidak lagi 

membeli dan menggunakan tanah liat proses dari pembekal luar serta sumber tanah dari 

Kampung Pasir Durian. 

ii. Kejujuran pada Bahan dalam Proses Penyediaan Tanah 

Berdasarkan pemerhatian mendapati pemilihan bahan merupakan perkara 

penting dalam pembuatan tembikar terenang.  Kesukaran untuk mendapatkan tanah dari 

Kampung Pasir Durian memaksa pengusaha di Temin Kraf berusaha mendapatkan 

tanah yang sesuai untuk pembuatan tembikar terenang.  Pada awal pembuatan, 

pengusaha menggunakan tanah yang sudah diproses dibeli dari beberapa tempat yang 

dikenal pasti seperti di Beranang, Selangor dan Sayong, Perak.  Seiring dengan 

pertambahan permintaan dan penggunaan teknologi menyebabkan Temin Kraf 

menggunakan tanah daripada sumber tempatan. 

1. Menggunakan sumber tanah yang sesuai dan diuji 

Hasil dapatan pemerhatian mendapati pengusaha di Temin Kraf tidak 

menggunakan tanah dari Kampung Pasir Durian dan situasi ini memaksa mereka 

berusaha mendapatkan tanah yang sesuai.  Beberapa penemuan lokasi di sekitar bengkel 

mendapati kualiti tanah yang sesuai untuk digunakan menghasilkan tembikar terenang.  

Proses untuk mendapatkan tanah ini melibatkan pengalaman dan kemahiran terdahulu 

yang dipelajari dari Kampung Pasir Durian semasa menghasilkan tembikar terenang 

secara tradisional.  Pengusaha perlu menguji terlebih dahulu tanah daripada kawasan 

yang dikenal pasti dengan menjadikan ia tembikar terenang mengikut aturan proses 

pembuatan.  Walaupun tiada ujian secara saintifik yang dilakukan tetapi pengusaha 

dapat menyesuaikan tanah yang digunakan setelah melakukan percubaan melalui proses 

pembuatan.  Penggunaan kaedah teknologi moden yang membolehkan kandungan tanah 

di manipulasi dan disesuaikan untuk penghasilan tembikar terenang. 

Encik Mohammad (2015, temu bual) menyatakan, pengalaman membuat 

tembikar terenang secara tradisional membolehkan beliau mengenal pasti, tanah yang 

bersesuaian untuk digunakan.  Proses ini memakan masa tetapi membantu pengusaha 

untuk menjimatkan kos untuk mendapatkan bahan yang sesuai dan membantu 

pengusaha memaksimumkan penggunaan tanah yang terdapat di sekitar bengkel.  Tanah 

yang digunakan kini dari kawasan sekitar bengkel tidak mempunyai kesan yang sama 

seperti tanah daripada Kampung Pasir Durian.  Oleh itu usaha menguji dan 

mendapatkan tanah yang bersesuaian merupakan satu proses berterusan walaupun tanah 

yang sesuai sudah dikenal pasti.  Menurut Encik Zainal (2015, temu bual) bukan semua 

jenis tanah dapat diproses menjadi tembikar.  Oleh itu kemahiran pembuatan secara 

tradisional sangat membantu untuk mencari dan memilih bahan tanah yang sesuai.  

Tidak menjadi satu kesalahan untuk terus menghasilkan tembikar terenang 

menggunakan sumber tanah dari luar tetapi pengusaha menyedari potensi tanah 

tempatan boleh juga digunakan dengan menguji tanah-tanah tempatan dari masa ke 

semasa kerana ini dapat menjimatkan kos dan mengekalkan identiti tembikar terenang. 

Kesimpulan bagi nilai estetika dalam proses penyediaan tanah bagi prinsip halus 

mendapati tanah yang diperoleh daripada kawasan di persekitaran bengkel belum 

pernah digunakan untuk tujuan menghasilkan tembikar terenang atau tembikar jenis 

lain.  Pada peringkat awal tanah liat yang diambil akan dibiarkan kering sama seperti 

yang dilakukan di Kampung Pasir Durian.  Bagaimanapun proses seterusnya adalah 

melibatkan penggunaan alatan moden bagi menghasilkan kualiti slip yang baik dan 

mudah dibentuk menggunakan acuan tuang.  Melalui proses ini berdasarkan 

pengalaman, pengusaha dapat mengenal pasti kesesuaian tanah untuk menghasilkan 

tembikar terenang.  Walaupun terdapat perbezaan antara tanah yang digunakan di 

Kampung Pasir Durian yang merupakan tanah terracotta yang sesuai untuk penghasilan 

tembikar tetapi dengan penggunaan teknologi moden masalah ini dapat diatasi.  

Jelas sekali adalah sukar untuk menghasilkan tembikar terenang jika pengusaha 

tidak memahami sifat tanah yang akan digunakan.  Pengusaha boleh menggunakan 

tanah yang rendah kualitinya tetapi mereka tetap mempertahankan mutu produk 

walaupun mengambil masa untuk tujuan menguji dan mengenal pasti.  Walaupun proses 

pencarian tanah tidak lagi melibatkan ritual-ritual dan kepercayaan terdahulu tetapi 

proses mendapatkan tanah masih menitikberatkan disiplin-disiplin daripada pengalaman 

lepas.  Ini dapat diperhatikan berdasarkan semasa penggalian tanah, pengusaha akan 

cuba mendapatkan tanah yang berada pada kedalaman sekitar lebih dua kaki ke dalam.  

Ini kerana tanah tersebut kandungan lebih bersih daripada bendasing.  Kepakaran untuk 

mengenali tanah ini adalah satu pengalaman yang dilalui dalam pembuatan tembikar 

terenang secara tradisional. 

Dapatan kajian juga mendapati prinsip halus dalam proses penyediaan tanah 

dapat adalah berdasarkan kemahiran dan kejujuran pengusaha.  Pengusaha di Temin 

Kraf mempunyai kemahiran dan pengetahuan untuk menguji sumber tanah yang dikenal 

pasti bagi mendapatkan kesan asal tembikar terenang.  Kemahiran ini diperoleh melalui 

pengalaman menghasilkan tembikar terenang secara tradisional.  Penggunaan bahan 

baharu adalah usaha untuk menginovasi tembikar terenang melalui penggunaan kaedah 

acuan tuang.  Dapatan kajian melalui pemerhatian dan temu bual mendapati penghasilan 

slip dengan formula yang sesuai adalah penting untuk mendapatkan hasil akhir yang 

dirancang.  Pengusaha mempunyai formula tersendiri untuk menyesuaikan cairan slip 

yang dihasilkan dengan kaedah acuan tuang yang digunakan.  Ini menunjukkan 

kemahiran pengusaha yang memahami kesesuaian struktur tembikar terenang dan slip 

akan digunakan. 

Kajian mendapati pengusaha mempunyai kesedaran yang tinggi terhadap 

kepentingan pemilihan tanah yang sesuai untuk mendapatkan jasad tembikar terenang 

yang menepati rekaan asal.  Walaupun mereka sukar untuk menggunakan sumber tanah 

dari Kampung Pasir Durian tetapi usaha giat dilakukan untuk mengenal pasti sumber 

tanah daripada kawasan berhampiran.  Pengusaha boleh sahaja menggunakan tanah 

yang berkualiti rendah tetapi mereka sedar bahan yang dipilih dengan tidak teliti 

akhirnya akan memberikan kesan pada produk akhir yang dihasilkan.  Oleh itu mereka 

perlu berlaku jujur dalam pemilihan bahan agar kualiti produk sentiasa terpelihara.  

Walaupun usaha mengenal pasti kesesuaian tanah ini adalah mengambil masa dan 

melibatkan kos tetapi ianya dilakukan dengan sabar supaya hasil yang diperoleh akan 

menampakkan kehalusan kerja tangan. 

5.2.1.2 Prinsip Berlambang dalam Proses Penyediaan Tanah 

Hasil analisis Jadual 5.3 terhadap dekorasi tembikar terenang mendapati sampel 

tembikar terenang mempunyai prinsip berlambang berdasarkan aspek kreatif dan 

kreativiti. 

 

Jadual 5.3 Analisis Prinsip Berlambang dalam Proses Penyediaan Tanah 

Proses Penyediaan Tanah 

Prinsip Berlambang pada Dekorasi 

Kreatif dan 

kreativiti 

Status 

sosial 

Ritual Keperwiraan Kekuasaan 

Pemilihan Tanah  - - - - 

Bahan Baharu  - - - - 

Penghasilan Slip  - - - - 

i. Kreatif dan Kreativiti dalam Proses Penyediaan Tanah  

Kreatif dan kreativiti dalam proses penyediaan tanah dapat dilihat berdasarkan 

pemilihan tanah, bahan baharu dan penghasilan slip seperti di bawah: 

1. Pemilihan Tanah 

Berdasarkan pemerhatian mendapati pengusaha di Temin Kraf tidak lagi 

menggunakan tanah dari Kampung Pasir Durian.  Ini disebabkan jarak yang agak jauh, 

tiada kemudahan pengangkutan yang bersesuaian, perubahan teknik pembuatan dan isu 

penggunaan tanah menyebabkan pengusaha mencari jalan untuk mendapatkan tanah 

yang sesuai.  Usaha-usaha yang diambil oleh pengusaha ialah membeli tanah dari 

pengusaha tembikar dari luar seperti di Perak dan Selangor dan mendapatkan tanah dari 

sekitar Jerantut.  Pembelian tanah dari pihak luar didapati memerlukan kos yang besar 

kerana tanah itu telah diproses.  Oleh kerana permintaan tembikar tidak menentu dan 

ditambah dengan pengusaha di Temin Kraf mempunyai kemahiran memproses tanah, 

usaha ini dihentikan setelah pengusaha berjaya mengenal pasti tanah yang bersesuaian 

untuk digunakan di Jerantut.  Tanah ini diambil dari kawasan berhampiran bengkel dan 

memenuhi kriteria  Keadaan yang mendesak untuk menghasilkan tembikar terenang 

yang menepati spesifikasi asal telah mendorong pengusaha menggunakan kemahiran 

dan pengalaman untuk mendapatkan bahan utama ini. 

Encik Mohammad (2015, temu bual) menyatakan bekalan tanah yang sama 

seperti digunakan untuk menghasilkan tembikar terenang di Kampung Pasir Durian 

adalah sukar untuk ditemui.  Oleh itu mereka perlu mengambil tindakan dengan mencari 

tanah-tanah yang boleh digunakan dan disesuaikan dengan kaedah penghasilan.  

Penggunaan teknologi moden membolehkan proses penguji dan mengenal pasti tanah 

dilakukan berterusan.  Encik Zainal (2015, temu bual)  menganggap kesukaran 

mendapatkan bahan yang sama seperti yang digunakan oleh pengusaha di Kampung 

Pasir Durian menggalakkan pengusaha untuk lebih kreatif dan tidak hanya bergantung 

pada satu sumber sahaja. 

2. Bahan Baharu 

Kajian ini mendapati pengusaha di Temin Kraf juga berusaha memanipulasi 

kekayaan sumber galian tanah dengan membuat percubaan menghasilkan dan 

mencampur dalam pembuatan Terenang.  Antara bahan tanah yang disesuaikan ialah 

sumber bijih besi yang dicampurkan ke dalam campuran slip.  Campuran ini 

menyebabkan tembikar terenang menjadi kemerah-merahan.  Penggunaan bahan baharu 

seperti ini memberikan kesan tampak yang berbeza dan beridentitikan produk tembikar 

keluaran Temin Kraf.  Usaha ini menampakkan pengusaha berusaha menggunakan 

kreativiti untuk mendapatkan kelainan pada tembikar terenang bersesuaian dengan 

permintaan pengguna semasa. 

Encik Mohammad (2015, temu bual) berpendapat teknologi baharu yang 

digunakan memberikan ruang untuk pengusaha mencuba penggunaan bahan-bahan 

mineral dalam penghasilan tembikar terenang.  Walaupun proses ini mengambil masa 

untuk diperkenalkan tetapi ia mewujudkan kepelbagaian rekaan penghasilan reka 

bentuk dan dekorasi.  Encik Zainal (2015, temu bual) menjelaskan walaupun secara 

asasnya penggunaan bahan baharu adalah bertentangan dengan rekaan asal tembikar 

terenang tetapi pengusaha perlu berani membawa dimensi baharu untuk menokok 

tambah keindahan tembikar terenang selagi ia kekal dengan reka bentuk asal. 

3. Penghasilan slip menggunakan formula sendiri 

Kajian ini mendapati pengusaha mempunyai formula slip tersendiri untuk 

digunakan bagi menghasilkan tembikar terenang.  Ini kerana reka bentuk tembikar ini 

yang unik dan dihasilkan menggunakan teknik acuan tuang, pengusaha perlu 

mendapatkan campuran slip yang tepat.  Jika ini tidak dilakukan dengan betul akan 

menyebabkan jasad tembikar yang terhasil akan mudah rosak.  Usaha mendapatkan 

formula ini walaupun menuntut kesabaran kerana berhadapan dengan hasil akhir yang 

tidak pasti tetapi pengusaha dapat menentukan formula yang sesuai berdasarkan jenis 

kualiti tanah dan bahan-bahan lain yang dimahukan.  Proses ini memerlukan kreativiti 

pengusaha untuk mendapatkan formula bagi menghasilkan tembikar terenang yang 

menepati reka bentuk terdahulu dan beridentitikan keluaran Temin Kraf. 

Dari sudut penghasilan slip, Encik Mohammad (2015, temu bual) menyatakan  

teknologi baharu menggunakan acuan tuang menggalakkan pengusaha untuk 

menghasilkan formula yang sesuai dengan reka bentuk terenang.  Encik Zainal (2015, 

temu bual) menyatakan reka bentuk tembikar terenang yang unik memerlukan formula 

khas dan sesuai.  

Kesimpulan bagi nilai estetika dalam proses penyediaan tanah bagi prinsip 

berlambang mendapati pengusaha berusaha menghasilkan tembikar terenang walaupun 

terdapat kekangan dari segi perbezaan tanah di antara Temin Kraf dan Kampung Pasir 

Durian.  Penggunaan teknologi moden telah membantu mereka untuk lebih kreatif 

untuk memilih tanah yang bersesuaian serta mengenal pasti bahan-bahan mineral yang 

boleh digunakan untuk memberi nilai tambah pada tampak reka bentuk dan dekorasi 

tembikar terenang.  Pengalaman terdahulu membantu pengusaha untuk menyesuaikan 

penggunaan bahan dan teknologi moden walaupun keadaan ini agak menekan terutama 

terutamanya dari segi kos dan masa tetapi nilai kreativiti pengusaha dapat diserlahkan 

melalui usaha dan produk yang telah dihasilkan. 

5.2.2 Nilai Estetika dalam Proses Pembuatan Jasad 

Bahagian ini akan menganalisis nilai estetika dalam proses pembuatan jasad 

iaitu prinsip halus. 

5.2.2.1 Prinsip Halus dalam Proses Pembuatan Jasad 

Bahagian ini akan membincangkan prinsip halus dalam proses pembuatan jasad 

tembikar terenang menggunakan acuan tuang berdasarkan pemerhatian dan temu bual 

yang telah dijalankan (Jadual 5.4). 

 

Jadual 5.4 Analisis Prinsip Halus dalam Proses Pembuatan Jasad 

Proses Pembuatan 

Jasad 

Dapatan Pemerhatian 

Kemahiran Kejujuran pada Bahan 

Proses Penghasilan Acuan   - 

Penghasilan Jasad    - 

Kemasan   - 

Pemeriksaan Kualiti   - 

Pengeringan  . - 

 

Dapatan analisis terhadap proses pembuatan jasad mendapati proses ini 

mempunyai prinsip halus berdasarkan aspek-aspek kemahiran dan kejujuran pada bahan 

seperti yang dinyatakan di bawah. 

i. Kemahiran dalam Proses Pembuatan Jasad 

Kemahiran dalam proses penyediaan tanah dapat dilihat berdasarkan 

penghasilan acuan, kemasan, pemeriksaan kualiti dan pengeringan seperti di bawah. 

1. Penghasilan Acuan Pelbagai Saiz dan Rekaan  

Proses pembuatan jasad di Temin Kraf adalah berbeza seperti yang diamalkan di 

Kampung Pasir Durian.  Penggunaan acuan tuang merupakan kaedah terkini yang 

digunakan berbanding pembuatan menggunakan tangan.  Bagaimanapun pembuatan 

menggunakan acuan tuang tidak boleh dipandang remeh kerana ianya juga merupakan 

proses yang mencabar kemahiran pengusaha.  Ini dapat diperhatikan berdasarkan pada 

awal proses pembuatan yang memerlukan kemahiran pengusaha membentuk model 

tembikar terenang menggunakan plaster Paris.  Untuk meniru reka bentuk asal tembikar 

terenang yang dipindahkan kepada bentuk model memerlukan pengetahuan dan 

kemahiran pengusaha terhadap bentuk tembikar terenang yang asal.  Jika model 

dihasilkan tidak betul maka acuan juga tidak akan betul dan akan merosakkan 

pengeluaran tembikar terenang.  Kemahiran menguasai pembuatan tembikar terenang 

menggunakan acuan tuang juga membolehkan pengusaha menghasilkan pelbagai saiz-

saiz acuan yang bersesuaian untuk memenuhi permintaan pengguna dan dapat 

mempelbagaikan fungsi baharu. 

Hasil pemerhatian mendapati proses pembuatan menggunakan acuan merupakan 

satu proses yang terpenting untuk pembentukan jasad tembikar terenang.  Proses 

pembuatan menggunakan acuan adalah sangat berbeza dengan proses pembuatan 

menggunakan tangan.  Acuan merupakan alat yang paling utama dalam proses ini yang 

dibuat dengan baik untuk mengeluarkan produk akhir yang berkualiti dengan jumlah 

yang besar dan berulang kali.  Jasad tembikar terenang sukar dijadikan sebagai acuan 

kerana bentuknya yang unik menyukarkan proses penghasilan acuan tersebut.  Walau 

bagaimanapun teknik acuan dapat menghasilkan tembikar terenang dengan lebih 

banyak, pantas dan mempunyai saiz yang standard.  Tembikar terenang yang 

menggunakan teknik acuan melalui kesukaran pada peringkat proses pembuatan model 

yang agak rumit disebabkan oleh bentuknya yang mempunyai bahagian lekukan dan 

cembung.   

Terdapat tiga bahagian utama iaitu leher, badan dan kaki pada tembikar 

terenang.  Bahagian leher yang menyempit bersambung dengan bahagian badan yang 



228 

cembung dan bahagian tapaknya yang kecil tetapi menampung badan tembikar terenang 

yang lebar dan besar tetapi masih kelihatan stabil.  Bentuk tembikar terenang yang unik 

ini menuntut kepakaran dan ketelitian pengusaha semasa membuatnya.  Oleh itu semasa 

peringkat ini, model perlu dibuat dengan sempurna dan betul kerana model yang terhasil 

akan menentukan bentuk acuan dan produk akhir yang dikeluarkan.  Model yang dibuat 

dengan tidak betul akan menghasilkan acuan yang rosak seterusnya produk akhir yang 

tidak sempurna.  Kajian ini mendapati proses pembuatan model bagi penghasilan acuan 

dari peringkat awal menampakkan kehalusan kerja tangan pengusaha yang diperhatikan 

pada ketepatan pembentukan jasad, permukaan yang licin dan rata. Kemahiran 

pengusaha membuat model yang baik ini diperoleh melalui pengalaman membuat 

tembikar terenang secara tradisional dan memerlukan banyak latihan melalui pembuatan 

yang akhirnya akan membina kemahiran.  Berdasarkan pemerhatian juga mendapati 

masih terdapat acuan yang digunakan berusia sekitar lima tahun dan masih boleh 

digunakan.  Setiap acuan boleh digunakan sekitar 100 kali tuangan tetapi jika digunakan 

dengan cermat akan dapat digunakan dengan lebih lama.   

Encik Mohammad (2016, temu bual) menyatakan penggunaan acuan tuang 

menjadikan pembuatan tembikar terenang menjadi lebih mudah, cepat dan dapat 

dikeluarkan dengan jumlah yang banyak.  Walau bagaimanapun untuk menghasilkan 

acuan yang baik, pengusaha perlu mempunyai kemahiran untuk menghasilkan model 

tembikar terenang yang akan digunakan untuk membentuk acuan.  Ini kerana tembikar 

terenang mempunyai bahagian cengkung dan cembung di antara leher dan dada.  

Bahagian cengkung dan cembung ini akan dipermudahkan untuk membolehkan 

tembikar terenang diacukan tetapi bahagian yang dipermudahkan ini tidak terlalu ketara 

sehingga menjejaskan reka bentuk asas.  Encik Zainal (2016, temu bual) menyatakan 

pembuatan acuan perlu dibuat dengan teliti bermula dengan semasa penghasilan model 

lagi hinggalah acuan terhasil.  Jika tidak dibuat dengan betul, pengusaha akan 

membazirkan masa untuk menambah baik acuan.  Ini akan menambahkan kos 

pembuatan.  Oleh itu kemahiran terdahulu adalah sangat membantu walaupun bahan 

menghasilkan model adalah daripada kapur Paris. 

2. Penghasilan Jasad Tembikar Terenang Menyesuaikan Slip dan Acuan Tuang 

Kajian ini mendapati semasa awal proses penghasilan jasad tembikar terenang, 

acuan akan dicantum dengan betul supaya bentuk jasad yang terhasil tidak rosak.  Oleh 

itu getah tiub digunakan untuk mengikat set acuan dengan kuat.  Jika tidak diikat 

dengan kuat, slip akan terkeluar dan merosakkan bentuk yang akan terhasil. Pengusaha 

juga akan mengulangi memeriksa setiap acuan sebelum slip dituang.  Proses menuang 

slip dilakukan menggunakan jug dan dituang dengan perlahan-lahan ke dalam setiap 

acuan bagi memastikan tidak memerangkap angin di dalam jasad yang terhasil.  Angin 

yang terperangkap dalam jasad tembikar terenang akan memberi kesan semasa proses 

pembakaran.  Oleh itu tuangan yang dilakukan dengan cermat dan pemeriksaan selepas 

tuangan akan memastikan jasad tembikar terenang yang baik terhasil.  Tembikar 

terenang yang cantik mempunyai bentuk yang rendah, lebar di bahagian dasarnya tetapi 

mempunyai lingkaran kaki yang kecil, manakala badannya juga lebar tetapi seimbang 

dengan lehernya yang kecil dan mengembang di bahagian bibirnya.  Keunikan reka 

bentuk ini memberi nilai estetika yang tinggi kepada tembikar terenang kerana ia 

dihargai bukan sahaja dari reka bentuknya yang cantik tetapi proses pembuatannya yang 

teliti memberi nilai tambah kepada estetika tembikar tersebut. 

Setelah acuan siap dibuat, cabaran utama ialah menyesuaikan slip dengan bentuk 

acuan tembikar terenang yang dihasilkan. Reka bentuk tembikar terenang yang 

mempunyai lekukan di bahagian leher sukar dibina acuan kerana ia boleh tersangkut di 

acuan tersebut. Tambahan pula bentuk tembikar terenang yang cembung, menyukarkan 

untuk diacukan.  Bahagian dada dan badan merupakan bahagian yang paling lemah 

kerana semasa proses pengeringan, bahagian inilah yang akan memberikan masalah 

seperti retak, pecah di bahagian tapaknya dan menggeleding (warping).  Inovasi 

terhadap reka bentuk tembikar terenang tidak boleh dilakukan secara menyeluruh 

kerana akan mengubah asas rekaan asal.  Oleh itu proses inovasi lebih berbentuk 

penyesuaian reka bentuk dengan kaedah yang digunakan dan menghasilkan rekaan 

baharu yang mengekalkan reka bentuk tembikar terenang seperti teko air berbentuk 

terenang.  Apabila dikeluarkan dari acuan, tembikar terenang juga berhadapan dengan 

masalah seperti retak atau pecah.  Bahagian leher yang cengkung sering bermasalah 

untuk dikeluarkan dari acuan.  Oleh yang demikian, kerana keunikan bentuk tembikar 

terenang yang mempunyai banyak lekukan. 

Encik Mohammad (2016, temu bual)  menyatakan bentuk jasad tembikar 

terenang yang unik memaksa pengusaha untuk mencuba berulang kali mendapatkan 

satu formulasi tanah liat cecair (slip) dengan campuran bahan yang sesuai agar hasil 

tembikar yang di acu tidak retak atau menggeleding menepati bentuk acuan tembikar 

terenang.  Encik Zainal (2016, temu bual) menyatakan kemampuan pengusaha 

menentukan formulasi tanah yang sesuai dan mengubah reka bentuk tembikar terenang 

agar sesuai dengan acuan diperoleh daripada pengalaman lepas dalam membuat 

tembikar terenang secara tradisional.  Apabila pengusaha dapat menguasai asas 

penghasilan acuan, pelbagai rekaan acuan tembikar terenang berdasarkan saiz dan 

rekaan dapat dibuat. 

3. Kemasan 

Hasil pemerhatian menunjukkan kemasan merupakan proses membersihkan 

lebihan tanah dari jasad tembikar terenang sebaik sahaja dikeluarkan daripada acuan.  Ia 

dilakukan dengan sangat teliti kerana fizikal jasad masih lembap.  Proses ini tidak 

melibatkan penggunaan mesin tetapi memerlukan kemahiran untuk membuang lebihan 

tanah untuk mendapatkan bentuk tembikar terenang yang betul.  Proses ini juga 

merupakan satu proses untuk menghilangkan garisan acuan yang mengganggu keaslian 

bentuk tembikar terenang. 

Berdasarkan pemerhatian didapati penggunaan alatan tajam seperti mata gergaji 

yang diubahsuai, capah dan kemahiran pengusaha memainkan peranan penting.  

Apabila tembikar terenang dikeluarkan dari acuan pengusaha akan memegang tembikar 

terenang dengan sangat cermat untuk mengelakkan kesan jari ditinggalkan pada 

permukaan yang masih lembap.  Lebihan tanah terutamanya di bahagian mulut tembikar 

terenang akan dibuang dan garisan acuan (seam line) pada permukaan tembikar 

terenang akan diperhalusi sehingga hilang menggunakan alat seperti mata gergaji dan 

disapu menggunakan span basah supaya tidak jelas menonjol dan tidak mengganggu 

dekorasi serta bentuk.  Ini bertujuan untuk mengurangkan kesan acuan semasa 

pembuatan yang boleh mengurangkan elemen keaslian tembikar terenang.  Penggunaan 

capah pula sangat membantu untuk menghilangkan kesan cela semasa proses 

memotong.  Tembikar terenang akan diletakkan di atas capah dan digerakkan.  

Pengusaha akan menggunakan span basah untuk menghilangkan kesan pada permukaan 

tembikar terenang.  Proses ini memerlukan kemahiran pengusaha untuk mendapatkan 

bentuk tembikar terenang yang sempurna.  Kehalusan kerja tangan pengusaha adalah 

hasil dari pengalaman dan pengetahuan lepas yang diaplikasikan berulang kali.  Proses 

merapi menjadikan bentuk tembikar terenang lebih kemas dan menepati ciri-ciri asal 

sebelum memasuki proses dekorasi. 

Untuk kemasan, Encik Mohammad (2016, temu bual) menyatakan ia adalah 

penting untuk menghalusi bentuk dan permukaan tembikar terenang supaya nampak 

menepati reka bentuk asal.  Ini kerana kemasan yang dibuat memerlukan ketelitian 

untuk mendapatkan bentuk jasad tembikar terenang yang sebenar.  Encik Zainal (2016, 

temu bual) pula menyatakan proses ini tidak boleh dianggap remeh kerana merupakan 

kerja penyudah untuk mendapatkan bentuk tembikar terenang yang betul. 

4. Pemeriksaan Kualiti 

Hasil pemerhatian terhadap proses pemeriksaan kualiti mendapati proses ini 

dilakukan untuk memeriksa sebarang kerosakan pada jasad tembikar terenang yang 

sudah siap dihasilkan.  Proses ini dilakukan dengan meneliti setiap satu tembikar 

terenang untuk memastikan reka bentuk yang dihasilkan adalah tepat dan kemasan telah 

dibuat dengan sempurna.  Walaupun jumlah tembikar terenang untuk diperiksa adalah 

banyak tetapi pengusaha mempunyai kaedah untuk mempercepatkan proses ini yang 

dilakukan secara pemilihan rawak. 

Bagi pemeriksaan kualiti, Encik Mohammad (2016, temu bual)  menegaskan ia 

akan dilakukan bersekali dengan proses-proses lain supaya dapat menjimatkan masa.  

Encik Zainal (2016, temu bual) menekankan proses ini perlu dilakukan selalu supaya 

kualiti jasad tembikar terenang adalah seperti yang dirancang. 

5. Pengeringan 

Hasil pemerhatian terhadap proses pengeringan tembikar terenang dibuat 

berdasarkan suhu bilik semasa.  Proses ini sama seperti teknik pengeringan tembikar 

tradisional iaitu dibiarkan kering pada suhu bilik.  Kadar pengeringan pada peringkat 

awal dilakukan dengan perlahan sehingga tanah liat mencapai kandungan lembapan 

kritikal untuk mengelakkan keretakan pada tembikar terenang.  Setelah itu kadar 

pengeringan boleh ditingkatkan.  Proses pengeringan terdapat dua peringkat iaitu 

selepas keluar dari acuan dan setelah diterap permukaan tembikar terenang dengan 

motif.  Proses pengeringan tidak memakan masa yang lama kerana dinding tembikar 

terenang yang mempunyai ketebalan yang sama akan kering serentak.  Semasa proses 

pengeringan, tembikar terenang tidak dibiarkan mengering dengan mengejut seperti di 

bawah sinar matahari.  Ini kerana kejutan terma akan menyebabkan keretakan dan pecah 

pada bahagian tertentu manakala sebahagian lagi masih lembap.  Dinding tembikar 

terenang yang nipis akan menjadi rapuh apabila pengeringan pantas berlaku.  Untuk 

mengelakkan berlakunya kerosakan, tembikar terenang akan dibiarkan kering dengan 

perlahan dan semula jadi.  Dinding tembikar yang nipis akan mengering dengan cepat, 

manakala ada bahagian yang tebal seperti bahagian tapak yang lambat kering. Partikel 

tanah liat yang belum kering akan menarik partikel tanah liat telah kering menjadikan 

dinding itu retak. 

Tembikar terenang yang telah siap akan dibiarkan kering di rak khas untuk 

mengelakkan sentuhan atau pergerakan yang akan menyebabkan kerosakan yang tidak 

disengajakan.  Tempoh pengeringan adalah bergantung kepada saiz.  Tembikar terenang 

yang bersaiz besar kebiasaannya tempoh pengeringan adalah lebih lama.  Kebiasaannya 

tempoh pengeringan tembikar terenang dilakukan selama empat hingga lima hari atau 

lebih lagi.  Semasa proses pengeringan juga akan berlaku proses pengecutan iaitu kadar 

kandungan air di dalam jasad tembikar terenang akan mulai berkurangan.  Ini dapat 

diperhatikan pada perubahan warna pada jasad yang semakin cerah.  Bahagian dada dan 

badan tembikar terenang adalah bahagian yang paling lemah kerana semasa proses 

pengeringan, bahagian ini akan memberikan masalah seperti retak, pecah dan 

menggeleding (warping). 

Pengeringan menurut Encik Mohammad (2016, temu bual) dilakukan dengan 

meletakkan tembikar terenang di atas rak-rak khas untuk tempoh masa tertentu pada 

suhu bilik.  Tembikar terenang diatur di atas rak menggunakan alas berupa papan yang 

mudah menyerap air.  Tempoh pengeringan adalah bergantung pada saiz tembikar 

terenang.  Lebih lama tembikar terenang dibiarkan kering adalah lebih baik.  Manfaat 

dari tempoh pengeringan yang lama dapat membuat jasad tembikar terenang lebih 

padat, tidak mudah retak dan pecah semasa pembakaran.  Encik Zainal (2016, temu 

bual) menyatakan proses pengeringan perlu dilakukan sehingga jasad tembikar terenang 

kering keseluruhannya.  Jika tidak jasad tembikar terenang atau tembikar yang tidak 

sempurna pengeringannya akan memberi kesan semasa proses pembakaran.  

Kebiasaannya sebelum dibakar tembikar terenang akan disalai supaya kering 

sepenuhnya sebelum dibakar. 

Kesimpulan bagi nilai estetika dalam proses pembuatan jasad bagi prinsip halus 

mendapati pengusaha mempunyai kemahiran untuk menghasilkan acuan dan 

disesuaikan dengan reka bentuk yang dikehendaki.  Kajian mendapati acuan yang 

digunakan di Temin Kraf adalah acuan-acuan lama yang masih digunakan hingga kini.  

Ini menunjukkan pengusaha sangat cermat menggunakan acuan-acuan ini.  Kemampuan 

pengusaha menghasilkan pelbagai saiz dan rekaan acuan menunjukkan kemahiran 

pengusaha yang menguasai asas reka bentuk tembikar terenang.  Ini kerana bukan 

mudah untuk menghasilkan acuan tembikar terenang kerana bentuk jasad yang unik 

mempunyai cembung dan cekung.  Kemahiran yang ada pada pengusaha membolehkan 

acuan yang berkualiti dapat dihasilkan.  Acuan yang baik akan mampu menghasilkan 

tembikar terenang yang berkualiti.  Kajian ini juga mendapati proses kemasan, 

pemeriksaan kualiti dan pengeringan memerlukan ketelitian pengusaha.  Misalnya 

semasa proses kemasan, kerja dilakukan dengan cermat supaya tidak berlaku kerosakan 

yang tidak dikehendaki seperti cap jari atau tersalah buang bahagian yang akan 

menjejaskan keseluruhan reka bentuk jasad tembikar terenang.  Dapatan kajian juga 

menunjukkan kemahiran pengusaha diterjemahkan melalui kemahiran semasa proses 

acuan, kemasan, pemeriksaan kualiti dan pengeringan yang dilakukan dengan cermat 

dan teliti supaya natijah daripada perlakuan ini akan dapat menghasilkan produk 

tembikar terenang yang menampakkan kehalusan pembuatannya. 

5.2.2.2 Prinsip Berlambang dalam Proses Pembuatan Jasad 

Hasil analisis Jadual 5.5 terhadap dekorasi tembikar terenang mendapati sampel 

tembikar terenang mempunyai prinsip berlambang berdasarkan aspek kreatif dan 

kreativiti. 

 

Jadual 5.5 Analisis Prinsip Berlambang dalam Proses Pembuatan Jasad 

Proses Pembuatan Jasad 

Prinsip Berlambang pada Dekorasi 

Kreatif dan 

kreativiti 

Status 

sosial 

Ritual Keperwiraan Kekuasaan 

Proses Penghasilan Acuan   - - - - 

Penghasilan Jasad   - - - - 

Proses Kemasan   - - - - 

Pemeriksaan Kualiti   - - - - 

Pengeringan - - - - - 

i. Kreatif dan Kreativiti dalam Proses Pembuatan Jasad 

Kreatif dan kreativiti dalam proses pembuatan jasad dapat dilihat berdasarkan 

proses acuan, proses kemasan, pemeriksaan kualiti dan pengeringan seperti di bawah: 

1. Proses Acuan 

Proses menghasilkan acuan tuang adalah langkah yang terpenting dalam 

penghasilan tembikar terenang secara moden.  Ini kerana rekaan acuan akan 

mempengaruhi hasil akhir yang dibuat.  Melalui pemerhatian didapati pengusaha di 

Temin Kraf berjaya menghasilkan acuan tembikar terenang dengan pelbagai saiz.  

Walaupun tembikar terenang mempunyai reka bentuk yang unik dan sukar diacuankan 

tetapi berdasarkan kajian ini tujuh sampel kumpulan tembikar terenang dapat dikenal 

pasti.  Tembikar terenang dari Kampung Pasir Durian hanya dikenali dengan dua saiz 

umum iaitu besar dan kecil.  Oleh itu penghasilan acuan pelbagai saiz ini telah berjaya 

mengubah tanggapan jasad tembikar terenang sukar untuk diacuankan.  Walaupun 

terdapat beberapa perubahan kecil dilakukan tetapi tindakan ini tidak mengubah bentuk 

asal tembikar terenang.  Ini boleh dianggap sebagai satu kejayaan dalam mengekalkan 

reka bentuk tembikar terenang dalam bentuk acuan.  Pengusaha juga dianggap sebagai 

kreatif kerana dapat mempelbagaikan saiz acuan walaupun model tembikar terenang 

sukar untuk dibentuk pada peringkat awal penghasilan acuan tuang. 

Encik Mohammad (2015, temu bual) menyatakan proses menghasilkan acuan 

adalah paling penting kerana ia merupakan satu proses untuk menghasilkan satu acuan 

yang akan menghasilkan tembikar terenang.  Jika acuan tidak dibuat dengan betul maka 

reka bentuk yang terhasil akan menyebabkan reka bentuk akhir yang terhasil tidak betul.  

Ini akan membina tanggapan salah pada teknik ini dan juga pada jasad yang telah 

terhasil.  Encik Zainal (2015, temu bual) menyatakan proses ini adalah penting dan 

perlu dibuat dengan teliti.  Jika tidak hasil akhir yang diharapkan akan mengundang 

persepsi berbeza daripada pembeli.  Oleh itu walaupun teknik penghasilan berubah 

tetapi jasad tembikar terenang perlu dipelihara kerana ia warisan yang akan 

diperturunkan pada generasi akan datang. 

2. Penghasilan Jasad 

Kajian ini mendapati penghasilan jasad adalah menggunakan slip yang 

menggunakan formula tersendiri dihasilkan oleh pengusaha.  Oleh kerana jasad 

tembikar terenang yang unik dan kualiti tanah yang berbeza-beza menyebabkan 

pengusaha berusaha menyediakan formula tersendiri.  Penghasilan slip menuntut 

kreativiti dari pengusaha untuk mendapatkan formula yang dapat membentuk jasad 

berdasarkan acuan yang digunakan.  Formula boleh diubah untuk disesuaikan dengan 

acuan bagi mendapatkan jasad tembikar terenang yang berkualiti buatannya.  

Diperhatikan pengusaha dapat mengagak dengan baik dan tepat kualiti slip yang 

diperlukan.  Jika slip terlalu likat pengusaha akan menambahkan air dan jika terlalu cair, 

pengusaha akan menambahkan slip dari simpanan.  Pengusaha tidak mempunyai ukuran 

atau timbangan yang ditentukan tetapi dapat merasakan ia tepat dan sesuai untuk 

menghasilkan jasad tembikar terenang. 

Encik Mohammad (2015, temu bual) menyatakan formula slip yang betul perlu 

disediakan untuk menghasilkan jasad tembikar terenang.  Oleh kerana tembikar 

terenang dihasilkan dengan jumlah yang besar oleh itu formula slip yang betul perlu 

diteliti sebelum penghasilan bermula.  Pengusaha perlu sentiasa menghadapi situasi 

seperti jasad yang rosak selepas dikeluarkan dari acuan dan bertindak menambah baik 

kandungan slip yang telah disediakan.  Encik Zainal (2015, temu bual) berpendapat 

penghasilan jasad dapat dibuat mengikut perancangan jika pengusaha dapat 

menyediakan formula slip yang sesuai dengan acuan tuang.  Pengusaha perlu sentiasa 

mengawasi proses ini bermula semasa menuang slip hinggalah jasad terbentuk di dalam 

acuan dan dikeluarkan.  Jika jasad rosak, pengusaha perlu segera bertindak membuat 

pembaikan terutamanya pada kandungan slip.  Acuan yang digunakan tidak akan rosak 

jika digunakan dengan cermat dan betul. 

3. Proses Kemasan dan Pemeriksaan Kualiti 

Kajian ini mendapati proses kemasan dan pemeriksaan kualiti dijalankan 

serentak.  Sebaik sahaja tembikar terenang dikeluarkan daripada acuan.  Pengusaha 

akan melakukan proses kemasan.  Untuk mendapatkan hasil yang baik, penggunaan 

capah adalah sangat penting.  Ini kerana pengusaha tidak mahu meninggalkan cap jari 

terutamanya yang akan mencacatkan keindahan pembuatan tembikar terenang.  Proses 

ini dilakukan dengan teliti dengan membuang lebihan tanah yang tidak diperlukan dan 

pada masa yang sama, pengusaha akan memeriksa kualiti tembikar terutamanya kualiti 

jasad yang terbentuk.  Kreativiti pengusaha terserlah dengan kemasan yang dihasilkan 

tanpa menampakkan kesan pembuangan dan menghilangkan garisan (seam line). 

Encik Mohammad (2015, temu bual) menyatakan proses kemasan dan 

pemeriksaan kualiti adalah untuk memastikan tembikar terenang yang dihasilkan 

menepati spesifikasi yang telah dirancang.  Ia perlu dibuat dengan betul supaya tidak 

dilakukan berulang kali dan menjimatkan masa.  Encik Zainal (2015, temu bual) 

berpendapat proses ini menampakkan ketelitian dan kemahiran pengusaha.  Jika tidak 

dibuat dengan betul akan menyebabkan kecacatan pada jasad dan ini menampakkan 

kelemahan pengusaha.  Oleh itu pengusaha perlu kreatif semasa proses ini terutamanya 

penggunaan alatan yang tajam dapat menghasilkan kualiti kerja yang baik. 

Kesimpulan bagi nilai estetika dalam proses pembuatan jasad bagi prinsip 

berlambang mendapati pengusaha di Temin Kraf adalah kreatif dalam menghasilkan 

acuan yang dipelbagaikan saiz dan  jenis reka bentuk.  Kepelbagaian ini membolehkan 

pemasaran tembikar terenang tidak terhad pada dua saiz sahaja.  Tembikar terenang 

juga dapat dipasarkan dengan pelbagai fungsi baharu.  Oleh itu penghasilan acuan yang 

baik dapat membantu menghasilkan tembikar terenang yang berkualiti dan kualiti ini 

ditambah baik semasa proses kemasan serta pemeriksaan kualiti.  Tembikar terenang 

yang dihasilkan dengan baik melambangkan kreativiti pengusaha semasa proses 

pembuatan dilaksanakan. 

5.2.3 Nilai Estetika dalam Proses Dekorasi 

Bahagian ini akan menganalisis nilai estetika dalam proses dekorasi iaitu prinsip 

halus dan berlambang. 

5.2.3.1 Prinsip Halus dalam Proses Penghasilan Dekorasi 

Berdasarkan pemerhatian dan temu bual mendapati dekorasi tembikar terenang 

telah dipelbagaikan bersesuaian dengan keadaan semasa dengan tujuan untuk memenuhi 

kehendak pasaran.  Bahagian seterusnya akan membincangkan prinsip halus dalam 

proses penghasilan dekorasi tembikar terenang (Rajah 5.6).  

 

Jadual 5.6 Analisis Prinsip Halus dalam Proses Dekorasi 

Proses Penghasilan 

Dekorasi 

Dapatan Pemerhatian 

Kemahiran Kejujuran pada Bahan 

Peletakan Motif Terapan   - 

Kepelbagaian Dekorasi   - 

Dapatan analisis terhadap proses dekorasi mendapati proses ini mempunyai 

prinsip halus berdasarkan aspek-aspek kemahiran dan kejujuran pada bahan seperti yang 

dinyatakan di bawah. 

i. Kemahiran dalam Proses Dekorasi 

Berdasarkan Bab 4, menunjukkan penghasilan dekorasi pada tembikar terenang 

masih mengekalkan teknik terapan kayu bunga dan terdapat penghasilan dekorasi 

baharu untuk disesuaikan dengan permintaan semasa.  Kemahiran dalam proses 

dekorasi dapat dilihat berdasarkan kepakaran peletakan motif dan kepelbagaian 

dekorasi. 

1. Peletakan motif terapan  

Hasil pemerhatian mendapati dekorasi terapan masih digunakan untuk menghias 

permukaan tembikar terenang seperti yang dilakukan di Kampung Pasir Durian.  

Berdasarkan pemerhatian didapati pengusaha sangat mahir menggunakan teknik ini.  

Kemahiran ini dapat diperhatikan pada peletakan motif yang diletakkan dengan tersusun 

pada bahagian-bahagian tertentu tembikar terenang.  Untuk mendapatkan motif yang 

tersusun dengan betul dan tepat mengelilingi tembikar terenang, pengusaha tidak 

mempunyai sebarang pengiraan atau kaedah.  Diperhatikan melalui pengamatan dan 

pengalaman pengusaha dapat meletakan motif dengan tersusun secara horizontal dan 

tidak bertindih pada hujung pertemuan dua motif.  Walaupun dilakukan berulang kali 

dan dibuat pada tembikar terenang yang pelbagai saiz, tiada kesilapan yang dibuat.  Ini 

menunjukkan kemahiran pengusaha yang menguasai teknik ini dan dapat dilakukan 

dengan sangat baik. 

Proses menghasilkan hiasan terapan memerlukan pengusaha lebih teliti dan 

cermat semasa memindahkan motif dari kayu bunga ke atas permukaan tembikar 

terenang.  Ini disebabkan oleh permukaan yang masih lembap boleh menyebabkan 

kesan-kesan yang tidak dikehendaki mudah ditinggalkan.  Oleh itu penggunaan capah 

adalah sangat membantu pengusaha untuk memudahkan pemindahan motif.  Capah 

akan dipusingkan perlahan-lahan dan motif akan ditekan pada permukaan yang masih 

lembap.  Jika permukaan tembikar terenang semakin besar, diperhatikan pengusaha 

akan menghasilkan garisan halus bagi memandu peletakan motif.  Garisan dibuat 

dengan mengerakkan capah perlahan-lahan dan permukaan tembikar terenang yang 

lembap akan disentuh dengan mata tajam seperti pen untuk meninggalkan kesan 

garisan.  Didapati juga pengusaha berjaya mengelakkan motif-motif tersebut tidak 

bertindih apabila bertemu.  Tidak terdapat sebarang kiraan atau formula yang digunakan 

oleh pengusaha tetapi mereka hanya mengagak sahaja berdasarkan pengalaman 

pembuatan yang telah dilakukan berulang kali.  

Di Temin Kraf, pengusaha masih mengekalkan penggunaan motif-motif lama 

teknik terapan yang diwarisi daripada Kampung Pasir Durian.  Peletakan motif-motif ini 

disusun disesuaikan dengan saiz tembikar terenang.  Oleh itu terdapat perbezaan gaya 

peletakan motif di antara pengusaha Temin Kraf dan Kampung Pasir Durian.  Motif 

terapan pada tembikar terenang yang dihasilkan dari Kampung Pasir Durian lebih teliti 

tetapi tembikar terenang dari Temin Kraf telah menstrukturkan motif-motif mengikut 

bahagian dan saiz terenang. 

Menurut Encik Mohammad (2016, temu bual) dekorasi merupakan proses yang 

penting untuk mengindahkan fizikal tembikar terenang.  Untuk peletakan motif bagi 

dekorasi terapan memerlukan kemahiran memilih motif yang sesuai dan disusun dengan 

cermat pada bahagian yang ditetapkan.  Proses ini memerlukan ketelitian kerana motif 

perlu diterap pada permukaan lembap dan perlu disusun dengan teratur mengelilingi 

tembikar terenang.  Proses ini perlu dibuat dengan cermat terutamanya ketika menyusun 

motif supaya jarak antara motif seragam dan tidak bertindih di penghujungnya.  Tidak 

terdapat cara yang spesifik dalam menentukan perkara ini tetapi beliau dapat membuat 

agakan berdasarkan pengalaman lepas.  Peletakan gigi Jawa misalnya, hanya ditetapkan 

pada bahagian mulut adalah bersesuaian dengan identiti tembikar terenang.  

2. Kepelbagaian Dekorasi 

Hasil dapatan pemerhatian menunjukkan terdapat tiga jenis dekorasi baharu 

yang digunakan selain gigi Jawa dan terapan, iaitu ukiran, sapuan warna dan sepuhan.  

Setiap dekorasi ini memerlukan kemahiran pengusaha untuk diletakkan pada permukaan 

tembikar terenang bagi menimbulkan keindahan visual yang diinginkan.  Penggunaan 

acuan membolehkan tembikar terenang dihasilkan dengan jumlah yang besar dan 

membolehkan pengusaha mencuba teknik-teknik baharu untuk menghias permukaan.  

Kebijaksanaan pengusaha dapat dilihat melalui usaha menyesuaikan bentuk dan 

dekorasi. 

Untuk proses dekorasi seperti ukiran, diperhatikan ia dibuat semasa permukaan 

tembikar terenang tidak terlalu lembap dan apa bila dipegang kesan cap jari tidak 

tertinggal.  Ini kerana permukaan sudah hampir kering.  Proses mengukir memerlukan 

pengusaha memegang tembikar terenang di telapak tangan.  Didapati tembikar terenang 

yang bersaiz kecil dan sederhana sahaja yang akan diukir.  Proses mengukir secara 

layang ini dilakukan terus dengan yakin tanpa perlu dilukis sebarang panduan untuk 

membantu.  Motif daun yang digunakan adalah motif yang diulang pada setiap tembikar 

cuma saiz motif sahaja yang berubah.  Kemampuan menghasilkan motif ukiran pada 

tembikar terenang yang diperbuat daripada tanah separa lembap menunjukkan 

kemampuan pengusaha memahami fizikal tanah yang digunakan.  Latar motif 

kebiasaannya berwarna disapu dengan menggunakan bantuan capah.  Pengusaha juga 

cuba menggabungkan motif teknik ukiran kayu pada permukaan tembikar terenang.  

Ukiran layang yang dibuat menampakkan kehalusan kerja tangan pengusaha yang teliti.  

Motif yang diletakkan pada tudung dan badan juga disesuaikan dengan saiz supaya 

tidak terlalu menonjol tetapi menampakkan kelainan.  Diperhatikan perbuatan mengukir 

di permukaan tanah lembap memerlukan latihan kerana jika tidak teliti akan 

merosakkan tembikar terenang.  Sama seperti teknik terapan, teknik ukiran juga telah 

ditetapkan pada bahagian tertentu sahaja iaitu di bahagian tudung dan tengah badan.  

Peletakan gigi Jawa telah ditetapkan hanya pada bahagian mulut tembikar terenang 

sahaja.  Proses ini agak sukar kerana pengusaha perlu memastikan jarak antara lekukan 

adalah selaras dan lekukan terakhir tidak bertindih dengan lekukan pertama. 

Pengaruh dekorasi moden menggunakan teknik sepuhan juga digunakan pada 

tembikar terenang.  Sepuhan merupakan satu teknik baharu yang digunakan di Temin 

Kraf.  Ia merupakan satu teknik yang dipelajari daripada pelajar-pelajar institusi 

tempatan yang menjalani amali di Temin Kraf.  Pengusaha menggunakan kemahiran 

yang dipelajari ini dengan menghasilkan bahan licau dengan formula sendiri.  Terdapat 

pelbagai kaedah sepuhan dibuat di Temin Kraf seperti celupan dan sapuan.  Kreativiti 

pengusaha boleh diperhatikan pada sapuan warna licau pada tembikar terenang seperti 

penggunaan  satu warna, dua warna dan maksimum tiga warna.  Bagaimanapun teknik 

sepuhan yang dibuat ialah dengan menyepuh keseluruhan jasad tembikar terenang 

dengan warna-warna tertentu. 

Encik Mohammad (2016, temu bual) menyatakan penggunaan dekorasi baharu 

ini adalah dipelajari melalui pemerhatian dan percubaan sahaja.  Misalnya motif ukiran 

dipelajari daripada pengusaha labu sayong di Perak.  Encik Zainal (2016, temu bual) 

berpendapat dekorasi tembikar terenang perlu dipelbagaikan supaya dapat memberikan 

gaya dekorasi baharu.  Ini dapat diperhatikan pada tembikar tradisional yang dihasilkan 

di Perak.  Kreativiti pengusaha memainkan peranan yang penting. 

Kesimpulan bagi nilai estetika dalam proses dekorasi bagi prinsip halus 

mendapati ketelitian dan pengalaman pengusaha sangat memainkan peranan yang 

penting untuk menghasilkan peletakan motif untuk menghasilkan corak yang menarik.  

Walaupun tidak terdapat sistem yang jelas untuk mendapatkan corak yang teratur dan 

tersusun tetapi untuk motif terapan didapati hasil kerja pengusaha adalah cermat dan 

teliti dengan kesilapan yang sangat rendah.  Ini menunjukkan pengusaha memahami 

struktur susunan motif-motif terapan yang diletakkan pada bahagian-bahagian tembikar 

terenang.  Proses dekorasi ini menunjukkan kebijaksanaan pengusaha yang memastikan 

hiasan dan  motif-motif pada permukaan tembikar terenang dapat disesuaikan dengan 

kaedah acuan tuang.  Pengusaha juga cuba mengubah penampilan tampak tembikar 

terenang secara minima dengan meletakkan teknik-teknik baharu iaitu ukiran dan 

sepuhan.  Ini membolehkan jasad tembikar terenang dipasarkan dengan pelbagai pilihan 

dekorasi tetapi masih mengekalkan rekaan asalnya.  Pengusaha juga mewujudkan 

standard untuk peletakan dekorasi pada tembikar terenang agar memudahkan proses 

pengeluaran untuk permintaan yang lebih besar. 

5.2.3.2 Prinsip Berlambang dalam Proses Penghasilan Dekorasi 

Hasil analisis Jadual 5.7 terhadap dekorasi tembikar terenang mendapati sampel 

tembikar terenang mempunyai prinsip berlambang berdasarkan aspek kreatif dan 

kreativiti. 

 

Jadual 5.7 Analisis Prinsip Berlambang dalam Proses Penghasilan Dekorasi 

Proses Penghasilan Dekorasi 

Prinsip Berlambang pada Dekorasi 

Kreatif dan 

kreativiti 

Status 

sosial 

Ritual Keperwiraan Kekuasaan 

Kepelbagaian Dekorasi   - - - - 

Dekorasi warna semula jadi   - - - - 

i. Kreatif dan kreativiti 

Dapatan kajian menunjukkan dekorasi melambangkan aspek kreatif dan 

kreativiti yang ditunjukkan pada penggunaan pelbagai pilihan jenis dekorasi dan 

penggunaan warna semula jadi. 

1. Mempelbagaikan pilihan Dekorasi 

Pilihan dekorasi yang menghias permukaan tembikar terenang pada masa kini 

tidak hanya mengekalkan kaedah terapan yang diwarisi daripada penggiat terdahulu.  

Pengusaha di Temin Kraf telah melakukan percubaan untuk menerapkan dekorasi 

baharu menggunakan teknik-teknik yang digunakan pada tembikar moden dan mengikut 

perubahan yang dilakukan oleh pengusaha labu sayong di Perak tetapi dengan gaya 

sendiri.  Ini dapat dilihat pada teknik ukiran, engob dan sepuhan yang disesuaikan pada 

tembikar terenang berdasarkan kreativiti pengusaha.  Teknik ukiran layang digunakan 

untuk menghasilkan motif, engob hanya dijadikan latar kepada ukiran sebagai 

penegasan dan teknik sepuhan menggunakan warna-warna yang dihasilkan sendiri oleh 

pengusaha. 

Encik Mohammad (2016, temu bual) menyatakan kepelbagaian dekorasi pada 

tembikar terenang merupakan satu langkah untuk memberikan nafas baharu pada gaya 

hiasan.  Tembikar tradisional terenang dikenali dengan hiasan motif terapan kayu 

bunga.  Oleh itu tembikar terenang yang dihasilkan di Temin Kraf menggunakan 

dekorasi moden untuk menampakkan kelainan.  Encik Zainal (2016, temu bual) 

berpendapat kepelbagaian dekorasi bukan sahaja mengindahkan tembikar terenang 

tetapi dapat menambahkan pilihan dekorasi di pasaran.  Ini membolehkan tembikar 

terenang dijual dengan mudah tetapi dekorasi terdahulu iaitu terapan perlu terus 

dikekalkan. 

2. Dekorasi menggunakan warna semula jadi 

Penggunaan bijih besi yang diproses menjadi serbuk dan dimasukkan dalam 

sebatian tanah merupakan satu kajian awal untuk mendapatkan formula yang betul bagi 

mendapatkan tembikar terenang yang mempunyai warna semula jadi.  Tembikar 

terenang yang dihasilkan di Kampung Pasir Durian mempunyai dua warna iaitu warna 

kekuningan dan hitam yang berasal dari tanah.  Penggunaan serbuk bijih besi 

menjadikan tembikar terenang berwarna merah.  Temin Kraf masih meneruskan 

penyelidikan dan pembangunan bahan untuk mendapatkan warna asal tembikar 

terenang supaya ia kelihatan lebih asli  

Menurut Encik Mohammad (2016, temu bual) penggunaan bahan warna semula 

jadi bertujuan memberi kelainan pada dekorasi tembikar terenang terutamanya dari 

aspek warna.  Walau bagaimanapun dekorasi ini masih lagi peringkat percubaan kerana 

proses ini perlu mendapatkan maklum balas dari pengguna.  Encik Zainal (2016, temu 

bual) menyatakan selain teknik terapan, pengusaha juga menambah dekorasi baharu 

yang dapat memberikan kelainan pada hiasan fizikal jasad tembikar terenang.  Walau 

bagaimanapun dekorasi ini memerlukan pengusaha melakukan beberapa percubaan 

penyesuaian supaya peletakan hiasan seperti ukiran, engob dan sepuhan adalah sesuai. 

Kesimpulan bagi nilai estetika dalam proses dekorasi bagi prinsip berlambang 

menunjukkan kebijaksanaan pengusaha menyesuaikan dekorasi dengan reka bentuk 

jasad terenang.  Dengan sumber yang terhad pengusaha mencuba pelbagai teknik dan 

memilih teknik yang sesuai untuk menghias  tembikar terenang.  Ini dapat diperhatikan 

pada penggunaan teknik sepuhan.  Teknik ini dipelajari secara tidak langsung dengan 

para pelajar yang menjalani latihan industri di Temin Kraf. 

5.2.4 Nilai Estetika dalam Proses Pembakaran 

Bahagian ini akan menganalisis nilai estetika dalam proses pembakaran iaitu 

prinsip halus. 

5.2.4.1 Prinsip Halus dalam Proses Pembakaran 

Berdasarkan pemerhatian dan temu bual mendapati pembakaran di Temin Kraf 

mengamalkan kaedah moden iaitu menggunakan tanur gas yang berbeza dengan kaedah 

pembakaran yang digunakan di Kampung Pasir Durian.  Bahagian seterusnya akan 

membincangkan prinsip halus dalam proses pembakaran tembikar terenang.  

Berdasarkan pemerhatian dan temu bual mendapati faktor utama yang mempengaruhi 

kehalusan dalam proses pembakaran tembikar terenang adalah berdasarkan kemahiran 

pengusaha (Jadual 5.8).  Prinsip halus dalam proses pembakaran tembikar terenang 

dapat diperhatikan pada kemahiran yang dipraktikkan oleh pengusaha. 

Jadual 5.8 Analisis Prinsip Halus dalam Proses Pembakaran  

Proses Pembakaran 

 

Dapatan Pemerhatian 

Kemahiran Kejujuran Pada Bahan 

Tanur   - 

Suhu   - 

 

Dapatan analisis terhadap proses pembakaran mendapati proses ini mempunyai 

prinsip halus berdasarkan aspek-aspek kemahiran dan kejujuran pada bahan seperti yang 

dinyatakan di bawah. 

i. Kemahiran dalam Proses Pembakaran 

Kemahiran dalam proses pembakaran dapat dilihat berdasarkan penggunaan 

tanur dan suhu seperti di bawah. 

1. Penggunaan tanur  

Hasil dapatan pemerhatian mendapati pengusaha di Temin Kraf mempunyai 

kemampuan untuk menghasilkan tanur sendiri.  Ini membolehkan tanur yang dibuat 

disesuaikan dengan kemampuan pengeluaran yang dibuat.  Melalui pemerhatian 

didapati terdapat dua tanur bersaiz besar dan dua tanur kecil yang digunakan di Temin 

Kraf.  Tanur besar dapat membakar tembikar terenang dan tembikar-tembikar lain 

semasa terdapat permintaan yang tinggi.  Tanur kecil atau mini digunakan untuk 

membakar tembikar terenang atau tembikar pada jumlah yang kecil misalnya terdapat 

permintaan daripada individu pada jumlah yang kecil.  Tanur gas juga digunakan untuk 

menyalai tembikar terenang sehingga kering sebelum pembakaran dimulakan. 

Temu bual dengan Encik Mohammad (2016, temu bual) menyatakan 

penggunaan tanur buatan sendiri membolehkan penjimatan kos dari segi 

penyelenggaraan dan menyesuaikan tanur dengan kemampuan pengeluaran di Temin 

Kraf.  Tanur yang dihasilkan di Temin Kraf juga dibekalkan kepada pihak luar atau 

individu tertentu yang terlibat dengan pengeluaran tembikar atau untuk tujuan lain 

misalnya tanur mini untuk membakar cebisan Al-Quran.  Proses pembakaran 

menggunakan tanur dapat membantu Temin Kraf mengeluarkan tembikar terenang yang 

berkualiti, sempurna dan jasad tembikar terenang kelihatan lebih baik.  Ini dapat 

diperhatikan tiada kecacatan atau keretakan pada jasad.  Pembakaran juga dapat juga 

dapat dilakukan dengan sekata berdasarkan warna pada jasad yang sama.  Encik Zainal 

(2016, temu bual) menyatakan kualiti pembakaran yang baik juga dapat dilihat pada 

bunyi tembikar terenang apabila dijentik.  Tembikar terenang yang dibakar dengan baik 

akan menghasilkan bunyi seperti bahan seramik yang berkualiti.  Untuk mengetahui 

tembikar terenang yang dimasak telah matang, hanya seseorang yang berpengalaman 

dapat menentukannya.  Bunyi dentingan yang nyaring apabila dijentik menunjukkan 

bahawa tembikar terenang telah masak atau matang dengan sempurna.  Ini bergantung 

pada jenis tanah liat yang digunakan sebagai jasad tembikar terenang tersebut.  Suhu 

pembakaran yang lebih tinggi akan menghasilkan warna licau yang menarik.  

2. Menguji suhu yang sesuai 

Hasil dapatan pemerhatian mendapati di Temin Kraf pembakaran menggunakan 

tanur gas merupakan satu proses yang dilaksanakan dengan sangat teliti berdasarkan 

reka bentuk dan dekorasi yang telah dirancang.  Penggunaan tanur gas adalah lebih 

sesuai kerana ia dapat memberikan pembakaran yang sekata pada tembikar terenang.  

Pemerhatian terhadap proses pembakaran mendapati ianya akan dibuat setelah 

tembikar-tembikar termasuklah tembikar terenang dikumpulkan dalam tempoh yang 

tertentu dan memenuhi ruang pembakaran (Rajah 5.9). 

 

Jadual 5.9 Suhu Pembakaran 

Kumpulan terenang Jenis Pembakaran 
Analisis Suhu Pembakaran 

800 1000 1200 >1200 

T1  

 

Biskut -  - - 

Sepuhan - -  - 

T2 

 

Biskut -  - - 

Sepuhan - -  - 

T3 

 

Biskut -  - - 

Sepuhan - -  - 

T4 

 

Biskut -  - - 

Sepuhan - -  - 

T5 

 

Biskut -  -  

Sepuhan - -  - 

TT  Biskut -  - - 

Sepuhan - -  - 

TK 

 

Biskut -  - - 

Sepuhan - -  - 

 

Kehalusan dalam proses pembakaran tembikar terenang dapat dilihat 

berdasarkan kemahiran pembuatan yang dapat dilihat berdasarkan penggunaan 

teknologi moden di dalam proses pembakaran.  Pada masa kini proses pembakaran telah 

dimodenkan dengan menggunakan teknologi moden melalui pembakaran tanur gas atau 

elektrik.  Berdasarkan pemerhatian mendapati kaedah pembakaran ini adalah lebih baik 

hasilnya berbanding pembakaran secara tradisional.  Penggunaan tanur moden ini lebih 

mudah, selamat, dan menjimatkan masa.  Jumlah tembikar yang lebih banyak dapat 

dimuatkan dan disusun untuk sekali sesi pembakaran.  Suhu pembakaran di tanur boleh 

diprogramkan mengikut perancangan dan pengusaha tidak perlu menunggu seperti 

pembakaran tradisional yang memerlukan kawalan api secara manual oleh pengusaha.  

Penggunaan tanur gas juga membolehkan tembikar terenang dibakar dengan lebih 

matang dan sekata.  Pembakaran menggunakan tanur gas adalah lebih selamat, bersih 

dan menjimatkan masa.  Penggunaan tanur gas dapat mengawal risiko paras haba dan 

jasad tembikar terenang juga tidak akan rosak.  Ini dapat mengelakkan pembaziran masa 

dan penjimatan bahan mentah.  Kemahiran yang dapat diperhatikan di dalam proses ini 

ialah kemampuan pengusaha memanipulasikan suhu pembakaran bagi mendapatkan 

kesan visual yang menarik pada tembikar terenang.  Ini dapat dilihat pada perubahan 

warna tembikar terenang yang diakibatkan oleh tindak balas kimia dalam kandungan 

tanah dengan suhu pembakaran. 

Semasa proses pembakaran, haba akan meningkat secara drastik dan air di dalam 

jasad tembikar terenang akan cepat memeluwap yang akan menyebabkan keretakan.  

Oleh itu penggunaan tanur, suhu pembakaran dapat dikawal dan diawasi.  Walau 

bagaimanapun proses pembakaran bermula dengan menyalai yang mengambil masa 

sehingga  6 jam dengan suhu yang rendah.  Selepas menyalai, haba akan ditingkatkan 

dan proses pembakaran akan bermula sekitar 4 jam 30 minit.  Proses pembakaran hanya 

memerlukan 15 kilogram gas sahaja. 

Di Temin Kraf terdapat dua peringkat pembakaran yang dijalankan untuk 

tembikar terenang yang dibuat menggunakan acuan iaitu pembakaran peringkat pertama 

iaitu pembakaran biskut (bisq firing).  Suhu pembakaran biskut menggunakan tanur gas 

adalah di antara 700°C-800°C yang memakan masa sekitar empat hingga lima jam.  

Tanur gas akan beroperasi secara manual dan kenaikan suhu perlu dikawal.  

Pembakaran peringkat kedua akan dijalankan untuk tembikar terenang yang disepuh.  

Selepas pembakaran biskut tembikar terenang akan disepuh iaitu disapu atau dicelup 

dengan bancuhan licau dengan cermat.  Ini kerana jika tidak dilakukan dengan teliti, 

semasa pembakaran licau pada jasad tembikar terenang akan melebur dan meleleh 

hingga ke bahagian tapak yang menyebabkan tembikar terenang melekat pada bat.  Jika 

ini berlaku tembikar terenang yang melekat pada bat akan dipecahkan dan dibuang.  Ini 

merupakan satu pembaziran yang perlu diminimumkan.  Oleh itu proses sepuhan perlu 

dibuat dengan cermat dan teliti supaya lebihan licau tidak merosakkan tembikar 

terenang dan tidak membazir.  Pembakaran peringkat kedua ini bertujuan untuk 

menghablurkan licau menjadi lapisan kaca di atas permukaan tembikar terenang dengan 

suhu pembakaran di antara 900°C-1200°C.  Pembakaran ini mengambil masa yang 

lebih lama daripada pembakaran biskut untuk memastikan licau benar-benar matang.   

Kesimpulan bagi nilai estetika dalam proses pembakaran bagi prinsip halus 

mendapati kaedah pembakaran menggunakan tanur di Temin Kraf dapat menghasilkan 

pembakaran yang lebih berkualiti berbanding pembakaran secara tradisional.  Tembikar 

terenang yang dibakar dengan tanur gas adalah sempurna kerana dibakar pada suhu 

yang tinggi.  Ini menjadikan tembikar terenang lebih berkualiti. Dapatan kajian melalui 

pemerhatian dan temu bual mendapati pengusaha akan melakukan eksperimen dengan 

suhu untuk melihat kesan yang terhasil semasa pembakaran.  Ini kerana pembakaran 

secara tradisional menggunakan suhu yang lebih rendah.  Oleh itu pengusaha berusaha 

mengenal pasti suhu yang sesuai untuk mendapatkan produk tembikar terenang seperti 

yang dihasilkan di Kampung Pasir Durian.  Walaupun usaha ini memakan masa tetapi ia 

menjadikan pengusaha memahami kelebihan penggunaan tanur gas. 

5.2.4.2 Prinsip Berlambang dalam Proses Pembakaran 

Hasil analisis Jadual 5.10 terhadap dekorasi tembikar terenang mendapati 

sampel tembikar terenang mempunyai prinsip berlambang berdasarkan aspek kreatif 

dan kreativiti. 

 

Jadual 5.10 Analisis Prinsip Berlambang dalam Proses Pembakaran 

Proses Pembakaran 

Prinsip Berlambang pada Dekorasi 

Kreatif dan 

kreativiti 

Status 

sosial 

Ritual Keperwiraan Kekuasaan 

Penyediaan Tanur   - - - - 

Kawalan Suhu - - - - - 

i. Kreatif dan Kreativiti dalam Proses Pembakaran 

Kreatif dan kreativiti dalam proses penyediaan tanah dapat dilihat berdasarkan 

pemilihan tanah, bahan baharu dan penghasilan slip seperti di bawah: 

1. Penyediaan Tanur 

Berdasarkan pemerhatian yang dibuat mendapati pengusaha di Temin Kraf 

mempunyai kemampuan menghasilkan tanur berdasar saiz dan muatan yang 

dikehendaki. 

 

 

Rajah 5.3 i) Tanur Pembakaran Tembikar                                                                             

ii) Tanur Pembakaran Lemang                                                                                 

iii) Tanur Pelupusan Cebisan Al-Quran                                                                   

iv) Tanur Pembakaran Tembikar (saiz sederhana) 

i) ii) 

iii) iv) 

Encik Mohammad (2015, temu bual) menyatakan kemahiran menghasilkan 

tanur dapat menjimatkan kos pembelian tanur.  Penghasilan tanur tidak memakan masa 

yang lama kerana bahan-bahan yang diperlukan mudah diperoleh.  Encik Zainal (2015, 

temu bual) menyatakan penghasilan tanur ini membolehkan pengusaha menjimatkan 

kos bahan bakar iaitu gas kerana mereka dapat menghasilkan tanur mengikut kesesuaian 

saiz dan muatan. 

Kesimpulan bagi nilai estetika dalam proses pembakaran bagi prinsip 

berlambang mendapati pengusaha mempunyai kemahiran untuk menghasilkan tanur 

sendiri.  Pengetahuan menghasilkan tanur ini diperoleh melalui pengalaman dan proses 

pembelajaran.  Kemahiran ini membolehkan pengusaha menghasilkan berbagai jenis 

tanur untuk tujuan kegunaan lain seperti melupuskan cebisan Al-Quran, membakar 

pizza dan lemang untuk memenuhi permintaan (Rajah 5.3).  Tanur yang dihasilkan oleh 

pengusaha adalah menggunakan gas.  Kreativiti ini tercetus adalah untuk menjimatkan 

kos yang tinggi dalam penggunaan gas terutamanya pembakaran tembikar dilakukan 

pada skala yang besar.  Penghasilan tembikar terenang teknik acuan tuang juga telah 

menggalakkan pengusaha untuk lebih kreatif kerana proses pembakaran adalah 

pelengkap keindahan tembikar.  Oleh itu untuk terus memastikan produk yang terhasil 

telah dibakar, pengusaha perlu menyediakan tanur yang mampu memenuhi keperluan 

dan menjimatkan kos. 

5.3 Analisis Keindahan Tanah 

Ujian makmal dilakukan untuk mengetahui komposisi kimia dan kandungan 

mineral dalam tanah liat yang digunakan untuk membuat tembikar terenang di Temin 

Kraf.  Analisis secara saintifik ini adalah penting untuk membuktikan mutu dan kualiti 

tanah liat yang digunakan oleh pengusaha adalah sesuai untuk menghasilkan tembikar 

terenang.  Dua kaedah ujian makmal yang dilakukan ke atas sampel tanah iaitu ujian 

kandungan tanah dan ujian klasifikasi tanah (ujian had Atterberg). 

5.3.1 Ujian Kandungan Tanah 

Di dalam analisis ini dua ujian telah dilaksanakan iaitu Analisis Komposisi 

Kimia/Chemical Composition Analysis (XRF) dan Analisis Kandungan 

Mineral/Crystalline (Mineral) Phase Analysis (XRD). 

5.3.1.1 Analisis Komposisi Kimia Menggunakan Alat XRF  

Bahagian ini menunjukkan dapatan analisis komposisi kimia menggunakan alat 

XRF (X-Ray Fluorescence Spectrometer) untuk mengenal pasti unsur-unsur yang 

terdapat di dalam sampel tanah yang digunakan di Temin Kraf bagi menghasilkan 

tembikar terenang.  Tujuan ujian ini dilakukan adalah untuk mendapatkan bukti sebenar 

mutu tanah liat berdasarkan komposisi mineral yang ada. 

 

Jadual 5.11 Kandungan Komposisi Unsur Kimia Sampel Tanah yang                            

digunakan  di Temin Kraf 

Oksida Peratus Berat (100%) 

Silikon Oksida (SiO2 ) 59.9 

Aluminium Oksida (Al2O3) 35.6 

Sodium Oksida (Na2O) 1.19 

Magnesium Oksida (MgO) 0.89 

Iron Oksida (Fe2O3) 0.77 

Potassium Oksida (K2O) 0.58 

Sulfur Oksida (SO3) 0.36 

Phosphorus Oksida (P2O5) 0.29 

Manganese Oksida (MnO) 0.11 

Kalsium Oksida (CaO) 0.11 

Chromium Oksida (Cr2O3 ) 0.07 

 

Sumber: SIRIM, Shah Alam  

Dapatan ujian makmal (Jadual 5.11) menunjukkan jumlah komposisi bahan 

kimia yang tertinggi di dalam sampel tanah yang digunakan oleh Temin Kraf ialah 

Silikon Oksida iaitu sebanyak 59.9% dari keseluruhan komposisi mineral lain dan 

diikuti oleh Aluminium Oksida sebanyak 35.6%.  Silikon Oksida atau silika ialah 

sejenis sebatian kimia paling banyak ditemui dalam bentuk tanah liat, granit, kuarza dan 

pasir, kebanyakan dalam bentuk silikon dioksida (dikenal sebagai silika) dan dalam 

bentuk silikat.  Kandungan silika yang tinggi akan memudahkan pembentukan dan 

pembakaran tanah liat di samping mengurangkan kadar kecutan tanah selepas 

pembakaran.  Aluminium di dalam tanah liat pula berfungsi untuk melengkapkan 

https://ms.wikipedia.org/wiki/Sebatian_kimia

pembentukan mullite dan juga untuk meningkatkan kekuatan lenturan.  Bahan lain 

(cemaran) pula bertindak sebagai pemangkin yang menggalakkan tindak balas kimia 

semasa pembakaran.  Kandungan Kalsium Oksida (CaO) misalnya adalah untuk 

bertindak untuk menukar kelikatan fasa cecair semasa pembakaran dan merendahkan 

suhu pembentukan cecair.   

Keputusan ujian membuktikan tanah liat yang digunakan di Temin Kraf adalah 

sangat sesuai untuk tujuan penghasilan tembikar terenang menggunakan teknik acuan 

kerana komponen silika yang tinggi sudah cukup membuktikan kemampuannya untuk 

dijadikan binaan tembikar. 

5.3.1.2 Analisis Kandungan Mineral Menggunakan Alat XRD 

Bahagian ini menunjukkan dapatan analisis kandungan mineral menggunakan 

alat XRD (X-Ray Diffractometer) ke atas sampel tanah yang digunakan di Temin Kraf 

untuk menentukan kehadiran komponen mineral yang hadir dengan kaedah imbasan 

sinar-X monokramatik dengan panjang gelombang (λ) tertentu. 

 

Jadual 5.12 Kandungan Mineral Sampel Tanah yang digunakan                                               

di Temin Kraf 

Nama Mineral PDF# Formula 
Kuarza (Major) 030419 SiO2 
Kaolinite (Minor) 060221 Al2Si2O5(OH)4 

 

Sumber: SIRIM, Shah Alam 

Dapatan ujian Jadual 5.12 menunjukkan kandungan mineral utama yang terdapat 

di dalam sampel tanah yang melengkapkan pembentukan tanah liat yang digunakan di 

Temin Kraf iaitu kuarza (quartz) dan kaolin merupakan dua mineral penting yang 

menunjukkan tanah yang digunakan sesuai untuk penghasilan tembikar terenang. 

Hasil analisis Rajah 5.4 menunjukkan dalam sampel tanah liat tersebut terdapat 

dua fasa iaitu fasa utama terdiri dari pada kuarza.  Manakala fasa ke dua adalah 

kaolinite Daripada rajah ini didapati puncak penghabluran yang tertinggi adalah albite 

yang setara dengan keputusan XRF yang menunjukkan kehadiran elemen utama ialah 

silikon oksida dan aluminium oksida. 

 

 
 

Rajah 5.4 Sampel Spektrum XRD yang dikemukakan 

Sumber: SIRIM, Shah Alam 

5.3.2 Ujian Klasifikasi Tanah (Ujian Had Atterberg) 

Di dalam ujian makmal ini tiga ujian telah dilaksanakan iaitu Ujian Had Cecair, 

Ujian Had Plastik dan Had Kecut Sampel Tanah ke atas sampel tanah yang digunakan 

di Temin Kraf untuk menghasilkan tembikar terenang.  

5.3.2.1 Ujian Had Cecair dan Had Plastik 

i. Ujian Had Cecair 

Jadual 5.13 dan Rajah 5.5 menunjukkan dapatan ujian had cecair yang dilakukan 

ke atas sampel tanah yang digunakan di Temin Kraf.  Dapatan ujian had cecair (Jadual 

5.13) yang dijalankan sebanyak tiga kali yang menunjukkan peratus purata kandungan 

lembapan iaitu Ujian 1 bersamaan 45.92%, Ujian 2 bersamaan 52.30% dan Ujian 3 

bersamaan 61.21%.  Oleh itu berdasarkan dapatan ujian di atas purata keseluruhan had 

cecair terhadap sampel tanah adalah 54.60 % (Rajah 5.5). 

Jadual 5.13 Had Cecair (LL - Liquid Limit) 

NO. UJIAN 1 2 3 

Penembusan kon (mm) 12.20 11.80 17.50 17.40 27.80 26.70 

Purata penembusan 12.00 17.45 27.25 

No. Bekas 10 13E 5E 99E 6.00 C22 

Berat bekas (gm) 12.94 14.09 14.24 13.81 13.84 14.10 

Tanah basah + bekas (gm) 15.95 16.48 16.53 16.56 16.55 18.16 

Tanah basah (gm), Ww 3.01 2.39 2.29 2.75 2.71 4.06 

Tanah kering + bekas (gm) 15.00 15.73 15.74 15.62 15.52 16.62 

Tanah kering (gm), Wd 2.06 1.64 1.50 1.81 1.68 2.52 

Lembapan hilang (gm), Ww -Wd 0.95 0.75 0.79 0.94 1.03 1.54 

Kandungan lembapan  (%) (Ww – Wd)/Wd  46.12 45.73 52.67 51.93 61.31 61.11 

Purata kandungan lembapan (%) 45.92 52.30 61.21 

 

 

Sumber: Makmal Mekanik Tanah & Kejuruteraan Geoteknik, FKASA, UMP 

 

 

 

Rajah 5.5 Graf Had Cecair 

Sumber: Makmal Mekanik Tanah & Kejuruteraan Geoteknik, FKASA, UMP 

ii. Ujian Had Plastik 

Bahagian ini menunjukkan dapatan ujian had plastik yang dilakukan ke atas 

sampel tanah yang digunakan di Temin Kraf (Jadual 5.14). 

Jadual 5.14 Ujian Had Plastik Sampel Tanah (PL – Plastic Limit) 

NO. UJIAN 1 2 

No. Bekas 19E 30E 

Berat bekas (gm) 14.06 14.7 

Tanah basah + bekas (gm) 25.79 24.3 

Tanah basah (gm),Ww 11.73 9.60 

Tanah kering + bekas (gm) 22.86 21.88 

Tanah kering (gm), Wd 8.80 7.18 

Lembapan hilang (gm), Ww - Wd 2.93 2.42 

Kandungan lembapan (%) (Ww – Wd)/Wd 33.30 33.70 

Purata Kandungan Lembapan (%)                         33.50 

 

Sumber: Makmal Mekanik Tanah & Kejuruteraan Geoteknik, FKASA, UMP 

Dapatan ujian menunjukkan had plastik yang diperoleh bagi sampel tanah yang 

diuji ialah 33.50 %. 

iii. Rumusan Ujian 

Bahagian ini menunjukkan rumusan ujian had cecair dan had plastik ke atas 

sampel tanah yang digunakan di Temin Kraf untuk menghasilkan tembikar terenang.  

 

Rajah 5.6 Indeks Plastik 

RUMUSAN   PI KETERANGAN 
(Kandungan plastik) 

Kandungan Lembapan pada Penembusan 20mm (%) 54.60  0 Tiada  

Had Plastik (%) 33.50  1 – 5 Sedikit  

   5 – 10 Rendah 

Indeks Keplastikan (Plasticity Index), PI=LL-PL 21.10  10 – 20 sederhana  

   20 – 40 tinggi 

   >40 sangat tinggi 

 

 

Sumber: Makmal Mekanik Tanah & Kejuruteraan Geoteknik, FKASA, UMP 

Rumusan ujian (Rajah 5.6) menunjukkan Indeks keplastikan ialah 21.10.  

Deskripsi jadual menunjukkan tanah yang digunakan di Temin Kraf berada pada indeks 

keplastikan yang tinggi (High plasticity).  Dapatan ini juga menunjukkan tanah yang 

digunakan sangat sesuai untuk menghasilkan tembikar terenang dan juga tembikar lain. 

5.3.2.2 Ujian Had Kecut 

Bahagian ini menunjukkan dapatan ujian had kecut ke atas sampel tanah yang 

digunakan di Temin Kraf untuk menghasilkan tembikar terenang (Jadual 5.15).   

 

Jadual 5.15 Had Kecut Sampel Tanah (SL – Shrinkage Limit) 

HURAIAN SAMPEL 

Panjang Awal, LO mm 140.53 

Panjang  Akhir (Pengeringan Oven), LD mm 123.80 

Klausa 6.5.5 

Pengecutan Linear = 

 

 

 

% 11.90 

 

Sumber: Makmal Mekanik Tanah & Kejuruteraan Geoteknik, FKASA, UMP 

Dapatan ujian menunjukkan bahawa peratusan kadar kecutan tanah liat yang 

digunakan di Temin Kraf adalah 11.90 %.  Keputusan ujian membuktikan tanah liat ini 

sangat sesuai untuk penghasilan tembikar menggunakan teknik acuan kerana komponen 

silika yang tinggi iaitu 59.9% yang memudahkan pembentukan dan pembakaran 

porselin serta mengurangkan kecutan.  Tanah liat yang baik mutunya tidak mengalami 

peratus kecutan yang tinggi.  Jika tanah liat mengalami kecutan yang tinggi sama ada 

kecutan selepas kering atau kecutan selepas dibakar, ia akan menjejaskan saiz produk 

tembikar kerana produk tembikar terpaksa dihasilkan dengan saiz yang lebih besar 

supaya selepas ia mengering dan dibakar, ia akan dapat seperti saiz yang di ingini.  

Pengurangan yang sedikit ini membuktikan bahawa tanah liat tersebut bermutu tinggi 

dan sesuai untuk dijadikan tembikar terenang yang menggunakan teknik acuan tuang. 

5.4 Rumusan 

Bahagian ini adalah rumusan keseluruhan dapatan kajian dengan merujuk 

kepada persoalan soalan kajian 2, iaitu; 

Dapatan kajian menunjukkan nilai estetika di dalam kaedah pembuatan tembikar 

terenang adalah berkaitan dengan prinsip halus.  Prinsip ini dapat diperhatikan pada 

kemahiran dalam proses pembuatan dan kejujuran pada bahan iaitu tanah.  Kajian ini 

membuktikan kemahiran pembuatan dan pemilihan bahan yang betul adalah merupakan 

kehalusan dalam proses pembuatan tembikar terenang.  Kemahiran merupakan perkara 

yang paling penting  dalam pembuatan tembikar terenang.  Walaupun pembuatan 

menggunakan teknik acuan tetapi proses keseluruhan memerlukan kemahiran untuk 

mendapatkan jasad tembikar terenang yang berkualiti.  Kemahiran pembuatan yang baik 

akan membantu menghasilkan tembikar terenang yang sempurna tampaknya.  Untuk 

mendapatkan kemahiran yang baik, kajian ini membuktikan pengalaman membuat 

tembikar terenang dan tembikar jenis lain secara tradisional atau moden sangat 

membantu membina pengalaman pengusaha.  Kehalusan jasad tembikar terenang hanya 

dapat disempurnakan melalui kemahiran pembuatan yang diperoleh bertahun lamanya. 

Dapatan kajian ini juga menunjukkan prinsip halus juga terdapat pada kejujuran 

pada bahan iaitu pemilihan bahan yang sesuai untuk digunakan bagi menghasilkan 

tembikar terenang.  Tanah yang digunakan untuk menghasilkan tembikar terenang di 

Temin Kraf perlu setanding dengan tanah miskin yang digunakan oleh pengusaha di 

Kampung Pasir Durian.  Kajian menunjukkan pengusaha di Temin Kraf berusaha 

mendapat tanah yang sesuai untuk digunakan.  Melalui proses ujian tanah di makmal 

menunjukkan tanah yang digunakan adalah bersesuaian kerana mempunyai nilai indeks 

plastik yang tinggi.  Tanah yang digunakan di Temin Kraf juga mempunyai kadar silika 

yang tinggi yang membantu membina jasad tembikar terenang yang kuat.  

BAB 6 

 

 

NILAI ESTETIKA PADA JASAD TEMBIKAR TERENANG  

6.1 Pengenalan 

Bab ini akan membincangkan dapatan analisis jasad tembikar terenang 

berdasarkan prinsip estetika Melayu (Zakaria, 1989).  Analisis data yang dibuat 

bertujuan untuk menjawab persoalan kajian ketiga mengenai nilai estetika yang terdapat 

pada jasad tembikar terenang berdasarkan tiga aspek  utama iaitu reka bentuk, dekorasi 

dan fungsi.  Ketiga-tiga aspek ini merupakan proses artistik yang mengindahkan 

penampilan tampak tembikar (Fauziah, (2006) dalam Salwa (2011)).  Bahagian ini juga 

akan membincangkan dapatan analisis nisbah keemasan menggunakan grid Phimatrix 

berdasarkan reka bentuk dan dekorasi (terapan) pada jasad tembikar terenang yang 

dihasilkan di Temin Kraf. 

6.2 Analisis Nilai Estetika pada Jasad Tembikar Terenang 

Bahagian ini akan menganalisis nilai estetika pada jasad tembikar terenang 

berdasarkan reka bentuk, dekorasi dan fungsi.  Jadual 6.1 menunjukkan analisis nilai 

estetika pada jasad tembikar terenang berdasarkan prinsip estetika Melayu iaitu prinsip 

halus, berguna, bersatu, berlawan, bermakna dan berlambang (Zakaria, 1989). 

 

Jadual 6.1 Nilai Estetika pada Jasad Tembikar Terenang 

Jasad Tembikar 

Terenang 

Nilai Estetika 

Halus Berguna Bersatu Berlawan Berlambang Bermakna 

Reka Bentuk  - - - -  

Dekorasi   -     

Fungsi -  - - - - 

Berdasarkan prinsip estetika ini, reka bentuk tembikar terenang akan dianalisis 

berdasarkan prinsip halus dan bermakna.  Analisis nilai estetika pada aspek dekorasi 

tembikar terenang pula berdasarkan prinsip halus, bersatu, berlawan, berlambang dan 

bermakna.  Analisis nilai estetika untuk fungsi tembikar terenang pula hanya berkaitan 

prinsip berguna. 

6.2.1 Nilai Estetika pada Reka Bentuk Tembikar Terenang 

Bahagian ini akan menganalisis nilai estetika pada reka bentuk tembikar terenang 

iaitu prinsip halus dan bermakna. 

6.2.1.1 Prinsip Halus pada Reka Bentuk Jasad Tembikar Terenang 

Hasil analisis (Jadual 6.2) menunjukkan pada reka bentuk tembikar terenang 

mempunyai prinsip halus berdasarkan aspek-aspek ketepatan bentuk, imbangan, 

permukaan rata dan ringan. 

 

Jadual 6.2 Analisis Prinsip Halus pada Reka Bentuk Tembikar Terenang 

Kumpulan Tembikar 

Terenang 

Analisis Prinsip Halus Reka Bentuk 

Ketepatan 

Bentuk 

Imbangan  Permukaan rata Ringan 

 

T1 T1A     
T1B     

T1C     
T2 T2A     

T2B     

T3 T3A     
T3B     

T4 T4A     
T4B     

T5 T5A    - 

T5B    - 

TT TTK     

TTB     
TK TK    - 

 

i. Ketepatan Bentuk 

Berdasarkan analisis menunjukkan sampel tembikar terenang mempunyai reka 

bentuk yang menepati bentuk asal seperti yang dihasilkan di Kampung Pasir Durian.  

Ini dapat dilihat berdasarkan bahagian-bahagian asal tembikar terenang yang masih 

dikekalkan tanpa perubahan yang besar.  Walaupun tembikar terenang yang dihasilkan 

di Temin Kraf tidak mempunyai pelapik tetapi bahagian ini bukan merupakan reka 

bentuk asal tembikar terenang.  Pelapik mempunyai empat kaki kecil merupakan alas 

seperti pinggan untuk melapik bahagian bawah terenang.  Pelapik direka oleh penggiat 

di Kampung Pasir Durian merupakan inspirasi daripada bekas baki dengan tujuan untuk 

menambah keindahan tembikar terenang.  Pelapik kelihatan seperti baki yang diperbuat 

dari tembaga yang berasal di Terengganu dan Kelantan yang berfungsi untuk 

meletakkan barang hantaran perkahwinan masyarakat Melayu.  Ketepatan bentuk 

tembikar terenang yang dibuat di Temin Kraf dapat dilihat berdasarkan perbandingan 

bahagian-bahagian jasad dengan reka bentuk tembikar terenang yang dihasilkan oleh 

penggiat dari Kampung Pasir Durian. 

 

 

Rajah 6.1 Perbandingan Ketepatan Bentuk Tembikar Terenang:                                              

i) Kampung Pasir Durian ii) Temin Kraf 

Rajah 6.1 menunjukkan contoh reka bentuk T4A dari sampel kumpulan T4 yang 

dibandingkan dengan tembikar terenang dari Kampung Pasir Durian.  Kedua-duanya 

mempunyai saiz yang hampir sama.  Secara asasnya reka bentuk kedua-dua tembikar 

terenang ini masih lagi sama kecuali bahagian tudung yang terdapat perbezaan pada 

bahagian tangkai dan tahap cembung tudung.  Ketepatan reka bentuk yang dihasilkan 

menunjukkan kemahiran pengusaha di Temin Kraf untuk mengekalkan reka bentuk 

asal.  Ini menunjukkan pengetahuan dan kemahiran mendalam pengusaha berkaitan reka 

bentuk jasad tembikar terenang walaupun teknik pembuatan yang digunakan adalah 

berbeza.  Penggunaan teknik acuan tuang membolehkan reka bentuk asal tembikar 

Tangkai 

Mulut/Bibir 

Leher 

Dada 

Buntut 

i) ii) 

Badan 

terenang dapat ditiru dengan tepat berulang kali.  Dapatan kajian menunjukkan 

penggunaan acuan membolehkan pengusaha menambah pilihan saiz tembikar terenang 

yang dihasilkan.  Terdapat tujuh jenis saiz dapat dihasilkan dengan menggunakan teknik 

acuan tuang (Rajah 6.2).  Ini membolehkan pengusaha meningkatkan kreativiti untuk 

menghasilkan pelbagai pilihan reka bentuk tembikar terenang. 

 

 

Rajah 6.2 Reka Bentuk Tembikar Terenang dengan beberapa pilihan saiz 

Hasil temu bual dengan Encik Mohammad (2016, temu bual), beliau 

menyatakan reka bentuk merupakan asas utama kepada keindahan tembikar terenang.  

Ini kerana reka bentuk tembikar terenang mempunyai identiti tersendiri dan unik.  

Kehalusan pembuatan dapat diperhatikan pada jasad tembikar terenang walaupun 

dihasilkan dengan kaedah moden.  Kehalusan pada tembikar terenang di lihat pada 

penghasilan reka bentuk yang masih mengekalkan rekaan terdahulu.  Pengusaha di 

Temin Kraf berusaha untuk mengekalkan reka bentuk asal tembikar terenang tanpa 

membuat perubahan yang ketara dengan menyesuaikan kaedah pembuatan 

menggunakan acuan tuang dengan reka bentuk asal tembikar terenang.  Bagaimanapun 

ini akan juga dipengaruhi oleh bancuhan tanah cair.  Jika slip yang dihasilkan terlalu 

cair akan merosakkan reka bentuk semasa di dalam acuan.  Encik Mohammad (2016, 

temu bual) menyatakan beliau perlu teliti semasa membancuh tanah walaupun 

mempunyai pengalaman yang lama dalam pembuatan menggunakan acuan tuang.  

Menurut Encik Zainal (2016, temu bual) usaha untuk mengekalkan reka bentuk 

tembikar terenang menggunakan kaedah acuan tuang memerlukan proses yang seiring 

dengan pembuatan.  Ini kerana melalui proses pengeluaran, beliau dapat memahami 

kesesuaian tanah yang digunakan.  Perubahan reka bentuk yang ketara akan mengubah 

makna visual tembikar terenang. 



260 

ii. Imbangan 

Dapatan analisis artifak menunjukkan reka bentuk tembikar terenang yang 

dihasilkan secara teknik acuan tuang adalah 100% lebih seimbang atau sama besar kiri 

dan kanan (Rajah 6.3).  Ini kerana penggunaan mesin jolly jigger dapat membentuk 

model tembikar terenang dengan ukuran lebih tepat dan kemas membahagikan kedua-

dua bahagian secara simetri.  Pembentukan bahagian luaran tembikar terenang yang 

mempunyai ciri-ciri ‘unsur plastik’ yang lebih terserlah dapat dilihat pada bahagian 

melengkung dan bahagian cembung yang bersambung berterusan tanpa kelihatan 

berbiku-biku.  Cairan slip akan meresap masuk ke dalam dinding acuan plaster Paris 

dan meninggalkan lapisan tanah liat yang menstrukturkan bentuk jasad yang lebih tepat 

dan sangat seimbang.  Permukaan cekung dan cembung yang dihasilkan dengan 

sempurna mampu memaparkan kehalusan pada jasad tembikar terenang.  Fizikal begini 

menampakkan kekemasan hasil kerja yang dibuat dengan teliti.  Dapatan kajian 

menunjukkan kesemua reka bentuk tembikar terenang mempunyai keseimbangan yang 

tepat dengan membahagikan kedua-dua bahagian yang menyerlahkan  kehalusan 

pembuatan hasil kerja tangan seawal proses membuat acuan lagi. 

Encik Mohammad (2016, temu bual) menyatakan penggunaan acuan tuang 

membolehkan tembikar terenang yang dihasilkan dengan lebih tepat reka bentuknya.  

Penggunaan mesin jolly jigger sangat membantu untuk mendapatkan bentuk tembikar 

terenang yang tepat.  Oleh itu penghasilan model pada peringkat awal perlu teliti bagi 

mendapatkan acuan yang tepat.  Ini kerana rekaan acuan yang akan digunakan akan 

mempengaruhi reka bentuk akhir tembikar terenang.  Jika acuan dihasilkan dengan betul 

ini akan memudahkan kerja-kerja kemasan sebaik sahaja jasad tembikar terenang 

dikeluarkan daripada acuan.  Encik Zainal (2016, temu bual) menyatakan reka bentuk 

yang simetri juga mempengaruhi pembelian pembeli.  Reka bentuk yang simetri 

menampakkan kesempurnaan reka bentuk tembikar terenang dan kehalusan kerja 

tangan. 

Rajah 6.3 Analisis Imbangan Reka Bentuk Jasad Tembikar Terenang 

iii. Permukaan Rata 

Hasil analisis artifak mendapati reka bentuk tembikar terenang yang dihasilkan 

mempunyai permukaan yang rata dan sekata (Rajah 6.4).  Permukaan yang sekata ini 

diperoleh melalui pembuatan menggunakan acuan.  Permukaan yang rata merupakan 

aspek kehalusan yang sangat dititikberatkan pada permukaan tembikar terenang bagi 

menarik perhatian mata yang memandang.  Kecacatan yang boleh berlaku pada 

tembikar terenang adalah kewujudan garisan pada permukaan tembikar terenang yang 

terhasil daripada kesan acuan.  Garisan ini kelihatan dengan jelas apabila tembikar 

terenang telah kering dan akan mencacatkan kualiti permukaan tembikar terenang.  Ini 

kerana permukaan tembikar terenang yang licin dan tidak menampakkan kesan garisan 

acuan akan menunjukkan kekemasan dan kehalusan hasil kerja yang dibuat dengan 

teliti.  Bagi menghasilkan permukaan labu yang licin dan rata, roda pemutar atau capah 

digunakan bersama dengan span basah. 

 

 

Rajah 6.4 Contoh Permukaan Licin/rata di Bahagian Leher dan Badan 

 

 

Encik Mohammad (2016, temu bual) menyatakan penggunaan acuan tuang akan 

menghasilkan permukaan jasad tembikar terenang yang licin dan rata serta 

menampakkan kesempurnaan pada keseluruhan bentuk tembikar terenang serta 

menonjolkan kehalusan hasil kerja tangan.  Encik Zainal (2016, temu bual) menyatakan 

walaupun tembikar terenang dapat dihasilkan dengan jumlah yang banyak dalam masa 

yang singkat tetapi kualiti permukaan yang licin dan rata dapat diseragamkan kesan 

daripada penggunaan acuan tuang.  Permukaan licin dan rata ini dapat menggambarkan 

kualiti tembikar terenang yang dihasilkan di Temin Kraf adalah standard dan diyakini 

kehalusan hasil kerjanya. 

iv. Ringan 

Dapatan analisis artifak mendapati sampel tembikar terenang mempunyai kadar 

berat yang memudahkan ia diangkat untuk digunakan.  Penggunaan kaedah acuan tuang 

membolehkan tembikar terenang yang dihasilkan mempunyai kadar berat yang lebih 

ringan dan memudahkan penggunaan.  Walaupun sampel setiap kumpulan tembikar 

terenang mempunyai kadar berat yang berbeza, tetapi berat setiap satu jasad tembikar 

terenang ini adalah tidak keterlaluan hingga menyukarkan penggunaan.  Lapisan 

dinding yang seragam akan dapat menghasilkan tembikar terenang yang mempunyai 

berat yang standard walaupun dibuat dalam jumlah yang banyak.  Ini kerana slip 

dibiarkan kering pada dinding acuan plaster Paris antara 5mm hingga 8mm berjaya 

Permukaan  tembikar 

terenang yang rata 

menjadikan setiap tembikar terenang mempunyai purata berat yang hampir sama.  

Walau bagaimanapun tembikar terenang yang disepuh adalah lebih berat disebabkan 

oleh bahan kaca yang menyalut tembikar terenang seperti T5B dan TK (Jadual 6.3). 

 

Jadual 6.3 Perbandingan Berat Tembikar Terenang 

Kumpulan Tembikar Terenang Jenis Berat 

T1 T1A 60g 

T1B 60g 

T1C 80g 

T2 T2A 360g 

T2B 140g 

T3 T3A 600g 

T3B 740g 

T4 T4A 580g 

T4B 580g 

T5 T5A 1.9kg 

T5B 2.2kg 

TT TTK 200g 

TTB 800g 

TK TK 1.9kg 

 

Encik Mohammad (2016, temu bual) menjelaskan kualiti berat jasad tembikar 

terenang walaupun ia seperti sesuatu yang remeh tetapi pembeli akan memberikan 

perhatian pada aspek ini terutamanya semasa proses pembelian.  Terdapat pembeli yang 

gemar menimbang-nimbang dengan tangan untuk memilih tembikar terenang yang 

ringan selain meneliti mutu kehalusan tembikar terenang.  Menurut Encik Zainal (2016, 

temu bual) pembeli ada memberi pandangan jika mereka memilih tembikar terenang 

yang berat, nilai berat akan bertambah apabila diisikan air.  Ini menyukarkan 

penggunaan terutama semasa menuang air.  Oleh itu, kualiti berat jasad ini merupakan 

ciri-ciri kehalusan tersirat yang terkandung pada tembikar terenang tanpa sedari. 

Kesimpulan bagi nilai estetika pada reka bentuk jasad tembikar terenang bagi 

prinsip halus menunjukkan kehalusan pada jasad tembikar terenang yang dihasilkan 

adalah antaranya berdasarkan ketepatan bentuk.  Penghasilan tembikar terenang 

menggunakan acuan tuang membolehkan reka bentuk terdahulu dihasilkan dengan lebih 

tepat dan standard.  Ketepatan bentuk tembikar terenang yang dihasilkan secara moden 

ini adalah penting bagi mengekalkan asas reka bentuk terdahulu yang menjadi warisan.  

Ini kerana jika reka bentuk berubah maka nama tembikar terenang juga tidak akan 

bermakna.  Perubahan kaedah pembuatan sepatutnya tidak mengubah rekaan asal 

tembikar terenang tetapi menjadi platform untuk mengekalkan warisan ini sebagai 

rujukan generasi akan datang.  Oleh itu kemampuan pengusaha untuk meniru semula 

reka bentuk asal tembikar terenang dengan tepat adalah juga satu kehalusan kerja tangan 

yang teliti dan menterjemahkan pengalaman terdahulu. 

Dapatan kajian juga mendapati penggunaan acuan tuang membolehkan tembikar 

terenang yang dihasilkan dengan lebih simetri.  Reka bentuk tembikar terenang yang 

simetri adalah menampakkan kesempurnaan pembuatan.  Tembikar terenang sebagai 

satu produk seramik yang mempunyai imbangan yang sempurna di bahagian kanan dan 

kiri adalah lebih menampakkan kehalusan pembuatan.  Ini kerana jasad tembikar 

terenang yang simetri bentuknya secara tampak adalah lebih indah jika dilihat secara 

keseluruhannya.  Selain itu permukaan yang licin dan rata adalah menampakkan 

kesempurnaan pada reka bentuk tembikar terenang.  Permukaan yang licin dan rata juga 

menampakkan kehalusan hasil kerja tangan yang menampakkan ketelitian dan 

kemahiran pengusaha.  Penghasilan tembikar terenang tradisional memerlukan penggiat 

menepek untuk memastikan permukaan yang licin dan rata tetapi penggunaan acuan 

tuang pula menekankan kemahiran pengusaha untuk menghasilkan model pada 

peringkat awal yang mempunyai permukaan yang licin dan rata.  Model yang dihasilkan 

dengan baik akan menghasilkan acuan yang sempurna dan mampu mengeluarkan hasil 

akhir tembikar terenang yang halus buatannya. 

Kajian juga mendapati aspek berat adalah penting terutamanya dari sudut 

penggunaan.  Tembikar terenang yang lebih ringan membolehkan penggunaan yang 

lebih mudah dan ideal.  Jika aspek ini diabaikan akan mengakibatkan tembikar terenang 

tidak berfungsi dengan sepatutnya.  Faktor berat menampakkan kehalusan pembuatan 

tembikar terenang.  Kehalusan tembikar terenang yang dihasilkan secara acuan bukan 

sahaja dapat dilihat pada bahagian luar jasad sahaja tetapi juga pada bahagian yang 

tersirat seperti pada kualiti berat jasad tembikar terenang. 

6.2.1.2 Prinsip Bermakna pada Reka Bentuk Jasad Tembikar Terenang 

Hasil analisis mendapati reka bentuk tembikar terenang mempunyai prinsip 

bermakna berdasarkan aspek-aspek intrinsik dan ekstrinsik.  Secara asasnya objek seni 

yang bermakna intrinsik ialah sesuatu yang diketahui namanya melalui pengamatan dan 

makna ekstrinsik adalah berdasarkan pandangan dan pengalaman pengusaha atau 

penggiat.  Dalam kajian ini berdasarkan Jadual 6.4, reka bentuk bahagian-bahagian 

tembikar terenang mempunyai makna tertentu yang berkaitan. 

 

Jadual 6.4 Analisis Prinsip Bermakna Reka Bentuk Tembikar Terenang 

Bahagian Tembikar Terenang Intrinsik Ekstrinsik 

Tangkai Bunga Melur - 

Tudung - - 

Mulut Gigi Jawa - 

Leher - - 

Tali Air - - 

Dada - - 

Badan - - 

Buntut - - 

 

i. Makna Intrinsik pada Reka Bentuk Tembikar Terenang 

Makna Intrinsik pada reka bentuk tembikar Terenang dapat diperhatikan pada 

bahagian-bahagian tembikar Terenang seperti berikut: 

1. Tangkai 

Tangkai atau jambul tembikar terenang mempunyai rekaan yang dipelbagaikan 

mengikut kreativiti pereka.  Tangkai atau tangkai tembikar terenang yang unik 

menyerupai putik bunga.  Ianya kelihatan seperti putik bunga Melur yang mempunyai 

kaitan dengan masyarakat Melayu merupakan pokok jenis belukar renek (Rajah 6.5).  

Pokok ini hidup membesar dalam keadaan menjalar pada pokok-pokok lain atau pada 

sesuatu bahan yang ia boleh berpaut.  Bentuk daun pokok ini nampak ringkas dan 

mudah, bercabang tiga, sedikit berlilin dan warna hijau tua.  Manakala, warna bunga, 

pada amnya, ia mudah didapati dengan warna putih, namun spesies yang lain 

mempunyai bunga warna kuning.  Satu bunga melur boleh dijumpai dengan lima ke 

enam kelopak.  Bunga ini mempunyai bau yang kuat dan harum.  Musim berbunga 

bunga melur di sekitar musim bunga dan sejuk pada kebanyakan jenisnya.  Pokok 

bunga ini banyak ditanam di kawasan rumah untuk pelbagai tujuan kerana bau yang 

wangi dan mengindahkan persekitaran.  Bagaimanapun penggunaan tangkai bunga 

Melur hanya ditemui pada tembikar terenang T2B sahaja.  

https://ms.wikipedia.org/wiki/Putih
https://ms.wikipedia.org/wiki/Kuning

Rajah 6.5 Putik Bunga Melur 

2. Tudung  

Penghasilan tembikar terenang pada peringkat awal dibuat tanpa tudung.  Oleh 

kerana fungsinya untuk menyimpan air minuman dan untuk perubatan tradisional, 

penutup tembikar terenang dihasilkan oleh pembuat tembikar yang kemudian 

terutamanya di Kampung Pasir Durian.  Sebelum penutup direka, tembikar terenang 

hanya ditutup menggunakan kain yang diikat pada bahagian mulut untuk mengelakkan 

cicak atau serangga masuk.  Pada mulanya penutup direka dengan bentuk yang mudah 

seperti piring dan digunakan sebagai bekas atau cawan untuk minum air dari tembikar 

terenang tersebut.  Temin Kraf menghasilkan empat jenis rekaan tudung menggunakan 

kaedah acuan tuang iaitu tudung dengan permukaan condong, permukaan rata, 

permukaan cembung dan permukaan berlapis yang disesuaikan dengan saiz dan rekaan 

tembikar terenang tersebut.  Ia kemudian akan dihias dengan motif seperti yang ada 

pada bahagian badan tembikar terenang supaya rekaan tersebut nampak seimbang atau 

dibiarkan kosong tanpa hiasan motif.  

3. Mulut 

Mulut ialah bahagian yang terbuka pada tembikar terenang merupakan laluan ke 

bahagian badan.  Pada mulut terdapat bahagian bibir di sekeliling tembikar terenang.  

Bahagian ini kerap dihias dengan gigi Jawa, garisan berulang dan titik.  Bahagian ini 

tidak mempunyai makna yang khusus tetapi ia merupakan tempat mula sesuatu 

dimasukkan ke dalam tembikar terenang.  Rekaannya tidak terlalu luas bersesuaian 

dengan fungsi tembikar terenang sebagai bekas untuk mengisi air. 

4. Leher 

Leher merupakan bahagian yang menyambungkan bahagian mulut dan dada.  

Rekaan leher yang cengkung dan bahagian dada yang cembung menjadikan reka bentuk 

tembikar terenang nampak unik.  Proses awal penghasilan acuan pada peringkat 

pembinaan model di bahagian leher di ubahsuai dengan mengurangkan lekukan supaya 

apabila dijadikan acuan ia tidak tersangkut.  Bahagian cengkung pada leher akan 

menyebabkan jasad tembikar terenang sukar untuk dikeluarkan dari acuan.  Proses 

membuat tembikar terenang agak rumit kerana bentuknya yang mempunyai banyak 

lekukan.  Oleh itu rekaan leher tembikar terenang yang dihasilkan secara acuan 

bergantung pada saiz tembikar terenang.  Ini bertujuan untuk mengurangkan kerosakan 

pada jasad semasa dikeluarkan daripada acuan.  Bahagian ini tidak mempunyai makna 

yang khusus tetapi memberikan kesan pada reka bentuk tembikar terenang kerana 

merupakan satu-satunya bahagian paling cengkung yang memberikan keunikan pada 

reka bentuk keseluruhan.  Bahagian cengkung pada leher ini juga memudahkan 

tembikar terenang dipegang dan diangkat.  Oleh itu perubahan yang dilakukan pada 

model awal adalah terlalu minima untuk tidak mengubah reka bentuk keseluruhan 

tembikar terenang  tetapi memudahkan proses acuan. 

5. Tali Air 

Struktur tembikar Melayu sering disempadani dengan satu garisan atau ukiran 

yang dikenali sebagai ‘tali air’ yang menjadi sempadan pada bahagian dada, bawah 

leher dan bawah badan bagi tembikar terenang.  Istilah tali air sering ditemui dalam 

kesenian batik yang merujuk pada struktur lengkap kain batik sarong tradisional yang 

selain itu mempunyai 'badan kain', 'apit kain', 'kepala kain', 'tepi kain' dan 'gigi kain' 

(Rajah 6.6). 

Di Temin Kraf, kaedah acuan membolehkan hiasan tali air disediakan terus 

dalam acuan.  Ini boleh diperhatikan pada semua sampel didapati sudah terdapat tali air 

disediakan tetapi bagi menegaskan kewujudan hiasan ini, penggiat akan menggunakan 

kaedah terapan kayu bunga di atas tali air.  Ini menjadikan hiasan tali air lebih 

menyerlah dan menampakkan peranannya sebagai pemisah bahagian-bahagian pada 

tembikar terenang.  Ini boleh diperhatikan pada Rajah 6.7 yang menunjukkan kesan tali 

air yang menonjol pada bahagian leher dan badan. 

Rajah 6.6 Struktur Kain Batik: Badan kain (A1), Kepala Kain (A2),                                

Apit Kain (A3), Tali Air (A4), Tepi Kain (A5) dan Gigi Kain (A6) 

Sumber: Dzul Haimi dan Rafeah (2005) 

 

 

Rajah 6.7 Contoh Tali Air di bahagian leher dan badan pada Tembikar Terenang (Temin 

Kraf) dan Terenang lama 

6. Dada 

Bahagian ini merupakan paling menonjol pada tembikar terenang kerana sering 

dihias dengan motif terapan.  Penghasilan secara kaedah acuan tuang, bahagian dada ini 



269 

dianggap paling lemah kerana semasa proses pengeringan, bahagian inilah yang akan 

mudah retak, pecah di bahagian tapaknya dan menggelinding (warping).  Bahagian ini 

tidak mempunyai makna yang khusus tetapi perubahan semasa proses awal pembuatan 

model untuk acuan dilakukan dengan minima supaya tidak mengubah bentuk 

keseluruhan.  Rekaan dada Temin Kraf mempunyai identiti tersendiri tetapi tidak 

mengubah keunikan reka bentuk keseluruhan tembikar terenang. 

7. Badan 

Bahagian badan yang cembung ini merupakan bahagian yang paling besar pada 

jasad tembikar terenang.  Rekaan badan yang cembung adalah berfungsi untuk 

menampung kandungan seperti air.  Saiz tembikar terenang di Temin Kraf adalah 

standard mengikut saiz yang dirancang berbanding tembikar terenang yang dihasilkan di 

Kampung Pasir Durian yang mengikut panduan saiz badang yang merupakan anyaman 

buluh nipis berbentuk seperti nyiru menampi padi atau beras berbentuk bulat.  Jika 

besar badang pengalas tersebut maka besarlah tembikar terenang yang akan dihasilkan.  

Oleh yang demikian pengusaha akan kerap memusingkan badang untuk mendapat 

keseimbangan bentuk tembikar terenang yang simetri.  Namun kini saiz jasad tembikar 

terenang bergantung pada acuan yang digunakan.  Badang digantikan dengan capah besi 

yang boleh diputarkan 360 darjah bagi tujuan mengemas jasad tembikar terenang 

setelah dikeluarkan dari acuan.  Jasad tembikar terenang perlu kelihatan simetri kerana 

ia merupakan bahagian yang paling jelas dilihat.  Bahagian ini juga mudah rosak seperti 

menggelinding semasa proses acuan.  Pengusaha perlu menggunakan formula slip yang 

sesuai dan teliti semasa proses acuan serta pengeringan.  Semakin besar saiz tembikar 

terenang semakin mudah bahagian ini rosak.  

8. Buntut 

Bahagian buntut tembikar terenang mempunyai lantai dasar yang elegan kerana 

kakinya yang kecil menampung badannya yang lebar dan besar.  Walau bagaimanapun 

bentuk tembikar terenang itu masih nampak stabil dan anggun.  Jika disamakan dengan 

seorang wanita memakai kasut tumit tinggi yang kelihatan tidak seimbang tetapi 

sebenarnya ia stabil.  Bahagian ini juga disokong dengan tapak yang kecil tetapi mampu 

menyokong keseluruhan reka bentuk tembikar terenang.  Jika dahulu bahagian pelapik 

atau alas dibuat sebagai penyudah yang menutup bahagian ini tetapi di Temin Kraf 

pelapik dibuat jika ada permintaan.  Bahagian buntut juga berbeza antara saiz tembikar 

terenang.  Terdapat tembikar terenang dengan rekaan buntut yang sederhana dan 

terdapat tembikar terenang yang bersaiz besar dengan rekaan buntut yang agak besar 

dan menonjol.  Ini disebabkan tujuan penggunaan yang berbeza iaitu untuk 

memudahkan dipegang atau diangkat.  Misalnya dalam tarian terenang yang 

memerlukan tembikar terenang sentiasa diangkat dalam pergerakan tarian tersebut.  

Encik Mohammad (2016, temu bual) menyatakan tembikar terenang yang cantik 

mempunyai bentuk yang rendah, lebar di bahagian dasarnya tetapi mempunyai 

lingkaran kaki yang kecil, manakala badannya juga lebar tetapi seimbang dengan 

lehernya yang kecil dan mengembang di bahagian bibirnya.  Bentuknya yang 

mempunyai banyak lekukan sangat ergonomik untuk memudahkan ianya dipegang, 

dikepit atau dikelek di pinggang.  Fungsi awalnya untuk mengangkut kuantiti air yang 

banyak di dalam tembikar terenang menyebabkan pentingnya lekukan yang terdapat 

pada badan tembikar terenang tersebut.  Ia mudah dicengkam dengan jari, tidak licin 

dan juga memberi keseimbangan kepada tembikar tersebut.  Jika diamati lebih dekat, 

bentuk tembikar terenang ada persamaan seperti bentuk bekas tembaga dari Terengganu 

dan Kelantan yang ada kini.  Tambahan alas tembikar terenang yang dibuat oleh 

pembuat tembikar yang terkemudian dapat dikatakan bahawa ia adalah inspirasi dari 

baki tembaga iaitu bekas tembaga berkaki yang lazimnya diletakkan tepak sirih atau 

sebagai alas dulang hantaran dalam upacara perkahwinan Melayu.  

Encik Zainal (2016, temu bual) juga menyatakan saiz dan rekaan tembikar 

terenang yang dibuat di Temin Kraf sesuai dengan fungsi dan keperluannya.  Bentuknya 

yang mempunyai banyak lekukan sangat ergonomik untuk memudahkan ianya 

dipegang, dikepit atau dikelek di pinggang. Fungsi awalnya untuk mengangkut kuantiti 

air yang banyak di dalam tembikar terenang menyebabkan pentingnya lekukan yang 

terdapat pada badan tembikar terenang tersebut.  Ia mudah dicengkam dengan jari, tidak 

licin dan juga memberi keseimbangan kepada tembikar tersebut.  Bahagian terakhir 

pada jasad tembikar terenang ini tidak disediakan dengan pelapik bagi menonjolkan 

keunikan keseluruhan reka bentuk sebenar.  Ini kerana pelapik bukanlah rekaan asal 

tembikar terenang yang mendapat pengaruh daripada pelapik tembaga daripada 

Terengganu dan Kelantan.  Bahagian buntut menunjukkan kualiti pembuatan tembikar 

terenang di Temin Kraf.  Walaupun pembuatan menggunakan acuan tetapi bahagian 

buntut yang bersaiz sederhana mampu menampung berat keseluruhan bahagian atas 

tembikar terenang.  Ini menunjukkan kemampuan pengusaha menyediakan formula slip 

dan rekan acuan yang bersesuaian. 

ii. Makna Ekstrinsik pada Reka Bentuk Tembikar Terenang 

Makna ekstrinsik pada reka bentuk tembikar terenang dapat diperhatikan pada 

makna yang terdapat pada bahagian-bahagian tembikar terenang.  Reka bentuk tembikar 

terenang yang asal dibuat untuk memenuhi fungsinya sebagai bekas penyimpan air dan 

adakalanya digunakan untuk memasak nasi.  Kajian ini mendapati tembikar terenang 

dihasilkan dengan mulut yang sederhana luas, badan yang lebar dan meruncing adalah 

bertujuan untuk memenuhi fungsi sebagai bekas yang menampung air.  Bahagian 

tudung dicipta oleh penggiat di Kampung Pasir Durian dengan tujuan untuk 

menghalang air tercemar.  Penciptaan alas pula lebih kepada tujuan untuk 

mengindahkan tembikar terenang berdasarkan bekas pahar yang diperbuat daripada 

tembaga.  Walau bagaimanapun tembikar terenang di Temin Kraf dihasilkan dengan 

pelbagai saiz telah menyebabkan fungsi asal ini berubah dan disesuaikan dengan 

kehendak pembeli.  Kajian ini mendapati pengusaha di Temin Kraf juga kurang arif 

tentang makna tembikar ini secara ekstrinsik tetapi mereka dapat mengandaikan 

berdasarkan pengalaman yang dilalui. 

Encik Mohammad (2016, temu bual) menyatakan tidak semua bahagian 

tembikar terenang yang dihasilkan mempunyai makna tetapi nama bahagian-bahagian 

pada tembikar ini di samakan dengan susuk tubuh manusia seperti kepala, dada, badan 

dan kaki untuk memudahkan kedudukan bahagian-bahagian ini diingati.  Hanya 

bahagian tangkai dan tali air sahaja mempunyai makna yang jelas kerana rekaan tangkai 

menampakkan pengaruh flora dan alam sekitar.  Tali air pula menampakkan pemisahan 

bahagian pada jasad tembikar terenang.  Tali air ini merupakan warisan daripada 

tembikar terenang terdahulu.  Peletakan tali air pada tembikar terenang acuan diteruskan 

kerana ia merupakan keunikan seperti juga gigi Jawa.  Encik Zainal (2016, temu bual) 

menyatakan tembikar terenang tanpa tali air dan gigi Jawa adalah kelihatan janggal dan 

seperti kehilangan identiti unik. 

Kesimpulan bagi nilai estetika pada reka bentuk jasad tembikar terenang bagi 

prinsip bermakna menunjukkan tidak semua bahagian tembikar terenang mempunyai 

makna.  Asas penghasilan tembikar terenang adalah sebagai satu reka bentuk yang 

berfungsi untuk menampung air di dalamnya.  Oleh itu keseluruhan jasad tembikar 

terenang adalah seperti bekas yang dapat diisikan air di dalamnya dan melindungi 

daripada tercemar berdasarkan rekaan mulut yang sederhana besar dan disertakan 

dengan penutup.  Walau bagaimanapun terdapat bahagian seperti tangkai tembikar 

terenang yang mendapat pengaruh flora yang diinspirasikan daripada alam sekitar.  

Tangkai yang berada di bahagian atas tudung digubah berdasarkan rekaan yang 

dikehendaki membolehkan tudung diangkat menggunakan jari. Oleh itu rekaan seperti 

putik bunga adalah menampakkan kesederhanaan walaupun hanya berada di bahagian 

atas tudung tetapi tetap mempunyai berfungsi. 

6.2.2 Nilai Estetika pada Dekorasi Tembikar Terenang 

Bahagian ini akan menganalisis nilai estetika pada dekorasi tembikar terenang 

iaitu prinsip halus, bersatu, berlawan, berlambang dan bermakna. 

6.2.2.1 Prinsip Halus pada Dekorasi Tembikar Terenang 

Jadual 6.5 menunjukkan analisis dekorasi bagi semua tembikar terenang yang 

telah dikumpulkan.  Hasil analisis terhadap dekorasi mendapati tembikar terenang 

mempunyai prinsip halus berdasarkan aspek-aspek pengulangan motif, penyesuaian 

idea dan bahan, unsur plastik dan unsur seni. 

 

Jadual 6.5 Analisis Prinsip Halus pada Dekorasi Tembikar Terenang 

Kumpulan Tembikar 

Terenang 

Prinsip Halus pada Dekorasi 

Pengulangan 

Motif 

Penyesuaian idea 

dan bahan 

Unsur Plastik 

 

Unsur Seni 

 

T1 T1A -  -  

T1B   -  

T1C -  -  

T2 T2A     

T2B -  -  

T3 T3A   -  

T3B   -  

T4 T4A   -  

T4B -    

T5 T5A   -  

T5B   -  

TT  TTK -  -  

TTB -  -  

TK TK   -  

i. Pengulangan Motif 

Pengulangan pula adalah berdasarkan penggunaan motif yang sama yang 

diulang.  Pada tembikar terenang ini dapat dilihat dengan jelas pada setiap barisan motif 

diulang mengelilingi permukaan tetapi baris seterusnya motif lain digunakan.  

Walaupun motif berbeza tetapi pengulangan motif yang hampir sama saiz mewujudkan 

kesatuan rupa antara motif.  Pada permukaan tembikar terenang, pengulangan motif 

dilakukan dengan beberapa cara iaitu pengulangan motif sama secara bersebelahan pada 

bahagian yang ditetapkan dan pengulangan beberapa motif yang berbeza pada bahagian-

bahagian yang ditetapkan (Rajah 6.8).  Motif yang berbeza akan disusun sebaris demi 

sebaris terutamanya pada bahagian dada.  Ini kerana bahagian tersebut lebih menonjol 

dan mudah menarik perhatian. 

Berdasarkan analisis artifak terdapat tiga jenis pengulangan yang dilakukan iaitu 

pengulangan susunan gigi Jawa, pengulangan susunan motif terapan dan pengulangan 

susunan motif ukiran. 

 

 

Rajah 6.8 Contoh pengulangan motif pada bahagian Dada dan Badan 

1. Pengulangan susunan gigi Jawa 

Berdasarkan Jadual 6.6 menunjukkan analisis dekorasi gigi Jawa bagi sampel 

tembikar terenang yang telah dikumpulkan.  Didapati hampir kesemua reka bentuk 

tembikar terenang yang dikumpulkan dalam kajian ini mempunyai hiasan gigi Jawa 

tetapi terdapat juga yang dibiarkan kosong sahaja tanpa sebarang hiasan seperti T1, T2, 

T4, TTB dan TTK.  Ini boleh diperhatikan pada T2, T3, T4, T5 dan TK.  Jelas sekali 

Pengulangan motif berbeza yang 

disusun berlapis pada bahagian 

dada tembikar Terenang 

Pengulangan motif yang disusun 

sebelah menyebelah pada bahagian 

badan tembikar Terenang 

gigi Jawa merupakan identiti utama hiasan pada tembikar terenang kerana pengusaha 

banyak dipengaruhi dengan reka bentuk tembikar terenang terdahulu yang mempunyai 

hiasan gigi Jawa.  Bibir yang dibiarkan kosong tanpa hiasan merupakan identiti rekaan 

Temin Kraf yang mendapat pengaruh daripada tembikar moden. 

 

Jadual 6.6 Analisis Peletakan Dekorasi Gigi Jawa di Tembikar Terenang 

Kumpulan 

Tembikar 

Terenang 

Jenis 

Peletakan Hiasan Gigi Jawa 

Tangkai 

/Tangkai 

Tudung Mulut Leher Dada Badan Buntut 

T1 T1A - - - - - - - 

T1B - - - - - - - 

T1C - - - - - - - 

T2 T2A - -  - - - - 

T2B - - - - - - - 

T3 T3A - -  - - - - 

T3B - -  - - - - 

T4 T4A - -  - - - - 

T4B - - - - - - - 

T5 T5A - -  - - - - 

T5B - -  - - - - 

TT TTK - - - - - - - 

TTB - - - - - - - 

TK TK - -  - - - - 

 

Susunan antara setiap satu hiasan gigi Jawa mempunyai jarak yang tertentu.  

Jarak ini ditentukan oleh pengusaha semasa proses menekan rod bulat supaya ia tidak 

terlalu janggal iaitu tidak terlalu rapat atau terlalu jauh.  Berdasarkan pemerhatian dan 

temu bual dengan pengusaha di Temin Kraf didapati sebelum proses menekan rod bulat 

pada bahagian mulut, pengusaha akan memerhati dan membuat anggaran (agak-agak) 

kesesuaian ukuran garis pusat mulut tembikar terenang dengan jumlah gigi Jawa (Rajah 

6.9). 

Perbuatan mengagak ini dibantu dengan pengalaman lepas bagi mendapatkan 

hasil yang dijangka.  Proses mengagak dan pengalaman pengusaha didapati sangat 

membantu dalam proses menekan motif pada bahagian mulut tembikar terenang dan 

sekali gus menentukan jarak yang sesuai supaya tidak bertindih apabila bertemu di 

akhir.  Perbuatan teliti dan cermat (berhalus) sangat memainkan peranan dalam proses 

peletakan gigi Jawa ini dapat diperhatikan pada cara pengusaha memulakan proses.  

Tembikar terenang akan diletakkan di atas capah di atas meja hampir separas dengan 

mata pengusaha.  Penggunaan capah memudahkan proses mengerakkan tembikar 

terenang dan hasil kerja lebih kemas.  Kedudukan tangan juga ditinggikan dalam 

keadaan tergantung dan proses diteruskan dengan arah mata fokus pada mulut tembikar 

terenang. 

 

  

Rajah 6.9 Peletakan Gigi Jawa pada Tembikar Terenang 

2. Pengulangan susunan motif Terapan 

Berdasarkan Jadual 6.7 menunjukkan analisis perletakan dan susunan dekorasi 

terapan bagi semua sampel tembikar terenang yang telah dikumpulkan yang 

menunjukkan teknik terapan menggunakan kayu bunga merupakan pilihan utama dan 

kerap digunakan.  Berdasarkan jadual menunjukkan susunan pelbagai jenis motif 

diaplikasikan pada semua bahagian permukaan tembikar terenang kecuali pada 

bahagian buntut. 

Jadual 6.8 menunjukkan analisis peletakan motif terapan pada permukaan 

tembikar terenang.  Jadual ini telah mengenal pasti tiga perkara iaitu nama-nama motif 

yang digunakan, jumlah motif yang digunakan untuk setiap tembikar terenang dan motif 

yang paling kerap digunakan iaitu bunga kipas (2), daun (7), bunga semalu (6), bunga 

meranti (7), bunga tubuh/orang (9), bulan sabit (14), belalang secucuk (4), itik pulang 

petang (1), tapak bajang (1), Y (3), garisan berulang (17), titik (6), lekuk (1) dan tali ( 

1).  

Jadual 6.7 Analisis Peletakan dan Susunan Dekorasi-Terapan 

Kumpulan Tembikar 

Terenang 

Peletakan Dekorasi-Terapan 

Tangkai Penutup Bibir Leher Dada Badan Buntut 

T1 T1A - - - - - - - 

T1B - - - -  - - 

T1C - - - - - - - 

T2 T 2A -  - -   - 

T2B - - - - - - - 

T3 T3A    -   - 

T3B    -   - 

T4 T4A    -   - 

T4B - - - - - - - 

T5 T5A -      - 

T5B - -     - 

TT TTK - - - - - - - 

TTB - - - - - - - 

TK TK - -     - 

 

Jadual 6.8 Analisis Peletakan Motif Terapan pada Tembikar Terenang 

Kumpulan 

Tembikar 

Terenang 

Motif Terapan 

Jumlah  

T1 A - - - - - - - - - - - - - - - 0 
B - - D1 - - - - - - - - - - - - 1 
C - - - - - - - - - - - - - - - 0 

T2 
A 

- D1 - - Bn1 M1 - - - - - J1 M1 T1 - 
7 

- - - - - - - - - - - M1 - - - 
B - - - - - - - - - - - - - - - 0 

T3 
A 

- - D4 T1 Bn1 M1 - - D3 D1 D2 J1 M1  - 

13 - - - D6 - D5 - - - - - M1 - - - 

- - - - - - - - - - - D5 - - - 

B 
- T1 - Bn1 D2 M1 - - - - - J1 M1  - 

8 
- D1 - - - - - - - - - M1   - 

T4 
A 

- T1 - Bn1 D2 M1 - - - - - J1 M1  - 
8 

- D1 - - - - - - - - - M1 - - - 
B - - - - - - - - - - - - - - - 0 

T5 
A 

D1 D4 T1 Bn1 T3 T2 - - - - - M1 M1  - 
11 

- - D2 - D3 M1 - - - - - - - - - 

B 

D5 - T1 Bn1 T3 T2 - L1 - - D1 M1 - - TA2 

18 
- - D2 - D3 M1 - D4 - - - T2 - - - 

- - - - - D6 - - - - - D6 - - - 

- - - - - TA1 - - - - - TA1 - - - 

TT TK - - - - -  - - - - - - - - - 0 
TB - - - - -  - - - - - - - - - 0 

TK K - D4 - Bn1 D3 M1 - L1 - - D1 M1 M1 - - 

13 - - - - - TA1 - D2 - - - TA1 - - - 

- - - - - D5 -  - - - D5 - - - 

Kekerapan Motif 2 7 6 7 9 14 0 4 1 1 3 17 6 1 1  

*J-Tangkai, T-Tudung, M-Mulut, L-Leher, TA-Tali Air, D-Dada, Bn-Badan, Bt-Buntut 

Dapatan analisis juga mendapati bunga kipas hanya diterap di bahagian dada, 

daun dan bunga semalu diterap di bahagian tudung dan dada, bunga meranti dan bunga 

tubuh/orang di bahagian tudung, dada dan badan, bulan sabit pula di bahagian tudung, 

bibir, dada dan tali air, belalang secucuk disusun di bahagian leher dan dada.  Motif 

seperti itik pulang petang, tapak bajang dan Y hanya disusun di bahagian dada.  Garisan 

berulang merupakan hiasan bukan motif yang kerap digunakan disusun pada bahagian 

tangkai, bibir, tudung, dada dan tali air.  Titik diletakkan hanya pada bahagian bibir.  

Bagi lekuk dan tali pada bahagian tudung dan tali air. 

Selain itu analisis artifak juga mendapati kekerapan motif yang digunakan 

sebagai hiasan untuk setiap tembikar terenang adalah seperti berikut T1B (1), T2A (7), 

T3A (13), T3B (8), T4A (8), T5A (11), T5B (18) dan TK (13).  Ini menunjukkan 

semakin besar saiz tembikar terenang semakin banyak pengulangan motif dilakukan 

pada permukaan tembikar terenang.  Ini dapat diperhatikan pada T5B, motif diulang 

beberapa kali seperti bulan sabit dan garisan berulang diulang empat kali pada bahagian 

tudung, bibir dan tali air. 

 

Jadual 6.9 Analisis Jumlah Peletakan Motif Terapan pada setiap bahagian Tembikar 

Terenang 

Kumpulan 

Tembikar 

Terenang 

Bahagian Tembikar Terenang 
Jumlah  

 
Tangkai Tudung Mulut Bibir Leher Tali 

Air 

Dada Badan Buntut 

T1 A - - - - - - - - - 0 

B - - - - - - 1 - - 1 

C - - - - - - - - - 0 

T2 
A 1 1 - 3 - - 1 1 - 7 

B - - - - - - - - - 0 

T3 A 1 1 - 3 - - 7 1 - 13 

B 1 1 - 3 - - 2 1 - 8 

T4 A 1 1 - 3 - - 2 1 - 8 

B - - - - - - - - - 0 

T5 A - 3 - 3 - - 4 1 - 11 

B - 3 - 2 1 3 7 1 - 18 

TT TK - - - - - - - - - 0 

TB - - - - - - - - - 0 

TK K - - - 3 1 2 6 1 - 13 

Kekerapan Motif 4 10 - 20 2 5 30 7 - - 

 

Berdasarkan Jadual 6.9 menunjukkan bahagian tembikar terenang yang paling 

kerap dihias ialah pada bahagian dada (30 kali), bibir (20 kali), tudung (10 kali), badan 

(7 kali) tali air (5 kali), tangkai (4 kali), leher (2 kali) dan buntut (0).  Ini menunjukkan 

bahagian dada merupakan bahagian yang paling kerap dihias dengan motif dan diikuti 

dengan bahagian bibir. 

Kajian ini juga mengenal pasti motif yang disusun secara berulang tetapi 

kelihatan unik iaitu motif bunga meranti, bunga tubuh dan belalang secucuk.  Didapati 

motif bunga meranti diletakkan pada bahagian tudung, dada dan badan.  Pada T3A 

motif ini diulang dua kali pada bahagian tudung (T1) dan dada (D6).  Bunga ini kekal 

digunakan hanya pada bahagian badan berhampiran tali air untuk T3B, T4A dan T5A 

dan T5B. 

Motif yang digunakan pada tembikar T3A adalah lebih baik berbanding motif 

pada tembikar terenang lain yang agak kasar buatannya.  Dua jenis kayu bunga 

berlainan telah digunakan, motif bunga meranti pada sampel tembikar T3A lebih kecil 

sedikit saiznya (Rajah 6.10).  Motif bunga meranti merupakan motif utama tembikar 

terenang berdasarkan tembikar terenang yang dihasilkan di Kampung Pasir Durian.  

Motif ini hanya digunakan pada tembikar terenang sahaja sehingga di kenali dengan 

nama ‘bunga terenang’.  Motif ini banyak diaplikasikan oleh penggiat tembikar 

terdahulu dan motif ini tidak terdapat pada barangan tembikar lain seperti belanga 

mahupun perasapan. 

 

 

 

Rajah 6.10 Perbezaan Rupa Motif Bunga Meranti yang digunakan 

Diperhatikan juga terdapat perbezaan arah peletakan motif ini (Rajah 6.11).  

Pada T3A, motif diletakkan betul dengan sayap bunga di atas tetapi bagi tembikar 

terenang lain untuk hiasan di badan ia diterap terbalik.  Susunan ini sengaja dibuat bagi 

mewujudkan penegasan pada permukaan tembikar terenang. 

Rajah 6.11 Perbezaan Peletakan Tempat dan Arah Motif Bunga Meranti  

Kajian menunjukkan motif bunga tubuh (Rajah 6.12) diterap pada bahagian 

tudung (2), dada (5) dan badan (2) (Jadual 6.9).  Motif ini dapat diperhatikan pada T2A 

(Bn1), T3A (Bn1) dan (T3B) (D2), T4A (D2), T5A (T3) (D3) dan (T5B) (T3) (D3) dan 

TK (D3). Motif ini diulang terap pada T5A dan T5B pada bahagian tudung (T3) dan 

dada (D3).  Kajian juga mendapati motif bunga tubuh yang digunakan pada T4A adalah 

berbeza berbanding dengan yang ditemui pada sampel-sampel tembikar terenang lain. 

 

 

Rajah 6.12 Perbandingan di antara Motif Bunga Tubuh yang digunakan pada T4A dan T5A 

Motif bunga tubuh digunakan oleh pembuat tembikar terdahulu terutamanya 

pada tembikar terenang yang bersaiz besar dan penggunaan motif ini di hidupkan 

kembali untuk meneruskan warisan terdahulu.  Dapatan kajian menunjukkan motif 

bunga tubuh mempunyai kekerapan penggunaan yang tinggi dan ia boleh ditemui pada 

hampir semua sampel tembikar terenang dan diterap pada semua bahagian utama seperti 

tudung, dada dan badan. 

Kajian ini mendapati motif belalang secucuk digunakan hanya pada T5B dan 

TK.  Motif ini diterap pada bahagian leher dan dada.  Kaedah terapan motif belalang 

secucuk pada leher sampel tembikar terenang adalah disusun kelihatan seperti rupa segi 

tiga atau piramid (Rajah 6.13).   

 

  

Terenang 5 (T5A) Terenang Kendi 

 

Rajah 6.13 Susunan Motif Belalang Secucuk disusun menjadi satu                                 

Motif Baharu 

Motif belalang secucuk yang disusun pada bahagian dada pula diletakkan secara 

melintang untuk membentuk corak dan berbeza berbanding dengan susunan yang dibuat 

pada bahagian leher di T5A dan TK (Rajah 6.14). 

 

 

Rajah 6.14 Arah Susunan Motif Belalang Secucuk pada Bahagian Dada  

Motif bulan sabit diterapkan oleh penggiat terdahulu dengan meletakkan motif 

tersebut di bahagian mulut dan dada tembikar terenang.  Ada sesetengah pembuat 

tembikar terenang menggunakan kuku di jari mereka sebagai alat untuk membuat motif 

bulan sabit.  Penyusunan motif yang pelbagai ini sengaja di buat dengan tujuan 

menjadikan peletakan motif lebih menarik dan bermakna. 

Kajian ini hanya menjumpai hiasan tali pada sampel T5B pada bahagian tali air.  

Rekaan tali diletakkan atas bahagian tali air menyebabkan ia kelihatan timbul dan 

menonjol.  Menurut Encik Mohammad (2016, temu bual) rekaan tali ini boleh dibuat 

menggunakan penutup botol plastik atau penutup pen yang mempunyai kesan jalinan 

dan digunakan untuk mewujudkan lakaran berupa tali dan di gilis ke permukaan 

tembikar yang masih lembap. 

Berdasarkan analisis dapat dibuktikan peletakan dan susunan motif dapat 

memberikan perbezaan pada bahagian-bahagian tembikar terenang (Rajah 6.15).  

Kewujudan bahagian kosong di antara badan dan dada tembikar terenang adalah satu 

penegasan dan juga menepati prinsip berlawan di mana ia menonjolkan bahagian yang 

dihias dengan motif terutamanya pada bahagian dada dan badan.  Dua bahagian yang 

berbeza ini membolehkan keindahan motif dan susunannya dapat dinikmati dan 

difahami. 

 

 

Rajah 6.15 Peletakan Motif-motif pada Jasad Tembikar Terenang 

3. Pengulangan susunan motif  Ukiran 

Berdasarkan Jadual 6.10 menunjukkan analisis perletakan dan susunan dekorasi 

motif ukiran bagi semua sampel tembikar terenang yang telah dikumpulkan.  Rajah 6.16 

menunjukkan motif ukiran hanya diletakkan pada bahagian badan dan tudung sahaja.  

Motif yang dihasilkan dengan saiz yang besar dan memenuhi bahagian badan dan 

tudung.  Pengulangan motif hanya dibuat sebanyak dua kali bagi setiap bahagian.  

Sapuan engob dijadikan warna latar untuk menimbulkan motif-motif yang diukir. 

Jadual 6.10 Analisis Peletakan dan Susunan Dekorasi-Ukiran 

Kumpulan Tembikar 

Terenang 

Peletakan Dekorasi -Ukiran 

Tangkai Penutup Bibir Leher Dada Badan Buntut 

T1 T1A - - - - - - - 

T1B - - - - - - - 

T1C - - - - - - - 

T2 T2A - - - - - - - 

T2B - - - - -  - 

T3 T3A - - - - - - - 

T3B - - - - - - - 

T4 T4A - - - - - - - 

T4B -  - - -  - 

T5 T5A - - - - - - - 

T5B - - - - - - - 

TT TTK - - - - - - - 

TTB - - - - - - - 

TK TK - - - - - - - 

 

 

Rajah 6.16 Contoh Peletakan Ukiran Motif 

Kajian ini mendapati bukan semua tembikar terenang dihiaskan menggunakan 

teknik ukiran (Rajah 6.17).  Ianya disesuaikan dengan permintaan pengguna dan saiz 

tembikar terenang.  Motif yang digunakan juga merupakan motif tunggal dan diulang 

sekali pada bahagian badan dan tudung tembikar terenang.  Ukiran merupakan 

kemahiran individu dan bukan semua pengusaha dapat melakukan dengan baik jika 

tidak mempunyai pengalaman.  Motif diukir dengan besar supaya ia dominan dan 

menjadi penegasan pada penampilan tembikar terenang secara tampak. 

 

 

 

 

 

 

 

 

 

 

 

 

 

 

 

 

Terenang 2 Terenang 4 

Rajah 6.17 Peletakan Ukiran pada Tembikar Terenang 

ii. Penyesuaian idea dan bahan 

Didapati sifat tanah yang lembut membolehkan teknik-teknik tertentu 

disesuaikan untuk menghias tembikar terenang (Jadual 6.11).   

 

Jadual 6.11 Penyesuaian Idea dan Bahan 

Jenis Dekorasi Idea 

Gigi Jawa Tiada sumber jelas tetapi berdasarkan hiasan tembikar terenang terdahulu 

Terapan Flora, fauna, kosmik dan mistik 

Ukiran Flora 

Sapuan Warna Sebagai latar untuk menimbulkan motif ukiran 

Sepuhan Menggunakan salutan kaca dengan warna yang bersesuaian 

 

Kesan lekuk hiasan gigi Jawa yang disusun pada bahagian bibir tembikar 

terenang dibuat dengan mengambil kira kesesuaian tanah yang masih lagi lembut 

semasa lembap dan mudah dibentuk.  Begitu juga dengan peletakan motif terapan dan 

ukiran.  Motif-motif berasaskan flora, fauna, kosmik dan mistik yang diterap 

menggunakan kayu bunga adalah bersaiz kecil telah mengambil kira sifat bahan yang 

digunakan iaitu tanah dan saiz tembikar terenang.  Gigi Jawa dan motif terapan tidak 

ditekan dengan kuat tetapi cukup sekadar meninggalkan kesan pada permukaan lembap 

tembikar terenang.  Motif bagi teknik ukiran pula diletakkan secara tunggal pada 

permukaan tembikar terenang dengan saiz yang lebih besar berbanding terapan.  Sifat 

bahan iaitu tanah yang lembut semasa lembap mengizinkan pengusaha meletakkan 

Tudung: Pandangan atas 

Pandangan Sisi 

motif-motif yang bersesuaian bagi menimbulkan reka bentuk tembikar terenang.  

Teknik yang digunakan untuk menghasilkan gigi Jawa, terapan dan ukiran telah 

mengambil kira sifat tanah mudah ditinggalkan kesan yang bermakna semasa masih 

lembap dan akan kekal setelah dibakar.  Untuk dekorasi jenis sapuan warna dan sepuhan 

penggunaan dekorasi ini pada asasnya adalah masih dalam pembangunan dan 

disesuaikan dengan permintaan semasa.  Kedua-dua dekorasi ini adalah berdasarkan 

rujukan pengusaha terhadap tembikar-tembikar moden masa kini.  Penggunaan warna 

kedua-dua teknik ini memberikan penampilan gaya baharu pada hiasan tembikar 

terenang.  Tembikar terenang kelihatan moden tetapi masih mengekalkan reka bentuk 

tradisional. 

iii. Unsur Plastik (Motif liuk, lentuk, melentik) 

Unsur plastik dapat dilihat pada motif yang diukir seperti pada sampel T2B dan 

T4B (Rajah 6.18).  Motif yang dihasilkan walaupun tunggal tetapi kelihatan lembut 

disebabkan oleh garisan-garisan yang diukir bersifat organik seperti sumber asalnya 

iaitu sehelai daun.  Penghasilan motif ini memerlukan kemahiran pengusaha untuk 

mengawal alat ukiran bagi mendapatkan garisan yang sempurna.  Motif ini juga hanya 

diulang pada bahagian badan dan tudung. 

 

 

Rajah 6.18 Unsur Plastik pada Motif 

Hasil analisis mendapati motif yang dihasilkan mempunyai konsep 

kehalusannya tersendiri dengan mengutamakan kelembutan (unsur plastik) iaitu motif 

yang diukir mestilah kelihatan seperti beraliran atau bergerak. Ketelitian mengukir 

motif merupakan faktor utama menghasilkan corak yang halus dan liuk lentuk juga 

mestilah melentik dengan bersahaja.  Kehalusan pembuatan dapat dilihat pada ketelitian 

pembuatan yang ditunjukkan pada kesempurnaan dekorasi yang dihasilkan tanpa cela.   

Kehalusan pembuatan motif ditunjukkan melalui ukiran motif yang meliuk, melentuk 

 

 

 

 

 

 

 

 

 

 

 

 

 

 

 

 

Terenang 2 Terenang 4 

 

 



285 

dan melentik.  Rupa motif yang sukar ini dapat dilakukan dengan baik dengan 

kemahiran pengusaha. 

iv. Unsur Seni (Garisan, rupa dan warna) 

Berdasarkan analisis artifak didapati unsur ini merupakan elemen yang terdapat 

pada semua sampel tembikar terenang.  Unsur garisan dapat diperhatikan pada susunan 

motif terapan yang disusun berulang sekeliling tembikar terenang.  Peletakan motif 

kelihatan begitu sempurna dan tepat seperti garisan-garisan yang dibuat pada 

permukaan tembikar terenang. Unsur garisan juga dapat dilihat pada motif ukiran iaitu 

kualiti garisan yang dinamik menjadi motif daun kelihatan menarik dan indah. 

 

Jadual 6.12 Analisis Peletakan dan Susunan Dekorasi-Engob 

Kumpulan 

Tembikar Terenang 

Peletakan Dekorasi-Engob 

Tangkai 

/Tangkai 
Penutup Bibir Leher Dada Badan Buntut 

T1 T1A - - - - - - - 

T1B - - - - - - - 

T1C - - - - - - - 

T2 T2A - - - - - - - 

T2B - - - - -  - 

T3 T3A - - - - - - - 

T3B - - - - - - - 

T4 T4A - - - - - - - 

T4B -  - - -  - 

T5 T5A - - - - - - - 

T5B - - - - - - - 

TT TTK - - - - - - - 

TTB - - - - - - - 

TK TK - - - - - - - 

 

Unsur rupa terdapat pada setiap motif terapan dan motif ukiran.  Terdapat 

pelbagai jenis motif yang digunakan yang menjadi harmoni bila disusun pada 

permukaan tembikar terenang.  Motif ukiran tunggal pula adalah penegasan pada 

penampilan visual tembikar terenang.  Prinsip penegasan yang diwujudkan oleh unsur 

rupa juga dapat diperhatikan pada penggunaan warna.  Dalam kajian ini penggunaan 

warna dibuat menggunakan sapuan warna atau sepuhan.  Penggunaan engob berwarna 

putih menjadi latar dan penegasan pada motif ukiran dan hanya diletakkan pada 

bahagian badan dan penutup (Jadual 6.12).   

Terdapat dua bahagian yang disapukan dengan engob iaitu bahagian badan dan 

sekeliling tangkai pada tudung (Rajah 6.19).  Ini dapat diperhatikan pada T2B dan T4B. 

 

 

Rajah 6.19 Peletakan Engob pada Tembikar Terenang 

Untuk dekorasi yang menggunakan teknik sepuhan, penggunaan warna 

memainkan peranan yang penting untuk menonjolkan keindahan tembikar terenang.  

Berdasarkan Jadual 6.13 menunjukkan sepuhan dipraktikkan untuk memberikan 

kelainan pada tampak tembikar terenang. 

 

Jadual 6.13 Analisis Peletakan dan Susunan Dekorasi-Sepuhan 

Kumpulan 

Tembikar 

Terenang 

Jenis 

Peletakan Dekorasi-Sepuhan 

Tangkai 

/Tangkai 
Penutup Bibir Leher Dada Badan Buntut 

T1 T1A - - - - - - - 

T1B - - - - - - - 

T1C        
T2 T2A        

T2B - - - - - - - 

T3 T3A - - - - - - - 

T3B        
T4 T4A - - - - - - - 

T4B - - - - - - - 

T5 T5A - - - - - - - 

T5B -       
TT TTK -       

TTB        
TK TK -       

 

Tudung: Pandangan 

atas 

Pandangan Sisi 

Sepuhan dilakukan adalah secara menyeluruh iaitu pada keseluruhan jasad 

tembikar terenang yang akan disepuh dengan satu warna pilihan sahaja (Rajah 6.20). 

 

 

Rajah 6.20 Peletakan Sepuhan pada Tembikar Terenang 

Dapatan analisis artifak dan temu bual mendapati unsur seni seperti garisan, 

rupa dan warna memberikan kesan yang bermakna pada kehalusan dekorasi yang 

menggunakan teknik engob dan sepuhan.  Walaupun tidak mempunyai makna yang 

spesifik tetapi penggunaan teknik ini memberikan makna keindahan baharu pada 

tampak pada tembikar terenang.  Penggunaan engob dan sepuhan merupakan pengaruh 

hiasan moden tetapi disesuaikan dengan warna-warna yang mempunyai kaitan dengan 

alam seperti coklat, hijau dan biru.  

Encik Mohammad (2016, temu bual) menyatakan peletakan dan pemilihan motif 

pada tembikar terenang perlu dibuat dengan teliti bagi menampakkan mutu kerja yang 

baik.  Penyusunan motif-motif terapan pada tembikar terenang dilakukan satu persatu 

pada bahagian ditetapkan.  Motif disusun dengan tidak betul akan merosakkan 

keindahan tembikar terenang.  Encik Zainal (2016, temu bual) menyatakan keindahan 

tembikar terenang hanya dapat dinikmati jika dekorasi dibuat dengan cermat oleh 

pengusaha.  Reka bentuk yang sempurna tetapi dekorasi yang tidak cermat akan 

mencacatkan keindahan tembikar terenang.  Walau bagaimanapun peletakan motif juga 

dipengaruhi bahan yang digunakan untuk menghasilkan tembikar terenang.  Motif 

Pandangan Sisi 

terapan dan ukiran sesuai dibuat semasa tanah masih lembap.  Sepuhan pula sesuai 

setelah tembikar terenang dibakar. 

Kesimpulan bagi nilai estetika pada dekorasi untuk prinsip halus mendapati 

pengulangan motif menggunakan teknik terapan atau ukiran akan memberikan 

penegasan pada permukaan tembikar terenang.  Pengulangan pelbagai motif yang 

disusun berulang-ulang membentuk satu siri corak yang memberikan kesan berjalinan 

dan penegasan pada bahagian yang dihias.  Teknik ukiran pula yang hanya diletakkan 

pada bahagian badan dan tudung adalah satu kelainan bukan sahaja dari segi teknik 

tetapi juga peletakan.  Ukiran yang diletakkan memberikan kesan kontra pada tudung 

dan badan yang menimbulkan bahagian tersebut.  Peletakan motif memerlukan 

kemahiran pengusaha untuk menentukan peletakan motif agar tidak bertindih tetapi 

membentuk corak yang indah.  Dapatan analisis juga mendapati pemilihan dekorasi 

disesuaikan dengan bahan yang digunakan iaitu tanah.  Dekorasi yang bermotifkan flora 

dan fauna adalah lebih mudah diterap dan diukir di atas permukaan tanah yang lembap.  

6.2.2.2 Prinsip Bersatu pada Dekorasi Tembikar Terenang 

Hasil analisis Jadual 6.14 terhadap dekorasi mendapati sampel tembikar 

terenang mempunyai prinsip halus berdasarkan aspek-aspek jarak, pengulangan, 

penjajaran dan kesinambungan. 

 

Jadual 6.14 Analisis Prinsip Bersatu Dekorasi 

Kumpulan Tembikar 

Terenang 

Prinsip Bersatu pada Dekorasi 

Jarak Pengulangan Penjajaran Kesinambungan 

T1 T1A - - - - 

T1B     
T1C - - - - 

T2 T2A     

T2B -   - 

T3 T3A     

T3B     
T4 T4A     

T4B -    

T5 T5A     
T5B     

TT TTK - - - - 

TTB - - - - 

TK TK     

i. Jarak  

Berdasarkan analisis artifak jadual di atas didapati motif yang disusun secara 

berulang pada bahagian-bahagian tertentu di permukaan tembikar terenang mempunyai 

jarak (proximity) yang seragam.  Kesatuan wujud apabila jarak tersebut kekal tidak 

berubah walaupun motif diterap secara berulang.  Jarak antara motif adalah terlalu 

hampir tetapi masih mempunyai ruang.  Walaupun saiz dan rupa motif yang diulang 

adalah sama tetapi jarak antara motif menampakkan kesatuan secara keseluruhan. Ini 

kerana setiap motif atau hiasan yang disusun tertentu mempunyai jarak yang seragam.  

Misalnya terapan motif (Rajah 6.21).yang diletakkan pada jarak yang tertentu di antara 

satu sama lain dan tidak bertindih di hujung pertemuan. 

 

 

Rajah 6.21 Contoh Jarak Susunan antara Motif pada bahagian Badan 

Setiap motif mempunyai jarak tertentu yang membolehkan motif yang di susun 

jelas kelihatan.  Motif-motif yang tersusun secara vertikal dan dalam kumpulan ini 

akhirnya akan membentuk corak.  Jarak yang wujud di antara motif juga adalah 

berdasarkan agakan pengusaha sahaja dan tidak bertindih di akhirnya.  Ini menunjukkan 

kemahiran pengusaha meletakkan motif dalam jarak-jarak yang sesuai dan tidak terlalu 

jauh di antara satu sama lain. 

ii. Penjajaran  

Penjajaran (alignment) pula dapat dilihat berdasarkan peletakan motif baris demi 

baris untuk membentuk corak keseluruhan pada bahagian-bahagian yang ditetapkan 

(Rajah 6.22).  Penjajaran dibuat dengan baik agar mewujudkan kesan visual yang 

kemas.  Saiz rupa motif yang digunakan juga hampir sama  

Rajah 6.22 Contoh Penjajaran Motif pada bahagian Dada dan Badan 

Peletakan unsur-unsur seni digunakan dengan bijak oleh pengusaha untuk 

menyatukan reka bentuk dan dekorasi tembikar terenang agar tidak kelihatan janggal 

dan terpisah.  Walaupun tembikar terenang dibuat secara acuan tetapi nilai 

keindahannya masih terpelihara malah dipelbagaikan disesuaikan dengan teknologi hari 

ini.  Peletakan motif walaupun secara sejajar baris demi baris walaupun tidak terlalu 

tepat tetapi memberikan kekemasan dan menampakkan kehalusan pembuatan tembikar 

terenang.  Motif-motif yang berbeza disusun sebaris demi sebaris menampakkan 

keindahan tembikar terenang terutamanya bahagian-bahagian yang dihias dengan motif 

yang banyak. 

iii. Kesinambungan 

Kesinambungan pada peletakan motif dapat dilihat berdasarkan penggunaan 

motif yang mempunyai saiz yang sama besar atau sederhana (Rajah 6.23).  Susunan 

motif yang berbeza tetapi mempunyai kadar saiz yang hampir sama tidak mewujudkan 

sebarang penegasan dari segi saiz tetapi hanya perbezaan dari segi rupa motif sahaja.  

Motif-motif yang digunakan untuk teknik terapan mempunyai ukuran yang hampir 

sama.  motif-motif ini kebiasaannya ditonjolkan dalam susunan yang banyak seperti 

pada bahagian dada.  Kaedah menyusun motif untuk teknik terapan ini dibuat pada 

semua saiz tembikar terenang merupakan kesinambungan warisan tembikar terenang 

terdahulu. 

 

Motif disusun dengan teratur sejajar 

baris demi baris membentuk corak. 

Rajah 6.23 Contoh Kesinambungan Motif pada bahagian Dada 

Hasil analisis temu bual terhadap informan, Encik Mohammad (2016, temu 

bual) menyatakan jarak antara motif ini tidak mempunyai syarat yang khusus.  Ia 

bergantung pada saiz dan bahagian tembikar terenang yang akan dihias dengan motif 

terapan.  Jarak yang mewujudkan ruang dibuat secara standard adalah hasil daripada 

pengalaman dan pengamatan lepas.  Menurut Encik Zainal (2016, temu bual), tidak ada 

ukuran jarak antara motif tetapi bergantung pada fizikal tembikar terenang.  Jika 

tembikar terenang bersaiz kecil, jarak antara motif agak jauh tetapi jika tembikar 

terenang bersaiz besar jarak motif adalah rapat dan bersentuhan tetapi tidak bertindih.  

Encik Zainal (2016, temu bual) menyatakan motif-motif ini menampakkan 

kesederhanaan pengusaha menghias tembikar terenang agar tidak berlebihan tetapi 

indah dipandang mata. 

Menurut Encik Mohammad (2016, temu bual) mereka hanya meneruskan 

kaedah susunan penjajaran seperti yang diwarisi daripada penggiat terdahulu.  

Penjajaran begini adalah menampakkan perbezaan gaya susunan pada jasad tembikar 

terenang berbanding dengan tembikar tradisional lain.  Penjajaran motif diberikan 

penekanan pada bahagian dada kerana ia lebih menonjol dan seolah-olah seperti wanita 

yang memakai rantai leher.  Encik Zainal (2016, temu bual) juga menyatakan peletakan 

motif secara sejajar bergantung pada saiz tembikar terenang.  Jika saiz terlalu besar 

mungkin hanya satu motif sahaja yang diletakkan. 

Kesimpulan bagi nilai estetika pada dekorasi tembikar terenang bagi prinsip 

bersatu mendapati setiap motif mempunyai jarak yang membolehkan motif kelihatan.  

Motif-motif yang tersusun secara vertikal dan dalam kumpulan ini akhirnya akan 

membentuk corak.  Jarak yang wujud di antara motif juga adalah berdasarkan agakan 

pengusaha sahaja dan tidak bertindih di akhirnya.  Ini menunjukkan kemahiran 

pengusaha meletakkan motif dalam jarak-jarak yang sesuai dan tidak terlalu jauh di 

antara satu sama lain.  Dapatan analisis artifak dan temu bual mendapati motif-motif 

Motif yang digunakan mempunyai 

saiz yang sekata. 

terapan menampakkan kesederhanaan penggiat terdahulu menghias tembikar terenang.  

Tiada motif yang berlebihan saiznya.  Motif-motif akan menonjol jika disusun pada satu 

bahagian yang menghasilkan corak,  Saiz yang hampir sama ini hanya dibezakan oleh 

rupa.  Ini menunjukkan nilai kesamaan dan kesatuan pada motif-motif ini.  Walaupun 

rupa motif yang berbeza tetapi saiznya tidak terlalu berbeza. 

6.2.2.3 Prinsip Berlawan pada Dekorasi Tembikar Terenang 

Hasil analisis terhadap dekorasi menunjukkan sampel tembikar terenang 

mempunyai prinsip berlawan berdasarkan aspek-aspek kesat/gerutu, lekuk dan licin 

(Jadual 6.15).  

 

Jadual 6.15 Analisis Prinsip Berlawan pada Dekorasi Tembikar Terenang 

Kumpulan Tembikar 

Terenang 

Prinsip Berlawan pada Dekorasi 
Kesat/Gerutu Lekuk Licin 

T1 T1A   - 

T1B   - 

T1C - -  
T2 T2A -   

T2B   - 

T3 T3A   - 

T3B -   

T4 T4A   - 

T4B   - 

T5 T5A   - 

T5B -   
TT TTK - -  

TTB - -  
TK TK -   

 

i. Kesat/Gerutu 

Dapatan analisis artifak menunjukkan kesan kesat yang terdapat pada 

permukaan tembikar terenang terhasil daripada kaedah pembakaran biskut.  Kesan kesat 

mewujudkan kelainan pada permukaan apabila disentuh (Rajah 6.24).  Tembikar 

terenang yang dibakar dengan kaedah biskut kesemuanya mempunyai kesan kesat ini.  

Tembikar terenang yang di hasil menggunakan campuran bijih besi pula mempunyai 

permukaan yang lebih kesat kesan daripada tindak balas kimia semasa proses 

pembakaran.  Oleh kerana tembikar terenang dihasilkan secara acuan, kesan kesat ini 

adalah terlalu ketara.  Ini disebabkan oleh slip yang diproses menyebabkan kandungan 

tanah hancur dan menjadikan permukaan tembikar terenang lebih licin dan sempurna. 

 

 

Rajah 6.24 Contoh Kesan Gerutu yang diwujudkan oleh Motif  

Hasil analisis mendapati kesan ini terhasil berdasarkan bancuhan tanah atau slip 

yang dibuat.  Jika cecair slip agak kasar, permukaan tembikar terenang yang terhasil 

bergerutu kerana terdapat bahan-bahan tidak dihancurkan sepenuhnya.  Kesan kesat 

atau gerutu memberikan kesan visual pada permukaan tembikar terenang tidak 

semestinya licin.  Ia juga membezakan tembikar terenang Temin Kraf dan tembikar 

terenang terdahulu yang licin permukaannya kesan penggunaan tanah miskin.  Kesan 

gerutu pada permukaan tembikar terenang akan menampakkan permukaan yang lebih 

semula jadi dan tidak terlalu sempurna buatannya.  Kesan ini memberikan kelainan 

terutamanya pada tembikar terenang yang dibakar secara pembakaran biskut. 

ii. Lekuk 

Dapatan analisis artifak mendapati kesan lekuk dapat dilihat pada gigi Jawa 

yang disusun pada bahagian mulut tembikar terenang (Rajah 6.25).  Kesan ini disusun 

dengan teratur hingga menimbulkan kesan visual yang menonjol menjadi identiti unik 

tembikar terenang.  Kesan lekuk juga terjadi disebabkan oleh motif terapan dan motif 

ukiran yang mewujudkan kesan yang dapat dilihat dan disentuh.  Kesan ini mewujudkan 

perbezaan antara bahagian-bahagian permukaan tembikar terenang.  

Hasil analisis mendapati kesan lekuk memberikan identiti pada tembikar 

terenang kerana motif yang digunakan memberikan kesan yang memudahkan 

cengkaman semasa memegang.  Kesan lekuk diwujudkan melalui kesan terapan motif, 



294 

gigi Jawa dan ukiran motif bukan hanya untuk mengindahkan permukaan tetapi menjadi 

penegasan dan kesan visual pada tembikar terenang.  Kesan lekuk juga memberikan 

perbezaan pada permukaan tembikar terenang.  Kesan ini bukan hanya disebabkan oleh 

gigi Jawa tetapi kesan daripada motif ukiran yang menjadi penegasan yang indah 

dipandang.  Dapatan analisis mendapati kesan lekuk ini memberikan kesan berlawanan 

pada permukaan tembikar terenang.  Permukaan rata yang diukir atau diterapkan motif 

akan memberikan jalinan sentuh yang mengindahkan tampak tembikar terenang. 

 

 

Rajah 6.25 Contoh Kesan Lekuk diwujudkan oleh Motif 

iii. Licin 

Dapatan analisis artifak menunjukkan kesan licin dapat diperhatikan pada 

tembikar terenang yang menggunakan sepuhan (Rajah 6.26).  Salutan bahan kaca 

menjadikan permukaan tembikar terenang licin dan berbeza dengan tembikar terenang 

tradisional yang tidak disepuh.  Terdapat juga tembikar terenang yang diterap dan 

disepuh, ini mewujudkan kesan berbeza yang mengabung elemen tradisional dan 

moden.  Walaupun mewujudkan kesan berlawanan tetapi penggunaan warna sepuhan 

yang tidak terlalu menonjol menggunakan warna coklat menjadikan motif terapan dapat 

disesuaikan dengan latar yang bersepuh.  Kesan licin atau rata juga dapat dilihat pada 

permukaan tembikar terenang yang tidak diterap dengan motif.  Perbezaan permukaan 

yang diterap dengan permukaan licin mewujudkan pertentangan.  Ini dapat diperhatikan 

pada dada tembikar terenang yang penuh diterap dengan motif tetapi di bahagian badan 

dibiarkan kosong tanpa motif atau hanya corak dengan motif tunggal.   

Rajah 6.26 Contoh Kesan  Licin disebabkan Teknik Sepuhan 

Encik Mohammad (2016, temu bual) menyatakan penggunaan dekorasi tertentu 

pada tembikar terenang akan mewujudkan kelainan setiap satu darinya.  Kelainan ini 

wujud kerana dekorasi yang diletakkan menjadikan tembikar terenang yang kosong 

tanpa hiasan menjadi lebih menarik.  Susunan motif dari teknik terapan di bahagian-

bahagian tertentu pada tembikar terenang akan membentuk corak yang menarik seperti 

di bahagian dada.  Corak ini akan lebih menonjol jika ada bahagian dibiarkan kosong 

tanpa hiasan seperti badan.  Ini akan mewujudkan dua perbezaan permukaan pada satu 

tembikar terenang.  Encik Zainal (2016, temu bual) pula menyatakan oleh sebab 

dekorasi terapan masih diteruskan kerana ia menjadi identiti utama tembikar terenang.  

Dekorasi baharu pula hanya dapat memberikan kelainan pada tambak tembikar 

terenang. 

Kesimpulan bagi nilai estetika pada dekorasi tembikar terenang bagi prinsip 

berlawan mendapati prinsip berlawan pada tembikar terenang memberikan kesan kontra 

pada bahagian-bahagian tertentu.  Peletakan motif terapan tidak diletakkan memenuhi 

seluruh jasad tembikar terenang tetapi hanya dibuat pada bahagian-bahagian seperti 

dada yang mudah kelihatan.  Bahagian badan dibiarkan kosong dan ini akan 

menonjolkan bahagian-bahagian yang dihias.  Begitu juga dengan penggunaan motif 

ukiran, tidak semua bahagian tembikar terenang akan diukir.  Hanya bahagian-bahagian 

tertentu sahaja yang akan diletakkan motif tunggal sebagai satu penegasan seperti pada 

bahagian badan dan tudung. 

6.2.2.4 Prinsip Bermakna pada Dekorasi Tembikar Terenang 

Hasil analisis Jadual 6.16 terhadap dekorasi mendapati sampel tembikar 

terenang mempunyai prinsip bermakna berdasarkan aspek-aspek intrinsik dan ekstrinsik 

yang terdapat pada dekorasi yang digunakan. 

 

Jadual 6.16 Analisis Prinsip Bermakna pada Dekorasi Tembikar Terenang 

Kumpulan Tembikar 

Terenang 

Analisis Prinsip Bermakna pada Dekorasi 

Gigi Jawa Terapan Engobe  Ukiran Sepuhan 

T1 T1A   - - - 

T1B   - - - 

T1C   - - - 

T2 T2A   - - - 

T2B   - - - 

T3 T3A   - - - 

T3B   - - - 

T4 T4A   - - - 

T4B   - - - 

T5 T5A     - 

T5B     - 

TT TTK   - - - 

TTB   - - - 

TK TK    - - 

 

i. Makna Intrinsik pada Dekorasi Tembikar Terenang 

Makna Intrinsik pada tembikar Terenang dapat diperhatikan pada dekorasi-

dekorasi berikut: 

1. Makna Dekorasi Gigi Jawa 

Dapatan analisis artifak mendapati gigi Jawa tidak mempunyai sebarang makna 

yang jelas.  Hiasan gigi Jawa kelihatan menonjol kerana ia kelihatan berbeza dengan 

hias terapan kerana dapat dilihat secara jelas kerana susunannya yang lekuk pada 

bahagian bibir terenang.  Didapati hiasan ini hanya ada pada tembikar Terenang dan 

menjadi identiti pada reka bentuk. 

2. Makna Dekorasi Terapan 

Berdasarkan Jadual 6.17 motif-motif dekorasi terapan yang telah dikenal pasti 

dari sampel tembikar Terenang boleh dikategorikan kepada 6 kumpulan iaitu: 

Jadual 6.17 Kategori Motif-motif Terapan 

Jenis/Sumber Motif Motif 

Flora Bunga Kipas 

Bunga Padi 

Daun 

Daun Semalu 

Bunga Meranti 

Kelopak Bunga 

Fauna Tapak Itik 

Tapak Pelanduk/Belalang Secucuk 

Itik Pulang Petang 

Manusia Bunga Tubuh 

Huruf Huruf Y 

Kosmologi Bulan Sabit 

Mistik Tapak Bajang 

 

 Motif Bunga Kipas 

Jadual 6.18 menunjukkan gambar bunga kipas dan motif pada kayu bunga. 

Motif ini adalah berdasarkan sejenis tumbuhan iaitu pokok palas yang tumbuh di 

kawasan hutan hujan tropika.  Keunikan pokok ini adalah pada daunnya yang bergerigi 

seperti kertas yang dilipat.  Daunnya bersaiz besar dan boleh dijadikan atap pondok.  

Motif bunga kipas terdapat pelbagai variasi dan di stail mengikut kreativiti pengusaha.  

Dapatan kajian menunjukkan motif ini diletakkan hanya pada bahagian dada 

terutamanya pada tembikar terenang bersaiz besar (T5A dan T5B). 

 

Jadual 6.18 Motif Bunga Kipas 

Sumber Asal Motif  pada Kayu Bunga 

  

 

 Motif Bunga Padi 

Jadual 6.19 menunjukkan gambar bunga padi dan motif pada kayu bunga.  Motif 

bunga padi sering diterapkan pada bahagian leher dan dada tembikar terenang yang 

bersaiz besar.  Motif ini merupakan motif utama pada tembikar terenang yang menjadi 

motif ‘pemanis’ atau yang menjadi daya tarikan.  Motif ini diletakkan pada bahagian 

dada sebagai motif ‘penutup’ hiasan bahagian atas tembikar terenang.  Sesudah diterap 

dengan motif bahagian atas, tembikar terenang akan disudahi dengan motif bunga 

samba.  Bahagian badan tembikar terenang dibiarkan kosong dan motif diaplikasikan 

semula di bahagian bawah tembikar terenang iaitu di atas bahagian tali air.  Dapatan 

kajian menunjukkan motif ini tidak ditemui pada mana-mana bahagian tembikar 

terenang yang menjadi sampel kajian. 

 

Jadual 6.19 Motif Bunga Padi 

Sumber Asal Motif pada Kayu Bunga 
  

 

 Motif Bunga Semalu 

Jadual 6.20 menunjukkan gambar bunga semalu dan motif pada kayu bunga.  

Motif ini di inspirasi berdasarkan daun pokok semalu yang merupakan tumbuhan 

merayap yang sering ditemui di kawasan-kawasan lapang yang terbiar atau di halaman 

rumah.  Nama saintifiknya ialah Mimosa Pudica merupakan tumbuhan yang menjalar 

apabila matang.  Spesies pokok ini agak unik dan merupakan sejenis flora yang 

dikategorikan sebagai sensitive plant.  Daunnya akan mengucup ke dalam dan terkulai 

apabila disentuh dan akan kembali terbuka selepas beberapa minit.  Dahannya halus, 

bercabang dan berduri tajam yang jarang sehingga 1.5 meter.  Pokok berduri ini 

dianggap sebagai tumbuhan yang mengganggu jika terpijak.  Pokok ini dari segi 

perubatan Melayu ia digunakan oleh pengamal perubatan tradisional sebagai ubat atau 

herba untuk mengubat penyakit atau sebagai bahan penjagaan kesihatan diri.  Ia 

dijadikan sebagai motif untuk menghias tembikar terenang disebabkan sifat daunnya 

yang tersusun lengkap tetapi menguncup bila disentuh.  Namanya dipercayai berasal 

dari sifat semula jadi itu yang bertindak balas dengan menguncupkan daun apabila 

disentuh.  Dapatan kajian menunjukkan motif ini diletakkan terutamanya pada bahagian 

dada (T1B, T3A,T5A dan T5B) dan tudung (T5A dan T5B). 

Jadual 6.20 Motif Bunga Semalu 

Sumber Asal Motif pada Kayu Bunga 
  

 

 Motif Bunga Meranti 

Jadual 6.21 menunjukkan gambar asal bunga meranti dan motif pada kayu 

bunga.  Motif bunga meranti atau bunga tembikar terenang merupakan motif khusus 

yang hanya digunakan pada tembikar terenang sahaja.  Terdapat dua variasi bentuk 

motif bunga meranti tetapi kedua-duanya agak jarang di gunakan pada masa kini kerana 

pengusaha menggunakan motif yang lebih mudah dan ringkas serta yang direka cipta 

mereka sendiri.  Dapatan kajian menunjukkan motif ini diletakkan pada bahagian 

tudung (T3A), dada (T3A) dan badan (T3B, T4A, T5A, T5B dan TK). 

 

Jadual 6.21 Motif Bunga Meranti 

Sumber Asal Motif pada Kayu Bunga 

 Motif Bunga Tubuh/Orang Lidi 

Jadual 6.22 menunjukkan gambar tubuh manusia dan motif pada kayu bunga.  

Penggunaan motif ini di hidupkan kembali oleh pembuat tembikar terenang di Temin 

Kraf, Jerantut.  Motif ini kebiasaan diaplikasikan pada bahagian bawah badan 

terutamanya pada tembikar terenang bersaiz besar.  Motif ini diinspirasikan dari tubuh 

badan manusia.  Motif ini masih digunakan oleh pembuat tembikar terenang di Temin 

Kraf.  Motif ini diinspirasikan berdasar bentuk tubuh manusia.  Dapatan kajian 

menunjukkan motif ini diletakkan pada badan (T2A dan T3A),, dada (T3B, T4A, T5A, 

T5B dan TK) dan tudung (T5A dan T5B). 

 

Jadual 6.22 Motif Bunga Tubuh/Orang Lidi 

Sumber Asal Motif pada Kayu Bunga 

  

 

 

 Motif Bulan Sabit 

Jadual 6.23 menunjukkan gambar bulan sabit dan motif pada kayu bunga.  Motif 

dari kosmos atau cakerawala dalam kesenian Melayu kebanyakannya diinspirasikan dari 

bulan, bintang, matahari, langit serta awan.  Motif yang umum digunakan adalah motif 

awan larat yang tidak hanya terdapat pada seni tembikar, bahkan meluas di gunakan 

pada ukiran kayu, kesenian tekstil seperti batik dan songket.  Motif bulan sabit diterap 

menggunakan hujung pena buluh yang ditajamkan dan dipotong menyerong.  Motif ini 

juga dikenali sebagai ‘bunga kuku’ kerana untuk mendapatkan rupa motif ini, hujung 

jari di tekankan sehingga meninggalkan kesan kuku yang melengkung.  Dapatan kajian 

menunjukkan motif ini diletakkan pada bahagian mulut (T2A, T3A, T3B, T4A, T5A, 

T5B dan TK), dada (T3A, T5B dan TK), tudung (T5A dan T5B) dan tali air (T5B dan 

TK). 

Jadual 6.23 Motif Bulan Sabit 

Sumber Asal Motif pada Kayu Bunga 
  

 

 Motif Tapak Pelanduk/Belalang Secucuk 

Rajah 6.27 menunjukkan motif tapak pelanduk/belalang secucuk.  Motif ini 

diambil dari kesan tapak kaki pelanduk yang menjadi inspirasi penciptaan motif pada 

tembikar di Kampung Pasir Durian.  Rupa motif tapak kaki pelanduk adalah bercabang 

dua yang meruncing tajam di bahagian atas seakan huruf ‘U’ atau ‘V’.  Motif seperti 

belalang secucuk dan tapak pelanduk kelihatan hampir sama adalah merupakan dua 

motif yang menghiasi tembikar terenang.  Motif tapak pelanduk banyak diaplikasikan di 

bahagian atas ‘tali air’ tetapi ada kalanya disusun melintang mengelilingi leher dan dada 

tembikar terenang.  Dapatan kajian menunjukkan motif ini diletakkan pada bahagian 

leher (T5B dan TK).dan dada (T5B dan TK). 

 

 

Rajah 6.27 Motif Tapak Pelanduk/Belalang Secucuk pada kayu bunga 

 Motif Itik Pulang Petang 

Jadual 6.24  menunjukkan gambar itik dan motif pada kayu bunga.  Motif itik 

pulang petang atau bunga ulan dijadikan motif untuk menghias permukaan tembikar 

terenang dan belanga (Tembikar Tembeling).  Motif ini turut digunakan di dalam motif 

ukiran kayu, tenun, tekat, ukir dan juga songket.  Motif ini berbentuk huruf ‘S’ dan 

sering di aplikasikan pada bahagian dada tembikar terenang.  Motifnya yang panjang 

dan kelihatan berangkai diinspirasikan sebagai rantai yang kelihatan pada dada.  Motif 

dan ini menggambarkan tingkah laku itik yang akan berjalan beriringan ketika pulang ke 

kandang waktu petang hari.  Tingkah laku berjalan beriringan dalam kumpulan 

merupakan contoh untuk manusia dalam kehidupan seharian.  Walau bagaimanapun 

motif ini tidak digunakan dengan meluas pada tembikar terenang yang dihasilkan 

menggunakan acuan.  Dapatan kajian menunjukkan motif ini hanya terdapat pada T3A 

dan diletakkan pada bahagian dada. 

 

Jadual 6.24 Itik Pulang Petang 

Sumber Asal Motif 

  

 

 Motif Tapak Bajang 

Rajah 6.28 menunjukkan motif dan corak tapak bajang.  Motif seakan huruf ‘X’ 

yang dikenali dengan tapak bajang atau silang pangkah merupakan antara motif yang 

sering kali digunakan dalam kesenian Melayu.  Tapak bajang merupakan motif yang 

diambil dari kepercayaan dalam masyarakat Melayu berkaitan hantu yang dikenali 

dengan nama ‘bajang’ yang sering mengganggu wanita mengandung dan kanak-kanak.  

Motif X disusun secara terapan berselang seli dengan motif lain di bahagian dada 

tembikar terenang semasa masih lembap.  Motif ini sering diaplikasikan pada tembikar 

terenang buatan pandai tanah terdahulu.  Kedudukan motif ini selari dengan ‘tali air’ di 

bahagian badan dan ’tali air’ bahagian bawah tembikar terenang.  Susunan motif ini 

seringkali diikuti dengan motif lain yang saiznya hampir sama.  Dapatan kajian 

menunjukkan motif ini hanya terdapat pada T3A dan diletakkan pada bahagian dada. 

Rajah 6.28 Motif dan Corak Tapak Bajang 

 Motif Y 

Rajah 6.29 menunjukkan motif dan corak Y.  Motif yang mempunyai rupa 

seperti huruf Y ini merupakan satu keunikan pada tembikar terenang yang dihasilkan di 

Temin Kraf.  Pada kajian terdahulu tidak ada dinyatakan tentang kewujudan motif ini.  

Analisis dokumen terhadap koleksi tembikar terenang yang dihasilkan oleh Hajah 

Noriah juga tidak menemui motif ini.  Dipercayai motif ini dihasilkan sendiri oleh 

pengusaha di Temin Kraf sebagai pelengkap kepada motif-motif lain untuk menghiasi 

tembikar terenang.  Dapatan kajian menunjukkan motif ini hanya diletakkan pada 

bahagian dada (T3A, T5B dan TK). 

 

 

 

Rajah 6.29 Motif dan Corak Y 

 Garisan Berulang 

Jadual 6.25 menunjukkan sumber dan penghasilan garisan berulang.  Garisan ini 

merupakan siri garisan yang berulang-ulang kebiasaannya ditemui pada bahagian mulut 

tembikar terenang.  Hiasan mulut pada bahagian bibir ini tidak berakhir begitu sahaja 

tetapi disudahkan dengan motif bulan sabit dan titik di atasnya bagi melengkapi ia 

menjadi satu siri motif (Rajah 6.30).  Dapatan kajian menunjukkan motif ini diletakkan 

pada bahagian tangkai (T2A, T3A, T3B dan T4A), mulut (T2A, T3A,T3B, T4A, T5A, 

T5B dan TK) dada (T3A, T5B dan TK), tudung (T5B) dan tali air (T5B dan TK). 

 

Jadual 6.25 Terapan Tudung Botol Plastik 

Kesan Terapan Teknik 

  

 

 

Rajah 6.30 Peletakan Garisan Berulang, Bulan Sabit dan Titik pada                              

Bahagian Mulut 

 Mata Gergaji 

Jadual 6.26 menunjukkan sumber dan penghasilan mata gergaji.  Mata gergaji 

sering digunakan untuk satu siri garisan pendek yang berulang.  Ia biasa diletakkan pada 

tangkai atau tangkai.  Pengulangan garisan ini kelihatan seperti bunga jika dilihat dari 

atas (Rajah 6.31). 

Jadual 6.26 Mata Gergaji 

Kesan Terapan Teknik 

 

 

 

 

Rajah 6.31 Kesan Pengulangan Garisan Pendek (Mata Gergaji) pada                       

Bahagian Tangkai  

 Titik 

Jadual 6.27 menunjukkan kesan titik yang dibuat menggunakan pen sering 

digunakan untuk melengkapkan susunan garisan berulang dan bulan sabit untuk 

menjadi satu siri corak yang mengandungi motif.  Dapatan kajian menunjukkan motif 

ini hanya diletakkan pada bahagian mulut (T2A, T3A, T3B, T4A, T5A dan TK) 

 

Jadual 6.27 Titik menggunakan mata pen 

Kesan Terapan Teknik 

3. Makna Dekorasi Engob 

Dapatan analisis artifak dan temu bual dengan para pengusaha mendapati engob 

tidak mempunyai sebarang makna yang khusus.  Penggunaan warna memberikan kesan 

yang berbeza dari permukaan tembikar terenang.  Penggunaan sapuan warna adalah 

sebagai warna latar sebelum ukiran layang dilakukan.  Warna akan memberikan kesan 

penegasan atau kontra kerana kebanyakan ukiran dilakukan pada tembikar terenang 

yang dibakar secara biskut.  Oleh itu tujuan sapuan warna adalah menimbulkan motif 

yang diukir pada bahagian badan atau tudung tembikar terenang.  Ia menjadi latar 

penegasan yang mengindahkan peletakan motif.  Warna yang kerap digunakan ialah 

putih atau coklat yang lebih harmoni dengan latar asal hasil dari pembakaran biskut.   

4. Makna Dekorasi Ukiran 

Dapatan analisis artifak dan temu bual mendapati ukiran layang merupakan satu-

satu teknik yang kekal digunakan dalam menghias tembikar terenang dengan gaya 

dekorasi baharu.  Motif yang digunakan dalam ukiran layang kelihatan seperti daun dan 

ianya merupakan motif tunggal tanpa ada pengulangan.  Motif ini diletak pada bahagian 

yang mudah dilihat seperti badan dan tudung dengan saiz yang besar dan menonjol.  

Motif ini dibuat berdasarkan motif yang digunakan oleh pengusaha-pengusaha di Perak.  

Motif daun ini adalah pengaruh daripada alam semula jadi yang berada hampir dengan 

pengusaha. 

5. Makna Dekorasi Sepuhan 

Dapatan analisis artifak menunjukkan sepuhan adalah teknik baharu digunakan 

di Temin Kraf merupakan teknik menyalut jasad tembikar terenang menggunakan cecair 

kaca.  Apabila dibakar di dalam tanur akan menyebabkan bahan ini melebur dan 

menyebabkan permukaan yang disadur dengan cecair ini kelihatan berkilat dan licin.  

Penggunaan teknik ini dapat memberikan kesan tampak yang baharu pada penampilan 

tembikar terenang.  Sepuhan yang berwarna gelap atau putih akan menampakkan mutu 

tembikar terenang lebih menarik dan berkualiti.  Teknik ini dapat menaikkan nilai 

tembikar terenang kerana ia menjadikan tampak seperti hasil seramik moden dan 

berkualiti tinggi.  Bagaimanapun sepuhan tidak mempunyai sebarang makna yang 

khusus kerana pengusaha di Temin Kraf banyak melakukan eksperimentasi dengan 

penggunaan warna untuk mendapatkan kualiti dekorasi tembikar terenang yang 

menarik. 

ii. Makna Ekstrinsik pada Dekorasi Tembikar Terenang 

Kajian ini mendapati penggunaan pelbagai jenis dekorasi adalah dengan tujuan 

untuk mengindahkan tampak tembikar terenang.  Penambahan pelbagai pilihan dekorasi 

untuk menghias permukaan tembikar terenang adalah bersesuaian dengan kehendak 

pembeli hari ini.  Pembeli bukan hanya mahukan produk yang ditampilkan dengan 

elemen dekorasi bercirikan tradisional tetapi elemen dekorasi moden yang diterapkan 

pada reka bentuk tradisional.  Oleh itu dekorasi seperti ukiran, engob dan sepuhan 

merupakan nilai tambah kepada keindahan fizikal tembikar terenang.  Penggunaan 

engob misalnya, adalah teknik baharu dalam menghias tembikar terenang.  Selain itu 

tembikar terenang juga diterap dengan motif kemudian disepuh akan menjadi lebih 

indah.  Penggunaan sepuhan akan menampakkan tembikar terenang lebih berharga 

kerana menjadikan tembikar ini seperti barangan kaca yang berkualiti.  Tembikar 

terenang yang dibakar pada fasa biskut pula adalah seperti tembikar yang masih 

mengekalkan gaya rekaan dahulu dengan warna coklat cerah yang menampakkan 

elemen hiasan pengaruh alam semula jadi iaitu tanah.  Bagi hiasan gigi Jawa yang unik 

akan memberikan kesan yang berbeza pada tampak tembikar terenang kerana 

menonjolkan dengan set lekukan yang tersusun mengelilingi bahagian yang diletakkan 

dan  membezakan tembikar terenang dengan tembikar tradisional tempatan yang lain. 

Encik Mohammad (temu bual, 2016) berpendapat kepelbagaian dekorasi adalah 

sesuatu yang membezakan tembikar terenang dari Temin Kraf dan Kampung Pasir 

Durian.  Namun pilihan dekorasi masih memerlukan kemahiran dan pengalaman serta 

tidak boleh dibuat tanpa ada panduan terdahulu.  Peletakan dekorasi seperti ukiran 

layang yang diadaptasi daripada motif ukiran kayu, jika tidak kemahiran mengukir di 

atas tanah akan merosakkan jasad tembikar terenang.  Motif yang indah dan halus 

adalah hasil daripada penjiwaan pembuatan dekorasi.  Dekorasi teknik terapan 

merupakan satu hiasan yang menampakkan kehalusan kerja tangan pengusaha.  Bukan 

mudah untuk menyusun motif-motif dengan tepat.  Dekorasi baharu pula merupakan 

ruang untuk pengusaha berkarya dan mencuba perkara baharu.  Encik Zainal (2016, 

temu bual) menyatakan teknik dekorasi tradisional seperti terapan pula masih 

dikekalkan walaupun jasad tembikar terenang dihasilkan dengan menggunakan teknik 

acuan.  Ini kerana elemen tradisional adalah jati diri yang melambang keaslian reka 

bentuk dan reka corak tembikar terenang.  Labu sayong misalnya masih mengekal reka 

corak asal tetapi pada yang sama turut menerapkan dekorasi baharu sebagai satu inovasi 

yang kreatif.  Dekorasi engob misalnya memberikan kesan yang berbeza pada 

penampilan tampak tembikar terenang. 

Kesimpulan bagi nilai estetika pada dekorasi tembikar terenang bagi prinsip 

bermakna menunjukkan tidak semua dekorasi tembikar terenang yang diaplikasikan 

mempunyai makna.  Para pengusaha juga tidak dapat mengingati kesemua makna reka 

bentuk dan dekorasi yang diwarisi daripada para penggiat terdahulu.  Bagaimanapun 

pada pengusaha di Temin Kraf berusaha memberi makna baharu pada tembikar 

terenang untuk terus relevan dengan pasaran tembikar tempatan hari ini.  Dekorasi 

sepuhan yang digunakan terutamanya pemilihan warna masih lagi berkaitan dengan 

alam sekeliling seperti hijau, coklat dan kelabu. 

6.2.3 Nilai Estetika pada Fungsi Tembikar Terenang 

Bahagian ini akan menganalisis nilai estetika pada fungsi tembikar terenang iaitu 

prinsip berguna. 

6.2.3.1 Prinsip Berguna pada Fungsi Tembikar Terenang 

Hasil analisis Jadual 6.28 terhadap fungsi mendapati sampel tembikar terenang 

mempunyai prinsip berguna berdasarkan aspek-aspek boleh digunakan dan indah 

dipandang. 

 

Jadual 6.28 Analisis Prinsip Berguna pada Fungsi Tembikar Terenang 

Kumpulan Tembikar Terenang 
Prinsip Berguna pada Fungsi 

Boleh digunakan Indah dipandang Ergonomik 

T1 T1A    

T1B    
T1C    

T2 T2A    

T2B    
T3 T3A    

T3B    
T4 T4A    

T4B    

T5 T5A    
T5B    

TT  TTK    
TTB    

TK TK    

i. Boleh Digunakan 

Berdasarkan analisis artifak mendapati setiap tembikar terenang yang dihasilkan 

mempunyai kegunaan yang tersendiri.  Walaupun setiap satu tembikar terenang 

mempunyai saiz yang berbeza tetapi perbezaan inilah yang membolehkan penggunaan 

tembikar ini dipelbagaikan mengikut kesesuaian.  Fungsi asal penghasilan tembikar 

terenang sebagai bekas menyimpan air masih diteruskan.  Penggunaan acuan tuang yang 

dapat mempelbagaikan saiz telah membolehkan fungsi tembikar terenang disesuaikan 

dengan keadaan semasa dan kehendak pengguna.  Dapatan analisis Jadual 6.31 

menunjukkan semua sampel tembikar terenang masih boleh digunakan.  Ini berdasarkan 

reka bentuk yang dihasilkan masih mengekalkan gaya rekaan terdahulu iaitu bukaan 

mulut yang besar, leher yang menyempit, ruangan mengisi kandungan yang besar dan 

bahagian bawah yang menyempit.  Rekaan ini dibuat untuk disesuaikan dengan jenis 

muatan seperti air.  Walau bagaimanapun didapati fungsi tembikar terenang pada masa 

kini bukan hanya terhad untuk mengisi air sahaja.  Di antara fungsi baharu tembikar 

terenang pada masa kini yang membolehkan tembikar ini terus digunakan ialah untuk 

tujuan hiasan dalaman, hobi, cenderahati, perubatan tradisional dan alat tambahan 

dalam tarian. 

ii. Indah Dipandang 

Secara asasnya penghasilan tembikar terenang bukan hanya untuk tujuan boleh 

digunakan tetapi ianya juga indah dipandang mata.  Dapatan analisis artifak mendapati 

tembikar terenang yang dihasilkan secara acuan tuang masih mengekalkan rekaan reka 

bentuk asal tembikar terenang terdahulu.  Walaupun terdapat perubahan kecil yang 

dilakukan tetapi tidak menjejaskan struktur reka bentuk asal.  Untuk mengekalkan aspek 

ini, pengusaha berusaha menghasilkan acuan yang dapat menyalin rekaan asal tembikar 

terenang terdahulu dan meneruskan dekorasi menggunakan teknik terapan kayu bunga 

serta menambah dekorasi baharu yang sesuai.  Ini kerana keunikan tembikar terenang 

dilihat pada reka bentuk dan dekorasi yang mempunyai identiti tersendiri serta dapat 

berfungsi seiring dengan keindahan reka bentuknya.  Berdasarkan analisis artifak 

terdapat inovasi yang dilakukan terhadap reka bentuk dan saiz tembikar terenang.  

Terdapat sampel tembikar terenang yang dihasilkan dengan bentuk teko (Rajah 6.32).  

Rekaan teko ini merupakan rekaan baharu yang dibuat di Temin Kraf yang mendapat 

pengaruh daripada rekaan teko air tetapi masih mengekalkan reka bentuk asal tembikar 

terenang dan dapat berfungsi sebagai satu bekas hidangan minuman. 

Rajah 6.32 Inovasi Reka Bentuk Tembikar Terenang kepada Rekaan Teko 

iii. Ergonomik 

Berdasarkan analisis artifak mendapati setiap tembikar terenang mempunyai 

ciri-ciri ergonomik yang memudahkan penggunaan.  Ini dapat diperhatikan pada 

bahagian leher dan badan tembikar terenang.  Bahagian cekung ini wujud bukan hanya 

untuk memberikan kesan visual yang indah tetapi menjadi bahagian yang dapat 

dipegang dengan mudah dan selesa bagi mengangkat tembikar terenang untuk 

digunakan.  Bahagian buntut juga direka untuk disesuaikan apabila tembikar terenang 

ditampung dengan tangan terutamanya digunakan untuk tujuan tarian atau untuk 

diangkat selain mencekak di bahagian leher.  Kesan cembung pada bahagian badan 

tembikar terenang juga membolehkan pengisian air dengan kuantiti yang lebih dapat 

dibuat. 

Peletakan motif-motif terapan kayu bunga dan ukiran juga memberikan kesan 

pada permukaan tembikar terenang.  Kesan lekuk dan jalinan dari motif terapan dan 

ukiran membantu mengurangkan kelicinan pada permukaan tembikar terenang.  Oleh 

itu cengkaman jari adalah lebih baik disebabkan oleh dekorasi terapan dan ukiran.  pada 

tembikar terenang akan dapat digunakan dengan lebih baik dengan adanya kesan 

dekorasi ini dan reka bentuk yang bertepatan dengan fungsinya. 

Hasil temu bual terhadap Encik Mohammad (2016, temu bual) menyatakan 

dahulu tembikar terenang sememangnya dihasilkan untuk menyimpan air tetapi sesuai 

dengan perubahan masa, fungsi tembikar terenang juga diubah supaya dapat disesuaikan 

dengan permintaan semasa.  Jika tembikar terenang terus kekal dengan fungsi lama dan 

tidak melakukan perubahan fungsi maka dikhuatiri akan berakhir penggunaan dan 

permintaan tembikar terenang oleh pengguna.  Tembikar terenang yang dihasilkan di 

Temin Kraf tidak mempunyai fungsi yang spesifik walaupun dari rekaannya adalah 

seperti untuk menampung air sama seperti tembikar terenang tradisional.  Walaupun 

fungsi ini semakin kurang diamalkan tetapi masih terdapat permintaan untuk tujuan ini.  

Ini kerana fungsi tembikar terenang pada masa kini berubah mengikut keperluan semasa 

pembeli berdasarkan tujuan yang mereka tetapkan.  Tembikar terenang masa kini 

menarik minat pembeli kerana saiz yang pelbagai, lebih ringan, harga yang murah dan 

fungsi-fungsi baharu.  Secara keseluruhannya tembikar terenang yang dihasilkan di 

Temin Kraf tidak dihadkan untuk menyimpan air sahaja tetapi dapat dipelbagaikan 

bersesuaian dengan perubahan dan kehendak masa.   

Menurut Encik Zainal (2016, temu bual), pada masa kini fungsi bersifat fleksibel 

kerana penggunaan teknologi moden dapat membantu dan menggalakkan kreativiti 

pengusaha melihat penggunaan tembikar terenang dari sudut dimensi baharu.  Jika 

dahulu dipercayai air yang disimpan di dalam tembikar terenang mempunyai kesejukan 

semula jadi dan boleh menjadi ubat merawat penyakit tetapi kini fungsi tembikar 

terenang perlu berubah mengikut peredaran masa supaya ia sentiasa relevan dengan 

keadaan tetapi pada masa yang sama masih mengekalkan reka bentuk asal sebagai satu 

bekas yang berfungsi memenuhi keperluan pengguna misalnya tembikar terenang 

bersaiz kecil kebiasaannya menjadi pilihan untuk majlis perkahwinan sebagai hadiah.  

Kesimpulan bagi nilai estetika pada fungsi tembikar terenang bagi prinsip 

berguna mendapati fungsi tembikar terenang pada masa kini telah diperluaskan bagi 

membolehkan penerimaan oleh masyarakat umum.  Dewasa ini penghasilan tembikar 

terenang tidak boleh terlalu terikat dengan fungsi lama.  Fungsi sepatutnya lebih 

fleksibel berdasarkan kesesuaian semasa tetapi reka bentuk masih lagi tidak berubah.  

Ini membolehkan penerimaan masyarakat dapat diperluaskan pada setiap peringkat.  

Fungsi-fungsi baharu yang wujud ini menampakkan penerimaan terhadap produk 

tradisional masih lagi ada dan relevan.  Tembikar terenang yang dihasilkan 

menggunakan acuan tuang boleh dipelbagaikan fungsi dan penggunaannya mengikut 

kesesuaian saiz dan reka bentuk yang telah dihasilkan.  Fungsinya juga turut berubah 

mengikut kemahuan pengguna iaitu disesuaikan dengan keadaan atau majlis yang 

berkaitan.  Perubahan fungsi tembikar terenang yang fleksibel ini membolehkan 

tembikar tradisional ini tidak terikat dengan satu tujuan fungsi sahaja seperti tembikar 

terenang tradisional.  Ia dapat disesuaikan dengan kehendak pengguna kini yang akan 

mempelbagaikan fungsi mengikut kesesuaian semasa.  Oleh yang demikian, dapat 

dikatakan bahawa tembikar terenang telah berubah fungsinya daripada peralatan 

kegunaan seharian kepada barangan yang boleh dipelbagaikan fungsinya.  Jelas sekali 

jika tembikar terenang yang dihasilkan dengan baik dan dihias dengan dekorasi yang 

menarik akan menjadi lengkap jika dapat berfungsi memenuhi kehendak pengguna.  Ini 

kerana fungsi memberikan pelengkap nilai keindahan pada reka bentuk dan dekorasi 

tembikar terenang. 

6.3 Analisis Keindahan Jasad Tembikar Terenang 

Bahagian ini menganalisis reka bentuk dan dekorasi (motif terapan) 

menggunakan perisian PhiMatrix untuk mengenal pasti keindahan jasad tembikar 

Terenang berdasarkan nisbah keemasan (golden ratio) atau perkadaran Phi.  Perkadaran 

ini dengan nisbah 1:1618 sering menjadi rujukan untuk menghasilkan rekaan yang 

menyenangkan dari sudut visual. 

6.3.1 Analisis Grid PhiMatrix pada Reka Bentuk Tembikar Terenang  

Bahagian ini menganalisis reka bentuk menggunakan perisian PhiMatrix untuk 

mengenal pasti keindahan jasad tembikar terenang berdasarkan perkadaran Phi.  

Perkadaran Phi dengan nisbah 1:1618 yang terdapat pada alam semula jadi sering 

menjadi rujukan untuk menghasilkan rekaan yang menyenangkan dari sudut visual.  

Jadual 6.32 hingga Jadual 6.42 menunjukkan analisis reka bentuk menggunakan grid 

PhiMatrix bagi semua sampel tembikar terenang yang telah dikumpulkan.  Dapatan 

daripada grid ini akan dikira menggunakan formula nisbah keemasan untuk mengenal 

pasti nilai keemasan. 

i. Terenang 1 (T1)  

Analisis PhiMatrix ke atas sampel kumpulan tembikar terenang 1 (Jadual 6.29).    

Dapatan analisis PhiMatrix terhadap kumpulan tembikar terenang 1 (T1A, T1B dan 

T1C) menunjukkan kesemua reka bentuk adalah bersesuaian dengan nisbah keemasan 

yang menghampiri nilai Phi 1.618.  Bahagian atas tembikar terenang iaitu bahagian 

mulut hingga ke bahagian badan menunjukkan perbezaan nisbah di antara 1.621 hingga 

1.624 berbanding bahagian badan ke buntut di antara 1.615 hingga 1.616.  Walau 

bagaimanapun perbezaan ini adalah kecil dan masih berada tidak terlalu jauh dalam 

lingkungan nisbah keemasan. 

ii. Terenang 2 (T2) 

Analisis PhiMatrix ke atas sampel kumpulan tembikar terenang 2 (Jadual 6.30).  

Dapatan hasil analisis PhiMatrix terhadap kumpulan tembikar terenang 2 (T2A, dan 

T2B) menunjukkan kesemua reka bentuk adalah bersesuaian dengan nisbah keemasan 

yang menghampiri nilai Phi 1.618.  Bahagian atas tembikar terenang iaitu bahagian 

mulut hingga ke bahagian badan menunjukkan perbezaan nisbah pada bacaan 1.623 

berbanding bahagian badan ke buntut di antara 1.616 hingga 1.620.  Walau 

bagaimanapun perbezaan ini adalah kecil dan masih berada tidak terlalu jauh dalam 

lingkungan nisbah keemasan. 

iii. Terenang (T3)  

Analisis PhiMatrix ke atas sampel kumpulan tembikar terenang 3 (Jadual 6.31).   

Dapatan analisis PhiMatrix terhadap kumpulan tembikar terenang 3 (T3A dan T3B) 

menunjukkan kesemua reka bentuk adalah bersesuaian dengan nisbah keemasan yang 

menghampiri nilai Phi 1.618.  Bahagian atas tembikar terenang iaitu bahagian mulut 

hingga ke bahagian badan menunjukkan perbezaan nisbah di antara 1.610 hingga 1.618 

berbanding bahagian badan ke buntut di antara 1.617 hingga 1.20.  Walau 

bagaimanapun perbezaan ini adalah kecil dan masih berada tidak terlalu jauh dalam 

lingkungan nisbah keemasan. 

 

Jadual 6.29 Analisis Grid PhiMatrix Reka Bentuk T1A, T1B dan T1C 

Terenang 1 Analisis PhiMatrix 

T1A  

   
   

    
   

 

 

1.624 = 1.615 = 1.618 (   

T1B  

   
   

    
   

 

 

1.621 = 1.616 = 1.618 (   

T1C  

   
   

    
   

 

 

1.621 =1.616=1.618 (   

a 

b 

a 

b 

a 

b 

Jadual 6.30 Analisis Grid PhiMatrix Reka Bentuk T2A dan T2B 

Terenang 2 Analisis PhiMatrix 

T2A  

    
   

    
   

 

 

1.623 = 1.616 = 1.618 (   

T2B  

   
   

    
   

 

 

1.623=1.620=1.618 (   

 

Jadual 6.31 Analisis Grid PhiMatrix Reka Bentuk T3A dan T3B 

Terenang 3 Analisis PhiMatrix 

T3A  

   
   

    
   

 

 

1.610=1.620=1.618 (   

T3B  

   
   

    
   

 

 

1.618=1.617=1.618 (   

 

iv. Terenang 4 (T4) 

Analisis PhiMatrix ke atas sampel kumpulan tembikar terenang 4 (Jadual 6.32).   

Dapatan analisis PhiMatrix terhadap kumpulan tembikar terenang 4 (T4A dan T4B) 

menunjukkan kesemua reka bentuk adalah bersesuaian dengan nisbah keemasan yang 

menghampiri nilai Phi 1.618.  Bahagian atas tembikar terenang iaitu bahagian mulut 

hingga ke bahagian badan menunjukkan perbezaan nisbah di antara 1.614 hingga 1.623 

berbanding bahagian badan ke buntut di antara 1.616 hingga 1.619.  Walau 

bagaimanapun perbezaan ini adalah kecil dan masih berada tidak terlalu jauh dalam 

lingkungan nisbah keemasan. 

a 

b 

a 

b 

a 

b 

a 

b 

v. Terenang 5 (T5) 

Analisis PhiMatrix ke atas sampel tembikar terenang 5 (Jadual 6.33).  Dapatan 

analisis PhiMatrix terhadap kumpulan tembikar terenang 5 (T5A dan T5B) 

menunjukkan kesemua reka bentuk adalah bersesuaian dengan nisbah keemasan yang 

menghampiri nilai Phi 1.618.  Bahagian atas tembikar terenang iaitu bahagian mulut 

hingga ke bahagian badan menunjukkan perbezaan nisbah di antara 1.617 hingga 1.620 

berbanding bahagian badan ke buntut di antara 1.617 hingga 1.618.  Walau 

bagaimanapun perbezaan ini adalah kecil dan masih berada tidak terlalu jauh dalam 

lingkungan nisbah keemasan. 

 

Jadual 6.32 Analisis Grid PhiMatrix Reka Bentuk T4A dan T4B 

Terenang 4 Analisis PhiMatrix 

T4A  

    
   

    
   

 

 

1.614=1.619=1.618 (   

T4B  

   
   

    
   

 

 

1.623=1.616=1.618 (   

 

Jadual 6.33 Analisis Grid PhiMatrix Reka Bentuk T5A dan T5B 

Terenang Analisis PhiMatrix 

T5A  

   
   

    
   

 

 

1.617=1.618=1.618 (   

T5B  

   
   

    
   

 

 

1.620=1.617=1.618 (   

 

a 

b 

a 

b 

a 

b 

a 

b 

vi. Terenang Teko 

Analisis PhiMatrix ke atas sampel tembikar terenang Teko (Jadual 6.34).  

Dapatan analisis PhiMatrix terhadap kumpulan tembikar terenang Teko (TTK dan TTB 

(Tanpa tudung)) menunjukkan kesemua reka bentuk adalah bersesuaian dengan nisbah 

keemasan yang menghampiri nilai Phi 1.618.  Bahagian atas tembikar terenang iaitu 

bahagian mulut hingga ke bahagian badan menunjukkan perbezaan nisbah di antara 

1.622 hingga 1.625 berbanding bahagian badan ke buntut di antara 1.615 hingga 1.616.  

Walau bagaimanapun perbezaan ini adalah kecil dan masih berada tidak terlalu jauh 

dalam lingkungan nisbah keemasan. 

vii. Terenang Kendi  

Analisis PhiMatrix ke atas sampel tembikar terenang Kendi (Jadual 6.35).  

Dapatan analisis PhiMatrix terhadap kumpulan tembikar terenang kendi (TK) 

menunjukkan kesemua reka bentuk adalah bersesuaian dengan nisbah keemasan yang 

menghampiri nilai Phi 1.618.  Bahagian atas tembikar terenang iaitu bahagian mulut 

hingga ke bahagian badan dan bahagian badan ke buntut adalah 1.618.  Hanya reka 

bentuk tembikar terenang kendi yang menepati nisbah keemasan 

 

Jadual 6.34 Analisis Grid PhiMatrix Reka Bentuk TTK dan TTB 

Terenang Analisis PhiMatrix 

TTK  

   
   

    
   

 

 

1.622=1.616=1.618 (   

TTB  

   
   

    
   

 

 

1.625=1.615=1.618 (   

 

 

 

 

 

 

 

 

 

a 

b 

a 

b 

Jadual 6.35 Analisis Grid PhiMatrix Reka Bentuk TK 

Terenang Kendi Analisis PhiMatrix 

TK  

   
   

    
   

 

 

1.618=1.618=1.618 (   

 

Berdasarkan dapatan analisis di atas dapat dirumuskan reka bentuk tembikar 

terenang menepati nisbah keemasan.  Dari sudut nilai estetika, ketepatan reka bentuk ini 

menunjukkan cara pembuatan menggunakan kaedah acuan tuang dapat menghasilkan 

tembikar terenang yang halus buatannya.  Prinsip halus ini dilihat berdasarkan ketepatan 

reka bentuk walaupun dihasilkan dengan pelbagai saiz dan rekaan.  Dapatan ini juga 

membuktikan kemahiran pengusaha menghasilkan acuan tuang yang masih 

mengekalkan rekaan tembikar terenang yang asal.  Walaupun  tembikar terenang 

mempunyai reka bentuk yang rumit dengan bahagian yang cengkung dan cembung serta 

bahagian tapak kelihatan seperti tidak stabil tetapi pengusaha mampu meniru dengan 

tepat untuk menghasilkan acuan tuang yang baik kualitinya. 

6.3.2 Analisis Grid PhiMatrix pada Dekorasi (Terapan) Tembikar Terenang  

Bahagian ini menganalisis dekorasi (motif terapan) menggunakan perisian 

PhiMatrix untuk mengenal pasti keindahan jasad tembikar terenang berdasarkan 

perkadaran Phi.  Perkadaran Phi dengan nisbah 1:1618 yang terdapat pada alam semula 

jadi sering menjadi rujukan untuk menghasilkan rekaan yang menyenangkan dari sudut 

visual.  Analisis bertujuan untuk menganalisis motif dan corak teknik terapan pada 

tembikar terenang.  Berdasarkan sampel tembikar terenang hanya lapan buah sahaja 

yang dihias menggunakan kayu bunga untuk menghasilkan hiasan terapan. 

i. Terenang 1(T1B) 

Analisis corak terapan dilakukan pada dada T1B (Jadual 6.36).  Dapatan hasil 

analisis PhiMatrix menunjukkan susunan terapan motif bunga semalu pada T1B di 

bahagian dada (D1-Bunga Semalu) pada garisan vertikal dan horizontal adalah 

bersesuaian dengan perkadaran nisbah Phi yang menghampiri nilai Phi 1.618.  Kajian 

menunjukkan susunan motif adalah seimbang.  Walaupun ada dapatan yang berada pada 

a 

b 

skala tidak tepat ini adalah disebabkan kedudukan motif yang menyerong disebabkan 

oleh bentuk tembikar Terenang.   

ii. Terenang 2 (T2B) 

Analisis corak terapan pada bahagian bibir, dada dan badan T2B (Jadual 6.37).  

Dapatan hasil analisis PhiMatrix menunjukkan susunan motif terapan pada T2B di 

bahagian bibir, dada (D1-Daun) dan badan (B1-Bunga Tubuh) adalah bersesuaian 

dengan perkadaran nisbah Phi pada garisan vertikal dan horizontal yang menghampiri 

nilai Phi 1.618.  Kajian  menunjukkan susunan motif-motif adalah berada pada petunjuk 

hampir tepat.  Walaupun ada dapatan yang berada pada skala tidak tepat ini adalah 

disebabkan oleh gaya susunan motif yang mengikut reka bentuk cembung pada 

bahagian dada dan badan tembikar terenang menyebabkan susunan motif secara 

horizontal agak menyerong. 

 

Jadual 6.36 Analisis Grid PhiMatrix Dekorasi T1B 

Bahagian dan Nama 

Motif 

Analisis 

PhiMatrix 

Tepat Hampir Tepat Tidak Tepat 

 

 

 

D1-Bunga Semalu 

Vertikal  275/170 = 1.617  

445/275 = 1.618   

Horizontal   203/126 = 1.611 

 329/203 = 1.620  

 

Jadual 6.37 Analisis Grid PhiMatrix Dekorasi T2B 

Bahagian dan Nama 

Motif 

Analisis 

PhiMatrix 

Tepat Hampir Tepat Tidak Tepat 

 

 

 

Bibir-Gigi Jawa 

Vertikal  149/92 = 1.619  

 241/149 = 1.617  

Horizontal   44/27 = 1.629 

 71/44 = 1.613  

 

 

 

D1-Daun 

Vertikal  389/241 = 1.614  

 630/389 = 1.619  

Horizontal   143/88 = 1.625 

 231/143 = 1.615  

 

 

 

B1-Bunga Tubuh 

Vertikal  334/207 = 1.613  

 541/334 = 1.619  

Horizontal  230/142 = 1.619  

 372/230 = 1.617  

iii. Terenang 3 (T3A)  

Analisis corak pada bibir (Gigi Jawa), dada dan badan T3A (Jadual 6.38).  

Dapatan hasil analisis PhiMatrix menunjukkan susunan motif terapan pada T3A di 

bahagian bibir, dada (D1-Tapak Bajang, D2-Y, D4-Bunga Semalu, D5-Bulan Sabit, 

Garisan Berulang dan D6-Bunga Meranti) dan badan (B1-Bunga Tubuh) adalah 

bersesuaian dengan perkadaran nisbah Phi pada garisan vertikal dan horizontal yang 

menghampiri nilai Phi 1.618.  Bagaimanapun bahagian bibir-Gigi Jawa dan dada (D3-

Itik Pulang Petang) pada garisan horizontal menunjukkan nilai tidak menghampiri 

nisbah perkadaran Phi disebabkan susunan motif yang tidak kemas tetapi tidak terlalu 

ketara sehingga merosakkan corak yang terhasil. Walaupun ada dapatan yang berada 

pada skala tidak tepat ini disebabkan oleh gaya susunan motif yang mengikut reka 

bentuk cembung pada bahagian dada tembikar terenang menyebabkan susunan motif 

secara horizontal agak menyerong. 

iv. Terenang 3 (T3B) 

Analisis corak dekorasi pada bibir (Gigi Jawa), dada dan badan T3B (Jadual 

6.39).  Dapatan hasil analisis PhiMatrix menunjukkan susunan motif terapan pada T3B 

di bahagian bibir, dada (D2-Bunga Tubuh) dan badan (B1-Bunga Meranti) adalah 

bersesuaian dengan perkadaran nisbah Phi pada garisan vertikal dan horizontal yang 

menghampiri nilai Phi 1.618.  Bagaimanapun bahagian dada (D1-Daun) pada garisan 

horizontal menunjukkan nilai tidak menghampiri nisbah perkadaran Phi disebabkan 

susunan motif yang tidak kemas tetapi tidak terlalu ketara sehingga merosakkan corak 

yang terhasil. 

v. Terenang 4 (T4A)  

Analisis corak dekorasi pada bibir (Gigi Jawa), dada dan badan T4A (Jadual 

6.40).  Dapatan hasil analisis PhiMatrix menunjukkan susunan motif terapan pada T2B 

di bahagian dada (D1-Daun) dan badan (B1-Bunga Meranti) adalah bersesuaian dengan 

perkadaran nisbah Phi pada garisan vertikal dan horizontal yang menghampiri nilai Phi 

1.618.  Pada bahagian bibir-Gigi Jawa dan dada (D2-Bunga Tubuh) pada garisan 

horizontal menunjukkan nilai tidak menghampiri nisbah perkadaran Phi disebabkan 

susunan motif yang tidak kemas tetapi tidak terlalu ketara sehingga merosakkan corak 

yang terhasil. 

vi. Terenang 5 (T5A)  

Analisis corak dekorasi pada bibir (Gigi Jawa), dada dan badan T5A (Jadual 

6.41).  Dapatan hasil analisis PhiMatrix menunjukkan susunan motif terapan pada T5A 

di bahagian bibir, dada (D2-Bunga Semalu dan D4-Daun) dan badan (B1-Bunga 

Meranti) adalah bersesuaian dengan perkadaran nisbah Phi pada garisan vertikal dan 

horizontal yang menghampiri nilai Phi 1.618.  Pada bahagian dada (D1-Bunga Kipas 

dan D3-Bunga Tubuh) pada garisan horizontal menunjukkan nilai tidak menghampiri 

nisbah perkadaran Phi disebabkan susunan motif yang tidak kemas tetapi tidak terlalu 

ketara sehingga merosakkan corak yang terhasil. 

 

Jadual 6.38 Analisis Grid PhiMatrix Dekorasi T3A 

Bahagian dan Nama 

Motif 

Analisis 

PhiMatrix 

Tepat Hampir Tepat Tidak Tepat 

 

 

 

Bibir-Gigi Jawa 

Vertikal  354/218 = 1.623  

 572/354 = 1.615  

Horizontal   87/53 = 1.641 

  140/87 = 1.609 

 

 

 

D1-Tapak Bajang 

Vertikal  455/281 = 1.619  

 736/455 = 1.617  

Horizontal  110/68 = 1.617  

178/110 = 1.618   

 

 

 

D2-Y 

Vertikal   299/184 = 1.625 

 483/299 = 1.615  

Horizontal  84/52 = 1.615  

 136/84 = 1.619  

 

 

D3-Itik Pulang Petang 

Vertikal  731/452 = 1.617  

1183/731 = 1.618   

Horizontal   77/48 = 1.604 

 125/77 = 1.623  

 

 

 

D4-Bunga Semalu 

Vertikal  447/277 = 1.613  

 724/447 = 1.619  

Horizontal   260/160 = 1.625 

 420/260 = 1.615  

 

 

 

D5-Bulan Sabit dan 

Garisan Berulang 

Vertikal  412/255 = 1.615  

667/412 = 1.618   

Horizontal  110/68 = 1.617  
178/110 = 1.618   

 

 

 

D6-Bunga Meranti 

Vertikal  465/288 = 1.614  

  753/465 = 1.619  

Horizontal  219/135 = 1.622  

  354/219 = 1.616  

 

 

 

B1-Bunga Tubuh 

Vertikal  449/277 = 1.620  
 726/449 = 1.616  

Horizontal  295/182 = 1.620  

 477/295 = 1.616  

Jadual 6.39 Analisis Grid PhiMatrix Dekorasi T3B 

Bahagian dan Nama 

Motif 

Analisis 

PhiMatrix 

Tepat Hampir Tepat Tidak Tepat 

 

 

 

Bibir-Gigi Jawa 

Vertikal 314/194 = 1.618   

 508/314 = 1.617  

Horizontal  112/69 =  1.623  

 181/112 =  1.616  

 

 

 

D1-Daun 

Vertikal  404/250 = 1.616  

654/404 = 1.618   

Horizontal   143/89 = 1.606 

 232/143 = 1.622  

 

 

 

D2-Bunga Tubuh 

Vertikal  352/218 = 1.614  

 570/352 = 1.619  

Horizontal 123/76 = 1.618   

 199/123 = 1.617  

 

 

 

B1-Bunga Meranti 

Vertikal  328/203 = 1.615  
531/328 = 1.618   

Horizontal   179/110 = 1.627 

 289/179 = 1.614  

 

Jadual 6.40 Analisis Grid PhiMatrix Dekorasi T4A 

Bahagian dan Nama 

Motif 

Analisis 

PhiMatrix 

Tepat Hampir Tepat Tidak Tepat 

 

 

 

Bibir-Gigi Jawa 

Vertikal  520/321 = 1.619  

 841/520 = 1.617  

Horizontal   156/97 = 1.608 

 253/156 = 1.621  

 

 

 

D1-Daun 

Vertikal  480/297 = 1.616  

777/480 = 1.618   

Horizontal  154/95 = 1.621  

 249/154 = 1.616  

 

 

 

D2-Bunga Tubuh 

Vertikal  346/214 = 1.616  

 560/346 = 1.618  

Horizontal   119/74 = 1.608 

 193/119 = 1.621  

 

 

 

B1-Bunga Meranti 

Vertikal  226/140 = 1.614  

 366/226 = 1.619  

Horizontal  115/71 = 1.619  

 186/115 = 1.617  

Jadual 6.41 Analisis Grid PhiMatrix Dekorasi T5A 

Bahagian dan Nama 

Motif 

Analisis 

PhiMatrix 

Tepat Hampir Tepat Tidak Tepat 

 

 

 

Bibir-Gigi Jawa 

Vertikal 356/220 = 1.618   

 576/356 = 1.617  

Horizontal  112/69 = 1.623  

 181/112 = 1.616  

 

 

 

D1-Bunga Kipas 

Vertikal  222/137 = 1.620  

 359/222 = 1.617  

Horizontal   59/37 = 1.594 

  96/59 = 1.627 

 

 

 

D2-Bunga Semalu 

Vertikal  171/106 = 1.613  

 277/171 = 1.619  

Horizontal   109/67 = 1.626 

 176/109 = 1.614  

 

 

 

D3-Bunga Tubuh 

Vertikal   240/149 = 1.610 

 389/240 = 1.620  

Horizontal   109/68 = 1.602 

 177/109 = 1.623  

 

 

 

D4-Daun 

Vertikal  321/199 = 1.613  

 520/321 = 1.619  

Horizontal  136/84 = 1.619   

 220/136 = 1.617  

 

 

 

B1-Bunga Meranti 

Vertikal  231/143 = 1.615  

 374/231 = 1.619  

Horizontal  121/75 = 1.613  

 196/121 = 1.619  

 

vii. Terenang 5 (T5B)  

Analisis corak dekorasi pada bibir, leher, tali air, dada dan badan T5B (Jadual 

6.42).  Dapatan hasil analisis PhiMatrix menunjukkan susunan motif terapan pada T5B 

di bahagian  Tali Air (Bulan Sabit dan Garisan Berulang) dan dada (D2-Bunga Semalu, 

D4-Belalang Secucuk dan D6-Bukan Sabit dan Garisan Berulang) adalah bersesuaian 

dengan perkadaran nisbah Phi pada garisan vertikal dan horizontal yang menghampiri 

nilai Phi 1.618.  Pada garisan vertikal untuk bahagian leher (L1-Belalang Secucuk), 

dada (D3-Bunga Tubuh), badan (B1-Bunga Meranti) dan garisan horizontal untuk 

bahagian dada (D1-Y, D3-Bunga Tubuh, D5-Bunga Kipas) menunjukkan nilai tidak 

menghampiri nisbah perkadaran Phi.  Ini disebabkan oleh susunan motif yang tidak 

kemas tetapi tidak terlalu ketara sehingga merosakkan corak yang terhasil. 

Jadual 6.42 Analisis Grid PhiMatrix Dekorasi T5B 

Bahagian dan Nama 

Motif 

Analisis 

PhiMatrix 

Tepat Hampir Tepat Tidak Tepat 

 

 

 

Bibir-Gigi Jawa 

Vertikal  249/154 = 1.616  

403/249 = 1.618   

Horizontal   85/53 = 1.603 

 138/85 = 1.623  

 

 

 

L1-Belalang Secucuk 

Vertikal   166/103 = 1.611 

 269/166 = 1.620  

Horizontal   104/65 = 1.60 

  169/104 = 1.625 

 

 

 

Tali Air-Bulan Sabit 

dan Garisan Berulang 

Vertikal  236/146 = 1.616  

382/236 = 1.618   

Horizontal  76/47 = 1.617  

123/76 = 1.618   

 

 

 

D1-Y 

Vertikal   226/139 = 1.625 

 365/226 = 1.615  

Horizontal   51/32 = 1.593 

  83/51 = 1.627 

 

 

 

D2-Bunga Semalu 

Vertikal   171/105 = 1.628 

 276/171 = 1.614  

Horizontal   79/49 = 1.612 

 128/79 = 1.620  

 

 

 

D3-Bunga Tubuh 

Vertikal   227/141 = 1.609 

 368/227 = 1.621  

Horizontal   91/57 = 1.596 

  148/91 =1.626 

 

 

 

D4-Belalang Secucuk 

Vertikal  221/137 = 1.613  

 358/221 = 1.619  

Horizontal  42/26 = 1.615  

 68/42 = 1.619  

 

 

 

D5-Bunga Kipas 

Vertikal  160/99 = 1.616  

259/160 = 1.618   

Horizontal   91/57 = 1.596 

  148/91 =1.626 

 

 

 

D6-Bukan Sabit dan 

Garisan Berulang 

Vertikal  305/189 = 1.613  

 494/305 = 1.619  

Horizontal   57/35 = 1.628 

 92/57 = 1.614  

 

 

 

B1-Bunga Meranti 

Vertikal   222/138 = 1.608 

 360/222 = 1.621  

Horizontal  102/63 = 1.619  

 165/102 = 1.617  

Jadual 6.43 Analisis Grid PhiMatrix Dekorasi TK  

Bahagian dan Nama 

Motif 

Analisis 

PhiMatrix 

Tepat Hampir Tepat Tidak Tepat 

 

 

 

Bibir-Gigi Jawa 

Vertikal 191/118 = 1.618   

 309/191 = 1.617  

Horizontal   62/39 = 1.589 

  101/62 = 1.629 

 

 

 

L1-Belalang Secucuk 

Vertikal 348/215 = 1.618   

 563/348 = 1.617  

Horizontal  141/87 = 1.620  

 228/141 = 1.617  

 

 

 

TA1-Bulan Sabit dan 

Garisan Berulang 

Vertikal   273/168 = 1.625 

 441/273 = 1.615  

Horizontal   78/49 = 1.591 

  127/78 = 1.628 

 

 

 

D1-Y 

Vertikal   164/102 = 1.607 

 266/164 = 1.621  

Horizontal   31/19 = 1.631 

  50/31 = 1.612 

 

 

 

 D2-Belalang Secucuk 

Vertikal  197/122 = 1.614  

 319/197 = 1.619  

Horizontal   27/17 = 1.588 

  44/27 = 1.629 

 

 

 

 

D3-Bunga Tubuh 

Vertikal  170/105 = 1.619  

 275/170 = 1.617  

Horizontal   62/38= 1.631 

 100/62 = 1.612  

 

 

 

D4-Bunga Semalu 

Vertikal  128/79 = 1.620  

 207/128 = 1.617  

Horizontal   65/40 = 1.625 

 105/65 = 1.615  

 

 

 

B1-Bunga Meranti 

Vertikal   189/116 = 1.629 

 305/189 = 1.613  

Horizontal   87/53 = 1.641 

  140/87 = 1.609 

 

viii. Terenang Kendi (TK) 

Analisis corak dekorasi pada bibir, leher, tali air, dada dan badan TK (Jadual 

6.43).  Dapatan hasil analisis PhiMatrix menunjukkan susunan motif terapan pada TK di 

bahagian  leher (L1-Belalang Secucuk dan dada (D4 dan D5-Bulan Sabit dan Garisan 

Berulang) adalah bersesuaian dengan perkadaran nisbah Phi pada garisan vertikal dan 

horizontal yang menghampiri nilai Phi 1.618.  Pada garisan vertikal untuk bahagian 

dada (D1) dan garisan horizontal untuk bahagian bibir-Gigi Jawa, tali air (TA1-Bulan 

Sabit dan Garisan Berulang), dada (D1, D2-Belalang Secucuk, D3-Bunga Tubuh) dan 

badan (B1-Bunga Meranti) menunjukkan nilai tidak menghampiri nisbah perkadaran 

Phi.  Ini disebabkan oleh susunan motif yang tidak kemas tetapi tidak terlalu ketara 

sehingga merosakkan corak yang terhasil.   

Dapatan hasil analisis secara keseluruhan menunjukkan motif disusun dengan 

baik dan teliti walaupun hanya dibuat menggunakan tangan sahaja.  Perbezaan 

peletakan pada bahagian bibir dan badan tidak mencacatkan pembentukan corak jika 

dilihat secara keseluruhannya.  Analisis secara keseluruhan terhadap menunjukkan 

motif disusun dengan baik dan teliti walaupun hanya dibuat menggunakan tangan 

sahaja.  Walaupun terdapat nilai yang tidak konsisten terutama pada bahagian tali air, 

dada dan badan tetapi secara keseluruhannya ia tidak merosakkan corak yang telah 

dihasilkan.  Kemahiran pengusaha adalah teruji untuk memastikan variasi motif disusun 

sehingga lima lapis bagi menghasilkan corak. 

6.4 Rumusan 

Bahagian ini adalah rumusan keseluruhan dapatan kajian dengan merujuk soalan 

kajian 2, iaitu: 

Dapatan kajian menunjukkan nilai estetika ada terdapat pada reka bentuk jasad 

tembikar terenang iaitu prinsip halus dan prinsip bermakna.  Prinsip halus pada reka 

bentuk jasad tembikar terenang adalah seperti ketepatan bentuk, imbangan, permukaan 

yang licin dan rata, ringan dan kesesuaian bahan yang digunakan.  Bagi prinsip 

bermakna pula adalah berkaitan makna yang terdapat pada bahagian-bahagian jasad 

tembikar terenang.  Kajian mendapati tidak semua bahagian mempunyai makna yang 

khusus. 

Hasil kajian juga mendapati dekorasi jasad tembikar terenang mempunyai nilai 

estetika seperti prinsip halus, prinsip bersatu, prinsip berlawan, prinsip berlambang dan 

prinsip bermakna.  Prinsip halus pada dekorasi adalah berkaitan pengulangan motif, 

penyesuaian idea dan bahan, unsur plastik dan unsur seni.  Prinsip bersatu pula terdiri 

daripada jarak, penjajaran dan kesinambungan.  Prinsip berlawan berkaitan dengan 

kesan kesat atau gerutu, lekuk dan licin.  Prinsip berlambang pula berkaitan aspek 

kreatif dan kreativiti.  Prinsip bermakna adalah berkaitan makna-makna yang terdapat 

pada dekorasi yang digunakan pada jasad tembikar terenang. 

Kajian terhadap fungsi jasad tembikar terenang pula terdapat dua aspek iaitu 

boleh digunakan dan indah dipandang yang menepati nilai estetika prinsip berguna.  

Fungsi tembikar terenang pada masa kini semakin dipelbagaikan dan disesuaikan 

dengan keadaan semasa. 

Analisis reka bentuk dan dekorasi terapan menggunakan perisian PhiMatrix 

menunjukkan nilai yang diperoleh menghampiri nisbah keemasan (golden ratio).  Ini 

menunjukkan pengusaha di Temin Kraf mampu mengekalkan keindahan tembikar 

terenang dari aspek  reka bentuk dan dekorasi seperti yang diwarisi daripada penggiat 

terdahulu di Kampung Pasir Durian. 

Secara keseluruhannya perubahan kaedah pembuatan memberikan ruang kepada 

pengusaha untuk lebih kreatif melakukan inovasi terhadap tembikar terenang tetapi 

mengekalkan rekaan terdahulu yang menjadi warisan. 

BAB 7 

 

 

PERBINCANGAN DAN RUMUSAN 

7.1 Pengenalan  

Bab terakhir ini membincangkan persoalan kajian dan hubungannya dengan 

objektif kajian secara menyeluruh.  Perkara utama yang menjadi fokus kajian ini adalah 

tentang kaedah pembuatan dan jasad tembikar terenang yang dihasilkan di Temin Kraf 

pada masa kini serta nilai estetika.  Di samping itu, implikasi kajian dan cadangan 

kajian lanjutan turut dibincangkan dalam bab ini. 

7.2 Perbincangan 

Perbincangan berikut adalah berkaitan dapatan kaedah pembuatan dan jasad 

tembikar terenang pada masa kini yang dihasilkan di Temin Kraf (Bab 4).  

Perbincangan juga meliputi nilai estetika yang terdapat dalam kaedah  pembuatan dan 

pada jasad tembikar terenang yang dihasilkan di Temin Kraf (Bab 5 dan Bab 6).  Semua 

perbincangan adalah merujuk kepada persoalan kajian yang dibina sebagai asas dan 

panduan untuk mencapai objektif kajian ini. 

7.2.1 Kaedah pembuatan dan jasad tembikar terenang di Temin Kraf pada masa 

kini  

Dapatan kajian menunjukkan kaedah pembuatan tembikar terenang di Temin 

Kraf adalah berbeza dengan yang diamalkan di Kampung Pasir Durian.  Ini dapat 

diperhatikan pada setiap proses dalam kaedah pembuatan bermula daripada proses awal 

penyediaan tanah hinggalah kepada proses akhir pembakaran jasad tembikar terenang 

yang menunjukkan penggunaan teknologi moden menjadi pilihan utama oleh pengusaha  

untuk memudahkan proses penghasilan tembikar tradisional ini.  Pembuatan tembikar 

terenang di Temin Kraf dan Kampung Pasir Durian terbahagi kepada empat langkah 

utama berurutan seperti Rajah 7.1.   

 

 

Rajah 7.1 Perbandingan Kaedah Pembuatan Tembikar Terenang di                              

Temin Kraf dan Kampung Pasir Durian 

Kajian ini mendapati pengusaha di Temin Kraf mempunyai pengalaman dan 

pengetahuan untuk menghasilkan tembikar terenang secara tradisional dan moden.  

Oleh kerana pengeluaran tembikar di Temin Kraf adalah untuk tujuan yang komersil, 

pengusaha menggunakan kaedah yang berbantukan teknologi moden untuk memenuhi 

permintaan pasaran.  Pengusaha di Temin Kraf mempunyai pengetahuan untuk 

menghasilkan tembikar Terenang secara tradisional kerana mempunyai pengalaman 

bersama penggiat-penggiat di Kampung Pasir Durian yang menggunakan teknik picit 

dan cubit.  Selain itu pengusaha seperti Encik Mohammad mempunyai pertalian dengan 

persaudaraan dengan penggiat-penggiat di Kampung Pasir Durian.  Pengusaha di Temin 

Kraf juga terlibat dari awal membantu memperkenalkan penggunaan kaedah 

penghasilan tembikar berbantukan teknologi moden kepada penggiat-penggiat di 

Kampung Pasir Durian.  Encik Mohammad telah dihantar berkursus ke Jepun selama 

setahun untuk mendalami teknologi terkini penghasilan tembikar dan turut mendapat 

latihan di Perak sama seperti Encik Zainal untuk mempelajari penghasilan tembikar 

menggunakan acuan tuang.  Oleh itu Encik Mohammad dan Encik Zainal boleh 

dianggap sebagai individu yang berpengalaman menghasilkan tembikar terenang secara 

tradisional dan moden. 

Kajian ini menunjukkan proses awal penyediaan tembikar terenang iaitu 

penyediaan tanah di Temin Kraf adalah lebih ringkas berbanding yang dilakukan di  

Kampung Pasir Durian.  Tanah yang digunakan di Temin Kraf tidak hanya tertumpu 

pada satu lokasi sahaja.  Pengusaha berusaha mendapatkan tanah dari berbagai tempat 

sama ada melalui pembelian atau pencarian dari kawasan berhampiran.  Kajian ini 

mendapati pengusaha menggunakan tanah berhampiran bengkel kerana bersesuaian 

untuk digunakan bagi menghasilkan tembikar terenang dan tembikar-tembikar lain.  

Pengusaha di Temin Kraf tidak lagi terikat dengan kepercayaan lama seperti yang 

diamalkan oleh penggiat-penggiat di Kampung Pasir Durian yang hanya menggunakan 

tanah dari sumber tanah rizab yang dikhaskan.  Penggunaan teknologi moden telah 

memudahkan pemprosesan tanah berbantukan mesin-mesin seperti pengisar (ball mill) 

dan pengodak (blunger) mengubah fizikal tanah menjadi cecair pekat atau slip untuk 

disesuaikan dengan kaedah acuan tuang.  Penggunaan alat dan mesin menjadikan proses 

penyediaan tanah menjadi lebih mudah dan menjimatkan masa. 

Dapatan kajian juga menunjukkan pembuatan jasad tembikar terenang di Temin 

Kraf tidak lagi hanya bergantung pada kemahiran kerja tangan para penggiat seperti di 

Kampung Pasir Durian.  Penggunaan acuan tuang yang dihasilkan sendiri oleh penggiat 

menjadikan pembuatan jasad menjadi lebih mudah.  Kajian ini mendapati penggunaan 

acuan tuang dapat membentuk atau meniru bentuk asal tembikar terenang dengan tepat 

dan sempurna.  Penggunaan acuan juga dapat menjimatkan masa untuk menghasilkan  

tembikar terenang kurang daripada satu hari berbanding teknik tradisional yang 

memakan masa sekitar dua hingga tiga hari bergantung pada saiz.  Selain itu acuan 

tuang membolehkan penghasilan tembikar terenang dengan pelbagai saiz dan rekaan.  

Di Kampung Pasir Durian, tembikar terenang hanya dapat disediakan berdasarkan dua 

saiz iaitu kecil dan besar.  Penggunaan acuan tuang didapati tidak memerlukan 

perhatian yang lama dari pengusaha untuk setiap proses.  Pembuatan jasad yang pantas 

ini membolehkan pengusaha menumpukan proses-proses kerja yang lain seperti 

membuat kemasan bagi tembikar yang dikeluarkan dari acuan tuang.  Proses kemasan 

adalah lebih mudah kerana pengusaha hanya perlu membuang lebihan tanah.  Selain itu 

didapati proses pengeringan tembikar terenang dapat dilakukan dengan lebih pantas 

kerana dinding tembikar terenang adalah lebih nipis dan terkawal berbanding 

penghasilan tradisional yang lebih tebal dan berat.  Penggunaan acuan tuang menjadikan 

penghasilan tembikar terenang lebih mudah dan pantas serta dapat dikeluarkan dengan 

jumlah yang banyak mengikut jumlah permintaan dengan reka bentuk yang standard 

dikawal oleh pengusaha. 

Kajian ini mendapati penghasilan dekorasi di Temin Kraf adalah lebih rencam 

berbanding Kampung Pasir Durian yang hanya menggunakan teknik terapan kayu 

bunga.  Perubahan teknologi penghasilan membolehkan pelbagai teknik dekorasi 

dihasilkan pada permukaan tembikar terenang seperti ukiran, engob dan sepuhan.  

Proses penghasilan dekorasi juga tidak mengambil masa yang lama kerana lebih ringkas 

dan disesuaikan dengan kehendak pasaran atau pelanggan.  Dekorasi seperti ukiran 

memerlukan pengusaha mahir menggunakan alat ukir di permukaan tembikar terenang 

yang lembap.  Bagi dekorasi seperti engob dan sepuhan merupakan pengaruh dekorasi 

moden yang menggunakan bahan-bahan baharu untuk mengindahkan tembikar 

terenang.  Didapati penghasilan dekorasi juga masih lagi mengekalkan cara tradisional 

iaitu teknik terapan kayu bunga dan gigi jawa.  Secara keseluruhan bagi kajian 

penghasilan dekorasi mendapati penggunaan teknologi adalah minima sebaliknya pada 

peringkat ini kemahiran dan kreativiti pengguna memainkan peranan memberikan 

keindahan dan keunikan pada dekorasi tembikar terenang. 

Kajian terhadap proses pembakaran adalah menggunakan tanur gas.  

Penggunaan kaedah pembakaran moden ini menjadikan pembakaran lebih sempurna 

sehingga ke suhu 1000°C ke 1200°C.  Pembakaran secara tradisional secara dedah 

adalah tidak konsisten dan memerlukan penggiat yang mahir untuk mengawal setiap 

masa.  Pembakaran moden tidak memerlukan penyeliaan khusus pengusaha dan 

membolehkan mereka melakukan kerja-kerja pengeluaran yang lain.  Di Temin Kraf 

pengusaha mampu membina tanur sendiri mengikut saiz yang dikehendaki dengan 

fungsi berbeza seperti untuk membakar kertas pakai buang, makanan dan sebagainya.  

Kaedah pembakaran secara moden menjadikan tembikar terenang lebih berkualiti 

pembuatannya kerana jasad tembikar lebih kukuh dan dapat digunakan untuk jangka 

masa yang lama. 

Hasil kajian terhadap jasad menunjukkan tembikar terenang yang dihasilkan di 

Temin Kraf masih mengekalkan rekaan asal tanpa melakukan perubahan yang besar 

walaupun dibuat menggunakan kaedah acuan tuang.  Kajian ini mengkaji jasad tembikar 

terenang berdasarkan tiga aspek (Rajah 7.2).  

 

 

Rajah 7.2 Perbandingan Jasad Tembikar Terenang di Temin Kraf dan Kampung Pasir 

Durian 

Kajian terhadap reka bentuk jasad tembikar terenang mendapati aspek ini masih 

lagi mengekalkan pengaruh reka bentuk terdahulu dari Kampung Pasir Durian.  Ini 

berdasarkan analisis yang dilakukan terhadap bahagian-bahagian jasad tembikar 

terenang yang masih lagi mengekalkan reka bentuk asal.  Walau bagaimanapun 

berdasarkan sampel kajian yang dikumpulkan mendapati tembikar terenang di Temin 

Kraf tidak disertakan alas seperti yang dibuat di Kampung Pasir Durian tetapi akan 

dibuat jika ada permintaan dari pelanggan atau untuk tujuan pasaran.  Penghasilan alas 

juga tidak dibuat pada tembikar terenang terdahulu dan hanya dibuat oleh penggiat-

penggiat di Kampung Pasir Durian untuk melengkapkan reka bentuk tembikar terenang.  

Penggunaan acuan tuang membolehkan tembikar Terenang dikeluarkan dengan pelbagai 

dimensi.  Kajian ini telah mengumpulkan 14 buah tembikar terenang yang boleh 

dibahagikan kepada 7 kumpulan.  Hampir kesemua sampel mempunyai reka bentuk 

yang sama tetapi saiz yang berbeza.  Bagaimanapun penggunaan acuan tuang 

membolehkan tembikar terenang dengan pengaruh reka bentuk baharu dapat dihasilkan 

seperti tembikar terenang berbentuk teko.  Kajian dari aspek reka bentuk ini 

menunjukkan penggunaan kaedah acuan tuang tidak mengubah rekaan asal tembikar 

terenang walaupun proses penyesuaian di antara slip, acuan dan reka bentuk perlu 

dilakukan tetapi terdapat beberapa perubahan kecil dilakukan pada reka bentuk jasad 

tembikar terenang untuk disesuaikan dengan kehendak pasaran semasa. 

Hasil kajian terhadap dekorasi pada permukaan jasad tembikar terenang 

mendapati dekorasi asal menggunakan teknik terapan dengan kayu bunga masih 

menjadi pilihan utama dengan susunan motif-motif pada bahagian tertentu untuk 

menjadi corak yang menarik.  Walau bagaimanapun pilihan dekorasi tidak lagi terikat 

pada penggunaan teknik terapan kayu bunga sahaja.  Kajian ini mendapati jasad 

tembikar terenang juga telah dihias dan disesuaikan dengan gaya dekorasi yang boleh 

memberikan kesan tampak yang berbeza dan baharu berbanding dengan teknik terapan.  

Penggunaan dekorasi seperti engob, ukiran, sepuhan (gerlis) dan gabungan teknik 

(terapan dan sepuhan) memberikan nilai tambah yang menjadikan tampak tembikar 

terenang lebih menarik dan berbeza.  Usaha ini sama seperti dengan perubahan pada 

labu sayong yang dihasilkan secara acuan.  Perubahan kaedah pembuatan ini telah 

menggalakkan penerapan pelbagai dekorasi baharu seperti penggunaan teknik tebuk 

tembus, slip trailing dan engob.  Jelas sekali penggunaan teknologi baharu ternyata 

merangsangkan kreativiti pengusaha untuk memperkayakan lagi dekorasi tembikar 

terenang dengan teknik baharu dan membuat gabungan teknik lama.  Walau 

bagaimanapun pengusaha belum berani untuk mencuba hiasan-hiasan baharu yang lebih 

moden seperti yang dilakukan oleh pengusaha-pengusaha labu sayong di Perak. 

Dapatan kajian dari aspek fungsi menunjukkan tembikar terenang yang 

dihasilkan dengan kaedah acuan tuang masih lagi mengekalkan fungsi asal dan 

menambah fungsi-fungsi baharu yang disesuaikan dengan keadaan semasa dan 

kehendak pengguna.  Fungsi asal tembikar terenang ialah sebagai bekas air tetapi fungsi 

ini kurang dimanfaatkan pada masa kini.  Oleh itu fungsi-fungsi baharu telah 

disesuaikan dengan rekaan jasad tembikar terenang.  Ini menunjukkan pengenalan 

teknik pembuatan secara moden dapat mempelbagaikan fungsi tembikar terenang 

khususnya untuk digunakan sebagai barangan seni dan perhiasan seperti barangan 

pameran, pasu bunga dan lampu dengan pelbagai ragam dan bentuknya.  Pertambahan 

fungsi baharu pada tembikar terenang juga adalah merupakan perubahan yang penting 

untuk kelestarian tembikar tradisional ini selaras dengan kajian Zahirah (2016) yang 

menyatakan walaupun berlaku pertambahan atau perubahan fungsi tetapi secara tidak 

langsung ini akan mengekalkan kewujudan tembikar terenang.  Oleh itu pertambahan 

fungsi tembikar terenang yang luwes dengan kehendak pengguna memberikan kesan 

yang positif bagi menggalakkan penggunaan tembikar terenang oleh pengguna masa 

kini. 

Secara keseluruhannya, dapatan kajian terhadap kaedah pembuatan dan jasad 

tembikar terenang di Temin Kraf merumuskan transformasi kaedah pembuatan di 

Temin Kraf ini adalah sama seperti yang dilakukan oleh pengusaha-pengusaha tembikar 

tradisional labu sayong di Perak seperti yang dinyatakan oleh Faridah dan Rahah 

(2010), Azmi et al. (2010) dan Hamdzun dan Narimah (2012) yang menyatakan 

penggunaan teknologi moden seperti peralatan dan mesin yang telah diperkenalkan 

banyak membantu mempermudah kaedah pembuatan yang dilakukan secara tradisional.  

Ini menunjukkan teknologi moden memainkan peranan yang penting dalam proses 

pembuatan tembikar terenang yang akan dapat mengubah amalan penghasilan terdahulu 

yang hanya mampu menghasilkan jumlah dan rekaan tembikar terenang yang terhad 

serta mengambil masa untuk disiapkan.  Ini selaras dengan Faridah dan Rahah (2010) 

yang menyatakan semua pembaharuan sama ada dalam bentuk penggunaan bahan atau 

kaedah penghasilan produk kraf tangan adalah bagi menambah baik nilai produk 

tersebut dilihat sebagai satu bentuk inovasi selagi ia tidak bertentangan dengan prinsip 

dan etika asal penghasilannya.  Selagi reka bentuk dan motif yang menjadi simbol 

identiti itu masih lagi dikekalkan, maka keunikan, kesenian dan keindahan produk kraf 

tangan ini tidak akan mampu dihakis oleh teknologi.  Inovasi juga dilihat sebagai satu 

cara untuk mengkomersilkan tembikar terenang kepada masyarakat umum.  Hamdzun et 

al. (2018) menyatakan inovasi kaedah pembuatan tembikar tradisional akan 

memberikan kesan terhadap tiga aspek utama iaitu meningkatkan kualiti dan kuantiti 

pengeluaran, penghasilan produk baharu dari aspek reka bentuk dan fungsi serta 

membantu meningkatkan produktiviti pengusaha setempat.  Berdasarkan perspektif 

kajian ini dilihat dua aspek berjaya dipraktikkan di Temin Kraf terutamanya 

peningkatan kualiti, kuantiti dan penghasilan produk baharu yang dibuat untuk 

memenuhi permintaan. 

Walau bagaimanapun kemahiran dan kepakaran pembuatan secara tradisional 

dan moden ini seharusnya diturunkan daripada satu generasi ke satu generasi yang lain.  

Kesinambungan pengetahuan tentang penghasilan kesenian pembuatan produk kraf 

tangan kepada generasi akan datang harus dititikberatkan agar ianya tidak lenyap satu 

hari nanti.  Penggunaan kaedah pembuatan moden di Temin Kraf berjaya mengubah 

cara penghasilan tembikar tradisional terutamanya tembikar terenang.  Penggunaan 

kaedah acuan pada peringkat awal diperkenalkan kepada penggiat di Kampung Pasir 

Durian tidak mendapat sambutan yang menggalakkan tetapi pengusaha daripada Temin 

Kraf telah mempraktikkan kaedah ini berjaya meneruskan penghasilan tembikar 

terenang hingga kini.  Inovasi kaedah pembuatan dapat menghasilkan produk yang lebih 

komersil dan produktif berbanding cara lama serta dapat memelihara industri ini 

daripada pupus.  Pengusaha juga dapat menghasilkan produk yang relevan dengan 

kehendak masyarakat masa kini terutamanya dari aspek estetika.  Berdasarkan kajian ini 

pengusaha dapat menghasilkan tembikar terenang dengan pelbagai saiz, reka bentuk dan 

dekorasi.  Oleh itu penggunaan kaedah moden di Temin Kraf merupakan satu langkah 

yang tepat untuk memelihara warisan negeri ini daripada pupus. 

7.2.2 Nilai estetika yang terdapat dalam kaedah pembuatan tembikar terenang 

di Temin Kraf  

Kajian terhadap nilai estetika dalam kaedah pembuatan tembikar terenang 

menunjukkan hanya terdapat dua prinsip estetika yang mempunyai kaitan iaitu prinsip 

halus dan prinsip berlambang yang dapat diperhatikan semasa proses pembuatan 

dijalankan oleh penggiat-penggiat.  Rajah 7.3 menunjukkan perkaitan prinsip-prinsip ini 

di antara proses penyediaan tanah, pembuatan jasad, dekorasi dan pembakaran dalam 

kaedah pembuatan tembikar terenang di Temin Kraf. 

Dapatan kajian terhadap nilai estetika pada proses penyediaan tanah dalam 

kaedah pembuatan tembikar terenang di Temin Kraf menunjukkan prinsip halus dan 

prinsip berlambang mempunyai kaitan dengan proses-proses yang dijalankan.  Bagi 

prinsip halus aspek kemahiran dapat dilihat dalam proses pemilihan tanah, menguji 

bahan dan penghasilan slip.  Kemahiran yang dimaksudkan pada aspek ini ialah tentang 

pengetahuan dan pengalaman pengusaha menyediakan tanah untuk digunakan dalam 

pembuatan tembikar terenang.  Diperhatikan pengusaha sangat menitikberatkan 

penyediaan bahan yang bersesuaian bermula dengan pencarian tanah yang didapatkan 

melalui pembelian dari pembekal atau mencari dan menguji tanah-tanah yang 

bersesuaian dari tempat yang dikenal pasti.  Semasa pemprosesan tanah untuk dijadikan 

slip, aspek kemahiran yang diperhatikan ialah perlakuan yang teliti agar hasil akhirnya 

menepati formula yang telah diamalkan.  Selain daripada kemahiran, kejujuran juga 

merupakan aspek yang penting bagi prinsip halus dalam proses penyediaan tanah.   

 

 

Rajah 7.3 Kerangka Nilai Estetika dalam Kaedah Pembuatan Tembikar Terenang 

 Halus 

 Berlambang 

 Halus 

 Berlambang 

 Halus 

 Berlambang 

 Halus 

 Berlambang 

Diperhatikan pengusaha akan hanya menggunakan tanah yang bersesuaian dan 

diuji sahaja untuk dijadikan tembikar terenang.  Walaupun dengan teknologi baharu 

mengizinkan penggunaan tanah dengan kualiti berbeza tetapi pengusaha cuba 

mendapatkan tanah yang mempunyai kualiti seperti tanah dari Kampung Pasir Durian.  

Dari aspek berlambang untuk prinsip halus dalam proses penyediaan tanah ini dapat 

diperhatikan pada kreativiti para pengusaha yang dilihat pada pemilihan tanah, 

penggunaan bahan baharu dan penghasilan slip.  Pemilihan tanah adalah proses yang 

memakan masa kerana sifat tanah yang berbeza-beza untuk disesuaikan bagi 

penghasilan tembikar terenang.  Oleh itu pengalaman menjadikan pengusaha lebih 

kreatif untuk menyesuaikan tanah yang telah dipilih.  Ini dapat diperhatikan pengusaha 

mempunyai formula tersendiri untuk memproses tanah yang menjadikan tembikar 

terenang yang dihasilkan mempunyai keunikan tersendiri.   

Hasil kajian terhadap sampel tanah yang diuji melalui ujian makmal 

menunjukkan tanah yang digunakan di Temin Kraf bersesuaian untuk menghasilkan 

tembikar terenang.  Keputusan ujian membuktikan tanah liat ini sangat sesuai kerana 

komponen silika yang tinggi iaitu 59.9% yang memudahkan pembentukan dan 

pembakaran serta mengurangkan kecutan.  Kajian Tajul (2007) dan Zahirah (2016) juga 

menunjukkan kehadiran silika sebagai komponen penting dalam pembuatan tembikar 

tradisional.  Ini menunjukkan ketelitian pengusaha yang berusaha untuk mendapatkan 

tanah yang sesuai untuk digunakan.  Walaupun mereka tidak menguji tanah tersebut 

tetapi kemahiran dan pengetahuan terdahulu sangat membantu untuk mengenal pasti 

tanah yang sesuai walaupun mengambil masa.  Kajian ini mendapati di Temin Kraf 

untuk mencari dan mengenal pasti tanah liat yang baik, memerlukan kepakaran 

pengusaha.  Ini merupakan kesinambungan warisan pembuatan tembikar terenang 

secara tradisional. 

Dapatan kajian terhadap nilai estetika pada proses pembuatan jasad dalam 

kaedah pembuatan tembikar terenang di Temin Kraf menunjukkan prinsip halus dan 

prinsip berlambang mempunyai kaitan dengan aktiviti-aktiviti yang dijalankan.  Prinsip 

halus dalam proses pembuatan jasad aspek kemahiran memainkan peranan yang 

penting.  Kemahiran dapat diperhatikan pada penghasilan acuan, kemasan, pemeriksaan 

kualiti dan pengeringan.  Kemahiran pengusaha ini merupakan pengalaman lalu yang 

dipraktikkan dalam proses penghasilan tembikar terenang.  Kemahiran ini dibuktikan 

secara visual melalui kehalusan kerja tangan.  Di dalam penghasilan tembikar terenang 

diperhatikan acuan tuang yang dihasilkan dapat menghasilkan tembikar terenang yang 

menepati ciri-ciri asal hasilan terdahulu malah lebih baik berdasarkan ketepatan reka 

bentuk, permukaan yang lebih rata dan ringan.  Prinsip berlambang pula diperhatikan 

pada kreativiti pengusaha menyediakan tembikar terenang dengan pelbagai saiz.  Jika 

dahulu tembikar terenang hanya dihasilkan sama ada bersaiz besar dan kecil tetapi 

dengan kreativiti pengusaha, mereka mampu menyediakan pelbagai saiz acuan yang 

cuba memenuhi permintaan semasa. 

Kajian terhadap nilai estetika pada proses dekorasi dalam kaedah pembuatan 

tembikar terenang di Temin Kraf menunjukkan prinsip halus dan prinsip berlambang 

mempunyai kaitan dengan aktiviti-aktiviti yang dijalankan.  Prinsip halus menunjukkan 

kemahiran pengusaha yang dapat diperhatikan pada peletakan motif dan kepelbagaian 

dekorasi.  Penggunaan teknologi moden membolehkan tembikar terenang dihasilkan 

dengan jumlah yang besar telah menggalakkan pengusaha mencuba pelbagai dekorasi 

baharu yang memerlukan kehalusan dan ketelitian kerja tangan.  Ini dapat diperhatikan 

pada keindahan peletakan motif terapan yang teratur dan tersusun sempurna.  

Pengalaman ini juga dipraktikkan dengan mempelbagaikan dekorasi baharu seperti 

ukiran, engob dan sepuhan.  Kemahiran pengusaha dilihat pada penyesuaian dekorasi 

yang tidak keterlaluan tetapi masih mengekalkan keindahan reka bentuk tembikar 

terenang. Dari aspek kreativiti dilihat berdasarkan keberanian pengusaha 

mempraktikkan dan menyesuaikan dekorasi baharu dengan reka bentuk tembikar 

terenang.  Misalnya penggunaan dekorasi ukiran kayu yang diterapkan pada permukaan 

tembikar terenang dengan motif yang sesuai dan sederhana. 

Dapatan kajian terhadap nilai estetika pada proses pembakaran dalam kaedah 

pembuatan tembikar terenang di Temin Kraf menunjukkan prinsip halus dan prinsip 

berlambang mempunyai kaitan dengan aktiviti-aktiviti yang dijalankan.  Prinsip halus 

ditunjukkan melalui kemahiran penggunaan tanur.  Tembikar terenang di Temin Kraf 

dibakar menggunakan tanur gas.  Walaupun penggunaan tanur mempunyai standard 

suhu yang telah ditetapkan untuk pembakaran tembikar tetapi kemahiran pengusaha 

masih memainkan peranan.  Kemahiran ini akan menampakkan kehalusan produk yang 

dihasilkan.  Pengusaha di Temin Kraf bijak bermain dan menguji suhu tanur untuk 

memberikan kesan berbeza pada visual tembikar terenang.  Dari aspek kreativiti dapat 

dilihat berdasarkan kemampuan pengusaha membina tanur yang disesuaikan dengan 

saiz dan jumlah tembikar yang akan dibakar. 

Keseluruhannya dapatan kajian ini menunjukkan nilai estetika yang terdapat 

dalam kaedah pembuatan tembikar terenang adalah prinsip halus yang dapat 

diperhatikan pada kemahiran pembuatan dan kejujuran pada bahan.  Kepakaran dan 

ketelitian pengusaha adalah sangat penting untuk menghasilkan tembikar.  Kajian ini 

menunjukkan walaupun kaedah pembuatan beralih kepada penggunaan teknik acuan 

tuang tetapi kemahiran pengusaha masih diperlukan.  Kemahiran ini ditunjukkan dari 

awal proses yang memerlukan pemilihan tanah yang sesuai untuk digunakan.  

Kemahiran untuk menghasilkan acuan juga diperhatikan bermula daripada proses 

menghasilkan model.  Model mestilah dibuat dengan sempurna kerana model akan 

menentukan bentuk acuan dan produk akhir yang terhasil akan mengikut acuan yang 

terbina dari model.  Model yang cacat akan menghasilkan acuan yang rosak maka 

tembikar yang rosak akan dihasilkan. 

Kajian ini menunjukkan kemahiran pengusaha adalah penting untuk 

menghasilkan tembikar terenang yang halus buatannya sama ada menggunakan teknik 

tradisional ataupun moden.  Penghasilan tembikar terenang secara moden menggunakan 

acuan masih memerlukan kemahiran dan kejujuran pengusaha.  Semasa proses 

penyediaan tanah, pengusaha perlu mendapatkan tanah yang sesuai.  Ini hanya dapat 

dibuat jika pengusaha mempunyai kemahiran dan pengalaman menghasilkan tembikar 

terenang.  Apabila jasad tembikar terenang dikeluarkan daripada acuan reka bentuk 

tembikar terenang masih perlu dikemaskan dengan teliti.  Proses kemasan ini bertujuan 

mendapatkan reka bentuk yang tepat dan betul.  Jika dua proses ini dibuat sambil lewa 

tanpa pengetahuan dan cara yang betul maka produk akhir hanyalah mengikut acuan 

tanpa ada sentuhan pengusaha yang mewujudkan identiti estetika  yang unik.  Oleh itu 

pendapat Azmi et al. (2010) yang menyatakan pembuatan secara moden tidak boleh 

dibanggakan kerana ia tidak mempunyai nilai kesenian yang tinggi adalah kurang tepat.  

Sepertimana yang pernah diperkatakan oleh Winckelmann (1850) estetika melibatkan 

tiga perkara iaitu ketelitian, kuantiti dan kualiti yang boleh diwujudkan dengan 

menggunakan pancaindera, akal fikiran dan emosi dalaman manusia.  Jelas sekali 

kehalusan pembuatan memerlukan kemahiran yang tinggi seperti yang dinyatakan oleh 

Chamhuri et al. (1990), penghayatan seni kraf mengambil kira dua aspek iaitu 

pengetahuan dan pengalaman tukang serta kemahiran tukang dalam mengaplikasikan 

teknik penghasilannya.   

Walaupun wujud kebimbangan terhadap kebergantungan sepenuhnya terhadap 

penggunaan teknologi moden sehingga menimbulkan tanggapan pengusaha tidak lagi 

memerlukan kemahiran untuk menghasilkan tembikar tradisional (Azmi et al., 2010) 

namun hasil kajian ini mendapati di Temin Kraf, kepakaran dan pengalaman pengusaha 

memainkan peranan yang penting.  Ini kerana kepakaran dan pengalaman pengusaha 

merupakan panduan utama yang membantu untuk menghasilkan produk akhir yang 

bermutu dan menepati spesifikasi rekaan tembikar terenang tradisional terdahulu.  

Kemahiran pengusaha juga membolehkan tembikar terenang yang dihasilkan 

mempunyai identiti estetika yang tersendiri dan mengekalkan nilai yang terdahulu.  Ini 

bertepatan dengan Norton (2000) yang menyatakan pengalaman dan pendidikan yang 

diperoleh akan mendorong seorang seniman untuk cuba mempelajari mencipta sesuatu 

yang mempunyai ciri-ciri estetik. Kajian mendapati kemahiran pengusaha 

membolehkan mereka bertindak mengikut keperluan semasa dalam setiap proses kaedah 

pembuatan.  Ini dapat dilihat berdasarkan usaha mendapatkan tanah tempatan yang 

bersesuaian, penghasilan acuan dengan pelbagai saiz dan reka bentuk, penyesuaian 

dekorasi serta penyediaan tanur buatan sendiri untuk membakar tembikar terenang.  Ini 

menunjukkan pengusaha mempunyai kreativiti dalam pembuatan untuk menentukan 

proses tetapi masih mematuhi aliran kerja ditentukan. 

Dari aspek dekorasi pula mendapati kehalusan hasil kerja tangan berdasarkan 

kemahiran pengusaha amat memainkan peranan yang penting untuk memberikan kesan 

visual yang indah pada jasad tembikar terenang.  Dekorasi pada jasad tembikar terenang 

yang dihasilkan di Temin Kraf adalah kesinambungan dan pertambahan baharu 

berbanding daripada yang dibuat di Kampung Pasir Durian.  Pengusaha di Temin Kraf 

masih meneruskan dekorasi menggunakan teknik terapan kayu bunga yang menjadi 

warisan pada tembikar terenang terdahulu.  Pilihan dan susunan motif yang diaturkan di 

permukaan tembikar terenang memperlihatkan kehalusan kesenian kerana mempunyai 

hierarki tertentu untuk memberi keseimbangan kepada keseluruhan reka bentuk 

tembikar tersebut.  Walau bagaimanapun kajian ini mendapati, pengusaha di Temin 

Kraf tidak terlalu terikat dengan cara dan falsafah menyusun motif yang dilakukan oleh 

penggiat Kampung Pasir Durian.  Keutamaan diberikan pada penyusunan motif yang 

tertib dan teliti untuk membentuk susunan corak yang indah sebagaimana yang 

dilakukan pada tembikar terenang terdahulu.  Susunan ulangan yang begitu sistematik 

dan berdisiplin telah menonjolkan etika pembuat corak tersebut yang merupakan 

seorang yang sabar, teliti, berjiwa halus serta kreatif. 

Penggunaan dekorasi baharu seperti ukiran, engob dan sepuhan adalah 

bersesuaian dengan kemudahan teknologi yang digunakan.  Kepelbagaian jenis dekorasi 

ini adalah satu nilai tambah pada penampilan tampak tembikar terenang tetapi ini tidak 

akan terjadi jika tidak disertakan dengan kehalusan semasa penghasilan.  Ini selaras 

dengan Hamdzun dan Narimah (2012) yang menyatakan untuk menghasilkan ukiran 

yang halus, seseorang itu mestilah mempunyai ketekunan dan kesabaran yang tinggi 

semasa berkarya maka akan lahir ketelitian dalam hasil karya.  Walaupun dekorasi ini 

adalah hiasan baharu yang memerlukan pengusaha mempelajari serta mengamalkannya 

tetapi kajian ini mendapati ia dapat dipraktikkan dengan halus dan indah buatannya 

serta dibuat dengan pelbagai gaya berdasarkan kreativiti pengusaha.  Norton (2000) 

menyatakan faktor minat akan mendorong seorang seniman untuk cuba mempelajari 

mencipta sesuatu yang mempunyai ciri-ciri estetik berdasarkan pengalaman dan 

pendidikan yang diperoleh.  Ini dapat diperhatikan pada usaha pengusaha 

mempraktikkan dekorasi baharu pada tembikar terenang.  Mereka tidak meletakkan 

dengan sesuka hati dekorasi untuk menghias tembikar terenang tetapi dilakukan dengan 

teliti dan cermat mengikut kesesuaian. 

Secara keseluruhannya hasil kajian ini membuktikan prinsip halus dan 

berlambang dalam nilai estetika terdapat pada kaedah pembuatan walaupun 

menggunakan teknologi moden.  Ini diperhatikan pada kemahiran pembuatan, kejujuran 

pada bahan dan kreativiti pengusaha.  Jika pengusaha tidak mahir maka sia-sia  

teknologi baharu yang digunakan dan produk akhir yang dihasilkan.  Bagi 

menghasilkan produk yang bermutu tinggi dengan bantuan teknologi moden dan dengan 

itu ia lebih mudah untuk dipasarkan di dalam dan di luar negara. 

7.2.3 Nilai estetika yang terdapat pada jasad tembikar terenang yang dihasilkan 

di Temin Kraf  

Dapatan kajian menunjukkan jasad tembikar terenang yang dihasilkan di Temin 

Kraf mengandungi nilai-nilai estetika yang dikenal pasti berdasarkan aspek reka bentuk, 

dekorasi dan fungsi (Rajah 7.4). 

. 

Rajah 7.4 Kerangka Nilai Estetika pada Jasad Tembikar Terenang 

Dapatan kajian terhadap nilai estetika pada reka bentuk jasad tembikar terenang 

menunjukkan wujud perkaitan dengan prinsip halus dan bermakna.  Prinsip halus pada 

reka bentuk dapat diperhatikan pada ketepatan bentuk, imbangan, permukaan rata dan 

ringan tembikar terenang.  Ketepatan bentuk menampakkan kesempurnaan reka bentuk.  

Tembikar terenang mempunyai rekaan yang unik dengan tapak yang kecil dan 

membesar ke arah atas seperti yang dinyatakan oleh Zahirah (2016).  Bahagian kaki 

tembikar terenang mempunyai lantai dasar yang elegan kerana kakinya yang kecil 

menampung badannya yang lebar dan besar tetapi masih nampak stabil dan anggun 

seperti seorang wanita yang memakai kasut tumit tinggi.  Walaupun tembikar terenang 

dihasilkan secara acuan tuang tetapi reka bentuk asalnya masih dikekalkan agar tidak 

menghilangkan identiti uniknya.  Jika ini tidak diutamakan akan menampakkan sikap 

tidak ketelitian dan kepekaan pengusaha terhadap reka bentuk tembikar terenang 

terdahulu 

Aspek imbangan juga berperanan untuk menampakkan kehalusan pada reka 

bentuk tembikar terenang.  Imbangan yang tepat akan juga menampakkan 

kesempurnaan pada reka bentuk.  Syed Ahmad (1992) menekankan tembikar dengan 

imbangan ukuran yang elok adalah kacak dan segak.  Knobler (1985) melihat imbangan 

sebagai syarat memenuhi kewujudan estetika.  Kajian ini mendapati penggunaan acuan 

tuang dapat mengekalkan reka bentuk yang seimbang.  Penggunaan acuan tuang juga 

diperhatikan menghasilkan tembikar terenang yang mempunyai permukaan yang rata.  

Acuan yang dibuat menggunakan plaster Paris akan menghasilkan tembikar terenang 

yang mempunyai permukaan yang rata yang menampakkan kehalusan pembuatan reka 

bentuk.  Perubahan teknologi pembuatan membolehkan berat tembikar terenang 

ditentukan menjadikan purata berat setiap kumpulan tembikar terenang hampir sama.  

Pembeli selain daripada meneliti ketepatan reka bentuk, imbangan dan permukaan, akan 

turut memilih tembikar terenang yang ringan.  Kajian ini mendapati tembikar terenang 

yang ringan akan memudahkan penggunaan misalnya menuang air.  Oleh itu aspek 

ringan merupakan ciri prinsip halus yang terkandung pada tembikar Terenang tanpa 

disedari. 

Prinsip bermakna pada reka bentuk adalah berdasarkan aspek intrinsik dan 

ekstrinsik.  Dapatan kajian menunjukkan reka bentuk tembikar terenang masih 

mengekalkan reka bentuk terdahulu.  Setiap bahagian seperti tangkai, tudung, mulut, 

leher, tali air, dada, badan dan buntut.  Walau bagaimanapun didapati berdasarkan 

semua sampel kajian tidak disertakan bahagian alas.  Ini disebabkan tembikar terenang 

dikeluarkan dengan jumlah yang banyak untuk dipasarkan.  Kajian juga mendapati 

pengusaha tidak melakukan perubahan yang besar pada reka bentuk kerana untuk 

mengelakkan identiti unik tembikar terenang akan berubah.  Perubahan hanya dilakukan 

secara minima untuk memastikan kesesuaian teknik acuan tuang dan slip.  Dari aspek 

ekstrinsik melalui kajian ini didapati reka bentuk tembikar terenang tidak mempunyai 

makna yang khusus.  Ini kerana pengusaha tidak mahu melakukan perubahan yang akan 

menjejaskan reka bentuk asal sehingga mengubah identiti.  Namun terdapat bahagian-

bahagian seperti tangkai yang dibuat dengan gaya tersendiri untuk menunjukkan 

tembikar tersebut dihasilkan oleh pengusaha di Temin Kraf.  Tembikar terenang 

dihasilkan dengan pelbagai saiz untuk disesuaikan dengan fungsi yang fleksibel. 

Hasil dapatan analisis grid PhiMatrix terhadap kesemua tembikar terenang 

mendapati reka bentuk yang dihasilkan adalah bersesuaian dengan perkadaran nisbah 

keemasan yang disarankan iaitu menghampiri nilaian 1.618.  Ini menunjukkan reka 

bentuk jasad tembikar terenang yang dihasilkan di Temin Kraf mempunyai nilai 

estetika.  Kajian juga mendapati kesemua reka bentuk tembikar terenang dikategorikan 

sebagai bekas dengan bentuk bebas terhad menepati saranan Shepard (1985) yang 

menyatakan reka bentuk seperti tembikar terenang adalah memenuhi keperluan untuk 

berfungsi seperti yang dikehendaki.  Kajian analisis grid PhiMatrix ini membuktikan 

walaupun kaedah pembuatan tembikar terenang menggunakan teknologi moden tetapi 

nilai-nilai estetika masih lagi dapat diserlahkan.  Analisis PhiMatrix pada reka bentuk 

jasad tembikar terenang menunjukkan kesemua sampel tembikar terenang bersesuaian 

dengan perkadaran Phi yang menghampiri nilai Phi 1.618. 

Reka bentuk asal tembikar terenang adalah tanpa pelapik dan penutup (tudung) 

dengan bahagian bawah lebih bulat tetapi seimbang dan cembung.  Reka bentuk asal ini 

merupakan identiti unggul yang tidak boleh diubah dengan terlalu drastik kerana akan 

menjejaskan keindahannya.  Walaupun kaedah pembuatan tembikar terenang yang 

dihasilkan di Temin Kraf menggunakan teknik acuan tuang tetapi ia masih mengekalkan 

asas reka bentuk terdahulu.  Terdapat sedikit perubahan yang dilakukan untuk 

menyesuaikan reka bentuk tembikar terenang dan acuan yang digunakan tetapi tidak 

menjejaskan reka bentuk keseluruhan.  Perubahan kecil ini menjadi identiti unik untuk 

tembikar terenang yang dikeluarkan di Temin Kraf.  Jelas sekali untuk mengekalkan 

reka bentuk asal ini memerlukan kemahiran pengusaha untuk menyesuaikan kaedah dan 

bahan yang digunakan.  Kemahiran ini adalah berdasarkan kehalusan tampak pada jasad 

tembikar terenang yang diolah menampakkan reka bentuk yang tepat dengan imbangan 

yang simetri.  Permukaan tembikar terenang juga licin dan rata kelihatan sempurna 

buatannya.  Berdasarkan penggunaan bahantara yang sesuai dan ketekunan penghasilan 

berjaya menghasilkan tembikar terenang yang ringan memudahkan penggunaan. 

Dapatan kajian terhadap nilai estetika pada dekorasi jasad tembikar terenang 

menunjukkan terdapat nilai-nilai estetika seperti prinsip halus, bersatu, berlawan, 

berlambang dan bermakna.  Walaupun Zakaria (1989) tidak menyatakan dengan jelas 

kewujudan prinsip-prinsip ini pada tembikar tradisional tetapi kajian ini membuktikan 

sebaliknya.  Prinsip halus pada dekorasi tembikar terenang adalah berdasarkan aspek 

pengulangan motif, penyesuaian idea dan bahan, unsur plastik dan unsur seni.  

Pengulangan motif sama ada susunan gigi Jawa, secara terapan dan ulangan 

memerlukan kemahiran pengusaha untuk menghasilkannya.  Susunan motif yang tertib 

mengikut urutan dan tidak bertindih menampakkan keindahan dekorasi.  Dari sudut 

penyesuaian idea dan bahan, setiap teknik yang digunakan untuk menghasilkan motif 

adalah bersesuaian dengan sifat bahan yang digunakan iaitu tanah.  Tanah liat yang 

lembut memudahkan motif diterap atau diukir bagi menampakkan keindahan idea yang 

dirancang.  Unsur plastik pula berdasarkan rupa motif yang berasaskan alam sekeliling 

dengan garisan-garisan ukiran yang melentuk dan tidak keras serta kejur.  Rupa motif 

ini melembutkan bentuk tembikar terenang dan indah dipandang mata.  Unsur seni 

berdasarkan penerapan elemen-elemen garisan, rupa dan warna pada tembikar terenang 

yang memberikan kesan tampak indah dan halus. 

Prinsip bersatu pada dekorasi tembikar terenang dalam kajian ini adalah 

berdasarkan aspek jarak, penjajaran dan kesinambungan.  Aspek-aspek ini berkaitan 

penyusunan motif-motif pada permukaan tembikar terenang.  Kajian ini mendapati 

penyusunan antara motif seperti motif terapan mempunyai jarak yang tertentu untuk 

tidak menampakkan kejanggalan dan tidak melakukan kesilapan bertindih di hujung 

pertemuan motif.  Pengusaha tidak mempunyai dan tidak menentukan ukuran tetapi 

dapat mengagak dengan betul.  Begitu juga dari aspek penjajaran, motif-motif disusun 

baris demi baris pada bahagian tertentu di permukaan tembikar terenang.  Kepelbagaian 

rupa motif disatukan dalam susunan yang kelihatan berjajaran.  Kajian terhadap aspek 

jajaran juga menampakkan kesinambungan rupa motif yang standard.  Penegasan hanya 

ditonjolkan pada perbezaan rupa motif tetapi saiz yang hampir sama memudahkan 

penyusunan motif dengan jarak yang standard dan penjajaran motif.  Penggunaan saiz 

motif yang standard mewujudkan kesatuan pada dekorasi walaupun berbeza jenis. 

Prinsip berlawan pada dekorasi tembikar terenang dalam kajian ini adalah 

berdasarkan aspek kesat atau gerutu, lekuk dan licin.  Penggunaan acuan tuang 

membolehkan permukaan yang dihasilkan licin dan rata.  Kesan berlawan dan kontra 

diwujudkan melalui permukaan yang gerutu melalui penggunaan bahan-bahan seperti 

bijih besi, peletakan motif seperti terapan dan ukiran dan kesan licin sepuhan.  Prinsip 

berlawan pada dekorasi adalah penting untuk mewujudkan kesan penegasan dan kontra 

pada permukaan dan reka bentuk tembikar terenang.  Kesan prinsip berlawan 

mewujudkan kesan visual yang berbeza pada penampilan tampak tembikar terenang dan 

tidak hanya licin seperti tembikar terenang terdahulu. 

Prinsip bermakna pada dekorasi tembikar terenang dalam kajian ini adalah 

berdasarkan aspek intrinsik dan ekstrinsik.  Dapatan kajian menunjukkan setiap 

dekorasi yang digunakan mempunyai pengaruh daripada alam sekeliling.  Peletakan gigi 

Jawa dan motif terapan diwarisi daripada penggiat terdahulu dari Kampung Pasir 

Durian.  Untuk dekorasi baharu seperti engob, ukiran dan sepuhan menggunakan warna-

warna serta motif yang disesuaikan dengan reka bentuk tembikar terenang.  Engob 

menjadi latar motif ukiran yang berdasarkan tumbuhan dan warna-warna sepuhan tidak 

menggunakan warna terang.  Aspek ekstrinsik pula menampakkan tujuan pengusaha 

mempelbagaikan dekorasi pada tembikar terenang.  Dapatan kajian menunjukkan 

pengusaha berusaha untuk mengindahkan tampak tembikar terenang dengan 

mempelbagaikan dekorasi dan mengekalkan dekorasi warisan motif terdahulu.  

Pengusaha juga berusaha memenuhi kehendak dan permintaan pasaran dengan memberi 

kelainan pada dekorasi tembikar terenang. 

Hasil dapatan analisis grid PhiMatrix terhadap kesemua dekorasi tembikar 

terenang untuk motif dan corak menggunakan teknik terapan menunjukkan nilai yang 

diperoleh menghampiri perkadaran nisbah nilai keemasan.  Walaupun terdapat motif 

yang tidak menepati perkadaran nisbah keemasan pada susunan horizontal tetapi ini 

tidak menjejaskan susunan keseluruhan motif-motif yang membentuk corak yang 

terhasil.  Enoch (2015b) menyatakan menunjukkan motif yang disusun secara berulang 

mempunyai nilai yang menghampiri nilai keemasan.  Analisis PhiMatrix terhadap 

dekorasi terapan pada permukaan jasad tembikar terenang walaupun terdapat nilai yang 

tidak menghampiri nilai phi tetapi peletakan motif secara keseluruhan masih lagi 

menghampiri nilai phi secara keseluruhan. 

Kajian menunjukkan dekorasi pada permukaan dapat menyempurnakan dan 

menambahkan lagi keindahan tembikar terenang.  Dekorasi memberikan impak nilai 

estetika yang paling dominan dalam kajian ini.  Teknik dekorasi tradisional seperti 

terapan masih dikekalkan walaupun jasad tembikar terenang dihasilkan dengan 

menggunakan teknik acuan dan ditambah dengan dekorasi baharu.  Jelas sekali 

walaupun teknik dekorasi baharu digunakan tetapi teknik lama masih lagi berperanan 

menjadi keindahan tembikar lebih bermakna dan bernilai.  Walau bagaimanapun kesan 

dekorasi daripada teknik baharu tidak boleh dinafikan dalam mengindahkan jasad 

tembikar terenang.  Misalnya penggunaan teknik sepuhan menjadikan jasad tembikar 

terenang nampak lebih moden dan hiasan ini secara tidak langsung dapat menjadikan ia 

lebih menarik dipandang mata.  Ketelitian menghasilkan dekorasi merupakan faktor 

utama yang dapat menyempurnakan dan menambahkan lagi nilai estetika. 

Kajian terhadap nilai estetika pada fungsi jasad tembikar terenang menunjukkan 

hanya prinsip berguna sahaja yang wujud berdasarkan aspek boleh digunakan, indah 

dipandang dan ergonomik.  Dapatan kajian terhadap aspek boleh digunakan 

mengesahkan peranan produk yang dibuat daripada tanah seperti tembikar dihasilkan 

untuk berfungsi terutamanya menjadi bekas yang menampung makanan atau minuman.  

Oleh itu kesemua sampel tembikar terenang kajian ini didapati dihasilkan dengan 

pelbagai saiz dengan fungsi yang boleh dipelbagaikan.  Walaupun pengusaha sudah 

menetapkan fungsi bagi setiap saiz tembikar terenang tetapi pengguna boleh 

menentukan saiz berdasarkan keperluan masing-masing.  Kajian ini mendapati tembikar 

terenang yang berfungsi akan menjadikan keindahannya lebih bermakna.  Ia bukan 

sahaja cantik dipandang mata tetapi menjadi alat yang membantu memudahkan urusan.  

Kajian terhadap aspek ergonomik pula mendapati keindahan tembikar terenang akan 

lebih bermakna jika ia mudah untuk digunakan.  Bentuk cekung dan cembung 

memudahkan tembikar terenang dipegang selain dari beratnya yang ringan.  Bentuk 

unik ini juga membolehkan kuantiti air diisi dengan banyak jika digunakan.   

Kajian ini mendapati tembikar terenang yang dihasilkan di Temin Kraf telah 

dipelbagaikan saiz nilai fungsinya yang menjadikan reka bentuk dan dekorasi lebih 

sempurna dan indah dipandang.  Walaupun fungsi telah berubah kepada barangan kraf 

tetapi tembikar terenang tetap mempunyai nilai estetika yang tinggi.  Ab Aziz (2012) 

menyatakan nilai estetika dalam konteks seni kraf dan pertukangan orang Melayu ialah 

dalam erti kata kesempurnaan pembuatan hasil tangan dalam segi keindahan visualnya 

yang sesuai dengan fungsi barangan yang dicipta oleh pembuat.  Dapatan kajian ini 

merumuskan reka bentuk tembikar terenang yang dihasilkan di Temin Kraf menepati 

prinsip berguna seperti yang dinyatakan oleh Zakaria (1989).  Tembikar terenang yang 

dihasilkan tidak hanya mengekalkan fungsi asal malah mempunyai fungsi baharu yang 

sesuai dengan saiz dan rekaan.  Kepelbagaian fungsi ini memberikan nilai baharu dalam 

penggunaan tembikar terenang.  Reka bentuk tembikar terenang yang asal dibuat untuk 

memenuhi fungsinya sebagai bekas penyimpan air dan adakalanya digunakan untuk 

memasak nasi.  Maka saiznya sesuai dengan fungsi dan keperluannya yang mempunyai 

banyak lekukan sangat ergonomik untuk memudahkan ianya dipegang, dikepit atau 

dikelek di pinggang.  Fungsi awalnya untuk mengangkut kuantiti air yang banyak di 

dalam tembikar terenang menyebabkan pentingnya lekukan yang terdapat pada badan 

tembikar terenang tersebut.  Ia mudah dicengkam dengan jari, tidak licin dan juga 

memberi keseimbangan kepada tembikar tersebut. 

Keseluruhannya kajian ini menunjukkan setiap bahagian yang telah dikaji iaitu 

reka bentuk, dekorasi dan fungsi setiap satunya mempunyai nilai estetika yang 

bersesuaian dengan tujuan penghasilan.  Ketiga-tiga perkara ini saling melengkapi 

sebagai satu jasad tembikar terenang.  Berdasarkan Rajah 7.4 di atas beberapa rumusan 

yang boleh dibuat.  Pertama berkaitan reka bentuk dan dekorasi yang saling melengkapi.  

Reka bentuk yang indah tidak akan nampak sempurna tanpa hiasan dekorasi yang 

bersesuaian.  Sampel-sampel tembikar terenang dalam kajian ini kesemuanya 

mempunyai gaya dekorasi tersendiri.  Rumusan kedua ialah dekorasi dan fungsi yang 

mengindahkan serta berguna.  Dekorasi seperti terapan dan ukiran memudahkan 

tembikar terenang diangkat kerana motif-motif akan menguatkan pegangan jari berpaut 

pada permukaan.  Ketiga fungsi dan reka bentuk yang melengkapkan peranan sebenar 

tembikar terenang sebagai bekas utiliti.  Dalam pembuatan tembikar terenang adalah 

tidak dapat dipisahkan dari aspek utiliti iaitu kegunaannya secara praktikal.  Asas reka 

bentuk tembikar terenang dicipta oleh usaha kreatif yang menekankan aspek fungsi 

utiliti atau aspek penggunaan.  Bahagian mulut yang sempit sesuai dengan peranannya 

sebagai bekas air dan bentuk badan yang melebar berfungsi untuk mengisi air dengan 

banyak. 

Jasad tembikar terenang mempunyai rekaan unik yang menjadi identiti kepada 

warisan tembikar tradisional negeri Pahang.  Oleh itu rekaan tembikar terenang yang 

asal perlu di lestari walaupun kaedah pembuatan tradisional berubah kepada kaedah 

moden berbantukan teknologi mesin.  Selain itu pengekalan rekaan jasad ini juga 

berkaitan dengan nilai estetika yang perlu dikekalkan dan diteruskan.  Jika hanya reka 

bentuk yang dikekalkan tetapi tiada nilai estetika padanya akan menjadikan kaedah 

pembuatan moden tidak bermakna.  Kajian di Temin Kraf ini membuktikan perubahan 

kaedah pembuatan tradisional kepada kaedah moden masih mampu mengekalkan reka 

bentuk dan nilai estetika pada jasad tembikar terenang.  Walaupun Azmi et al. (2010) 

menyatakan proses pemodenan akan mengancam warisan tembikar tradisional yang 

telah wujud sejak sekian lama tetapi dapatan kajian ini menunjukkan adalah ianya  

terlalu minima dan tidak menjejaskan asas reka bentuk yang diwarisi.   

7.3 Implikasi Kajian 

Dalam bahagian ini perbincangan meliputi tentang implikasi kajian berdasarkan 

dapatan kajian. Antara implikasi yang dibahaskan ialah implikasi teoretikal dan 

praktikal. 

7.3.1 Implikasi Teoretikal 

Dapatan kajian ini menjelaskan prinsip estetika Melayu yang dikemukakan oleh 

Zakaria (1989) dapat digunakan untuk mengenal pasti prinsip-prinsip estetika pada 

tembikar terenang secara keseluruhannya dan tidak hanya berkaitan pada prinsip 

berguna sahaja.  Zakaria (1989) menyatakan prinsip berguna adalah bersesuaian dengan 

tembikar yang dihasilkan untuk berfungsi untuk memudahkan penggunaan.  Kajian ini 

juga mendapati Prinsip Estetika Melayu dapat digunakan sebagai panduan untuk 

mengenal pasti nilai-nilai estetika pada kaedah pembuatan dan jasad tembikar terenang. 

Kaedah pembuatan tembikar terenang merupakan satu proses aktiviti yang 

melibatkan perlakuan untuk menghasilkan produk seni.  Walaupun kajian di Temin 

Kraf mendapati proses penghasilan adalah melibatkan teknologi baharu berbanding 

dengan Kampung Pasir Durian yang menggunakan kaedah tradisional tetapi terdapat 

nilai-nilai estetika yang boleh dikenal pasti.  Kajian ini mendapati dua nilai estetika 

yang berkaitan dengan perlakuan semasa proses pembuatan dikenal pasti iaitu prinsip 

halus dan bermakna.  Dua prinsip estetika ini mengesahkan keindahan produk tembikar 

terenang bukan hanya pada jasad sahaja tetapi bermula dari proses pembuatan lagi.  

Keindahan ini juga menjadi warisan daripada penggiat terdahulu di Kampung Pasir 

Durian.  Kajian ini juga menambah nilai-nilai estetika selain prinsip berguna yang 

dinyatakan oleh Zakaria (1989) pada tembikar terenang yang menjadi subjek utama 

kajian iaitu prinsip halus, bersatu, berlawan, berlambang dan bermakna.  Ini 

menunjukkan pada tembikar terenang mempunyai nilai estetika yang lengkap 

berdasarkan Prinsip Estetika Melayu yang dikemukakan oleh Zakaria (1989).  Prinsip 

ini juga boleh digunakan untuk mengenal pasti dan menjelaskan nilai-nilai estetika pada 

produk-produk kraf yang lain. 

7.3.2 Implikasi Praktikal 

Hasil kajian ini menunjukkan dasar memajukan dan memodenkan pembuatan 

tembikar tradisional melalui galakan kerajaan mendapat sambutan yang amat baik 

daripada pengusaha-pengusaha tempatan.  Kajian terhadap tembikar terenang di Temin 

Kraf mendapati proses pembuatan yang dibantu dengan teknologi moden mampu 

mengekalkan rekaan jasad asal tembikar terenang.  Penggunaan teknologi moden dan 

kaedah acuan mempercepatkan proses pengeluaran dengan produktif dengan pelbagai 

saiz serta rekaan dan membolehkan tembikar terenang dijual pada harga yang lebih 

murah.  Perkembangan masa kini memperlihatkan bahawa fungsi tembikar terenang 

dapat diperluaskan, khususnya digunakan sebagai barangan seni dan perhiasan.  

Kegunaan asal tembikar terenang sebagai tempat menyimpan air sebenarnya juga telah 

lama hilang dan kini ia lebih berfungsi sebagai barangan seni atau kraf tangan yang 

dibeli untuk dipamerkan sahaja.  Penggunaan acuan tuang telah membolehkan 

perubahan dapat dilakukan terhadap reka bentuk, dekorasi, fungsi dan nilai estetika 

dapat dikekalkan serta diberi nafas baharu.  Ini menggalakkan pengusaha menghasilkan 

produk dengan mempelbagaikan saiz, rekaan, dekorasi dan fungsi tetapi masih 

mengekalkan asas rekaan jasad tembikar terenang yang asal. 

Dapatan kajian ini juga menunjukkan penggunaan teknologi moden yang 

menyeluruh dalam pengeluaran tembikar terenang juga memberikan kesan negatif 

terhadap kaedah pembuatan secara tradisional menggunakan tangan yang menjadi 

warisan sejak berzaman lagi.  Pihak kerajaan perlu mengambil langkah untuk 

mengekalkan dan meneruskan kesinambungan ini agar tidak luput ditelan zaman.  

Sememangnya dari segi produk, tembikar terenang dianggap sebagai satu produk 

tradisional, tetapi dari proses penghasilan secara keseluruhannya kini bukanlah 

merupakan suatu bentuk kraf tangan Melayu yang benar-benar tradisional dan asli.  Ini 

kerana teknik moden menjadikan tembikar terenang hanya asli dari segi tampaknya 

tetapi dari segi pembuatannya ia tidak lagi unik kerana dibuat menggunakan acuan dan 

peralatan moden.  Galakan dan bantuan yang diberikan oleh pihak kerajaan dan agensi-

agensinya dengan memperkenalkan kaedah pembuatan moden perlulah diimbangi agar 

tidak menjejaskan keaslian warisan kraf tangan tradisional ini.  Pada masa kini dasar 

pemodenan perusahaan membuat tembikar terenang seperti hampir menghapuskan sama 

sekali pembuatan secara tradisional menggunakan tangan.  Kemahiran ini jika terhapus, 

amat sukar untuk dicari ganti seperti yang diperhatikan di Perlis, Kedah dan Pulau 

Pinang.  Ini sepatutnya menjadi iktibar oleh semua pihak untuk mengelakkan kegiatan 

membuat tembikar di negeri Pahang ditelan oleh proses pemodenan dan 

pengkomersilan dengan mengalak pengusaha menguasai kaedah pembuatan tradisional 

dan moden untuk dijadikan warisan masyarakat terutamanya bagi generasi kini. 

Kajian ini juga mendapati jumlah pengusaha yang menjalankan kegiatan 

menghasilkan tembikar terenang tidak mengalami sebarang pertambahan.  Kegiatan 

penghasilan tembikar terenang secara tradisional di Kampung Pasir Durian sudah lama 

terhenti dan penggiat terakhir iaitu Hajah Noriah sudah menghentikan kegiatannya 

sekitar tahun 2016.  Walaupun masih terdapat penggiat-penggiat lama yang masih hidup 

di kampung tersebut tetapi mereka sudah tidak lagi menjalankan kegiatan ini secara 

rutin.  Ini disebabkan oleh faktor usia dan permintaan terhadap tembikar terenang juga 

berkurangan.  Perusahaan di Temin Kraf pula hanya tinggal dua orang pengusaha 

sahaja.  Walaupun terdapat pelajar daripada institusi tempatan datang membuat latihan 

industri tetapi tidak wujud kegiatan tembikar baharu yang lahir untuk menyokong 

industri ini selain di Temin Kraf.  Oleh itu perlu ada penggiat baharu yang dilahirkan 

melalui institusi tempatan untuk meneruskan kegiatan ini.  Ini kerana kemahiran 

daripada pengusaha dan penggiat tembikar terenang sama ada moden atau tradisional 

perlu diwariskan kepada generasi baharu ini.  Pengusaha di Temin Kraf walaupun mahir 

menghasilkan tembikar terenang menggunakan acuan tetapi mereka juga mahir 

menghasilkan tembikar terenang secara tradisional serta arif tentang perihal tembikar 

terenang.  Oleh itu tindakan yang sewajarnya perlu diambil oleh kerajaan negeri dan 

pihak berkaitan di negeri Pahang untuk mengangkat kembali kegiatan ini seperti yang 

dilakukan terhadap perusahaan tenun Pahang. 

7.3.3 Sumbangan Kajian Terhadap Ilmu Bidang 

Secara umumnya kajian terhadap tembikar terenang masih lagi kurang 

dilakukan.  Didapati kajian terdahulu masih lagi menumpukan perhatian di Kampung 

Pasir Durian.  Sedangkan kegiatan di sini sudah pupus dan kebanyakan pengusahanya 

sudah lanjut usia dan ada yang sudah meninggal dunia.  Oleh itu fokus kajian ini 

terhadap perusahaan di Temin Kraf adalah untuk mengisi jurang kajian dan 

menyumbang maklumat tentang perkembangan serta pelestarian tembikar terenang 

sebagai salah satu warisan tembikar tradisional negeri Pahang.  Walaupun ada kajian 

yang menyatakan nama Temin Kraf tetapi tiada kajian lanjut yang memerihalkan 

tentang perusahaan pembuatan tembikar yang dijalankan terutamanya penghasilan 

tembikar terenang menggunakan teknologi moden dan nilai estetika yang terkandung di 

dalam pembuatan serta jasad tembikar terenang. 

Kajian ini juga membuktikan prinsip estetika Melayu yang disarankan oleh 

Zakaria (1989) boleh digunakan untuk menganalisis nilai-nilai estetika yang terdapat 

pada tembikar terenang.  Prinsip beliau hanya menekankan nilai estetika yang wujud 

pada tembikar ialah prinsip berguna tetapi pada tembikar terenang mempunyai pelbagai 

nilai-nilai estetika sama seperti labu sayong dalam kajian oleh Hamdzun (2011).  

Dapatan ini membuktikan nilai estetika tembikar Melayu seperti tembikar terenang yang 

diwarisi dari Kampung Pasir Durian masih lagi terpelihara dana kekal dengan reka 

bentuk dan dekorasi asal walaupun dihasilkan secara teknologi moden di Temin Kraf.  

Walau bagaimanapun prinsip-prinsip estetika ini disesuaikan pada aspek pembuatan dan 

jasad tembikar terenang.  Oleh itu diharapkan sumbangan ini menjadi asas pada kajian 

lanjutan yang berkaitan. 

Kajian ini juga menyumbang pada kaedah pengumpulan data pada metodologi 

kajian yang digunakan.  Secara asasnya kajian berbentuk kualitatif pada peringkat 

pengumpulan data menggunakan tiga kaedah iaitu pemerhatian, temu bual dan analisis 

artifak.  Kajian ini telah menambahkan dua lagi kaedah pengumpulan data iaitu dengan 

menggunakan dapatan ujian makmal yang digunakan untuk menguji bahan tanah yang 

digunakan untuk menghasilkan tembikar terenang.  Data ujian makmal diperoleh dari 

organisasi yang diiktiraf kerajaan iaitu SIRIM dan UMP.  Kajian ini juga menggunakan 

bantuan perisian PhiMatrix untuk mengenal pasti nisbah keemasan pada jasad dan 

dekorasi (terapan) yang melibatkan formula pengiraan yang diambil dari kajian 

terdahulu oleh Enoch (2015b).  Walaupun penggunaan perisian ini ada hadnya tetapi 

dapat dimanfaatkan dengan baik dengan penyesuaian yang menepati kaedah 

pengukuran yang dicadangkan.  Diharapkan sumbangan ini dapat menambah lagi 

kaedah yang bersesuaian untuk mendapatkan data yang lebih mendalam tentang objek 

kraf untuk kajian lanjutan akan datang. 

7.4 Cadangan Kajian Lanjutan 

Kegiatan penghasilan tembikar terenang adalah berasal dari Tembikar 

Tembeling yang juga menghasilkan belanga, perasapan, periuk tanah, bekas pembakar 

kuih dan buah delima (Zahirah, 2016).  Kajian ini mendapati perusahaan ini tidak 

berkembang dengan pesat kerana selepas kegiatan di Kampung Pasir Durian hanya 

Temin Kraf yang masih meneruskan penghasilan tembikar terenang menggunakan 

kaedah moden dan tradisional.  Berdasarkan proses kajian yang dilalui adalah dikhuatiri 

warisan ini akan berakhir jika tiada usaha untuk meneruskan kegiatan ini.  Oleh itu 

perlu ada kajian pada masa depan yang boleh dijalankan untuk melestarikan perusahaan 

tembikar Tembeling dan terenang terutamanya dalam kalangan generasi muda di negeri 

Pahang khususnya.  Kemudahan dan perkembangan teknologi moden pada masa kini 

boleh dimanfaatkan sebagai satu peluang kajian yang dapat melestarikan tembikar 

warisan negeri Pahang dengan penglibatan generasi muda pada masa hadapan.  Antara 

kajian yang boleh dimanfaatkan untuk generasi akan datang ialah: 

7.4.1 Kajian Pengaruh Nilai-Nilai Estetika Tembikar Terenang Terhadap Asas 

Pemilihan Pengguna. 

Kajian ini telah mengesan nilai-nilai estetika yang ada dalam pembuatan 

tembikar terenang di Temin Kraf melalui analisis terhadap kaedah pembuatan dan jasad 

tembikar terenang melalui proses pemerhatian, temu bual, analisis artifak, ujian makmal 

dan ujian PhiMatrix.  Oleh kerana kajian ini merupakan satu kajian kualitatif yang 

berbentuk etnografi, usaha untuk mengkaji tembikar terenang menggunakan kaedah-

kaedah lain perlu dijalankan dan diteruskan.  Oleh itu dicadangkan kajian lanjutan 

dijalankan dalam bentuk kuantitatif untuk mengetahui kecenderungan terhadap nilai-

nilai estetika tembikar terenang dalam kalangan pembeli atau pengguna.  Kajian 

sebegini membolehkan pengkaji mendapatkan maklumat yang boleh digunakan untuk 

membantu pengusaha menghasilkan jasad tembikar terenang yang mempunyai nilai-

nilai estetika yang dapat menarik minat pembelian pengguna dari sudut reka bentuk atau 

dekorasi. 

7.4.2 Kajian Kesan Transformasi Teknologi Terhadap Nilai Estetika Tembikar 

Terenang 

Kajian lanjutan boleh dijalankan berkaitan kesan transformasi teknologi 

terhadap nilai estetika tembikar terenang.  Kajian terdahulu menunjukkan perubahan 

teknologi memberikan kesan yang positif terhadap pembuatan tembikar dari sudut 

estetika seperti yang dibuktikan dalam kajian Hamdzun (2010) terhadap labu sayong.  

Dapatan kajian boleh membantu meningkatkan kesediaan penggiat dan pengusaha 

menggunakan teknologi moden dan melestarikan produk tembikar tradisional serta 

menggalakkan golongan muda untuk meneruskan kegiatan ini pada skala yang lebih 

besar dengan memberi fokus yang terperinci terhadap nilai-nilai ekonomi yang dapat 

dipertingkatkan untuk memancing minat generasi muda berkecimpung dalam bidang 

ini.  Walaupun terdapat kajian lepas oleh Nurul (2011) dan Zahirah (2016) yang 

menyatakan tentang perubahan kaedah pembuatan di Temin Kraf tetapi kajian tidak 

menyatakan dengan jelas tentang aspek transformasi nilai estetika yang disebabkan oleh 

kaedah pembuatan moden. 

7.4.3 Kajian Hibrid Menggabungkan antara Bahan, Reka Bentuk, Dekorasi dan 

Fungsi Menggunakan Teknologi Moden 

Kajian hibrid membolehkan gabungan dua perkara untuk melestarikan tembikar 

terenang dengan rekaan-rekaan baharu dari segi bahan, reka bentuk, dekorasi dan fungsi 

tetapi mengekalkan asas reka bentuk terdahulu.  Gabungan bahan-bahan baharu 

misalnya dapat dimanfaatkan untuk mempelbagaikan pilihan bahan bagi menghasilkan 

tembikar terenang dan tidak hanya bergantung dari satu sumber sahaja.  Dari aspek reka 

bentuk elemen hibrid dapat diterapkan dengan mengabung reka bentuk tembikar 

terenang dengan  fungsi-fungsi tembikar moden.  Namun pemahaman tinggi dalam 

menilai elemen hibrid pada tembikar terenang bukan hanya bertunjangkan teknologi 

semata-mata tetapi kebebasan dalam mengaplikasikan kaedah yang ingin ditonjolkan. 

Pada masa yang sama mengekalkan reka bentuk dan dekorasi yang menjadi warisan.  

Ketiadaan had batasan yang digariskan dalam seni hibrid akan mendorong pengusaha 

dari generasi baharu memanipulasikan dan menggabungkan pelbagai media, teknik, 

peralatan dan disiplin.  Oleh itu perlu ada kajian dari sudut hibrid sama ada dalam 

bentuk teori dan amalan untuk menarik generasi kini turut terlibat melestarikan 

tembikar terenang sebagai satu warisan tempatan. 

Kesimpulannya perubahan semasa hari ini menuntut pengusaha kraf tempatan 

untuk berani berubah terutamanya dari aspek kaedah pembuatan tetapi pada masa yang 

sama mengekalkan nilai-nilai terdahulu terutamanya nilai estetika.  Kajian sebegini juga 

akan dapat membantu kefahaman yang jelas tentang kepentingan untuk pengusaha 

melakukan transformasi yang akan menguntungkan mereka dan produk kraf tempatan. 

7.5 Penutup 

Kajian ini bertujuan untuk mengkaji kaedah pembuatan jasad dan nilai estetika 

tembikar terenang di Temin Kraf.  Dapatan kajian yang lalu dan kini menunjukkan 

pembuatan tembikar terenang di negeri Pahang sama ada diusahakan secara tradisional 

atau moden berada pada peringkat yang membimbangkan.  Kegiatan pembuatan 

tembikar terenang secara tradisional di Kampung Pasir Durian sudah lama terhenti dan 

penggiat yang aktif juga sudah bersara sepenuhnya.  Perusahaan di Temin Kraf pada 

masa kini hanya terdapat dua orang pengusaha yang masih aktif.  Permintaan terhadap 

tembikar terenang semakin menurun dan tidak konsisten kerana berhadapan dengan 

pelbagai cabaran semasa terutamanya peranan dan fungsi tembikar dalam kelompok 

pengguna sudah berubah.  Bagaimanapun perlu ada usaha yang berterusan untuk 

memastikan perusahaan ini dapat dipertahankan dan di lestari.  Antara usaha yang dapat 

dilakukan ialah dengan menjadikan tembikar terenang termasuklah produk-produk 

tembikar Tembeling diberikan perlindungan diraja.  Penglibatan Permaisuri Agong iaitu 

Tengku Ampuan Pahang dalam Tenun Pahang Diraja misalnya telah terbukti 

menjadikan produk tenunan ini dikenali ramai dan jumlah penenun yang 

mengusahakannya juga bertambah.  Perkembangan industri ukiran kayu di Terengganu 

juga boleh dijadikan model untuk memajukan pembuatan tembikar tradisional di 

Pahang.  Keprihatinan bekas Menteri Besar Terengganu, Datuk Seri Idris Jusuh berjaya 

menjadikan daerah Besut dikenali sebagai tempat pembuatan ukiran kayu yang terkenal 

di Malaysia.  Selain itu perkembangan perusahaan labu sayong di Perak boleh dijadikan 

sebagai contoh.  Kajian terdahulu oleh Azmi et al. (2010) menyatakan terdapat lebih 

kurang 100 orang pengusaha di Sayong dan kawasan yang terlibat. 

Kajian ini mendapati walaupun kaedah pembuatan di Temin Kraf sudah 

mengalami perubahan dengan berbantukan teknologi moden tetapi kaedah pembuatan 

ini tidak mengubah asas reka bentuk dan dekorasi tembikar terenang yang terdahulu 

tetapi mempunyai sentuhan beridentitikan pengusaha Temin Kraf.  Perubahan teknologi 

pembuatan juga didapati tidak mengubah nilai estetika yang terdapat pada kaedah 

pembuatan dan jasad tembikar terenang.  Terbukti langkah yang diambil oleh pengusaha 

untuk melakukan perubahan kaedah pembuatan telah memberikan kesan yang positif.  

Perubahan kaedah juga tidak menjejaskan nilai estetika malah menggalakkan pengusaha 

untuk lebih kreatif.  Ini dapat diperhatikan pada reka bentuk tembikar terenang yang 

dikeluarkan dalam pelbagai saiz dan rekaan tetapi masih lagi kekal dengan asas reka 

bentuk terdahulu.  Transformasi teknologi bukan sahaja dapat menghasilkan tembikar 

tradisional yang produktif malah dapat mewujudkan perubahan dari aspek reka bentuk 

dan reka corak serta memberikan kesan positif terhadap nilai estetik tembikar 

tradisional yang dibuat menggunakan acuan tuang.  

Jelas sekali melalui kajian ini menunjukkan tembikar terenang adalah hasil kerja 

tangan unik yang menjadi warisan bangsa Melayu di negeri Pahang yang perlu 

diteruskan pembuatannya untuk mengelakkan kepupusan.  Penggunaan teknologi telah 

menyumbang penghasilan tembikar terenang yang berkualiti terutamanya dari aspek 

reka bentuk dan fungsi baharu.  Walau bagaimanapun kajian ini mendapati penghasilan 

tembikar di negeri Pahang secara keseluruhannya masih gagal melahirkan penggiat-

penggiat baharu.  Masalah ini perlu ditangani oleh pihak yang bertanggungjawab 

dengan melestarikan perusahaan tembikar tradisional ini daripada menjadi tinggalan 

sejarah sahaja.  Pendidikan boleh dijadikan satu alat untuk menyebarluaskan minat dan 

kecintaan generasi masa kini terhadap warisan ini.  Kerajaan negeri Pahang melalui 

jawatankuasa kebudayaan negeri  disarankan membincangkan hal ini dengan 

Kementerian Pendidikan Malaysia agar memberikan penekanan terhadap hasil kraf ini 

dalam mata pelajaran Pendidikan Seni Visual dengan lebih meluas.  Ini kerana keunikan 

tembikar terenang dihargai bukan sahaja dari aspek keindahan reka bentuknya tetapi 

juga proses pembuatannya yang teliti menjadi nilai tambah kepada estetika tembikar 

tersebut. 

